
ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; 
ᒥᓂᔅᑕᐅᓚᐅᑲᒃᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5082

 
ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓯᑎᐱᕆ 18, 2008 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅᖅ ᓖᕙᐃ 
ᐹᓇᐸᔅ, ᐊᖓᔪᖅᑳᖅᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐊᖓᔪᖅᑳᖅᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳᖅᖅ ᓗᐃ ᑕᐹᖅᔪᒃ, ᕼᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑏᑦ. ᐅᓪᓗᒃᑯᑦ ᓯᕗᓕᖅᑎ, ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑏᑦ. ᐅᓪᓗᖃᑦᑎᐊᕆᔅᓯ. 
ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᓐᖏᑉᐸ, ᑲᑎᒪᔾᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑏ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 549 - 2(4): ᐃᖅᑲᐅᒪᓂᖓ ᓂᕈᐊᖅᑕᐅᓯᒪᓂᕆᔭᖓᓂᒃ 1999-ᒥᓂᒃ 

(ᐊᑭᓱᒃ)  
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᕖᓐᖔᓗ ᐅᖃᖅᑏ. ᐅᓐᓄᓴᒃᑯᑦ ᓂᕈᐊᖅᑕᐅᒪᖃᑎᒃᑳ, ᐊᒻᒪ 
ᓄᓇᑦᑎᓐᓃᑦᑐᐃᑦ ᑭᓐᖓᕐᓂᑦ, ᓄᓕᐊᕋᓗ ᐊᒻᒪ ᕿᑐᓐᖓᒃᑲ, ᐊᒻᒪᓗ ᑭᒻᒥᕈᒻᒥᐅᑕᐃᑦ ᑕᕝᕙᐅᕗᑏᑦᓯᐊᖅᐸᒃᑲ. 
 
ᓯᕗᓕᖅᐹᒥᑦ, ᑕᕝᕙᓂ ᑭᖑᓪᓕᖅᐹᖑᔪᔅᓴᐅᒻᒪᑦ ᑖᓐᓇ ᐅᓪᓗᒥ. ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᑐᕇᓴᒃᑯᑦ ᓲᓯᒃᑯᒃ 
ᖁᔭᓐᓇᒦᕕᔾᔪᐊᖅᑳᒃᑲ ᐊᒻᒪᓗ ᓂᑯᑕᐃᒃᑯᒃ ᓯᓕᒪᒃᑯᑦ, ᑭᒻᒥᕈᒻᒥᑦ ᐊᒻᒪ ᑭᓐᖓᕐᓂᑦ. ᑖᒃᑯᐊ ᐃᖅᑲᓇᐃᔭᖅᑎᒋᒻᒥᔮᒃᑲᒃ. 
ᑕᐃᒪ, 1999-ᒥᑦ ᓂᕈᐊᖅᑕᐅᓚᐅᖅᓯᒪᒐᒪ, ᑕᕝᕗᖓᒧᓄᑦ ᑕᒡᕙᓃᒍᓐᓇᖅᑎᑕᐅᒐᒪ ᖁᔭᓐᓇᒦᑦᓯᐊᖅᐳᖓ. 
 
ᒪᓕᒐᓕᐊᖅᑎᐅᖅᑲᑎᒃᑲ ᐃᓘᓐᓇᓯ ᑕᕝᕙᓂ, ᑕᒪᓐᓇ ᐃᑲᔪᖅᑕᐅᓂᕆᕙᓚᐅᖅᑕᕋ ᐃᓕᑦᓯᓐᓄᑦ, ᐊᒻᒪᓗ 
ᓂᕈᐊᖅᑎᓐᓄᑦ ᐅᕙᖓ. ᐃᓛᒃ ᑭᒡᒐᑐᖅᑕᓐᓄᑦ, ᑕᐃᒃᑯᐊ ᖁᔭᓐᓇᒦᕕᔾᔪᐊᕆᓪᓗᒋ ᐊᒻᒪ ᓄᓇᕗᒻᒥᐅᓕᒫᑦ 
ᐅᖃᐅᔾᔩᕙᓚᐅᖅᑐᑦ. ᑖᒃᑯᐊ ᐊᑦᓱᕈᓐᓇᖅᑐᒃᑰᖅᐸᓚᐅᕋᓗᐊᖅᓱᑕ ᖄᖏᖅᐸᒻᒪᑕ ᑕᒪᒃᑯᐊ ᐊᒻᒪᓗ 
ᖁᕕᐊᒋᓪᓚᕆᑦᓱᒋᑦ. 
 
ᑖᒃᑯᐊᓗ ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᖏᑦ ᖁᔭᓐᓇᒦᕕᔾᔪᐊᖅᖢᒋᑦ, ᔮᓐ ᑯᐊᒃ ᐃᖅᑲᓇᐃᔭᖅᑎᖁᑎᓕᒫᖏᑦ. 
1999-ᒥᓂᑦ ᑕᒡᕙᓃᓐᓇᒪ, ᑕᐃᒃᑯᐊᓗ ᒥᓂᔅᑑᕕᒋᖃᑦᑕᖅᓯᒪᔭᒃᑲ ᐃᖅᑲᓇᐃᔭᖅᑎᒋᓯᒪᔭᕗᑦ 
ᐃᑲᔪᕐᓂᖃᕐᓚᕆᔅᓯᒪᒻᒪᑕ ᐅᕙᑦᑎᓂᒃ, ᐅᕙᓐᓂᓪᓗ, ᓄᓇᕘᒥᐅᓕᒫᓂᓪᓗ ᐱᔪᓐᓇᕐᓂᓕᒫᒥᓂᒃ ᐱᓕᕆᐊᖃᖅᐸᑦᑐᑦ. 
ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᒃᑯᑦ ᐱᐅᓂᖅᐹᓂᒃ ᖃᓄᖅ ᑕᐃᒪᓐᖓᑦ ᕿᓂᖅᑐᐃᑦ ᐊᑲᐅᓂᖅᐹᓂᒃ 
ᑕᐃᒪᓐᖓᑦ ᕿᓂᖅᑐᐃᑦ. ᑕᐃᒪᐃᓕᖓᔪᖅ ᑖᓐᓇ. ᑕᐃᒃᑯᐊᓗ ᐃᓄᑐᖄᐲᑦ ᐅᖃᐅᔾᔨᒋᐊᖅᐸᓚᐅᖅᑐᑦ ᐅᕙᓐᓂᒃ, 
ᖁᔭᓐᓇᒦᕕᔾᔪᐊᕆᓪᓗᒋᑦ. ᐊᕼᐋᐃᓪᓛᒃ ᑖᒃᑯᑑᒪᑕ ᐅᖃᐅᓯᑦᓴᒃᑲ ᐅᖃᖅᑏ. 
 
ᐃᒻᒪᖄ ᑕᐃᑲᓂ ᓂᕈᐊᕐᓇᐅᓕᖅᐸᑦ ᓂᕈᐊᕋᔅᓴᐅᖃᑕᐅᔾᔮᕈᓐᓃᕋᒪ ᓄᖅᑲᖓᑐᐃᓐᓇᕐᓂᐊᓕᕋᒪ ᐅᖃᕈᒪᒋᓪᓗᖓ. 
ᓄᓇᕘᒻᒥᐅᓕᒫᑦ ᓇᑯᕐᒦᑦᓯᐊᖅᐸᒃᑲ. ᖁᔭᓐᓇᒦᒃ ᐅᖃᖅᑏ. 

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

>>ᐸᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᓪᓚᕆᐊᓗᒃ ᒪᓂᔅᑕ ᐊᑭᓱᒃ. ᐃᑲᔫᑎᒋᓯᒪᔭᑎᑦ ᐳᐃᒍᖅᑕᐅᔾᔮᓐᖏᑦᑐᑦ. ᒪᓕᒐᓕᐅᖅᑏ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐊᑯᓪᓕᕐᒧᑦ, ᒪᓕᒐᓕᐅᖅᑎ ᒪᑉᓴᓛᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 550 - 2(4): ᖁᔭᓐᓇᒦᖅᑐᖅ ᓂᕆᐊᖅᑎᓂᑦ, ᐃᓚᒥᓂᑦ 

ᒪᓕᒐᓕᐅᖅᑎᐅᖃᑎᒥᓂᓪᓗ (ᒪᑉᓴᓚᒃ)  
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᑭᖑᓪᓕᖅᐹᕆᑐᐃᓐᓇᕆᐊᖃᕋᒃᑯ ᑕᒡᕙᓂ ᐅᑉᓗᒥ ᒪᓕᒐᓕᐅᖅᑎᐅᑉ 
ᐅᖃᐅᓯᔅᓴᖏᓐᓂᑦ, ᖃᐅᔨᒪᓐᖏᑦᑐᖓ ᑭᓯᐊᓂ ᐃᓕᔭᐅᒃᑲᓐᓂᕐᓂᕈᒪ ᑕᐃᒪᓐᓇᐃᒃᑲᓐᓂᕈᒫᖅᑐᔅᓴᐅᒐᓗᐊᖅᑐᖓ. 
 
ᓯᕗᓕᖅᐹᒥᑦ, ᑕᐃᒃᑯᐊ ᑕᒡᕗᖓ ᐃᓕᔭᐅᓂᕋ ᖁᔭᓐᓇᒦᕈᒪᔪᖓ ᑭᒡᒐᖅᑐᖅᑕᓐᓄᑦ, ᑰᒐᕐᔪᒻᒥᐊᓄᑦ ᐊᒻᒪ 
ᓇᐅᔮᕐᒥᐊᓄᑦ. ᐱᓗᐊᖅᑐᒥᑦ ᐃᑲᔪᖅᑎᒋᓂᖅᐹᕆᓲᕋ ᓄᓕᐊᕋ, ᐊᒃᓱᕐᔪᐊᕌᓗᒃ ᑕᐃᖕᓇ ᖁᔭᓐᓇᒦᖅᑕᕋ ᐊᒻᒪᓗ 
ᖃᐅᔨᒪᔪᖓ ᐊᔪᕐᓇᖅᑐᒃᑰᖅᓯᒪᔪᖅ ᐊᔅᓱᕈᖅᓯᒪᔪᖅ ᐃᓚᖏᑦ ᐅᑭᐅᓂᒃ ᓯᑕᒪᐅᓚᐅᖅᑐᓂᒃ, ᐊᔅᓱᕈᓪᓚᑦᑖᖅᖢᓂ 
ᐃᓛᓐᓂᑦ ᐊᓂᒎᑎᖃᑦᑕᓚᐅᕐᒪᑦ. ᐃᒪᓐᓇᕐᔪᐊᕌᓗᒃ ᖁᔭᓐᓇᒦᖅᓯᒪᔭᕋ ᑖᓐᓇ ᓄᓕᐊᕋ ᐊᒻᒪᓗ ᓄᑕᕋᒃᑲᑦ ᑖᒃᑯᐊ 
ᐊᒻᒪᓗ ᓇᒡᓕᒋᓪᓗᒋᑦ. 
 
ᐊᒻᒪᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᑕᒡᕙᓂ ᓂᕈᐊᖅᑕᐅᓯᒪᖃᑎᒋᔭᒃᑲ ᐊᔅᓱᐊᓗᒃ ᖁᔭᓐᓇᒦᒃ. ᐊᔅᓱᕈᕐᓇᖅᑐᖅ, 
ᐊᔅᓱᕈᓐᓇᓪᓚᑦᑖᒻᒪᕆᒻᒪᑦ ᑕᒡᕙᓂ ᐃᓚᐅᖃᑕᐅᓪᓗᓂ ᐱᓗᐊᖅᑐᒥᑦ ᐃᒃᓯᕙᐅᑕᐅᓪᓗᓂ ᑲᑎᒪᔨᕋᓛᓂᑦ ᑕᒪᒃᑯᓂᖓ 
ᒪᓕᒐᔅᓴᓂᒃ ᑖᒃᑯᓂᖓᓗᐊᖃᐃ ᒫᓐᓇ ᑕᑯᓯᒪᔭᓐᓂᑦ ᐊᓂᒍᓵᓚᐅᖅᑐᕐᓗ ᑖᓐᓇ ᐊᔅᓱᐋᓗᒃ ᐊᔅᓱᕈᓐᓇᓚᐅᕐᒪᑦ, 
ᐅᕙᓐᓄᑦ. ᐱᓗᐊᖅᑐᒥᒃ ᐃᓄᓐᓄᑦ ᓄᓇᕗᒻᒥᐅᓄᑦ ᐊᑕᓗᐊᖅᓯᒪᓪᓗᓂᓗ. ᐊᔅᓱᐊᓗᒃ ᖁᕕᐊᓲᑎᒋᓚᐅᖅᑕᕋ 
ᐃᑉᐸᔅᓴᖅ ᐊᓂᒍᖅᑎᑕᐅᔪᓐᓇᓚᐅᕐᒪᑦ, ᐊᒻᒪᓗ ᑕᒡᕙᓂ ᐅᑉᓗᒥ ᐊᓂᒍᖅᑎᑕᐅᓪᓚᑦᑖᒻᒪᕆᓐᓂᐊᖅᑑᔮᖅᖢᓂ 
ᓂᕆᐅᓇᕐᒪᑦ. ᐱᖓᓱᖓᓐᓂᑦ ᐅᖃᓕᒫᖅᑕᐅᒍᓂ ᐊᓂᒍᖅᑎᑕᐅᑉᐸᑦ. 
 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑎᒋᖃᑦᑕᕈᓐᓇᓚᐅᕋᒃᑭᑦ ᐊᔅᓱᐊᓗᒃ ᖁᔭᓐᓇᒦᖅᐸᒃᑲ, ᒥᓂᔅᑐᑦ, ᑖᒃᑯᓂᖓ 
ᐊᐱᖅᑯᑎᒋᕙᑦᑕᓐᓂᒃ ᑐᓵᑦᑎᐊᓚᐅᕐᒪᑕ ᐊᔅᓱᐊᓗᒃ ᖁᔭᓐᓇᒦᖅᐸᒃᑲ ᓄᓇᓕᖁᑎᒃᑲ ᑖᒃᑯᐊ ᐃᑲᔪᖅᓯᒪᒻᒪᔾᔪᓪᓗ 
ᖁᔭᓐᓇᒦᕖᔾᔪᐊᖅᐸᒃᑲ ᑖᔅᓱᒥᖓ. ᐊᒻᒪᓗ ᑖᒃᑯᐊ ᐱᓕᕆᔨᖁᑎᕗᑦ ᖁᓛᓃᑦᑐᑦ ᐊᔅᓱᕐᔪᐋᕌᓗᒃ ᖁᔭᓐᓇᒦᒃ. 
ᖁᔭᓐᓇᒦᖅᐸᒃᑲ ᑖᒃᑯᐊ ᓄᓇᓕᖁᑎᒐ ᑖᒃᑯᐊ ᐃᑲᔪᖅᓯᒪᒻᒪᑕᓗ ᖁᔭᓐᓇᒦᕕᒃᒧᐊᑕᒃᑲ ᑖᔅᓱᒥᖓ. ᐊᒻᒪᓗ ᑖᒃᑯᐊ 
ᐱᓕᕆᔨᖁᑎᕗᑦ ᖁᓛᓃᑦᑐᑦ ᐊᒃᓱᔾᔪᐊᕌᓗᒃ ᖁᔭᓐᓇᒦᒃ, ᖁᔭᓐᓇᒦᖅᐸᒃᑲ ᑖᒃᑯᐊᖑᒪᐅᖏᑉᐸᑕ ᐃᓚᖏᓐᓂ 
ᓇᓗᓇᖏᑦᑐᖅ ᑕᒻᒪᕈᓘᔭᖅᐸᑦᑐᓂᑦ ᐱᓕᕆᖃᑦᒃᑕᕋᔭᓚᐅᕋᒪ ᑭᓯᐊᓂ ᒥᐊᓂᕆᔭᐅᑦᑎᐊᕋᑦᑕ, 
ᖁᔭᓐᓇᒦᒃᕕᔪᐊᖅᑐᖓ.  
 
ᐊᒻᒪ ᐊᑐᕐᓂᖅᐹᕆᖃᑕᐅᔭᒃᑲ ᐅᖃᖅᑎᑦᑎᔩ, ᐅᑲᐅᓯᒃᓴᒐᓱᓕ ᐱᐊᓂᖏᓇᒃᑯ. ᐱᐊᓂᒍᒪᓪᓗᒍ 
ᐊᖏᖅᑕᐅᔪᒪᒐᓗᐊᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᑲᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? ᐋᒡᐹᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑐᑎᑦ, ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ.  
 
ᐃᓛᒃ ᐱᓗᐊᖅᑐᒥᑦ ᐊᑐᕐᓂᖅᐹᕆᖃᑕᐅᔭᒃᑲ ᑐᓵᔨᑯᓗᑉᐳᑦ. ᐊᑐᕕᒃᒧᐊᖃᑦᑕᕋᒃᑭᑦ ᖁᔭᓐᓇᒦᕕᒃᔪᐊᐸᒃᑲ 
ᑐᑭᓯᓇᖅᑐᑎᓪᓗ, ᐅᖃᐅᓯᖏᑦ ᑐᑭᓯᓇᑦᑎᐊᖅᑐᑎᑦ ᑕᐃᒪᓐᓇᐃᑦᑑᒻᒪᑕ . 
 
ᐊᒻᒪᓗ ᐃᖃᓗᓐᓂ ᑐᓐᖓᓱᑦᑎᑕᐅᕕᒃᔪᐊᐸᒻᒥᒐᑦᑕ ᓇᓂᑐᐃᓐᓈᕋᓗᐊᖅᑎᓪᓗᑕ, ᖁᔭᓐᓇᒦᖅᐸᒃᑲ ᐃᖃᓗᒻᒥᐅᑦ. 
ᐊᒃᓱᐊᓗᒃ ᑐᓐᖓᓇᖅᐸᒻᒪᑕ ᐊᒻᒪᓗ ᐅᖃᖅᑕᐃᓕᒪᕙᒃᑭᓪᓗᑎᑦᑕᐅᖅ ᓲᖃᐃᒻᒪ ᒪᓕᒐᓕᐅᖅᑎᐅᓂᑦᑎᓐᓂ 
ᖃᐅᔨᒪᖃᑦᑕᕋᒥ. ᖃᓄᐃᓘᒃᑲᓐᓂᕆᐊᖃᕐᓂᐊᕐᒪᖔᑕ, ᐃᓛᒃ ᖁᔭᓐᓇᒦᕕᒃᔪᐊᓕᖅᐸᒃᓯ.  

ᐃᓚᐃᑎᒍᑦ ᑕᑯᒃᑲᓐᓂᑐᐃᓐᓇᕆᐊᖃᖅᑐᓯ ᓂᕈᐊᕐᓇᐅᕌᓂᓚᐅᖅᑎᓪᓗᒍ ᓂᕈᐊᕋᒃᓴᐅᑲᓐᓂᓂᐊᕐᒥᒐᒪ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, 
ᒪᓕᒐᓕᐅᖅᑎ ᐊᓚᕋᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 551 - 2(4): ᐃᖅᑲᐅᒪᓂᖓ ᐊᑕᓯᐊᕐᓗᓂ ᒪᓕᒐᓕᐅᖅᑎᐅᖃᑕᐅᓯᒪᓂᖓᓂᒃ 
(ᐊᓚᕋᓚᒃ)  

ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᖁᔭᓕᕙᔅᓯ. ᐊᑯᓂ ᐊᑐᓂ ᐊᑕᐅᓯᕐᒥᑦ ᔫᓐᖑᔪᒥᑦ ᑕᒫᓃᒃᑲᓗᐊᖅᑐᖓ 
ᑭᓯᐊᓂ ᐃᓕᑉᐹᓪᓕᕋᒪ ᐱᖃᓐᓈᖑᓂᑦᑎᓐᓂ, ᐃᑲᔪᖅᑎᒋᕙᓐᓂᓯᓪᓗ ᐃᓕᑉᐹᓪᓕᕋᒪ. ᐊᒻᒪᓗ ᑕᐃᒃᑯᐊ ᐃᓚᒃᑲ 
ᓇᒻᒥᓂᒃᑲ ᐊᕐᕕᐊᓂᑦ ᐃᑲᔪᖅᑐᐃᖏᓐᓇᕐᖢᑎᒃ ᐊᒻᒪᓗ ᐊᑖᑕᖃᕋᒥᒃ ᓲᖃᐃᒻᒪ ᐃᓚᖃᕋᒥ 
ᐃᑲᔪᖅᑐᐃᔪᓐᓃᕈᓐᓇᖏᒻᒪᑕ ᖁᔭᒋᕙᒃᑲ ᐊᖏᔪᒥᑦ. ᐊᒻᒪᓗ ᐱᖃᓐᓃᑦᑐᑦ ᐊᒃᓱᐊᓗᑦ ᐃᑲᔪᖅᑐᐃᕙᑦᑐᑦ ᐅᕙᓐᓂ 
ᓯᕙᓂᖅᐸᑦᑐᑎᓪᓗ. ᐊᑏ ᐅᓇ ᓈᒻᒪᖏᑦᑐᖅ ᐃᒪᓐᓇᐃᓕᒋᐊᒃᑲᓐᓂᕆᐊᓕ ᐅᖃᐃᓐᓇᓲᑦ ᑕᐃᒃᑯᐊ.  
 

ᐊᒻᒪᓗ ᐊᑯᓂᐊᓗ ᑕᐃᒪᓐᖓᑦ ᐊᕐᕕᐊᓄᐊᕋᒪ 1977-ᒥ, ᐱᖃᓐᓈᒃᑲ ᐊᒥᓱᓐᖑᖅᐸᓪᓕᐊᑐᐃᓐᓇᕐᒪᑕ ᑕᐃᑲᓂ 
ᐊᑯᓂᐊᓗᒃ ᑕᐃᑲᓃᓕᕋᓗᐊᖅᑐᒍᑦ ᐃᓚᕙᓪᓕᐊᖏᓐᓇᖅᑐᑦ. ᐱᖃᓐᓈᕗᑦ ᐃᓚᒌᑎᒍᑦ, ᐃᑲᔪᖅᑎᕗᑦ, 
ᐃᑲᔪᖅᐸᑦᑕᕗᓪᓗ ᐊᒥᓐᓱᓐᖑᖅᐸᓪᓕᐊᑐᐃᓐᓇᖅᑐᖅ ᐅᓪᓗᒥᒧᑦ ᑎᑭᒃᖢᒍ. ᐊᒃᓱᐊᓗᒃ ᑕᐃᒃᑯᐊ ᖁᔭᓕᖃᑦᑕᕋᒃᑭᑦ 
ᐃᒃᓯᓐᓇᐃᓯᒪᖏᑎᐊᕐᒪᑕ ᐅᕙᑦᑎᓐᓂᑦ ᑕᐅᕙᓃᑎᓪᓗᑕ.  
 

ᐊᒻᒪᓗ ᐃᑲᔪᖅᑎᒌᓐᓇᖅᑕᕋ ᑕᕝᕙᓂ ᐅᑭᐅᓂᑦ ᒪᓕᒐᓕᐅᖅᑎᐅᑎᓪᓗᖓ ᖁᔭᓐᓇᒦᓪᓚᕆᒃᑲᒃᑯ 
ᐊᒃᓱᕈᓐᓇᑐᒃᑰᖅᔪᐊᓘᐊᖃᕋᓗᐊᖅᑐᓂ ᐃᑲᔪᕈᒪᐃᓐᓇᓂᕐᒥᑦ ᐃᓱᒪᖃᓲᖑᒻᒪᑦ ᐃᓄᓐᓂᑦ ᐅᕙᓐᓂᓪᓗ ᐱᓕᕆᖁᒍᒃᑯ 
ᐱᓕᕆᒋᐊᖏᓐᓇᓲᖑᒻᒪᑦ ᖁᔭᓐᓇᒦᓪᓚᕆᒃᑲᒃᑯ. ᑕᑯᔾᔮᒍᓐᓃᐸᒃᑲ ᑕᐃᒃᑯᐊ ᐃᓚᒃᑲ ᑕᐃᒪᐃᓘᖏᑦᑐᖓ ᑭᓯᐊᓂ 
ᑕᐃᒪᓐᓇᑲᓐᓂᖅ ᐃᓱᒪᖃᖅᐳᖓ ᐅᑭᐅᓂᑦ ᖃᐃᔪᓂᑦ. ᐱᑉᓕᕆᖃᑕᐅᑉᓗᖓ ᓇᐅᒃᑯᑦ ᓇᓃᒃᑲᓗᐊᕈᒪ 
ᐃᑲᔪᐃᓐᓇᓚᖓᒐᒪ, ᐃᑲᔪᐃᓐᓇᓚᖓᒐᒪ ᑕᐃᒪᐃᑦᑐᑐᖃᐅᒐᒪ ᐃᒪᓐᖓᑦ ᐃᓅᓯᕋᓂ. 
 

ᐊᒻᒪᓗ ᑖᒃᑯᐊ ᒪᓕᒐᓕᐅᖅᑏᑦ ᐱᓕᕆᖃᑎᒋᖅᑲᐅᔭᒃᑲ ᑕᑯᖃᑦᑕᕐᕕᒋᐊᓪᓚᖅᑲᐅᒐᒃᑭᑦ ᐃᓚᖏᑦ ᓄᖅᑲᖅᑐᑦ, 
ᐃᓚᖏᑦ ᐊᓯᐅᖅᑐᑦ, ᐃᓅᔪᓐᓃᖅᑐᖃᓚᐅᖅᑐᓂᓗ ᑭᓯᐊᓂ ᑕᒪᒃᑯᐊ ᐊᖅᑯᓵᖏᓐᓇᓲᕆᒐᑦᑎᒍᑦ ᐱᐅᒧᐊᓗᒻᒥ 
ᐊᓕᐊᓇᐃᑦᑐᐊᓗᒻᒥᑦ ᐱᓕᕆᔫᔭᕆᐊᕋᓗᐊᖅᑐᓂ ᑕᒪᒃᑯᐊᑦᑕᐅᖅ ᐊᖅᑯᓵᖏᓐᓇᕆᐊᖃᓲᕆᒐᑦᑎᒍᑦ 
ᐱᔮᕆᓇᖏᑦᑑᒐᓗᐊᖅ, ᑕᐃᒪᓐᓇᐃᑦᑐᒃᑰᕆᐊᖃᓲᖑᒐᑦᑕ. 
 

ᐊᒻᒪᓗ ᐃᓕᒃᓯ, ᐃᒪᓐᓇᐃᑦᑑᒻᒪᑦ ᓲᕐᓗ ᐃᓐᓇᐅᓂᕋᖅᑕᐅᕙᒃᖢᖓ ᑕᕝᕙᓂ ᑭᓯᐊᓂ ᑕᐃᒪᓐᓇᐃᑦᑑᒐᓱᐊᖏᓐᓇᒪ 
ᐊᔪᕐᓇᕐᒪᑦ.  
 

ᐊᒻᒪᓗ ᓯᕗᓪᓕᕐᒥᖃᐃ ᐊᐱᕆᑲᐃᓐᓇᕐᓚᖓ ᐃᓕᔅᓯᓐᓂ ᑲᔪᓯᒍᒪᒐᒪ ᐅᖃᐅᓯᒃᓴᒃᑲ ᐱᐊᓂᒍᒪᒐᒃᑭᑦ. ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᑲᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? ᐋᒡᐹᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑐᑎᑦ, ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᑕᔅᓯ ᐊᖏᔪᐊᓗᒻᒥᑦ.  
 

ᒪᒃᑯᑑᓂᕋᕐᖢᖓ, ᒪᒃᑯᑦᑐᐊᐱᐅᓂᕋᕐᖢᖓ ᐊᖏᖃᑕᐅᓪᓗᖓ ᐱᓲᕆᒐᔅᓯᓐᖓ ᐃᓛᓐᓂᒃᑯᒃ. Young fella, young 
guy - ᑕᐃᒪᓕᔭᐅᓲᖑᒐᒪ ᐃᓛᓐᓂᑦ, ᐊᔅᓱᐋᓗ ᖁᕕᐊᒋᔭᕋ ᑖᓐᓇ. ᐃᓐᓇᐅᓇᓱᒋᖏᓐᓇᒪ ᓱᓕ. ᐃᓕᑦᓯᑐᑦᑎᐊᖅ, 
ᐅᕙᓐᓄᑦ ᐃᓐᓇᐅᑎᒋᑎ, ᐃᓐᓇᐅᓇᓱᒋᖏᑦᑐᓯᓱᓕ ᐃᓱᒪᑦᓯᓐᓂᑦ ᐆᒻᒪᑎᑦᓯᓗ. ᐱᓕᕆᓃᓐᓈᓗᒻᒥᒃ ᑖᑦᓱᒥᖓ 
ᐃᑲᔪᕈᒪᓂᕐᒥᒃ ᐃᓅᖃᕐᒥᒃ ᐃᓱᒪᓇᓲᕋᓘᒻᒪᑦ.  
 

ᐊᒻᒪᓗ ᐊᒥᓱᐃᖅᖢᖓ ᓯᕙᓂᖅᑕᐅᖃᑦᑕᓯᒪᔪᖓ ᐅᖃᐅᔾᔭᐅᖃᑦᑕᓚᐅᖅᓯᒪᔪᖓ ᑕᒡᕙᓃᓕᓵᖅᖢᖓ 
ᐃᓗᐃᑦᑑᖏᓐᓇᒪᒎᖅ ᓇᓴᖅᓯᒪᓐᖏᖦᖢᖓ. ᑖᓐᓇ ᐱᖃᓐᓈᖓ ᓂᐊᖁᕐᒪᑦ ᐃᓅᓯᓗᒃᑖᑲᓴᑦᑎᐊᖅ 
ᐲᖅᓯᒪᔭᕆᐊᖃᓕᓚᐅᕐᒪᑦ  

ᑕᒡᕙᓂ ᐊᐃᑦᑖᖑᒐᓗᐊᖅ, ᑭᓯᐊᓂ ᐊᔪᕐᓇᕐᒪᑦ ᒪᓕᒐᐃᑦᑕᐅᖅ ᒪᓕᒋᐊᖃᖃᑦᑕᕋᖅᑎᒍᑦ ᑭᓯᐊᓂ ᑕᐃᖕᓇ 
ᖃᐅᔨᒪᕙᓪᓕᐊᒻᒪᑦ ᐃᓱᒪᐃᓐᓈᓗᒃ. ᓂᕈᐊᖅᑕᐅᒃᑲᓐᓂᕐᓂᖏᒃᑯᒪ ᐅᑎᒃᑲᓐᓂᕐᓂᖏᒃᑯᒪ ᑕᒡᕗᖓ ᐃᓱᒪᐃᓐᓈᓗᒃ 
ᓇᓴᖅᓯᒪᖃᑦᑕᕐᓂᐊᓕᕋᒪ ᑕᑯᔭᖅᑐᖃᑦᑕᓚᖓᕙᑦᓯᓐᖓᑦ ᑕᐃᒃᑯᐊ ᓇᓴᖅᓯᒪᑎᓪᓗᖓ ᑕᐅᑐᖃᑦᑕᕈᒪᔪᑦ.  
 
ᐅᖃᒃᑲᓐᓂᖅᐳᖓ ᖁᔭᓐᓇᒦᒃ ᐃᓚᒃᓯᖃᑦᑕᓚᐅᕋᔅᓯᓐᖓ ᐊᔅᓱᐊᓗᒃ ᑐᓐᖓᓇᖅᑑᖃᑦᑕᖅᑲᐅᒐᔅᓯ ᑕᒡᕙᓂ. ᐃᒻᒪᖄ 
ᒪᒃᑯᓐᓂᖅᓴᐅᓕᕐᓗᖓ ᐅᑎᒃᑲᓐᓂᕈᓗᓐᓂᕈᒪ, ᑕᐃᒪᓐᓇᑦᑕᐅᖅ ᓱᓕ ᐱᖃᓐᓈᕆᔪᒫᖅᐸᑦᓯ ᐊᒻᒪᓗ 
ᐃᓚᒃᓯᖃᑦᑕᕈᒫᕆᕙᔅᓯ. ᐳᐃᒍᔾᔮᓐᖏᓕᖅᑕᔅᓯ ᑭᓯᐊᓂ ᐅᒻᒪᑎᖓᓂᒃ ᐳᐃᒍᔾᔮᔪᓐᓃᑦᑎᐊᖅᑕᔅᓯ. 
ᐃᖅᑲᐅᒪᖃᑦᑕᕐᓂᐊᖅᑕᔅᓯ ᐃᓅᓯᕋᓂ. ᖁᔭᓐᓇᒦᒃ. 
 

>>ᐸᑕᒃᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᓚᕋᓚᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, 
ᒪᓕᒐᓕᐅᖅᑎ ᑲᑦᑐᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 552 - 2(4): ᐃᖅᑲᐅᒪᓂᖓ ᒪᓕᒐᓕᐅᖅᑎᐅᓯᒪᓂᕆᔭᒥᓂᒃ (ᑲᑦᑐᒃ) 
 

ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ, ᐊᒻᒪ ᓇᑯᕐᒦᒃ ᐊᓚᕋᓚᒃ. ᐊᑯᓂᐋᓗᒃ ᖃᐅᔨᒪᒐᒃᑭᑦ ᑕᐃᑦᓱᒪᓂᓂᐋᓗᒃ 1972-
ᒥᓂᐊᓗᒃ, ᓱᓕ ᓱᕙᓪᓕᑦᑑᔮᖏᓐᓇᕕᑦ ᐅᖃᐅᓰᑦ ᓱᓕᔪᖅ.  
 

ᐃᓛᒃ, ᐅᖃᖅᑎᑦᓯᔩ, ᐅᖃᕆᐊᓚᐅᓐᖏᓐᓂᓐᓂᑦ ᑕᐃᒃᑯᐊ ᐃᓚᒃᑲ ᑕᕝᕙᐅᕗᑦ. ᐃᓐᖑᑕᑯᓗᒐ ᐱᓱᓕᒻᒪᒎᖅ ᐊᓱᐃᓛᒃ 
ᐱᓱᓐᖐᓐᓇᖅᑎᓪᓗᒍ ᐊᐅᓚᓚᐅᔪᕗᖓ ᐱᓱᒍᓐᓇᓕᖅᑐᕉᖅ ᑕᑯᓛᓕᖅᑕᕋ. ᐊᐄᖅ ᓯᓐᑦᑎᐋ. 
 

ᐃᓛᒃ, ᐅᓪᓗᒥ ᑭᖑᓪᓕᖅᐹᖅᓱᖅᓕᕋᑦᑕ ᐅᐱᓐᖔᖅ ᑖᓐᓇ ᑭᖑᓪᓕᖅᐹᓪᓚᕆᐅᖁᓕᕐᒪᑦ ᐅᕙᓐᓄᑦ 
ᓂᕈᐊᖅᑕᐅᒐᓱᐊᓚᖓᖏᓐᓇᒪ. ᑖᒃᑯᐊ ᐅᖃᐅᓯᕆᒌᓚᐅᖅᑕᒃᑲ ᐃᓚᒋᐊᓪᓚᒍᒪᑦᓱᒋᑦ.  
 
ᑖᓐᓇ ᐊᑭᓱᒃ ᐅᖃᕋᑖᖅᑲᐅᒻᒪᑦ ᓂᕈᐊᖅᑕᐅᑎᒋᐊᓛᕈᓐᓃᕋᒥᒎᖅ. ᑖᓐᓇ ᑕᕝᕙᓂ ᒪᓕᒐᓕᐅᕐᕕᒻᒥᑦ ᐃᑲᔪᖅᑎᒋᕙᒃᑲᑯ 
ᐅᐱᒋᔭᕋ, ᐊᒻᒪ ᐅᖃᕈᒪᑦᓱᖓ ᐃᒫᒃ. ᑕᐃᑦᓱᒪᓂ ᒪᓕᒐᓕᐅᖅᑎᑐᐃᓐᓇᐅᑦᓱᑕ ᑕᐃᑦᓱᒥᖓ ᓯᕿᓂᖁᑎᒥᒃ 
ᐱᒐᓱᐋᕌᓗᑦᓴᓱᑕ ᑕᐅᕙᓂ ᒪᓕᒐᓕᐅᖅᑎᑐᐃᓐᓇᐃᑦ ᓇᑎᖓᓂᑦ ᑖᓐᓂᓯᖅᑐᐊᓘᓚᐅᖅᓯᒪᒐᑦᑕ ᓵᓚᓐᓂᐅᔪᐊᓘᒐᑦᑕ.  
 

ᑭᓯᐊᓂ ᑖᓐᓇ ᐊᓪᓚᑎᕗᑦ, ᔮᓐ ᑯᐊᒃ ᖃᐃᒻᒪᑦ, ᑕᐃᓐᓇᓕᒎᖅ ᒐᕙᒪᒃᑯᑦ ᐱᒋᒻᒪᐅᑦ, ᓚᒐᓱᑐᐃᓐᓇᓚᖓᔪᑦ, 
ᓚᔭᐅᒐᑦᑕ, ᐋ, ᑲᑕᑦᓯᐊᓚᐅᖅᑐᖓ. ᐃᓛᒃ ᑕᐃᒻᒪᐃᑦᑐᒧᑦ ᒪᓕᒐᓕᐅᖅᑐᐃᑦᓱᓂ ᒪᓕᒐᓕᐅᖅᑎᓐᖑᕋᑖᖅᓱᓂ 
ᐃᓚᖏᓐᓂᑦ ᒪᓕᒐᐃᑦ ᖃᐅᔨᒪᓇᖏᒻᒪᑕ. ᑕᐃᖕᓇ ᒐᕙᒪᒃᑯᕗᑦ ᐱᖁᑎᒋᒻᒪᐅᒃ ᓵᓚᐅᓂᐊᓐᖏᑦᑐᖅ 
ᓚᔭᐅᑐᐃᓐᓇᕋᑦᑕ ᑲᑕᑦᓯᐊᓚᐅᖅᓯᒪᒐᑦᑕ. ᑖᓐᓇ ᐊᑭᓱᒃ ᓇᑯᕆᔭᕋ.  
 
ᐊᒻᒪᓗ ᐃᓐᓇ ᐅᕙᓐᓄᑦ ᐅᖃᓚᐅᕐᒥᒻᒪᑦ, ᒥᔅᑕ ᐲᑯ, ᓱᓕᓚᐅᖅᑐᖅ ᑖᓐᓇ ᒪᖃᐃᖃᖅᑕᖅᓱᑕ 
ᑐᑦᑐᓯᐅᖃᑎᒋᖃᑦᑕᓚᐅᖅᓯᒪᒐᒃᑯᑦ ᑕᒪᓃᑲᐃᓐᓇᔅᓱᖓ. 
 

ᐅᖃᖅᑎᔅᓯᔩ, ᐊᖏᖅᑕᐅᒍᒪᒐᓗᐊᖅᑐᖓ ᐱᔭᕇᕈᒪᒐᒪ ᐅᖃᐅᓯᑦᓴᓂᐅᕙᖓ. ᓇᑯᒃᒦᒃ. 
 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒑᖅᑐᖃᕐᒪᖔᑦ. ᐋᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᐳᑎᑦ ᒪᓕᒐᓕᐅᖅᑎ 
ᑲᑦᑐᒃ. 
 

ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ, ᖁᖓᐃᓐᓇᒐᓚᓕᕐᓂᕐᒥᓪᓕ ᖃᐅᑉᐸᑦ ᐊᓂᕐᕋᐅᑉ ᒥᑦᓵᓄᑦ ᐃᖏᕐᕋᓯᓛᓕᕐᒥᒐᒪᓕ 
ᖁᖓᐃᓐᓇᕐᓂᐊᖅᓕᕋᒪ ᐅᓪᓗᒥ. 

ᐃᓛᒃ, ᑖᓐᓇ ᐲᑯ ᐅᖃᓚᐅᖅᓯᒪᒻᒪᑦ ᐅᐱᓐᖔᖅ, ᓱᓕᔪᖅ ᑖᓐᓇ ᑐᑦᑐᒥᑦ ᐋᒃᑐᓕᑐᐊᕋᒥ ᐃᓘᓐᓇᓕᒫᕋᓗᖓ ᐊᐅᒻᒥᑦ 
ᑕᑕᓲᖅ. ᐱᐅᓯᕆᖅᑰᒻᒥᔭᖓᑦ. ᑖᓐᓇ ᐅᐱᒋᔭᕋ ᐃᐊᑦ, ᖃᓄᑐᐃᓐᓇᖅ ᐱᐅᓯᖃᓲᖑᒻᒪᑦ ᑕᕝᕙᓂ ᒪᓕᒐᓕᐅᕐᕕᐅᑉ  
ᐃᓗᐊᓂᑦ. ᐊᒻᒪᓗ ᐊᐱᖅᓲᑎᓐᓂᕙᖓ ᑭᐅᑦᓯᐊᓲᖑᑦᓱᓂᒃ ᑕᐃᒪᐃᒻᒪᑦ ᓇᑯᕐᒦᐸᒃᑲ. 
 
ᑕᐃᒃᑯᐊ ᓂᕈᐊᖅᑎᒋᖃᑦᑕᖅᓯᒪᔭᒃᑲ ᑖᒃᑯᓇᓂ ᐊᕐᕌᒎᓐᓂ ᓂᕈᐊᓐᓈᓐᓂᒃ ᒪᕐᕉᓂᒃ ᐅᐱᒋᕙᒃᑲ, 
ᐃᑲᔪᖅᓱᖅᑕᐅᑦᓯᐊᐸᓚᐅᒻᒪᑕ ᑕᐃᒃᑯᐊ ᐃᓚᒃᑲ. ᑭᓯᐊᓂ ᐊᔅᓱᕈᕐᓇᑐᒃᑰᖃᑦᑕᓚᐅᕐᒥᒐᒪᑦᑕᐅᖅ ᑕᕝᕙᓂ ᑖᒃᑯᓇᓂ 
ᐊᕐᕌᒎᓂ 9-ᓂ ᐊᖓᒃᑲᓗ ᐃᓅᒍᓐᓇᐃᑐᐃᑦ, ᐊᑖᑕᒐᓗ, ᓇᔭᒐᓗ, ᐊᔅᓱᕈᓐᓇᑐᒃᑰᓚᐅᕋᓗᐊᖅᑐᑦ. ᑭᓯᐊᓂ ᑖᒃᑯᐊ 
ᐃᓄᖁᑎᕗᑦ ᓄᓇᕘᕐᒥᐅᑦ ᐊᔅᓱᕉᑎᒋᒋᐊᖃᕋᑦᑎᒋᑦ, ᑕᐃᒪᐃᒐᓗᐊᖅᑎᓪᓗᒍ ᑲᔪᓯᒍᓐᓇᑎᑕᐅᓚᐅᕋᒪ ᐃᑉᐱᒍᓱᑉᐳᖓ. 
 
ᑭᓯᐊᓂ ᐃᓕᑦᓯ ᓂᕈᐊᖅᑕᐅᑎᒐᓱᐊᕐᓂᐊᑐᓯ, ᖃᐅᔨᒪᕗᖓ ᐃᓚᖏᑦ ᐅᑎᓚᖓᔪᓯ, ᐊᒻᒪ ᑕᐃᒃᑯᐊ 
ᓂᕈᐊᖅᑕᐅᑎᒐᓱᐊᕐᓂᐊᑐᑦ ᐃᒫᒃ ᐊᔅᓱᕈᕐᓂᐊᑐᐃᑦ ᖃᐅᔨᒪᔭᒃᑲ. ᑭᓯᐊᓂ ᓴᓚᒋᒐᓱᐊᖅᑕᓯ ᓵᓚᒋᓂᐊᖅᐸᓯ. ᓇᑯᕐᒦᒃ 
ᐅᖃᖅᑎᔅᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᐊᑏ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, 
ᒪᓕᒐᓕᐅᖅᑎ ᐲᑕᓴᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 553 - 2(4): ᖁᔭᓕᓂᖅ ᓂᕈᐊᖅᑎᓂᑦ ᐃᖃᓗᑦᑐᑦᑎᐊᕐᒥ (ᐲᑕᓴᓐ)  
 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᓐᖓᓱᒃᑎᑦᑎᔪᒪᔪᖓ ᑕᐃᒃᑯᓂᓐᖓ ᓂᕈᐊᕐᕕᑦᑎᓐᓃᓐᖔᖅᑐᖅ ᑖᒃᑯᐊ 
ᑕᐃᔭᖏᑦ ᒪᕐᕉᒃ. ᑐᓴᕐᓂᖅᑐᓂᑦ ᑐᓴᖅᑎᑕᐅᖃᑦᑕᓚᐅᕋᑦᑕ ᑕᒪᑐᒪ ᑲᑎᒪᕐᔪᐊᕐᓂᐅᑉ ᒥᒃᓵᓄᑦ.  
 
ᐅᓪᓗᒥ ᓇᖏᖅᓯᔪᖓ ᑭᖑᓪᓕᖅᐹᖅᓯᐅᖅᐸᓪᓚᐃᓕᕋᑦᑕ ᑐᒡᓕᐊᓂ ᒪᓕᒐᓕᐅᖅᑏᑦ ᐊᒻᒪ ᖁᔭᓐᓇᒻᒦᕈᒪᓪᓗᒋᑦ 
ᑕᐃᒃᑯᐊ ᓂᕈᐊᖅᑎᒃᑲ ᐃᑲᔪᖅᓱᐃᖏᓐᓇᖃᑦᑕᓚᐅᕐᒪᑕ ᐅᕙᓐᓂᒃ ᒪᓕᒐᓕᐅᖅᑎᐅᑎᓪᓗᖓ ᐊᕐᕌᒍᓄᑦ ᑎᓴᒪᓄᑦ 
ᓇᑉᐸᖓᓄᓪᓗ. 
 
ᐃᖃᓗᑦᑑᑦᑎᐊᕐᒥᐅᑦ ᓂᕈᐊᖅᑎᑐᐃᓐᓇᕆᓐᖏᑕᒃᑲ, ᐃᒃᑯᐊ ᐃᓚᒃᑲ ᐱᖃᑎᐊᓗᒃᑲ ᐊᒻᒪᓗ ᓴᓂᓕᕐᒥᐅᑕᒃᑲ.  
 
2004-ᒥ ᓂᕈᐊᖅᑕᐅᓇᓱᒃᑎᓪᓗᖓ ᐊᐱᕆᓚᐅᖅᓯᒪᒐᒃᑭᑦ, ᓂᐱᒋᔭᐅᓚᖓ ᐃᓕᖕᓄᑦ ᐃᖃᓗᖕᓃᖃᑦᑕᓕᕈᒪ 
ᖃᐅᑕᒫᑦᑎᐊᖅ ᓄᓇᕗᑦ ᒐᕙᒪᒃᑯᖏᑦ ᑐᓴᖃᑦᑕᕐᓂᐊᕐᒪᑕ ᐃᓱᒫᓘᑎᒋᔭᑦᑕ ᒥᒃᓵᓄᑦ.  
 
ᑕᒪᓐᓇ ᐊᒃᓱᕉᑎᒋᓪᓗᒍ ᐅᖃᐅᓯᕆᓚᐅᖅᓯᒪᔭᕋ ᐊᑐᕋᓱᒃᑕᕋ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
ᐲᑕᓴᓐ (ᑐᓵᔨᒃᑯᑦ): ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᐃᓕᓯᒪᓕᕐᒥᔪᖓ ᐃᖅᑲᓇᐃᔭᖃᑎᒌᒋᐊᖃᕐᓂᑦᑎᓐᓂᑦ ᑖᓐᓇ 
ᓄᓇᕗᑦ ᐊᖏᔫᑎᓪᓗᒍ. ᐱᔭᕆᐊᑐᔪᐊᓘᓯᒪᔪᖅ, ᐃᑲᔪᖅᑐᖅᑕᐅᖃᑦᑕᖅᓯᒪᖃᑦᑕᖅᖢᖓᓗ ᑕᒪᒃᑯᓄᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑭᓐᖒᒪᔭᖃᐅᖅᑎᓪᓗᑕ ᓂᕈᐊᕐᕕᑦᑎᓐᓂᑦ.  

ᐊᒻᒪ ᖁᕕᐊᓱᒃᑐᖓ ᐃᑲᔪᖅᓱᖅᑕᐅᑦᑎᐊᖃᑦᑕᓚᐅᕋᒪ ᒪᓕᒐᓕᐅᖅᑎᐅᖃᑎᓐᓄᑦ, ᑲᔪᓯᑦᑎᐊᕐᓂᐊᖅᐳᓯᑐᖅᑕᐃᒪ 
ᓯᕗᓂᒃᓴᑦᑎᓐᓂᑦ ᐱᔪᒪᔭᒃᓯᓐᓂᒡᓗ ᐱᓗᓯ. 
 
ᐊᒻᒪᓗ ᒪᑐᐃᖓᑦᑎᐊᕆᐊᖃᕐᓂᖅ ᐃᓚᐃᓐᓈᕆᔭᕆᐊᖃᓐᖏᓐᓂᕐᓗ ᑕᒪᓐᓇ ᐊᑐᑦᑎᐊᕆᐊᖃᖅᑕᕗᑦ 
ᓇᓗᖅᑯᑎᒋᔭᐅᓂᐊᓐᖏᒃᑯᑦᑕ ᒐᕙᒪᒋᔭᐅᓪᓗᑕ. ᐊᒻᒪᓗ ᐅᖃᐅᔾᔭᐅᓚᐅᕋᒪ ᒫᓐᓇᕈᓘᓚᐅᖅᑐᖅ ᓂᕈᐊᖅᑎᓐᓄᑦ 
ᑕᒪᓐᓇ ᒪᑐᐃᖓᑦᑎᐊᕆᐊᖃᕐᓂᖅ ᓴᖅᑭᑉᐸᓪᓕᐊᑐᐃᓐᓇᖅᓯᒪᖕᒪᑦ ᑕᐃᒪᓐᖓᑦ ᒪᓕᒐᓕᐅᖅᑏᑦ ᑐᒡᓕᐊᓂ 
ᐃᒃᓯᕚᖅᑎᓪᓗᒋᑦ ᐊᒻᒪᓗ ᐊᑐᖅᑕᐅᓪᓗᓂ ᒪᓕᒐᓕᐅᖅᑎᓄᑦ ᒥᓂᔅᑕᓄᓪᓗ. 
 
ᒪᓕᒐᓕᐅᖅᑎᓐᖑᓵᖅᑎᓪᓗᖓ ᑕᐸᐃᓚᐅᖅᓯᒪᔪᖓ ᐅᖃᓕᒫᕆᐊᓕᐊᓗᐃᑦ ᐅᓄᖅᑐᕐᔪᐊᒻᒪᕆᐊᓘᓚᐅᕐᒪᑕ ᐊᒻᒪᓗ 
ᐱᒋᐊᓪᓚᕆᓚᐅᓐᖏᓐᓂᑦᑎᓐᓂ ᑐᑭᓯᖅᑳᕆᐊᖃᖅᑕᕗᑦ, ᑕᒪᒃᑯᐊ ᑐᑭᓯᐅᒪᑦᑎᐊᕐᓂᐊᕋᑦᑎᒃᑯ ᐱᓕᕆᐊᕆᓂᐊᖅᑕᕗᑦ 
ᐊᒻᒪᓗ ᐊᑑᑎᖃᑦᑎᐊᖅᑲᑦᑎᐊᖅᑐᒃᑯᑦ ᕿᒥᕐᕈᓇᖕᓂᐊᕋᑦᑎᒃᑯ ᐊᑐᕈᒫᕐᓂᐊᖅᑐᑦ ᐱᖁᔭᒃᓴᐃᑦ ᐊᒻᒪᓗ ᒐᕙᒪᒃᑯᓐᓂᒃ 
ᒪᑐᐃᖓᑦᑎᐊᕆᐊᖃᕐᓂᖅ. 
 
ᐃᖅᑲᓇᐃᔭᑦᑎᑦᑎᐊᕚᓗᐃᑦ ᑕᒪᒃᑯᐊᖑᓂᖏᓐᓄᑦ ᒪᑭᒪᑦᑎᐊᖅᑐᒍᑦ ᖃᐅᔨᓴᐃᔩᑦ ᖃᖓᑦᑕᐅᑎᕗᓪᓗ 
ᐋᖅᑭᒃᓱᖅᑕᐅᓪᓗᑎᑦ, ᖃᕆᓴᐅᔭᖁᑎᕗᓪᓗ, ᑎᑎᕋᕐᕕᖕᒦᑦᑐᒃᓴᐃᑦ ᐊᒻᒪᓗ ᐊᑭᓕᒃᓴᐃᑦ ᑕᒪᒃᑯᐊ 
ᐋᖅᑭᒃᓱᖅᑕᐅᕙᓪᓕᐊᓪᓗᑎᑦ. ᖁᔭᓐᓇᒦᖅᐸᒃᑲ ᑲᒪᑦᑎᐊᖃᑦᑕᓚᐅᕐᒪᑕ ᐃᓱᒫᓗᒋᔭᐅᖃᑦᑕᓚᐅᕋᑦᑕ 
ᐊᖏᖅᑕᐅᓯᒪᑦᑎᐊᖃᑦᑕᓚᐅᕋᑦᑕᓗ. 
 
ᐊᖏᖅᑕᐅᔪᒪᔪᖓ ᑖᒃᑯᐊ ᐅᖃᐅᓯᒃᓴᒃᑲ ᐱᔭᕇᕈᒪᓪᓗᒋᑦ. 
 
ᐅᖃᖅᑎ: ᒪᓕᒐᓕᐅᖅᑎ ᐲᑕᓴᓐ ᐊᐱᕆᒻᒪᑦ ᐅᖃᐅᓯᒃᓴᒥᓂᒃ ᐱᔭᕇᕈᓐᓇᕈᒪᓪᓗᓂ, ᐋᒡᒑᖅᑐᖃᕐᒪᖔᑦ. 
ᐋᒡᒑᖅᑐᖃᓐᖏᒻᒪᑦ ᑲᔪᓯᐊᒍᓐᓇᖅᐳᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᑕᖅᑲᒃᑯᓄᖓ ᓴᖅᑭᔮᕐᓂᕐᒥᓂᒃ ᖁᔭᓐᓇᒦᕈᒪᕙᒃᑲ ᐊᒃᓱᕉᓴᖃᑦᑕᖅᑐᑦ, ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ 
ᐃᖃᓗᒃᑑᑦᑎᐊᕐᒥ ᐊᒻᒪᓗ ᐊᓯᖏᓐᓂ, ᖃᐅᑕᒫᑦᑎᐊᖅ ᐃᖅᑲᓇᐃᔭᑦᑎᐊᖃᑦᑕᕐᒪᑕ.  
 
ᐅᓄᖅᑐᑦ ᐃᖅᑲᓇᐃᔭᖅᑏᑦ ᐃᖃᓗᒃᑑᑦᑎᐊᕐᒦᑦᑐᑦ ᐊᒃᓱᕉᓴᖃᑦᑕᖅᑐᑦ ᐅᕙᓐᓂᒃ ᐃᑲᔪᖅᖢᑎᑦ ᐃᓱᒫᓘᑎᒋᔭᐅᔪᑦ 
ᑕᒪᒃᑯᐊ ᖃᓄᐃᓐᓃᓪᓗ ᐋᖅᑭᒃᑕᐅᔪᓐᓇᕐᓂᐊᕐᒪᑕ. ᐊᒻᒪᓗ ᒪᒥᐊᖦᖢᖓ ᐃᓚᖏᓐᓄᑦ ᐃᖅᑲᓇᐃᔭᖅᑏᑦ, ᐅᖃᐅᓯᒃᑯᑦ 
ᐊᐱᖅᑯᑎᒃᓴᒥᑦ ᐱᔾᔪᑕᐅᓪᓗᑎᑦ ᐃᑲᕐᕋᒐᓵᓗᖕᓄᑦ ᖃᐅᔨᓴᕋᓱᖃᑦᑕᖅᓯᒪᖕᒪᑕ.  
 
ᐊᒻᒪᓗ ᑕᖅᑭᐅᓚᐅᖅᑐᓂᑦ ᐅᓄᖅᑐᕐᔪᐊᒻᒪᕆᐊᓗᖕᓄᑦ ᐳᓛᕆᐊᖅᑕᐅᖃᑦᑕᖅᓯᒪᔪᖓ ᑎᑎᕋᕐᕕᓐᓄᑦ ᖃᕋᓴᐅᔭᒃᑯᑦ 
ᑎᑎᕋᕐᕕᐅᖃᑦᑕᖅᖢᖓ. ᐊᒻᒪᓗ ᑕᖅᑳᓂ ᐱᓱᒃᑎᓪᓗᖓ ᓄᖃᖅᑎᑕᐅᕙᒃᖢᖓ ᐊᐱᕆᔭᐅᓪᓗᖓᓗ 
ᒪᓕᒐᓕᐅᖅᑎᐅᓂᕐᒧᑦ ᐆᒃᑐᒃᑲᓐᓂᕐᓂᐊᕐᒪᖔᕐᒪ. 

ᐊᒻᒪᓗ ᑕᐃᒃᑯᐊ ᖁᔭᓕᔪᑦ, ᐊᒃᓱᐊᓗᒃ ᖁᔭᓐᓇᒦᖅᐸᒃᑲ.  
 
ᐃᓚᒃᑲᐃᒃᑯᐊ ᐊᐱᕆᓚᐅᕋᒃᑭᑦ ᐆᒃᑐᑲᓐᓂᐊᕐᒪᖔᕐᒪ ᒥᒃᓵᓄᑦ, ᐊᒻᒪᓗ ᖁᔭᓐᓇᒦᖅᖢᒋᑦ 
ᐃᑲᔪᖅᑐᖅᔪᐊᒻᒪᕆᐊᓘᓯᒪᖕᒪᑕ ᐃᓕᓯᒪᑎᓪᓗᖓ, ᐅᖓᓯᒃᑐᐊᓗᖕᒧᓪᓗ ᑲᑎᒪᔭᖅᑐᖃᑦᑕᖅᖢᖓ, ᐱᓗᐊᖅᖢᒋᑦ 
ᕿᑎᕐᒥᐅᑕᐅᑎᓪᓗᓂ. 
 
ᐊᒻᒪᓗ ᖁᕕᐊᓱᒃᑐᖓ ᓂᕈᐊᖅᑎᒃᑲ ᑐᓴᖅᑎᑦᑐᓐᓇᕋᒃᑭᑦ ᒪᓕᒐᓕᐅᖅᑎᐅᓂᕐᒧᑦ ᐆᒃᑐᑲᓐᓂᓐᓂᐊᖅᑐᖓ 
ᓂᕈᐊᕐᓇᐅᓕᖅᐸᑦ. ᑕᑎᒋᔭᐅᑦᑎᐊᕈᒪᔪᖓ, ᓂᐱᒋᔭᐅᖏᓐᓇᕈᒪᓪᓗᖓᓗ ᕿᑎᕐᒥᐅᓄᑦ ᐃᖃᓗᖕᓂ ᐊᒻᒪᓗ 
ᓂᕆᐅᒃᐳᖓ ᐊᖏᕋᑲᐃᓐᓇᕐᓂᐊᕋᒪ ᑕᒪᑐᒪᓂ ᐱᓇᓱᐊᕈᓯᐅᑉ ᓄᕐᖑᐊᓂ ᐃᓚᒃᑲ ᑲᑎᓐᖓᑲᐃᓐᓇᕐᓗᒋᑦ. ᖁᔭᓐᓇᒦᒃ 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 554 - 2(4): ᐃᑲᔪᖅᑐᐃᓂᖓ ᕿᑭᖅᑕᓂ ᖃᐅᔨᓴᕆᐊᕐᓂᕐᒧᑦ ᑲᒥᓴᓇᒃᑯᓐᓂᑦ 

(ᑰᓕ)  
ᑰᓕ: ᖁᔭᓐᓇᒦᒃ ᐅᖃᖅᑏ. ᐅᕙᖓᑦᑕᐅᖅ ᓂᑯᕕᔾᔪᑎᒋᔭᕋ ᓯᕗᓪᓕᖅᐹᒥ ᑲᖏᖅᖠᓂᕐᒥᐅᓗᒃᑖᑦ ᑕᐅᑐᒃᑐᑦ 
ᑕᒪᔾᔭᐅᔪᓰᕈᒪᓪᓗᒋᑦ. ᐅᐱᒋᑦᑎᐊᕋᑦᑎᒍᑦ ᑕᒪᒃᑯᐊ ᒪᒃᑯᒃᑐᓂᑦ, ᐃᓐᓇᑦᑎᓐᓄᑦ ᐊᒻᒪᓗ ᑕᐃᒃᑯᐊ ᓵᓕ ᐃᑉᐸᒃᓴᖅ 
ᐊᖏᕐᕋᕐᓂᐊᓚᐅᕋᓗᐊᖅᖢᓂ ᖃᖓᑦᑕᕈᓐᓃᓚᐅᕐᒪᑦ ᑎᖕᒥᓲᒥᑦ ᑕᐃᑲᓂ ᐋᖅᑭᐅᒫᓂᖕᓂᖏᒻᒪᑦ, 
ᑕᐅᑐᕋᓐᓈᖅᑐᒃᓴᐅᖕᒪ ᑕᐃᑲᐅᕗᑏᖅᖢᒍᑦᑕᐅᖅ. 
 
ᓯᕗᓪᓕᖅᐹᒥᑦ ᖁᔭᓐᓇᒦᖃᑕᐅᔪᒪᓪᓗᖓ ᐊᒥᓱᓂᑦ ᑲᑎᒪᔨᐅᖃᑎᓕᒫᑦᑎᐊᒃᑲᓂ ᑕᒫᓂ, ᐃᑲᔪᖅᑎᒋᖃᑦᑕᓪᓚᕆᒃᑲᔅᓯ 
ᐃᓕᕋᓱᖏᑦᓯᐊᖅᖢᓯᓗ ᑕᒫᓂ. ᑖᓐᓇ ᐅᕙᑦᑎᓄᑦ ᐊᑑᑎᖃᖃᑦᑕᕐᒪᑦ ᑕᒫᓃᑎᓪᓗᑕ. ᐊᒻᒪᓗ ᐱᓗᐊᖅᑐᒥᑦ 
ᓴᓇᔨᖁᑎᕗᑦ ᑕᒪᒃᑯᐊ ᔮᓐ ᑰᕐ ᐱᒋᐊᖅᖢᒍ ᐃᑲᔪᖅᑎᓕᒫᑦᑎᐊᖏᑦ ᐊᒻᒪ ᑕᒪᒃᑯᐊ ᐸᐃᑉᐹᓄᑦ ᕿᓂᖅᑎᕗᑦ 
ᐊᒃᓱᐊᓗᒃ ᐱᐊᓂᖕᓂᐊᖅᑑᔮᖏᖦᖢᑎᒃ ᐱᐊᓂᖃᑦᑕᕐᒪᑕ. ᐋᓕᒃᔅ ᐹᑦᕗᐃᑦ ᖁᔭᓐᓇᒦᖃᑕᐅᔪᒪᓪᓚᕆᒃᑖᓗᒋᓪᓗᒍ 
ᐊᒻᒪᓗ ᑕᐃᑲᓂ ᐃᑲᔪᖅᑎᐅᑦᑎᐊᕐᓂᐊᖅᑐᖅ ᑕᐃᒃᑯᐊ ᐅᖃᐅᑎᔪᓐᓇᖅᑕᕗᑦ ᑕᐃᑯᐊ ᓂᕈᐊᖅᑕᐅᓛᖅᑐᑦ ᑕᐃᑯᖓ 
ᐅᑎᓛᖅᑐᓄᑦ. 
 
ᐊᒻᒪ ᐅᖃᖅᑏ, ᐆᒥᖓ ᐅᖃᕈᒪᖅᑲᐅᒐᒪ ᑕᐃᔅᓱᒪᓂ ᐊᒃᓱᕈᓐᓇᖅᑐᒃᑰᑎᓪᓗᑕ ᐅᐱᒍᓯᑦᑎᐊᖃᑦᑕᕋᔅᓯ, ᑕᐃᓐᓇᓗ 
ᐊᕐᕕᐊᕐᒥᐅᑕᐅᖃᑎᒐ, ᐱᓚᒃᑕᐅᔭᕆᐊᖃᓚᐅᖅᓯᒪᒐᓐᓄᒃ ᐆᒻᒪᑎᕗᑦ ᐱᓪᓗᒍ. ᑭᓯᐊᓂ ᑐᑭᓯᓇᑦᑎᐊᓚᐅᖅᓯᒪᔪᖅ 
ᐊᒃᓱᕈᕈᑦᑎᖃᖅᖢᓯ ᓇᒡᓕᒍᓱᖕᓂᓯᓗ ᑕᒪᓐᓇ ᐃᓚᑦᑎᓐᓄᑦ ᐊᒃᓱᐊᓗᒻᒪᕆᐊᓗᒃ ᑐᓐᖓᓇᕈᑕᐅᑦᑎᐊᓚᐅᖅᓯᒪᖕᒪᑦ. 
ᑭᓯᐊᓂ ᐅᖃᕈᓐᓇᑦᑎᐊᖅᑐᖓ ᐅᓪᓗᒥ ᑕᐃᔅᓱᒪᓂ ᐱᓚᒃᑕᐅᓚᐅᖅᖢᖓ ᐅᑭᐅᒃ ᒪᕐᕉᒃ ᐊᓂᒍᖅᓯᒫᕐᔪᓕᖅᑑᒃ. 
ᐃᒪᓐᓇ ᐱᕋᓇᖏᓐᓂᖅᓴᕆᐊᓘᓕᕐᓂᕋᒪ ᐅᕙᓐᓂᓪᓘᓐᓂᑦ ᐃᓚᒃᑲ ᐊᑐᐃᓐᓇᐅᖏᑦᑎᐊᖅᑐᑦ ᐅᐱᖃᑦᑕᖅᑐᒍᑦ. ᑖᓐᓇ 
ᐅᖃᐅᓯᕆᔪᒪᔭᕋ ᐃᓕᔅᓯᓐᓄᑦ. 
 
ᐅᖃᖅᑏ, ᐆᒥᖓᓕ ᓂᓪᓕᕈᒪᖅᑲᐅᒐᒪ ᑕᐃᒃᑯᐊ ᐅᖃᐅᓯᕆᖃᑦᑕᖅᓯᒪᔭᒃᑲ ᐃᓄᐃᑦ ᓯᕗᓪᓕᕗᑦ 
ᖃᓄᐃᓘᖅᑕᐅᖃᑦᑕᕐᓂᕕᓂᖏᑦ ᐃᓐᓇᐃᑦ ᖃᐅᔨᒪᖁᓪᓗᒋᑦ ᐳᐃᒎᒪᖏᓐᓇᑦᑎᒍᑦ ᐃᓚᖏᑦ ᐱᐊᓂᒃᓯᒪᖏᑦᑐᑦ. 
ᕿᑭᖅᑖᓗᖕᒥᓗ ᑕᒪᒃᑯᐊ ᓴᖅᑭᑎᒐᓱᖃᑦᑕᓚᐅᖅᓯᒪᔭᕗ ᑖᓐᓇᓗ ᒪᓕᒐᓕᐅᖅᑎᐅᖃᑎᒐ ᐊᒥᑦᑐᕐᒥᐅᑕᐅᖅᑰᕐᒪᓄᓇ 
ᑭᒡᒐᖅᑐᖅᑕᖏᑦ ᓗᐃ ᑕᐹᕐᔪᒃ. ᑕᐃᒃᑯᐊ ᖃᓐᖑᐊᓗᒃᑯᑦ ᒥᒃᓵᓄᑦ, ᑕᐃᓐᓇᓕ ᐅᕙᖓ ᐱᐊᓂᒃᑑᑎᒋᖏᓐᓇᒃᑯ ᓱᓕ. 
ᐊᒻᒪᓗ ᐅᖃᓕᒫᖃᑦᑕᓲᖑᒐᒪ ᑎᒍᔭᐅᓯᒪᓇᓱᒋᒐᒃᑯ ᑎᖕᒥᓲᒧᑦ ᓇᒧᒃᑭᐊᖅ ᐊᔾᔭᖅᑕᕕᓂᐅᓇᓱᒋᓪᓗᒋᑦ 
ᑕᒫᓂᕐᒥᐅᑕᐅᖏᑦᑐᓄᑦ. ᑕᐃᒃᑯᐊ ᐅᖃᐅᓯᕆᔪᓐᓇᕈᒫᖅᑕᒃᑲ ᐃᒪᖄᓗ ᑎᑎᕋᐅᓯᕆᓗᒋᑦ ᑕᒪᒃᑯᓄᖓ 
ᑐᓴᖃᑦᑕᕐᕕᓐᓄᑦ.  
 
ᐊᐱᕆᔪᒪᒐᓗᐊᖅᑐᖓ ᐅᖃᖅᑏ, ᐱᐊᓂᒍᒪᓪᓚᑦᑖᕋᒃᑯ ᐅᑯᐊ ᐅᖃᐅᓯᕆᓂᐊᖅᑕᒃᑲ ᐅᐃᒍᔭᐅᒋᐊᕈᒪᓪᓗᖓ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ, 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐅᖃᖅᑏ.  
 
ᑕᐃᒪ ᐅᖃᖅᑲᐅᒐᒪ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᑦ ᐃᓚᖓᓂ ᐊᑐᖅᓯᒪᔪᓂᒃ ᑕᒪᑐᒥᖓ ᐅᐱᒍᓱᒃᐸᓪᓕᐊᓪᓗᑎᑦ 
ᒪᒃᑯᑦᑐᒡᒎᖅ ᑐᓴᐅᒪᑦᑎᐊᕆᐊᖃᕐᒪᑕ, ᖃᓄᐃᓕᐅᖃᑦᑕᖅᑐᕕᓂᐅᓂᖏᑦ ᖃᓪᓗᓈᓪᓗ ᑎᑭᑉᐸᓪᓕᐊᖃᑦᑕᓕᖅᑎᓪᓗᒋᑦ. 
ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᐅᖃᕈᒪᒐᒃᑯ ᐅᓇ ᓂᑯᕕᔾᔪᑎᒋᔭᕋ. ᑕᒪᐅᖓ ᒪᐅᖓ ᓯᕗᓪᓕᖅᐹᒥᑦ ᓄᓇᑦᑎᓐᓄᑦ 
ᑕᐅᕗᖓ ᑐᕌᖓᓗᐊᖅᑑᔭᖏᑦᑑᒐᓗᐊᖅ ᑭᓯᐊᓂ ᐃᒃᐱᒋᔭᐅᖃᑦᑕᖅᑐᖅ.  
 
ᑖᓐᓇ ᐱᓕᕆᐊᕆᔭᖓ ᕿᑭᖅᑕᓂ Truth Commission ᒥᒃᓯᖃᖅᑐᒥᑦ ᓴᖅᑭᑎᑦᑎᓇᓱᐊᖅᖢᑎᑦ. ᒐᕙᒪᒃᑯᕗᑦ 
ᓇᖕᒥᓂᖅ ᒥᓂᔅᑕᐅᔪᑦ ᓂᓪᓕᓚᐅᖅᓯᒪᔫᔮᖏᒻᒪᑕ ᑕᐃᒃᑯᖓᓘᓐᓃᑦ ᓴᖅᑭᑦᑕᕆᐊᖃᕋᓱᒋᒐᒃᑭᑦ. ᐅᖃᖅᑏ, 
ᐅᐱᒍᓱᓪᓚᑦᑖᕋᒪ ᑕᒪᓐᓇ ᓱᓕᔪᒥᒃ ᑕᐃᒃᑯᐊ ᖃᓄᐃᓕᐅᖅᑕᐅᖃᑦᑕᕐᓂᕕᓂᖏᑦ ᐃᓐᓇᖅᐳᑦ ᓯᕗᓪᓕᕐᒥᑦ 
ᓴᖅᑭᒋᐊᖃᖅᑰᕐᒪᑕ, ᖃᓄᐃᑦᑐᑐᐃᓐᓇᐅᑉᐸᑕ. ᐅᖃᖅᑏ, ᐅᕙᓃᑦᑐᓕᒫᑦ ᖃᐅᔨᒪᓕᖅᑐᑦ ᑕᐅᕙᓂ 
ᖃᓄᐃᓕᐅᖅᑕᐅᔾᔪᑎᕕᓂᓗᒃᑖᑦ ᑕᐅᕙᓃᑦᑐᑦ ᓲᕐᓗ ᐃᑉᐱᓐᓇᕐᓂᖏᑦ ᑎᑭᓯᒪᒻᒪᑕ ᐃᑉᐱᒋᓯᒪᒐᑦᑎᒍᑦ. 
 
ᑕᒪᓐᓇ ᐊᒃᓱᕈᓐᓇᖅᑐᐋᓘᔭᖅᑐᓪᓕ ᐅᕙᓐᓄᑦ ᑐᑭᓯᐊᓪᓗᒋᑦ ᐃᓐᓇᐃᑦ ᐅᖃᓪᓚᒃᑎᓪᓗᒋᑦ ᐅᖃᓕᒫᖅᓲᕆᓪᓗᒋᑦ. 
ᕿᒻᒥᖏᑦ ᐃᖏᕐᕋᔾᔪᑎᑐᐊᖏᑦ ᑐᖁᕋᖅᑕᐅᓕᖅᑎᓪᓗᒋᑦ ᓄᓇᓕᓐᓄᓪᓗ ᑕᐃᒃᑯᖓ ᐃᑯᖓ ᓄᓇᖃᕐᓂᐊᓕᖅᐳᓯ 
ᐅᑎᖅᑎᑕᐅᓇᓱᒃᖢᑎᒃ ᑕᑉᐹᓂ ᓄᓇᕗᑦᒥᑦ. ᑕᐃᒃᑯᐊ ᐅᓇᓂᑐᐃᓐᓇᖅᑐᓪᓕᒋᑦ ᑭᖑᓪᓕᕐᒥᑦ ᐅᓇᑕᕕᔾᔪᐊᕐᓂᕐᒥᑦ, 
ᑕᒪᓐᓇ ᐊᒃᓱᕈᓐᓇᖅᑐᐋᓘᖅᑰᓚᐅᖅᓯᒪᔪᖅ. ᐃᓅᓯᖏᑦ ᓯᖁᒥᑕᐅᑦᑎᐊᖅᖢᑎᒃ ᐅᕙᒍᑦ ᐃᓅᑎᓪᓗᑕ ᐃᓄᐃᑦ 
ᐊᒃᓱᐋᓗᒃ ᐊᒃᓱᕈᖅᓯᒪᒐᑦᑕ ᑲᓇᑕᒧᑦ ᐃᓚᓕᐅᑎᔭᐅᓇᓱᒃᖢᑕ. ᑕᐃᓐᓇ assimilation policy -ᒥᓪᓕ ᑕᐃᔭᕋ. 
ᖃᐅᔨᒪᔪᖓ ᐃᓕᓐᓂᐊᖅᑎᓪᓗᖓ ᑕᐃᒪᐃᓕᔭᐅᕙᓚᐅᖅᑐᖓ.  
 
ᑕᒪᒃᑯᐊ ᒫᓐᓇ ᐃᓄᖁᑎᒋᓂᐊᖅᑕᕗᑦ, ᑭᖑᕚᕗᑦ ᑐᑭᓯᐊᑦᑎᐊᕐᓂᐊᕈᑎᒃ 21st Century ᖃᓄᐃᓕᐅᕐᓂᐊᕐᒪᖔᑦ. 
ᐃᓕᖅᑯᓯᕗᑦ, history -ᕗᑦ ᑐᑭᓯᐊᒋᐊᖃᕐᓂᐊᖅᑕᖓ. ᑕᓐᓇ ᐱᔾᔪᑎᒋᓪᓗᒍ, ᐃᓄᐃᑦ ᐃᑉᐱᒋᖃᖅᑕᖅᓯᒪᔭᖏᑦ 
ᐅᓂᒃᑳᖑᖃᑦᑕᕆᐊᓖᑦ. ᖁᔭᓐᓇᒦᖅᖢᒍᓗ ᑕᐹᕐᔪᒃ, ᑎᑎᕋᖅᑕᐅᑎᑉᐸᓪᓕᐊᖃᑦᑕᓕᕐᒪᒋᑦ ᑕᒪᒃᑯᐊ.  
 
ᐅᖃᖅᑏ, ᒪᑯᒃᑑᓗᖓ ᑐᓴᖃᑦᑕᓚᐅᖅᓯᒪᔪᖓ ᐃᓐᓇᐃᑦ ᐃᑉᐱᒋᔭᒥᓐᓂᒃ ᐅᖃᖅᐸᓪᓕᐊᑎᓪᓗᒋᑦ ᑕᒪᓐᓇ ᓲᕐᓗ 
ᒥᒃᓯᖃᕐᓂᐊᓕᖅᑐᖅ. ᐱᓗᐊᖅᑐᒥᑦ ᕿᑭᖅᑖᓗᒻᒥᓪᓗ ᑐᓵᖃᑦᑕᓕᖅᑐᒍᑦ.  
 
ᑕᒪᒃᑯᐊᓗ ᐱᔾᔪᑎᒋᓪᓗᒋᑦ ᖁᔭᓐᓇᒦᕈᒪᔭᕋ ᑕᐃᓐᓇ ᑲᒥᓴᓐᖑᔪᖅ ᕿᒻᒥᐅᑉ ᒥᑦᓵᓄᑦ, ᔭᐃᒻᔅ ᐃᒡᓗᓕᐅᖅᑎ, ᑕᐃᓐᓇ 
ᐃᖅᑲᖅᑐᐃᔪᕕᓂᖅ, ᔭᐃᒻᔅ ᐃᒡᓗᓕᐅᖅᑎ. ᑖᓐᓇ ᖁᔭᓐᓇᒦᖅᑕᓪᓚᕆᐊᓗᒐ ᐊᖏᖅᓯᒪᒻᒪᑦ ᑕᒪᑐᒥᖓ 
ᐱᓕᕆᔪᒪᓪᓗᓂ. ᐊᒻᒪᓗ ᑭᕙᓪᓕᕐᒥᑦ ᑕᐃᒪᓐᓇᐃᒐᔭᖅᑰᖅᑐᓐ ᑕᐃᒃᑯᐊ ᑐᓴᖃᑦᑕᖅᓯᒪᒻᒪᒋᑦ ᐊᒻᒪ ᑭᕙᓪᓕᕐᒥᑦ 
ᑕᐅᕙᓃᑉᐸᓪᓕᐊᔪᑦ.  
 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᓯᐅᖁᓐᖏᓐᓂᑯᒧᑦ ᑲᔪᓯᖁᔭᕋᓗᐊᒃᑲ ᐅᖃᖅᑎᐅᓂᐊᖅᑐᑦ ᑕᒫᓂ ᑲᑎᒪᔨᐅᓂᐊᖅᑐᑦ 
ᑕᒪᑐᒥᖓ ᓂᓪᓕᖅᔫᒥᖃᑦᑕᖁᓪᓗᒋᑦ. ᐊᒻᒪᓗ ᑖᒃᑯᐊ ᐱᐊᓂᑉᐸᓪᓕᐊᑎᓪᓗᖓ ᐃᓚᒃᑲ, ᓄᓕᐊᕋ ᓵᓕ 
ᖁᔭᓐᓇᒦᖅᑕᕗᑦ ᐃᓐᓇᖅᐳᓪᓗ ᑕᐃᒃᑯᐊ ᐊᔅᓱᕈᒻᒪᕆᒃᖢᑎᒃ ᐅᕙᓐᓂᒃ ᑕᐃᑯᖓ ᐅᑎᖁᔨᓚᐅᖅᓯᒪᒻᒪᑕ. ᑎᓴᒪᓂᑦ 
ᐊᕐᕌᒍᓂᑦ ᐊᓂᒍᖅᓯᒪᓕᖅᐳᖅ ᓇᓗᓕᐅᖅᑲᑎᓪᓗᖓ, ᐱᔪᒪᓚᐅᓐᖏᑦᑐᖓᓘᓐᓃᑦ, ᑭᓯᐊᓂ ᖁᕕᐊᓱᒃᑐᖓ 
ᑕᒡᕙᓃᒍᓐᓇᖅᑲᐅᒐᒪ.  
 
ᐅᖃᕐᓗᖓ ᑭᖑᓪᓕᖅᐹᕐᒥᑦ, ᑕᐃᒃᑯᐊ ᐱᒡᒍᓴᐅᔾᔪᐊᖅᑲᑎᒋᓂᐊᖅᑐᒃᓴᐅᒐᑦᑎᒍᑦ ᐊᒥᓱᑦ ᑭᓯᐊᓂ ᒫᓐᓇ 
ᐅᖃᕈᒪᓐᖏᑦᑐᖓ ᖃᓄᐃᓕᖓᓂᐊᕐᒪᖔᑦ. ᐃᐊᑦ ᐲᑯ ᐅᖃᓚᐅᕐᒪᑦ 21-ᖑᓕᖅᐸᒡᒍᖅ ᓇᓗᓇᐃᑦᑎᐋᓛᖅᑐᖅ 
ᖃᓄᐃᓕᖓᓛᕐᒪᖔᕐᒥ. ᓱᕗᓪᓕᐅᓗᖓ ᐅᖃᕈᒪᓐᖏᒻᒥᒐᒪ ᑕᐃᒃᑯᐊ ᑲᖏᖅᖠᓂᕐᒥᐅᑉ ᐊᒥᓲᔪᒃᓴᐅᒻᒪᑕ 
ᓂᕈᐊᕋᑦᓴᐅᔪᒪᔪᑦ. 21-ᖑᓕᖅᐸᑦᑕᐅᖅ ᐅᖃᕐᓂᐊᖅᑐᖓ ᖃᓄᐃᓕᖓᓂᐊᕐᒪᖔᕐᒪ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ, ᑭᒡᒐᑐᖅᑐᑦ 
ᐊᒥᑦᑐᒧᑦ, ᒪᓕᒐᓕᐅᖅᑎ ᑕᐹᖅᔪᒃ. 

ᓯᕗᓕᖅᑎᐅᖃᑕᐅᓂᕐᒥᓂ (ᑕᐹᕐᔪᒃ)  
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦ ᐅᖃᖅᑎᑦᑎᔩ. ᑭᖑᓪᓕᖅᐹᕋᓱᒋᓕᕈᔪᒃᑭᓪᓗᖓᑦᑕᐅᖅ, ᖁᔭᓐᓇᒦᕈᒪᓪᓗᖓ. 
ᑕᐃᑲᓂ ᐊᕐᕌᒍᑦ ᑎᓴᒪᑦ ᐅᕙᓐᓄᑦ ᕿᓚᒥᑯᓘᖅᑰᔨᔪᖅ ᐊᑯᓂᐋᓘᕐᓂᐊᖅᑰᔨᓚᐅᖅᑐᒐᓗᐊᖅ. ᒪᓕᒐᓕᐅᖅᑎᐅᓪᓗᓂ 
ᐅᖃᕈᓐᓇᓐᖏᓚᖓᓘᓐᓃᑦ ᐊᓕᐋᓇᐃᑦᑐᐋᓘᔭᕆᐊᔅᓴᖓᓂᒃ. ᐱᔭᕆᑐᔪᖅ ᐊᔅᓱᕈᓐᓇᖅᑐᖅ ᑭᓯᐊᓂ ᑕᒪᑦᑕ  
ᑕᕝᕙᓃᖅᑰᕋᑦᑕ ᐃᓅᖃᑎᕗᑦ ᐱᔾᔪᑎᒋᓪᓗᒋᑦ. ᑕᐃᒃᑯᐊᖔᖅ ᖃᓄᖅ ᐋᖅᑭᒃᐹᓪᓕᕈᓐᓇᕋᔭᕆᐊᔅᓴᖓᓐᓂᑦ 
ᐃᓅᓯᖅᐳᑦ ᑕᒫᓂ ᓄᓇᕘᒥᑦ ᐃᓄᐃᑦ ᐃᒻᒥᓂᒃ ᐊᐅᓚᕙᓪᓕᐊᔭᕆᐊᔅᓴᖓᓂᑦ ᑖᓐᓇ ᐊᔅᓱᕈᖃᑎᒋᓚᐅᕋᒃᑯ.  
 
ᓯᕗᓪᓕᕐᒥᑦ ᒪᓕᒐᓕᐅᖅᑎᐅᖃᑎᒃᑲ ᖁᔭᓕᔪᒪᓪᓗᒋᑦ ᑕᕝᕗᖓ ᒥᓂᔅᑕᓄᑦ ᓂᕈᐊᖅᑕᐅᖃᓯᐅᔾᔭᐅᓚᐅᖅᓯᒪᒐᒪ ᑖᒃᑯᐊ 
ᒐᕙᒪᒃᑯᑦ ᐊᐅᓚᓂᐊᖅᑎᓪᓗᒋᑦ ᑖᓐᓇ ᓯᕗᓕᖅᑎ ᖁᔭᓐᓇᒦᕈᒻᒪᒻᒪᕆᒃᑕᕋ ᖃᐃᑦᑎᓚᐅᕐᒪᑦ ᖁᕕᐊᒋᔮᓗᓐᓂᑦ 
ᐱᔭᒃᓴᒥᒃ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓂᒃ. ᑕᒪᓐᓇ ᐆᒻᒪᑎᒌᓐᓇᐅᔭᕋᒃᑯᑦ ᑕᐃᒃᑲᓐᖓᓂᑦ 
ᓂᕈᐊᖅᑕᐅᔾᔪᑎᒋᔪᒪᓚᐅᕋᒃᑯᓘᓐᓃᑦ ᐊᒡᓛᑦ ᑕᕝᕙᓂ ᐃᑲᔪᕈᓐᓇᕐᒪᖔᓐᓂᒃ. 
 
>>ᐸᑦᑕᑐᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᕝᕙᓂ ᐅᑯᐊ ᖁᔭᓐᓇᒦᕈᒪᓗᐊᖅᑕᒃᑲ ᐃᑲᔪᖅᓯᒪᕕᔾᔪᐊᖅᑐᑦ ᐅᕙᓐᓄᑦ. ᑖᒃᑯᐊ 
ᒥᓂᔅᑑᓕᖅᑎᓪᓗᖓ ᓇᓗᔫᒻᒪᕆᐅᓚᐅᕋᒪ ᖃᓄᖅ ᒐᕙᒪᒃᑯᑦ ᐊᐅᓚᓂᖃᓲᖑᒻᒪᖔᑕ ᑖᒃᑯᐊ ᓯᕗᓪᓕᖅᐹᒥᑦ ᑕᐃᕕᑎ 
ᐊᕿᐊᕈᖅ, ᑐᖏᓕᕆᓚᐅᕋᒃᑯ ᐃᓕᖅᑯᓯᓕᕆᔨᒃᑯᓐᓄᑦ.  
 
ᐊᒻᒪᓗ ᑳᑎ ᐅᒃᐱᓪᓗ ᐊᒻᒪ ᑭᖑᓂᐊᒍᑦ, ᕕᐱ ᕼᐊᐃᓐᓅ ᐊᒻᒪ ᐊᓗᑭ ᕈᕼᐋᔅ, ᑖᒃᑯᐊ ᑐᖏᓕᕆᓚᐅᕋᒃᑭᑦ. ᑖᒃᑯᐊ 
ᐃᓅᓪᓗᑎᒡᓗ ᐊᐅᓚᑦᑎᔨᒻᒪᕆᐅᓪᓗᑎᒡᓗ ᒥᓂᔅᑕᒧᑦ ᑐᖏᓕᐅᓪᓗᑎᒡᓗ ᐱᓕᕆᖃᑎᒋᔭᕆᐊᒃᓴᖅ ᑐᑭᓯᐅᒪᓪᓗᑎᑦ 
ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓄᑦ. ᑕᒪᓐᓇ ᐅᕙᓐᓄᑦ ᐱᔭᕐᓂᖅᐹᓪᓕᖅᑎᑦᑎᕕᒡᔪᐊᖅᑐᖅ ᑖᑯᓂᖓ 
ᓂᕆᐅᒋᔭᐅᔪᓂᑦ ᑕᒫᓂ ᓄᓇᕗᒻᒥ ᐱᓇᓱᖕᓂᐊᖅᑎᓪᓗᑕ. ᐊᒻᒪ ᑖᓐᓇ ᐲᑕ ᒫ, ᒥᓂᔅᑕᒧᑦ ᑐᖏᓕᐅᖕᒪᑦ 
ᑮᓇᐅᔭᓕᕆᔨᒃᑯᓐᓄᑦ ᑕᒪᒃᑯᓂᖓ ᖃᐅᔨᒪᓐᖏᑖᓗᓐᓂᑦᑕᐅᖅ, ᐃᓛᒃ ᐅᓂᒃᑳᕆᐊᖃᓲᖑᖕᒪᑕ ᑐᓴᐅᒪᔾᔪᑎᓂᒃ, 
ᑕᒪᒃᑯᓂᖓ ᑐᑭᓯᕚᓪᓕᕈᑎᒋᕕᒡᔪᐊᖅᓯᒪᓪᓗᒍ. ᑕᕝᕙᓂ ᑎᑎᕋᕐᕕᓐᓂ ᒥᓂᔅᑕᐅᑉ ᑎᑎᕋᕐᕕᖓᓂ.  
 
ᑖᓐᓇ ᓯᕗᓪᓕᕐᒥᑦ ᓰᓚ ᑯᓗᓛᖅ ᖁᔭᓕᓚᐅᕐᓚᒍ, ᑖᔅᓱᒪ ᐃᑲᔪᖅᓯᒪᕕᒡᔪᐊᖅᐹᖓ. ᐊᒻᒪ ᑭᖑᓂᐊᒍᑦ 
ᑖᓐᓇᐅᔪᓐᓃᕐᒪᑦ, ᐊᐃᓖᓐ ᕿᓚᕝᕙᖅ, ᐃᓛᓐᓂ ᑕᐃᔭᕆᐊᒃᓴᖅ ᐳᐃᒍᓚᐅᐱᓪᓚᒃᐸᒃᑕᕋᓗᐊᕋ ᑭᓯᐊᓂ 
ᖁᔭᓐᓇᒦᕕᒡᔪᐊᖅᑕᕋ.  
 
ᐅᐃᒍᔭᐅᔪᒪᓗᐊᖅᐳᖓ ᐅᖃᖅᑎᑦᑎᔩ ᐱᐊᓂᒍᒪᒐᓗᐊᖅᖢᖓ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ, 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ ᒪᓕᒐᓕᐅᖅᑎ 
ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪ ᐅᖃᖅᑎᑦᑎᔩ.  
 
ᑖᓐᓇ ᐅᖃᐅᔾᔭᐅᖃᑦᑕᕋᓗᐊᖅᑐᖓ ᐊᖓᔪᖅᑳᖅᕆᓂᕋᖅᑕᐅᓪᓗᖓ ᑭᓯᐊᓂ ᑖᓐᓇ ᐊᐃᓖᓐ ᕿᓚᕝᕙᖅ ᕗᐊᐳ 
ᐊᖏᔪᖅᑳᕆᖔᕋᒃᑯ. ᐃᒪᓐᓇ ᑎᓕᐅᖃᑦᑕᕐᒪᑕ, ᐅᕗᓐᖓᕆᐊᖃᖅᐳᑎᑦ, ᒫᓃᑦᑕᕆᐊᖃᖅᐳᑎᑦ ᑖᓐᓇ ᓈᓚᒡᓗᒍ 
ᑭᓯᐊᓂᐅᖃᑦᑕᕐᒪᑦ. ᑖᓐᓇ ᖁᔭᓐᓇᒦᕈᑎᒋᓪᓚᕆᒃᖢᒍ.  

ᐊᒻᒪ ᑕᐃᔮᓐ ᐃᔨᕋᖅ, ᑖᒃᑯᐊᓗ ᔮᓂ ᐃᓗᐹᓕᒡᓗ, ᔨᐊᓂ ᐃᓯᒐᐃᑦᑐᕐᓗ ᐃᑲᔪᖅᑎᒋᓚᐅᖅᑖᒃᑲ ᐃᒡᓗᓕᖕᒥ 
ᓄᖅᑲᕐᓂᐊᓕᕆᓪᓗᑎᒃᑕᐅᖅ ᓲᖃᐃᒻᒪ ᓯᕙᑖᖅᕕᖕᒥ. ᓴᓇᑦᑕᐃᓕᒥᑦ ᑖᒃᑯᐊ ᓄᖅᑲᖅᑳᑎᒋᓂᐊᕐᒪᑕ. ᓯᕗᓂᒃᓴᒥᓂᒃ 
ᐊᒻᒪ ᐸᕐᓇᑦᑎᐊᖅᓯᒪᖁᕙᒃᑲ ᖃᓄᑐᐃᓐᓇᖅ ᓯᕗᓂᕆᓂᐊᖅᑕᑦᑎᓐᓂ ᑕᒪᑐᒪᓂ ᑭᖑᓂᐊᒍᑦ ᖃᓄᐃᓘᕈᒪᓐᓂᖅᐸᑕ 
ᐃᑲᔪᕈᓐᓇᕈᒪ ᐃᑲᔪᕈᒪᒐᓗᐊᖅᐸᒃᑲ ᐅᕙᓐᓂᑦ ᐃᑲᔪᖅᓯᒪᕐᔪᐊᕐᒪᑕ ᑖᒃᑯᐊ ᑭᒡᒐᖅᑐᖅᑕᒃᑲ ᐃᒡᓗᓕᒻᒦᒐᔪᖏᑐᓪᓗ. 
 
ᐅᖃᖅᑎᑦᑎᔩ, ᑕᒪᑐᒪᓂ ᓂᕈᐊᕋᓴᓐᖑᖅᑎᑕᐅᔪᒪᓯᒪᒐᓗᐊᖅᑐᖓ 1999-ᒥᑦ ᑖᒃᑯᐊ ᑭᓯᐊᓂ ᐱᓕᕆᐊᕆᔭᒃᑲ 
ᐃᓅᓯᓕᕆᓂᕐᒧᑦ  Nunavut Social Development Council ᐊᓐᓂᕆᓚᐅᕋᒃᑯ, ᑭᓯᐊᓂ ᑭᖑᓪᓕᕐᒥᑦ 
ᐊᐱᕆᔭᐅᒃᑲᓐᓂᕋᒪ ᑕᒪᓐᓇ ᐊᖏᕈᑎᒋᓚᐅᕋᒃᑯ. ᑕᐃᒃᑯᐊᓗ ᐊᒃᓱᕈᓚᐅᖅᑐᑦ ᓂᕈᐊᕋᒃᓴᓐᖑᖅᑎᑦᑎᖁᔨᓪᓗᑎ ᑖᒃᑯᐊ 
ᖁᔭᓐᓇᒦᒃ.  
 
ᐅᖃᕈᒪᓪᓗᖓ ᐅᓐᓄᒃ ᐊᖏᔪᒻᒪᕆᖕᒥᑦ ᐃᒃᐱᒍᓱᓚᐅᖅᐳᖓ, ᑖᓐᓇ ᐱᖓᔪᖓᓐᓂ ᐅᖃᓕᒫᖅᑕᐅᖕᒪᑦ 
ᐊᒃᓱᕉᑎᒌᓐᓇᖅᑕᕗᑦ, ᒫᒃ ᐃᕙᓗᐊᕐᔪᒃ ᐃᓱᒪᒋᓗᐊᖅᖢᒍ. ᑖᓐᓇ ᐅᐱᒌᓐᓇᐅᔭᖃᑦᑕᖅᓯᒪᒐᒃᑯ ᖃᓄᐊᓗᒃ 
ᖃᓪᓗᓇᐅᔭᕈᓐᓇᓐᖏᐊᓗᒃᖢᓂ ᖃᓗᓈᑦ ᐃᓅᓯᖏᓐᓂ ᑕᒪᒃᑯᓇᓂ ᐱᔪᓐᓇᑦᑎᐊᕐᒪᖔ.  
 
ᐃᓚᖓᑦ ᒪᓕᒐᓕᐅᖅᑎ: ᐃᓛᒃ, ᐃᓛᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑭᖑᕙᓯᖅᑰᔨᓕᕋᓗᐊᖅᑎᓪᓗᒍ ᒫᓐᓇ ᐱᔪᓐᓇᐅᑎᖃᓕᕋᑦᑕ ᐱᔪᓇᑎᑦᑎᒐᑦᑕ 
ᑕᒪᒃᑯᓂᖓ ᓂᕈᐊᖅᑕᐅᑎᓐᓇᓱᓂᐊᖅᑕᑦᑎᓐᓄᑦ. ᐊᑏᒃ, ᖃᓪᓗᓇᐅᔭᕈᓐᓇᖏᒃᑲᓗᐊᕐᓗᓯ ᐆᒃᑐᖃᑦᑕᕆᔅᓯ ᒫᓐᓇ 
ᐃᑲᔫᑎᒃᓴᓂᑦ ᓴᖅᑮᓂᐊᖅᑰᓕᕋᑦᑕ ᑖᓐᓇ ᒪᓕᒐᓐᖑᖅᑎᑕᐅᑐᐊᖅᐸᑦ. ᑕᐃᒃᑯᐊ ᓂᕈᐊᕋᒃᓴᓐᖑᕐᓂᐊᖅᑐᑦ ᑕᒪᒃᑯᓂᖓ 
ᐊᒡᕕᐊᕈᓱᒃᑕᐃᓕᓕᑦᑐᖅ ᐅᖃᐅᓯᑎᑦ ᐱᔾᔪᑎᒋᓪᓗᒍ.  
 
ᐃᓚᖏᑦ ᒪᓕᖓᓕᐅᖅᑏᑦ: ᐋᕼᐊᐃᓪᓛᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᒻᒪ ᓇᒡᒐᔭᒥᑦᑕᐅᖅ ᓇᓗᓇᐃᓂᐊᕐᒥᒐᒪ, ᐅᓐᓄᒃ ᐅᖃᓗᒡᕕᐅᓚᐅᕋᒪ, ᓯᕙᑖᕐᕕᖕᒥ 
ᐃᒡᓗᓕᖕᒧᑦ ᐊᑎᓕᐅᕆᐊᖅᑐᕈᓐᓇᕐᒪᖔᓐᓂᒃ ᓂᕈᐊᕋᒃᓴᓐᖑᕈᑎᓂᑦ ᐅᖃᑐᐃᓐᓇᓕᖅᐳᖓ ᐃᒡᓗᓕᖕᒦᓕᕈᒪ ᑕᐃᒪ 
ᖃᐅᔨᖦᖤᓛᖅᐳᒍᑦ ᐃᒪᓐᓇ ᐅᖃᑐᐃᓐᓇᒪᐅᕋᒪ. ᑕᐃᒪᓐᓇᑦᑕᐅᖅ ᓇᒡᒐᔾᔭᐅᒥ ᓇᓗᓇᐃᕐᓂᐊᕆᕗᖓ, 
ᖃᓄᐃᓕᖓᓂᐊᕐᒪᖔᓐᓂᒃ ᑭᓯᐊᓂ ᐅᖃᕈᒪᕗᖓ ᐆᒥᖓ, ᐃᕿᐊᓐᖑᖏᑦᑐᐊᓘᔪᖓ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᖅᔪᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, 
ᒪᓕᒐᓕᐅᖅᑎ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 556 - 2(4): ᐃᖅᑲᐅᒪᓂᖓ ᒪᓕᒐᓕᐅᖅᑎᐅᓂᕐᒥᓂ ᐊᒻᒪ ᖁᑦᑎᑦᑐᕐᒥᐅᑦ 

ᐊᒃᓱᕈᕐᓂᖏᓐᓂᑦ (ᐹᓇᐸᔅ)  
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᐃᓛᒃ ᐅᕙᖓᑦᑕᐅᖅ ᐊᒃᓱᐊᓗᒃ 
ᖁᔭᓐᓇᒦᕈᒪᔪᖓ ᐆᒻᒪᑎᓐᓂ ᑖᓐᓇ ᐊᐃᑉᐸᕋ ᕿᑐᕐᖓᒃᑲᓗ ᐃᑲᔪᖅᑎᒋᕐᔪᐊᖅᓯᒪᒐᒃᑭᑦ. ᐊᒃᓱᕐᕈᓐᓇᖅᑐᒥᑦ 
ᐊᑐᖅᑎᓪᓗᖓ ᐃᑲᔪᖅᑎᒌᓐᓇᕋᒃᑭᑦ ᐃᓚᒃᑲᓗ. ᑖᒃᑯᐊᓗ ᐱᖃᓐᓇᕆᔭᒃᑲ. 
 
ᐊᒻᒪᑦᑕᐅᖅ ᐅᓪᓗᒥ ᐃᓛ ᐃᓚᖓᒍᑦ ᖁᕐᕕᐅᕈᑎᖃᖅᑐᖓ ᐃᕐᖑᑕᕋ ᐅᕙᑦᑎᓂᓗ ᐃᓚᑰᖏᓪᓗᓂ ᐃᓅᓂᐊᓕᖅᑐᖅ, 
ᐅᖃᕈᓐᓇᕐᓯᕙᓪᓕᐊᓕᕐᒪᑦ ᐃᓄᑦᑎᑐᑦ, ᑖᓐᓇ ᐅᐱᒋᓪᓚᕆᑦᑕᕋ ᐅᓪᓛᖅ.  

ᑖᒃᑯᐊ ᑭᒡᒐᖅᑐᖅᑕᒃᑲ, ᐅᖃᖅᑏ, ᒥᑭᑦᑑᒻᒪᑕ, ᓄᓇᓕᕋᓛᖑᖢᑎᒃ ᐅᖓᓯᖐᒃᖢᑎᓪᓗ ᑕᐃᒪᓐᓇᑦᑎᐊᖅᑕᐅᖅ 
ᓄᓇᓕᕐᔪᐊᖅᑎᑐᑦ ᐱᔭᕆᐊᖃᖅᖢᑎᒃ.  
 
ᐅᓇ ᐊᔪᕐᓇᖅᑑᖃᑦᑕᕐᓯᒪᒻᒪᑦ ᑕᒪᒃᑯᐊ ᑭᒡᒐᖅᑐᖅᑕᒃᑲ ᐅᖃᕌᖓᑕ ᓅᑕᐅᓂᑰᔪᒍᑦ. ᓄᓇᒋᙱᑕᑦᑎᓐᓂᒃ 
ᐅᖃᐅᓯᖃᖅᑐᒍᑦ ᐊᔾᔨᒌᙱᑦᑐᓂᒃ. ᐃᓚᖓ ᑐᑭᓯᐅᒪᓚᐅᙱᑕᕋ ᓂᕈᐊᖅᑕᐅᕋᑖᖅᖢᖓ ᖃᓄᕐᖑᓇ 
ᐅᖃᖅᑑᒐᓗᐊᖅ ᐅᖃᐅᓯᖃᙱᖢᒍᓗ ᑭᓯᐊᓂ ᑐᑭᓯᐅᒪᓕᖅᑕᒃᑲ, ᐅᓪᓗᒥ ᐅᖃᕈᓐᓇᖅᑐᖓ. ᐃᓛᒃ ᑖᒃᑯᐊᓗ 
ᐃᑲᔪᖅᑐᐃᓯᒪᑦᑎᐊᕐᖢᑎᒃ ᐅᕙᓐᓂᒃ. ᐱᓗᐊᙳᐊᖅᑐᒥᒃ ᑕᒪᒃᑯᐊ ᐃᓐᓇᐃᑦ ᐅᖃᐅᔾᔨᖃᑦᑕᖅᑐᑦ. 
ᐋᖅᑭᒋᐊᕈᑎᒋᔭᕆᐊᖃᕋᒃᑯ ᑕᒪᓐᓇ ᑐᑭᓯᔭᕋ.  
 
ᐃᓛᒃ ᖁᔭᓐᓇᒦᑦᑎᐊᖅᑐᖓ ᔮᓐ ᑯᐊᒃ, ᐃᖅᑲᓇᐃᔭᖅᑎᑎᑦ, ᑐᓵᔨᕗᑦ, ᒪᑯᐊᓗ ᐊᐅᓚᑦᑎᔨᐅᖃᑦᑕᖅᑐᐃᑦ ᑕᒪᒃᑯᐊ 
ᑭᓯᐊᓂ ᐱᓕᕆᑎᓪᓗᒋᑦ ᐊᐅᓚᑦᑎᐊᕈᓐᓇᕐᒪᑕ. ᐊᒻᒪᑦᑕᐅᖅ ᖁᔭᓐᓇᒦᑦᑎᐊᕐᒥᔭᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ. ᒥᔅᑕ 
ᐲᑯ, ᓯᕗᓕᖅᑎ, ᒪᓕᒐᓕᐅᖅᑏᑦ, ᐅᕙᓐᓂᒃ ᐃᑲᔪᕐᓯᒪᓪᓚᕆᒃᑐᓯ ᑕᒪᐅᓇ ᐊᒃᓱᕈᕐᓇᖅᑐᒃᑰᖅᑎᓪᓗᑕ.  
 
ᐊᒻᒪᓗ ᓇᓗᓇᐃᕐᓯᔪᒪᔪᖓ, ᑖᒃᑯᐊ ᓂᕈᐊᖅᑕᐅᓯᒪᕐᔪᐊᖅᑐᐃᑦ, ᐅᐱᒋᕙᕋ ᑕᑉᐸᐅᖓ ᐅᕙᖓ ᑭᒡᒐᑐᖅᑕᖓᓄᑦ 
ᓴᖅᑭᖃᑦᑕᕐᓯᒪᒻᒪᑕ. ᓈᓐᓯ ᓕᓐᑎᐅᓪ, Prime Minister Harper, ᐲᑕ ᒪᑲᐃ, ᑖᒃᑯᐊ ᑕᑉᐸᐅᖓ 
ᑕᑯᔭᖅᑐᖃᑦᑕᕐᓯᒪᒻᒪᑕ ᓇᓗᓇᙱᑦᑐᖅ ᐳᐃᒍᖅᑕᐅᓯᒪᙱᑦᑐᒍᑦ.  
 
ᐅᖃᖅᑏ, ᐊᐱᕆᔪᒪᒐᓗᐊᖅᑐᖓ ᐅᖃᐅᓯᒐ ᐅᐃᒍᒋᐊᕈᒪᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ, 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᙱᒻᒪᑦ, ᑲᔪᓯᒋᐊᕈᓐᓇᖅᑯᑎᑦ ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑖᒃᑯᐊ ᐃᑲᔪᖅᑎᒋᕐᔪᐊᕐᓯᒪᖃᑦᑕᕋᒃᑭᑦ ᐃᖃᓗᒻᒥᐅᓪᓗ, ᑕᒪᒃᑯᐊ 
ᐃᓐᓇᐃᑦ ᐅᖃᐅᔾᔨᖃᑦᑕᖅᑐᐃᑦ ᐊᒻᒪ ᑕᒃᐹᓂ ᑭᒡᒐᖅᑐᖅᑕᕐᓂ, ᑖᒃᑯᐊ ᐅᕙᓐᓂᒃ ᐃᑲᔪᖅᑐᐃᓐᓇᕐᖢᑎᒃ.  
 
ᐅᖃᖅᑎᑦᑎᔩ, ᓇᓗᓇᐃᕐᓯᓂᐊᕐᒥᒐᒪᑦᑕᐅᖅ ᓇᒡᒐᔾᔭᐅᒥ ᖃᓄᐃᓕᖓᓂᐊᕐᒪᖔᕐᒪ. ᐃᓛᒃ, ᒪᕐᕈᐃᓱᕐᓱᖓ 
ᓂᕈᐊᖅᑕᐅᓯᒪᓕᕋᒪ, ᑕᒪᓐᓇ ᖃᐅᔨᒪᔭᐃᓐᓇᕆᙱᒻᒥᒐᒃᑯᑦᑕᐅᖅ ᐊᐅᓚᓂᕆᓚᐅᖅᑕᖓ. ᑭᓯᐊᓂ 
ᐸᕐᓇᖃᑕᐅᓯᒪᒐᓗᐊᖅᑐᖓ ᐅᓄᖅᑐᐊᓗᐃᑦ ᐸᕐᓇᒍᑎᒋᓚᐅᕋᑦᑎᒍ ᑭᓯᐊᓂ ᑲᔪᓯᕙᓪᓕᐊᒻᒪᑕ. ᐊᒻᒪ ᑕᐃᒃᑯᐊ 
ᑲᑎᒪᔨᐅᖃᑎᒋᓚᐅᖅᑕᕗᑦ ᑕᒫᓃᒍᓐᓃᖅᑐᐃᑦ ᖁᔭᓐᓇᒦᖅᐸᒃᑲ. ᐃᑲᔪᖅᑎᒋᓯᒪᕐᔪᐊᕐᓚᕆᒃᑲᒃᑭᑦ ᑭᓱᑐᐃᓐᓇᕐᒥᒃ 
ᓴᐱᕐᓇᖅᑐᒥᒃ ᐱᓕᕆᓕᕌᖓᒪ ᐊᐱᕆᖃᑦᑕᓚᐅᕋᒃᑭ ᖃᓄᕐᓕ, ᖃᓄᖅᑑᕆᐊᖃᖅᐳᖓ? ᑕᐃᒫᒃ ᐅᖃᐅᔾᔨᔨᒋᓚᐅᕋᒃᑭᑦ 
ᖁᔭᓐᓇᒦᑦᑎᐊᖅᑕᒃᑲ.  
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᒻᒥᔪᖓ ᐲᑕ ᑲᑦᑐᒃ. ᖁᔭᓐᓇᒦᒃ ᐅᑉᐱᕆᓚᐅᕋᕕᙵ ᒪᐅᖓ ᓯᕗᓕᖅᑎᐅᖃᑕᐅᖁᓪᓗᖓ 
ᐅᑯᓇᓂ ᒥᓂᔅᑕᐅᔪᓂᒃ. ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᐹᑦ ᐊᕐᓇᒃᑲᖅ, ᐋᓂ ᔪᐊᓂ ᐊᒻᒪ ᐊᐃᕇᓐ ᐅᐃᓕ, 
ᑖᒃᑯᐊ ᖁᔭᓐᓇᒦᑦᑎᐊᖅᑕᒃᑲ. ᐊᒻᒪᓗ ᑖᒃᑯᐊ WSCCᑯᓐᓂ ᐃᖅᑲᓇᐃᔭᖅᑎᒋᔭᒃᑲ ᖁᔭᓐᓇᒦᑦᑎᐊᖅᑕᒃᑲ, 
ᑕᒪᕐᒥᑦᑎᐊᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᒃᓱᐊᓗᒃ ᐃᖅᑲᓇᐃᔭᖃᑦᑕᕐᖓᑕ ᐅᕙᒍᑦ ᐊᐅᓚᔾᔭᑦᑎᖃᑦᑕᕋᑦᑎᒍ 
ᐅᕙᓃᑦᑐᑎᒍᑦ ᐊᒃᓱᐊᓗᓪᓗ ᐱᓕᕆᓕᖅᐸᒃᖢᑎᒃ ᑲᑎᒪᓂᑦᑕ ᐃᓗᐊᓂ. ᑖᒃᑯᐊ ᐱᓕᕆᑦᑎᐊᖏᓐᓇᕐᒪᑕ, 
ᖁᔭᓐᓇᒦᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐅᖅᑯᕐᒥᐅᓄᑦ, 
ᐅᖃᖅᑎᐅᑉ ᑐᖏᓕᐊ, ᒪᓕᒐᓕᐅᖅᑎ ᐋᕆᐊᒃ.  

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎ, ᐅᕙᖓᑦᑕᐅᖅ ᖁᔭᓐᓇᒦᕆᐊᖃᕐᒥᒐᒪ. ᕿᑭᖅᑕᕐᔪᐊᒥᐅᓂᓛᒃ 
ᑕᑯᓐᓇᖃᑦᑕᓕᖅᑑᒐᓗᐊᑦ ᑏᕖᒃᑯᑦ ᑭᓯᐊᓂ ᑲᖏᖅᑐᒑᐱᒻᒥᐅᑦ ᓱᓕ ᑕᑯᓐᓇᕈᓐᓇᖏᒻᒪᑕ ᐊᐃᑦᑖᖑᒐᓗᐊᖅ. 
ᑕᐃᒃᑯᐊ ᖁᔭᓐᓇᒦᖅᑕᐃᓐᓇᑦᑎᐊᕆᒐᒃᑭᑦ ᓂᕈᐊᖅᑕᐅᓯᒪᕕᒋᓚᐅᖅᑕᓐᓃᑦᑐᑦ. ᑕᒪᒃᑯᓄᖓ ᑭᓱᑐᐃᓐᓇᕐᓄᑦ 
ᐊᐱᕆᖃᑦᑕᕐᒪᑕ ᓂᕿᑖᕆᐊᖃᕐᒪᖔᑦᑕ ᐃᑲᔪᕆᐊᖃᕐᒪᖔᑦᑕ, ᐃᑲᔪᕆᐊᖃᕈᕕᑦ ᐅᖃᐅᑎᓂᐊᖅᐸᓐᖓ. 
ᐅᖃᐅᔾᔨᒋᐊᖅᐸᑦᑐᑦ ᑕᒪᒃᑯᐊ ᑕᐃᒪᐃᓕᐅᖏᓐᓇᕐᒪᑕ ᑕᐃᒪᓐᖓᑦ ᓂᕈᐊᖅᑕᐅᓯᒪᑎᓪᓗᖓ 
ᓂᕈᐊᖅᑕᐅᓚᐅᓐᖏᒃᑲᓗᐊᖅᑎᓪᓗᖓ ᑕᐃᒪᓕᐅᖃᑦᑕᖅᑐᑦ ᐃᓅᖃᑎᒌᑦᑎᐊᕐᓂᖅ ᑕᒪᓐᓇ ᐊᒃᑐᐊᖕᒪᑦ 
ᖁᔭᓐᓇᒦᕈᑎᒋᑦᑎᐊᕆᕙᕋ. 
 

ᐊᒻᒪᑕᐅᖅ ᖁᔭᓐᓇᒦᑦᑎᐊᕋᒃᑭᑦ ᑕᐃᒃᑯᐊ ᓯᕗᓪᓕᖅᐸᐅᑦᑎᐅᔾᔭᕋᓗᐊᕋ ᓄᓕᐊᕋ, ᕿᑐᓐᖓᒃᑲ, ᐊᒻᒪᑦᑕᐅᖅ 
ᐃᕐᖑᑕᒃᑲ ᐱᖃᓯᐅᑎᓕᕐᒥᖕᒪᑕ ᖃᑕᓐᖑᑎᒃᑲᓗ, ᐊᒻᒪᑦᑕᐅᖅ ᐊᓈᓇᒐ, ᒫᓐᓇᒧᑦ ᑎᑭᐅᑎᖃᑕᐅᖕᒥᖕᒪᑦ 
ᖁᔭᒋᓪᓗᒍᓗ, ᖁᔭᓕᓪᓗᖓᓗ.  
 

ᐊᒻᒪᑕᐅᕐᖏᓛᒃ ᖁᔭᓐᓇᒦᑦᑎᐊᕐᒥᒐᔅᓯ ᒪᓕᒐᓕᐅᖅᑎᑦ, ᒪᑯᐊᓗ ᒥᓂᔅᑕᐃᑦ, ᓯᕗᓕᖅᑎ ᐊᒻᒪᓗ ᒥᓂᔅᑕᐃᓪᓗ 
ᑕᒪᒃᑯᓂᖓ ᐃᑲᔫᑎᒃᓴᓂᒃ ᓴᖅᑭᑦᑎᖃᑦᑕᓚᐅᕐᒪᑕ ᓂᕈᐊᖅᑕᐅᓯᒪᕕᓐᓄᓪᓗ ᓄᓇᕘᓕᒫᒧᓪᓗ. ᑖᒃᑯᐊ 
ᐊᐱᖅᓲᑎᒋᔭᑦᑎᓐᓂᒃ ᑲᔪᓯᑎᑦᑎᖃᑦᑕᓚᐅᕐᒪᑕ ᐊᒻᒪᑦᑕᐅᖅ ᑐᒃᓯᕌᑦᑎᓐᓂᒃ ᐊᑕᖐᔪᓐᓇᓐᖏᒃᑲᓗᐊᖅᖢᑎᒃ 
ᑕᒪᒃᑯᓂᖓ ᓴᖅᑭᑦᑎᕙᓪᓕᐊᔪᓐᓇᖃᑦᑕᑦᑎᐊᓚᐅᕐᒪᑕ ᑕᒪᐅᖓ ᐃᑲᔪᖅᑎᒋᔭᐅᔪᓐᓇᖅᑐᓂᒃ.  
 

ᑖᒃᑯᐊᓗ ᐃᖅᑲᓇᐃᔭᖅᑎᖏᑦ ᒪᓕᒐᓕᐅᕐᕕᐅᑉ ᐊᒃᓱᒻᒪᕆᐊᓗᒃ ᐃᑲᔪᕐᒪᑕ ᐅᕙᑦᑎᓐᓂᒃ. 
ᖃᐅᔨᒪᓗᐊᖅᑯᐃᔨᖏᒃᑲᓗᐊᕈᑦᑕ ᑕᒪᒃᑯᓂᖓ ᖃᐅᔨᑎᑦᑎᒋᐊᒃᑲᓐᓂᖅᐸᒃᖢᑎᒃ ᐃᑲᔪᑦᑎᐊᕐᒪᑕ ᑕᑉᐸᒃᑯᐊ 
ᖁᓪᓕᖅᐹᒦᑦᑐᑦ ᐱᓗᐊᖅᑐᒥᒃ. ᐃᑲᔪᑦᑎᐊᕈᓐᓇᖃᑦᑕᕐᒪᑕ ᐃᓛᓐᓂᑦ ᐅᕙᑦᑎᓐᓂᒃ ᓯᓚᑐᔫᔮᓕᖅᑎᑦᑎᖃᑦᑕᒻᒪᕆᖕᒪᑕ 
ᓯᓚᑐᓐᖏᓐᓂᐅᒐᓗᐊᖅᑎᓪᓗᑕ ᐃᓛᑎᒍᑦ. ᑖᑯᐊᑦᑕᐅᖅ ᑐᓵᔩᑦ ᐊᔅᓱᒻᒪᕆᐊᓗᒃ ᖁᔭᒋᑦᑎᐊᕋᒃᑭᑦ ᐃᓄᒃᑎᑐᑦ 
ᓇᓕᐊᒃᑯᑐᐃᓐᓇᖅ ᐅᖃᓪᓚᒃᑲᓗᐊᖅᑎᓪᓗᑕ ᑕᒪᒃᑯᓂᖓ ᑭᒃᑯᓕᒫᓗᑦ ᑐᑭᓯᔭᐅᔪᓐᓇᖅᓯᑎᑦᑎᖃᑦᑕᕐᒪᑕ. 
 

ᐅᖃᖅᑎᑦᑎᔩ, ᐊᐱᕆᔪᒪᒐᓗᐊᖅᐳᖓ ᐊᒻᒪᑕᐅᖅ ᑲᑎᒪᔨᐅᖃᑎᓕᒫᑦᑎᐊᓐᓄᑦ ᑖᒃᑯᐊ ᐅᖃᐅᓯᔅᓴᒃᑲ 
ᐱᔭᕇᕈᓐᓇᕈᒪᓪᓗᒋᑦ. 
 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐋᕆᐊᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒑᖅᑐᖃᕐᒪᖔᑦ. ᐋᒑᖅᑐᖃᖅᐸᓪᓕᐊᓐᖏᒻᒪᑦ ᑲᔪᓯᒋᐊᕈᓐᓇᖅᐳᑎᑦ ᒥᔅᑕ 
ᐋᕆᐊᒃ. 
 

ᐋᕆᐊᒃ: ᖁᔭᓐᓇᒦᕌᓗᒃ ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲᓗ.  
 

ᐃᓛᒃ, ᑕᒪᓐᓇ ᐊᒃᓱᕈᓐᓇᖏᑦᑐᐃᓐᓇᐅᖏᑦᑐᐊᓘᖕᒪᑦ ᑲᑎᒪᔨᐅᕕᒋᔭᕗᑦ ᐅᕙᖓᓖᓛᒃ ᑕᕝᕙᓃᓐᓂᓐᓂᑦ 
ᐅᖃᓕᒫᕆᐅᑲᓐᓂᖅᐳᖓ ᓇᓕᐊᒃᑯᑐᐃᓐᓇᖅ ᖃᓪᓗᓈᑎᑐᑦ, ᐃᓄᒃᑎᑐᓪᓗ ᐅᖃᓕᒫᕆᐅᒃᑲᓐᓂᑎᐊᒻᒪᕆᒃᐳᖓ. 
ᐅᖃᓕᒫᒐᒃᓴᓂᒃ ᐊᒥᓱᓂᒃ ᑕᑯᖃᑦᑕᕋᒪ ᐅᖃᓕᒫᖅᐸᒃᑐᖓᓗ. ᐊᓕᐊᓇᐃᑦ ᐅᖃᓕᒫᕈᓐᓇᖅᓯᒃᑲᓐᓂᖅᑐᖓ.  
 

ᐃᓛᒃ ᐊᔅᓱᕈᓐᓇᖏᑦᑐᐃᓐᓇᐅᖏᓐᓂᕋᕋᑖᕋᒃᑯ ᑕᐃᒪ ᐊᔅᓱᕈᓐᓇᖅᑐᐊᓗᒃᑰᖃᑦᑕᓚᐅᕐᒥᒐᒪ. ᐊᒥᓱᑲᓪᓚᒻᒪᕆᐊᓗᖕᓂᑦ 
ᖁᓕᐅᓐᖏᓗᐊᖅᑐᓂᒃ ᐃᓚᓐᖓᕋᒪ ᑕᐃᒪᓐᖓ ᓂᕈᐊᖅᑕᐅᓯᒪᓕᔪᒐᒪ. ᑕᐃᓐᓇ ᐊᔅᓱᕈᓐᓇᕐᓂᖅᐹᕆᓪᓗᒍ 
ᐃᕐᓂᕆᓚᐅᖅᑕᕋ, ᐃᕐᓂᑐᐊᕆᓚᐅᖅᑕᕋ ᐃᓅᔪᓐᓃᑲᓪᓚᖕᓂᕆᓚᐅᖅᑕᖓ ᑕᕝᕙᓃᑎᓪᓗᖓ. ᑭᓯᐊᓂ, ᑕᒪᒃᑯᐊ 
ᐱᔭᕇᖃᑦᑕᕐᒪᑕ ᐱᔭᕇᖏᓐᓇᑦᑕ ᓱᓕ ᑕᒫᓂ ᐱᓕᕆᓂᐊᖅᑐᒍᑦ ᓄᓇᒥᑦ ᐊᒻᒪᑦᑕᐅᖅ 
ᑕᑯᔅᓴᐅᒃᑲᓐᓂᖁᓚᐅᕐᒥᒐᒃᑯᑦᑕᐅᖅ ᑕᒪᓐᓇ ᑭᓱᑐᐃᓐᓇᐃᑦ ᐊᓂᒍᖃᑦᑕᕐᒪᑕ ᐊᒻᒪᑦᑕᐅᖅ ᓴᐱᓕᓐᖏᓪᓗᒋᑦ 
ᐱᒋᐊᒃᑲᓐᓂᑐᐃᓐᓇᕐᓗᒋᑦ ᑕᐃᒫᒃ ᐊᓂᒍᖅᐸᓪᓕᐊᖃᑦᑕᕐᓂᐊᖅᑐᑦ. ᐊᔪᕐᓇᖅᑐᐊᓘᒐᓗᐊᖅ ᐋᓐᓃᕐᓇᖅᑑᒐᓗᐊᑦ. 
 

ᐊᒻᒪ ᖁᕕᐊᒋᓂᖅᐹᕆᖃᓯᐅᑎᓚᐅᕐᒥᔭᕋ ᑕᐃᒪ ᓄᓇᑦᑎᓐᓄᑦ ᐊᖏᖅᑕᐅᔪᔪᖅ ᑕᒪᒃᑯᓇᓐᖓᑦ ᓯᕗᓕᖅᑎᐅᔪᓂᒃ 
ᐊᒻᒪᓗᑦᑕᐅᖅ ᐃᓕᔅᓯᓐᓂᒃ ᐃᑲᔪᖅᓯᖅᑕᐅᔪᔪᖅ ᐃᓄᒃᑎᑐᑦ ᐃᓕᓐᓂᐊᕐᕕᒃᓇᖅ ᓄᓇᑦᑎᓐᓅᓛᕐᓂᖓ ᐊᒃᓱᒻᒪᕆᐊᓘᒃ 
ᖁᕕᐊᒋᔭᐅᓯᒪᖕᒪᑦ ᓄᓇᑦᑎᓐᓂᑦ. ᐃᖅᑲᓇᐃᔮᔅᓴᓂᓪᓗ ᓴᖅᑭᔮᖅᑎᑦᑎᒃᑲᓐᓂᓕᓛᖅᑐᓂ ᐊᒻᒪᑦᑕᐅᖅ ᓄᓇᕘᓕᒫᒧᑦ 
ᖁᕕᐊᒋᔭᐅᖅᑰᕐᒪᒃ ᑕᒫᓂ ᐃᓄᒃᑎᑐᑦ ᐃᓕᓐᓂᐊᕐᕕᐅᓛᖅᑐᖅ ᑲᖏᖅᑐᒑᐱᖕᒦᓛᒃ ᑕᐃᓐᓇ ᓴᖅᑭᓛᖅᑐᖅ. ᑕᐃᓐᓇ 
ᖁᕕᐊᒋᔭᓪᓚᑦᑖᖅ ᖁᔭᒋᔭᐅᔪᖅ ᑲᖏᖅᑐᒑᐱᖕᒥᐊᓂᒃ. ᑕᐃᒪ ᒪᒃᑯᑦᑐᓂᒃ, ᐃᓐᓇᕐᓂᒃ ᐃᓐᓇᐃᓂᓛᒃ ᑕᒪᒃᑯᐊ 
ᐅᖃᐅᓯᖏᑦ ᐃᒻᒥᓂᒃ ᒥᑭᓪᓕᑎᖅᐸᑦᑑᒐᓗᐊᑦ ᑭᓯᐊᓂ ᐊᖏᔪᒥᒃ ᖃᐅᔨᓯᒪᒻᒪᑕ, ᑭᓱᑐᐃᓐᓇᕐᓂᒃ ᐊᒻᒪᑦᑕᐅᖅ 
ᐅᖃᐅᔾᔨᒋᐊᕐᓂᕐᒥᒃ ᖃᐅᔨᒪᑦᑎᐊᕐᓂᕐᓴᐅᓪᓗᑎᒃ ᐅᕙᑦᑎᓐᓂᒃ.  

ᐅᖃᐅᔾᔨᒋᐊᖃᑦᑕᖅᑐᑦ ᑕᐃᒃᑯᐊ ᑕᐃᒪᐃᑐᐃᓐᓇᕐᓕᑦ, ᑐᑭᓯᑎᑦᑎᒋᐊᒃᑲᓐᓂᖃᑦᑕᑐᓪᓗ ᐃᓐᓇᐃᑦ. ᐊᒻᒪᓗᑦᑕᐅᖅ 
ᒪᒃᑯᑦᑐᓂᒃ ᐃᒫ ᐅᑉᐱᕆᔭᐅᑦᑎᐊᕐᓗᑎᒃ respect-ᑕᐅᑦᑎᐊᕐᓗᑎᒃ ᑕᒪᒃᑯᓇᙵᑦ ᒪᒃᑯᑦᑑᔪᓂᒃ.  
 

ᑕᐃᒪᑦᑕᐅᖅ ᒪᒃᑯᑦᑐᑦ ᑕᒪᒃᑯᐊ ᐅᑉᐱᕆᑦᑎᐊᕐᒥᒐᑦᑎᒍ ᐅᑉᐱᕆᕙᓪᓕᐊᑲᓐᓂᖅᑐᑎᒍᓗ ᐅᑯᓇᓂ ᓴᖅᑭᑕᐅᓚᐅᖅᑐᓂᒃ 
ᑲᑎᒪᙳᐊᕈᑎᒥᓂᖏᓐᓂᒃ ᒪᒃᑯᑦᑐᐃᑦ ᑕᕝᕙᓂ ᐅᖃᓕᒫᖅᑐᒋᑦ ᐊᒥᓲᓂᖅᐹᖑᒻᒪᑕ ᑕᒪᒃᑯᐊ ᐃᓅᓯᕐᒧᑦ 
ᒪᑭᒋᐊᕈᑎᒃᓴᐃᑦ. ᑕᒪᒃᑯᐊ ᑲᑕᒍᑎᔅᓴᐃᑦ ᐋᖓᔮᕐᓇᑐᓪᓗ ᐊᒻᒪᓗ ᐊᓯᖏᑦ ᐃᒥᐊᓗᐃᑦ ᐃᓅᖃᑎᒌᑦᑎᐊᖏᓐᓂᕐᓗ 
ᐊᑐᕈᓐᓃᑲᓐᓂᕈᓐᓇᖁᔭᐅᓪᓗᑎᒃ ᑖᒃᑯᐊ ᒪᒃᑯᑦᑐᑦ ᐅᖃᑦᑎᐊᕐᓯᒪᒻᒪᑕ ᑕᐃᒫᒃ. ᓯᕗᓂᖃᑦᑎᐊᓂᕐᒥᒃ 
ᑕᑯᓐᓇᒃᑲᓐᓂᖅᑰᔨᕗᖓ ᑕᐃᒃᑯᐊ ᑕᕝᕙᓃᖃᑦᑕᖅᑐᑦ ᐱᓪᓗᒋᑦ.  
 

ᐅᖃᖅᑎᑦᑎᔩ, ᐊᐱᕆᔭᐅᖃᑦᑕᕐᒥᒐᒪ ᓄᓇᑦᑎᓐᓂᓗ ᑕᒫᓂᓗ ᓂᕈᐊᒐᒃᓴᐅᑲᓐᓂᓛᕋᓗᐊᖅᐲᑦᑕᐅᖃᑦᑕᕐᒥᒐᒪ. 
ᑖᒃᑯᑎᑐᓇᐅᙱᑦᑐᕐᓕ ᓂᕆᐅᓐᓂᕐᓗᑎᑦᑎᑐᐃᓐᓇᕈᒪᓇᖓ ᒫᓐᓇ ᐅᖃᕈᒪᕗᖓ ᐄ, ᓂᕈᐊᒐᒃᓴᐅᑲᓐᓂᓛᖅᐳᖓ 
ᐊᖏᑦᑎᐊᖅᐳᖓ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᐅᓕᖅᑎ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᓇᓄᓕᒻᒧᑦ, ᒥᔅᑕ 
ᓇᑦᑎᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 558 - 2(4): ᖁᔭᓕᓂᖅ ᐊᐃᑉᐸᕐᒥᓂᒃ, ᐃᑲᔪᖅᑎᒥᓂᒃ ᐊᒻᒪ 
ᒪᓕᒐᓕᐅᖅᑎᐅᖃᑎᒥᓂᒃ (ᓇᑦᑎᖅ)  

 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᑕᐹᕐᔫᒃ ᐅᖃᐅᓯᕆᖅᑲᐅᔭᖓᑎᑐᑦ 
ᑕᒫᓃᙳᖏᑦᑎᐊᕐᒥᔪᖓᑦᑕᐅᖅ. ᓲᕐᓗ ᐃᑉᐸᒃᓴᖅ ᑕᒪᐅᙵᕋᑖᖅᑑᔭᖅᓱᑕ. ᑕᐃᒪᓐᓇᐃᑦᑑᔭᖅᑎᐊᕐᒪᑦ ᐊᐃ? 
ᓂᕈᐊᒐᒃᓴᙳᕋᓱᓐᓂᐊᓕᕇᕆᓪᓗᑕᓘᕐᓯᒪᔫᔭᓐᓇᑦᑎᐊᕐᒪᑦ.  
 

ᑭᓯᐊᓂ ᐅᒥᖓ ᓯᕗᓪᓕᖅᐹᒥ ᖁᔭᓐᓇᒦᕈᒪᔭᖃᕋᒪ ᓄᓕᐊᑯᓗᒐᓂ ᕿᑐᕐᖓᒃᑲᓂᓪᓗ ᐊᒃᓱᐊᓗᒃ ᑕᐃᒃᑯᓄᖓ 
ᐃᑲᔪᖅᑕᐅᖃᑦᑕᕋᒪ. ᐅᓪᓗᐃᑦ ᐃᓛᓐᓂᒃᑯᑦ ᐅᓐᓄᐊᖃᖅᑑᔮᕈᓐᓃᕐᓇᖃᑦᑕᖅᑑᒐᓗᐊᖅ ᐅᖁᒪᐃᑦᑐᐊᓘᓇᕐᒪᑦ 
ᑕᒫᓃᖢᓂ, ᑭᓯᐊᓂ ᖁᕕᐊᓇᖅᑑᒋᓪᓗᓂᓗ.  
 

ᓯᕗᓪᓕᖅᐹᒥ ᐊᒻᒪ ᐅᓇ ᐃᐊᑦ ᐲᑯ ᖁᔭᓐᓇᒦᕈᒪᓪᓗᒍ ᑕᐃᔅᓱᒪᓂ ᒥᓂᔅᑕᙳᕋᓱᑦᑎᓪᓗᑕ ᑎᒃᑯᐊᖅᓯᓚᐅᕐᓯᒪᒻᒪᑦ 
ᐅᕙᓐᓂᒃ. ᖁᔭᓐᓇᒦᓪᓚᕆᑦᑕᕋ ᐃᐊᑦ ᐲᑯ, ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑕᐃᓐᓇ 
ᐃᖅᑲᓇᐃᔭᖅᑎᓪᓚᕆᐊᓗᒋᖃᑦᑕᖅᑕᕋ ᐹᑦ ᕕᐊᔅᑦ, my personal house…ᒋᖃᑦᑕᕋᒃᑯ. ᐸᐃᕆᓪᓚᖃᑦᑕᕐᒫᖓ 
ᖁᔭᓐᓇᒦᓪᓚᕆᑦᑕᕋ ᐹᑦ, you've done so much for me. ᖁᔭᓕᓪᓚᕆᑦᑐᖓ ᑕᐃᑦᓱᒥᖓ ᐊᒻᒪ ᑖᓐᓇᑦᑕᐅᑦ 
ᐅᒡᒍᕆᔭᕋ ᐃᓛ ᖁᕕᐊᒋᔭᕋ ᐅᓛᔪᒃ ᐊᑭᓱᒃ ᒥᓂᔅᑕᙳᕋᑖᖅᑎᓪᓗᖓ office-ᖓᓅᖃᑦᑕᓚᐅᕐᒪᑦ 
ᐅᖃᓪᓚᒋᐊᖅᑐᖅᖢᓂ ᐅᕙᓐᓄᑦ ᐃᒪᓐᓇᐃᓕᐅᖃᑦᑕᕆᐊᖃᖅᑐᑏᓚᒋᐊᖅᑐᖅᑐᓂ. ᐊᔾᔨᒋᙱᑎᐊᕐᒪᒍ 
ᒪᓕᒐᓕᐅᖅᑎᑐᐃᓐᓇᐅᓪᓗᓂ ᒥᓂᔅᑕᙳᖅᑎᑕᐅᓪᓗᓂ, ᓲᕐᓗ ᐅᕝᓗ ᐊᔾᔨᒋᙱᓪᓚᑦᑖᕐᓂᕐᒪᒍ.  
ᐊᔅᓱᐊᓗᒃ ᐊᔪᕐᓇᖅᐸᓚᐅᖅᑐᖅ ᑭᓯᐊᓂ ᑖᒃᑯᐊ ᕿᓄᐃᓵᕐᕕᖃᖃᑦᑕᓚᐅᕐᒪᑕ ᐅᕙᓐᓂᒃ ᒪᓕᒐᓕᐅᖅᑎᐅᖃᑎᒃᑲ 
ᒥᓂᔅᑕᐃᑦ ᖁᔭᓐᓇᒦᖅᑕᒃᑲ.  
 

ᐊᒻᒪ ᑭᖑᓪᓕᖅᐹᒥᖃᐃ ᐃᓐᓇ ᓴᑭᑯᓗᒐ ᑕᕝᕙᐅᕗᑏᖅᐸᕋ ᑐᔅᓯᐅᔾᔨᖃᑦᑕᕐᒪᑦ ᐅᕙᓐᓂᒃ ᐊᒻᒪ ᓇᔭᓪᓗᐊᕋ ᓴᓪᓕᕐᒥ 
ᖁᔭᓐᓇᒦᓪᓚᕆᑦᑕᕋ. ᖁᔭᓐᓇᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓇᑦᑎᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, 
ᒪᓕᒐᓕᐅᖅᑎ ᐊᕐᕚᕐᓗᒃ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 559 - 2(4): ᐃᖅᑲᐅᒪᓂᖓ ᒪᓕᒐᓕᐅᖅᑎᐅᓂᕐᒥᓂ, ᖁᔭᓕᓂᖓᓗ 
ᓂᕈᐊᖅᑎᖁᑎᒥᓂᒃ ᐊᒻᒪ ᒪᓕᒐᓕᐅᖅᑎᐅᖃᑎᒥᓂᒃ (ᐊᕐᕚᕐᓗᒃ)  

 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᖁᔭᓐᓇᒦᕈᒪᒻᒥᔪᖓ ᒥᑦᑎᒪᑕᓕᒻᒥᐅᓄᑦ ᓄᓇᕗᒻᒥᐅᓄᓪᓗ. ᐊᒻᒪ 
ᒥᑦᑎᒪᑕᓕᒻᒥᐅᑦ ᑭᒡᒐᖅᑐᕐᓗᒋᑦ  

ᖁᔭᓐᓇᒦᕈᒪᒻᒥᔪᖓ ᓴᓪᓕᕐᒥᐅᓄᑦ ᓇᐅᔮᕐᒥᐅᓄᑦ ᐃᒡᓗᓕᒑᕐᔪᕐᒥᐅᓄᓪᓗ ᐅᖃᐅᔾᔨᕐᓱᐃᖃᑦᑕᓚᐅᕐᓂᕐᒪᑕ ᐃᓚᖏᑦ 
ᒥᑦᑎᒪᑕᓕᒻᒥᐅᓄᑦ. ᐊᒃᓱᕈᕐᖢᖓ ᑭᒡᒐᖅᑐᕋᓱᓲᖑᓂᓐᓂᒃ.  
 

ᐊᒻᒪ ᑖᒃᑯᐊ ᓴᐅᓪᓗᐊᐱᒃᑯᑦ ᐸᓐᓂᖅᑑᒥ ᐊᒻᒪᓗ ᐊᓯᖏᑦ ᓖᓴᐅᑉ ᐃᓚᖏᑦ ᑭᒡᒐᖅᑐᕐᓗᒋᑦ ᖁᔭᓐᓇᒦᕈᒪᔪᖓ ᓖᓴᐅᑉ 
ᐱᖃᓐᓇᕆᔭᖏᓐᓄᑦ ᒥᑦᑎᒪᑕᓕᒻᒥ. ᑐᙵᓱᑦᑎᑕᐅᙳᐊᑕᕐᓯᓇᖅᐸᒻᒪᑦ ᐅᑭᐅᓂᒃ ᑎᓴᒪᓂᒃ ᑕᐃᑲᓃᓕᖅᑎᓪᓗᓄᒃ. 
ᖁᔭᓐᓇᒦᕈᒪᑦᑎᐊᖅᑕᒃᑲ.  
 

ᐊᒻᒪᓗ ᑕᐃᒃᑯᐊ ᐅᖃᐅᓯᕆᒐᓛᒍᒪᔭᕋ ᐅᖃᖅᑏ, ᑐᓚᑦᑕᕐᕕᓕᕇᓐᓇᐅᔭᕋᒪ ᑕᐃᒪᙵᑦ. ᑐᓚᑦᑕᕐᕕᑦᑖᕈᒪᓪᓚᕆᒃᑲᑦᑕ.  
 

ᐊᒻᒪᓗ ᑕᐃᒃᑯᐊ, ᐅᖃᐅᓯᕆᒐᓛᒍᒪᒻᒥᔭᕋ, ᐅᖃᖅᑏ, ᑐᓚᑦᑕᕐᕕᓕᕇᓐᓇᐅᔭᕋᒪ ᑕᐃᒪᓐᖓᑦ. 
ᑐᓚᑦᑕᕐᕕᑦᑖᕈᒪᓪᓚᕆᒃᑲᑦᑕ. ᐅᓇ ᑲᓇᑕᒥ ᐊᖓᔪᖅᑳᖅᖅ ᖃᐅᔨᒪᔭᕆᐊᖃᕐᓂᐊᕐᒪᒍ, ᑕᐃᒃᑯᐊ ᐸᓂᑉᐸᑯᑦᑐᒃᑯᑦ, 
ᖃᔮᒃᑯᑦ, ᐊᕐᓇᑲᓪᓚᒃᑯᑦ, ᕿᓕᖅᑎᒃᑯᑦ ᐊᓯᖏᓪᓗ ᐊᒥᓱᑦ ᒥᑦᑎᒪᑕᓕᒻᒥᐅᑦ, ᖃᐅᓱᐃᑦᑐᕐᒧᓪᓗ ᐃᓛᒃ ᑲᓪᓗᒃᑯᓪᓗ 
ᑕᐃᒃᑯᐊ ᖃᐅᓱᐃᑦᑐᕐᒧᓪᓗ, ᐊᐅᓱᐃᑦᑐᕐᒧᓪᓗ, ᒥᑦᑎᒪᑕᓕᒻᒧᑦ ᓄᑦᑎᖅᑎᑕᐅᓚᐅᖅᓯᒪᒻᒪᑕ ᐃᑲᔪᕆᐊᖅᑎᑕᐅᓪᓗᑎᒃ, 
ᐃᑲᔪᕆᐊᖁᔭᐅᓪᓗᑎᒃ ᐃᓄᔾᔪᐊᕐᒥᐅᑦ ᑕᑉᐸᐅᖓ ᓅᑕᐅᑎᓪᓗᒋᑦ.  
 

ᑲᓇᑕᐅᑉ ᓄᓇᖁᑎᒋᒻᒪᒍ ᓇᓗᓇᐃᖅᓯᔭᑦᑐᖅᑎᓪᓗᒋᑦ. ᐊᔪᓐᖏᑦᑎᐊᓚᐅᖅᓯᒪᔪᑦ ᓄᓇᒋᓐᖏᑦᑎᐊᒻᒪᕆᑦᑕᒥᓄᑦ 
ᐅᖓᓯᑦᑐᐊᓗᒻᒥᑦ ᐊᔪᕆᖅᓯᐅᔾᔨᔭᖅᑐᖅᑎᑕᐅᓚᐅᖅᑐᑦ ᖃᓄᖅ ᐃᓅᔭᕆᐊᖃᕐᒪᖔᑕ ᑖᐅᕕᔾᔪᐊᕐᒥᑦ. ᖃᓄᐃᒻᒪᑦ 
ᐅᓪᓗᒥ ᐅᓇᑕᖅᑐᒃᓴᐃᓐᓇᐃᑦ ᐊᒻᒪᓗ ᐅᓇᑕᖅᑐᔅᓴᒃᑯᑐᐃᓐᓇᖅ ᑕᑉᐸᓐᓇ ᓇᓗᓇᐃᖅᑕᐅᓯᒪᓇᓱᓕᕐᒪᖔᑦ ᑲᓇᑕᒧᑦ 
ᓄᓇᖁᑎᒋᔭᐅᓂᖓᓄᑦ? ᑕᐃᔅᓱᒪᓂᓕ ᐃᓄᓐᓄᑦ ᓇᓗᓇᐃᖅᑕᐅᓯᒪᓕᓚᐅᕐᒪᑦ, ᑕᐃᒪᐃᒻᒪᑦ ᒐᕙᒪᑐᖃᒃᑯᑦ 
ᐊᑭᓕᒃᓴᖃᖅᑐᑦ ᖁᑦᑎᑐᕐᒥᐅᓄᑦ ᐱᖁᑎᓂᒃ, ᑐᓚᑦᑕᕐᕕᓐᓂᑦ, ᖃᖓᑕᓲᒃᑯᕕᓐᓂᑦ ᐊᓯᖏᓐᓂᓪᓗ ᒪᑭᑕᔾᔪᑎᒃᓴᓂᒃ. 
ᑕᐃᒃᑯᓇᓂ ᑎᓕᓯᑎᓪᓗᒋᑦ ᐃᕿᐊᖏᔭᐅᓚᐅᓐᖏᒻᒪᑕ, ᓈᓚᑐᐃᓐᓇᓚᐅᕐᒪᑕ ᐊᒻᒪᓗ ᑲᔪᓯᑦᑎᐊᖅᖢᑎᒃ ᒫᓐᓇ 
ᓄᓇᒋᔭᐅᕙᓚᐅᓐᖏᑦᑎᐊᖅᑐᒥᑦ ᑕᑉᐹᓂ ᖃᐅᓱᐃᑦᑐᒥᓗ, ᐊᐅᓱᐃᑦᑐᒥᓗ. 
 

ᑕᒻᒪᓗ ᑲᓇᑕᒥ ᐊᖓᔪᖅᑳᖅᖅ ᑐᓴᖅᑐᔅᓴᐅᕗᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᒥᐊᓇᖅ, ᒥᔅᑕ ᐊᕐᕚᕐᓗᒃ ᓯᕿᓐᖑᔭᐃᑦ ᓄᖑᓯᒪᓕᕐᒪᑦ. ᑭᓯᐊᓂ 
ᐊᐱᕆᔪᒪᒍᕕᑦ ᐱᕕᖃᖅᑎᓂᐊᖅᐸᒋᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐱᐊᓂᑲᓴᑦᑎᐊᕋᑖᕋᓗᐊᕋᒪ ᐱᐊᓂᒍᒪᓪᓗᖓ ᐊᖏᖅᑕᐅᔪᒪᒐᓗᐊᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂᑦ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᔅᓴᒥᓐᓂᒃ. ᐊᒡᒑᖅᑐᖃᕐᒪᖔᑦ. ᐋᒡᒑᖅᑐᖃᖅᐸᓚᐃᓐᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᐃᑉᐸᔅᓴᖅ ᐊᐱᖅᓱᓚᐅᕋᒪ ᑕᓚᐴᖃᕈᓐᓃᓚᐅᕐᒪᑕᒎᖅ ᐃᖏᕐᕋᔾᔪᑎᓕᕆᔩᑦ 
ᐋᓐᓂᐊᕐᕕᓕᐊᖃᑦᑕᖅᑐᓄᑦ. 
 
ᐊᐱᖅᓱᓚᐅᕋᓗᐊᕋᒪ ᑐᑭᓯᑎᑕᐅᑦᑎᐊᓚᐅᓐᖏᓐᓇᒪ. ᑐᑭᓯᑎᑕᐅᑦᑎᐊᕋᒪ, ᑭᒡᒐᖅᑐᕐᓗᒍ ᒥᓂᔅᑕ ᐅᖃᕈᒪᕗᖓ 
ᑕᓚᐴᖓᒎᖅ, 867-473-8944. ᑕᐃᒃᑯᐊ ᖃᐅᔨᒪᓂᐊᕐᒪᑕ ᑖᓐᓇ ᑕᓚᐴᕆᔭᐅᑲᐃᓐᓇᕐᓂᐊᖅᑐᖅ ᑕᐃᓐᓇ 
ᓱᕋᒃᓯᒪᓂᖓᓂ. 
 
ᑭᖑᓪᓕᖅᐹᒥᐅᓗ ᐅᖃᕈᒪᔪᖓ ᑖᒃᑯᓂᖓ ᒪᓕᒐᔅᓴᖅ 6 ᐊᒻᒪᓗ ᒪᓕᒐᔅᓴᖅ 7, ᐃᓄᐃᑦ ᐅᖃᐅᓯᖏᓐᓂᑦ 
ᐱᓕᕆᑎᓪᓗᑕ, ᐊᒃᓱᕈᕕᔾᔪᐊᖅᖢᑕ ᐱᓕᕆᓚᐅᕋᑦᑕ. ᑲᑎᒪᔨᕋᓛᖑᖃᑎᒃᑲ ᕼᐊᓐᑐ ᑐᑐ, ᑕᐃᕕᑦ ᓯᒪᐃᓚᒃ, ᐊᒻᒪᓗ 
ᑕᐃᓐᓇ ᐃᒃᓯᕙᐅᑕᕆᖃᑦᑕᕐᒥᔭᕗᑦᑕᐅᖅ ᑭᓈᓗᖑᓇ ᓇᐅᔮᕐᒥᐅᑕᖅ, ᖁᔭᓐᓇᒦᑦᑎᐊᖅᑕᒃᑲ ᐊᒻᒪ ᐋᕆᐊᒃ. 
ᐊᒃᓱᕈᒻᒪᕆᒃᖢᑕ ᑖᒃᑯᓂᖓ ᒪᓕᒐᔅᓴᖅ 6 ᐊᒻᒪ 7 ᐱᓕᕆᓚᐅᕋᑦᑕ. ᐊᒻᒪ ᓱᓕ ᑕᕝᕙᓂᑦᑕᐃᓐᓇᖅ 
ᑲᑎᒪᔪᓐᓃᑐᐊᕌᖓᑕ ᑲᑎᒪᔨᕋᓛᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᔅᓴᖅ 21 ᐱᓕᕆᐊᕆᖃᑦᑕᕆᓪᓗᑎᒃᑯ. 

ᑖᒃᑯᐊ ᖁᔭᓐᓇᒦᑦᑎᐊᖅᑕᒃᑲ ᑲᑎᒪᔨᐅᖃᑎᒋᓚᐅᖅᑕᒃᑲ ᑖᒃᑯᓄᖓ ᑲᑎᒪᔨᕋᓛᓐᓄᒃ ᒪᕐᕉᓐᓄᒃ. ᐊᒻᒪ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒪᓕᒐᔅᓴᖅ 20 ᐱᓕᕆᐊᕆᓪᓗᑎᒍᑦ ᐊᓯᖏᓪᓗ ᒪᓕᒐᒃᓴᐃᑦ. ᐃᒪᓐᓇ 
ᐃᓱᒪᔅᓴᔅᓯᐅᑦᑎᐊᖅᖢᑎᒃ ᐆᒻᒪᑎᒥᓐᓃᓐᖔᖅᑐᒥᒃ ᑭᒡᒐᖅᑐᕐᒪᑕ ᐃᓄᓐᓄᑦ, ᖃᓄᐃᑦᑐᐊᓐᓄᒻᒥᑦᑐᖅ ᒪᓕᒐᖅ ᑖᓐᓇ 
ᐋᖅᑭᔅᓱᓚᐅᕐᓚᕘᖅᓯᒪᓪᓗᑎᒃ, ᐊᑯᓂᐊᓗᒃ ᑲᑎᒪᖃᑦᑕᓚᐅᖅᓯᒪᒻᒪᑕ. 
 
ᒫᓐᓇ ᐱᐊᓂᑉᐸᓪᓕᐊᒻᒪᑕ ᖁᔭᓐᓇᒦᕈᒪᑦᑎᐊᖅᑕᒃᑲ ᐃᓄᐃᓪᓗ ᓂᕆᐅᒋᔭᖃᕐᓂᐊᖅᑰᕐᒪᑕ  ᐃᓕᓴᕆᔪᓐᓇᖅᑕᒥᓐᓂᒃ, 
ᐋᓪᓚᐅᓐᖏᑦᑐᓂᒃ ᒪᓕᒐᒃᓴᓂᒃ ᑖᒃᑯᓂᖓ ᐋᖅᑭᔅᓱᖃᑦᑕᓚᐅᖅᑕᑎᓐᓂᒃ. 
 
ᐊᒻᒪᓗ ᐊᐱᖅᓱᕌᖓᒪ ᑭᐅᔭᐅᑦᑎᐊᖃᑦᑕᓚᐅᕋᒪ ᒥᓂᔅᑕᓄᑦ ᖁᔭᓐᓇᒦᒃ, ᓯᕗᓕᖅᑏ, ᒥᓂᔅᑕᐅᖃᑎᒌᓪᓗ. ᑭᓯᐊᓂ 
ᐅᖃᕈᒪᔪᖓᓕ ᓂᕈᐊᖅᑕᐅᓂᐅᑉ ᒥᒃᓵᓄᑦ, ᑖᒃᑯᐊ ᐃᓱᒪᖅᓱᖅᑎᓐᓂᐊᕋᒃᑭ ᒥᑦᑎᒪᑕᓕᒻᒥᐅᑦ 
ᖃᓄᐃᓕᖓᖁᔭᐅᒻᒪᖔᕐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ, ᒪᓕᒐᓕᐅᖅᑎ 
ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 560 - 2(4): ᖁᔭᓕᓂᖅ ᐃᓚᒋᔭᒥᓂᒃ, ᓂᕈᐊᖅᑎᖁᑎᒥᓂᒃ, ᓯᕗᓕᖅᑎᒥᒃ 

ᐊᒻᒪ ᒪᓕᒐᓕᐅᖅᑎᐅᖃᑎᒥᓂᒃ (ᓯᒪᐃᓚᒃ) 
 
ᓯᒪᐃᓚᒃ: ᒪ'ᓇ ᐅᖃᖅᑎᑦᑎᔨ. ᐅᕙᖓᓗ ᒪ'ᓈᕈᒪᔪᖓᑦᑕᐅᖅ ᐱᓗᐊᖅᑐᒥᒃ ᐃᓚᒻᓄᑦ ᖃᒪᓂ'ᑐᐊᕐᒥ, ᓄᓕᐊᕋ 
ᐃᕐᓃᒃᑲ ᐊᑖᑕᒃᑯᑦ ᐋᑯᓘᔪᓯ. ᐃᓚᓗᒃᑖᑦᑎᐊᒃᑲᓗ ᖃᒪᓂ'ᑐᐊᕐᒥ, ᖃᒪᓂ'ᑐᐊᕐᒥᐅᓗᒃᑖᓂᓛᒃ. ᐊᖏᔪᒥᒃ 
ᐃᑲᔪᖅᑎᒋᕕᔾᔪᐊᕐᓯᒪᒐᑉᑭᑦ. ᐊᖏᔪᒥᒡᓗ ᐅᖃᐅᔾᔨᔪᐃᔨᒋᕕᔾᔪᐊᕐᓯᒪᑉᓗᒋᑦ ᖃᓄᑐᐃᓐᓇᖅ ᐋᖅᑭᒋᐊᕆᐊᖃᓕᕌᖓᒪ..  
 
ᐱᓗᐊᖅᑐᒥᓗ, ᐅᖃᖅᑏ, ᑕᒡᕙᓂ ᒪ'ᓈᕈᒪᕕᔾᔪᐊᖅᑕᕋ ᓯᕗᓕᖅᑎ. ᐊᖏᔪᒥᒃ ᐃᑲᔪᖅᑎᒋᓯᒪᒐᒃᑯ ᐅᐱᒋᕕᔾᔪᐊᖅᐸᕋ, 
ᑕᒪᓐᓇ ᐱᓕᕆᐊᕆᔭᖓ ᐅᕿᑦᑑᖏᒃᑲᓗᐊᕐᒪᑦ. ᐊᒻᒪᓗ ᒪᓕᒐᓕᐅᖅᑎᐅᖃᑎᓗᑦᑖᑦᑎᐊᒃᑲ ᖁᔭᒋᕕᔾᔪᐊᑕᒃᑲ 
ᒪ'ᓈᕕᔾᔪᐊᖅᑕᒃᑲ ᐊᖏᔪᒥᒃ ᐃᑲᔪᖅᑕᐅᓯᒪᕗᖓ ᑕᒡᕙᓂ ᐅᑭᐅᓂᒃ ᓯᑕᒪᓂ ᖄᖏᖅᑐᓂ ᐃᓚᒐᔭᕋᓗᐊᕐᖢᒍ, 
ᖄᖏᖅᑐᓂ. ᑕᒡᕙᓂ ᑲᑎᒪᔨᐅᓂᕆᓚᐅᖅᑕᑲᓐᓂ.  
 
ᑕᒪᒃᑯᐊᓗ ᐃᑲᔪᖅᑎᒋᔭᓗᒃᑖᑦᑎᐊᕗᑦ ᓇᓂᑐᐃᓐᓇᖅ ᑕᒡᕙᓂ ᐃᒡᓗᒥᓗ ᐃᖃᓗᒻᓂᓗ ᑕᐃᒃᑯᐊᓗ 
ᐃᖅᑲᓇᐃᔭᖅᑎᒋᔭᒃᑲ ᖃᒪᓂ'ᑐᐊᕐᒥ ᐊᖏᔪᒥᒃ ᖁᔭᓐᓇᒦᕕᔾᔪᐊᖅᑕᒃᑲ, ᒪ’ᓈᕕᔾᔪᐊᖅᑕᒃᑲ. ᑕᒪᒃᑯᐊ ᐃᑲᔪᖅᑎᒋᕝᓗᒋᑦ 
ᑭᓯᐊᓂ ᐱᐊᓂᒃᑑᓪᓗᐊᖃᑦᑕᔪᒐᑦᑕ. ᖁᔭᒋᕕᔾᔪᐊᖅᑕᕋᓗ ᐅᖃᖅᑏ, ᒎᑎᒐ, ᒎᑎᖃᕋᑦᑕ ᖁᕕᐊᓇᖅᑐᖅ, 
ᓂᖅᑐᕐᓇᖅᑐᖅ ᖁᕕᐊᓇᖅᑐᖅ. ᐊᔪᕐᓇᕐᓯᔫᔭᓕᖅᑎᓪᓗᒍ ᑕᒡᕙᐅᖏᓐᓇᔪᒃᑕᓕᕐᒪᑦ, ᑐᑭᓯᓇᕐᓯᕝᓗᓂᓗ 
ᖃᓄᐃᓕᐅᖁᔨᒻᒪᖔᕐᒥ.  
 
ᑕᒪᒃᑯᐊ ᐅᖃᖅᑏ, ᒪ'ᓈᕈᐊᓚᐅᖅᑕᒃᑲ ᐊᖃᒍ ᐊᐃᓂᐊᓕᖅᑰᕋᑉᑕ ᖁᕕᐊᓇᑯᓂ ᐃᓚᒃᑲ ᐃᕿᒻᒥᓱᐊᕐᓗᒋᑦ. ᒪ'ᓇ 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᒪᓕᒐᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, 
ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 561 - 2(4): ᐃᖅᑲᐅᒪᓂᖓ ᒪᓕᒐᓕᐅᖅᑎᐅᓂᕐᒥᓂ ᒪᕐᕈᐊᖅᑎ (ᑐᑐ)  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᑦᑎᐊᖅᐳᖓ ᐅᓪᓗᒥ ᓂᑯᕕᑦᑕᕆᐊᒃᓴᖅ ᓂᕆᐅᒃᑲᑦᑕ ᑖᓐᓇ 
ᑭᖑᓪᓕᖅᐹᖑᓱᒋᓪᓗᑎᒍ ᑲᑎᒪᓂᕆᔭᕗᑦ ᑐᒡᓕᐊᓂ ᓂᕈᐊᖅᑕᐅᓯᒪᔪᐃᑦ ᑲᑎᒪᔩᑦ.  
 
ᐅᖃᖅᑏ, 3,460 ᐅᓪᓘᓪᓕᖅᑐᑦ ᐃᓛ ᓈᓴᐃᔪᐃᓐᓈᓘᓚᐅᙱᒃᑲᓗᐊᖅᑐᒍᑦ ᐅᓪᓗᓂᒃ ᐃᓚᒋᔭᐅᓕᓚᐅᕋᒪ 
ᑲᑎᒪᔨᓄᑦ ᐃᖃᓗᐃᑦ ᐱᖓᓐᓇᖓᓄᑦ ᑐᓄᓂᖅ,ᖁᑦᑎᒃᑐᖅ, ᑕᓯᐅᔭᕐᔪᐊᖅ, ᓂᒋᖓᓗ ᕿᑭᖅᑖᓘᑉ ᓯᕗᓪᓕᖅᐹᒥ 
ᓂᕈᐊᖅᑕᐅᓯᒪᔪᑦ ᓄᓇᕗᒥ ᑲᑎᒪᑎᓪᓗᒋᑦ ᐃᐳᕈ 1, 1999ᒥ.  
 
9-ᓂᒃ ᐊᕝᕙᕐᓗ ᐊᕐᕌᒍᓂᑦ ᑕᐃᔅᓱᒪᓂ ᑕᐃᔅᓱᒪᙵᓂᑦ ᐊᑯᓂᑲᓪᓛᓗᒃ ᐱᖃᑎᒌᑲᑕᖃᑦᑕᓕᕋᑦᑕ ᑕᒡᕙᓂ 
ᑲᑎᒪᕕᒡᔪᐊᕐᒥ ᐃᓚᖏᓪᓗ ᐃᓱᒪᔪᒃᓴᐅᓪᓗᑎᒃ ᐊᑯᓂᐅᓗᐊᕐᓂᖓᓂᒃ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
ᑐᑐ (ᑐᓵᔨᑎᒍᑦ): ᑭᓯᐊᓂ ᐃᓛᒃ ᓇᓗᓇᕈᓐᓃᖅᑐᖅ ᐃᓛᑎᒍᑦ ᓄᔭᐃᕈᓕᕋᑦᑕ.  
 
ᐅᖃᖅᑏ, ᓯᕗᓪᓕᖅᐹᒥ ᑲᑎᒪᕐᔪᐊᓚᐅᕐᓯᒪᒐᑦᑕ ᒪᐃ 12, 1999ᖑᑎᓪᓗᒍ, ᓱᓕ ᐃᖅᑲᐅᒪᔪᖓ ᐅᐱᒍᓱᔅᓯᓐᓈᑦ 
ᑯᔅᓴᓱᒃᓯᓐᓈᑦ ᐃᑉᐱᒍᓱᓚᐅᕐᓯᒪᒐᒪ ᓯᕗᓪᓕᖅᐹᕐᒥ ᓂᑯᕕᒃᑲᒪ ᓱᓖᓛᒃ ᑕᐃᒪᓐᓇᐃᑦᑐᖓ.  
 
ᓯᕗᓪᓕᖅᐹᕐᒥ ᐅᖃᐅᓯᖃᓚᐅᕐᓯᒪᒐᒪ ᐃᒪᓐᓇ ᑲᑎᒪᔨᐅᖃᑎᒃᑲ ᓂᕆᐅᓐᓂᖃᖃᑎᒋᕙᒃᑲ: 
 
“ᑖᓐᓇ ᒪᓕᒐᓕᐅᕐᕕᒃ ᒪᑐᐃᖓᑦᑎᐊᖁᓪᓗᒍ ᑭᐅᔪᓐᓇᑦᑎᐊᖁᓪᓗᒍ ᐅᐸᒐᕐᓂᖁᓪᓗᒍᓗ ᓄᓇᕗᒻᒥᐅᓄᑦ 
ᑐᕌᒐᒃᓴᕆᔭᖏᓪᓗ ᑖᒃᑯᐊ ᒪᓕᒐᓕᐅᕐᕖᑦ ᐃᑲᔪᖁᓪᓗᒋᑦ ᑕᑯᔪᒪᔭᖏᓐᓂᒃ ᓴᖅᑭᑦᑎᓇᓱᐊᖅᑎᓪᓗᒋᑦ ᐊᑕᐅᑦᑎᒃᑯᓪᓗ 
ᐃᑲᔪᖅᑐᐃᔪᑦ ᐋᓐᓂᕐᓇᖅᑐᓂᒃ ᑕᒪᒃᑯᓂᖓ ᓵᙵᓯᖃᑦᑕᕐᒪᑕ ᑭᒃᑐᐃᓐᓇᐃᑦ ᖃᐅᑕᒫᑦ, ᓲᕐᓗ ᐃᒡᓗᑭᒃᓴᕐᓂᖅ 
ᐃᖅᑲᓇᐃᔭᑭᒃᓴᕐᓂᖅ ᐃᓚᒌᑦ ᐋᓐᓂᕐᓯᕆᖃᑦᑕᖅᑕᖏᑦ ᐊᒻᒪᓗ ᐊᒃᓱᕉᓴᓐᓂᐅᖃᑦᑕᖅᑐᖅ ᑕᒫᓃᒃᑲᑦᑕ 
ᐃᖅᑲᓇᐃᔭᕆᐊᕐᓯᒪᓪᓗᑕ ᐃᖅᑲᓇᐃᔮᕗᑦ ᐱᔭᕇᕆᐊᖅᑐᖅᖢᑎᒍ.” 
 
ᐅᖃᖅᑏ, ᑕᐃᒪᓐᓇ ᐅᑉᐱᕈᓱᑦᑎᐊᖅᑐᖓ ᑕᐃᒪᓐᓇ ᐅᑉᐱᕈᓱᒃᖢᖓᓗ ᐱᓕᕆᔪᓐᓇᕐᓂᓕᒫᓐᓂᒃ ᐱᓕᕆᓯᒪᒐᒪ.  
 
ᐅᓪᓗᒥ ᑕᐃᔅᓱᒪᓂ ᑕᕝᕙᓂᑦᓴᐃᓐᓇᖅ ᓯᕗᓪᓕᖅᐹᕐᒥ ᒥᓂᔅᑕᒥᒃ ᐊᐱᕆᔭᕆᐅᓚᐅᕋᒪ ᐃᖅᑲᐅᒪᒐᒪ ᒥᔅᑕ ᐊᓇᕈᐊᕐᒧᑦ 
ᐊᐱᕐᓱᓕᓚᐅᕐᓯᒪᔪᖓ ᒥᓂᔅᑕᖓᓐᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐃᒡᓗᓕᕆᓂᕐᒧᑦ, ᓄᑦᑕᐅᓯᕆᓂᕐᒧᑦ, ᓄᓇᕗᒻᒥ 
ᐃᒡᓗᓕᑭᔅᓴᕐᓂᖓ ᐱᓪᓗᒍ.  
 
ᑕᐃᔅᓱᒪᓂ, ᑕᐃᔅᓱᒪᓂ ᐊᐱᕆᒐᒪ ᑕᐃᔅᓱᒪᓂ ᐅᖃᐅᔾᔭᐅᓚᐅᕐᓯᒪᒐᒪ ᐊᐱᖅᑯᑎᒐ ᖃᐅᔨᒋᐊᓚᐅᕐᓗᒍᒎᖅ ᑭᐅᓛᖅᐹ, 
ᑭᓯᐊᓂ ᑖᓐᓇ ᓱᖏᐅᑎᑕᐃᓐᓇᖅᑕᕋ.  
 
ᐅᖃᖅᑏ, ᒫᓐᓇᐅᔪᖅ ᐱᕕᔅᓴᖃᕐᓂᓐᓂ ᖁᔭᓐᓇᒦᕈᒪᓪᓗᖓ ᕿᑐᕐᖓᒃᑲᓄᑦ, ᐃᓚᒃᑲᓄᑦ ᐊᒻᒪᓗᑦᑕᐅᖅ 
ᓂᕈᐊᖅᑎᒋᔭᕐᓄᑦ ᐃᖃᓗᐃᑦ ᕿᑎᐊᓂ ᐃᑲᔪᕐᓯᒪᒻᒪᑕ ᐊᕐᕌᒍ ᐊᕙᑎᑦ ᐃᓗᐊᓂ.  
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᒃᑲ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᔅᓴᒥᓂᑦ, ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᙱᒻᒪᑦ, ᑲᔪᓯᒋᐊᕈᓐᓇᖅᑯᑎᑦ ᒥᔅᑕ ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑏ, ᑲᑎᒪᔨᐅᖃᑕᐅᓪᓗᖓ ᒪᓕᒐᓕᐅᕐᕕᒻᒧᑦ ᐃᖃᓗᐃᑦ ᑲᓇᓐᓇᖓᓄᑦ. ᑖᓐᓇ ᓇᓗᓇᐃᖅᓯᑦᑎᐊᓚᐅᕐᒪᑦ 
ᓱᒃᑲᐃᑦᑑᒐᓗᐊᒃᑯᑦ ᐃᑉᐸᒃᓴᒃᑯᑦ, ᐃᑉᐸᒃᓴᖅ ᓂᕈᐊᖅᑕᐅᓯᒪᔪᑦ ᐊᔾᔨᐅᖏᑦᑐᓂᒃ ᐊᒃᓱᕉᓴᐅᑎᖃᖃᑦᑕᕐᒪᑕ 
ᐊᔭᐅᖅᑐᖅᑕᐅᔾᔪᑎᖃᖅᐸᒃᖢᑎᒡᓗ.  
 
ᐅᒃᐱᕈᓱᑦᑐᖓ ᑐᕌᒐᒃᓴᕗᑦ ᐱᐅᒋᔭᐅᑐᐃᓐᓇᕈᒪᓂᕐᒧᑦ ᓵᓚᐅᒐᔭᕋᕕᑦ ᐱᓕᕆᐊᒃᓴᑎᑦ ᐱᓕᕆᙱᖔᕐᓗᒋᑦ. 
ᐊᐱᖅᓱᕈᓐᓇᖏᒃᑯᕕᑦ ᐊᐱᖅᑯᑎᒃᓴᓂᒃ ᐅᓗᕆᐊᓇᖅᑐᓂᒃ ᑭᐅᔭᐅᓂᐊᕐᓂᕐᓂᒃ ᐃᓕᕋᓱᖕᓂᕈᕕᓪᓘᓐᓃᑦ ᐅᕝᕙᓘᓐᓃᑦ 
ᑲᑉᐱᐊᓱᕈᔪᒃᑯᕕᑦ ᐊᑏᒃ ᓂᕈᐊᒐᒃᓴᐅᑦᑕᐃᓕᒋᑦ.  
 
ᑕᐃᒪᓕ ᓇᓗᓇᐃᖅᓯᑦᑎᐊᕈᓐᓇᖏᒃᑯᕕᑦ ᑕᖅᑲᒃᑯᓄᖓ ᐃᓄᖕᓄᑦ ᐊᒃᓱᕈᕐᓇᖅᑐᓂᒡᓗ ᐃᓱᒪᓕᐅᕆᐊᖃᕐᓂᑦᑎᓐᓂᒃ 
ᐊᒃᓱᕉᓴᖕᓇᕐᓂᕐᓗ ᐊᒡᒋᕐᓂᖓᓂᒃ ᐊᓯᐊᓂᒃ ᐱᓕᕆᐊᒃᓴᖃᖅᐳᑎᑦ ᑕᒡᕙᓂᐅᙱᑦᑐᖅ. ᓂᕈᐊᖅᑎᒋᓯᒪᔭᕗᑦ 
ᐅᕙᑦᑎᓐᓂᒃ ᐅᒃᐱᕈᓱᒃᖢᑎᒃ ᑐᓂᓯᓯᒪᖕᒪᑕ ᐱᓕᕆᐊᒃᓴᑦᑎᓐᓂᒃ ᓱᓕᖃᑦᑕᖁᔨᓪᓗᑎᒃ ᐊᒻᒪ ᒥᓯᐊᖃᑦᑕᖁᔨᓇᑎᒃ. 
ᐊᒻᒪ ᐅᖃᐅᔾᔭᐅᔭᕆᐊᓖᒃ ᑐᓵᑎᑕᐅᖃᑦᑕᕐᓗᑎᒡᓗ ᑐᓴᕆᐊᖃᖅᑕᑕᖏᓐᓂᒃ ᐃᓛᓐᓂᒃᑯᑦ ᑐᓴᕈᒪᔭᖏᓐᓂᒃ 
ᑐᓴᐃᓐᓇᓲᖑᙱᑦᑑᒐᓗᐊᑦ.  
 
ᐅᖃᖅᑏ, ᐊᒃᓱᕈᖅᖢᒐ ᐅᐱᒍᓱᐃᓐᓇᐅᔭᖃᑦᑕᖅᑐᖓ ᐅᒃᐱᕈᓱᒻᒪᑕ ᓂᕈᐊᖅᑎᒋᓯᒪᔭᒃᑲ ᐃᖃᓗᐃᑦ ᕿᑎᐊᓂ 
ᐅᕙᓐᓄᑦ.  
 
ᑖᓐᓇ ᑲᑎᒪᕕᒃ ᒪᓕᒐᓕᐅᕐᕕᒻᒥ ᑲᑎᒪᕐᔪᐊᓕᖅᐸᑕ ᑕᒫᓂ ᐃᓕᓴᕐᓇᖅᑐᒡᒍᑕᐅᓛᖅᑐᑦ ᐃᓚᖏᓪᓗ ᓄᑖᖑᓗᑎᒃ 
ᐃᓕᔅᓯᓐᓄᑦ. ᐅᖃᖅᑏ, ᐃᓘᓐᓇᑦᑎᐊᖏᓐᓄᓪᓗ ᒪᓕᒐᓕᐅᖅᑏᑦ ᓂᕈᐊᖅᑕᐅᔪᒪᒐᓗᐊᕈᑎᒃ 
ᓂᕈᐊᖅᑕᐅᔪᒪᙱᑲᓗᐊᕈᑎᒡᓗ ᓯᕗᓂᒃᓴᑦᑎᐊᖃᖁᓪᓗᒋᑦ.  
 
ᐅᖃᖅᑏ, ᐃᓛᓐᓂᒃᑯᑦ ᐊᑕᐅᓯᐊᕐᓘᓐᓃᑦ ᒪᕐᕈᐊᖅᑎᕐᓘᓐᓃᑦ ᐊᖏᖃᑎᒌᙱᖃᑦᑕᖅᓯᒪᒐᑦᑕ ᑭᓯᐊᓂᓕ 
ᐅᒃᐱᕈᓱᓪᓚᕆᒃᑐᖓ ᐊᑐᓂ ᐅᕙᒍᑦ ᒪᓕᒐᓕᐅᕐᕕᖕᒥ ᐃᑲᔪᖅᑐᖅᑐᐃᓐᓇᑦᑎᐊᖑᒐᑦᑕ ᓴᙱᓂᕐᒥᒃ  
ᐃᓗᐃᑦᑑᓈᖅᓯᒪᓪᓗᑕ ᐃᓗᐃᒃᑲᐅᓪᓗᑕᐃᓛᒃ ᑕᐃᒪᓐᓇ ᐃᓕᓴᖅᓯᔭᕆᐊᖃᕋᑦᑕ ᐃᓘᓐᓇᑦᑎᐊᑕ ᑕᕝᕗᖓ 
ᑲᑎᑎᑕᐅᓯᒪᖕᒪᑕ ᑕᐃᒪᓐᓇ ᓯᕗᒧᐊᒃᐸᓪᓕᐊᖏᓐᓇᖁᓪᓗᒋᑦ ᑭᓱᑐᐃᓐᓇᐃᑦ. 
 
ᐅᖃᖅᑏ, ᐊᒻᒪᑦᑕᐅᖅ ᐊᓯᖏᑦ ᑕᒫᓃᑦᑐᑦ ᓂᕈᐊᖅᑕᐅᕕᒋᓯᒪᔭᒃᑲ ᑕᐃᒃᑯᐊ ᐅᑕᖅᑭᑎᑐᐃᓐᓇᕐᓂᐊᙱᓇᒃᑭᑦ, ᒫᓐᓇ 
ᖁᕕᐊᓱᒃᑐᖓ ᑐᓴᖅᑎᑦᑎᔪᒪᓪᓗᖓ ᓂᕈᐊᒐᒃᓴᐅᑲᓐᓂᕋᓱᖕᓂᐊᖅᑐᖓ ᐃᖃᓗᐃᑦ ᕿᑎᐊᓄᑦ. ᐅᓄᖅᑐᐊᓗᖕᓂᒃ 
ᐅᖃᖃᑎᖃᖃᑦᑕᖅᓯᒪᔪᖓ ᑕᒫᓂ ᐃᖃᓗᖕᒥᐅᓂ ᓄᓇᕗᒻᒥᑕᐅᓂᒡᓗ ᑕᖅᑭᓂᒃ ᐊᓂᒍᖅᑐᓂ.  
 
ᑎᓕᐅᖅᓯᒪᖕᒪᑕ ᐅᖃᓪᓚᖃᑦᑕᖁᔭᐅᓪᓗᖓ ᒪᓕᒐᓕᐅᕐᕕᖕᒥ ᐃᓱᒫᓘᑎᒋᔭᖏᓐᓂᒃ ᓄᓇᕗᒥᐅᓂ. ᐅᖃᐅᔾᔨᓯᒪᖕᒪᑕ 
ᐱᒻᒪᕆᐅᖕᒪᑦ ᓄᓇᓕᐅᔪᖅ ᓴᙱᔪᒃᑯᑦ ᑭᒡᒐᖅᑐᐃᔨᖃᖁᓪᓗᒍ ᒪᓕᒐᓕᐅᖅᑏᑦ ᑲᑎᒪᔨᖏᑎᒍᑦ 
ᓇᓗᓇᐃᖅᓯᔪᒪᓪᓗᖓᓗ ᖁᔭᓐᓇᒦᕈᒪᒐᒪ ᐃᓘᓐᓇᖏᓐᓄᑦ ᑕᐃᒃᑯᓄᖓ ᐃᓱᒪᒋᔭᒥᖕᓂᒃ ᐃᓱᒫᓘᑎᒥᖕᓂᒡᓗ 
ᐅᖃᐅᔾᔨᖃᑦᑕᓚᐅᖅᑐᑦ ᖁᔭᓐᓇᒦᑦᑎᐊᖅᐸᒃᑲ ᐅᒃᐱᕈᓱᖕᓂᖏᓐᓄᑦ.  

ᐅᖃᖅᑏ, ᓂᕆᐅᑦᑎᐊᖅᐳᖓᐃᓛᒃ ᓂᕈᐊᒐᒃᓴᓂᐊᕐᓂᓐᓄᑦ ᐃᖃᓗᖕᓂᑦ ᓄᓇᕗᒧᓪᓗ ᐃᓗᐃᑦᑑᓈᕐᓗᒍ ᐊᒻᒪᓗᑦᑕᐅᖅ 
ᓂᕆᐅᑦᑎᐊᖅᐳᖓ ᑕᖅᑲᒃᑯᐊ ᐅᕙᒍᑦ ᑭᐅᔭᕆᐊᖃᖃᑦᑕᕋᑦᑎᒍ ᐱᓕᕆᐊᑦᑎᑎᒍᑦ. ᐅᖃᖅᑏ, 
ᐃᓕᓴᖅᓯᔪᒪᓪᓗᖓᑦᑕᐅᖅ ᒪᕐᕉᖕᓂᒃ ᑕᐃᒃᑯᓂᖓ ᑕᕝᕙᓃᑦᑐᓐᓃᖅᑑᖕᓂᒃ.  
 
ᐃᑲᔪᖅᑐᐃᖏᓐᓇᖃᑦᑕᖅᑑᒃ ᐅᕙᓐᓂᒃ, ᑭᖑᓪᓕᕐᒥ ᑕᐃᓐᓇ ᓂᕈᐊᕐᔪᐊᖅᑎᓪᓗᒍ ᐊᑭᕋᙳᐊᕆᓚᐅᖅᑕᕋ ᒥᔅᑕ ᕼᐃᐅ 
ᒪᒃᑲᓚᓐ ᑕᐃᓐᓇ ᖁᔭᓐᓇᒦᕈᒪᓪᓗᒍ ᐃᑲᔪᖅᑐᐃᖃᑦᑕᖅᓯᒪᖕᒪᑦ ᐅᑉᐱᕈᓱᒃᖢᓂᓗ ᓂᕈᐊᖅᑕᐅᓯᒪᔪᑦ ᒐᕙᒪᓕᕆᔨᐅᔪᑦ 
ᑖᒃᑯᓂᖓ.  
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᕋ ᐅᖃᖅᑏ, ᓂᕈᐊᕇᖅᓯᒪᓕᖅᑎᓪᓗᒋᑦ ᐃᑲᔪᖅᑐᐃᓚᐅᖅᑐᖅ ᑭᐊᕙᓐ ᒪᑯᐊᒥᒃ 
ᐃᓅᔪᓐᓃᖅᓯᒪᓕᕐᒥᔪᖅᑕᐅᖅ ᐃᓕᓴᕆᔪᒪᓪᓗᒍᑦᑕᐅᖅ ᑕᐃᓐᓇ ᖁᔭᓐᓇᒦᕈᒪᓪᓗᒍᓗ.  
 
ᐅᖃᖅᑏ, ᐱᔭᕇᕈᒪᔭᒃᑲ ᐅᖃᐅᓯᕆᔭᒃᑲ ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᓐᓂ ᐊᑭᑦᑎᐊᓐᓃᑦᑐᒧᑦ ᑕᕝᕙᓂ 
ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑕᕗᑦ ᐱᔭᕇᕈᓐᓇᕋᔭᓚᐅᙱᑦᑐᑦ ᑭᓯᐊᓂ ᐃᖅᑲᓇᐃᔭᖅᑎᕗᑦ ᒪᓕᒐᓕᐅᕐᕕᖕᒥᓗ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᔅᓲᔭᖅᑐᐊᓘᖃᑦᑕᖅᖢᑎᒃ ᑐᓵᔩᑦ. 
 
ᑕᐃᒃᑯᐊᑦᑕᐅᖅ ᑕᒫᓃᙱᑦᑑᒐᓗᐊᑦ ᖁᔭᓐᓇᒦᕆᕙᒃᑲ ᑐᑭᓯᐅᒪᑎᑦᑎᐊᖃᑦᑕᕐᒪᑕ ᐅᕙᑦᑎᓐᓂᒃ ᐃᖅᑲᓇᐃᔭᖅᑎᕗᓪᓗ 
ᐸᕐᓇᐃᓯᒪᑦᑎᐊᖃᑦᑕᖅᖢᑎᒃ ᑲᑎᒪᔾᔪᐊᕐᓂᑦᑎᓐᓄᑦ ᐊᒻᒪ ᐅᖃᖅᑏ ᑕᐃᒃᑯᐊ ᑕᑯᔭᐅᓚᐅᖅᓯᒪᙱᑦᑐᑦ 
ᐃᖅᑲᓇᐃᔭᐃᓐᓇᖃᑦᑕᖅᑐᑦ ᖃᐅᑕᒫᑦᑎᐊᖅ ᑕᒫᓃᖏᓐᓇᖃᑦᑕᖅᑐᑦ ᖁᙱᐊᖃᑦᑕᖅᖢᑎᒃ ᑕᓚᕖᓴᒃᑯᑦ 
ᓴᖅᑭᔮᖅᑎᑦᑎᔨᐅᔪᑦ ᑕᐃᒃᑯᐊ ᖁᔭᓐᓇᒦᕈᒪᖕᒥᔭᒃᑲ. 
 
ᐅᖃᖅᑏ, ᐊᒻᒪᓗᑦᑕᐅᖅ ᐅᐱᒍᓱᒍᒪᓪᓗᖓ ᐃᖅᑲᓇᐃᔭᖃᑦᑕᖅᓯᒪᔪᑦ ᐊᒃᓱᕈᖅᖢᑎᒃ ᖃᐅᑕᒫᑦᑎᐊᖅ, ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ ᐱᓕᕆᐊᒃᓴᓂᒃ ᐱᔨᑦᓯᕈᑎᖃᖁᓪᓗᒋᑦ ᓂᕈᐊᖅᑕᐅᕝᕕᒋᓯᒪᔭᑦᑎᓐᓄᑦ.  
 
ᐊᒻᒪᑦᑕᐅᖅ ᐅᖃᖅᑏ, ᖁᔭᓐᓇᒦᕈᒪᔭᕋ ᐃᖅᑲᓇᐃᔭᖅᑎᒐ ᐊᒫᓐᑕ ᕗᐊᑦ-ᕌᔪᔅ ᑕᐃᓐᓇ ᐅᕙᓐᓄᑦ 
ᐃᖅᑲᓇᐃᔭᖅᓯᒪᔅᓲᔭᕐᒪᑦ. 
 
ᐊᒻᒪᓗᑦᑕᐅᖅ ᐅᖃᖅᑏ, ᐃᓄᒻᒥᑦ ᐊᑕᐅᓯᕐᒥᒃ ᖁᔭᓐᓇᒦᕈᒪᓪᓗᖓ ᑕᒫᓃᓐᖏᒃᑯᑦᑕ, ᓂᕈᐊᖅᑕᐅᓂᓐᖏᑳᓪᓚᒃᑯᑦᑕ 
ᐃᓕᓴᖅᓯᔪᒪᓪᓗᖓ ᐊᒃᓱᕈᖅᖢᓂ ᐃᖅᑲᓇᐃᔭᖅᓯᒪᖃᑦᑕᕐᒪᑦ, ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᐅᔪᖅ 1999-
ᒥᑦ ᑕᒫᓂ ᒪᓕᒐᓕᐅᕐᕕᒻᒥ.  
 
ᐃᑉᐸᒃᓴᖅ ᐅᖃᓚᐅᕐᒪᑦ ᖃᐅᑕᒫᖏᓐᓇᖅ, ᖃᐅᑕᒫᑦ ᑕᒫᓃᖏᓐᓇᐅᔭᖅᑐᖅ ᐅᔾᔨᕆᔭᐅᓐᖏᓐᓇᐅᔭᖅᑐᖅ, 
ᖃᐅᔨᔭᐅᖏᓐᓇᐅᔭᖅᑐᖅ ᑕᒫᓃᓐᖏᑦᑕᕌᖓᑦ, ᑕᒫᓃᑦᑕᕌᖓᒪᓗ, ᐄ, ᓱᓕᑦᑎᐊᕐᓗᖓ ᑕᒫᓃᒍᓐᓃᖅᐸᑦ 
ᐅᖑᓂᖃᓈᕕᔾᔪᐊᓛᖅᑕᕋ. ᐊᕐᕌᒍᓂᒃ ᖁᓕᑲᓴᓐᒃᓂ ᐃᖅᑲᓇᐃᔭᖃᑎᒌᓕᕋᓐᓄᒃ ᐊᐃᕙᖃᑎᒌᖃᑦᑕᖅᖢᓄᓪᓗ 
ᒪᓕᒐᓕᐅᕐᕕᒻᒥ. ᐊᒻᒪ ᐅᖃᖃᑎᒌᕈᓘᔭᖃᑦᑕᖅᖢᓄᒃ ᑕᐃᒪᓐᓇ ᐅᐱᒍᓱᒌᖃᑎᒌᑦᑎᐊᖅᑐᓄᑦ 
ᐱᓕᕆᖃᑎᒌᑦᑎᐊᖃᑦᑕᕋᓐᓄᑦ, ᖁᔭᓐᓇᒦᕈᒪᔭᕋ ᑕᐃᒪᓐᓇᐃᓕᖓᑦᑎᐊᖅᑎᑦᑎᖃᑦᑕᕐᒪᑦ 
ᖁᕕᐊᓇᕐᓂᖅᓴᐅᑎᑦᑎᖃᑦᑕᕐᒪᑦ ᑕᐃᒪᐃᓕᖓᑎᓪᓗᒍ.  
 
ᖃᓄᑐᐃᓐᓇᖅ ᐃᓱᒪᓕᐅᕐᓂᖅᐸᑦ ᐅᐱᒋᑦᑎᐊᕐᓂᐊᖅᑕᕋ ᐃᓱᒪᓕᐅᕈᑎᒋᓂᐊᖅᑕᖓ. ᐊᒻᒪᓗᑦᑕᐅᖅ ᐅᖃᕈᒪᓪᓗᖓ 
ᐊᖏᖅᓯᒪᑦᑎᐊᕐᒪᑦ ᐃᖅᑲᓇᐃᔭᕐᔪᐊᖅᓯᒪᓪᓗᓂᓗ ᓴᓇᓯᒪᕐᔪᐊᕐᒪᑦ ᓄᓇᕗᑦ ᐃᔾᔪᑎᒋᓪᓗᒍ. ᐅᔾᔨᕆᔭᐅᑦᑎᐊᖅᑐᖅ 
ᐊᒃᓱᕉᓴᓐᓂᕆᖃᑦᑕᖅᑕᖓ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᓂᒋᐊᓄᑦ, ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ 
ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 562 - 2(4): ᖁᔭᓕᓂᖅ ᖃᖏᖅᖠᓂᕐᒥᐅᓂᑦ ᐊᒻᒪ ᑎᑭᕌᖅᔪᐊᕐᒥᐅᓂᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒥᓂᒃ (ᐸᕋᐅᓐ)  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔾᔪᑎᖃᖅᑐᖓᑦᑕᐅᖅ ᐆᒥᖓ ᑕᐃᔅᓱᒪᓂ 
ᓂᕈᐊᖅᑕᐅᓵᕋᒪ 2004-ᒥ ᖁᒃᓱᓯᑦᑎᐊᖅᓯᒪᒐᒪ ᐊᕙᓂ ᐃᒃᓯᕙᑎᓪᓗᖓ. ᐊᓪᓕᕋᐅᔭᐅᑉ ᐊᑖᓄᑦ 
ᐳᓚᒍᒪᑐᐃᓐᓇᑦᑎᐊᓚᐅᖅᓯᒪᒐᒪ ᐅᖃᓪᓚᒋᐊᖃᓕᕋᓗᐊᖅᑎᓪᓗᖓ ᑭᓯᐊᓂ ᐊᓂᒍᑦᑎᐊᓚᐅᕐᒥᔪᖅ ᐊᓂᒍᕆᐊᖃᕋᒥ. 
 
ᖁᔭᓐᓇᒦᕈᒪᔭᒃᑲ ᐊᒃᓱᐊᓗᒃ ᑕᐃᒃᑯᐊ ᓂᕈᐊᖅᑎᒋᓚᐅᖅᑕᒃᑲᑦᑕᑯᓗᒃᑲ ᑲᖏᖅᖠᓂᕐᒥᐅᑦ ᓂᒡᒋᐊᓂ ᐊᒻᒪᓗ 
ᑎᑭᕋᕐᔪᐊᕐᒥᐅᑦ. ᐃᓕᑦᑎᒃᑲᓐᓂᓗᐊᕕᒃᑲᒪ ᑕᒪᑐᒪ ᒥᒃᓵᓄᑦ, ᒐᕙᒪᓕᕆᓂᐅᑉ ᒥᒃᓵᓄᑦ. ᐊᒃᓱᕈᕐᓇᓛᖑᑎᓪᓗᒍ 
ᖃᐅᔨᓯᒪᓕᕋᒪ. ᐊᒻᒪ ᖁᔭᓐᓇᒦᕆᐊᖃᖅᑰᖅᑐᒍᑦ ᑕᐃᒃᑯᐊ ᓯᕗᓪᓕᖅᐹᑦᑎᐊᕐᒥᑦ 1999, ᐊᐃᐳᕈ 1-ᒥ 
ᒐᕙᒪᓐᖑᖅᑎᑦᑎᓚᐅᖅᑐᑦ. ᓴᓇᔨᓗᑦᑖᖏᑦ ᑖᒃᑯᐊ ᒐᕙᒪᒃᑯᓐᓄᑦ, ᓴᓇᔨᓗᑦᑖᑯᓗᐃᑦ, ᐃᓕᔅᓯ ᐅᖃᖅᑏ, ᓯᕗᓕᖅᑎ 
ᑖᓐᓇ, ᐊᒻᒪ ᕼᐊᓐᑐ ᑐᑐ ᐊᒻᒪ ᑖᓐᓇ ᐃᐊᑦ ᐲᑯ. ᑖᒃᑯᐊ ᑕᐃᒪ ᐳᐃᒍᐃᔪᔅᓴᐅᒐᓗᐊᕆᕗᖓ ᓕᕙᐃᓗ. ᑕᐃᒃᑯᐊ 
ᓯᕗᓪᓕᖅᐹᒥ ᑕᕝᕙᓃᓚᐅᖅᑐᓗᑦᑖᑦ ᖁᔭᓐᓇᒦᕈᐊᖅᑐᒋᑦ, ᐅᓛᔪᓪᓗ ᐱᕈᐃᓚᐅᕐᒪᑕ ᐊᖏᔪᐊᓗᒻᒥᑦ, 
ᐊᓪᓗᒃᑲᓐᓂᖅᑎᑦᑎᓚᐅᕐᒪᑕ ᐊᖏᔪᐊᓗᒻᒥᑦ.  
 
ᖃᐅᔨᖃᑦᑕᓕᕋᒪ ᑕᕝᕙᓃᓕᕋᒪ, ᖁᔭᓐᓇᒦᕈᒪᔭᕋ ᐅᐃᒐ ᐊᖏᔪᒥᑦ ᓴᓂᓐᓃᖏᓐᓇᕐᒪᑦ. (ᑐᓵᔨᑎᒍᑦ) ᓯᕗᓪᓕᖅᐹᒥ 
ᖁᔭᓐᓇᒦᕈᒪᔪᖓ ᐊᐃᑉᐸᓐᓂᒃ ᐃᑲᔪᖅᑐᑦᑎᐊᖏᓐᓇᖃᑦᑕᕐᒪᑦ ᐃᓛᓐᓂᒃᑯᑦ ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᕆᐊᖃᕌᖓᒪ ᒥᓂᔅᑕᐃᑦ ᑲᑎᒪᔭᑦᑐᖅᓱᑎᒃ.  
 
ᑕᐃᒪᓐᓇ ᐊᒃᓱᕈᓐᓇᖅᑐᐊᓘᖃᑦᑕᕐᒪᑕ ᐃᓛᓐᓂᒃᑯᑦ, ᐃᓛᓐᓂᒃᑯᓪᓗ ᐱᐅᔪᓂᒃ ᓴᖅᑭᑦᑐᖃᖃᑦᑕᕆᓪᓗᓂ ᐊᒻᒪ 
ᑐᓴᕈᒥᓇᖅᑐᓂᒃ ᑲᑎᒪᓚᐅᖅᑎᓪᓗᑕ ᖃᓪᓗᓈᑦ ᓄᓇᖓᓐᓂᑦ ᒥᓂᔅᑕᐅᖃᑎᒋᔭᑦᑎᓐᓂᑦ ᑐᓴᕈᒥᓇᖅᑐᓂᒃ 
ᓴᖅᑭᑦᑎᖃᑦᑕᖅᖢᓂ.  
 
ᐊᐃᑉᐸᕋ ᐊᒻᒪ, ᐊᑉᐸᖅᐱᑦ ᓴᓂᐊᒍᑦ ᓂᑯᕕᖓᒋᑦ, ᑕᐃᓐᓇ ᐃᓐᖏᐅᓯᖅ ᑕᐃᓐᓇ. ᒥᔅᑕ ᐃᐊᑦ ᐲᑯᒧᑦ 
ᓴᓇᔾᔪᔾᔭᐅᔪᒪᒐᓗᐊᖅᑐᖓ ᕿᓪᓕᖅᑕᒥᑦ ᑕᐃᓐᓇ ᐃᓐᖏᕐᓗᓂ ᓂᑯᕕᖓᔪᖅ ᓄᓕᐊᖓᑕ ᓴᓂᐊᓂ ᑕᐃᒪᓐᓇ 
ᐃᑉᐱᒋᑦᑎᐊᕋᒃᑯ. ᓈᓪᓚᒃᑯᕕᑦ ᐊᐃᑉᐹᖕ ᖁᔭᓐᓇᒦᕌᓗᖔ. ᓂᕿᓕᐅᓚᐅᖅᓯᒪᓐᖏᑦᑎᐊᒻᒪᕆᓕᕋᒪᓘᓐᓂᑦ.  
 
ᑕᐃᒪᓐᖓᑦ 2004-ᒥ ᑕᐃᒪᓐᖓᑦ ᓂᕈᐊᖅᑕᐅᒐᒪ ᑕᕝᕗᖓ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᑲᖏᖅᖠᓂᐅᑉ 
ᓂᒋᐊᓄᑦ ᑎᑭᕋᕐᔪᐊᒧᓪᓗ ᑭᒡᒐᖅᑐᐃᓂᐊᖅᑎᓪᓗᖓ, ᒥᓂᔅᑕᓄᓪᓗ ᐃᓚᒋᔭᐅᓂᐊᖅᑎᓪᓗᖓ.  
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᑲ ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖅᐸᓚᐅᓐᖏᒻᒪᑦ. ᑲᔪᓯᒋᐊᕈᓐᓇᖅᑭᑦ, ᒥᔅ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐳᖓ ᐊᖏᔪᒥ, 
ᐅᖃᓪᓚᓐᓂᐊᖅᑲᐅᖏᒃᑲᓗᐊᖅᑐᖓ ᑐᓱᓕᕐᒥᒐᒪ ᓇᖏᖅᓯᑲᐃᓐᓇᖅᐳᖓ. ᐅᖃᕆᐊᖅᑲᐅᒐᒪ ᑕᐃᔅᓱᒪᓂ 
ᓂᕈᐊᖅᑕᐅᓚᐅᖅᑎᓐᓇᖓ ᓄᔭᑯᓗᒃᑲ ᕿᕐᓂᑦᑎᐊᒻᒪᕆᑦᑐᑦ, ᕿᕐᓂᓚᐅᖅᓯᒪᒐᓗᐊᕐᒪᑕ ᑕᒃᑰ ᖃᐅᓪᓗᖅᓯᑦᑎᐊᖅᑐᑦ 
ᐊᒪᓐᓇ ᕿᕐᓂᖅᑐᑯᓘᓚᐅᕋᓚᐅᕐᒪᑕ. ᐋᒡᒐᓕᐊᔅᓯᑦ. ᐋᒡᒐᓕᐊᓯᑦ.  

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5101

ᑕᕝᕗᖓᓚᐅᖅᑐᖓ ᓱᓕ ᑕᐃᒪᓐᓇ ᖃᐅᕐᓗᖅᑕᓂᑦ ᓄᔭᖃᖅᑎᓪᓗᖓ, ᑲᓐᖑᓇᓐᖏᓪᓚᕆᑦᑐᖅ ᐃᓕᖅᑯᓯᐅᒻᒪᑦ. 
ᑕᒪᔅᓯ ᑕᐃᒪᓐᓇᐃᔅᓱᒫᑐᐃᓐᓇᕋᑦᑕ.  
 

ᐊᒻᒪ, ᑕᐃᒃᑯᐊ ᐅᕙᓐᓂᑦ ᐅᒃᐱᕈᓱᒃᓱᑎᑦ ᐊᒻᒪ ᐅᕙᓐᓂ ᐊᔪᓐᖏᓇᓱᒋᑉᓗᑎᑦ ᒥᓂᔅᑕᖑᖅᑎᑦᑎᓚᐅᖅᑐᑦ, 
ᖁᔭᓐᓇᒦᖅᐸᒃᑲ ᑕᕝᕙᓂ 19-ᖑᓚᐅᕋᑦᑕ ᑕᐃᔅᓱᒪᓂ. ᐊᒃᓱᒻᒪᕆᐋᓗᒃ ᖁᔭᓐᓇᒦᖅᑕᔅᓯ ᓲᖃᐃᒻᒪᑦ 
ᐊᔪᕈᓐᓃᓂᖅᓴᒻᒪᕆᐋᓘᒐᒪ ᑕᐃᔅᓱᒪᓂᐅᒐᓂ. ᐊᒻᒪᓗ ᖁᔭᓐᓇᒦᕆᐊᖃᖅᑰᖅᑐᖓ Premier-ᒧᑦ ᐊᖏᔪᒧᑦ, ᑕᐃᔅᓱᒪ 
ᕿᓄᕐᕋᐃᓐᓇᓚᐅᕐᒪᑕ ᑕᐃᒪᓐᖓᑦ ᐊᔪᓕᖑᖅᐸᒃᑲᓗᐊᖅᑎᓪᓗᖓ. ᐃᓛᓐᓂ ᑲᑎᒪᑎᓪᓗᑕᓘᓐᓃᑦ 
ᐊᖏᖃᑎᒌᓗᐊᖅᐸᖏᒃᑲᓗᐊᖅᑐᑕ Cabinet-ᑯᓐᓂ FMB-ᑯᓐᓄᓗ ᐊᓂᒍᖅᐸᓚᐅᕐᒥᔪᑦ 
ᐊᖁᒪᐃᑦᑐᒃᑰᕋᓗᐊᖅᑎᓪᓗᑕ. ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐃᓕᖅᑯᓯᐅᒻᒥᒻᒪᑦ ᐅᕿᑦᑐᑯᓘᖏᓐᓇᔾᔮᖏᒻᒪᑦ 
ᐱᓕᕆᐊᕗᑦ. 
 

ᐊᒻᒪ, ᑕᒪᐅᖅᓵᖅᓱᑕ ᐅᐃᒍᓚ ᑭᐱᓐᖑᓇᕐᔪᐊᖅᓯᒻᒪᑦ, ᑕᒪᓐᓇ ᐃᖃᓗᐃᑦ ᓯᑎᐋᓘᓕᕐᒪᑦ ᓲᖃᐃᒻᒪᑦ Capital-
ᓪᓗᓂᓗ ᐊᖏᔪᐊᓘᓕᕐᒪᑦ ᐅᓪᓚᓗᓗᐊᖃᑦᑕᓂᕐᒪᑕ ᑕᒫᓂᕐᒥᑦ ᑭᓯᐊᓂ ᐃᓄᐃᑦ ᑐᓐᖓᓇᓪᓚᕆᑦᑐᑦ. . .  
 

ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ.  
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: . . . ᖃᓄᑐᐃᓐᓇᑦᑎᐊᖅ ᐅᖃᓪᓚᖃᑎᒋᕙᑦᑕᕗᑦ ᑐᓐᖓᓇᓪᓚᕆᑦᑐᑦ. 
ᓂᕆᐅᑦᑐᐋᓘᖃᑦᑕᓚᐅᖅᓯᒪᒐᒪ ᕼᐊᓐᑐ ᑐᑐ-ᒥᑦ ᑕᐃᑲᓂ Capital Suites-ᒦᑎᓪᓗᑕ ᐃᒐᓛᒃᑯᑦ ᐃᔾᔪᐊᖅᓱᖓ 
ᐅᑕᖅᑭᓕᕌᖓᒪ, ᐅᐃᒐ ᐊᐱᕆᕙᓚᐅᕐᒪᑦ ᐃᓐᓂᕐᓂᑦ ᐅᑕᖅᑭᓕᕆᕖᑦ? ᑕᐃᒪᓐᓇᐃᓕᕙᓚᐅᕐᒪᑦ, ᐄ, ᕿᓂᖅᐸᕋ, 
ᖃᐃᖏᓐᓇᓱᓚᐅᕐᒪᑦ. ᖁᔭᓐᓇᒦᓪᓗᐊᕕᑦᑕᕋ.  
 

ᐊᒻᒪᑦᑕᐅᖅ ᓱᓕ ᓯᓚᖅᑲᑎᑯᓗᒃᐳᑦ ᐃᓪᓗᑖᖅᑎᓪᓗᑕ, ᓖᓇ ᐊᒻᒪᓗ ᓘᑎ ᐊᐃᐱᓕᒃᑯᑦ. ᐊᒃᓱᐋᓗᒃ ᐃᓄᑦᓯᐊᓛᖑᕗᑦ 
ᐅᕙᑦᑎᓐᓄᑦ ᖃᐃᖏᓐᓇᖅᐸᓚᐅᖅᑐᑦ, ᖃᓄᐃᒻᒪᖔᕐᒪ ᑕᑯᔭᖅᑐᖃᑦᑕᓚᐅᖅᑐᑦ ᐊᒻᒪ ᓱᓕ ᐃᐊᑦ ᐲᒃᑯ ᐊᒻᒪ ᐆᐸᒃᑯᑦ 
ᑖᒃᑯᐊ ᐅᐃᒃᑯᐃᖔᖏᓐᓇᖃᑦᑕᖅᑐᑦ ᓱᓕ ᐅᑉᓗᒥᒧᑦ. ᖁᔭᒋᔮᓗᒃᑲ. ᑖᓐᓇ ᐃᐊᑦ ᐃᑲᔪᒃᑳᓘᒻᒪᑦ ᖃᐅᔨᒪᔭᐅᓕ, 
ᐃᓕᓯᑎᑐᑦᑎᐊᖅ ᐃᑲᔪᖃᑦᑕᖅᑐᖅ, ᐃᑲᔪᖅᑎᓪᓚᕆᐋᓗᒃ, ᖃᐅᔨᒪᑦᑎᐊᕆᑦᑎ.  
 

ᑕᐃᒃᑯᐊ ᓴᓇᔨᒃᑯᓗᒃᑲ ᑲᖏᕐᖠᓂᕐᒥᑦ ᖁᔭᓐᓇᒦᕈᒪᔭᒃᑲ ᐊᖏᔪᒥᑦ. ᓯᕗᓪᓕᖅᐹᒥ, ᕇᑕ ᓇᑦᑕ, ᓴᓇᔨᒋᓚᐅᖅᓯᒪᒐᒃᑯ 
CA, ᐃᑲᔪᑦᑎᐊᓚᐅᕌᖓ,ᖁᔭᓐᓇᒦᒃ. ᐊᒻᒪᓗ ᐊᓇᓐᓇᐅ ᑖᒪᔅ ᐱᑦᑕᖅ, ᒫᓐᓇᒧᑦ ᓱᓕ ᐃᑲᔪᖅᑎᒋᒃᑯᑦ, ᖁᔭᓐᓇᒦᕌᓗᒃ 
ᐊᒻᒪᓗ ᑎᑭᕋᕐᔪᐊᒥᑦᑕᐅᖅ ᐹᑦ ᐃᓄᐊᐱᒃ, ᑎᑎᕋᖅᑎᒋᓚᐅᖅᑕᕋ. ᒫᓐᓇ ᒥᐊᕆ ᑲᓇᔪᖅ ᕗᐃᓯ, ᖁᔭᒋᕙᑉᓯ.  
 

ᐊᒃᓱᕈᕐᓇᑐᒃᑰᖃᑦᑕᕋᑦᑕ ᑕᒪᑉᑕ ᑲᑎᒪᓂᖅ ᐊᒻᒪ ᑲᑎᒪᔨᐅᓂᖅ ᑕᐃᒪᓐᓇᐃᑦᑐᒧᑦ ᐃᓚᐅᓇᓱᒃᓱᓂ ᐅᖃᐃᒥᑦᑐᑦ 
ᖃᐃᓚᐳᖅᐸᒻᒪᑕ, ᑕᐃᒪᓐᓇᐃᒃᑲᓗᐊᖅᑎᓗᒍ ᐱᐊᓂᒍᓐᓇᓚᐅᕋᑦᑕ. ᓴᕆᒪᔮᕐᔪᐊᕌᓗᒋᑉᓯ, ᐊᔾᔨᒌᑎᑦᑎᓪᓗᓯᓗ ᑕᒪᑉᓯ, 
ᑭᓇᐅᒐᓗᐊᕈᕕᑦ ᐊᔾᔨᒌᑦᑐᒥᑦ ᐃᑉᐳᖓ ᑕᐃᒪᐃᑉᐳᖓ. ᐊᒻᒪ, ᒪᐅᖓᓚᐅᕋᑉᑕ 2004 ᒪᐃᖑᑎᓪᓗᒍ, 
ᐃᓪᓗᑖᖅᑎᑕᐅᓪᓗᑕ ᒐᕙᒪᒃᑯᑦ ᖁᔭᓐᓇᒦᖅᓯᒪᕐᔪᐊᖅᑕᒃᑲ ᐃᑲᔪᑦᑎᐊᓚᐅᑉᒪᑕ ᐅᕙᑦᑎᓐᓂ ᐃᓚᒌᑦᑎᓂᒃ. 
ᑭᐱᓐᖑᖁᔭᐅᓇᖓ ᐸᓂᒐ ᑕᒪᐅᖓ ᐃᓕᓚᐅᓚᐅᖅᓯᒪᒻᒪᑦ, ᒫᓂ. ᖁᔭᓐᓇᒦᖅᑕᑯᓗᒐᑦᑕᐅᖅ ᒫᓂ, 
ᐱᖃᑎᑖᓚᐅᕐᒥᒻᒪᑦ ᑕᒫᓃᓕᖅᓱᓂ, ᑯᕆᔅ ᕼᐃᐊᓐᑐᓴᓐ-ᒥᑦ, ᐊᒻᒪ ᐃᓚᓚᐅᕐᒪᑕ ᓄᑕᕋᑯᓕᖏᑦ.  
 

ᑖᒃᑯᐊᖑᓚᐅᖅᑑᒐᓗᐊᑦ ᐹᒃᓯ, ᐸᓐ, ᕉᔅᒥᐊᕆ ᑖᓐᓇ ᐸᓐ-ᖑᕗᖅ, ᐊᒻᒪ ᓄᑲᑯᓗᐊ ᐹᓴ, ᐊᒻᒪᓗ ᓄᑲᒃᑲᓐᓂᐊ 
ᓚᕖᓂᐊ ᐃᒐᓛᖅ, ᐃᓕᓐᓂᐊᕆᐊᖅᑐᑯᓘᓚᐅᖅᓯᒪᒻᒪᑦ Kindergarten-ᖑᓕᖅᓱᓂ quit-ᑲᐅᑎᒋᓪᓗᓂ ᑕᐃᑲᓂ 
ᐅᑉᓗᖓᓂ. ᐊᓈᓇᖓᑕ ᐊᐱᕆᒻᒪᐅᒃ ᓲᒃ quit-ᐱᑦ, ᐃᓛᒎᖅ ᐃᓕᓐᓂᐊᑎᑦᑎᔨᐊ ᐃᓕᓴᐃᔨᐊ 
ᐃᒪᓐᓇᐃᓕᐅᖏᓐᓇᖅᑐᐋᓘᒻᒪᑦ, ᓚᕖᓂᐊ, ᓚᕖᓂᐊ, ᐃᒪᓐᓇᐃᓕᐅᒃᑲᐸᒃᑲᑦᑎᒃᑯ ᓄᑲ, ᓄᑲᕐᒥᑦ ᐊᑎᖃᕋᓱᒋᓪᓗᓂ 
quit-ᑐᖅ, ᐅᑎᒃᑲᓐᓂᓚᐅᖅᑐᖅ. ᑕᒪᓐᓇ ᐊᓂᒍᓲᖑᒻᒪᑦ. ᒪᕐᕉᓐᓂᒃ ᐃᓚᑲᓐᓂᓚᐅᕐᒪᑕ ᓴᕆᒪᓇᖅᑐᐋᓗᐊᒻᒥ ᒫᓂ, 
ᐃᕐᓂᖅᑖᒃᑲᓐᓂᓚᐅᕐᒪᑦ ᑕᒫᓃᓕᖅᓱᓂ, ᐅᖃᖅᑎ-ᒥ ᐊᑎᓕᒃ, Mr. Speaker-ᒥᑦ ᑕᐃᔭᐅᖃᑦᑕᖅᑐᖅ ᐊᒻᒪ 
ᓇᔭᑖᓚᐅᕐᒥᒻᒪᑦ ᑕᐃᓐᓇᓕ ᕿᓕᖅᑎᒥᑦ ᐊᑎᓕᒃ, ᐊᓈᓇᓐᓂ, ᑕᐃᒃᑯᐊ ᓄᓕᐊᕇᒃ ᑲᑎᒪᓕᕐᒪᑕ ᐊᓕᐊᓇᐃᑦ.  
 

ᑕᒪᑉᓯ ᐅᐱᒋᔮᓗᑉᓯ ᐊᒻᒪ ᐆᒃᑐᖃᑦᑕᕆᑦᓯ ᐊᒃᓱᕈᕐᓇᕋᓗᐊᖅᑎᓪᓗᒍ ᐅᕙᖓᑦᑕᐅᖅ ᐆᒃᑐᑲᓐᓂᕐᓂᐊᕋᒪ 
ᖃᐅᔨᒪᔭᐅᔪᒪᕗᖓ ᐱᐊᓂᒃᑑᔭᙱᓐᓇᒪ ᓱᓕ ᐊᔪᕈᓃᖅᐸᓪᓕᐊᓱᖓᓕᕐᓱᖓ ᐲᕆᐊᖃᓕᕐᒥᒐ ᑖᓐᓇ ᐊᐃᑦᑖᕆᕝᓗᒍ 
ᐆᑦᑐᑲᓐᓂᕐᓂᐊᖅᐳᖓ. ᓇᓗᓇᐃᕐᓯᒌᖅᐳᖓ ᑕᐃᒃᑯᐊ ᐊᐱᕐᓱᖃᑦᑕᕐᒪᑕ ᑲᖏᖅᖠᓂᕐᒥᐅᑦ ᑎᑭᕋᕐᔪᐊᕐᒥᓪᓗ. 
ᑕᒪᑉᓯᒻᒪᕆᐊᓗᒃ ᖁᔭᓐᓇᒦᖅᑕᔅᓯ ᐃᓄᑦᓴᐅᕗᓯ. ᖁᔭᓐᓇᒦᒃ.  

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐸᕋᐅᓐ. ᑲᑎᒪᔾᔪᑎᔅᓴᕗᑦ 6. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᐃᑦ ᐱᖓᓐᓇᖓᓄᑦ, ᓯᕗᓕᖅᑎ ᐅᑲᓕᖅ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 563 - 2(4): ᖁᔭᓕᓂᖅ ᓂᕈᐊᖅᑎᖁᑎᒥᓂᒃ ᐊᒻᒪ ᓄᓇᕗᒥᐅᓂᑦ (ᐅᑲᓕᖅ)  
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓚᖏᓪᓗ ᑐᓱᒋᓪᓗᒋᑦ ᐃᓚᖏᓪᓗ ᑐᓱᒋᓗᐊᕌᕐᔪᓐᓇᒋᑦ 
ᓂᑯᕕᑦᑐᖓ. ᑖᒃᑯᐊ ᐃᓚᖏᑦ ᐱᓇᓱᒃᑲᓂᔾᔮᖏᑦᑐᑦ ᖃᐅᔨᒪᓕᕐᖓᑕᓕ ᓯᕗᓂᔅᓴᒥᒃ ᖃᓄᐃᓕᖓᓂᐊᕐᒪᖔᑕ 
ᐸᕐᓇᒍᓐᓇᑎᐊᖅᑐᑎᒃ. ᐅᕙᒍᓪᓕ ᐆᑦᑐᑲᓐᓂᓂᐊᖅᑐᒍᑦ ᓇᓗᑦᑎᐊᕋᑦᑕ ᓱᓕ ᖃᓄᐃᓕᖓᓂᐊᕐᒪᖔᑕ ᑖᒃᑯᐊ 
ᐊᖏᔪᖅᑳᑯᓗᑉᐳᑦ ᓇᓗᓇᕐᓯᓂᐊᕐᒥᒻᒪᑕ ᐅᕙᑦᑎᓐᓂᒃ. ᑕᒪᓐᓇ ᐱᐅᓯᕆᒐᑦᑎᒍ ᖃᓄᐃᒋᙱᑎᐊᖅᑐᒍᓗ. ᑖᒃᑯᐊ 
ᓂᕈᐊᖅᑎᑯᓗᑉᐳᑦ ᒪᓖᓐᓇᕆᐊᖃᕋᑦᑎᒍ ᐊᒻᒪᓗ ᐱᖁᔭᖏᑦ ᐊᑐᓕᖅᑎᒐᓱᒡᒐᕆᐊᖃᖃᑦᑕᕋᑦᑎᒍ ᑕᕝᕙᓂ 
ᑲᑎᒪᕕᑦᑎᓐᓂ ᐊᒻᒪᓗ ᓯᓚᑖᓂ. ᑖᓐᓇ ᖁᕕᐊᒋᓪᓚᕆᑉᐸᑦᑐᒍ ᑕᐃᒫᒃ ᓇᓗᓇᐃᕐᓯᑦᑕᐅᑎᒋᔪᒪᔪᒐᒪᓕ ᓯᕗᓂᑦᑎᓐᓂ 
ᑕᒪᓐᓇ ᐱᔭᕇᙱᒻᒪᑦ.  
 
ᓂᕈᐊᖅᑕᐅᓇᓱᓐᓂᐊᓕᕋᒪ ᐅᖃᓚᐅᕐᓯᒪᒐᒪ ᐸᕐᓇᐃᑐᐃᓐᓇᔮᙱᓐᓇᒪ ᑕᒫᓂᓕ ᐃᓕᓯᒪᐃᓐᓇᕈᒪᒐᒪ ᐱᔭᔅᓴᒃᑲ 
ᐱᔭᕇᕐᔫᒥᓪᓚᕆᓪᓗᒋᑦ ᑭᓯᐊᓂ ᐱᔭᕇᖅᑑᔮᕈᒪ ᑭᓯᐊᓂ ᓄᖅᑲᐅᒥᓛᕋᒪ. ᑕᒪᓐᓇ ᑲᔪᓯᑏᓐᓇᕈᒪᒐᒃᑯ. ᑖᒃᑯᐊ 
ᐱᔪᒥᓇᕐᓯᑦᑎᐊᕋᓗᐊᕐᖓᑕ ᐃᓚᖏᑦ, ᐃᖅᑲᓇᐃᔭᖅᑐᑦ ᐅᓄᕐᓂᕐᓴᐅᓕᖅᑐᑦ ᐃᓄᐃᑦ ᐅᓇᓗ ᐅᖃᐅᓯᑯᓗᑉᐳᑦ ᑖᓐᓇ 
ᐃᓕᑦᑎᐊᓚᐅᖅᑐᑎᒍ ᐃᓐᓂᑐᖅᑎᐊᖅᑐᑎᒍ, ᑖᓐᓇ ᓴᙱᑎᒃᑲᓂᕐᓂᐊᓕᖅᑐᓂ ᑖᓐᓇ ᐅᐱᒋᕕᔾᔪᐊᓚᐅᖅᑕᕋ, 
ᐆᒻᒪᑎᒐ ᐃᒫ ᑎᓪᓕᕐᓂᖓ ᑕᑯᔅᓴᐅᓚᐅᙱᑐᐃᓐᓇᖅᑐᖅ ᓂᕈᐊᓕᕋᑦᑕ.  
 
ᑭᓯᐊᓂ ᐃᓅᓪᓗᖓᑦᑕᐅᖅ ᐱᕈᑎᑕᐅᑦᑎᐊᓚᐅᕋᒪ ᐊᖏᔪᖅᑳᑯᓗᓐᓄᑦ ᑖᓐᓇ ᖁᕕᐊᒌᓐᓇᖅᑕᕋ. ᐅᓪᓗᒥᒧᑦ ᑕᐃᒃᑯᐊ 
ᐊᑐᕋᓱᑉᐸᓚᐅᖅᑕᖏᑦ ᒪᓕᒐᓱᐃᓐᓇᕋᒃᑭᑦ ᖁᕕᐊᒌᓐᓇᑕᒃᑲ. ᐊᔅᓱᕈᕐᓇᑐᕐᓯᐅᖅᐸᓚᐅᕐᖓᑕᑦᑕᐅᖅ ᑕᐃᒃᑯᐊ 
ᐃᓕᓐᓂᐊᑎᑦᑎᑦᑎᐊᓚᐅᕐᖓᑕ ᐅᕙᓐᓂᒃ ᐊᖏᔪᖅᑳᑯᓘᒃᑲ. ᑕᐃᒫᒃ ᑕᕝᕙ ᐅᓪᓗᒥ ᐊᑐᖃᑦᑕᖅᑕᕋᓗᐊᒃᑲ 
ᐃᓛᓐᓂᒃᑯᑦ ᑲᔾᔮᓇᙱᑲᐃᓐᓇᐸᑦᑑᒐᓗᐊᑦ ᑭᓯᐊᓂ ᐃᓕᓐᓂᐊᖅᑎᑕᐅᑦᑎᐊᓚᐅᕐᒪᒐᒪᑦᑕᐅᖅ ᐃᓅᓯᓕᕆᓂᕐᒧᑦ 
ᐃᓚᖓᒍᑦ ᖁᔭᒋᕕᔾᔪᐊᕐᓯᒪᔭᒃᑲ.  
 
ᑖᒃᑯᐊ ᓇᒥᓕᒫᖅ ᓄᓇᕗᓕᒫᒥᑦ ᖃᐅᔨᒪᔨᑕᐅᕙᒃᑲ ᖃᓄᖅ ᐊᑲᐅᙱᑦᑐᑦ ᐋᖅᑭᒋᐊᕆᐊᓖᑦ ᐃᑲᔪᕐᓂᖏᓪᓗ 
ᐃᑉᐱᓐᓂᕕᔾᔪᐊᐸᑦᑕᒃᑲ, ᐅᓇᓃᓐᓂᖅᐹᖑᔮᓕᕋᓗᐊᖅᑐᖓ ᖃᑭᑎᑕᐅᒃᑲᓂᖅᐸᒃᑲᒪ ᑖᒃᑯᓄᖓ ᓂᕈᐊᖅᑎᑯᓗᓐᓄᑦ 
ᐱᓗᐊᖅᑐᒥ ᑖᒃᑯᐊ ᖁᔭᒋᕕᔾᔪᐊᑕᒃᑲ ᐃᖃᓗᐃᑦ ᐱᖓᓐᓇᖓᓃᑦᑐᓗᐃᑦ ᐅᕙᓐᓂᒃ ᐅᖃᐅᔾᔪᐃᒋᐊᖏᓐᓇᑎᐊᕐᖓᑕ 
ᐃᓕᕋᓇᙱᑎᐊᖅᑐᑎᓪᓗ ᑐᙵᓵᕇᓐᓇᖅᑐᑎᒃ. ᐃᒫ ᑕᒫᓂᒥᐅᑕᐅᓪᓚᕆᙱᒃᑲᓗᐊᖅᑎᓪᓗᖓ ᑎᒍᐊᖑᔮᕐᓯᒪᒐᒪ 
ᐃᖃᓗᐃᑦ ᐱᖓᓐᓇᒥᐅᑕᑯᓗᖏᓐᓄᑦ ᑕᒫᓂ ᐱᕈᕐᓂᑰᙱᒃᑲᓗᐊᖅᑎᓪᓗᖓ ᐃᑲᔪᖅᑕᐅᑦᑎᐊᖏᓐᓇᕋᒪ ᑖᓐᓇ 
ᖁᕕᐊᒋᕕᔾᔪᐊᕐᓯᒪᔭᕋ ᑕᒫᓂ ᐃᖃᓗᒻᒥᐅᑕᐃᑦ ᑐᙵᓇᕕᔾᔪᐊᕐᖓᑕ. ᐄ, ᖃᐅᔨᒪᔪᖓ ᐱᔭᕇᖅᑐᖓ, 
ᖁᔭᓐᓇᒦᕕᔾᔪᐊᖅᑐᖓ.  
 

ᐊᒻᒪᓗ ᑕᐃᒃᑯᐊ ᐱᓇᓱᒃᑲᓂᕐᓂᐊᖅᑐᑦ good luck ᐊᒻᒪᓗ ᑕᑯᖃᑎᒌᒃᑲᓐᓂᓛᕆᕗᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᐱᑕᖃᒃᑲᓂᙱᑉᐸᑦ. ᑲᑎᒪᔾᔪᑎᔅᓴᑎᓐᓄᑦ ᒪᒥᐊᓇᖅ. ᑲᑎᒪᔾᔪᑎᔅᓴᕗᑦ ᑎᓴᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᙱᑉᐸᑦ ᑲᑎᒪᔾᔪᑎᔅᓴᕗᑦ ᑕᓪᓕᒪᒋᔭᖓᑦ. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓃᙱᑦᑑᒐᓗᐊᖅ ᐃᖃᓗᑦᑑᑦᑎᐊᕐᒦᑦᑐᓂᒃ ᐃᓕᓴᕐᓯᔪᒪᒐᒪ 
ᑖᕙᓂᕐᒥᐅᑕᐃᑦ ᒪᐅᙵᕋᔪᐃᑦᑐᕐᔪᐊᕐᒪᕆᐊᓘᒻᒪᑕ ᑕᓚᕖᓴᒃᑯᑦ ᕼᐊᓘᕈᒪᓕᖅᐸᒃᑲ.  
 
ᐃᓕᑕᕆᔪᒪᔭᒃᑲ ᐊᐃᕇᓐ ᐊᒪᒐᓇᓚᒃ, ᔩᓐ ᐋᓐ ᕼᐊᓂᓕᐊᒃ, ᐊᒻᒪᓗ ᐄᕙ ᐅᑦᑐᕿᐊᖅ. ᑖᒃᑯᐊ ᐱᖓᓱᑦ ᓂᕈᐊᖅᑎ 
ᓂᕈᐊᕐᕕᓐᓃᙶᕐᒪᑕ ᖁᔭᓐᓇᒦᕕᔾᔪᐊᑕᒃᑲ ᐊᒃᓱᕉᓴᖃᑦᑕᕐᒪᑕ ᐅᕙᓐᓂᒃ ᐃᑲᔪᖅᖢᑎᒃ ᐊᒻᒪᓗ 
ᑐᓴᐅᒪᑎᑕᐅᑦᑎᐊᖃᑦᑕᖅᖢᖓ ᒫᓃᒃᖢᖓ ᑖᕙᓂ ᖃᓄᐃᓕᕋᓗᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑲᑎᒪᔾᔪᑎᔅᓴᕗᑦ 5. ᐃᓕᓴᕐᓯᓂᖅ ᐳᓛᕆᐊᕐᓯᒪᔪᓂᒃ 
ᒪᓕᒐᓕᐅᕐᕕᒻᒧᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᑕᐃᒫᑐᐃᓐᓇᖅ ᐱᕕᖃᕐᓂᓐᓂ, ᐋᓪᓚᐅᓐᖏᑦᑐᒥᑦ ᒫᓂ ᐄᕙ ᐅᓈᓕᒃ 
ᐃᓕᓴᕆᔪᒪᔭᕋ Canadian North-ᑯᓐᓃᖔᖅᑐᖅ.  
 
ᐅᖃᖅᑏ, ᐱᕕᖃᕐᓂᓐᓂ ᐃᓕᓴᖅᓯᔪᒪᒻᒥᔪᖓ ᐱᖓᓱᓂᑦ ᓂᕈᐊᖅᑏᓐᓂᒃ ᑕᕝᕙᓃᑦᑐᑦ, ᒪᕐᕉᒃ 
ᐃᓚᒋᔭᐅᖃᑕᐅᓚᐅᖅᓯᒪᓪᓗᑎᒃ ᒪᒃᑯᑦᑐᒃ ᒪᓕᒐᓕᐅᖅᑎᓐᖑᐊᖑᑎᓪᓗᒋᑦ, ᐅᓪᓗᒥ ᑕᐃᒪ ᐱᔨᑯᑖᖑᒻᒪᑕ. ᑮᑲᓐ ᒫᑭ, 
ᐃᑲᓃᑦᑐᖅ, ᑐᓐᖓᓱᑦᑎᖅᐸᕋ.  
 
ᐊᒻᒪᓗ ᒪᕐᕉᒃ ᑕᐃᒃᑯᐊ ᐃᒪᐃᓱᖅᑐᔅᓴᐅᒻᒪᑕ ᑕᕝᕙᓃᓐᖏᑦᑐᑦ ᐅᕝᕙᓘᓐᓃᑦ ᓇᒥ, ᑕᓐᑲᓐ ᒪᑲᐃ.  
 
ᐊᒻᒪᓗ ᒪᒃᑯᑦᑑᖃᑖ ᓂᕈᐊᕐᕕᓐᓃᖔᕐᒥᔪᖅ ᖃᐅᔨᒪᔭᐅᑦᑎᑦᐊᕐᒥᔪᖅ ᐃᓕᔅᓯᓐᓄᑦ, ᐊᓈᓇᖓ ᐃᖅᑲᓇᐃᔭᕐᒪᑦ ᖁᓛᓂ, 
ᔭᐃᑯ ᐋᑲᕙᒃ.  
 
ᑐᓐᖓᓱᖁᕙᒃᑲ ᐃᓘᓐᓇᖏᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᑐᓐᖓᓱᑦᑎᐊᕆᔅᓯ ᒪᓕᒐᓕᐅᕐᕕᒻᒧᑦ. ᑲᒪᑎᔾᔪᑎᔅᓴᑦᑕ ᑕᓪᓕᒪᖓᑦ. 
ᑭᒡᒐᑐᖅᑐᖅ ᐃᖃᓗᐃᑦ ᑲᓇᓐᓇᖓᓄᑦ ᓂᐊᖁᓐᖒᒧᓪᓗ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 
ᓂᓪᓕᖏᑦᑐᕈᓘᖅᑲᐅᒐᒪ, ᓂᓪᓕᕐᓂᐊᕋᓱᒋᓐᓈᒋᔭᐅᖅᑲᐅᒐᓗᐊᖅᑐᖓ.  
 
ᑖᒪᔅ ᕗᐊᑦ-ᕌᔪᔅ, ᓂᐊᖁᓐᖒᒥᐅᑕᖅ, ᐊᓈᓇᖓᓗ ᒥᔅᑕ ᑐᑐ-ᒧᑦ ᐃᖅᑲᓇᐃᔭᖅᑐᓂ, 
ᐃᖅᑲᓇᐃᔭᑦᑎᐊᑐᕐᔪᐊᒻᒪᕆᐋᓘᖃᑦᑕᖅᑐᖅ  

ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᒋᔭᐅᔪᒧᑦ. ᑐᓐᖓᓱᖁᔭᕋ ᑖᒧᓯ ᑕᕝᕗᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᖅ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑯ. ᐃᓕᓴᖅᓯᔪᖅ ᐳᓛᕆᐊᖅᑐᓄᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦ, ᐅᖃᖅᑎᑦᑎᔩ. ᑖᒃᑯᐊᓕᒫᑯᓗᐃᑦ ᐃᓕᓴᕆᔭᑲᓗᐊᒃᑲ ᑐᐱᒃᑯᑦ ᑭᒡᒐᑐᖅᑐᒋᑦ 
ᐊᒻᒪᓗ ᑕᐃᓐᓇ ᐅᐊᑦᑎᑯᓗᒋᕙᑦᑕᕗᑦ, ᐃᓕᓴᕆᑦᑎᐊᕈᒪᓪᓗᒍ ᑭᖑᓪᓕᖅᐹᕆᓕᕐᒥᒐᑦᑎᒍ ᑕᒫᓂ, ᓴᐃᒪᓂᖅ 
ᕿᓚᕝᕙᖅ, ᖁᔭᓐᓇᒦᖔᓯᑦ ᐃᔅᓯᕚᑦᑎᐊᖃᑦᑕᖅᓯᒪᒐᕕᑦ ᐊᒻᒪᓗ ᐃᑲᔪᕕᔾᔪᐊᖅᑐᑎᑦ ᐅᕙᑦᑎᓐᓄᑦ, 
ᐃᓱᒫᓗᐃᔭᐃᕙᒃᑲᕕᑦ. ᐊᒻᒪᓗ ᑕᐃᓐᓇ, ᑕᑯᔅᓴᐅᕙᓐᖏᑎᐊᖅᑐᑯᓗᒃ, ᑕᒪᒃᑯᓂᖓ ᑲᒪᕙᑦᑐᖅ, ᑐᓵᔾᔪᑎᑦᑎᓐᓂᑦ 
ᑕᕐᕆᔮᒃᑯᓪᓗ ᓴᖅᑭᔮᑎᑦᑎᐊᕕᐅᒐᓱᑉᐸᑦᑐᖅ ᐅᕙᑦᑎᓐᓄᑦ; ᖁᓪᓕᖅᐹᒦᑦᑐᕋᓛᑯᓗᒃ ᑭᒡᒐᑐᖅᓯᓐᓈᕋᒃᑯ, ᔪᐊᔨ ᒥᑦᑐᖅ, 
ᐃᓱᒪᒋᑦᑎᐊᖅᑲᕗᑦ, ᖁᔭᓐᓇᒦᕕᔾᔪᐊᖅᑐᒋᓪᓗ ᑭᒡᒐᑐᖅᑕᑯᓗᑦᑎᓐᓄᑦ. ᖃᐅᔨᒪᑎᑦᑎᐊᖅᐸᒻᒪ ᑕᕝᕗᖓ ᑏᕖᒃᑯᑦ 
ᐊᒻᒪᓗ ᐅᖃᕈᓐᓇᑎᑦᑎᑎᐊᖅᐸᑦᑐᓂ ᐅᕙᑦᑎᓐᓂ. ᑖᒃᑯᐊᓕᒫᑦᑎᐊᑦ ᑐᓵᔨᓪᓗ ᖁᔭᓐᓇᒦᖅᑐᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᔪᒻᒧᑦ. ᐱᑕᖃᕈᓐᓃᖅᑲᑦ 
ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᒃᑑᑦᑎᐊᕐᒧᑦ, ᒪᓕᒐᓕᐅᖅᑎ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 684 - 2(4): ᑮᓇᐅᔭᐃᑦ ᓄᑖᑦ ᑎᑭᑎᑦᑎᒍᑎᓂᑦ ᓄᓇᕘᒥᑦ ᑲᓇᑕᐅᑉ ᓯᓚᑖᓂᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑲᓇᑕᐅᑉ 
ᓯᓚᑖᓃᓐᖔᖅᑐᓕᕆᔨᒧᑦ.  
 
ᑖᒃᑯᐊ ᑮᓇᐅᔭᖅᑖᑎᑕᐅᓚᐅᖅᓯᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ, ᐊᒻᒪᓗ ᑕᐸᐃᕐᔫᒥᓚᐅᖅᑐᖓ ᑖᒃᑯᐊ 
ᐱᕙᓪᓕᐊᔪᒃᑰᖅᑎᑕᐅᓚᐅᓐᖏᓐᓂᖏ ᒐᕙᒪᒃᑯᓐᓄᑦ. ᑕᐃᒃᑯᐊ $600,000 ᑮᓇᐅᔭᑦ ᓄᑖᑦ? ᖃᓄᖅ 
ᐊᑐᖅᑕᐅᓂᐊᖅᐸᑦ, ᑭᓱᒧᑦ? ᖁᔭᓐᓇᒦ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᓇᑕᒥᐅᑕᐅᓐᖏᑦᑐᓕᕆᔨ, ᐊᖏᕐᕋᖃᓐᖏᑦᑐᓕᕆᔨᓗ, ᒥᓂᔅᑕ 
ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑮᓇᐅᔭᑦ ᐱᓚᐅᖅᑕᕗᑦ, ᐊᑯᓂᐋᓗᒃ 
ᐅᑕᖅᑭᓯᒪᒐᑦᑎᒃᑯ ᐊᒻᒪᓗ ᐱᓕᕆᐊᕆᓯᒪᓕᖅᖢᑎᒃᑯ ᐊᕐᕌᒍᓄᑦ ᐊᑕᐅᓯᓐᖏᓕᖅᑐᓄᑦ. ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᖅᓯᒪᓕᖅᑐᑦ $600,000 ᑲᑎᓕᒫᖅᖢᑎᑦ ᖃᐃᑦᑎᔪᒪᓪᓗᑎᑦ. ᑲᓇᑕᐅᑉ ᓯᓚᑕᐅᓃᖔᖅᑐᓄᑦ 
ᐊᑐᖅᑕᐅᒐᔭᖅᑐᓂᑦ.  
 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᖃᕋᓴᐅᔭᒃᑰᑕᑎᑦᑎᓐᓄᑦ ᓄᓇᕗᓕᕆᔪᓂᒃ ᐅᓂᒃᑲᐅᓯᕆᔭᐅᑦᑎᐊᖅᖢᓂ 
ᑲᔾᔮᓐᓇᖅᓯᑎᑕᐅᓪᓗᓂᓗ ᑕᐃᒪᐃᓕᖓᒻᒪᑦ. ᐃᓚᖏᓪᓗ ᑮᓇᐅᔭᐃᑦ ᐊᑐᖅᑕᐅᓂᐊᕐᒥᔪᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐃᓄᐃᑦ ᐱᖅᑯᓯᖏᑦᑕ ᒥᔅᓵᓄᑦ ᐊᒻᒪᓗ ᑲᓇᑕᒥᐅᑕᐃᑦ. ᑖᒃᑯᐊ ᑮᓇᐅᔭᐃᑦ 
ᐊᔾᔨᒌᓐᖏᑦᑐᕈᓘᔭᕐᓄᑦ ᐊᑐᖅᑕᓂᐊᖅᑐᑦ. 

ᐄ, ᐱᕙᓪᓕᐊᔪᒃᑰᖅᑎᑦᑎᓚᐅᖅᑐᒍᑦ ᑮᓇᐅᔭᖅᑖᖅᑎᑕᐅᒐᑦᑕ ᑖᒃᑯᓇᓐᖓᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑲᓇᑕᐅᑉ 
ᓯᓚᑖᓂᑦ ᐱᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑭᐅᔭᐅᒐᑦᑕ. ᑐᓴᓚᐅᕋᒪ $600,000 ᑖᒃᑯᐊ 
ᑲᔪᖏᖅᓴᐅᑎᓄᑦ ᐊᑐᖅᑕᐅᖃᑦᑕᕐᓂᐊᖅᖢᑎᒃ ᐊᒻᒪᓗ ᖃᕋᓴᐅᔭᒃᑯᑦ ᐱᑐᒃᓯᒪᐅᑎᓄᑦ ᐊᑐᕐᓂᐊᕐᓂᕋᖅᑕᐅᓪᓗᑎᒃ.  
 
ᑕᐃᒪᓐᓇ ᐊᑭᑐᔪᐊᓘᒻᒪᑦ ᑕᐸᕐᔫᒥᓚᐅᕆᕗᖓ. ᒪᑯᐊᑦᑕᐅᖅ ᓘᑦᑖᓄᑦ ᑐᕌᖓᔪᑦ ᑕᐃᒃᑯᐊ 
ᒪᐅᖓᖅᑎᑕᐅᓇᓱᒋᐊᖃᕋᓗᐊᕐᒥᒻᒪᑕ ᓄᑖᓂᖅᑲᐃ ᐃᖅᑲᓇᐃᔮᓂᒃ ᓴᖅᑭᑦᑐᖃᕆᐊᖃᕐᓂᐊᖅᐸ 
ᑕᐃᒪᐃᑦᑐᓕᕆᔨᐅᓂᐊᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᓇᑕᐅᑉ ᓯᓚᑖᓂᑦ ᑲᒪᔨᐅᔪᖅ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᑉᐱᐊᒐᓛᑲᐃᓐᓇᐃ, ᑐᑭᓯᓇᖅᓯᑦᑎᐊᕐᓂᐊᕐᒪᑦ 
ᑕᐃᓐᓇ ᑭᐅᖅᑲᐅᔭᕋ. ᑕᖅᑲᒃᑯᓄᖓᓗ, ᓈᓚᑦᑐᑦ ᑐᑭᓯᑦᑎᐊᕐᓂᐊᕐᒥᒻᒪᑕ. ᖃᕋᓴᐅᔭᒃᑰᖅᑎᑕᐅᓂᖅ ᑕᒪᓐᓇ ᑕᐃᒐᒃᑯ 
$600,000-ᕌᓗᐃᑦ ᑕᒪᕐᒥᐊᓗᒃ ᐊᑐᖅᑕᐊᓂᐊᕐᓂᕋᓵᓐᖏᑕᖑᒃᑲ ᐊᓯᖏᓐᓂᑦᑕᐅᖅ ᐊᑐᖅᑕᐅᓂᐊᕐᒥᒻᒪᑕ.  
 
ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒧᑦ ᓅᑦᑎᕈᒪᓂᖅ ᒥᒃᓵᓅᖓᔪᑦ, ᑕᐃᒃᑯᐊ ᑲᓇᑕᒧᓐᖓᐅᔪᒪᔪᑦ 
ᐃᑲᔪᖅᑕᐅᔭᕆᐊᖃᖅᑐᔅᓴᐅᒻᒪᑕ ᑲᓇᑕᒥᐅᑕᐅᑕᐃᑦ ᖃᓄᐃᑦᑑᒻᒪᖔᑦ ᐊᒻᒪᓗ ᓄᓇᕗᒻᒥᐅᑦ ᖃᓄᐃᓕᖓᒻᒪᖔᑦ. 
ᑕᐃᒃᑯᓄᖓ ᑐᕌᖓᔪᓄᑦ ᑮᓇᐅᔭᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ.  
 
ᒐᕙᒪᐅᓐᖑᑦᑐᓂᒃ ᑎᒥᓐᖑᖅᑎᑕᐅᓯᒪᔪᓂᒃ ᐱᑕᖃᖅᐸᑦ ᑕᐃᒃᑯᐊ ᐊᖅᑯᑎᒋᔪᓐᓇᕐᓂᐊᕐᒥᔭᕗᑦ 
ᐱᓕᕆᐊᕆᔭᕆᐊᖃᖅᑕᕗᑦ ᓱᒃᑲᓂᖅᓴᒃᑯᑦ ᑲᒪᒋᔭᐅᒍᓐᓇᕐᓂᐊᕐᒪᑕ. ᐋᔩᖃᑎᒌᓐᓂᒃᑰᕈᑎᒋᖃᑦᑕᓚᐅᖅᑕᕗᑦ ᑕᐃᒃᑯᐊ 
ᐅᑭᐅᖅᑕᖅᑐᒥᑦ ᒐᕙᒪᖃᕐᕖᑦ ᐊᒻᒪᓗ ᖃᓪᓗᓈᑦ ᓄᓇᖏᓐᓃᑦᑐᑦ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 
ᓇᓗᓇᐃᔭᐃᑲᐃᓐᓇᕐᒪᑦ. ᑕᐃᒃᑯᐊ ᐱᒋᐊᖅᑕᐅᓚᐅᖅᓯᒪᔪᑦ ᐃᓱᒪᒋᓪᓗᒋᑦ ᑲᓇᑕᐅᑉ ᓯᓚᑖᓃᓐᖔᕐᓂᑯᐃᓂᒃᑯᐊ 
ᒪᐅᓐᖓᖅᑐᑦ ᐅᓄᖅᓯᕙᓪᓕᐊᒻᒪᑕ.  
 
ᐃᒃᑯᐊ ᑲᓇᑕᒥᐅᑕᐃᑦ ᓲᕐᓗ, ᑯᐃᓐ ᓄᓇᖓᓐᓃᓐᖔᖅᑐᓂᒃ ᐋᓐᓂᐊᓯᐅᖅᑎᓂᒃ ᐱᔪᒪᒎᒻᒪᑕ ᑕᖅᑲᐅᖓ 
ᐃᓘᓐᓈᓗᖏᓐᓄᑦ ᒪᑐᐃᖓᖃᑦᑕᖅᐸᓪᓚᐃᓐᖏᒻᒪᑕ. ᓂᕈᐊᖅᓯᒪᔭᒥᓐᓄᑦ ᓄᓇᓄᑦ ᑲᓇᑕᐅᑉ ᓯᓚᑖᓃᑦᑐᓂᒃ 
ᐱᓇᓱᖃᑦᑕᖅᑰᕐᒪᑕ, ᕼᐄᓛᒃ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᓇᑕᐅᑉ ᓯᓚᑖᓄᑦ ᒥᓂᔅᑕᐅᔪᖅ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᑦᑑᑎᒋᓗᒍ, ᐋᓐᓂᐊᓯᐅᖅᑎᓂᒃ ᑲᓇᑕᐅᑉ 
ᓯᓚᑖᓃᓐᖔᖅᑐᓂᒃ ᒪᐅᓐᖓᖅᑎᑦᑎᖃᑦᑕᕈᓐᓇᖅᓯᒪᔪᒍᑦ, ᑕᓚᕖᓴᒃᑯᑦ, ᐄ, ᓄᓇᕐᔪᐊᑦ ᑕᓚᕖᓴᖃᑦᑕᖅᖢᓂ 
ᐱᕙᓪᓕᐊᔪᑐᑦ ᑕᒪᒃᑯᐊ ᓈᓚᖃᑦᑕᖅᖢᒋᑦ ᓄᓇᕐᔪᐊᓕᒫᒥ ᐊᒥᒐᖅᓯᔪᕐᔪᐊᒻᒪᕆᐊᓘᓯᒪᒻᒪᑕ.  
 
ᐊᒻᒪᓗ ᖃᖓᐅᓚᐅᖅᓯᒪᔪᖅ ᐋᔅᑐᕋᐃᓕᐊᒥᐅᑕᓂᒃ ᐋᓐᓂᐊᓯᐅᖅᑎᓂᒃ ᑕᒪᐅᓐᖓᖅᑎᑦᑎᖃᑦᑕᓚᐅᖅᓯᒪᒻᒥᔪᒍᑦ 
ᓄᓇᕗᒻᒧᑦ. ᐊᒻᒪᓗ ᓄᓇᕐᔪᐊᓕᒫᒥᑦ ᐊᒥᒐᖅᓯᓂᖅ ᐱᔾᔪᑎᖏᓪᓗᒍ ᑕᖅᑲᐅᖓ ᒪᑐᐃᖓᓂᖅᓴᐅᖃᑦᑕᕆᐊᖃᖅᑐᒍᑦ 
ᖃᐅᔨᒪᓂᐊᕐᒪᑕ ᑕᖅᑲᒃᑯᐊ ᖃᓄᐃᑦᑑᒻᒪᖔᑦᑕ.  
 
ᐋᓐᑎᐅᕆᐅ, ᕗᕆᑎᔅ ᑲᓚᒻᐱᐊᒥᐅᑕᐃᑦ ᑕᐃᒪᐃᓕᐅᖃᑦᑕᕐᒪᑕ. ᐅᕙᒍᑦᑕᐅᖅ ᑕᐃᒃᑯᓄᖓ ᐱᑐᐃᓐᓇᐅᓐᖏᑦᑐᓂᒃ 
ᐃᖅᑲᓇᐃᔮᖃᖃᑦᑕᖅᑐᓂᒃ ᒪᐅᓐᖓᖅᑎᑦᑎᓇᓱᖃᑦᑕᕆᐊᖃᖅᑐᒍᑦ. ᓲᕐᓗ ᐃᑦᑎᒃᖥᕆᓗᑎᒃᑯᑦ. 
ᓄᓇᕐᔪᐊᕐᒥᐅᓕᒫᓂᒃᑯᐊ ᑕᑯᔪᒪᖅᑰᕐᒪᑕ ᑕᐃᒃᑯᐊ ᑮᓇᐅᔭᑦ ᑕᒪᒃᑯᓄᖓ ᐊᑐᖅᑕᐅᓂᐊᖅᑐᑦ.  
 
ᑲᓇᑕᒥᐅᑕᐅᙱᑦᑐᓂᒃ ᐱᑕᖃᓕᕇᖅᑐᖅ ᑲᓇᑕᒧᑦ ᓄᑦᑎᖅᓯᒪᓕᕇᖅᑐᓂᒃ ᒪᐅᙵᐅᔪᒪᔪᓂᒃ. 
ᑐᙵᓱᑦᑎᒋᐊᖃᖅᑕᕗᑦ ᒪᐅᖓ ᐃᖃᓗᓐᓄᑦ ᐅᕝᕙᓘᓐᓃᑦ ᐃᖃᓗᑦᑑᑦᑎᐊᕐᒧᑦ ᐊᓯᐊᓄᓪᓘᓐᓃᑦ.  
 
ᖁᔭᓐᓇᒦᒃ. 
 
ᐅᖃᖅᑎ: ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕐᖢᒍ ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᑲᐃᓐᓇᕐᒪᑦ 
ᐋᓐᓂᐊᓯᐅᖅᑏᑦ ᒥᒃᓵᓄᑦ.  

ᐋᓐᓂᐊᓯᐅᖅᑎᓯᐅᕋᓱᖃᑦᑕᕐᓯᒪᔪᒍᑦ ᓄᓇᕗᒻᒧᑦ ᓅᒐᔭᖅᑐᓂᒃ ᐃᖃᓗᑦᑑᑦᑎᐊᕐᒥ ᒪᐃᔫᓱᖓᖅᑎᓪᓗᖓ 
ᐊᔅᑐᕋᐃᓕᐊᒥᐅᑕᒥᒃ ᐋᓐᓂᐊᓯᐅᖅᑎᒥᒃ ᑕᐃᒃᑯᙵᖅᑐᖃᓚᐅᕐᓯᒪᔪᖅ ᑲᒪᒋᔭᐅᑦᑎᐊᖏᑦᑐᕐᔪᐊᒻᒪᕆᐊᓘᓚᐅᕐᓯᒪᒻᒪᑦ 
ᑕᐃᔅᓱᒪᓂ ᑕᒫᓃᑎᓪᓗᒍ. ᐊᒻᒪᓗ ᐃᓐᑎᐊᒥᐅᑕᖅ ᐱᓕᐲᓄᒥᐅᑕᖅᑕᐅᖅ ᑖᕙᓃᖃᑦᑕᕐᓯᒪᖕᒥᔪᖅ 
ᐋᓐᓂᐊᓯᐅᖅᑎᒋᔭᐅᓪᓗᓂ ᓄᓇᑦᑎᓐᓂ. ᐃᓱᕐᕆᔮᙱᑐᕐᔪᐊᕐᒪᕆᕈᓘᖃᑦᑕᕐᒪᑕᐃᒃᑯᐊ.  
 
ᖃᐅᔨᒪᑦᑎᐊᕐᖢᖓᓗ ᐅᓄᖅᑐᑦ ᐋᓐᓂᐊᓯᐅᖅᑏᑦ ᐊᐅᓪᓚᖃᑦᑕᕐᓯᒪᔪᑦ ᑕᒫᙵᑦ ᐱᔪᒪᔭᖏᑦ ᑭᙴᒪᔭᖏᑦ 
ᐱᔪᒪᔭᖏᓂᓛᒃ ᓴᖅᑭᑕᐅᕙᓪᓕᐊᙱᑎᓪᓗᒋᑦ.  
 
ᐃᑲᔪᖅᑐᓂᕐᓴᐅᔭᕆᐊᖃᖅᑕᕗᑦ ᒪᑯᐊ ᐱᓗᐊᕐᖢᒋᑦ ᐋᓐᓂᐊᓯᐅᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑲᓇᑕᐅᑉ ᓯᓚᑖᓂ ᑲᒪᔨᐅᔪᖅ, ᒥᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᓂᐱᓕᐅᖅᑕᐅᒻᒪᓄᓇ ᓄᓗᓇᐃᔭᐃᑦᑎᐊᕈᒪᔪᖓ ᐃᒪᐃᑦᑐᒥᒃ. 
ᐃᓱᒫᓗᑎᑕᖃᐅᑉᐸᑕ ᐄ ᐃᓱᒫᓘᑎᖃᖅᐸᑕ ᑲᒪᒋᔭᐅᔾᔪᑎᒃᓴᖏᓐᓂᒃ ᐋᖅᑭᒃᓯᓯᒪᓕᕇᖅᑐᒍᑦ. ᐅᕙᒍᑦ ᒐᕙᒪᐅᔪᒍᑦ 
ᑮᓇᐅᔾᔭᔅᓵᕆᔭᐅᖃᑦᑕᕐᓂᐊᖅᑐᓂᒃ ᐱᐅᓂᖅᐹᖑᖅᑰᖅᑐᓂᒃ ᓴᖅᑭᑦᑎᓯᒪᒐᑦᑕ ᑲᓇᑕ ᑲᓇᑕᓕᒫᖅ ᑕᑯᓐᓇᕈᑦᑎᒃᑯᑦ. ᐄ 
ᐊᒃᓱᕉᑎᓪᓗᑎᒍᓂᒃᑯᐊ ᑕᒪᐅᙵᖅᑎᓐᓇᓱᑦᑕᕗᑦ ᐋᓐᓂᐊᓯᐅᖅᑏᑦ. 
 
ᐊᒻᒪᓗ ᓂᐱᓕᐅᖅᑕᐅᒐᒪ ᐅᖃᕈᒪᔪᖓ ᑕᐃᒪᓐᓇ ᐊᑲᐅᙱᓕᐅᕈᑎᖃᓕᐊᑐᐊᕌᖓᒥᒃ 
ᖃᐅᔨᒃᑲᖅᑕᐅᑲᐅᑎᒋᖃᑦᑕᕆᐊᖃᖅᑐᒍᑦ ᑲᒪᒋᔭᐅᑦᓴᐅᑎᒋᔪᓐᓇᕐᓂᐊᕐᒪᑕ. ᐅᖃᖅᑏ, ᑭᐅᒋᐊᕐᓗᒍ ᑖᔅᓱᒪ 
ᐊᐱᖅᑯᑎᒋᖅᑲᐅᔭᖓ ᐊᒻᒪᓗ ᖁᔭᓐᓇᒦᕐᖢᒍ ᑖᔅᓱᒥᖓ ᐅᖃᐅᓯᖃᓵᕐᒪᑦ.  
 
ᑎᑎᕋᕐᕕᖃᖅᑐᒍᑦ ᐅᕙᖓ ᑐᖏᓕᕋᓗ ᐊᒻᒪᓗ ᒐᕙᒪᓕᕆᔨᒃᑯᓐᓃᙶᖅᑐᖅ ᐋᑐᕚᒥ, ᑖᒃᑯᐊᖑᓪᓗᑕ ᑮᓇᐅᔭᓂᒃ 
ᓴᓂᕐᕙᐃᔪᒪᔪᒍᑦ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔪᓐᓇᕐᓂᐊᕋᑦᑕ ᐃᒻᒪᖄᓘᓐᓃᑦ ᐅᖃᐅᓯᓕᕆᓂᕐᒧᑦ ᑐᕌᖓᔪᓂᒃ 
ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᒍᓐᓇᕐᓂᐊᕋᑦᑕ.  
 
ᑕᐃᓐᓇ ᐱᓕᐲᓄᒥᐅᑕᖅ ᒪᐅᙵᕈᒪᒍᑎᒃ ᐋᓐᑎᐅᕆᔪ ᐋᓪᐴᑕ ᖃᓪᓗᓈᑦ ᓄᓇᖏᓐᓄᑦ ᕗᕆᑎᔅ ᑲᓚᒻᐱᐊᒧᓪᓗ 
ᑕᐃᒪ ᑕᐃᒃᑯᓄᖓᖔᕈᒪᓲᖑᒻᒪᑕ.  
 
ᑕᐃᒪ ᐊᒃᓱᕉᑎᒋᓂᐊᖅᑕᕗᑦ ᓄᓇᕗᓕᐊᕈᒪᖃᑦᑕᓂᐊᕐᒥᖕᒪᑕ. ᐄ, ᐊᒃᓱᕉᑎᒋᔭᕆᐊᖃᖅᑕᕗᑦ ᑕᒪᓐᓇ, 
ᐃᑲᔪᖅᑕᐅᔪᒪᒋᓪᓗᑕ ᒐᕙᒪᐅᙱᑦᑐᓄᑦ ᑎᒥᙳᖅᑎᑕᐅᓯᒪᔪᓄᑦ.  

ᐊᒃᓵᕐᓯᓇᓱᙱᑦᑐᒎᒐᓗᐊᖅ ᐃᖅᑲᓇᐃᔮᓂᒃ ᑭᓯᐊᓂ ᐱᓗᐊᕐᖢᒍ ᑕᒪᒃᑯᐊ ᐱᑐᐃᓐᓇᐅᖏᑦᑐᓕᕆᔩᑦ ᑕᒪᐅᖓ 
ᓄᓇᕗᒻᒧᖔᖅ ᓴᖑᑎᑦᑐᒥᓇᐅᒻᒪᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6ᒋᔭᖓᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒪᓕᒐᓕᐅᖅᑎ ᑰᓕ.  
 
ᐊᐱᖅᑯᑦ 685 - 2(4): ᐊᓂᑦᑎᕖᑦ ᓄᓇᕗᑦᒥ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑕᐅᓚᐅᕐᓯᒪᔫᒐᓗᐊᖅ ᑕᒡᕙᓂ ᐃᒡᓗᒥ ᐊᐱᖅᑯᑎᒋᔪᒪᓪᓗᒍ 
ᒐᕙᒪᒃᑯᑦ ᒥᓂᔅᑕᖓᑦ ᑖᒃᑯᓄᖓ ᒐᕙᒪᕋᓛᓄᑦ ᐊᒻᒪ ᑖᒃᑯᐊ ᐃᑲᔪᖅᑕᐅᕝᕕᒐᓚᓐᓄᑦ ᐱᓕᕆᔨᐅᔪᒧᑦ Government 
services-ᑯᓐᓄᑦ. ᖃᓄᕐᓕᑭᐊᖅ ᒐᕙᒪᒃᑯᑦ plan ᖃᖅᑎᒋᕙᑦ ᐊᑦᑕᑯᐊᓗᐃᑦ ᐊᑐᙱᑦᑐᐊᓗᐃᑦ waste 
management ᒥᒃᓵᓄᑦ plan-ᓕᐅᖅᐸᓪᓕᐊᒐᓗᐊᖅᐱᓰ ᑕᒪᑐᒪ ᒥᒃᓵᓄᑦ ᓄᓇᕗᑦᒥᐅᑦ ᐃᓱᒫᓗᓐᓇᖅᑐᖁᑎᖏᑦ 
ᐱᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᓕᕆᐊᓕᒃ ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᓄᓪᓗ, 
ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ, ᐊᐱᕆᕙᒋᑦ ᑕᒪᓐᓇ ᐊᐱᖅᑯᑎᑦᓯᐊᕙᒃ. ᐄ, 
ᑕᒪᑐᒪ ᒥᔅᓵᓄᑦ ᐅᖃᖃᑎᒌᓚᐅᖅᐸᒃᑐᒍᑦ ᐅᕙᒍᓪᓗ ᐊᒻᒪᓗ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ. 
ᑕᒪᓐᓇ ᐸᕐᓇᑦᑕᐅᕙᓪᓕᐊᓯᒪᔫᒐᓗᐊᖅ ᐊᒻᒪ ᑕᐃᒃᑯᐊ ᐱᖁᑎᕕᓂᐊᓗᐃᑦ ᒪᑯᐊ ᓴᕖᑦ ᐱᓗᐊᖅᑐᒥ, 
ᐸᕐᓇᒃᑕᐅᑦᑎᐊᖅᐸᓪᓕᐊᓕᕐᓂᖅᑑᒐᓗᐃᑦ ᐱᔭᕆᐊᑐᓚᐅᕐᒪᑕ ᑮᓯᐊᓂ ᑕᐃᔅᓱᒪᓂ ᐱᒋᐊᓕᓵᖅᑎᓪᓗᑕ ᒪᐅᓇ 
ᐱᓗᐊᖅᓯᒪᔫᔭᓐᖏᑦᑐᖅ. ᓯᕗᒧᑦ ᐱᕙᓪᓕᐊᑐᐃᓐᓇᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐅᕙᓂ ᐃᒡᓘᑉ ᐃᓗᐊᓂ ᐊᐱᖅᑯᑎᒋᔭᐅᓚᐅᖅᓯᒪᖕᒪᑦ ᑕᐃᓐᓇ 
ᓂᕈᐊᖅᑕᐅᖃᑎᒋᓯᒪᔭᕋ ᒪᓕᒐᓕᕆᔨᐅᓐᖑᐊᖅᑎᓪᓗᒋᑦ ᒪᒃᑯᒃᑐᐃᑦ ᒥᓂᔅᑕᓐᖑᐊᖅ ᐊᐴᓚᓂ ᒪᓂᓚ 
ᐊᐱᕆᓚᐅᖅᓯᒪᖕᒪᑦ. ᒥᓂᔅᑕᐅᓪᓗᓂᓕᒎᖅ ᐃᒫᒃ ᑭᐅᓚᐅᖅᑑᒐᓗᐊᖅ ᐊᐱᕆᔭᐅᒐᒥ ᑖᔅᓱᒥᖓ, ᐃᓱᒪᒋᔭᕗᓪᓕ 
ᑕᒪᒃᑯᓂ ᐊᒃᑕᑰᕕᓂᐊᓗᖕᓄᑦ ᓴᓗᒻᒪᖅᓴᐅᕕᒃ ᓄᓇᕗᓕᒫᒧᑦ ᑐᕌᖅᑐᒥᑦ ᐃᓱᒪᒐᓗᐊᖅᑐᒍᑦ ᑕᒪᒃᑯᐊ ᐊᕙᑎᓕᕆᓂᖅ 
ᓱᕈᖅᑕᐅᖁᓇᒍ ᑕᒫᓂ ᓄᓇᑦᑎᓐᓂ.  
 
ᑕᐃᒫᒃᑕᐅᖃᐃ ᑭᐅᔪᓐᓇᕆᕙ ᒥᓂᔅᑕ ᑕᐃᒃᑯᐊ ᒪᒃᑯᒃᑐᐃᑦ ᒪᓂᒐᓕᐅᓐᖑᐊᑎᑦ ᐸᕐᓇᐅᑎᖃᕈᒪᓚᐅᖅᑐᑦ 
ᒪᓕᒐᓕᐅᕐᓂᐊᑐᒡᒎᓚᒻᒪᕆᓚᐅᖅᑐᓪᓘᓐᓃᑦ. ᑕᐃᒪᓐᓇᖃᐃ ᑲᒥᑦ-ᑑᓪᓗᐊᕆᕕᑦ ᒪᓕᒐᓕᐅᕐᓂᐊᖅᐳᑎᑦ ᑕᒪᒃᑯᐊ 
ᐊᑦᑕᑯᐊᓗᐃᑦ ᕚᑐᓖᕕᓃᓪᓗ, ᐊᒃᓴᓗᐊᕕᓃᓪᓗ, ᐊᐅᒃᑕᔫᕌᓗᐃᓪᓗ ᑕᒪᒃᑯᐊ ᑕᒪᐅᖓ ᐃᒋᑕᐅᑐᐃᓐᓇᖃᑦᑕᖅᑐᑦ 
ᓄᓇᑦᑎᓐᓅᑐᐃᓐᓇᖁᓇᒋᑦ. ᒪᓕᒐᖑᓗᒍᖃᐃ ᐋᖅᑭᒋᐊᕈᓐᓇᕆᕗᑎᑦ ᑕᐃᒃᑯᐊ ᒥᓂᔅᑕᐅᓐᖑᐊᖅᑐᖅ ᐅᖃᓚᐅᕐᒪᑐᑦ? 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐱᓕᕆᐊᓕᒃ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑐᓕᕆᔨᒃᑯᓄᓪᓗ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐋᑦᓱᒪᓐᖏᑕᕋᓗᐊᕋ ᑖᓐᓇ ᐊᕙᑎᓕᕆᔨ ᒥᓂᔅᑑᔪᖅ 
ᐅᕝᕙᓘᓐᓃᑦ ᑖᓐᓇ ᐱᕙᓪᓕᐊᔪᓄᑦ ᒥᓂᔅᑑᔪᖅ. ᑭᓯᐊᓂ ᑕᒪᓐᓇ ᐱᓕᕆᐊᖑᒻᒪᕆᓕᕐᒪᑦ ᐊᒻᒪᓗ ᑕᐃᒃᑯᓂᖓ 
ᖃᑦᑕᐅᔮᓗᖕᓂᑦ ᑕᑯᔅᓴᐅᓕᖅᑐᖅ ᐃᖃᓗᖕᓂ ᐊᒻᒪ ᑲᖏᖅᖠᓂᕐᒥᑦ. ᑕᐃᒪ ᒥᒃᖠᓕᖅᑕᐅᔪᑦ ᓯᖃᖅᑎᐅᑎᑕᖃᓕᕐᒪᑦ. 
ᑕᐃᒪᓐᓇ ᐱᓕᕆᓇᓱᒃᑐᐊᓘᓕᖅᑑᒐᓗᐃᑦ ᐊᒻᒪ ᑕᐃᒃᑯᐊ ᑲᑎᑕᐅᑉᓗᑎᑦ ᐊᐅᓪᓚᖅᑎᑕᐅᖃᑦᑕᓕᖅᑑᒐᓗᐃᑦ.  
ᐱᕙᓪᓕᐊᑐᐃᓐᓇᖅᑑᒐᓗᐃᑦ ᑕᒪᑐᒪ ᒥᔅᓵᓄᑦ. ᐊᒻᒪ ᐅᖃᖅᑲᐅᒐᓚ ᐸᕐᓇᒃᑐᒍᑦ ᐊᒻᒪ ᐅᖃᖃᑎᒌᖏᓐᓇᖅᑐᒍᑦ 
ᑕᐃᔅᓄᓱᒪᓂ ᑕᐃᖅᑲᐅᔭᒃᑲ ᐃᖅᑲᓇᐃᔭᕐᕕᐅᔪᑦ ᓴᓇᔨᖏᑦ. ᐅᑯᐊ ᑐᒡᓕᕆᔭᖏᑦ Official-ᒋᔭᖏᑦ ᐊᒻᒪ ᐅᕙᒍᑦ 
CG&S-ᑯᑦ ᐃᓚᐅᖃᑕᐅᓪᓗᑎᑦ.  
 
ᑕᒪᓐᓇ ᐅᖃᐅᓯᐅᔪᖅ ᑖᔅᓱᒧᖓ ᑲᑎᒪᔨᐅᖃᑎᓐᓄᑦ ᐱᒻᒪᕆᐅᕗᖅ ᐊᒻᒪᓗ ᐱᓕᕆᓂᐊᖅᑕᕗᑦ ᓱᓕ. ᖁᔭᓐᓇᒦᒃ, 
ᐅᖃᖅᑎᑦᓯᔩ.  

ᐅᖃᖅᑎ: ᖁᔭᓐᓇᒦ, ᒥᓂᔅᑕ ᐸᕋᐅᓐ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ 
ᕿᑎᐊᓄᑦ, ᒥᔅᑕ ᑐᑐ.  
 
ᐊᐱᖅᑯᑦ 686 - 2(4): ᐃᖃᓗᐃᑦ ᒥᑦᑕᕐᕕᖓᑕ ᐸᕐᓇᐅᑎᒻᒪᕆᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᐱᔪᒪᔭᕋ ᒥᓂᔅᑕᖓᓄᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ.  
 
ᐅᖃᖅᑏ, ᖁᕕᐊᓱᑦᑎᐊᖅᑐᖓ ᑐᓴᖅᑲᐅᒐᒪ ᒥᓂᔅᑕ ᐅᖃᓪᓚᒃᑎᓪᓗᒍ ᐃᑉᐸᒃᓴᖅ ᐱᔾᔪᑎᖃᖅᖢᓂ ᒥᑦᑕᕐᕕᐅᑉ 
ᐸᕐᓇᒃᑕᐅᔾᔪᑎᒃᓴᖏᓐᓄᑦ. ᑖᓐᓇ ᐊᐱᖅᑯᑎᒋᖃᑦᑕᖅᓯᒪᒐᒃᑯ, ᓯᕗᓪᓕᖅᐹᒥᓘᓐᓃᑦ ᓂᕈᐊᖅᑕᐅᓯᒪᑎᓪᓗᒋᑦ 
ᒪᓕᒐᓕᐅᖅᑏᑦ.  
 
ᐅᖃᖅᑏ, ᓇᓗᓇᐃᔭᖅᓯᓚᐅᕐᒪᑦ ᐃᑉᐸᒃᓴᖅ ᐅᖃᓪᓚᒃᑎᓪᓗᒍ, ᑕᐃᒃᑯᐊᒎᖅ ᒥᑦᑕᕐᕕᖕᒧᑦ ᐃᖃᓗᖕᓂ ᐸᕐᓇᐅᑏᑦ 
ᐱᓕᕆᔭᐅᓚᐅᖅᓯᒪᔪᑦ 1999-ᒥᑦ ᐊᒻᒪᓗᑦᑕᐅᖅ ᓇᓗᓇᐃᖅᓯᓯᒪᖕᒪᑦ ᐸᕐᓇᐅᑎᓂᑦ ᑕᐃᑲᓂ ᓇᓕᖅᑯᑦᑕᐃᓯᒪᓪᓗᑎᑦ 
ᖃᓄᖅ ᐱᕈᖅᐸᓪᓕᐊᑎᒋᓂᐊᕐᒪᖔᖅ ᖃᓄᕐᓗ ᐱᓕᕆᐊᒃᓴᖃᖅᐸᓪᓕᐊᑎᒋᓂᐊᕐᒪᖔᖅ ᒥᑦᑕᕐᕕᐅᔪᖅ. 
ᓇᓗᓇᐃᖅᓯᓚᐅᕐᒥᖕᒪᑦ ᐃᓄᒋᐊᒃᓯᕙᓪᓕᐊᓂᖓ ᐅᓄᖅᓯᕙᓪᓕᐊᓂᖏᓪᓗ ᑕᒫᓃᑦᑐᑦ 
ᐊᑦᑕᕐᓈᕿᖃᑦᑕᖅᐸᓪᓕᐊᓕᕐᒥᖕᒪᑕ. ᐅᓄᑲᓪᓚᒃᑐᑦ ᓴᖅᑭᖃᑦᑕᖅᓯᒪᖕᒪᑕ ᐱᔮᖅᑯᒻᒥᐅᓐᖏᑦᑐᖅ ᑕᐃᒪᐃᓕᑲᓪᓚᒃᑐᑦ 
ᐊᕐᕌᒍᑦ ᑕᓪᓕᒪᑦ ᐱᖓᓲᔪᖅᑐᑦ ᐃᓗᐊᓂ.  
 
ᑕᐃᓐᓇᓗ ᑕᑯᔪᒪᓐᓇᖅ ᐸᕐᓇᐅᑎᐅᔪᑦ ᐊᒻᒪᓗ ᓯᕕᑭᑦᑐᒧᑦ ᐱᕙᓪᓕᐊᑎᑦᑎᔾᔪᑎᓄᑦ ᐱᓕᕆᐊᖑᔪᑦ 
ᐱᒋᐊᖅᑕᐅᓂᐊᖅᐸᓪᓚᐃᖕᒪᑦ 1999-2001 ᐊᑯᓐᓂᖓᓂ ᐱᓕᕆᔭᕆᐊᖃᖅᑕᐅᓚᐅᖅᓯᒪᒐᓗᐊᕐᒪᑦ ᓄᑖᒥ ᒥᑦᑕᕐᕕᖕᒥ 
ᐅᑕᖅᑭᕕᖕᒥ ᓴᓇᑎᓪᓗᒋᑦ. ᐃᒻᒪᖃ ᒥᓂᔅᑕᐅᔪᖅ ᑖᓐᓇ ᓇᓗᓇᐃᖅᓯᔪᓐᓇᕐᒪᖔᓐ ᖃᖓᒃᑯᑦ ᑖᓐᓇ 
ᐱᓕᕆᐊᖑᔪᒫᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᑕᐃᒃᑯᐊ ᐃᖃᓗᐃᑦ ᒥᑦᑕᕐᕕᐊᓄᑦ 
ᐸᕐᓇᐅᑏᑦ ᑕᐃᑯᖓ ᖃᖓᑕᓲᒧᑦ ᐅᑕᖅᑭᕕᐅᔪᖅ ᑕᐃᓐᓇ, ᓄᖅᑲᖔᕐᕕᐅᔪᖅ ᓄᑖᓄᑦ ᒐᕙᒪᐅᔪᓄᑦ 
ᓂᕈᐊᖅᑕᐅᔪᓄᑦ ᐃᓱᒪᖅᓲᑎᒋᔭᐅᓂᐊᖅᑐᖅ ᑲᓇᑕᐅᑉ ᒐᕙᒪᒃᑯᖏᑦᑕᐅᖅ ᐱᓕᕆᖃᑕᐅᔭᕆᐊᖃᕐᓂᐊᕆᓪᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᓚᐅᕐᒪᑦ ᐅᖃᓪᓚᑦᑎᓪᓗᒍ ᒥᓂᔅᑕᐃᑦ ᐅᖃᓪᓚᕝᕕᖓᓂᑦ. 
ᑕᐃᓐᓇᒎᖅ ᕿᑯᖅᑕᐅᓚᐅᕐᒪᑦ ᐊᐅᔭ ᖃᖓᑕᓲᓄᑦ ᓂᐅᕋᐃᕕᐅᔪᖅ ᐃᓄᓐᓂᑦ. ᑕᐃᒃᑯᐊᓗᒎᖅ ᓂᐅᕋᖅᑕᐅᒑᖓᒥᒃ 
ᐃᓄᐃᑦ ᕙᓯᑰᖃᑦᑕᕐᓂᐊᓕᕐᒪᑕ, ᐅᓯᑲᖅᑕᐅᑎᒃᑯᑦ ᑕᐃᑯᖓ ᐅᑕᖅᑭᕕᒧᐊᕈᔾᔭᐅᓗᑎᒃ ᐃᑦᑎᕐᕕᒻᒥᓂᒃ, 
ᕿᔪᖁᑎᒥᓐᓂᒃ ᐊᐃᒃᓯᕐᓗᑎᒃ. ᐅᓯᑲᖅᑕᐅᑎᒧᑦ, ᕚᓯᒧᑦ ᐃᑭᑎᑕᐅᕌᓪᓚᓚᐅᕐᓗᑎᒃ ᖃᖓᑕᓲᒧᐊᕈᔾᔭᐅᓗᑎᓪᓘᓐᓃᑦ.  
 
ᑕᐃᒃᑯᐊ, ᐹ ᐊᔪᓕᕐᒪᑦ ᑕᐃᔅᓱᒪᓂ ᐋᖅᑭᑦᑕᐅᑐᐃᓐᓇᕐᓂᓐᖏᓚᖅ ᑖᓐᓇ ᒥᑦᑕᕐᕕᓕᐅᑐᐃᓐᓇᕐᓗᑎᒃ? ᒥᓂᔅᑕ 
ᐅᖃᓚᐅᕐᒪᑦ, ᑲᓇᑕᐅᒡᒎᖅ ᒐᕙᒪᒃᑯᖏᑦ ᐃᓱᒪᖅᓱᕐᒪᑕ ᑮᓇᐅᔭᖃᖅᑎᑦᑎᒍᑎᒃ ᑭᓯᐊᓂ, ᑕᐃᒃᑯᐊ 
ᐅᖃᖃᑎᒋᔭᐅᖅᑳᓚᐅᕐᓗᑎᒃ. ᐅᖃᖃᑎᖃᕆᐊᖃᓚᐅᕐᒪᑦ ᑕᐃᔅᓱᒧᖓ ᓇᓂᔾᔪᑎᐅᔪᒧᑦ ᖃᖓᑕᓲᓄᑦ 
ᓯᕗᓪᓕᐅᔾᔭᐅᓯᒪᒻᒪᒡᒎᖅ. 

ᓄᑖᓂᒃ ᒪᓕᒐᖅᑕᖃᐅᓕᕐᒪᑦ ᒪᓕᒐᓐᓂᓪᓗ ᒪᓕᓐᖏᔾᔪᑏᑦ, ᐱᔾᔪᑏᑦ ᑕᐃᒃᑯᐊ ᓴᖅᑭᑕᐅᓯᒪᓕᕆᓪᓗᑎᒃ ᖃᓄᑎᒋ 
ᓯᕗᓪᓕᐅᔾᔭᐅᑎᒋᓯᒪᕙ, ᐊᒻᒪᓗ ᑐᓴᕋᓱᐊᖅᓯᒪᓂᖃᖅᐹᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᕙᓪᓕᐊᔪᓕᕆᓂᕐᒧᑦ ᒪᓕᒐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇᐃᓛᒃ ᒥᑦᑕᕐᕕᕗᑦ ᐅᑕᖅᑭᕕᒻᒥᑦ ᑖᓐᓇ ᐃᖃᓗᓐᓂ 
ᐊᒃᓱᐊᓗᒃ ᓂᓐᓂᐅᖅᐸᒻᒪᑦ. ᖃᐅᑕᒫᒐᓚᒻᒪᕆᐊᓗᒃ ᐊᒻᒪ ᐅᓪᓗᑕᒫᑦ ᑕᒫᓂ 80-ᒐᒪᐃᑦ ᑎᒻᒥᓲᑦ ᑕᒪᐅᖓ ᒥᖃᑦᑕᕐᒪᑕ 
ᑖᓐᓇ ᑐᐊᕕᕆᔭᒻᒪᕆᐊᓗᒐᓗᐊᕗᑦ ᑖᓐᓇ ᐃᖃᓗᐃᑦ ᖃᖓ ᑖᓐᓇ ᒥᑦᑕᕐᕕᒃ ᐅᑕᖅᑭᕕᑖᕋᔭᕐᒪᖔᓐ. 
ᐊᒃᓱᕈᕆᔭᕋᓗᐊᕗᑦ ᐊᒻᒪ ᐅᖃᓪᓚᖃᑎᒌᓐᓇᖅᑕᕗᑦ ᑖᒃᑯᐊ ᒐᕙᒪᑐᖃᒃᑯᓐᓂᑦ ᑖᒃᑯᐊ ᑲᓇᑕᒃᑯᑦ ᐱᓕᕆᔩᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᓂᓯᓲᑦ ᖃᖓᑕᓲᓂᒃ ᓯᕗᓪᓕᐅᔾᔭᐅᔪᒃᓴᐅᔫᒐᓗᐊᑦ. 
ᖃᖓᑕᓲᒃᑯᕕᕗᑦ ᑖᓐᓇ ᐊᖑᒻᒪᑎᑦᑎᐊᕐᓂᐊᕐᒪᑦ ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᖏᓐᓄᑦ.  
 
ᐊᒻᒪᓗᑦᑕᐅᖅ ᑕᐃᒫᒃ ᐅᖃᓚᐅᖅᑎᓪᓗᖓ ᐸᕐᓇᐅᑏᑦ ᐃᓚᖓᑦ ᐅᖃᖅᓯᒪᓚᐅᕐᒪᑦ ᓄᑖᒥᒎᖅ 
ᐅᑕᖅᑭᕕᓕᐅᕐᓂᐊᕐᒪᑕ. ᐱᓕᕆᕝᕕᓰ ᓂᕈᐊᖅᓯᓯᒪᓕᖅᐹ ᐅᕝᕙᓘᓐᓃᑦ ᐊᖏᕈᑎᖃᖅᓯᒪᓕᖅᐹ ᓇᓕᐊᓐᓂᑦ 
ᐃᓂᖃᖅᑎᑕᐅᓂᐊᕐᒪᖔᖅ, ᐸᕐᓇᐅᑎᓃᑎᑕᐅᕚᑦ, ᐱᓕᕆᕕᓯ ᖃᐅᔨᓯᒪᓕᕇᖅᐹ ᓇᓕᐊᓐᓂᑦ 
ᐃᓂᖃᖅᑎᑎᑕᐅᓂᐊᕐᒪᖔᖅ, ᐅᑕᖅᓯᑭᕕᒃᓴᐅᔪᖅ ᓂᕈᐊᖅᑕᐅᔭᕇᖅᐹ ᐃᓂᒃᓴᕆᓂᐊᖅᑕᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᑦᑕᕐᕕᒻᒥ ᐅᑕᖅᑭᕕᐅᔪᖅ ᒫᓐᓇ 
ᐱᓕᕆᐊᕆᔭᕗᑦ ᐅᐊᓇᖓᓃᓐᓂᐊᖅᑐᖅ ᑕᐃᒃᓱᒪ ᒥᑦᑕᕐᕕᐅᑉ. ᑕᐃᒃᑯᐊ ᑲᑎᑦᑐᐊᓘᖃᑦᑕᕐᒪᑕ ᖃᖓᑕᓲᑦ ᒫᓐᓇ 
ᑕᐃᑲᓂ ᐃᓂᒋᕙᑦᑕᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᑭᖑᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ. ᖃᐅᔨᒪᒐᒪᐃᓛᒃ ᑕᐃᓐᓇ ᒥᑦᑕᕐᕕᒃ 
ᑕᐅᕙᓃᑉᐸᑦ, ᓂᕈᐊᖅᑕᐅᓯᒪᓕᕇᖅᐸᓪᓗ ᐃᓂᒃᓴᕆᓂᐊᖅᑕᖓ ᑕᒪᓐᓇᖃᐃ ᖃᖓᑕᓲᓕᕆᔩᒃ ᒪᕐᕉᒃ. ᑕᐃᒃᑯᐊ 
ᑲᓇᐃᑎᐊᓐ ᓄᐊᑦᑯᓪᓗ, ᐃᑯᐊᓪᓚᖅᑐᖃᓚᐅᖅᓯᒪᒻᒪᑦ ᓯᕐᓗᐊᖓᑦ ᑕᐃᑲᓂ ᔭᒐᐃᓚᐅᖅᓯᒪᓪᓗᑎᓪᓗ ᑲᓇᐃᑎᐊᓐ 
ᓄᐊᔅ ᐊᒻᒪ ᕘᔅᑦ ᐃᐊᒃᑯᑦ ᑕᒪᕐᒥᒃ. ᖃᐅᔨᒪᔭᕆᐊᖃᕐᒪᑕ ᓇᓂ ᐃᓂᖃᕐᓂᐊᕐᒪᖔᑦ ᑕᐃᓐᓇ ᐅᑕᖅᑭᕝᕕᒃᓴᐅᓂᐊᖅᑐᖅ 
ᐸᕐᓇᐅᑎᓕᐅᕆᐊᖃᕐᓂᐊᕐᒪᑕ. ᓄᑖᓂ ᓴᓇᔭᕆᐊᖃᕈᑎᒃ ᓲᕐᓗ ᓯᕐᓗᐊᒃᓴᐅᓂᐊᖅᑐᓂᒃ.  
 
ᒥᓂᔅᑕ ᑐᓴᖅᑎᑦᑎᔪᓐᓇᕐᓂᐊᖅᐹ ᐅᕙᓐᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᑐᓴᖅᑎᑦᑎᔪᓐᓇᕐᓂᐊᖅᐸᑦ ᒪᕐᕉᒃ 
ᑕᐃᒃᑯᐊ ᖃᖓᑕᓲᓕᕆᔨᐅᔪᑦ ᑲᓇᐃᑎᐊᓐ ᓄᐊᔅᑯᑦ ᕘᔅᑦ ᐃᐊᒃᑯᑦ ᑐᓴᖅᑎᑕᐅᓂᐊᖅᐳᑦ ᓇᓂ ᐃᓂᒃᓴᖃᕐᓂᐊᕐᒪᖔᑦ 
ᑕᐃᓐᓇ ᐅᑕᖅᑭᕝᕕᔅᓴᐅᓂᐊᖅᑐᖅ ᖃᖓᑕᓲᒃᑯᕕᒻᒥ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ.  

ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᖓᑕᓲᓕᕆᔩᑦ ᑕᐃᒃᑯᐊ 
ᐅᓯᑲᑦᑕᓂᖅᐸᖑᔪᑦ ᑐᓴᐅᒪᑏᓐᓇᖃᑦᑕᖅᑕᕗᑦ ᓇᓃᒃᑲᔭᕐᒪᖔᖅ ᐃᓂᒃᓴᖓ ᑲᓇᐃᑎᐊᓐ ᓄᐊᔅ. ᒫᓐᓇ 
ᐸᕐᓇᐅᑎᓕᐅᖅᐸᓪᓕᐊᓕᕐᒥᒻᒪᑕ ᓴᓇᕙᓪᓕᐊᓇᓱᓕᖅᑐᑦ ᓴᓇᕝᕕᒋᓇᓱᑦᑕᑦᑕ ᐃᓂᒋᔭᖓᓂᒃ ᐅᑕᖅᑭᕝᕕᒃᓴᒥᒃ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᐋᕆᐊᒃ.  
 
ᐊᐱᖅᑯᑦ 687 - 2(4): ᓄᓇᕗᑦ ᒐᕙᒪᖓᑦ ᐃᑲᔪᕐᓂᐊᕐᒪᖔᑕ ᓄᓇᕗᒥᐅᓂᑦ ᐅᖅᓱᐊᓗᐃᑦ 

ᐊᑭᑦᑐᕐᓂᖏᓐᓄᑦ? (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑮᓇᐅᔭᓕᕆᔨᒧᖅᑲᐃ ᐊᐱᕐᓱᕈᒪᔪᖓ.  
 
ᑕᐃᒪ, ᑕᒪᓐᓇ ᒑᓯᒧᑦ ᐊᑭ ᐊᖏᓪᓕᕙᓪᓕᐊᓯᒪᒻᒪᑦ ᒫᓐᓇ ᓄᖅᑲᕐᕕᔅᓴᖓ ᑕᑯᔅᓴᐅᖅᑰᔨᖏᑦᑎᐊᖅᑐᓂ ᑕᒪᑐᒪ 
ᐱᕈᖅᐸᓪᓕᐊᓂᖓᑕ. ᑕᒪᒃᑯᐊ ᐊᒃᓱᕈᕐᓇᖃᑦᑕᕐᒪᑕ ᐃᖅᑲᓇᐃᔮᖃᙱᑦᑐᑦ ᐊᓯᕙᖅᑎᑐᐃᓐᓇᐃᑦ ᐱᓗᐊᖅᑐᒥᒃ. 
ᑕᒪᒃᑯᓂᖓ ᐃᑲᔪᕕᔾᔪᐊᐸᑦᑐᑎᒃ ᓄᓇᓕᐅᖃᑎᒥᓂᒃ ᓂᕿᑎᒍᑦ.  
 
ᐅᒃᑯᐊᓕ ᖃᓪᓗᓈᑦ ᓄᓇᖓᓐᓃᑦᑐᑦ ᐱᕈᕐᓴᐃᔩᑦ ᐃᑲᔪᖅᑕᐅᔪᒪᓕᑲᐅᑎᒋᖃᑦᑕᕐᒪᑕ ᐊᔪᕐᓇᖅᑐᒃᑰᕐᓂᐊᓕᑐᐊᕌᖓᑦ 
ᓂᐅᕕᐅᑎᒃᓴᒥᓂᒃ ᓴᖅᑭᑦᑎᓇᓱᑦᑎᓪᓗᒋᑦ ᓂᕿᓄᑦ. ᑕᒪᒃᑯᐊᓕ ᑕᒫᓂ ᓄᓇᕘᒥ ᒐᕙᒪᒃᑯᑦ ᐃᑲᔫᑎᒃᓴᒥᓂᒃ 
ᑕᒪᒃᑯᓄᖓ ᓴᖅᑭᑦᑎᕙᓪᓕᐊᖏᑦᑎᐊᖅᐸᑦ ᒫᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᒃᑯᓂᖓ ᐅᖅᓱᐊᓗᒻᒧᑦ ᑕᐃᒪ ᐊᕐᕌᓂᐅᓚᐅᖅᑐᕐᖏᓛᒃ 
ᐅᖅᓱᐊᓗᒻᒧᑦ ᑖᒃᓰᔭᕈᑕᐅᕙᑦᑐᑦ ᑕᒪᒃᑯᓄᖓ ᐊᖑᓇᓱᑦᑎᐅᔪᓄᑦ ᐅᕝᕙᓘᓐᓃᑦ ᐃᖃᓗᒐᓱᑦᑎᐅᔪᓄᑦ, ᑖᒃᑯᐊ 
ᐃᑲᔫᑎᒃᓴᖏᓐᓂᒃ ᓇᓗᓇᐃᕐᓯᓚᐅᕋᑦᑕ ᐊᕐᕌᓂᐅᓚᐅᖅᑐᖅ ᐃᓛᒃ ᐅᑭᐅᖑᓚᐅᖅᑐᕐᖏᓛᒃ. ᑕᒪᓐᓇ 
ᐱᒋᐊᓚᐅᕐᓯᒪᔪᖅ, ᑕᒪᒃᑯᓄᖓ ᐊᖑᓇᓱᑉᐸᒃᑐᓄᓪᓗ ᐃᖃᓗᒐᓱᒃᐸᑦᑐᓄᓪᓗ ᐅᕝᕙᓘᓐᓃᑦ ᐅᓇ ᑕᐃᖃᑦᑕᖅᑕᕗᑦ 
ᐊᖅᑯᑏᑦ ᓯᓚᑖᓐᓂ ᐊᑐᖅᑕᐅᔪᑦ. ᐃᒻᒪᖄᓘᓐᓃᑦ ᐊᐅᓪᓚᕈᔾᔨᕙᑦᑐᑦ, ᐳᓚᕋᑦᑎᑦᑎᔩᑦ. ᑕᒪᒃᑯᐊ ᐱᓗᐊᖅᑐᒥᒃ 
ᐊᖑᓇᓱᒃᑎᐅᕙᑦᑐᑦ ᑕᒪᒃᑯᐊ ᐃᑲᔪᕐᔫᒥᔪᒪᓪᓗᑎᒍᑦ ᑖᔅᓱᒥᖓ ᑖᒃᓰᔭᕈᑕᐅᕙᑦᑐᑦ ᐅᑎᕈᓐᓇᕐᓯᖁᓪᓗᒋᑦ ᑕᒪᒃᑯᓄᖓ 
ᑐᒃᓯᕋᐅᑎᒃᑯᑦ ᑖᓐᓇ ᐋᖅᑭᒃᓯᒪᔭᕗᑦ ᐃᑲᔫᑎᒋᓇᓱᐊᖅᑕᕗᑦ ᑕᒪᒃᑯᓄᖓ ᐊᖑᓇᓱᒃᑎᐅᔪᓄᑦ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ, ᐋᕆᐊᒃ.  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑖᓐᓇᐃᓛᒃ ᖃᐅᔨᒪᔭᕗᑦ .06ᓴᓐᓯᖑᓗᐊᕌᕐᔪᑐᐃᓐᓇᖅᑐᖅ 
ᐃᑲᔫᑕᐅᓇᓱᓕᓚᐅᕐᓯᒪᒻᒪᑦ. ᐊᑭᑦᑐᕆᐊᓚᐅᖅᑎᓐᓇᒍᓕ ᐅᖅᓱᐊᓗᒃ ᒑᓯ, ᐊᑭᑦᑐᕆᐊᒃᑲᓐᓂᕋᓗᐊᕐᒪᑦ ᓱᕐᕋᓐᓇᓂ. 
ᑖᔅᓱᒥᖓᐅᙱᑦᑐᖅ ᐊᐱᕐᓲᑎᖃᕋᒪ.  
 
ᐃᒫᒃ ᑖᒃᑯᐊᖏᓛᒃ ᐱᔭᐅᓇᓱᓕᕌᖓᑕᓕ ᑖᒃᑯᐊ ᐱᙱᔾᔪᑎᔅᓴᖏᑦ ᐊᒥᓲᓪᓗᑎᒃ, ᐅᑯᐊ ᑕᕝᕙ ᐊᑐᙱᓗᐊᕈᕕᒋᑦ 
ᐱᔾᔮᙱᑕᑎᑦ ᑕᐃᒪᐃᓕᖓᙱᑦᑐᓂᒃ ᑕᒪᒃᑯᓄᖓ ᐃᓅᖃᑎᒥᓂᒃ ᓄᓇᒥᓐᓂᒃ ᐃᑲᔪᖅᑎᐅᓪᓚᕆᐅᕙᑦᑐᓂᒃ 
ᐊᖑᓇᓱᑦᑎᓄᑦ ᐃᑲᔫᑎᔅᓴᑲᓐᓂᕐᓂᒃ ᓴᖅᑭᑦᑎᓇᓱᒋᐊᔅᓴᖅ ᐸᕐᓇᖏᑦᑎᐊᖅᐹᑦ? ᐃᒫ ᐊᐱᕆᖅᑲᐅᔪᖓ. ᖁᔭᓐᓇᒦᒃ, 
ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ.  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᒃᑯᐊ ᒐᕙᒪᒃᑯᑦ ᑕᒪᑐᒥᖓ ᐃᑲᔪᕐᓯᒪᕕᔾᔪᐊᖅᑐᑦ. ᑖᒃᑯᐊ 
Hunter's Support Program-ᖑᓂᕋᖅᑕᐅᔪᑦ, ᑖᒃᑯᓄᖓ ᑐᓐᖓᕕᒃᑯᓐᓄᓪᓗ ᐊᓯᖏᓐᓂᓪᓗ ᐆᒪᔪᓕᕆᔨᒃᑯᓐᓄᓪᓗ 
ᑕᒪᒃᑯᓂᖓ ᑲᒪᒋᔭᐅᔪᑦ ᐊᒻᒪᓗ ᒐᕙᒪᒃᑰᔪᑎᒍᑦ ᑕᕝᕗᖓ ᑮᓇᐅᔭᒥᒃᑕᐅᖅ ᐃᑲᔫᑎᒋᓂᐊᖅᑕᑦᑎᓐᓄᑦ ᐊᖑᓇᓱᒃᐸᒃᑐᑦ 
ᐃᑲᔫᑎᒃᓴᖏᓐᓄᑦ. ᑕᕝᕘᓇ ᐃᑲᔪᖅᓯᒪᕗᒍᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᖅ. 
 
ᐋᕆᐊᒃ: ᖁᔭᓐᓇᒦ, ᐅᖃᖅᑎᑦᑎᔩ. ᖁᔭᓈᑲᐃᓐᓇᕋᓗᐊᖅᑐᖓ. ᐃᑲᔫᓯᑎᒋᔭᖏᑦ ᑖᒃᑯᐊ ᑕᐃᒪᓐᖔᓗᒡᓕ 
ᐱᑕᖃᐃᓐᓇᖅᑑᒐᓗᐊᖅ ᒫᓐᓇ ᐊᑭᑦᑐᖅᐸᓪᓕᐊᑦᑎᐊᒻᒪᕆᒃᓯᒪᓂᖓᓂ ᑖᒃᑯᐊ ᐃᑲᔫᑎᒃᓴᒃᑲᓐᓂᕐᓂᑦ 
ᐃᑲᔪᓗᐊᕆᓕᓐᖏᒃᑯᑎᑦ ᐃᖕᒥᓂᒃ, ᐃᑲᔫᑎᒃᓴᑲᓐᓂᕐᒥᓂᒃ ᐸᕐᓇᒃᐸᑦ? ᐄᓘᓐᓃᑦ ᐋᒡᒐᓘᓐᓃᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᖅ. ᑮᓇᐅᔭᓕᕆᔨᒃᑯᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐸᕐᓇᑐᐃᓐᓇᖏᑦᑐᒍᑦ ᐊᑐᐊᓂᒃᑐᒍᑦ. ᑖᓐᓇ ᐊᕙᑎᓕᕆᓂᕐᒧᑦ ᐃᒻᒪᖃ ᒥᓂᔅᑑᔪᖅ 
ᑖᔅᓱᒧᖓ ᑭᐅᔪᓐᓇᑦᑎᐊᖅᑐᖅ. ᐃᑲᔪᐊᓂᒃᓯᒪᔪᑦ ᒐᕙᒪᒃᑯᑦ ᑮᓇᐅᔭᑲᓪᓛᖕᓗᓂ ᑖᒃᑯᓄᖓ ᐆᒪᔪᕋᓱᐊᖅᑎᐅᕙᒃᑐᓄᑦ 
ᐃᑲᔫᑎᒃᓴᓂᑦ. ᑖᒃᑯᓄᖓ ᐱᓕᕆᖃᑎᖃᖅᖢᑎᑦ ᐆᒪᔪᓕᕆᔨᒃᑯᓐᓄᓪᓗ ᑐᓐᖓᕕᒃᑯᓐᓄᓪᓗ, ᑖᓐᓇ 
ᐊᕙᑎᓕᕆᔨᒃᑯᓐᓂ ᐊᐅᓚᑕᐅᓪᓗᓂ. ᐸᕐᓇᒃᓯᒪᑐᐃᓐᓇᖏᑦᑐᒍᑦ ᐊᑐᐊᓂᒃᓯᒪᔪᖅ ᑕᒪᓐᓇ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ.  
 
ᐊᐱᖅᑯᑦ 688 - 2(4): ᐊᑦᑕᓇᖅᑕᐃᓕᓯᒪᑎᑕᐅᓂᖏᑦ ᖃᖓᑕᓲᑦ ᐋᓐᓂᐊᔪᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᖃᖅᑎᓯᔩ, ᓇᓕᐊᓄᒃᑭᐊᖅ ᐊᐱᕆᓚᖓᕗᖓ, ᑭᐅᓂᐊᖅᑐᑦ ᖃᐅᔨᒪᔭᒃᑲ. 
ᐅᐱᓇᓚᐅᖅᑐᖅ ᑕᐃᒃᑯᐊ ᐋᓐᓂᐊᕕᓕᐊᑲᑦᑕᑐᐃᑦ ᐱᓇᓱᐊᕈᓯᖅ ᐱᖓᓱᒋᓪᓗᒍ, ᑕᐃᓐᓇ ᑎᑭᑦᑕᕐᓇᓂᐊᓕᕐᒪᑦ 
ᑎᒻᒥᔫᖅ.  
 
ᑭᓯᐊᓂ, ᐅᓪᓗᒥ ᐅᐱᓇᓗᐊᕈᓐᓇᐃᒥᒻᒪᑦ ᑕᐃᒃᑯᐊ ᐆᒃᑑᑎᒋᓗᒍ ᑕᐃᓐᓇ ᐊᖓᒐ ᐊᐅᓪᓚᖃᑕᒋᐊᖃᕐᒪᑦ 
ᖃᐅᔨᓴᖅᑕᐅᖃᑦᑕᕆᐊᖅᓱᓂ ᐊᑯᓂᐅᓐᖏᑐᖅ ᐊᐅᓪᓚᐸᒻᒪᑦ. ᑭᓯᐊᓂ, ᐃᒫᒃ ᐅᖃᖅᓯᒪᒻᒪᑦ, ᓇᖏᐊᓕᕐᓂᕋᖅᓱᓂ. 
ᐃᑉᐸᔅᓴᖅ ᑕᐃᓐᓇ ᑎᒻᒥᔫᖅ ᓄᖅᑲᕇᓚᐅᕐᒥᒻᒪᑦ ᓯᖁᒥᔅᓯᒪᒐᒥᒎᖅ. ᐊᒥᓲᓗᐊᖅᑐᓂ ᑕᐃᒪᐃᓕᕐᒪᑦ ᑕᑲᓄᖓ 
ᓴᓂᑭᓗᐊᓚᐃᑲᑦᓴᔭᐅᑦᓱᑎᑦ ᐅᑭᐅᖅ. ᑕᐃᒃᑯᐊ ᐊᐅᓪᓚᖃᑦᑕᕆᐊᓖᑦ ᓇᖏᐊᓕᖅᐸᓪᓕᐊᑐᐃᓐᓇᖅᑑᔮᕐᒪᑕ.  
 
ᑕᒪᓐᓇ ᒥᓂᔅᑕᐅᖃᐃ ᖃᐅᔨᒋᐊᕈᓐᓇᐸᐅᒃ ᓱᒧᑦ ᑳᓐᑐᕌᑦ ᑕᐃᒃᑯᐊ, ᑳᓐᑐᕌᒋᔭᖓ ᑭᕙᓪᓕᖅ ᐃᐊᒃᑯᑦ, ᖃᓄᑭᐊᖅ 
ᐅᖄᓚᖃᑎᑕᓚᐅᕐᒪᑦ ᑕᐃᒃᑯᐊ ᑳᓐᑐᕌᒥᓂᑦ ᒪᓕᑦᓯᐊᕋᓗᐊᕐᒪᖔᑕ. ᑖᓐᓇᖃᐃ ᒥᓂᔅᑕ ᑕᐃᒃᑯᓂᖓ ᑭᕙᓪᓕᖅ 
ᐃᐊᒃᑯᓐᓂᑦ ᖃᐅᔨᒋᐊᕈᓐᓇᖅᐳᖅ? ᓇᑯᕐᒦᒃ, ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓇᓗᓇᐃᑲᐃᓐᓇᕈᓐᓇᕈᕕᐅᒃ ᐊᐱᖅᑯᑎᒋᔭᐃᑦ ᑖᓐᓇ ᑭᓇᒧᑦ 
ᑐᕌᖅᑎᒻᒪᖔᖅᐱᐅᒃ? ᒥᔅᑕ ᑲᑦᑐᒃ.  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᒥᓂᔅᑕᖓᓄᑦ ᐊᐱᖅᓲᑎᒋᓚᖓᕙᕋ 
ᐃᓱᒪᖅᓱᑎᒃᑲᕕᓐᖓ. ᓇᑯᕐᒦᒃ, ᐅᖃᖅᑎᓯᔩ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐊᐱᖅᓱᓂᐊᖅᑕᓯ ᐃᓱᒪᖅᓱᖄᖅᐸᑲᔅᓯ ᑭᓇᒧᑦ 
ᐊᐱᖅᑯᑎᒋᓂᐊᕐᒪᖔᖅᓯᐅᒃ. ᐃᓱᒪᖅᓱᑎᑕᐅᑲᐃᓐᓇᖃᑦᑕᖏᓐᓇᒪ ᐅᖃᖅᑎᐅᒐᓗᐊᖅᑐᖓ. ᒫᓐᓇ 
ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅᓯᒥᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:34ᒥ ᐊᒻᒪ ᐱᒋᐊᒃᑲᓐᓂᖅᑐᓂ 15:59ᒥ 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ ᐅᑎᕐᒥᒐᔅᓯ. ᑲᔪᓯᒋᐊᕐᓂᐊᕋᑦᑕ ᓄᖅᑲᐅᑎᒋᖅᑲᐅᔭᑦᑎᓐᓄᑦ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑭᐅᔾᔪᑎᖓ ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ. ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑭᐅᓪᓚᕆᒍᓐᓇᖏᑦᑕᕋᓗᐊᕗᑦ ᑭᓯᐊᓂ 
ᖃᐅᔨᓴᕆᐊᑦᑎᐊᕈᒪᔭᕗᑦ.  
 
ᑕᒪᒃᑯᐊ ᐃᖏᕐᕋᕙᑦᑐᑦ ᖃᖓᑕᓲᒃᑯᑦ ᓇᓪᓕᐊᑐᐃᓐᓇᐅᒐᓗᐊᖅᑎᓪᓗᒍ ᐃᓛᓐᓂᒃᑯᑦ ᐊᐅᓚᑦᑎᐊᕈᓐᓃᐸᒻᒪᑕ. ᑕᐃᒫᒃ 
ᖃᐅᔨᓴᖅᑕᐅᒋᐊᖃᓕᖅᐸᑦᑐᑎᒃ ᑕᒪᓐᓇᓗ ᖃᓄᐃᒋᙱᑎᐊᖅᑐᒍ. ᐊᑦᑕᓇᖅᑐᒦᑎᑦᑎᒍᒪᙱᑦᑎᐊᕋᑦᑕ 
ᑭᒡᒐᑐᖅᑕᑯᓗᑦᑎᓐᓂᒃ ᓇᒥᑐᐃᓐᓇᑦᑎᐊᖅ. ᑕᒪᓐᓇ ᐊᑦᑕᓇᖅᑐᒦᑎᑦᑎᒍᒪᕙᙱᒻᒪᑕᑦᑕᐅᖅ ᑕᒪᒃᑯᐊ ᓇᒻᒥᓂᓖᑦ, 
ᑕᒪᓐᓇ ᖃᐅᑕᒫᑦ ᐊᑐᖅᑕᐅᓕᖅᑲᑦ ᖃᐅᔨᑎᑕᐅᒍᒪᑦᑎᐊᖅᑐᒍᑦ ᑖᒃᑯᓄᖓ ᓴᓂᑭᓗᐊᕐᒥᐅᑕᑯᓗᓐᓄᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑲᐅᔭᕋ ᓇᓗᓕᒐᓛᒃᑕᕋᓗᐊᕋ, ᑭᓯᐊᓂ ᑭᐅᒍᑎᖓ 
ᐊᐱᖅᓱᕈᑎᒋᓗᒍᖃᐃ. ᐃᓛᒃ, ᐊᒥᓱᒐᓛᓘᒻᒪᑕ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐃᓚᖏᑦ ᐃᑭᒍᒪᓐᖏᒃᑲᓗᐊᖅᓱᑎᒃ 
ᑕᐃᒫᒃᑭᓯᐊᓂᐅᓕᕐᒪᑕ ᓲᕐᓗ. ᐊᒥᓲᓗᐊᖅᑐᓂᒃ "mechanical, mechanical, mechanical"-ᑐᐃᓐᓇᓕᕐᒪ 
ᑕᐃᒃᑯᐊ  ᑭᕙᓪᓕᖅ ᐃᐊᒃᑯᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᐃᒃᑯᓄᖓ ᑲᒪᒋᔭᐅᕕᒧᑦᑕᐅᖅ. 
 
ᑖᓐᓇ ᓇᐅᔮᓄᑦ ᒪᓕᒐᓕᐅᖅᑎᐅᖃᑎᒐ ᐊᐱᕆᓚᐅᕐᒥᒐᒃᑯ ᑕᐃᒪᐃᒻᒥᒻᒪᖔᑕ, ᑕᐃᒃᑯᐊᓕᒎᖅ 
ᑕᐃᒪᐃᓚᐅᖅᓯᒪᓐᖏᑦᑐᐃᑦ ᓇᐅᔮᓕᐊᖅᑐᐃᑦ-ᓚᓚᐅᕐᖓᑦ. ᑕᐃᓐᓇ ᓴᓂᑭᓗᐊᓕᐊᖅᑐᖅ ᓯᓚᑦᓵᓗᒐᓗᐊᕐᒪᑦ 
ᑕᐃᓐᓇᒎᖅ ᓯᖁᒥᓯᒪᒻᒪᑦ ᑎᖕᒥᔫᖅ ᑎᑭᓚᖓᓐᖏᑦᑐᖅ, ᑕᐃᒪᐃᓕᕙᒻᒪᑕ. ᑖᓐᓇᖃᐃ ᓯᕗᓕᖅᑎ ᖃᖓ ᑕᒪᓐᓇ 
ᖃᐅᔨᒋᐊᕈᓐᓇᓂᐊᖅᐸᐅᖃᐃ? ᖃᐅᔨᒋᐊᕐᓂᐊᕐᓂᕋᖅᓱᓂ ᐅᖃᕋᑕᕐᒪᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᖁᑦᑎᓂᖅᐹᖅ ᑲᑎᒪᔨᓂᒃ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑐᓴᑦᑎᐊᕈᒪᕋᑖᕋᒪ ᖃᓄᑎᒌᓕᕐᒪᖔᑕ ᑕᒪᒃᑯᐊ 
ᐊᔾᔨᒌᓐᖏᑦᑐᒐᓚᐃᑦ ᖃᖓᑕᓲᑦ ᑕᐃᒪᐃᖃᑦᑕᖅᓯᒪᒻᒪᑕ, ᑕᒫᓂᓗ ᐃᖃᓗᓐᓂ. ᐊᒻᒪ ᑐᓴᕐᓇᖃᑦᑕᖅᓯᒪᔪᖅ ᐊᒻᒪ 
ᐊᑐᖃᑦᑕᖅᓯᒪᓪᓗᒍ. ᖁᕕᐊᓇᓐᖏᓲᖅ ᐊᐅᓪᓚᖐᓐᓇᖅᑐᓂ ᐸᕐᓇᓯᒪᒐᓗᐊᖅᑐᓂ ᑖᓐᓇ ᐊᑲᐅᓐᖏᕕᔾᔪᐊᖅᑐᖅ ᐊᒻᒪ 
ᑐᐊᕕᕐᓇᖅᑐᒦᑦᑐᓂ.  
 
ᐄ, ᑖᓐᓇ ᖃᐅᔨᒋᐊᖅᑕᐅᑎᓐᓂᐊᖅᑲᕋ ᐊᒻᒪᓗ ᐅᓂᒃᑳᖅᓯᒪᔪᒥᒃ ᑕᑯᔪᒪᓂᐊᖅᑐᖓ ᑖᒃᑯᐊ 
ᖃᓄᐃᓕᐅᖅᐸᓪᓕᐊᓯᒪᒻᒪᖔᑕ. ᑭᓯᐊᓂᑦᑕᐅᖅ ᐃᓛᒃ, ᑕᒪᒃᑯᐊ ᐊᑦᑕᓇᖅᑐᒦᑎᑦᑎᒍᒪᓐᖏᑦᑐᑦ ᐃᓛᓐᓂᒃᑯᑦ  
mechanical-ᓲᖑᒻᒪᑕ, ᐃᓛᒃ ᑕᐃᒪᐃᒋᐊᖃᕐᖓᑕ ᒪᓕᒐᒃᑯᑦ. ᖃᐅᔨᒋᐊᑦᑎᐊᓚᐅᕐᓗᒍ ᐅᓂᒃᑳᖅᓯᒪᔪᒥᒃ 
ᑎᑎᕋᕐᕕᒋᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᒃᑯᐊ ᐊᐅᓪᓚᓂᐊᖅᑐᐃᑦ ᓇᖏᐊᕐᖓᑕ ᓲᕐᓗ, ᖃᖓ 
ᖃᐅᔨᒋᐊᕐᓂᐊᖅᐸᒍ ᑕᒪᓐᓇ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᖁᑦᑎᓂᖅᐹᖅ ᑲᑎᒪᔨᖏᓐᓂᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓇᒻᒥᓂᖅ ᐊᐅᓚᒻᒪᑕ, ᑭᓯᐊᓂ ᐊᐅᓚᓐᖏᓇᑦᑎᒍ. 
ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᒪᒻᒪᑕ ᖃᐅᔨᓴᖅᓯᓐᓈᑦ ᐃᑲᔪᖅᐸᒻᒪᑕ. ᑕᐃᒃᑯᐊ ᐊᓪᓚᕝᕕᖏᑦ ᐊᖅᑯᑎᒋᓗᒋᑦ ᑖᓐᓇ 
ᖃᐅᔨᓴᓵᕋᓱᓐᓂᐊᖅᑲᕗᑦ, ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᖓᓪᓚᕆᒃ ᑭᐅᓂᐊᕐᒪᖔᖅ ᖃᐅᔨᒪᓐᖏᑦᑐᖓ, ᑖᒃᑯᐊ 
ᓇᒻᒥᓂᓖᑦ ᖃᐅᔨᖃᑎᒋᒋᐊᖃᕐᓂᐊᕐᒥᒐᒃᑭᑦ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᒪᓕᒐᓕᐅᖅᑎ ᑰᓕ. 
 
ᐊᐱᖅᑯᑦ 689 - 2(4): ᓄᓇᕗᑦ ᒐᕙᒪᒃᑯᑦ ᐊᑐᐊᒐᖅᑖᖓᑦ ᒐᕙᒪᒃᑯᑦ ᐊᒻᒪ ᓇᒻᒥᓂᖃᖅᑐᓄᑦ ᑲᑐᔾᔨᓂᕐᒧᑦ 

(ᑰᓕ) 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᑖᔅᓱᒪ ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖏᓐᓄᑦ.  
 
ᐃᑉᐸᒃᓴᖅ ᑭᖑᓪᓕᖅᐹᒥ ᑕᐃᓐᓇ ᖁᔭᓐᓇᒦᕐᖢᒍ ᓴᖅᑭᓚᐅᖅᑕᖓ. ᖁᕕᐊᒋᓪᓚᕆᓚᐅᖅᖢᒍ ᑖᓐᓇ [p3 policy] 
ᓴᖅᑭᑕᐅᓚᐅᕐᒪᑦ ᐃᑉᐸᒃᓴᖅ. ᒥᓂᔅᑕ ᑕᕝᕘᓇ ᑲᑎᒪᕝᕕᐅ ᐃᓗᐊᓂ ᑕᐅᑐᕋᓐᓈᕈᓐᓇᖅᓯᓪᓗᒍ. ᑖᒃᑯᐊ ᐅᑭᐅᖅ 
ᓯᑕᒪᐅᓕᖅᑐᑦ ᑖᓐᓇ ᐊᒃᓱᕉᑎᒋᖃᑦᑕᖅᓯᒪᒐᒃᑯ ᐱᔾᔪᑎᒋᓪᓗᒍ ᑮᓇᐅᔭᑦ ᐱᖁᑎᓄᑦ ᑐᕌᖅᑐᑦ ᐊᑭᑐᔪᓄᑦ ᒐᕙᒪᑦ 
ᑮᓇᐅᔭᐃᓐᓇᖏᑦᑎᒍᑦ ᓴᖅᑭᐸᓪᓕᐊᓂᖅ ᐊᔪᖅᐸᓪᓕᐊᑐᐃᓐᓇᓪᓚᕆᖕᒪᑕ. ᑕᒪᓐᓇ ᐱᓪᓗᒍ ᓇᖕᒥᓂᖃᖅᑐᓄᑦ 
ᑕᖅᑳᓂ ᑖᓐᓇ ᖁᕕᐊᒋᔭᓪᓚᕆᖕᓂᐅᔭᕐᒪᑕ. ᑕᐃᒪᓕ ᒥᓂᔅᑕ ᐊᐱᕆᔪᒪᓕᖅᑕᕋ ᑕᐃᒃᑯᐊ ᑲᑎᒪᔨᕋᓛᑦ 
ᐋᖅᑭᒃᑕᐅᓯᒪᖕᒪᑕ ᐱᖓᓲᓪᓗᑎᒃ ᒥᓂᔅᑕᐃᑦ ᑐᖏᓕᖏᑦ ᐃᓱᒪᒃᓴᖅᓯᐅᖃᑦᑕᓚᖓᔪᑦ ᑕᐃᒃᑯᐊ ᑖᓐᓇ 
ᒪᓕᒐᐅᓕᖅᑐᖅ ᓇᖕᒥᓂᑯᓗᓖᑦ ᑕᐃᒃᑯᐊᖑᓪᓗᑎᒃ. ᑕᐃᒃᑯᐊᖃᐃ ᐃᓱᒪᓕᐅᖅᓯᒪᔪᖃᖅᐸᑦ ᓇᓕᐊᑦ ᐱᓕᕆᐊᒃᓴᓂᒃ 
ᐃᓱᒪᒃᓴᖅᓯᐅᖅᓯᒪᕚ ᐅᕝᕙᓘᕝᕙ ᑕᐃᒃᑯᐊ ᓱᓕ ᐃᓱᒪᒃᓴᖅᓯᐅᕆᐊᓚᐅᓐᖏᓚᑦ ᓇᓕᐊ ᐱᓕᕆᐊᒃᓴᖑᓇᔭᖅᑐᖅ 
ᓄᓇᕗᒻᒥ ᑕᐃᑰᓈᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᓲᕐᓗ ᑐᒃᓯᕋᐅᑏᑦ ᑕᒪᒃᑯᐊ ᒐᕙᒪᒃᑯᑦ 
ᑳᓐᑐᕌᒍᓐᓇᕋᔭᓐᖑᐊᖅᑐᓂᒃ ᓴᖅᑮᖔᕋᑎᒃ, ᐅᓇ ᑳᓐᑐᕌᖑᖃᑕᐅᓕᕐᒪᑦ ᑭᒃᑯᒃᑭᐊᖅ ᐱᒋᐊᕈᒪᕙᑦ.  
 
ᐅᖃᐅᓯᕆᓚᐅᕋᑦᑎᒍ ᑕᒫᓂ $1 ᒥᓕᐊᓐ ᐅᖓᑖᓃᕈᔪᑉᐸᑦ ᑖᒃᑯᐊ ᑲᑎᒪᔨᕋᓛᖑᔪᑦ ᑕᐃᒪ ᕿᒥᕐᕈᑦᓯᐊᓂᐊᕐᒪᑕ 
ᖃᓄᖅ ᑖᓐᓇ ᑳᓐᑐᕌᒃᑖᖑᓂᐊᖅᑐᖅ ᐊᑲᐅᓂᖅᐹᖑᓇᔭᕐᒪᖔᑦ. ᑖᓐᓇᓘᓐᓃᑦ ᑖᓐᓇ Business-ᖃᖅᑐᕐᓗ 
ᒐᕙᒪᒃᑯᓪᓗ ᑖᒃᑯᐊ ᐱᓕᕆᔪᑦ ᑲᑐᔾᔨᖃᑎᒌᒡᓗᑎᒃ ᓇᐅᒃᑯᒃᑭᐊᖅ ᑕᒪᓐᓇ ᖃᓄᖅᑑᕈᑕᐅᓇᔭᕐᖢᓂ. ᑕᕝᕘᓇ request 
for proposals ᓴᖅᑭᑉᐸᑕ ᑕᒪᒃᑯᐊ ᓴᓇᔭᐅᓂᐊᖅᑐᑦ ᐊᖏᓂᖓ ᒪᓕᒡᓗᒍ ᑖᓐᓇ ᑕᐃᒪ ᕿᒥᕐᕈᔭᐅᓇᔭᖅᑐᖅ 
ᐊᑲᐅᓂᖅᐹᖑᓇᔭᕐᒪᖔᑦ p3ᒥᒃ ᓲᕐᓗ ᑖᒃᑯᓂᖓ ᐊᑐᖅᐸᑕ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐹᕐᔪᒃ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ.  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐄ ᑖᓐᓇ ᐊᐱᖅᑯᑎᒋᖅᑲᐅᔭᕋ ᑕᐃᒪ ᑕᐃᒃᑯᐊ ᐃᓱᒪᒃᓴᕐᓯᐅᕐᓯᒪᔪᔅᓴᐅᓕᕐᒪᑕ 
ᑎᓕᔭᐅᓯᒪᓕᖅᑐᒃᓴᐅᒻᒪᑕ. ᐱᓕᕆᓕᖅᐹᑦ? ᐱᓕᕆᓕᕐᓂᖅᐸᑕ ᑕᐃᒃᑯᐊ public private partnership-
ᑰᕋᔭᖅᑑᔮᖅᑐᑦ ᐃᓱᒪᒋᔭᐅᕙᓪᓕᐊᒻᒪᖔᑕ. ᑕᐃᒪᐃᓕᐅᓕᕐᓂᖅᐸᑕ ᖃᖓᓪᓚᑦᑖᒃᑯᓪᓕᑭᐊᕐᖓᐃ ᖃᐅᔨᔪᒫᖅᐱᑕ 
ᓄᓇᕗᑦᒥ ᑖᓐᓇ policy-ᖑᔪᖅ ᓄᑖᖅ ᐊᑐᕐᓗᒍ  

ᑕᐃᒃᑯᐊ RFPs ᓴᖅᑭᓛᕐᒪᖔᑕᖃᐃ? ᒥᓂᔅᑕ plan-ᖃᒐᓚᑉᐸ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᓐᓇᐃᓛᒃ ᒥᓂᔅᑕᐅᔪᑦ ᑲᑎᒪᔨᖏᓐᓂᒃ cabinet-ᒥ 
ᐊᖏᖅᑕᐅᓵᓚᐅᕐᒪᑦ ᐋᒡᒋᓯ 29ᖑᑎᓪᓗᒍ, ᑕᒪᓐᓇ ᑲᔪᓯᔪᓐᓇᑦᑎᐊᖁᔭᐅᓪᓗᓂ ᑕᒪᓐᓇ ᒫᓐᓇ 
ᐸᕐᓇᑉᐸᓪᓕᐊᓇᓱᐊᖅᑕᕗᑦ. ᑕᒪᒃᑯᐊᓗ ᓲᕐᓗ ᓇᓗᓇᐃᕆᐊᖃᕐᓂᐊᕐᒪᑕ ᓲᕐᓗ principles ᓲᕐᓗ 
ᖃᓄᐃᓕᖓᓪᓚᕆᑦᑐᒥᒃ ᑐᙵᕕᖃᕐᓂᐊᕐᒪᖔᑕᓗ ᐊᒻᒪᓗ ᑕᒪᒃᑯᐊ ᓲᕐᓗ ᓇᖕᒥᓂᓖᑦ ᒐᕙᒪᒃᑯᓪᓗ 
ᑲᑐᔾᔨᖃᑎᒌᓪᓗᑎᒃ ᑖᔅᓱᒥᖓ ᐊᐅᓚᑦᑎᓇᔭᕐᒪᖔᑕ. ᑕᒪᒃᑯᐊ ᕿᒥᕐᕈᔭᐅᑦᑎᐊᕋᔭᕐᒪᑦ. ᒫᓐᓇ ᑕᒪᓐᓇ 
ᐱᕙᓪᓕᐊᓕᖅᑐᖅ ᐊᒻᒪ ᐋᖅᑭᔅᓱᐃᕙᓪᓕᐊᔪᒍᑦ ᑕᒪᓐᓇ.  
 
ᓇᓗᓇᙱᑐᕐᓗ ᑭᖑᓪᓕᕐᒥ RFPᑕᖃᓕᖅᐸᑦ ᑕᐃᓐᓇ ᕿᒥᕐᕈᔭᐅᓂᐊᓕᖅᑐᖅ ᑖᒃᑯᐊ ᓇᓕᐊᒃᑯᑦ ᐊᑲᐅᒻᒪᖔᑦ 
P3ᖑᓗᓂᓘᓐᓃᑦ ᐅᕝᕙᓘᓐᓃᑦ ᐊᓯᖏᑦᑎᒍᑦ, ᑖᓐᓇ ᑭᓯᐊᓂ ᑖᒃᑯᐊ ᑲᑎᒪᔨᕋᓛᓂᑦ ᕿᒥᕐᕈᔭᐅᖃᑦᑕᕐᓂᐊᖅᐳᖅ 
ᓇᐅᒃᑯᑦ ᐊᐅᓚᑕᐅᑉᐸᑦ ᑳᓐᑐᕌᒃᑖᖅᑎᑦᑎᓂᖅ. ᑕᒪᐃᓐᓄᑦ ᒐᕙᒪᒃᑯᓄᓪᓗ ᐊᒻᒪᓗ ᑖᔅᓱᒧᖓ ᑳᓐᑐᕌᒃᓯᒪᔪᒧᑦ 
ᐊᐅᓚᓂᕆᔭᑦᑕᖓ ᐊᑲᐅᓂᖅᐹᖑᓇᔭᕐᒪᖔᖅ ᑕᒪᓐᓇ ᕿᒥᕐᕈᔭᐅᓇᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ. ᖁᔭᓐᓇᒦᖅᖢᒍ ᒥᓂᔅᑕ ᑖᔅᓱᒪ ᒥᒃᓵᓄᑦ. ᑕᐃᒪᓕ ᐊᐱᖅᑯᑎᒋᔪᒪᓕᖅᑕᕋ ᑕᐃᒃᑯᐊ ᑕᒪᑐᒥᖓ 
ᐃᓱᒪᓕᐅᖅᑐᑦ ᑕᐃᒃᑯᐊ ᐱᖓᓱᐊᓗᒻᒪᕆᐅᓕᕐᒪᑕ Deputy Minister. ᑕᕝᕗᖓᖃᐃ ᒥᓂᔅᑕ ᐅᖃᕈᓐᓇᖅᐳᖅ 
ᓇᓕᐊ Department, lead Department-ᖑᓂᐊᖅᐸ ᑐᑦᑕᕐᕕᐅᓂᐊᖅᐸ? ᑐᓴᕈᒪᖃᑦᑕᓂᐊᖅᑐᑦ ᐱᔅᓇᓯᖃᖅᑐᑦ 
ᑕᖅᑳᙵᑦ ᓇᓗᓇᙱᒻᒪᑦ ᐊᒥᓲᓪᓗᑎᒃ. ᑭᓇᓕ ᑕᐃᒪ which Department ᐊᖏᔪᖅᑳᖑᓚᖓᕙ ᑖᒃᑯᓄᖓ P3 
policy ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓖ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ ᑕᒪᓐᓇ ᑕᒪᓐᓇᐃᓛᒃ ᑕᐅᑐᖅᑰᖅᑕᕗᑦ ᑳᓐᑐᕌᒃᓕᕆᔩᑦ ᑕᒪᒃᑯᓂᖓ ᓲᕐᓗ 
ᑲᒪᖃᑦᑕᕐᒪᑕ ᑐᒃᓯᕋᕐᖢᑎᒡᓗ ᑳᓐᑐᕌᒐᓱᒍᒪᕕᓰ. ᑖᒃᑯᐊ ᑭᐅᔭᐅᕙᓪᓕᐊᓂᐊᕐᒪᑕ ᑖᒃᑯᓇᙵᓪᓕ ᑲᒪᒋᔭᐅᓗᑎᒃ 
ᐊᐅᓚᔾᔭᒃᑕᐅᕙᓪᓕᐊᓂᐊᖅᑐᑦ ᐊᒻᒪᓗ ᑖᒃᑯᐊ ᑮᓇᐅᔭᓕᕆᔨᒃᑯᑦ ᓲᖃᐃᒻᒪ ᑕᒡᕘᓇ ᐃᓚᐅᓂᐊᕐᖢᑎᒃ. ᑕᒪᓐᓇ 
ᐊᐅᓚᑕᐅᓇᔭᖅᐸᑦ ᑳᓐᑐᕌᖑᔪᖅ. ᑖᒃᑯᓂᖓ ᑳᓐᑐᕌᒃᑎᐅᔪᓂᓪᓕ ᑖᒃᑯᐊ ᑐᖅᑲᖅᑕᕐᕕᐅᓇᔭᕐᖢᑎᒃ. ᐅᕙᒍᑦ 
ᐃᑲᔪᕐᓂᐊᖅᑕᕗᑦ ᓇᐅᒃᑯᑦ ᐊᑲᐅᓂᖅᐹᖑᒻᒪᖔᖅ, ᐅᖃᖅᑎᑦᑎᔨ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑰᓕ.  
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᑕᐃᒪ ᐅᖃᓕᒫᕐᖢᒋᑦ ᑕᐃᒃᑯᐊ ᑕᑭᔪᒐᓚᐅᒡᓗᑎᒡᓗ ᐊᒻᒪᓗ 
ᑐᓴᕈᒥᓇᖅᑐᓪᓚᕆᐅᓪᓗᑎᐅᒻᒪᑕ ᐊᒻᒪᓗ ᓇᓗᓇᙱᒻᒪᑦ ᑕᓚᐴᑐᐃᓐᓇᒃᑯᑦ ᑐᑭᓯᔭᐅᒍᓐᓇᖃᑦᑕᔾᔮᖏᒻᒪᑦ. 
ᒥᓂᔅᑕᖃᐃ ᑕᐃᒃᑯᓄᖓ ᑲᑎᒪᔨᕋᓛᓄᑦ ᓇᓕᐊᓐᓄᑦ ᐅᖃᕈᓐᓇᖅᐳᑎᑦ ᑳᓐᑐᕌᒃ Department-ᖑᔪᓄᑦ, ᑖᓐᓇ 
ᑐᓴᒐᒃᓴᐅᓗᑎ ᐊᐅᓪᓚᖅᑎᑕᐅᖃᑦᑕᕋᔭᕐᒪᑦ Business-ᖑᔪᓄᑦ? ᑕᒪᓐᓇᖃᐃ ᓴᖅᑯᒥᒡᔫᒥᔪᒥᒃ ᑐᓴᒐᒃᓴᒥ ᑕᖅᑲᐅᖓ 
ᐅᓂᒃᑳᕐᓯᒪᔪᒥᒃ ᓴᖅᑭᑦᑎᒐᓱᒍᓐᓇᕐᓂᐊᖅᐳᓯ? ᑐᓴᐅᒪᑦᑎᐊᖁᓪᓗᒋᑦ ᒐᕙᒪᒃᑯᑦ ᑖᓐᓇ ᐊᖅᑯᑎᒋᖃᑦᑕᕈᒪᓕᖅᑕᖓ 
ᓄᑖᖅ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓖ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᖏᖅᓯᒪᑦᑎᐊᕈᓐᓇᖅᑕᕋ. ᑖᓐᓇᓗ ᒥᓂᔅᑑᖃᑎᒋᔭᕋ 
ᒐᕙᒪᓕᕆᔨᒃᑯᓐᓄᑦ ᑖᒃᑯᐊ ᑳᓐᑐᕌᖅᑎᑦᑎᔨᐅᒻᒪᑕ ᑕᒪᓐᓇ ᖃᓄᖅᑑᖃᑎᒋᔪᓐᓇᓂᐊᖅᐸᕗᑦ 
ᑐᓴᐅᒪᑎᑦᑎᑎᐊᕈᓐᓇᖁᓪᓗᑕ ᓄᓇᕗᒻᒥᐅᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, ᒪᓕᒐᓕᐅᖅᑎ 
ᐊᕐᕚᕐᓗᒃ.  
 
ᐊᐱᖅᑯᑦ 690 - 2(4): ᖃᖓᒃᑯᑦ ᒥᑦᑎᒪᑕᓕᒻᒥ ᐆᒪᔪᕐᓂᐊᖅᑏᑦ ᓂᕆᐅᒍᓐᓇᖅᐸᑦ ᑭᐅᔾᔪᑎᒃᓴᒥᒃ ᑎᑎᖅᑲᒧᑦ 

ᑎᑎᕋᖅᑕᐅᓚᐅᖅᓯᒪᔪᖅ ᐊᐃᐳᕈ 30, 2008-ᒥ? (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐅᖃᐅᔾᔭᐅᓯᒪᓕᕋᒪ ᑖᒃᑯᐊ ᒥᑦᑎᒪᑕᓕᒻᒧᑦ ᐆᒻᒪᔪᓕᕆᔨᖏᓐᓄᑦ ᑎᑎᕋᓚᐅᖅᓯᒪᒻᒪᑕ ᐊᐃᐳᕈᓪ 30, 2008. 
ᐅᖃᐅᔾᔭᐅᓚᐅᕋᒪ ᓱᓕᒎᖅ ᑭᐅᔭᐅᓚᐅᓐᖏᒻᒪᑕ. ᒥᓂᔅᑑᖃᐃ ᐅᖃᐅᑎᔪᓐᓇᖅᐹᖓ ᖃᓄᐃᒻᒪᑦ ᑭᓱᒧᑦ 
ᐱᔾᔪᑎᖃᖅᖢᑎᑦ ᑭᐅᓚᐅᓐᖏᒻᒪᖔᑕ ᑖᒃᑯᓄᖓ HTO-ᑯᓐᓄᑦ ᒥᑦᑎᒪᑕᓕᒻᒥ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᒃᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᓐᓇ ᑎᑎᖅᑲᖅ ᓇᓕᐊᖑᒻᒪᖔᖅ ᑭᓯᐊᓂ ᖃᐅᔨᓚᐅᕐᓗᒍ ᓱᒻᒪᑦ 
ᑭᐅᔭᐅᓚᐅᓐᖏᒻᒪᖔᑕ ᑖᓐᓇ ᖃᐅᔨᒋᐊᑦᓯᐊᕋᔭᖅᑲᕋ. ᐅᖃᐅᑎᖃᑦᑕᕋᓗᐊᕋᒃᑭᑦ ᐃᖅᑲᓇᐃᔭᖅᑏᑦ ᑕᒪᒃᑯᐊ 
ᑎᑎᖅᑲᐃᑦ ᑭᐅᔭᐅᑦᑕᐅᑎᒋᔫᒥᔭᕐᓗᒋᑦ ᐊᒻᒪᓗ ᐃᖅᑲᓇᐅᔭᖅᑎᒃᑲ ᓇᓗᓇᓐᖏᑦᑐᖅ ᑎᑎᕋᖅᐸᒥᑦᓱᑎᑦ ᐅᓇ 
ᐊᕙᓃᓕᖅᐸᑦ ᑭᐅᔭᐅᒪᒋᐊᓕᒃ ᑎᑭᓐᖏᓐᓂᖓᓂ ᐅᓇ ᐅᓪᓗ, ᑕᐃᒪᓕᖓᔪᓂᑦ ᐱᓕᕆᐊᖃᖅᐸᑦᓱᑎᑦ. ᑕᐃᓐᓇ 
ᑎᑎᖅᑲ ᑕᑯᔪᒪᑦᓯᐊᓂᐊᖅᐸᕗᑦ ᖃᓄᖅ ᑭᐅᒋᔭᐅᑲᓂᑦᑎᐊᕈᓐᓇᓂᐊᕐᒪᖔᑎᒍ ᖃᐅᔨᑦᑕᑐᐊᕈᑦᑎᒍ ᓇᓕᐊᖑᒻᒪᖔᖅ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᖅᑲᐃ ᑭᐅᔪᓐᓇᓂᐊᖅᐳᖅ ᐊᒻᒪ ᑭᐅᑉᐸᑕ ᐊᔾᔨᖓᓂ ᐱᓛᕈᒪᔪᖓ 
ᖃᐅᔨᓛᕋᒪ ᑭᐅᒻᒪᖔᑎ ᑭᐅᒻᒪᖔᑕᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᑎᑎᖅᑲᐃᑦ ᓇᓕᐊᓐᖑᒻᒪᖔᑕ ᑕᑯᒍᒪᑦᑎᐊᓂᐊᖅᑕᒃᑲ 
ᑭᐅᑦᓯᐅᑎᒋᓂᐊᕋᒃᑭᑦ ᐊᒻᒪ ᐊᔾᔨᖓᓂ ᐱᑎᓐᓂᐊᖅᐸᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ.  
 
ᐊᐱᖅᑯᑦ 691 - 2(4): ᖃᖓᒃᑯᑦ ᐊᕐᕕᐊᑦ ᑐᐊᐸᓂᑦ ᓯᖁᓪᓗᐃᑎᑖᕈᒫᖅᐸᑦ? (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓚᖓᔭᕋ ᐃᒻᒪᖃ CG&S ᒥᓂᔅᑕᖓᓄᑦ ᐊᒻᒪ ᑖᓐᓇ 
ᑕᐃᒪᐃᖃᑦᑕᕐᒪᑕ Department of Transportation ᒥᓂᔅᑐᐊ ᐃᒻᒪᖃ ᑭᐅᖃᑕᐅᒋᐊᖃᓚᖓᔪᔅᓴᐅᔪᖅ.  
 
ᐅᖃᖅᑎᑦᑎᔩ, ᑕᐃᒪ ᖃᐅᔨᒪᓪᓚᕆᑦᑐᔅᓴᐅᒐᕕᑦ ᑐᓴᐅᒪᑦᑎᐊᖅᑐᑎᓪᓗ ᐊᕐᕌᒍᑕᒫᑦᑎᐊᖅ ᐅᐱᕐᖔᒃᑯᑦ ᐊᐅᓕᕌᖓᑦ 
ᐊᕐᕕᐊᓂ ᕼᐊᒻᒪᓚᒃᑯᑦ ᐊᔅᓱᕈᓪᓚᕆᓕᖃᑦᑕᕐᒪᑕ ᒥᑦᑕᕐᕕᓪᓗᓐᓂᕐᒧᑦ ᑕᐃᒃᑯᐊ ᐊᕿᓕᖃᑦᑕᖅᑐᐋᓘᒻᒪᑦ ᑕᐃᓐᓇ. 
ᑕᐃᓐᓇᓗ ᐋᖅᑭᑦᑑᕙᓚᐅᖅᓯᒪᔪᖅ ᓯᖃᓕᓯᒪᔪᖅ ᑐᐊᐸᓕᐊᖑᓯᒪᔪᖅ  

ᓄᖑᖃᒻᒥᓐᖏᑦᑐᐊᓘᒻᒪᑦ ᐊᕐᕌᓂ ᐅᖓᓪᓕᕐᒥ, ᐅᖃᐅᔾᔭᐅᓯᒪᐃᓐᓇᓕᓚᐅᖅᓱᑎᓪᓗ ᑕᐃᒃᑯᐊ ᓯᖃᓕᑦᑎᔾᔪᑎᓂᒡᒎᖅ 
ᑎᑭᑦᑐᖃᕐᓂᐊᕐᒪᑦ ᐊᐅᔭᖅ.  
 
ᖃᐅᔨᒪᕗᑎᖅᑲᐃ, ᐅᐱᕐᖔᖅ ᑕᐃᒪ ᑕᐃᒪᓕᓂᐊᕐᒥᒻᒪᑦ ᐊᐅᑉᐸᓪᓕᐊᓕᑐᐊᕐᒥᑉᐸᑦ ᑎᒻᒥᓲᑦ ᑕᐅᕙᓂ 
ᐊᔪᖅᓯᓯᒪᔫᖃᑦᑕᓂᐊᕐᒥᒻᒪᑕ ᒪᐅᓯᒪᔪᑦ ᒥᑦᑕᕐᕕᐅᑉ ᐃᓱᐊᓂ ᓴᖑᒋᐊᖅᑐᑎᑦ ᒪᐅᖃᑦᑕᕐᒪᑕ. ᑐᓴᐅᒪᕙᐃᖅᑲᐃ 
ᖃᓄᐃᓕᖓᓕᕐᒪᖔᖅ ᑕᒪᓐᓇ ᑕᐃᓐᓇ ᐊᐅᔭᖅ ᑎᑭᓐᓂᐊᓚᐅᖅᑐᖅ ᐅᑭᐊᑐᐃᓐᓇᓕᕐᒥᒻᒪᑕ ᑕᑯᔅᓴᕈᓚᐅᕋᓂ 
ᑎᑭᓚᐅᕋᓂ ᖃᓄᐃᓕᔪᖃᓚᐅᕋᓂ ᑕᐃᒪᐃᓕᖓᑐᐃᓐᓇᖅᑑᔭᓕᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐱᔨᑦᑎᕋᖅᑐᓕᕆᔨᓄᓪᓗ, 
ᒥᓂᔅᑕ ᐸᕋᐅᓐ. ᒪᒥᐊᓇᖅ. ᑖᔅᓱᒧᖓ ᑭᐅᑎᓐᓂᐊᖅᑕᕋ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᕐᕕᐊᓐᓂ ᑐᓴᕆᐅᑦᑎᐊᕋᑦᑎᒍ ᐅᐱᕐᖔᒃᑯᑦ 
ᑕᐃᒪᓕᖃᑦᑕᖅᑐᐃᑦ ᒥᑦᑕᕐᕕᖓ ᐊᒻᒪ ᑐᓴᖅᑎᑕᐅᓚᐅᕐᓇᑕ. ᐅᕙᖓᓖᓛᒃ ᑐᓴᖅᑎᑕᐅᓚᐅᓐᖏᓐᓇᒪ ᐊᕐᕕᐊᑦ 
ᒥᔅᓵᓄᑦ ᖃᐅᔨᒋᐊᓚᐅᕐᓗᒍ ᑖᓐᓇ ᐅᑎᕐᕕᒋᔪᓐᓇᕋᔭᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᑐᓴᐅᒪᑎᑕᐅᕈᓘᔭᐃᓐᓇᓕᖅᑐᒍᓪᓕ ᐅᐱᕐᖔᓂᑦ, ᐃᓛᒃ ᐅᐱᕐᖓᔅᓵᓂᑦ. ᑕᐃᒪᓕ 
ᑭᕙᓪᓕᕐᒥ, ᐃᓛᒃ ᓄᓇᑦᑎᓐᓂ ᓄᓇᓕᓐᓄᐊᖃᑦᑕᕐᓂᐊᖅᑐᖅ [crusher] ᐃᖏᕐᕋᖃᑦᑕᕐᓂᐊᖅᑐᖅ ᐊᕐᕌᒍᑕᒫᑦ 
ᓄᓇᓕᓐᓂᐊᖃᑦᑕᕐᓗᓂ. ᐊᕐᕕᐊᓄᐊᓚᐅᕐᓂᐊᖅᑐᒃᓴᒫᖑᓪᓗᓂ ᑕᐃᓐᓇ ᐊᔪᓕᑲᓴᑦᑎᐊᒻᒪᕆᓚᐅᕋᑦᑕ ᐱᐅᔪᓪᓚᕆᒻᒥᑦ 
ᐃᒫᒃ ᒥᑕᕐᓂᒃᓯᐅᑎᒃᓴᔭᒥ ᑐᐊᐸᖃᓐᖏᑦᑎᐊᕋᑦᑕ ᐊᕐᕕᐊᓂᑦ. ᐊᔪᓕᑦᑎᐊᓚᐅᕐᒪᑕ ᐆᑦᑐᖅᐸᒃᑲᓗᐊᖅᖢᑎᒃ 
ᑎᑦᑕᐅᑐᐃᓐᓇᖅᐸᑦᑐᓂ ᑕᒪᓐᓇ ᐋᖅᑭᒃᓲᑕᐅᓇᓱᑦᑐᖅ. ᖃᐅᔨᒋᐊᖅᑑᓪᓗᐊᕋᔭᖅᐳᓯᖃᐃ ᖃᓄᖅ ᑕᒪᓐᓇ ᐱᓕᕐᒪᖔᑦ 
ᐊᒻᒪᓗ ᑕᐃᓐᓇ ᑎᑭᑎᑕᐅᔪᓐᓇᕋᔭᕐᓂᐊᕐᓂᖅᐸᑦ ᐊᐅᔭᖅ ᖁᐊᖅᑳᖅᑎᓐᓇᒍ ᒪᓂᕋᖅ. ᐅᐱᕐᖔᖅ ᐋᖅᑭᒃᓲᑎᒃᓴᖓᓂ 
ᐊᑐᐃᓐᓇᕈᐃᒍᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᐱᓕᕆᖃᑎᒋᖃᑦᑕᕋᑦᑎᒍ ᑕᒪᒃᑯᐊ ᒪᓕᒐᓕᐅᖅᑏᑦ, 
ᑐᓴᖅᑎᑕᐅᖃᑦᑕᕈᒪᓪᓚᕆᑦᑐᒍᑦ ᑕᒪᒃᑯᓂᖓ ᐊᑲᐅᓐᖏᓕᐅᕈᑕᐅᔪᓂᒃ. ᖃᐅᔨᒋᐊᑦᑎᐊᕐᓗᒋᑦ ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᑖᔅᓱᒧᖓ ᒪᓕᒐᓕᐅᕐᕕᒻᒧᑦ ᑭᐅᑦᑎᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐊᓚᕋᒪᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᐊᕕᕐᓇᖅᓯᔪᐊᓘᒻᒪᑦ ᐅᓪᓗᖃᓕᖅᑐᑕᓗ ᐊᑕᐅᓯᕐᒥᒃ 
ᐱᓕᕆᓂᕆᓚᖓᔭᑦᑎᓐᓂᒃ. ᑭᓯᐊᓂ ᑕᐃᒪᓐᓈᓗᒃ ᐱᓕᕆᑦᑎᐊᖅᑐᐊᓘᓂᕋᖅᑕᐅᖃᑦᑕᕐᒪᑕ ᒐᕙᒪᒃᑯᑦ 
ᐱᓕᕆᔨᖁᑎᖏᑦ, ᐊᖓᔪᖅᑳᒐᓚᖏᓪᓘᓐᓃᑦ ᑕᐃᒃᖑᑯᐊ ᐊᓪᓕᐊᔪᑦ ᐃᓕᓐᓂᑦ. ᐊᓪᓕᐅᒐᓛᑦᑐᑦ ᑕᐃᒃᑯᐊ 
ᐅᕙᑦᑎᐊᖏᓐᓇᖅ ᐋᖅᑭᔅᓯᐊᓪᓚᔅᓯᒪᒻᒪᑕ [report]-ᒥᖃᐃ ᑕᐃᓐᓇ ᖃᓄᐃᓕᐅᕐᓂᓱᒋᓕᖅᑕᖓᓂᑦ ᖃᓄᖅ ᓲᕐᓗ 
ᖃᑲᒍᒥ ᓂᕆᐅᓇᖅᓯᓇᔭᕐᒪᖔᑦ ᐊᒻᒪᓗ ᖃᓄᖅ ᐊᖏᑎᒋᔪᒥᑦ ᐊᑐᐃᓐᓇᕈᖅᓯᔪᓐᓇᕐᓂᐊᕐᒪᖔᑕ ᖁᐊᖅᑳᖅᑎᓐᓇᒍ.  
ᑎᑎᕋᖅᓯᒪᔪᓂᒃ ᕼᐋᒻᒪᓚᕗᑦ ᐊᒻᒪᓗ ᐅᕙᖓ ᐊᔾᔨᖓᓂᑦ ᑎᑎᕋᖅᑕᖓᑕ ᐱᑎᑕᐅᓗᖓ ᑐᐊᕕᕐᓇᖅᑐᒃᑯᑦ, 
ᐅᕙᑦᑎᐊᖓᓂ ᐋᖅᑭᑦᑕᐅᒍᓐᓇᓲᖑᓕᕐᒪᑕ ᐅᕗᖓ ᐊᐅᔭᐅᓂᐊᖅᑐᒧᑦ ᐸᕐᓇᒃᓯᒪᔪᒥᑦ 
ᖃᓄᐃᓕᐅᕐᓂᐊᕐᓂᓱᕆᔭᖏᓐᓂᑦ. ᑖᒃᑯᐊ ᕼᐋᒻᒪᓚᒃᑯᑦ ᑐᐊᐸᑦᑎᐊᕚᓗᓐᓂᑦ ᒥᑦᑕᕝᕕᒃᓯᐅᑎᒃᓴᓂᒃ 
ᐋᖅᑭᔅᓯᐅᒥᓇᓱᓐᓂᐊᖅᑕᖓᓂᑦ, ᐋᖅᑭᔅᓱᐃᑎᑦᑎᔪᓐᓇᖅᐳᑎᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊᖏᓛᖅ ᐃᖅᑲᓇᐃᔭᖅᑎᕗᑦ ᖃᐅᔨᒋᐊᑦᑎᐊᕐᓗᒋᑦ 
ᑕᐃᑲᓂᓗ ᐊᕐᕕᐊᓂ ᑕᒪᒃᑯᐊ ᖃᖓᑕᔫᖃᖃᑦᑕᖅᑐᐃᑦ ᑐᓴᕆᐊᕐᕕᒋᓗᑎᒍ ᐱᒋᐊᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 
ᐋᕆᐊᒃ. 
 
ᐊᐱᖅᑯᑦ 692 - 2(4): ᖃᖓ ᐳᑦᑕᔪᒥᒃ ᑐᓚᕝᕕᒃᓴᒥᒃ ᓂᕆᐅᒍᓐᓇᖅᐱᑕ ᕿᑭᖅᑕᖅᔪᐊᕐᒥ ᐊᒻᒪ 

ᑲᖏᖅᑐᒑᐱᒻᒥ? (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᒻᒥᒐᒪ ᑖᔅᓱᒥᖓ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᔪᒥᒃ, 
ᑖᔅᓱᒧᖓᐅᔪᔅᓴᐅᔪᕐᖏᓛᒃ. 
 
ᑕᐃᒪ ᑕᐃᔅᓱᒪᓂ ᐊᕐᕌᒍᑦ ᑎᓴᒪᐅᓗᐊᖅᑐᑦ, ᐃᓛᒃ ᓂᕈᐊᖅᑕᐅᓇᓱᓕᖅᑐᖓ ᓂᕆᐅᓕᓚᐅᖅᓯᒪᒐᒪ ᐅᒥᐊᒃᑯᕕᔅᓴᒥᒃ. 
ᑕᐃᓐᓇ ᐊᐱᖅᑯᓯᕆᖃᑦᑕᖅᓯᒪᔭᕋᓗᐊᕋ ᓴᓇᔭᐅᕕᔅᓴᖓ. ᑕᒫᓂ ᓄᓇᕗᒻᒥ ᑲᖏᖅᑐᒑᐱᒃ ᐱᖃᓯᐅᔾᔭᐅᓗᓂ 
ᐊᒻᒪᑦᑕᐅᖅ ᕿᑭᖅᑕᕐᔪᐊᖅ ᐱᖃᑕᐅᒋᓪᓗᓂ. ᑕᐃᒪᐃᑦᑐᒥᑦ ᓴᓇᕕᐅᑉᐸᑦ ᓄᓇᕗᑦ, ᐃᓛᒃ ᑲᖏᖅᑐᒑᐱᒃ, 
ᕿᑭᖅᑕᕐᔪᐊᕐᓘᓐᓃᑦ ᐊᓯᖏᓪᓗ ᑕᒪᒃᑯᐊ ᓄᓇᓖᑦ ᐃᓅᓯᕐᒧᑦ ᐋᖅᑭᑉᐹᓪᓕᐅᑎᒐᔭᕐᒪᑕ ᐃᖅᑲᓇᐃᔮᔅᓴᓄᓪᓗᑦᑕᐅᖅ 
ᐊᒻᒪᑦᐅᖅ ᓄᓇᓕᖓᓐᓄᑦ. (ᑐᓵᔨᑎᒍᑦ) ᐃᓅᓯᕐᒧᑦ ᐱᐅᓯᕚᓪᓕᐅᑎᒋᔭᐅᓂᐊᖅᑐᑦ ᓄᓇᓄᑦ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒪ ᑖᓐᓇ ᐸᕐᓇᐅᑎᖓ ᑲᔪᓯᕙᓪᓕᐊᓐᖏᒻᒪᑦ, ᑕᐃᒪ ᑖᒃᑯᐊ ᒐᕙᒪᒃᑯᑦ [plan b]-ᖃᖅᐹᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑖᒃᑯᐊᖏᓛᒃ ᑖᓐᓇ ᕿᑭᖅᑕᕐᔪᐊᖅ 
ᐃᓚᒋᔭᐅᓯᒪᒻᒪᑦ ᑕᒪᒃᑯᓄᖓ ᓄᓇᓕᓐᓄᑦ 7-ᖑᔪᓄᑦ ᑐᓚᑦᑕᕐᕕᑖᖅᑐᔅᓴᒪᐅᑕᐅᖃᑕᐅᓪᓗᓂ, ᑭᓯᐊᓂ 
ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᒐᕙᒪᑐᖃᒃᑯᓐᓂᑦ ᑖᓐᓇ ᑮᓇᐅᔭᖅ ᑐᒃᓯᕌᕇᓐᓇᖅᑕᕗᑦ ᑖᒃᑯᓄᖓ ᓄᓇᓕᓐᓄᑦ 
ᑐᕌᖓᓇᔭᖅᑐᖅ. ᑕᐃᓐᓇ ᐸᓐᓂᖅᑑᑉ ᐱᑖᖅᑎᑕᑑᓚᐅᕐᒪᑦ ᒐᕙᒪᑐᖃᒃᑯᓐᓂᑦ ᑭᓯᐊᓂ ᓱᓕ ᒐᕙᒪᑐᖃᒃᑯᑦ 
ᕿᓂᕐᕕᒋᓯᒪᔭᕗᑦ ᑖᒃᑯᐊ ᓄᓇᓖᑦ ᐊᓯᖏᑦ ᐱᖃᕆᐊᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇᐃᓛᒃ ᐅᖃᐅᓯᕆᕋᑖᖅᑕᕋ ᐸᕐᓇᒐᖅ A-ᖓ ᑲᔪᓯᕙᓪᓕᐊᖏᒻᒪᑦ 
ᒐᕙᒪᑐᖃᒃᑯᓐᓂᑦ ᑕᑎᖃᕋᓱᒃᑎᓪᓗᒋᑦ. ᑕᐃᒪᓕ ᑖᓐᓇ ᑲᔪᓯᔪᓐᓇᓐᖐᓐᓇᖅᐸᑦ ᓂᕆᐅᒋᔭᒃᓴᖃᙲᓐᓇᕐᓂᐊᖅᐱᑕ 
ᓴᓇᔭᐅᓛᕐᓂᖏᓐᓂᒃ ᑕᒪᒃᑯᐊ ᑐᓚᒃᑕᕐᕕᒃᓴᐃᑦ ᐅᒥᐊᒃᑯᕕᒃᓴᐃᑦ ᑕᒫᓂ ᓄᓇᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᓖᑦ $45,000,000-ᑯᓗᑐᐃᓐᓇᕐᒥᒃ 
ᐱᔪᒪᒐᓗᐊᕋᑦᑕ ᒐᕙᒪᑐᖃᒃᑯᓐᓂ. ᑭᓯᐊᓂ ᑕᐃᒃᑯᐊ ᐅᕙᑦᑎᓐᓄᑦ ᓴᖅᑭᑎᑦᑎᔾᔮᖏᑉᐸᑕ ᑕᒪᑦᓱᒥᖓ ᑮᓇᐅᔭᕐᒥᒃ 
ᐃᒻᒪᖃ ᑕᐃᒃᑯᐊ ᒐᕙᒪᐅᓚᖓᔪᑦ ᓄᑖᖑᓚᖓᔪᑦ ᑖᒃᑯᓂᖓ ᐱᖁᑎᕐᔪᐊᓕᕆᓂᕐᒨᖓᔪᒧᑦ ᕿᒥᕐᕈᐊᕆᐊᖃᕈᒫᖅᑐᑦ. 
ᑕᒪᒃᑯᓂᖓ ᑐᓚᑦᑕᕐᕕᓂᒃ ᐱᖃᕐᓂᖅᓴᐅᔪᒪᕕᓰ ᐅᓇ ᑲᖏᖅᑐᒑᐱᖕᒥ ᐃᓄᑐᖃᕐᓄᑦ ᐃᓕᓐᓂᐊᕐᕕᐅᓚᖓᔪᖅ 
ᐲᖔᕐᓗᒍ? ᑕᒪᒃᑯᓂᖓ ᐃᓱᒪᒃᓴᖅᓯᐅᕈᑎᖃᕆᐊᖃᓚᖓᕙᓪᓚᐃᔪᑦ ᑕᐃᒃᑯᐊ  

ᒐᕙᒪᑐᖃᒃᑯᑦ ᖃᐃᔾᔮᖏᑉᐸᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᕆᐊᕈᑦ 
ᒪᓕᒐᓕᐅᖅᑎ ᐋᕆᐊᒃ.  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᒪᓐᓇ ᐃᓱᒪᖓᓃᑦᑕᕆᐊᖃᙱᑦᑐᖅ ᑕᐃᒫᒃ, ᑖᔅᓱᒪ 
ᒥᓂᔅᑕᐅᔫᑉ ᐃᓛᒃ, ᖃᑦᑏᓐᓇᐅᒋᓪᓗᓂ $45,000,000-ᑯᓗᑐᐃᓐᓇᐃᑦ. ᑕᒪᓐᓇ ᒐᕙᒪᑐᖃᒃᑯᓐᓃᓛᒃ 
ᐋᔩᖃᑎᒌᓐᓇᕐᓂᐊᕋᓗᐊᖅᑎᓪᓗᒋᑦ ᒐᕙᒪᒃᑯᑦ ᐊᒻᒪᑦᑕᐅᖅ ᓂᕆᐅᒃᑎᑕᐅᖏᓐᓇᖅᖢᑕ.  
 
ᑕᐃᒪ ᐊᐱᖅᑯᓯᕆᕋᑖᖅᑕᕋ ᑭᐅᔭᐅᑎᓐᓇᓱᒃᑲᓐᓂᕐᓗᒍ, ᒐᕙᒪᒃᑯᓐᓂ ᐱᕙᓪᓕᐊᖏᑉᐸᑕ ᑖᒃᑯᐊ ᓄᓇᕗᑦ ᒐᕙᒪᖏᑦ 
ᑕᒪᑐᒧᖓ ᐊᓪᓗᕆᐊᖅᑎᑦᑎᓂᐊᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᖅ. ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑎ. ᐃᓱᓕᒃᑲᑦᑕ ᐅᑉᓗᒥ ᒐᕙᒪᐅᔪᓐᓃᕐᓗᑕ, ᐊᖃᒍ 
ᒐᕙᒪᐅᔪᓐᓃᕐᓂᐊᓕᕋᑦᑕ. ᑕᐃᒃᑯᐊ ᐃᓱᒪᒃᓴᖅᓯᐅᕆᐊᖃᕈᒫᖅᑐᑦ ᓇᓗᓇᙱᑦᑐᖅ ᒐᕙᒪᐅᓚᖓᔪᑦ 
ᓂᕈᐊᖅᑕᐅᓛᖅᑐᐃᑦ ᑕᕝᕙᓂ ᓄᓇᕘᒃᑯᓐᓂ. ᖃᓄᐃᓕᖓᖁᔭᐅᖕᒪᖔᑕ ᑖᓐᓇ ᑐᓚᒃᑕᕐᕖᑦ ᑖᒃᑯᓄᖓ ᓄᓇᓕᖕᓄᑦ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ. ᒪᓕᒐᓕᐅᖅᑎ ᐲᑕᓴᓐ.  
 
ᐊᐱᖅᑯᑦ 693 - 2(4): ᓄᓇᕗᑦ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕐᕕᒃᓴᖓ ᓄᑖᖅ ᓴᓇᔭᐅᔪᒫᕐᓂᖓ 

ᐃᖃᓗᑦᑑᑦᑎᐊᕐᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᑐᓐᓂᖅᑯᑎᒋᓂᐊᕋᒃᑯ.  
 
ᓯᓚᑦᑐᖅᓴᕐᕕᓕᐅᕐᓂᐊᓚᐅᕐᒪᑕᐃᒃᑯᐊ ᐃᖃᓗᑦᑑᑦᑎᐊᕐᒥ ᐊᒻᒪᓗ ᒥᓂᔅᑕ ᐅᖃᓚᐅᖅᓯᒪᓪᓗᓂ ᑖᓐᓇ 
ᓯᕗᓪᓕᐅᔾᔭᐅᓯᒪᖁᓪᓗᓂᐅᒃ ᕿᑎᕐᒥᐅᓄᑦ ᐊᒻᒪᓗ ᐃᖃᓗᑦᑑᑦᑎᐊᕐᒧᑦ. 5,000 square ft-ᓂᒎᖅ ᐊᖏᓂᓕᖕᒥᒃ 
ᐃᓕᓐᓂᐊᕐᕕᓕᐅᕐᓂᐊᕐᒪᑕ 2010 ᑐᖔᓂ.  
 
ᑖᓐᓇᓗ ᒥᓂᔅᑕ ᐅᓂᒃᑳᓚᐅᖅᓯᒪᓪᓗᓂ. . . ᖃᓄᖅ ᑕᐃᓐᓇ 5000 square ft-ᓂ ᐊᖏᓂᓕᒃ 
ᐊᑐᖅᑕᐅᖃᑦᑕᕐᓂᐊᕐᒪᖔᑦ? ᐅᔭᕋᖕᓂᐊᕐᓂᓕᕆᓂᕐᒧᑦ ᑕᐃᒃᑯᐊ ᐃᓕᓐᓂᐊᕈᑎᒋᔭᐅᓂᐊᓚᐅᖅᑐᑦ ᓯᓚᑦᑐᖅᓴᕐᕕᒃᑯᑦ 
ᐱᔭᐅᓂᐊᓚᐅᕐᒪᑕ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᕆᒻᒪᑦ ᑖᔅᓱᒪ 
ᒥᒃᓵᓄᑦ. ᓇᐃᓈᖅᖢᒍ ᑕᐃᓐᓇ ᓴᓇᔪᒪᔭᕗᑦ ᐃᖃᓗᑦᑑᑦᑎᐊᕐᒥ ᓴᓇᔭᐅᔪᒪᓂᐊᖅᑐᖅ ᓯᓚᑦᑐᕐᓴᕐᕕᒃ ᑕᐃᓐᓇ  
ᐊᖏᒡᓕᒋᐊᖅᑕᐅᕙᓪᓕᐊᓂᖓᓄᑦ ᐅᐃᒍᒋᔭᐅᑐᐃᓐᓇᕐᒪᑦ.  

ᐊᒻᒪᓗ ᑖᓐᓇ ᐃᖃᓗᑦᑑᑦᑎᐊᕐᒥᐅᓄᑦ ᐊᒃᓱᐊᓗᒃ ᐊᒃᓱᕈᖅᖢᓂ ᐱᓕᕆᖃᑦᑕᕐᒪᑦ ᖁᔭᓐᓇᒦᕈᒪᔭᕋ 
ᐊᒃᓱᕉᑎᖃᖅᑐᕐᔪᐊᒻᒪᕆᐊᓘᖃᑦᑕᕐᒪᑦ ᓄᓇᒥᓄᑦ ᐊᒻᒪᓗ ᓯᓚᑦᑐᖅᓴᕐᕕᒻᒧᑦ.  
 
ᑖᓐᓇ ᓴᓇᓂᐊᖅᑕᕗᑦ ᓄᑖᖅ ᑐᙵᕕᒋᔭᐅᓂᐊᖅᑐᖅ ᑕᐃᔅᓱᒧᖓ ᐃᓕᓐᓂᐊᕐᕕᓕᐊᕆᔭᐅᓂᐊᖅᑐᒧᑦ ᐃᓐᓇᕐᓄᑦ. 
ᑕᐃᓐᓇ ᐊᖏᒡᓕᒋᐊᖅᑕᐅᔭᕆᐊᖃᕐᒪᑦ ᒫᓐᓇ ᐃᓕᓐᓂᐊᕐᕕᒋᔭᐅᖃᑦᑕᖅᑐᖅ ᓯᓚᑦᑐᕐᓴᕐᕕᒃ ᑕᐃᑲᓂ 
ᐃᖃᓗᑦᑑᑦᑎᐊᕐᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑐᑭᓯᓇᖅᓯᑎᒋᐊᒃᑲᓐᓂᓵᕐᒪᒍ. ᑖᓐᓇ ᒥᓂᔅᑕ 
ᐅᖃᓚᐅᖅᓯᒪᖕᒪᑦ “ᑕᐃᒃᑯᐊ ᕿᒥᕐᕈᓇᖅᑕᐅᑲᓐᓂᕈᓐᓇᕐᓂᕋᖅᖢᓂᒋᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᐃᑦ. 
ᐃᓐᓇᕐᓄᑦ ᐃᓕᓐᓂᐊᕐᕕᐅᓂᐊᖅᑐᖅ ᐃᖃᓗᑦᑑᑦᑎᐊᕐᒥ ᐊᒻᒪᓗ ᓴᓪᓕᕐᒥ ᓴᓇᔭᐅᓂᐊᖅᑐᖅ.” 
 
ᑐᑭᓯᐅᒪᓂᕋ ᒪᓕᒃᖢᒍ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᑦ ᒐᕙᒪᒃᑯᓪᓗ ᑮᓇᐅᔭᓄᑦ ᐱᖁᑎᕐᔪᐊᓄᑦ ᑐᕌᖓᔪᓂᒃ 
ᐊᑐᕈᓐᓇᕐᓂᐊᕐᓂᕋᐃᓚᐅᖅᓯᒪᖕᒪᑦ.  
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᒫᓐᓇ ᑐᑭᓯᓇᖅᓯᑎᒃᑲᓐᓂᖁᓪᓗᒍ ᐸᕐᓈᕆᔭᐅᕙᓪᓕᐊᓯᒪᔪᑦ ᖃᓄᐃᓕᖓᓕᕐᒫᑦ 
ᑕᐃᔅᓱᒪᖓᑦ ᓯᓚᑦᑐᖅᓴᕐᕕᖕᒧᑦ ᑐᕌᖓᔪᑦ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓪ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑕᐃᓐᓇ ᑕᐃᒃᑯᐊ ᐱᖁᑎᕐᔪᐊᓄᑦ ᑮᓇᐅᔭᑦ 
ᓴᓂᕙᖅᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᖔᖅᑐᑦ ᓄᒃᑕᖅᑕᐅᔪᓐᓇᕐᒪᑕ-ᑎᑎᖕᒪᑕ ᐱᓕᕆᐊᖑᓂᐊᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᑐᖏᓪᓗᑕ, ᑲᓇᑕᐅᑉ ᒐᕙᒪᒃᑯᖏᓐᓂᖔᕐᓗᑕ ᐊᑐᕈᒪᔪᒍᑦ.  
 
ᐃᖃᓗᒃᑑᑦᑎᐊᕐᒥ ᓯᓚᑦᑐᖅᓴᕐᕕᓕᐅᕐᓂᐊᕈᑦᑕ ᑕᐃᓐᓇ ᓄᑖᖅ ᒫᓐᓇ $300,000 ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦᑎᒍᑦ 
ᐊᖏᖅᓯᒪᓕᖅᑐᒍᑦ ᐊᑐᖅᑐᒃᓴᓂ ᓯᓚᑦᑐᖅᓴᕐᕕᖕᒧᑦ ᑕᒪᒃᑯᐊ ᐱᓕᕆᐊᕆᔭᕆᐊᖃᖅᑕᕗᑦ ᑲᔪᓯᑦᑎᐊᖅᑐᑦ ᐊᒻᒪᓗ 
ᓴᓇᒋᐊᕈᒪᓂᐊᖅᑐᒍᑦ ᐅᑭᐊᒃᓵᖅ 2010-11-ᖓᓂ ᐊᕐᕌᒍᖓᓂ ᐱᔭᕇᕈᒪᓂᐊᖅᑐᒍᑦ.  
 
ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓈᕆᔭᐅᓯᒪᔪᑦ ᐊᑭᑐᔪᖅᑐᕈᑎᒃᓴᐃᑦ ᐊᖅᑯᑎᒋᓗᑎᒃᑯᑦ ᓄᑖᒥ ᓴᓇᔪᒪᓂᐊᖅᑐᒍᑦ 
ᐊᒻᒪᓗ ᑕᐃᓐᓇ ᐅᐃᒍᔭᐅᓗᓂ ᓄᑕᐅᖏᑦᑐᖅ ᒫᓐᓇ ᐊᑐᖅᑕᖅ ᓯᓚᑦᑐᖅᓴᕐᕕᒃ.  

ᐄ, ᑕᐃᒃᑯᐊ ᕼᐊᒻᓚᒃᑯᑦ ᐃᖃᓗᒃᑑᑦᑎᐊᕐᒥ ᐃᖃᓗᒃᑑᑦᑎᐊᕐᒥᐅᓪᓗ ᐅᓂᒃᑲᐅᔾᔭᐅᖃᑦᑕᕐᓂᐊᖅᑐᑦ 
ᖃᓄᐃᓕᐅᖅᐸᓪᓕᐊᓂᑦᑎᓐᓂ ᐊᒻᒪᓗ ᐅᐱᕐᖔᖅ ᑲᓐᑐᕌᒃᓴᓂᒃ ᓴᖅᑭᑦᑎᓛᖅᑐᒍᑦ ᑭᒃᑯᑐᐃᓐᓇᕐᓄᑦ ᐆᒃᑐᕈᒪᔪᓄᑦ 
ᐊᑐᖅᑕᐅᔪᓐᓇᕐᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᒪᓐᓇ 
ᓯᕗᓪᓕᐅᔾᔭᐅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑕᓪᓕᒪᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᒃᓴᑎᒍᑦ.  
 
ᒥᓂᔅᑕᖃᐃ ᐅᕙᑦᑎᓐᓄᑦ ᐅᖃᕈᓐᓇᖅᐳᖅ ᓇᓃᓐᓂᐊᕐᒪᖔᑦ ᑕᐃᓐᓇ ᓯᓚᑦᑐᖅᓴᕐᕕᒃᓴᖅ ᐃᖃᓗᒃᑑᑦᑎᐊᑉ ᐃᓗᐊᓂ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐱᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᒫᓐᓇ ᓇᓖᕌᕈᑎᒃᓴᖃᑦᑎᐊᖅᑐᒍᑦ ᐃᖃᓗᒃᑑᑦᑎᐊᑉ 
ᐃᓗᐊᓂ ᓇᓃᓐᓂᐊᕐᒪᖔᓪᓗ ᑕᐃᓐᓇ ᓄᑖᖅ ᓴᓇᔭᐅᔪᒫᕐᓂᐊᖅᓯᒪᔪᖅ ᑕᒪᓐᓇ ᐅᖃᐅᓯᕆᓯᒪᓕᕋᑦᑎᑯᑦ ᐊᒻᒪᓗ 
$300,000 ᑕᐃᖃᐅᔭᒃᑲ ᑕᐃᒃᑯᐊ ᐊᑐᖅᖢᑎᒃᑯᑦ ᕿᓈᑎᓪᓗᑕ ᓇᓃᓐᓂᐊᕐᒪᖔᑦ.  
 
ᐃᖃᓗᒃᑑᑦᑎᐊᕐᒥ ᑕᐃᓐᓇ ᐃᓕᓐᓂᐊᕐᕕᕈᓗᒃ ᓄᑕᐅᖏᒻᒪᑦ ᑎᓴᒪᓪᓗ ᑲᑎᖅᓱᖅᓯᒪᓪᓗᑎᒃ ᑕᐃᒪ ᑲᖏᖅᖠᓂᕐᒥ 
ᑕᐃᒫᑐᐃᓐᓇᖅ ᐱᓚᐅᕋᑦᑕ ᒫᓂᓗ ᐃᖃᓗᒃᑑᑦᑎᐊᕐᒥ ᐊᑕᐅᓯᕐᒦᑦᑐᑯᓗᖕᒥᑦ ᑕᑯᔪᒪᖕᒥᒐᑦᑕ ᑕᐃᒪᐃᓕᖓᖕᒪᑕᓕ 
ᑲᖏᖅᖠᓂᕐᒥ ᐃᖃᓗᖕᓂᓗ.  
 
ᒫᓐᓇ ᓂᓪᓕᐅᑎᒋᔪᓐᓇᖏᑕᕋᓗᐊᕋ ᑭᓯᐊᓂ ᕿᒥᕐᕈᓇᒃᓯᒪᓕᖅᑐᒍᑦ ᐊᑕᐅᓯᐅᖏᑦᑐᓂᒃ ᐃᓂᒋᔭᐅᔪᓐᓇᖅᑐᓂᒃ 
ᕼᒻᓚᒃᑯᑦ ᐱᖃᑎᒋᓪᓗᑎᒃᑯᑦ ᒫᓐᓇ ᑕᐃᒪ ᑕᐃᒪᐃᓕᐅᖅᐳᒍᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᐊᕐᕌᒍᒐᓴᐅᓕᖅᑐᓂ 
ᐊᑭᑐᔪᖅᑐᕈᑎᒃᓴᓕᕆᖃᑦᑕᖅᑎᓪᓗᑕ ᒪᑯᐊ ᐊᑭᑐᔪᖅᑐᕈᑎᒃᓴᓂᒃ ᐊᑐᕐᓂᐊᖅᑐᑦ ᐱᕙᓪᓕᐊᑐᐃᓐᓇᕐᒪᑕ 
ᐊᑭᑦᑐᖅᐸᓪᓕᐊᑐᐃᓐᓇᖃᑦᑕᖅᖢᑎᒃᓗ ᑭᖑᕙᕆᐊᖅᑕᐅᖑᔭᖃᑦᑕᖅᖢᑎᒃ. 
 
ᒐᕙᒪᓕᕆᔨᒃᑯᑦ ᐱᖃᑎᒋᓪᓗᓂᒋᑦ ᐃᓱᒪᒃᓴᖅᓯᐅᕈᑎᖃᕐᓂᖅᐸᖃᐃ ᐊᑭᑦᑐᖅᐸᓪᓕᐊᓂᑐᐃᓐᓇᐅᔪᓂᒃ 
ᑮᓇᐅᔭᖃᖅᑎᑕᐅᓂᐊᕐᓂᖓᓗ ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᐅᓂᐊᖅᑐᖅ ᐃᖃᓗᒃᑑᑦᑎᐊᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐱᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐃᒪᐃᓕᒍᒪ’ᖃᐃ ᑖᓐᓇ ᑐᐊᕕᐅᑎᓗᒍ ᒥᓂᔅᑕ ᐳᕋᐅᓐ 
ᐊᒃᓱᕉᓴᒃᓯᒪᔪᖅ ᖃᓄᖅᑑᕈᑎᒋᔭᐅᑎᓪᓗᒋᑦ ᑕᐃᒃᑯᐊ ᐊᑭᑐᔪᑦ ᓴᓇᔭᐅᔪᒪᔪᑦ ᖃᓄᖅ 
ᐊᑭᒡᓕᒋᐊᖅᑕᐅᔪᓐᓇᕐᓂᐊᕐᒪᖔᑦ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ ᐊᒻᒪᓗ ᒪᑯᐊ ᐋᖅᑭᒃᓱᖃᑦᑕᖅᑕᕗᑦ 
ᐊᑭᑐᔪᖅᑐᕈᑎᒃᓴᓂ ᐊᑐᖅᑐᑦ 30-40 ᐳᓴᓐᑎᓂᒃ ᐊᑭᑦᑐᖅᐸᓪᓕᐊᖃᑦᑕᕐᒪᑕ ᑭᖑᕙᕆᐊᖅᑕᐅᖃᑦᑕᖅᑎᓪᓗᒋᑦ  
 
ᑕᐃᒪ ᓄᑖᒥᒃ ᓴᓇᓂᐊᖅᑎᓪᓗᑕ ᑕᐃᑲᓂ ᐃᖃᓗᑦᑑᑦᑎᐊᕐᒥ. ᒥᔅᑕ ᐲᑕᓴᓐᓗ ᓴᖅᑭᓯᒪᔭᖏᑦ. ᑕᐃᒃᑯᐊ ᓄᑖᑦ 
ᒐᕙᒪᐅᓂᐊᖅᑐᑦ ᓂᕆᐅᒋᕙᒃᑲ ᑮᓇᐅᔭᓂᑦ ᓄᑖᓂᑦ ᓴᓂᕐᕙᐃᓂᐊᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᒪᓕᒐᓕᐅᖅᑏᑦ. ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᒻᒪᑦ. ᑲᑎᒪᔾᔪᑎᔅᓴᑎᓐᓄᑦ 
ᐊᐅᓪᓛᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᐱᑕᖃᓐᖏᑉᐸᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 10. ᑐᓴᖅᑎᑎᔾᔪᑎᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 11. ᑐᓴᖅᑎᑎᔾᔪᑎᖏᑦ ᑲᑎᒪᔩᑦ 
ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 12. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᓂᖅᐹ 
ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 12: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 300 - 2(4): ᓄᓇᕗᑦ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ ᐊᒻᒪ ᓄᓇᕗᒥ ᑲᒪᔨᐅᔪ 

ᑎᓕᐅᕈᑎᖏᑦ ᐸᓖᓯᒃᑯᓐᓄᑦ 2008-09 (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᖃᓗᒃᑑᑦᑎᐊᒧᑦ. 
 
ᖁᕕᐊᓱᒃᐳᖓ ᐅᑯᐊ ᓴᖅᑭᑦᑐᓐᓇᕋᒃᑭᑦ: 
 

• ᓄᓇᕗᒻᒥ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ ᓄᓇᕗᒻᒥ ᑲᒪᔨᐅᔪᑦ ᑎᓕᐅᕈᑏᑦ ᐅᖃᐅᓯᒃᓴᖏᑦ 2008-
2009-ᒥ.  

 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑎᑎᖅᑲᖓ ᒪᐅᓐᖓᖅᑕᐅᑲᐃᓐᓇᓂᐊᕐᖓᑦ.  
 
ᖁᔭᓐᓇᒦᒃ. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 301 - 2(4): ᐃᓄᐃᑦ ᐃᖅᑲᓇᐃᔭᖅᑎᓄᑦ ᐅᓂᒃᑳᑦ (ᐹᓇᐸᔅ) 
 
ᐊᖓᔪᖅᑳᖅ ᓕᕙᐃ ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓴᖅᑭᑦᑎᔭᕆᐊᔅᓴᖅ ᐆᒥᖓ ᖁᕕᐊᓱᒃᐳᖓ 
ᑖᒃᑯᐊ ᑎᑎᕋᖅᓯᒪᔪᑦ ᐃᒪᓐᓇᐃᑦᑑᔪᑦ: 
 

• ᐃᓄᖕᓂᑦ ᐃᖅᑲᓇᐃᔭᖅᑎᑦᑎᕙᓪᓕᐊᓂᕐᒧᑦ ᐸᕐᓇᒍᑎᑦ ᑭᖑᓪᓕᖅᐹᒥ ᐅᓂᒃᑳᓕᐊᖑᓯᒪᓂᖓ 2004-ᒥᑦ 
2008-ᒧᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᓂᒃᑳᖅ ᒪᐅᓐᖓᖅᑕᐅᓂᐊᕐᖓᑦ. ᑲᑎᒪᔾᔪᑎᔅᓴᕗᑦ 12. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᑭᒡᒐᑐᖅᑐᖅ ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ.  
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕗᖓ 5-ᒧᑦ ᐅᑎᓚᐅᑲᓪᓚᒍᒪᒐᓗᐊᖅᖢᖓ ᐊᑐᖁᔨᓐᓂᕈᕕᑦ. ᖁᔭᓐᓇᒦᒃ.  
 
ᐅᖃᖅᑎ: ᑖᓐᓇ ᑲᑎᒪᔾᔪᑎᒋᔭᕗᑦ ᒫᓐᓇ 12 ᐊᓂᒍᓚᐅᖅᑎᓪᓗᒍ ᐊᐱᕆᑎᒍᓐᓇᓂᐊᖅᑲᒋᑦ ᐅᑎᒃᑲᓐᓂᕈᒪᓐᓂᕈᕕᑦ, 
ᒪᓕᒐᓕᐅᖅᑎ. ᒫᓐᓇ ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐱᓕᕆᐊᓕᒃ 
ᐃᓪᓗᓕᕆᔨᕐᔪᐊᑯᓄᓪᓗ, ᒥᓂᔅᑕ ᓇᑦᓯᖅ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 302 - 2(4): ᑭᒡᒍᑎᑦ ᑲᑎᒪᔨᕋᓛᖑᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑲᒪᑦᑎᐊᕐᓂᖏᓐᓄᓪᓗ ᐅᓂᒃᑳᒧᑦ ᕿᒥᕐᕈᔭᐅᓂᖓᓄᑦ 2007 ᐅᓂᒃᑳᖓᑦ ᑲᓇᑕᐅᑉ 
ᑕᒻᒪᖅᓯᒪᔪᖅᓯᐅᑎᕐᔪᐊᖓᑕ ᐱᓪᓗᒍ ᓄᓇᕘᒥᑦ ᐱᔅᓇᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐ (ᓇᑦᑎᖅ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 303 - 2(4): ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖑᔪᑦ ᓄᓇᕘᒥᑦ 

ᐃᒡᓗᓕᕆᔨᒃᔪᐊᒃᑯᑦ ᑯᐊᐳᕇᓴᖓᓄᑦ 2006-07-ᒧᑦ ᓵᓚᒃᓴᐅᓯᐊᖅᑐᖅ ᑎᑎᖅᑐᒐᕐᓂᖓ (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 304 - 2(4): ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖑᔪᑦ ᓄᓇᕘᒥᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᓐᓄᑦ 2007-08-ᒧᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᐱᖓᓱᓂᑦ ᓴᖅᑭᑦᑎᔪᓐᓇᕋᒪ. 
ᓯᕗᓪᓕᖅᐹᖅ, ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓄᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 
2007-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐅᓂᒃᑳᓕᐊᖏᓐᓂ ᓄᓇᕗᒻᒥ ᐱᔅᓂᓯᓄᑦ ᐊᑐᖅᑐᐊᕐᕖᑦ ᒥᒃᓵᓅᖓᔪᑦ; 
ᐊᒻᒪᓗ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2007-2008; ᐊᒻᒪᓗ ᓄᓇᕗᒻᒥ 
ᐃᒡᓗᓕᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᖏᑕ 2006-2007. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 12. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑮᓇᐅᔭᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 305 - 2(4): ᑎᑎᕋᓕᕆᑦᑎ - ᐅᖃᓕᒫᒐᖅ ᓵᓚᔅᓴᖅᓯᒪᔪᑦ ᐅᓂᒃᑳᓕᐊᖑᔪᑦ 

ᐃᓄᒃᑎᑐᑦ ᐃᓄᐃᓐᓇᖅᑐᓪᓗ (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 306 - 2(4): ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐅᓂᒃᑳᖏᑦ 

ᐱᓕᕆᓇᓱᐊᖅᑎᐅᔪᓄᑦ, 2004-08-ᒧᑦ (ᑕᐹᖅᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 307 - 2(4): ᑭᒡᒍᑎᐅᔪᖅ ᐊᐱᖅᑯᑕᐅᓚᐅᖅᒧᑦ ᒪᓕᒐᔅᓴᖅ 7, ᐃᓄᐃᑦ 

ᐅᖃᐅᓯᖓᑦ ᓴᐳᒻᒥᔭᐅᓂᖓᓄᑦ ᒪᓕᒐᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᖓᓱᓂᑦ ᓴᖅᑮᔪᒪᓪᓗᖓ. ᐅᓇ ᓯᕗᓪᓕᖅ, ᑖᒃᑯᐊ 
ᐅᖃᓕᒫᖑᓕᐊᖑᓯᒪᔪᑦ: 

• ᑎᑎᕋᓕᕆᑦᑎ, ᑖᒃᑯᐊ ᐅᓂᒃᑳᑦ ᐃᓄᒃᑑᖓᔪᓪᓗ ᐃᓄᐃᓐᓇᖅᑑᖓᔪᓪᓗ ᑖᓐᓇ ᓯᕗᓪᓕᖅ;  
 
ᐊᒻᒪᓗ ᐅᓇ ᓴᖅᑭᑦᑐᒪᓪᓗᒍ: 
 

• ᐅᓂᒃᑳᖅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓕᕆᐊᕆᖃᑦᑕᖅᓯᒪᔭᖏᑦ 2004-2008. 
 
ᐊᒻᒪ ᐱᖓᔪᖓ ᓴᖅᑭᑦᑐᒪᔭᕋ ᐅᓐᓄᒃ, ᑖᓐᓇ ᒪᓕᒐᔅᓴᖅ 7 ᕿᒥᕐᕈᓪᓗᑎᒍ ᑖᓐᓇ ᐊᐱᖅᑯᑕᐅᓚᐅᕐᒪᑦ ᑕᕝᕙᓂ 49-
ᖓᓂᑦ ᑖᒃᑯᐊ ᐊᑐᓕᖅᑕᐅᕙᓪᓕᐊᓂᐊᖅᑐᑦ ᖃᖓ ᐱᒋᐊᕐᕕᖃᕋᔭᕐᒪᖔᑕ. ᑖᓐᓇ ᓇᓗᓇᐃᖅᓯᒪᔪᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᓕᑦ. 
 
ᑲᑎᒪᔾᔪᑎᔅᓴᕗᑦ 12. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 308 - 2(4): ᑐᑭᑖᕈᑎᒃ ᑎᑎᖅᑲᒃ - ᑐᓴᖅᑑᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

(ᑐᑐ) 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓴᖅᑭᑦᑎᔪᒪᔪᖓ ᐅᓪᓗᒥ ᐊᔾᔨᒋᔭᖏᓐᓂᒃ ᑎᑎᕋᐅᓯᐊᕆᔭᐅᓚᐅᖅᑐᖅ 
ᑐᓴᖅᑐᑦ ᑲᑐᔾᔨᖃᑎᒌᖏᓐᓂᒃ. ᑖᒃᑯᐊ ᑎᒥᐅᔪᑦ ᐃᖅᑲᓇᐃᔭᖅᑐᑦ ᓄᐊᑦᑎᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒻᒪ ᑎᓕᐅᕆᕗᖓ ᐃᓘᓐᓇᖏᓐᓂᒃ ᒪᓕᒐᓕᐅᖅᑎᓂᒃ ᕿᒥᕐᕈᓇᖁᓪᓗᒋᑦ ᑖᒃᑯᓂᖓ ᐅᔾᔨᖅᓱᑦᑎᐊᕐᓗᑎᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑐᑐ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑦ. 
 
ᑲᑎᒪᔾᔪᑎᔅᓴᕗᑦ 12. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᑲᔫᓯᐊᖅᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 309 - 2(4): ᐅᐃᒍᓯᒪᔪᖅ ᐃᓕᓐᓂᐊᖅᑐᑦ ᐊᑐᖅᑐᐊᕈᑎᖏᑦ ᑮᓇᐅᔭᓄᑦ 

ᐊᕐᕌᒍᒧᑦ ᐃᓱᓕᓚᐅᖅᑐᖅ ᒫᔾᔨ 31, 2008-ᒥ (ᐲᑯ) 
 
ᐊᖓᔪᖅᑳᖅ ᐃᐅᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᔅᓱᐊᓗᒃ ᖁᕕᐊᓱᑉᐳᖓ ᐅᓇ ᓴᖅᑭᑦᑐᓐᓇᕋᒃᑯ: 
 

• ᐃᓕᓴᖅᑏᑦ ᑮᓇᐅᔭᑦ ᐊᑐᖅᑐᐊᕈᑎᖏᑦᑕ ᐅᓂᒃᑳᖏᑦ 2007-2008-ᒧᑦ.  
 
ᖁᔭᓐᓇᒦᕕᒡᔪᐊᕌᓗᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑖᓐᓇ ᑎᑎᕋᖅ ᖃᐃᑕᐅᑲᐃᓐᓇᓚᐅᕐᓕ. 

(ᑐᓵᔨᑎᒍᑦ) ᑲᑎᒪᔾᔪᑎᔅᓴᕗᑦ 12. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔩᑦ ᓴᖅᑮᔪᒪᓪᓗᖓ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 310 - 2(4): ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᐃᑦ ᑮᓇᐅᔭᐃᑦ ᐅᓂᒃᑳᖏᑦ 

ᓄᖅᑲᕈᒪᓯᐊᑦ ᐃᓚᒋᐊᕈᑎᒃᓴᖏᓐᓄᑦ ᑮᓇᐅᔭᓂᑦ ᒫᔾᔨ 31, 2008ᒧᑦ (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 311 - 2(4): ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᐃᑦ ᑮᓇᐅᔭᐃᑦ ᐅᓂᒃᑳᖏᑦ 

ᓄᖅᑲᕈᒪᓯᐊᑦ ᑮᓇᐅᔭᓂᑦ ᒫᔾᔨ 31, 2008ᒧᑦ (ᐅᖃᖅᑎ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 312 - 2(4): ᐃᑦᑐᖅᓯᐅᑎᒃᓴᓕᕆᔨᒃᑯᑦ ᐅᓂᒃᑳᖓᑦ  ᒫᔾᔨ 31, 2008ᒧᑦ 

(ᐅᖃᖅᑎ) 
(ᑐᓵᔨᑎᒍᑦ) ᒪᓕᒐᓕᐅᖅᑏ, ᑮᓇᐅᔭᑦ ᓄᖅᑲᕈᒪᓯᐊᑦ ᐱᔾᔪᑎᒋᓪᓗᒋᑦ ᓴᖅᑭᑦᑎᔪᒪᔪᖓ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ 
ᑮᓇᐅᔭᑦ ᐅᓂᒃᑳᖏᑦ. ᓄᖅᑲᕈᒪᓯᐊᑦ ᐃᓚᒋᐊᕈᑎᔅᓴᖏᓐᓄᑦ ᑐᕌᖓᔪᑦ. ᒪᔨ 31, 2008-ᒧᑦ ᑎᑭᓯᒪᔪᑦ. 
 
ᐊᒻᒪᓗ ᒪᓕᒐᓕᐅᖅᑏ ᑕᐃᒫᒃ ᓄᖅᑲᕈᒪᓯᐊᑦ ᒪᓕᒐᕐᔪᐊᖓᑦ ᒪᓕᒃᖢᒍ, ᐅᐊᑦᑎᐊᕈᐋ. 
ᐋᖅᑭᑎᐊᖅᓯᒪᖏᑦᑐᖅᑯᑎᖃᑲᐃᓐᓇᕋᑦᑕ. 
 
(ᑐᓵᔨᒃᑯᒃ) ᒪᓕᒐᓕᐅᕐᒃᕕᒻᒥᑦ ᓄᖅᑲᕈᒪᓯᐊᑦ ᒪᓕᒐᕐᔪᐊᖓᑦ ᒪᓕᒃᖢᒍ, ᓴᖅᑭᑦᑎᔪᒪᔪᖓ ᐅᓪᓗᒥ, 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ. ᓄᖅᑲᕈᒪᓯᐊᖅ ᑮᓇᐅᔭᖃᑎᖏᑦᑕ ᒥᒃᓵᓅᖓᔪᑦ, 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐃᓱᓕᖦᖢᒍ, ᒪᔾᔨ 31, 2008. 
 
ᐊᒻᒪᓗ ᒪᓕᒐᓕᐅᕐᕕᒻᒥᑦ ᓄᖅᑲᕈᒪᓯᐊᖅ ᒪᓕᒐᕐᔪᐊᖓᑦ ᒪᓕᒃᖢᒍ ᐊᒻᒪᓗ ᐃᓚᒋᐊᕈᑏ ᓄᖅᑲᕈᒪᓯᐊᖅ ᒪᓕᒐᕐᔪᐊᖓ 
ᒪᓕᒃᖢᒍ, ᐅᓪᓗᒥ ᓴᖅᑭᑦᑎᔪᒪᔪᒪᔪᖓ ᓄᖅᑲᕈᒪᓯᐊᑦ ᐊᐅᓚᑕᐅᓂᖏᑕ ᐅᓂᒃᑳᖏᑦ ᒪᔾᔨ 31, 2008-ᒧᑦ 
ᑎᑭᓯᒪᔪᓂᒃ. 
 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑎᓐᓄᑦ. ᑲᑎᒪᔾᔪᑎᔅᓴᕗᑦ 13, ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᑲᑎᒪᔾᔪᑎᔅᓴᕗᑦ 14, ᑐᓴᖅᑎᑦᑎᔾᔨᑏᑦ ᐱᖁᔨᕗᖔᕈᑎᔅᓴᒧᑦ ᓯᕗᓪᓕᖅᐹᒧᑦ ᐅᖃᓕᖅᒫᖅᑕᐅᓂᔅᓴᖓᓄᑦ ᒪᓕᒐᔅᓴᐃᑦ. 
ᒪᒥᐊᓇᖅ, ᐊᐱᕆᑎᓐᓂᐊᖅᑲᐅᔭᕋ ᐅᑎᕐᕕᒋᓂᐊᕋᒃᑯᑦ, ᒪᓕᒐᓕᐅᖅᑎ ᐊᓚᕋᓚᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓕᑕᖅᓯᔪᒪᓪᓗᖓ ᐊᕐᕕᐊᕐᒥᐅᓂᑦ. ᑭᒡᒐᖅᑐᖅᑕᒪ ᐃᓚᒋᒻᒥᔭᖓᑦ, ᐳᕋᐃᓐ 
ᐊᒡᓘᒃᑲᖅ ᑕᐅᕙᓂ. ᑐᓐᖓᓱᑦᑎᓯᐅᒃ ᑕᒡᕗᖓ ᐳᓛᕆᐊᖅᓯᒪᓐᖑᐊᑕᖅᓯᒪᒻᒥᒻᒪᑦ. ᑐᓐᖓᓱᒃᑎᓯᐅᒃ ᐳᕋᐃᓐ ᐊᒡᓘᒃᑲᖅ, 
ᐊᕐᕕᐊᕐᓂᑦ. 
 
>>ᐸᑕᒃᑐᑦᑐᖅ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᐊᐱᕆᑎᓐᓂᐊᖅᑲᐅᒐᓗᐊᖅᑐᑎᑦ, 
ᑐᓐᖓᓱᑦᑎᑦᑎᖃᑎᒋᑐᐃᓐᓇᓕᖅᐸᒋᑦ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᕕᖃᓂᕐᓂᑦ ᑐᓐᖓᓱᑦᑎᑦᑎᔪᒪᒻᒥᔪᖓ ᓂᕈᐊᖅᑎᓐᓂ ᑐᓵᔨᕗᑦ, ᐅᕙᓂ 
ᐃᓗᐊᓃᖏᑦᑑᒐᓗᐊᑦ ᑐᓵᔨᒋᓯᒪᔭᕗᑦ. ᑕᐃᒪ ᐃᖃᓗᒻᒥᐅᑕᖅ  

ᖁᔭᓐᓇᒦᖅᑕᐅᓕ ᐳᓃᔅ ᐅᓇ ᐅᕙᓃᒻᒪᑦ ᐃᖅᑲᓇᐃᔭᖅᑎᒋᓯᒪᓕᖅᑕᕋ ᐊᕐᕌᒍᑦ ᑎᓴᒪᑦ ᐅᖓᑖᓄᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑐᓐᖓᓱᒋᑦ. ᑲᑎᒪᔾᔪᑎᔅᓴᕗᑦ 15. ᐱᖁᔨᕗᖔᕈᑏᑦ. ᑭᒡᒐᑐᖅᑐᖅ ᑲᖏᕐᖠᓂᐅᑉ ᐅᐊᓐᓇᖓᓄᑦ 
ᒪᓕᒐᓕᐅᖅᑎ ᑰᓕ. 

ᑲᑎᒪᔾᔪᑎᒃᓴᖅ 15: ᐱᒋᐊᖅᑎᑕᐃᑦ 
 
ᑰᓕ: ᐅᖃᖅᑏ. ᒫᓐᓇ ᑐᒃᓯᕋᖅᑐᖓ ᑖᓐᓇ ᐊᖏᖅᑕᐅᖁᓪᓗᒍ ᐱᖁᔨᕗᖔᕈᑦ ᐃᑉᐸᒃᓵᓂ ᓅᒋᐊᓚᐅᖅᑕᕋ ᒫᓐᓇ 
ᓴᖅᑭᑦᑐᒪᒐᓗᐊᖅᖢᒍ ᐊᖏᖅᑕᐅᔪᒪᒐᓗᐊᖅᑐᖓ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᓕᕆᐊᕆᔪᓐᓇᕈᒪᓪᓗᓂᐅᒃ ᐱᖁᔨᕗᖔᕈᑎᖓ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓴᖅᑐᑎᑦ ᒥᔅᑕ 
ᑰᓕ. 
 
ᐱᒋᐊᖅᑎᑕᖅ 046 - 2(4): ᐊᑕᖏᖅᑐᒥᒃ ᑕᒻᒪᖅᓯᒪᔪᖅᓯᐅᖅᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᓱᒪᓕᐅᕆᑎᒥᓂᖓᓂᒃ ᐊᒻᒪ ᑐᓂᓯᓯᒪᓂᖓᓂᑦ ᑐᒃᓯᕋᐅᑎᓕᐅᖁᔨᔾᔪᑦ 2007-52: ᑕᐃᒪᓐᓇᑦᓴᐃᓐᓇᖅ 
ᐋᖅᑭᒃᓯᒪᓂᐊᕐᓗᓂ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᖅᑕᐅᖃᑦᑕᕐᓂᐊᕐᓂᖏᓐᓄᑦ ᐊᖏᕈᑎᒃ (ᑰᓕ) 

 
ᑰᓕ: ᖁᔭᓐᓇᒦᒃ ᐅᖃᖅᑏ. 
 
ᐃᒪᐃᒻᒪᑦ ᓴᖅᑭᑕᐅᓯᒪᔪᖅ ᑎᑎᖅᑲᖅ 216-2(4), ᓄᓇᕗᑦ ᒐᕙᒪᒃᑯᖏᑕ ᑳᓐᑐᕌᒃᑖᕋᓱᐊᖁᔨᓂᖓ ᑕᐃᒪᐃᑎᓪᓗᒋᑦ 
ᐊᖏᖃᑎᒌᒍᑕᐅᔪᒧᑦ ᐃᓅᓕᓴᖅᑕᐅᔭᖅᑐᖅᑐᓄᑦ ᖃᖓᑕᓲᒃᑯᑦ, ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᒻᒥ ᒫᔾᔨ 12, 2008, 
ᐊᒻᒪ ᑭᖑᓂᐊᒍᑦ ᑐᓂᔭᐅᓚᐅᖅᑐᓂᒃ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᖁᔭᐅᓪᓗᓂ; 
 
ᐊᒻᒪ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ, ᕿᒥᕐᕈᓂᖃᖅᑎᓪᓗᒋᑦ ᓴᖅᑭᑕᐅᓯᒪᔪᒥᒃ ᑎᑎᖅᑲᐅᔪᒥᒃ, ᐊᐱᖅᓱᖃᑦᑕᓚᐅᕐᒪᑕ 
ᐊᐱᖅᑯᑕᐅᔪᓂᒃ ᐊᒻᒪ ᐃᓱᒫᓗᒍᑎᒋᔭᒥᓂᒃ ᐱᔾᔪᑎᖃᖅᑐᓂᒃ ᓄᓇᕗᑦ ᒐᕙᒪᒃᑯᖏᑕ ᖃᐅᔨᓴᖃᑦᑕᕐᓂᖏᓐᓄᑦ ᐊᒻᒪ 
ᖃᓄᖅ ᑐᓂᓯᖃᑦᑕᕐᓂᖏᓐᓄᑦ ᐱᔾᔪᑎᖃᖅᑐᒥᒃ ᑖᒃᓱᒧᖓ ᑳᓐᑐᕌᒃᑖᕋᓱᐊᖁᔨᓂᐅᔪᒧᑦ; 
 
ᐊᒻᒪ ᐃᒪᐃᒻᒪᑦ ᐅᓄᖅᑐᑲᓪᓚᖕᓂᒃ ᐊᑐᖃᑦᑕᕐᒪᑕ ᐊᕐᕌᒍᑕᒫᓐ ᑮᓇᐅᔭᖅᑐᕈᑎᒃᓴᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕝᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᓂᔭᐅᖃᑦᑕᕐᒪᑕ ᖃᖓᑦᑕᐅᑎᒃᓴᖏᓐᓂᒃ 
ᐋᓐᓂᐊᕆᐊᖅᑐᖅᑐᑦ; 
 
ᑕᐃᒪᐃᒻᒪᑦ ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᖃᒪᓂᑦᑐᐊᕐᒧᑦ, ᒪᓕᒐᓕᐅᖅᑎᑦ 
ᑲᑎᒪᔨᖏᑦ ᐊᑐᓕᖁᔭᓕᐅᖁᓪᓗᒋᑦ ᐊᐅᓚᑦᓯᔨᑦ ᑲᑎᒪᔨᖏᓐᓄᑦ ᓄᓇᕗᒥ, ᒪᓕᒃᓗᒍ ᓈᓴᐅᑎᖓ 47 ᓄᓇᕗᑦ 
ᐱᖁᔭᕐᔪᐊᖓᑦ, ᐅᖃᐅᔾᔨᓗᑎᒃ ᑲᒥᓴᓇᖓᓐᓄᑦ ᓄᓇᕗᑦ ᑐᒃᓯᕋᖁᓪᓗᒍ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑎᒧᑦ ᑲᓇᑕᒥ ᐃᓗᐃᑦᑑᓇᕐᓗᒍ ᖃᐅᔨᓴᖁᓪᓗᒍ ᓄᓇᕗᑦ ᒐᕙᒪᒃᑯᖏᑕ ᕿᒥᕐᕈᓇᖕᓂᕆᕙᒃᑕᖏᑕ 
ᐃᖏᕐᕋᓂᖓᓂᒃ ᑐᓂᓯᖃᑦᑕᕐᓂᕐᒧᑦ ᑳᓐᑐᕌᒃᓴᓂᒃ ᐱᔪᒪᓇᓱᒍᑎᓂᒃ 2007-52: ᑳᓐᑐᕌᒥᒃ ᐱᑎᑦᓯᓂᐊᖅᑎᓪᓗᒋᑦ 
ᐊᖏᕈᑎᑦ ᐃᓄᓕᓴᖅᑕᐅᔭᖅᑐᖅᑐᓄᑦ ᖃᖓᑕᓲᒃᑯᑦ ᐅᓯᖃᑦᑕᕐᓂᐊᖅᑐᓂᒃ, ᐊᒻᒪ ᐅᓂᒃᑳᓕᐅᕐᓗᑎᒃ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ ᐱᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ. ᐱᖁᔨᕗᖔᕈᑎᖓ ᓈᒻᒪᒻᒪᑦ. ᐱᖁᔨᕗᖔᕈᑎᐅᑉ ᐱᔾᔪᑎᒋᔭᖓᓄᑦ. 
ᑭᒡᒐᑐᖅᑐᖅ ᑲᖏᕐᓯᓂᐅᑉ ᐅᐊᓐᓇᖓᓄᑦ ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ ᐅᖃᖅᑏ. ᑖᒃᓱᒪ ᒥᒃᓵᓄᑦ ᓂᓪᓕᐊᕐᔪᒍᒪᓪᓗᖓ ᐅᓇ ᐱᔾᔪᑎᒋᓗᐊᖅᖢᒍ ᑖᓐᓇ ᐊᑐᓕᖁᔭᕗᑦ 
ᖃᐅᔨᒪᒐᑦᑕ ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐃᓱᒪᒋᔭᒥᓂᒃ ᖃᐅᔨᓴᓚᐅᖅᑳᖅᖢᓂ ᑭᓯᐊᓂ ᐱᒋᐊᓲᖑᖕᒪᑦ. 
ᑭᓯᐊᓂ ᐅᖃᕈᓐᓇᖅᑐᒍᑦ ᐅᕙᓂ ᑲᑎᒪᕝᕕᖕᒥ ᑖᓐᓇ ᐊᖏᑐᐃᓐᓇᑲᐅᑎᒋᔾᔮᖏᑕᖓ ᐃᒫᒃ 
ᑲᒪᓇᕆᔪᓐᓇᖏᓐᓇᑦᑎᒍᑦ ᐱᒋᐊᑲᐅᑎᒋᓂᐊᖅᐸᕋ. ᑭᓯᐊᓂ ᖃᐅᔨᓴᑦᑎᐊᓚᐅᕐᓗᓂ ᑐᑭᓯᓂᐊᖅᑰᖅᑐᖅ ᑖᓐᓇ 
ᐊᑐᖅᑕᐅᓚᐅᖅᑐᖅ ᓈᒻᒪᓗᐊᖅᑑᔮᖏᒻᒪᑦ. 
 
ᐅᖃᕈᓐᓇᕋᒪᓕ ᐃᒪᓐᓇ ᐅᖃᖅᑏ, ᑕᐃᓐᓇ ᖃᖓᑕᓲᓄᑦ ᑐᒃᓯᕋᖁᔨᓂᖅ ᐱᓕᕆᐊᖑᓕᕐᒪᑦ. ᐃᓄᐃᑦ 
ᐱᖁᑎᖃᕐᓂᖓᑦ ᐃᓱᒪᒋᔭᐅᓪᓚᕆᓚᐅᖅᑐᖅ. ᑐᓴᓚᐅᖅᖢᑕᓗ CGS-ᑯᓐᓂ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ  
ᐃᓄᐃᑦ ᐱᖃᕐᓄᖓᒡᒎᖅ ᐊᑐᖅᑐᒻᒪᕆᐊᓘᖕᒪᑦ ᓇᖕᒥᓂᖃᖅᑎᑦ ᐃᑲᔫᑎᓄᑦ ᐊᑐᐊᒐᖅ.  
 
ᑭᓯᐊᓂ ᑭᕙᓪᓕᕐᒥᑦ ᐅᖃᕈᓐᓇᖅᑐᖓ ᑕᐃᒃᑯᐊ work-ᑕᐃᒻᒪᑕ. ᑕᐃᒃᑯᐊ ᑎᒻᒥᓲᒃ ᒪᕐᕉᒃ. ᓲᕐᓗ ᑕᓯᖁᔭᕐᔪᐊᒥ ᑖᓐᓇ 
ᐅᖃᖅᑎᐅᔪᖅ ᐅᖃᖅᑲᐅᖕᒪ. ᑭᕙᓪᓕᖅ ᐃᐊᒥ, ᐊᑕᐅᓯᕐᓘᓐᓃᑦ ᓴᓐᔅ ᐃᓄᖕᓄᑦ ᐱᒋᔭᐅᖏᑦᑐᖅ ᑕᐃᒃᑯᓄᖓ ᐊᒻᒪ 
ᑕᐃᓐᓇ ᑳᒻ ᐃᐊ ᑕᐅᕙᓂ ᑭᕙᓪᓕᕐᒥᑦ 65-ᐳᓴᓐ ᐊᓐᓂᐊᕕᓕᐊᖅᑐᓂᒃ ᕕᓂᐸᐃᒃᒧᑦ ᐊᔾᔭᖅᑐᖃᑦᑕᕐᓂᐊᖅᑐᑦ.ᓱᓕ 
ᐅᖃᕈᓐᓇᖅᑐᖓ ᐅᐊᓴᑯᓗᖕᒥᓪᓘᓐᓃᑦ ᐃᓄᖕᓄᑦ ᓇᖕᒥᓂᕆᔭᐅᖏᒻᒥᔪᖅ, ᐱᑕᖃᖏᑦᑐᖅ. ᐃᒪᓐᓇᓕ ᐃᓱᒪᓕᕋᑦᑕ 
ᒐᕙᒪᒃᑯᑦ abuse-ᑕᖓ ᓲᕐᓗ ᐅᓇ NNI policy. Convoluted-ᒪᕆᐊᓘᓪᓘᓂ ᐃᓄᐃᒡᒎᖅ ᓇᖕᒥᓂᖓ ᐱᖕᒪᑦ 
ᐊᑐᕐᒪᑦ ᑕᐃᒃᑯᖓ ᑐᓂᔭᐅᖕᒪᑕ ᑲᓐᑐᕌᒃ ᐃᓄᖕᓄᓪᓘᓐᓃᑦ ᐱᖃᖅᑐᖃᖏᑦᑐᑦ. So, ᑕᐃᒪᐃᓐᓇᐃᒋᐊᖃᖂᖏᒻᒪᑦ.  
 
(ᑐᓵᔨᑎᒍᑦ) ᐃᓱᒪᒃᑯᑦ ᐅᖃᖅᑎ, ᐅᒃᐱᕈᓱᒃᑐᖓ ᐅᖃᐅᓯᕆᓚᐅᖅᑕᕋ ᑕᐃᓐᓇ ᑕᐃᓚᐅᖅᑕᕋ ᐅᖃᐅᓯᖅᑕᖅ 
ᐱᓕᕆᐊᖃᖅᑎᓪᓗᖓ ᐃᖏᕐᕋᓂᖓ ᐊᒃᓱᐊᓗᒃ ᐊᐱᖅᓱᕐᓇᐅᑎᒋᓚᐅᕐᒪᑦ. ᐃᓛᒃ ᐋᖅᑭᑦᑎᐊᖅᓯᒪᖂᖏᒻᒪᑦ ᑖᓐᓇ 
ᕿᒥᕐᕈᔭᐅᑦᑎᐊᕆᐊᖃᓕᒃ ᖃᐅᔨᓴᖅᑕᐅᑦᑎᐊᕐᓗᓂ ᑕᐃᒪᐃᖁᔨᑐᐃᓐᓇᖅᑐᖓ ᒫᓐᓇ, ᑕᐃᒪ ᓴᖅᑭᔮᑦᑎᐊᕐᓂᐊᖅᐸᑕ 
ᓄᓇᕗᒥᐅᑦ ᖃᐅᔨᓴᑦᑎᐊᕐᓂᐊᖅᐸᑕ ᐱᓕᕆᐊᒃᓴᖃᕋᔅᓯ ᑕᐃᒃᑯᐊ ᓂᕈᐊᕐᓗᓯ ᐃᑲᔪᖅᑐᕐᓗᓯᐅᒡᓗ ᐱᖁᔨᕗᖔᕈᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒧᑦ. (ᑐᓵᔨᒃᑰᕈᓐᓃᖅᑐᖅ) ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔨ, ᑕᐃᓐᓇᐃᓛᒃ ᐅᒃᑯᐃᖔᓪᓚᕆᒃᓱᓂ ᑕᑯᒃᓴᐅᓪᓚᕆᒃᓱᓂ 
ᐱᓕᕆᐊᖑᓚᐅᖅᑐᖅ.  
 
(ᑐᓵᔨᒃᑯᑦ) ᐅᖃᖅᑎ, ᓯᕗᓕᖅᑎᐅᑎᓪᓗᖓ ᒪᓕᒐᓕᐅᖅᑎ ᓴᖅᑭᑦᑎᓯᒪᖕᒪᑕ ᑲᓐᑐᕌᒃᓄᑦ ᐱᓇᓱᒍᑎᓄᑦ 
ᒪᓕᒃᑕᐅᑦᑎᐊᖁᓪᓗᒋᑦ. ᐊᒻᒪᓗᑦᑕᐅᖅ ᐊᔾᔨᒌᑦᑎᐊᖅᑐᒥᒃ ᐊᑭᑦᑐᕋᐅᑎᓂᖃᖁᓪᓗᒋᑦ ᐊᒻᒪ ᑭᒃᑯᑐᐃᓐᓇᖅ 
ᐱᓇᓱᖃᑦᑕᖁᓪᓗᒋᑦ ᑲᓐᑐᕌᒃᒍᑎᒃᓴᖏᓐᓂ ᒐᕙᒪᒃᑯᑦ. ᐊᕐᕌᒍᑦ ᐱᖓᓱᑦ ᐊᓂᒍᖅᓯᒪᓕᖅᑐᑦ, ᐅᖃᖅᑎ, 
ᐊᒃᓱᕈᑦᑎᐊᖅᖢᖓ ᐃᖅᑲᓇᐃᔭᖃᑦᑕᖅᑐᖓ ᑖᓐᓇ ᑖᔅᓱᒧᖓ ᑲᓐᑐᕌᒃᓄᑦ ᐱᓇᓱᒍᑎ ᐃᖏᕐᕋᓂᖓ 
ᓯᕗᒧᐊᑦᑎᐊᖁᓪᓗᒍ ᑖᓐᓇᑦᑕᐅᖅ ᐋᖅᑭᑦᑎᐊᖅᓯᒪᖁᓪᓗᒍ.  
 
ᐅᖃᖅᑎ, ᐅᕙᖓᓗ ᐊᔅᓱᕈᕐᓇᖅᑐᒦᓕᕋᒪ ᑖᒃᑯᐊ ᐃᑲᔪᖅᑑᔭᕆᐊᒃᓴᖅ ᕿᒥᕐᕈᓇᖕᓂᐅᔪᖅ ᑕᒪᑐᒥᖓ ᖃᐅᔨᒪᔭᒐᒪ 
ᐅᖃᖅᑎ ᐱᓕᕆᕕᒐ ᐊᑐᖅᑎᑦᑎᓯᒪᖕᒪᑦ ᐃᖏᕐᕋᓂᓕᒫᑦᑎᐊᓂᒃ ᐊᒻᒪᓗᑦᑕᐅᖅ ᑎᓕᔭᐅᓯᒪᓪᓗᑕ 
ᒪᓕᒋᐊᖃᖅᑕᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. To the motion (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. (ᑐᓵᔨᒃᑰᕈᓐᓃᖅᑐᖅ) ᐃᖃᓗᐃᑦ 
ᕿᑎᐊᓄᑦ ᒪᓕᒐᓕᐅᖅᑎ ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑎ ᒫᓐᓇ ᓂᓪᓕᐅᑎᖃᕈᒪᒐᒪ ᐃᑲᔪᖅᑐᕈᒪᓪᓗᒍ ᐱᖁᔨᕗᖔᕈᑎᐅᔪᖅ 
ᐊᐱᖅᓲᑎᖃᖏᑦᑎᐊᖅᑐᖓ ᒥᓂᔅᑕ ᐸᕋᐅᓐ ᓇᓗᓇᐃᕋᑖᖅᑕᖓᓂᒃ ᓱᓕᑦᑎᐊᕆᐊᖃᕐᓂᖓᓂᒃ ᑕᐃᒃᑯᐊ 
ᒪᓕᒃᑕᐅᔭᕆᐊᓖᑦ.  

ᑭᓯᐊᓂᓕ ᐅᒃᐱᕈᓱᒃᑲᒪ ᑕᐃᒃᑯᐊ ᖃᓄᐃᓐᓂᖓ ᒪᓕᒃᖢᒍ ᐊᐱᖅᓱᑲᑕᒃᑎᓪᓗᑕ ᐃᓱᒫᓘᑎᓪᓗ ᓴᖅᑭᑕᐅᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ ᑕᖅᑭᓄᑦ ᐊᓂᒍᖅᑐᓄᑦ ᓴᖅᑭᑕᐅᖃᑦᑕᖅᑐᑦ ᑖᔅᓱᒧᖓ ᐊᒃᑐᐊᓂᖃᖅᑐᑦ ᐊᒻᒪᑦᑕᐅᖅ 
ᐊᑲᐅᓂᖃᖅᑰᕋᔭᕐᒪᑦ ᐃᑲᔪᕐᓂᖃᑦᑎᐊᕐᓗᓂᓗ ᐊᓯᑦᑎᓐᓄᑦ ᖃᐅᔨᓴᖅᑕᐅᒃᐸᑦ. ᒐᕙᒪᒃᑯᓐᓂᐅᖏᑦᑐᖅ 
ᐃᓱᒫᓗᑎᑕᖃᐅᕐᒪᑦ ᑕᐃᒃᑯᐊ ᓇᓗᓇᐃᖅᑕᐅᔪᓐᓇᖅᐸᓪᓚᐃᖕᒪᑕ ᐱᐅᓯᒋᐊᕈᓐᓇᖅᖢᑎᒡᓗ ᑖᓐᓇ ᑕᐃᒪᓐᓇ 
ᐊᐱᖅᓱᖃᑦᑕᕐᓂᐊᖏᒻᒪᑕ ᐃᓱᒫᓘᑎᒃᓴᖅᑕᖃᒃᑲᓐᓂᖃᑦᑕᕐᓂᐊᖏᒻᒪᓪᓗ ᑕᐃᒪ ᑭᓯᐊᓂ ᐃᑲᔪᑐᐃᓐᓇᓚᖓᔪᖅ ᑖᓐᓇ 
ᐱᐅᓯᒋᐊᖅᑎᑦᑎᓗᓂ ᕿᒥᕐᕈᓇᖃᑦᑕᕐᓂᕐᒥᑦ ᑳᓐᑐᕌᒃᓂ ᐱᓇᓱᒐᓱᖕᓂᕐᒥ ᐃᖏᕐᕋᓂᖓᓄᑦ.  
 
ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᕐᓂᐊᖅᑕᕋ ᐱᖁᔭᔨᕗᖔᕈᑎ ᐊᒻᒪ ᒐᕙᒪᒃᑯᑦ ᒥᓂᔅᑕ ᐸᕋᐅᓐ 
ᐃᔨᕋᖅᑑᑎᖃᖏᒻᒪᑕᒎᖅ ᓱᓕ ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑐᑐ. To the motion (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒧᑦ 
(ᑐᓵᔨᒃᑰᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ ᐊᐱᕈᔪᒪᓪᓗᒍ ᐱᒋᐊᖅᑎᑦᑎᖃᐅᒧᖅ ᑭᖑᓪᓕᖅᐹᒥ ᐅᖃᐅᓯᔅᓴᖃᕐᒪᖔᑦ 
ᒪᓕᒐᓕᐅᖅᑎ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐃᓚᒋᐊᖅᓯᔪᒪᑐᐃᓐᓇᖅᑐᖓ ᐃᑲᔪᖅᑐᐃᖁᓪᓗᒋᑦ ᑭᓯᐊᓂ 
ᓴᖅᑭᔮᑦᑎᐊᖁᔨᓪᓗᑕ ᐊᐱᖅᓱᖅᑐᒍᑦ ᑖᓐᓇ ᐃᒻᒥᒃᑰᖅᑐᒃᑯᑦ ᕿᒥᕐᕈᓇᒃᑕᐅᖁᓪᓗᒍ ᐃᖏᕐᕋᓂᐅᔪᖅ. ᑭᓯᐊᓂ 
ᐱᖁᔨᕗᖔᖅ ᑖᓐᓇ ᑕᐃᒪᓐᓇᐃᖁᔨᖕᒪᑦ ᐊᒻᒪ ᐊᑎᓕᐅᖅᑕᐅᖁᓪᓗᒋᑦ ᓂᐱᓕᐅᖅᑕᐅᖁᓪᓗᒋᓪᓗ ᓂᕈᐊᕐᓂᐊᖅᑐᑦ 
ᐱᖁᔨᕗᖔᕈᒻᒧᑦ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᐊᑎᓕᐅᖅᓯᒪᓗᑎᒃ ᓂᕈᐊᕈᒪᖕᒪᑕ ᐅᑯᐊ ᒪᓕᖕᓂᐊᖅᑕᕗᑦ. ᓯᕗᓪᓕᖅᐹᒥ 
ᓂᑯᕕᖁᓂᐊᖅᑕᒃᑲ ᓂᕈᐊᓕᖅᑐᑦ ᐃᑲᔪᖅᑐᐃᓗᑎᒃ ᐱᖁᔨᕗᖔᕈᖕᒥᒃ. ᓯᕗᓪᓕᕐᒥ ᑖᒃᑯᐊ ᓈᒻᒪᒃᓴᖅᑐᑦ ᓂᑯᕕᓪᓕ, 
ᐊᑏ ᑕᐃᔭᕌᖓᒃᑯ ᐃᖏᖃᑦᑕᕐᓂᐊᖅᐳᓯ.  
 
ᒥᔅᑕ ᑰᓕ.  
 
ᒥᔅᑕ ᐊᕐᕚᕐᓗᒃ.  
 
ᒥᔅᑕ ᐋᕆᐊᒃ.  
 
ᒥᔅᑕ ᒪᑉᓴᓚᒃ.  
 
ᒥᔅᑕ ᐊᓚᕋᓚᒃ.  
 
ᒥᔅᑕ ᐲᑕᓴᓐ.  
 
ᒥᔅᑕ ᑲᑦᑐᒃ.  
 
ᒥᔅᑕ ᑐᑐ.  
 
ᒥᔅᑕ ᓯᒪᐃᓚᒃ.  
 
ᐊᑭᕋᖅᑐᖅᑐᑦ ᓂᑯᕕᓐᓂᐊᖅᐳᑦ ᐃᖏᖃᑦᑕᕐᓗᑎᒃ ᐊᑎᖏᑦ ᑕᐃᔭᕇᕌᖓᒃᑭᑦ. ᐊᒻᒪ ᓂᕈᐊᖏᑦᑐᑦ ᓂᑯᕕᓪᓗᑎᒃ.  

ᒥᔅᑕ ᐹᓇᐸᔅ.  
 
ᒥᔅᑕ ᐲᑯ.  
 
ᒥᔅᑕ ᑕᐹᖅᔪᒃ.  
 
ᒥᔅᑕ ᐅᑲᓕᖅ.  
 
ᒥᔅ ᐸᕋᐅᓐ.  
 
ᒥᔅᑕ ᓇᑦᑎᖅ.  
 
ᒥᔅᑕ ᐊᑭᓱᒃ.  
 
ᖁᔭᓐᓇᒦᒃ. ᐅᑯᐊ ᓂᕈᐊᖅᑐᑦ ᐃᑲᔪᖅᑐᐃᔪᑦ 9-ᖑᓪᓗᑎᒃ, ᐊᑭᕋᖅᑐᐃᔪᑦ 0, ᓂᕈᐊᙱᑦᑐᑦ 7. ᐱᖁᔨᕗᖔᕈᑦ 
ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 15. ᐱᖁᔨᕗᖔᕈᑏᑦ. ᐱᑕᖃᙱᑉᐸᑦ. 16 ᓯᕗᓪᓕᖅᐹᒥ 
ᐅᖃᓕᒫᑕᐅᓂᖏᑦ ᐱᖁᔭᔅᓴᐃᑦ. ᐱᑕᖃᙱᑉᐸᑦ. 17 ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᕗᑦ 
18. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓗᐃᑦᑑᓈᕐᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᒪᓕᒐᔅᓴᐃᑦ 20, 
21, 40, 41 ᐊᒻᒪᓗ 43.  
 
ᐅᓇ ᐊᑐᕐᓗᒍ ᐱᔪᓐᓇᕐᓂᖅ ᖃᐃᑕᐅᓯᒪᔪᖅ ᐱᖁᔨᕗᖔᕈᑎᒃᑯᑦ 4 - 2(4) ᑖᒃᑯᐊ ᑲᑎᒪᑐᐃᓐᓇᖅᑐᑦ 
ᑕᕝᕙᓃᖏᓐᓇᕐᓂᐊᖅᑐᑦ ᑭᓯᐊᓂ ᐃᒻᒥᓂᒃ ᓄᖅᑲᖅᑎᒃᑯᑎᒃ. ᐊᒻᒪᑦᑕᐅᖅ ᐊᐱᕆᓂᐊᖅᑕᕋ ᒥᔅᑕ ᐋᕆᐊᒃ 
ᐃᔅᓯᕙᐅᑕᐅᓂᐊᖅᑐᖅ ᑕᒪᐅᙵᖁᓪᓗᒍ. ᑖᒃᑯᐊᓗ ᐃᔅᓯᕙᐅᑕᕆᓂᐊᖅᑕᓯ ᑕᒪᐅᙵᖅᑲᑦ ᑲᑎᒪᓂᕆᓂᐊᖅᑕᓯᓐᓄᑦ 
ᑲᔪᓯᑦᑕᐅᑎᒋᓂᐊᖅᑐᓯ.  
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 16:52ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:56ᒥ 
 

ᑲᑎᒪᔾᔪᑎᒃᓴᖅ 18: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑕᐃᒪ ᑲᑎᒪᓂᖅ ᑕᒪᓐᓇ ᐱᒋᐊᖁᓕᕐᒥᒐᒃᑯ. ᑕᕝᕙᓂ ᑲᑎᒪᔾᔪᑎᒃᓴᑦᑎᓐᓂ 
ᑲᑎᒪᑐᐃᓐᓇᕐᓂᕐᒥ ᐱᓕᕆᐊᒃᓴᖃᕋᑦᑕ ᐱᖁᔭᒃᓴᓂᒃ 20, 21, 40, 41, ᐊᒻᒪᓗ 43. ᖃᓄᖅ ᑲᑎᒪᔩᑦ ᐱᔪᒪᕙᑦ? 
ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᔪᒪᔭᕗᑦ ᕿᒥᕐᕈᓇᕐᓂᕐᒧᑦ ᐱᖁᔭᒃᓴᖅ 40, 41, 43, 20 
ᐊᒻᒪᓗ 21. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᒋᐊᕈᑎᒋᖅᑳᕈᒪᓪᓗᑎᒍ ᐱᖁᔭᒃᓴᖅ ᓈᓴᐅᑎᓕᒃ 40? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐅᑎᖅᑕᖅᑐᑦ ᑮᓇᐅᔭᑦ ᒪᓕᒐᖓᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ, ᒥᓂᔅᑕ ᑕᐹᕐᔪᒃ. ᒪᑐᐃᕆᐊᕈᑎᒥᓂᒃ 
ᐅᖃᓪᓚᐅᓯᖃᖁᓕᖅᖢᒍ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐃᒃᓯᕙᐅᑖᖅ ᐊᒻᒪᓗ ᑖᒃᑯᐊ ᐃᓚᒋᔭᐅᔪᑦ.  
 
ᐅᖅᓱᐊᓗᒃ ᐊᑭᑦᑐᕆᐊᖅᐸᓪᓕᐊᔪᖅ ᖃᐅᔨᒪᒐᑦᑎᒍ ᑭᓯᐊᓂ ᒪᓕᒐᖅᐳᑦ ᑖᓐᓇ ᐅᖅᓱᐊᓗᖕᒧᑦ 
ᐊᑭᓕᖅᓲᑎᒋᓂᐊᖅᑕᕗᑦ ᐊᑭᓕᖅᓲᑎᒃᓴᕗᑦ ᐊᒻᒪᓗ ᐅᖅᓱᐊᓗᖕᒧᑦ ᑖᒃᑯᐊ ᐊᐅᓚᑕᐅᓂᖓᓂᑦ ᐅᑯᐊ ᖃᓪᓗᓈᑎᑐᑦ 
ᑕᐃᔭᐅᔪᑦ Petroleum Product Revolving Fund ᐊᒻᒪᓗ Petroleum Product Stabilization Fund. ᒫᓐᓇ 
ᐊᒥᒐᖅᓯᓗᐊᓕᕋᑦᑕ ᒐᕙᒪᒃᑰᓪᓗᑕ ᑕᐃᒪᐃᑦᑑᓂᖓᓄᑦ, ᑖᓐᓇ ᒪᓕᒐᐅᔪᖅ ᑕᒪᒃᑯᓄᖓ ᐅᖅᓱᐊᓗᖕᒧᑦ 
ᐊᑭᓕᖅᓲᑕᐅᕙᒃᑐᑦ ᐃᖏᕐᕋᔾᔪᑎᒋᕙᒃᑕᕗᑦ ᑖᓐᓇ ᓲᕐᓗ ᓄᖅᑲᖅᑕᕐᓂᖓ ᒥᑭᓗᐊᓕᕐᒪᑦ ᑖᒃᑯᓄᖓ Petroleum 
Product Revolving Fund ᐊᒻᒪᓗ Petroleum Products Stabilization Fund.  
 
ᑕᐃᒪᐃᑦᑑᓂᖓᓄᑦ ᑕᐃᒪ ᐊᖏᒡᓕᒋᐊᕈᒪᒐᓗᐊᕋᑦᑎᒍ ᑖᒃᑯᐊ ᑮᓇᐅᔭᐃᑦ ᓂᐅᕕᕈᓐᓇᐅᑎᒋᔪᒪᓪᓗᑎᒍ 
ᐅᖅᓱᐊᓗᖕᒧᑦ $200-ᒥᓕᐊᒻᒥ, ᒫᓐᓇ $150-ᒥᓕᐊᓐᖑᖕᒪᑦ. ᑖᓐᓇᓗᑦᑕᐅᖅ ᐅᖅᓱᐊᓗᖕᒧᑦ ᓲᕐᓗ 
ᐃᖏᕐᕋᔾᔪᑎᒋᓂᐊᖅᑕᖓ ᑮᓇᐅᔭᖅ. ᑖᓐᓇ $5-ᒥᓕᐊᓐ ᑐᖓᐅᑦᑎᔪᓐᓇᖅᑐᕐᓘᓐᓃᑦ ᐅᕝᕙᓘᓐᓃᑦ 
ᐅᖓᐅᔾᔨᔪᓐᓇᖅᑐᖅ ᐃᒪᓐᓇᐅᓚᐅᕋᓗᐊᕐᒪᑦ. ᑖᓐᓇ ᐅᓄᖅᓯᒋᐊᕈᒪᒐᑦᑎᒍ $10-ᒥᓕᐊᒥᑦ.  
 
ᑖᒃᑯᐊ ᐅᖅᓱᐊᓗᖕᒥ ᐃᖏᕐᕋᔾᔪᑏᑦ ᐅᕝᕙᓘᓐᓃᑦ ᐊᑭᓕᖅᓲᑕᐅᓲᑦ ᑖᒃᑯᓄᖓ ᐅᖅᓱᐊᓗᓕᕆᔨᒃᑯᓐᓂ 
ᒐᕙᒪᓕᕆᔨᒃᑯᓐᓃᓐᖔᖅᓯᒪᔪᑦ, ᑮᓇᐅᔭᖃᕆᐊᖃᓲᖑᖕᒪᑕ ᐅᖅᓱᐊᓗᖕᒥ ᓂᐅᕕᕐᓂᐊᓕᕌᖓᒥ ᐊᕐᕌᒍᑕᒫᑦ. ᓱᕐᓗ 
ᐃᒪᓐᓇ, ᑖᒃᑯᐊ ᐅᖅᓱᐊᓗᐃᑦ ᓂᐅᕕᐊᖑᐊᓪᓚᓚᐅᖅᖢᓂ ᑖᒃᑯᓄᖓ ᐅᖅᓱᓕᕆᔨᒃᑯᓐᓂ ᐊᕐᕌᒍᑕᒫᑦ 
ᐊᑕᐅᓯᐊᑲᓪᓚᒡᔪᐊᖅᖢᒍ ᑕᒪᓐᓇᓗ ᑮᓇᐅᔭᖅ ᓲᖃᐃᒻᒪᖅ ᐊᒥᒃᑳᓪᓚᖃᑦᑕᕐᒪᑦ ᑖᒃᑯᐊ ᑕᒪᕐᒥ 
ᓂᐅᕕᖅᑕᐅᓚᐅᖅᑎᓐᓇᒍ ᐊᑭᓕᕆᐊᓖᑦ. ᑕᐃᒪᐃᑦᑑᓂᖓᓄᑦ ᓂᐅᕕᐊᓪᓚᓚᐅᖅᖢᒋᑦ ᑕᒪᒃᑯᐊ ᓱᕐᓗ 
ᓂᐅᕕᖅᑕᐅᕙᓪᓕᐊᓕᕐᒪᑦ ᑮᓇᐅᔭᖅ ᐃᓯᖅᐸᓪᓕᐊᓕᓲᖑᖕᒪᑦ. ᑕᐃᒪᓐᓇ ᐋᖅᑭᒃᓯᒪᑎᓪᓗᒍ ᑕᐃᒪ 
ᓄᖑᑉᐸᓪᓕᐊᓕᕌᖓᑦ ᐋᖅᑭᑦᑎᐊᖃᑦᑕᖅᑐᖅ ᐊᒻᒪᓗ ᐅᖅᓴᐅᑎᖏᑦ ᑕᒪᒃᑯᓄᖓ ᓇᓗᓇᐃᕈᑕᐅᕙᒃᖢᓂᑦ ᓲᕐᓗ 
ᐅᖅᓲᑉ ᐊᑭᒋᓂᐊᖅᑕᖓᓂ.  
 
ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᓂᓪᓕᕈᑎᒋᔪᒪᓚᐅᐱᓪᓚᒃᑕᒃᑲ. ᐊᐱᖅᑯᑎᒃᓴᖃᖅᑐᖃᖅᐸᑦ ᑭᐅᔭᐅᓇᓱᕈᓘᔭᕐᓂᐊᕐᒥᔪᑦ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᓂᔅᑕ, ᑕᐃᑯᖓ ᐊᐱᖅᓱᖅᑕᐅᕕᒻᒨᖃᑎᖃᕈᒪᕕᑦ ᐃᖅᑲᓇᐃᔭᖅᑎᓂᑦ? 
ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄᕕᒡᔪᐊᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ ᑖᓐᓇ ᑕᐃᑲᓂ ᐊᐱᖅᓱᖅᑕᐅᕕᒻᒦᖃᑎᖃᕈᓐᓇᖁᓪᓗᒍ 
ᐃᖅᑲᓇᐃᔭᖅᑎᒥᓂᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᑕᐅᒻᒪᑦ ᐃᖅᓱᖅᑏᑦ ᐃᑲᔪᑲᐃᓐᓇᒃᑭᑦ ᑖᒃᑯᐊ ᐃᓯᕋᓱᑦᑎᓪᓗᒋᑦ. 
 

ᒥᓂᔅᑕ, ᑖᒃᑯᐊ ᖃᐅᔨᒪᔭᐅᓂᐊᕐᒪᑕ ᑭᒃᑰᒻᒪᖔᑕ ᐅᖃᐅᓯᕆᑲᐃᓐᓇᒃᑭᑦ ᑕᒫᓃᖃᑎᑎᑦ, ᒥᓂᔅᑕ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᐲᑕ ᒫ, ᑮᓇᐅᔭᓕᕆᔨᒃᑯᓐᓂᑦ 
ᒥᓂᔅᑕᐅᑉ ᑐᒡᓕᐊ. ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ ᑕᐃᕕᑎ ᐊᕿᐊᕈᖅ, ᑖᓐᓇ ᒥᓂᔅᑕᐅᑉ ᑐᒡᓕᐊ 
ᒐᕙᒪᓕᕆᔨᒃᑯᓐᓄᑦ, ᑐᖏᓕᕆᔭᕋᑦᑕᐅᖅ. 
 

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5131

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᖓᑦ ᑖᒃᑯᐊ ᑲᑎᒪᔨᕋᓛᖑᔪᑦ ᐱᖁᑎᕐᔪᐊᓕᕆᓂᕐᒧᑦ 
ᐅᖃᐅᓯᒃᓴᖃᖅᐹ? ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓄᑦ ᐃᒃᓯᕙᐅᑕᕆᔭᐅᑎᓪᓗᖓ ᑖᔅᓱᒪ ᐃᒃᓯᕙᐅᑕᐅᑎᓪᓗᖓ ᑖᒃᓱᒧᖓ 
ᑲᑎᒪᕝᕕᒻᒥ ᑖᕿᒃᑯᓄᖓ standing committee-ᐅᔪᓄᑦ ᐱᖁᑎᓄᑦ, ᐃᓪᓗᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᓪᓗ. 
ᑖᒃᑯᐊ ᓇᐃᑦᑑᒐᓗᐊᒥᑦ ᓂᓪᓕᐊᕐᔪᒍᒪᔪᖓ ᑖᔅᓱᒧᖓ committee ᖃᐅᔨᓴᕐᓂᐊᖅᑎᓪᓗᑎᒍ ᑖᓐᓇ ᒪᓕᒐᒃᓴᖅ 40, 
ᑖᓐᓇ ᒪᓕᒐᒃᓴᐅᔪᖅ. ᑖᒃᑯᐊ ᑮᓇᐅᔭᐃᑦ ᐅᑎᖅᑕᖅᑐᑦ ᑖᒃᑯᓄᖓ ᐅᖅᓱᐊᓘᑉ ᒥᒃᓵᓄᑦ. 
 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᑦᑎᐊᖅᑐᑦ ᑖᓐᓇ ᐱᖁᔭᒃᓴᖅ 40, ᐃᒫᒃ ᑮᓇᐅᔭᖃᑦᑎᐊᕆᐊᖃᖅᑐᓂ ᑭᓯᐊᓂᐅᒻᒪᑦ 
ᐅᖅᓱᐊᓗᒃ ᐊᖏᔪᐊᓗᒃ ᓂᐅᕕᖅᑕᐅᖃᑦᑕᖅᑎᓪᓗᒍ ᐊᒻᒪᓗ ᑕᒪᐅᖓ ᐃᓄᐃᑦ ᐃᖏᕐᕋᔾᔪᑎᖓ 
ᐊᑭᓕᖅᑕᐅᖃᑦᑕᕆᐊᖃᕆᓪᓗᓂ ᓄᓇᕗᒻᒥᐅᓕᒫᑦᑎᐊᓄᑦ. 
 

ᑖᓐᓇ ᒪᓕᒐᒃᓴᖅ 40 ᐊᖏᓪᓕᒋᐊᕈᒪᒻᒪᒍ ᑖᓐᓇ ᐊᑐᖅᑕᐅᖃᑦᑕᖅᑐᖅ ᓇᓪᓕᐅᒃᑯᒫᖏᓐᓄᑦ ᒐᕙᒪᒃᑯᓐᓂᑦ 
ᑮᓇᐅᔭᓂᒃ $200,000,000 ᒦᓕᕐᓗᓂ. ᑖᓐᓇ ᐊᖏᓪᓕᕚᓪᓕᖅᑐᒻᒪᕆᐊᓗᒃ ᐊᐃᐳᕈ 1, 1999-
ᖑᓚᐅᖅᓯᒪᑎᓪᓗᒍᓕ, ᑖᓐᓇ ᑭᓯᐊᓂ ᑭᓪᓕᖃᓚᐅᖅᓯᒪᔪᖅ $55,000,000-ᓂᒃ. ᑖᒃᑯᐊ ᑲᑎᒪᔨᐅᔪᑦ 
ᐊᐅᓚᔨᑦᑎᐊᖅᑐᑦ ᑖᓐᓇ ᐊᖏᓪᓕᒋᐊᖅᑕᐅᓚᐅᖅᓯᒪᒻᒥᔪᖅ $55,000,000-ᓂᒃ $150,000,000-ᓄᑦ ᐅᑭᐅᒃ ᒪᕐᕉᒃ 
ᓈᑐᐃᓐᓇᖅᑎᓪᓗᒋᑦ. ᑖᓐᓇᓕ ᐅᑭᐅᕈᖅᑎᓪᓗᒍ ᒪᓕᒐᒃᓴᖅ 19, ᑕᐃᔅᓱᒪᓂᐅᓚᐅᖅᑐᖅ ᑲᑎᒪᔨᐅᓚᐅᖅᑐᑦ 
ᐃᓱᒫᓗᒋᔭᖃᓚᐅᖅᓯᒪᒻᒥᔪᑦ ᓯᓚᕐᔪᐊᕐᒥ ᐅᖅᓱᐊᓘᑉ ᐊᑭᖓ ᖁᕝᕙᖅᐸᓪᓕᐊᓂᖓᓂᑦ. 
 

ᑖᒃᑯᐊᓗ ᑲᑎᒪᔨᐅᔪᑦ ᑲᑎᒪᔨᕋᓛᖏᓪᓗ ᒫᓐᓇ ᒥᓂᔅᑕᒥᑦ ᑎᓕᐅᕆᓪᓚᕆᑦᑑᒐᓗᐊᑦ ᖃᓄᑭᐊᖅ ᐃᖢᐊᕐᓂᖅᓴᐅᔪᓂᒃ 
ᐃᓱᒪᒃᓴᖅᓯᐅᕈᑎᓂᒃ ᐃᒪᓐᓇ ᐃᑉᐱᒋᔭᐅᓐᖏᖅᐹᓪᓕᕋᔭᖅᑐᓂᒃ ᐊᑭᖓᑕ ᑕᒪᑐᒪ ᒥᒃᓵᓄᑦ ᓄᓇᕗᒻᒥᐅᓄᑦ 
ᕿᒥᕐᕈᔭᕆᐊᖃᖅᑰᕋᓗᐊᖅᑐᑎᒍ ᑖᒃᑯᐊ ᑲᒪᔨᐅᖃᑦᑕᖅᑐᑦ.ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᑦ ᑭᓯᐊᓂ 
ᓴᖅᑭᑦᑎᓕᓚᐅᕐᒥᔪᑦ ᐃᑉᐸᒃᓵᓂ, ᐃᓛᒃ ᐅᑭᐅᖑᓚᐅᖅᓯᒪᔪᒥᒃ ᓇᓪᓕᐅᒃᑯᒫᒥᑦ ᓲᕐᓗ 
ᓂᐅᕕᕈᓐᓇᖅᓯᑎᑕᐅᒐᓱᐊᖅᖢᑎᒃ ᒐᕙᒪᒃᑯᑦ ᒪᓕᒐᓕᐅᖁᓚᐅᖅᓯᒪᔭᕗᑦ ᓯᓚᕐᔪᐊᕐᒥᑦ ᐅᖅᓱᐊᓗᒃ 
ᐊᑭᑦᑐᕆᐊᕐᓂᖏᓐᓂᑦ ᓂᐅᕕᓚᐅᕐᓗᑎᒃ ᐅᑭᐅᖑᒐᓗᐊᖅᐸᑦ ᑕᐃᑯᖓ ᑎᑭᓐᖓᑦᓯᐊᕋᔭᖅᑐᒥᑦ ᐊᑭᖓᓂᑦ. ᑭᓯᐊᓂ 
ᑖᓐᓇ ᐃᓱᒪᒋᔭᐅᒃᑲᓐᓂᕆᐊᖃᖅᑑᔮᖅᑐᖅ ᑖᓐᓇ ᒪᓕᒐᓕᐅᕆᓚᐅᖅᑕᕗᑦ, ᐊᑐᖅᑕᐅᓚᐅᖅᓯᒪᓐᖏᒻᒪᑦ ᓱᓕ. 
ᐃᒃᓯᕙᐅᑕᐅᑎᓪᓗᖓ ᑖᒃᑯᓂᖓ ᑲᑎᒪᔨᕋᓛᓄᑦ ᐃᓱᒫᓗᒋᔭᖃᓪᓚᕆᑦᑐᒍᑦ ᓱᓕ ᖃᓄᖅ ᒫᓐᓇ ᑕᒪᒃᑯᐊ 
ᐅᖅᓱᐊᓗᐃᑦ ᐊᑭᖏᑦ ᓂᐅᕕᐊᕆᓕᕌᖓᑕ ᐊᑐᖅᑕᐅᖃᑦᑕᖅᑐᑦ ᐋᖅᑭᑦᑕᐅᖃᑦᑕᕐᓂᖏᓐᓂᑦ.  
 

ᑖᓐᓇ ᐱᔭᕆᐊᑐᔪᕈᓘᔮᓗᒃᑯᑦ ᐊᑭᖓ ᐋᖅᑭᔅᓱᖅᑕᐅᖃᑦᑕᕐᒪᑦ ᐃᓚᖓᑦ ᕿᒥᕈᑕᐅᓂᐊᖅᑑᔮᓐᖏᑎᓪᓗᒍ 
ᓄᓇᕗᒻᒥᐅᓄᑦ. ᐅᑉᐱᕈᓱᑦᑐᖓ ᑖᓐᓇ ᐃᒻᒪᖃ ᑕᐃᒃᑯᐊ ᑲᑎᒪᔨᕋᓛᖑᓂᐊᖅᑐᓂᒃ ᑕᐃᑲᓂ third assembly-ᒥ 
ᑕᒪᓐᓇ ᕿᒥᕐᕈᑦᑎᐊᒃᑲᓐᓂᕋᔭᕐᒪᔾᔪᑦ ᖃᓄᖅ ᑖᓐᓇ ᐅᖅᓲᑉ ᐊᑭᖓ ᓄᓇᕗᒻᒥ ᓂᐅᕕᐊᖑᓕᕌᖓᑕ ᐱᔭᐅᖃᑦᑕᖅᑐᖅ 
ᖃᓄᐃᓕᖓᒻᒪᖔᑦ.  
 

ᐃᒃᓯᕙᐅᑖᖅ, ᒫᓐᓇ ᑖᒃᑯᐊ ᐃᓱᓕᑲᓚᐅᖅᑐᑦ ᐅᖃᐅᓯᕆᔭᒃᑲ. ᐅᖃᓪᓚᐃᓐᓇᕈᓐᓇᖅᑰᕋᓗᐊᖅᑐᖓ ᐱᖁᔨᒍᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᓪᓚᐃᓐᓇᖁᙱᓐᓇᒃᑭᑦ.  
 

>>ᐃᓪᓚᖅᑐᑦ 
 

ᑲᔪᓯᓚᐅᙱᓐᓂᑦᑎᓐᓂᑦ ᑕᕝᕙ ᐃᖅᑲᐃᑎᑦᑐᒪᕙᔅᓯ ᑖᓐᓇ ᐊᑐᐊᒐᖅ 77(1) ᐅᖃᓪᓚᒍᓐᓇᖅᐳᑎᑦ 10 ᒥᓂᔅ, 
ᐊᒻᒪᓗᑦᑕᐅᖅ ᒪᓕᒐᖅ ᐊᑐᐊᒐᖅ 77(2) ᐃᒃᓯᕙᐅᑕᖅ, ᑭᓯᐊᓂ ᐱᔪᓐᓇᖅᑎᑦᑎᒃᐸᑦ, ᐱᖁᔨᒃᐸᑦ, ᐊᖏᖅᐸᑦ 
ᐊᑕᐅᓯᐊᓗᐊᕐᓗᑎᑦ ᐅᖃᕈᓐᓇᕐᓂᐊᖅᐳᑎᑦ ᑖᔅᓱᒥᖓ ᐅᖃᓪᓚᐅᑎᐅᔪᑦ ᒥᒃᓵᓄᑦ. ᑭᓯᐊᓂ ᐅᖃᓪᓚᒍᒪᔪᑦ 
ᐅᖃᓪᓚᒌᑦᑎᐊᖅᐸᑕ ᐅᖃᕈᓐᓇᒃᑲᓐᓂᖅᑎᑕᐅᒐᔭᖅᑐᑎᑦ. ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐸ? ᒥᔅᑕ ᐊᕐᕚᕐᓗᒃ.  
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒐᔮᒥᒃ ᑖᔅᓱᒧᖓ ᐅᖃᒐᓛᒍᒪᖕᒥᔪᖓ ᐃᒻᒪᖄ ᒥᔅᑕ ᑰᓕ 
ᐅᖃᐅᓯᕆᔭᖓ ᐅᐃᒍᒋᐊᒐᓚᑐᐃᓐᓇᕐᓗᒍ. ᐃᓛᒃ ᐅᓗᕆᐊᓇᖅᑐᒦᖃᑦᑕᕋᑦᑕ ᓄᓇᕗᑦ ᒐᕙᒪᒃᑯᑦ ᑖᒃᑯᐊ 
ᑮᓇᐅᔭᖅᑖᕆᕙᒃᑕᕗᑦ ᐃᓱᖃᕐᖓᑕ. ᖃᓄᐊᓗᒡᓕ ᑖᒃᑯᐊ ᐅᖅᓱᐊᓗᐃᑦ ᐊᑭᑦᑐᖅᑐᒻᒪᕆᐊᓘᒃᐸᑕ ᒫᓐᓇᒥᓪᓘᓐᓃᑦ 
ᐊᑭᑦᑐᕐᓂᖅᓴᐅᒃᐸᑕ ᓄᓇᕐᔪᐊᕐᒥ ᐊᑭᒋᔭᖏᑦ. ᐅᖅᓱᐊᓗᐃᓐᓇᕐᒥᒃ ᓂᐅᕕᐅᑎᒃᓴᑦᑎᓐᓂᒃ 
ᑮᓇᐅᔭᖃᓕᑐᐃᓐᓇᕆᐊᖃᕋᑦᑕ. ᒪᑯᐊ ᓴᓇᔭᕆᐊᖃᖅᑐᑦ ᓄᓇᓕᖕᓂᑦ ᓲᕐᓗᖃᐃ ᓄᖅᑲᖓᓕᖅᑎᓪᓗᒋᑦ. ᑕᕝᕘᓇ 
ᐅᓗᕆᐊᓇᖅᑐᒻᒪᕆᐅᖕᒪᑦ ᑕᐃᒪ, ᑐᐊᕕᕐᓇᖅᐳᖅ.  

ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐸᕐᓇᒐᓱᒃᑕᖏᑦ ᑰᖕᒥ ᓯᒥᒃᑐᐃᓃᑦ, ᐊᓄᕆᓯᐅᑎᓪᓘᓐᓃᑦ, ᑕᒪᒃᑯᐊ 
ᖃᐅᔨᓴᖅᑕᐅᓵᓕᔭᕆᐊᖃᕐᓂᐊᕐᒪᑕ. ᐊᔪᖅᓴᐱᒃᓯᓐᓇᖅᑎᓪᓗᒍ ᓄᓇᕗᑦ ᑕᒪᓐᓇ ᑭᓱᖃᑦᑎᐊᙱᑎᓪᓗᒍᓗ 
ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᓐᓂᕗᑦ ᒥᑭᑦᑐᓪᓚᒻᒪᕆᑯᓘᖕᒪᑦ.  
 
ᐅᑯᐊ ᐊᐱᕆᔪᖃᖅᑎᓪᓗᒍ ᖁᑦᑎᒃᑐᒥ ᓄᓇ ᑭᓇᒃᑯᓐᓄᑦ ᐱᒋᔭᐅᕙ, ᑲᓇᑕᒨ ᐅᕝᕙᓘᓐᓃᑦ ᐋᒡᒐ? 
ᐊᐱᕆᔪᖃᖅᑎᓪᓗᒍ ᐃᓄᐃᑦ ᑕᒪᒃᑯᐊ ᐃᒃᐱᒋᔭᐅᔭᕆᐊᖃᕐᒪᑕ ᒐᕙᒪᑐᖃᒃᑯᓐᓂᒃ, ᑕᑯᒋᑦ ᐅᑯᐊ ᐅᕙᑦᑎᓐᓂᒃ 
ᐸᖅᑭᔪᑦ. ᓄᓇᖁᑎᑦᑎᓐᓂᒃ ᐸᖅᑭᔪᑦ, ᑲᓇᑕᒥ ᐸᖅᑭᔪᑦ, ᐸᖅᑭᔪᒍᑦ. ᓄᓇᖃᕐᒪᑕ ᑕᑉᐹᓂ.  
 
ᑕᒪᒃᑯᐊ ᐃᓱᒪᒋᔭᐅᔭᕆᐊᖃᖅᑎᓪᓗᒋᑦ ᓱᓕ ᐆᒪᒐᓱᐊᖏᓐᓇᖅᖢᑕ ᑕᒫᓂᕐᒥᐅᑕᐅᒐᑦᑕ. ᐃᓱᒫᓗᖕᓇᕈᔪᖕᒪᑦ 
ᐅᖅᓱᐊᓗᒃ ᑕᒪᓐᓇ ᐱᓗᐊᖅᑐᒥᒃ ᖃᐅᒻᒪᖅᑯᑎᒧᑦ ᐊᑐᖅᐸᑦᑐᑦ ᐊᖏᔪᕐᔪᐊᕌᓘᖕᒪᑦ. ᐊᒻᒪᓗ ᖁᕕᐊᓱᒃᑐᖓ ᑖᓐᓇ 
ᐱᖁᔭᒃᓴᖅ 40 ᓲᕐᓗ ᐊᑭᑦᑐᓗᐊᖅᑎᑦᑎᑦᑕᐃᓕᒪᔾᔫᒥᓇᓱᖕᓂᐊᕐᒪᑦ ᑖᒃᑯᓂᖓ ᐃᓄᖕᓅᕐᓂᐊᖅᑐᓂᒃ ᐅᖅᓱᐊᓗᖕᓂᒃ 
ᓄᓇᕗᒻᒨᓂᐊᖅᑐᓂᒃ. ᐊᒻᒪᓗ ᐃᓚᒋᐊᖅᓯᒪᓂᖓ ᑖᓐᓇ ᓇᓗᓇᙱᑦᑐᖅ ᐃᒃᐱᖕᓇᓗᐊᕌᓗᙱᑉᐹᓪᓕᕈᑕᐅᓂᐊᕐᒪᑦ 
ᐅᖅᓱᐊᓗᖕᒧᑦ ᐊᑭᑦᑐᖅᐸᓪᓕᐊᔪᒧᑦ. ᑖᓐᓇ ᐃᑲᔪᖅᑐᕐᓂᐊᕐᒥᔭᕋ. ᖁᔭᓐᓇᒦᒃ, ᐅᖃᖅᑏ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᖃᕈᓐᓃᕋᒪ. ᒫᓐᓇ ᑖᓐᓇ ᐱᖁᔭᒃᓴᖅ 40 
ᕿᒥᕐᕈᓇᖕᓂᐊᓕᕋᑦᑎᒃᑯᑦ 1, 2, 3-ᓗᒋᑦ. ᒥᔅᑕ ᑰᓕ.  
 

ᑰᓕ (ᑐᓵᔨᑎᒍᑦ): ᐃᔅᓯᕙᐅᑖᖅ. 1-ᒥ ᐊᐱᕆᔪᓐᓇᖅᑐᒃᓴᐅᔪᖓᐅᒐᓗᐊᖅ ᑭᓯᐊᓂ ᐊᐱᖅᑯᑎᒃᓴᖃᕈᒪ, ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 40. ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ 
ᐱᖁᔭᕐᔪᐊᖓᓐᓂᒃ. ᐱᖁᔭᒃᓴᖅ 40. ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑮᓇᐅᔭᑦ ᐅᑎᖅᑕᕋᐅᔭᕐᓂᖏᑕ 
ᐱᖁᔭᕐᔪᐊᖓᑦ. ᓈᓴᐅᑎᓕᒃ 1. ᒥᔅᑕ ᑰᓕ.  
 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᑐᖅ) ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᔪᒪᖅᑲᐅᒐᒃᑯ 
ᐊᑭᑦᑐᕆᐊᕐᓂᐅᔭᕋᑦᑎᒍ ᑖᓐᓇ ᑕᒪᕐᒥᓕᒫᖅ ᒪᓕᒐᖅ. ᑕᐃᓐᓇ ᓲᕐᓗ ᐅᖃᓕᒫᖅᑲᐅᔭᑦᑎᓐᓂᒃ $150,000,000-ᓂᒃ 
ᑭᓯᐊᓂ $250,000,000-ᒧᑦ ᑎᑭᐅᑎᓂᐊᓕᕋᑦᑎᒍ. ᑭᓯᐊᓂᑦᑕᐅᖅ ᑕᐃᒃᑯᓄᖓ ᑐᓵᔪᓄᑦ ᐊᐱᖅᑯᑎᒋᔭᕋ. ᐅᓇ 
ᑐᓵᔭᐅᖁᒐᓗᐊᖅᖢᒍ, ᑭᐅᔭᐅᒃᐸᑦ. ᓲᕐᓗ ᑖᓐᓇ $200,000,000-ᖑᓂᐊᓕᕐᒪᑦ .ᐃᒻᒪᖃ $10,000,000-ᓂᒃ 
ᐅᖓᑕᐅᔾᔨᑐᐃᓐᓇᕆᐊᖃᖅᖢᓂ ᐅᕝᕙᓘᓐᓃᑦ ᑐᖓᐅᑦᑎᑐᐃᓐᓇᕆᐊᖃᖅᖢᓂ. ᑕᐃᓐᓇ $10,000,000-ᓂᒃ ᐊᒻᒪ 
ᐋᖅᑭᒋᐊᑲᓂᕐᒥᐅᔭᕐᒥᒻᒪᑦ ᓇᐅᑦᑎᐅᒪᑎᐅᖁᓪᓗᒍ ᐅᖓᑕᐅᑦᑎᓂᖅᐸᑦ $210,000,000-ᖑᑐᐃᓐᓇᕆᐊᖃᖅᖢᓂ. 
ᑕᐃᒪᓐᓇ ᑐᑭᓯᐅᒪᒐᒃᑯ.  
 
ᑕᐃᒪᓕ ᐃᒃᐸᔅᓵᓂ ᐊᐱᕆᖃᑦᑕᖅᓯᒪᒐᒪ ᑲᑎᒪᔨᕋᓛᓂᑦ ᑕᐃᑲᓂ ᓴᖅᑯᒥᑎᓪᓗᓯ ᒐᕙᒪᒃᑯᒡᒎᖅ 
ᐊᑐᕐᓂᖅᐹᖑᖃᑦᑕᖅᑐᑦ ᓂᐅᕕᖃᑦᑕᖅᑐᑦ ᐊᖏᓂᖅᐹᒥᑦ ᒐᕙᒪᑐᖃᒃᑯᓪᓗ ᐊᒻᒪ ᐃᓕᔅᓯ ᐃᒻᒪᖄ. ᑖᒃᑯᐊ 
ᐊᖏᓂᖅᐹᖑᖃᑦᑕᑐᖅ ᐃᓪᓗᓕᕆᔩᓪᓗ ᑲᑎᓗᑦᑖᖅᖢᒋᑦ ᒐᕙᒪᑦ. ᑖᓐᓇ ᐱᓪᓗᒍ $200,000,000-ᖑᓂᖅᐸᑦ 
ᐅᖅᓱᐋᓗᓕᒫᕌᓗᒃ ᓂᐅᕕᖅᑕᐅᔪᖅ, ᐅᖃᕈᓐᓇᐱᖅᑲᐃ ᖃᓂᔮᓂ % ᐊᑐᕐᓗᒍ, ᖃᓄᖅ ᐊᖏᑎᒋᔪᒥᑦ ᐊᑐᓲᖑᕙᑦ 
of that? ᑖᓐᓇ Allocation-ᖑᔪᖅ ᐊᑐᕐᓂᐊᖅᑰᖅᐸᑦ spend-ᓂᐊᖅᑰᖅᐸᑦ ᒐᕙᒪᒃᑯᓐᓄᑦ ᑐᕌᖅᑐᓂᑦ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᒪᓐᓇ ᓇᓗᐅᑦᑖᖅᖢᒋᑦ ᐃᒻᒪᖃ ᑕᒫᓂ 80%-ᖓᓃᓐᓇᔭᖅᑐᑦ ᒐᕙᒪᒃᑯᑦ ᐊᑐᖅᑕᖏᑦ 
ᑕᐃᒪᐃᓕᒫᑦᑎᐊᖅ ᒐᕙᒪᒃᑯᓐᓄᑦ ᑐᓐᖓᕕᖃᖅᑐᑦ, ᐃᒃᓯᕙᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 

ᑰᓕ: ᑕᐃᒪ ᑐᓵᒍᑦᑕ ᓱᕐᓗ $100-ᖑᑐᐃᓐᓇᖅᐸᑦ ᐅᖅᓱᐋᓗᒃ ᓂᐅᕕᖅᑕᐅᖃᑦᑕᖅᑐᑦ ᓄᓇᕗᒻᒥᐅᓕᒫᓄᑦ ᑐᕌᕐᓗᓂ, 
$80-ᖑᔪᒥᑦ ᒐᕙᒪᒃᑯᑦ ᓂᐅᕕᖃᑦᑕᖅᑐᑦ ᑖᔅᓱᒥᖓ ᐅᖅᓱᐋᓗᓐᓂᑦ. $20-ᑐᐃᓐᓇᕐᒥᒃ ᐅᕙᒍᑦ ᐊᖑᓇᓱᑦᑎᑎᒍᓪᓗ, 
ᐃᓪᓗᖃᕐᑐᑎᒋᓪᓗ ᓇᒻᒥᓂᖃᕐᑐᑐᐃᓐᓇᐅᑎᒍᓪᓗ $20-ᑐᐃᓐᓇᕐᒥ ᓂᐅᕕᖅᖢᑕ. ᑕᐃᓐᓇᓕᐅᓇ 
ᑐᑭᓯᔪᓐᓇᖏᑦᑎᐊᕋᒃᑯ. ᓲᖅ $80,000,000-ᒥᒃ ᓂᐅᕕᕐᓂᐊᖅᑎᓪᓗᒋᑦ ᐊᑐᕐᓗᑎᑦ ᒐᕙᒪᒃᑯᑦ ᑖᓐᓇ ᐊᑭᖓ 
ᐃᖅᑲᓇᐃᔭᓐᖏᑦᑐᓄᓪᓘᓐᓃᑦ ᐊᑭᓖᖃᑕᐅᒍᕕᑦ ᑭᓯᐊᓂ ᒐᕙᒪᒃᑯᑦ ᐃᖏᕐᕋᔪᓐᓇᓚᖓᓕᖅᑕᐅᖃᑦᑕᖅᐱᓯᐅᒃ 
ᑕᐃᒃᑯᖓ Pumps-ᓂᑦ ᓂᐅᕕᓕᕌᖓᑦᑕ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᕐᔪᒃ.  
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. ᐅᓇ ᓇᓗᓇᐃᓐᖏᑎᐊᒻᒪᕆᑦᑐᖅ ᑖᓐᓇ ᐊᐱᖅᑯᑎᒋᓵᖅᑕᖓ, 
ᐊᖏᔪᕐᔪᐊᕌᓗᒻᒪᑦ ᐅᖅᓱᐊᓗᐃᑦ. ᑕᑯᓂᐊᕈᑦᑕ 2003-ᖑᑎᓪᓗᒍ ᑕᒫᓂ ᐃᒐᓯᐅᑦ, ᒑᓴᓖᓐ, ᖃᖓᑕᓲᖅᓯᐅᑏᑦ, 
2003-ᒥ, 135,207,555 Litres-ᓂᑦ ᓂᐅᕕᓚᐅᖅᑐᒍᑦ, 2007-ᒥ, 178,133,500-ᓂᑦ ᓂᐅᕕᓚᐅᖅᑐᒍᑦ. ᑕᒪᓐᓇ 
ᓱᕐᓗ ᑕᐅᑐᖅᑰᕋᔭᕈᑦᑕ ᒐᕙᒪᒃᑯᑕᐃᓐᓇᖅ ᐊᑐᕐᓂᐊᖅᑕᒥᓂᑦ ᐃᓪᓗᓕᕆᔨᒃᑯᓪᓗ, ᐆᒻᒪᖅᑯᑎᓕᕆᔨᒃᑯᓪᓗ, 
ᑖᒃᑯᓄᖓᑦᑕᐃᓐᓇᑯᓗᒃ ᑎᑭᓴᐃᓇᔭᕈᑦᑕ ᓂᐅᕐᕈᑎᔅᓴᐅᓐᖏᑦᑐᒥᑦ ᓇᓗᓇᓐᖏᑦᑐᖅ, ᑭᒃᑯᒃᑭᐊᖅ ᓂᐅᕐᕈᑎᔅᓴᒥᓂᑦ 
ᐃᓄᑐᐃᓐᓇᕐᓄᑦ ᓂᐅᕕᕋᓱᒃᑯᑎᑦ ᑕᒪᓐᓇ ᓱᕐᓗ ᐊᒥᒐᕐᓂᖅᓴᐅᑉᐸᑦ ᐅᖅᓱᐋᓗᒃ ᐊᑭᑐᓂᖅᓴᐅᒻᒪᕆᒃᑲᔭᕐᒪᑦ. 
ᐊᖏᔪᒻᒪᕆᒻᒥᑦ ᓂᐅᕕᕋᕈᑦᑕ ᑕᒪᓐᓇ ᐊᑭᑭᓐᓂᖅᓴᒻᒪᕆᐅᖃᑦᑕᕐᓂᖓ ᐱᔾᔪᑎᒋᓪᓗᒍ ᑖᓐᓇ ᓱᕐᓗ ᐃᑲᔫᑎᖃᖅᑐᖅ 
ᐊᑭᑭᓪᓕᒋᐊᖅᐹᓪᓕᑎᑦᑎᓂᕐᒧᑦ Volume. ᓱᕐᓗ ᑖᓐᓇ ᐅᓄᕐᓂᖓ ᒪᓕᒃᖢᒍ. 
 

ᑕᒪᒃᑯᓂᖓᓕ ᐃᑲᔫᑕᐅᒻᒪᕆᑦᑐᖅ ᐊᖑᓇᓱᑉᐸᑦᑐᓄᑦ. ᒐᕙᒪᒃᑯᑕᐃᓐᓇᑯᓗ ᐊᑐᕐᓂᐊᖅᑕᒥᓐᓂᒃ  
ᓂᐅᕐᕈᑎᔅᓴᕆᓐᖏᑕᒻᒥᓂᑦ ᐱᒍᑎᑦ ᓇᓗᓇᐃᓐᖏᑦᑐᖅ ᓂᐅᕐᕈᑎᔅᓴᓂᑦ ᑭᒃᑯᓂᑭᐊᖅ ᑲᒻᐸᓂᖃᖅᑐᐃᑦ 
ᑳᓐᑐᕌᓯᒪᔪᓄᓪᓘᓐᓃᑦ ᑖᓐᓇ ᐱᔭᐅᓇᔭᖅᐸᑦ, ᐊᑭᖓ ᖁᕝᕙᖅᓯᒪᕕᔾᔪᐊᕋᔭᖅᑐᖅ ᑖᓐᓇ ᖃᐅᔨᒪᖅᑰᕋᑦᑎᒍ ᑖᓐᓇ 
ᑭᐅᔪᓐᓇᖅᐸᕋ, ᐅᖃᖅᑎᑦᑎᔩ.  
 

ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᖅᖢᒍ ᒥᓂᔅᑕ. ᑕᐃᓐᓇᓗ ᑕᐃᑲᓂ ᐃᒃᐸᔅᓵᓂ ᑲᑎᒪᔨᕋᓛᓂ ᐅᖃᓚᐅᖅᖢᓂ 
ᕿᒥᕐᕈᔭᐅᖏᓐᓇᖃᑦᑕᕆᐊᓕᒃ. ᐃᒪᓐᓇᓕ ᐃᓱᒪᓇᖅᑑᔮᕐᒪᑦ ᓯᓚᕐᔪᐊᒥᓕ ᓂᐅᕕᕌᖓᑦᑎᒍ ᐊᑕᐅᑎᒃᑯᑦ ᒪᐅᖓ 
ᑎᑭᓐᓂᐊᖅᑐᖅ. ᐄ, ᑕᐃᓐᓇ ᐊᑭᖓ ᐊᔾᔨᒌᖃᑦᑕᑐᖅᓴᐅᔪᖅ ᑕᐅᓄᖓ ᓯᓚᕐᔪᐊᖅ ᐊᑭᐊᓂ ᓂᐅᕕᕌᖓᑦᑎᒍ 
ᐅᒥᐊᕐᔪᐊᒧᑦ ᐃᑭᓚᐅᓐᖏᑎᓪᓗᒍ ᓱᓗ. ᑕᐃᒪᓕ ᐃᓱᒪᒋᓲᕆᒐᓗᐊᕋᒃᑯ, ᒐᕙᒪᒃᑯᓪᓕ ᑮᓇᐅᔭᒥᑦ ᐊᔪᖅᓴᖏᒻᒪᑕ, 
wholesale-ᖑᓗᒍ ᑕᐃᑲᓂ pumps-ᒦᓐᖏᓪᓗᒍ ᐊᑭᓖᔫᓪᓗᐊᖅᑑᔭᕆᑦᑎᐊᕋᒃᑭᑦ ᒐᕙᒪᑐᖃᒃᑯᓪᓗ, ᓄᓇᕗᑦ 
ᒐᕙᒪᒃᑯᖏᓪᓗ, ᑕᐃᒃᑯᖓ Petroleum Products-ᓄᑦ ᐃᓕᓂᐊᖅᐸᑦ. Up front O&M cost-ᖑᓗᒍ, 
ᑐᓂᔾᔪᑎᒋᓐᖏᓪᓗᒍ ᒪᑯᓄᖓ ᓄᓇᕗᒻᒥᐅᓗᒃᑖᓄᑦ ᐃᓪᓗᖃᕐᑐᓄᑦ ᒐᕙᒪᒃᑯᑦ ᐊᑭᓖᕌᓂᑦᑑᓗᐊᕐᒪᑕ, ᐅᕙᒍᓪᓕ 
ᑕᐃᓐᓇ ᐅᖅᓱᐋᓗᐃᑦ ᐊᓯᖏᓐᓂ ᐊᑐᖃᑦᑕᑐᓪᓗ, ᑕᐃᑲᓂ Pumps-ᓂ ᐊᑭᖏᓐᓂ 
ᐊᑭᓖᖃᑦᑕᕈᓗᑐᐃᓐᓇᓂᐊᖅᐳᒍᑦ.  
 

ᒐᕙᒪᒃᑯᑦ share-ᖓ, ᐅᖃᕋᔭᕋᒪᓕ, ᑕᕝᕗᖓ ᐃᓕᖃᑦᑕᕈᓐᓃᓚᐅᖅᓯᐅᒃ 100%-ᒥᑦ ᐊᒥᓱᓐᖑᕆᐊᕈᑦᑕ double-
ᒐᔭᕋᑦᑎᒍ the cost right now. ᓱᕐᓗ ᑕᐃᒫᒃ ᐱᓪᓗᒍ ᐃᓱᒪᒃᓴᖅᓯᐅᕈᑎᒃᓴᐅᓂᖓ ᑖᓐᓇᖃᐃ ᐊᖏᕋᔭᖅᐱᐅᒃ 
ᑕᐃᒃᑯᓄᖓ ᒐᕙᒪᒃᑯᓐᓂ ᓅᓐᓂᐊᖅᑐᖅ. ᒫᓐᓇ ᒪᓕᒐᕆᔭᕗᑦ ᐅᖅᓲᑉ ᐊᑭᖏᓂ ᐋᖅᑭᒃᓱᐃᑎᓪᓗᑕ ᒐᕙᒪᒃᑯᓘᓐᓂᑦ 
ᐊᒃᖢᐃᑦᑐᐊᓘᒐᓗᐊᕋᒥ ᐊᑐᕐᓂᐊᖅᑕᑎᒃ ᐊᒃᖢᔪᓄᑦ ᑐᓂᕐᕈᑎᒋᔫᔭᒻᒪᕆᒃᖢᒍ. ᑕᐃᑲᓂ ᐃᑲᔪᖅᑕᐅᒍᑦᑕ ᑭᓯᐊᓂ 
ᐃᖏᕐᕋᔪᓐᓇᓚᖓᔪᒎᓚᔾᔪᑎᒋᒐᑦᑎᒍᑦ ᑖᓐᓇ $200000,000-ᒥᒃ. ᑕᐃᒪ ᑖᓐᓇ ᐱᓪᓗᒍ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᖃᑦᑕᕐᓂᐊᖅᐸᓯ ᑖᔅᓱᒥᖓ ᐊᐱᕆᓕᖅᐸᒋᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇᐃᓛᒃ ᕿᓃᓐᓇᕋᑦᑕ ᓇᐅᒃᑯᑦ ᐊᑭᑭᓐᓂᖅᐹᒥᒃ ᓲᕐᓗ 
ᓂᐅᕕᖅᑕᖅᑐᑦ ᓇᖕᒥᓂᖁᑎᓖᓪᓗ ᑕᒪᓐᓇ ᐊᖏᖅᓯᒪᕕᒡᔪᐊᖅᑐᒍᑦ ᖃᓄᖅᑑᒃᑲᓐᓂᕋᓱᒃᑲᔭᕐᒪᖔᑦᑕ.  
 

ᑭᓯᐊᓂ ᐅᓇ ᑐᓴᐅᒪᔭᐅᔭᕆᐊᓕᒃ, ᑖᓐᓇ ᒫᓐᓇ ᓂᐅᕕᖅᑕᐅᖃᑦᑕᖅᑐᖅ 
ᖄᖏᕐᓂᑯᓕᐅᕈᑕᐅᐱᓪᓛᕐᔪᒃᑯᓗᖏᑦᑎᐊᒻᒪᕆᖕᒪᑦ ᒐᕙᒪᒃᑯᓐᓄᑦ ᓲᕐᓗ ᐊᑭᖓᓂᒃ ᐊᑭᓖᓚᐅᕋᑦᑕ ᐅᖅᓱᐊᓗᑉ 
ᐊᑭᖓ ᐃᖏᕐᕋᔾᔪᑖ, ᑐᖅᑯᖅᑕᐅᓯᒪᓂᖓ ᑲᓐᑐᕌᒃᓯᒪᔪᑦ ᑮᓇᐅᔭᓕᐅᕈᑎᒃᓴᖏᑦ ᑕᕝᕗᖓᓕᒫᖅ ᐃᓚᓯᒪᖕᒪᑕ. 
ᒐᕙᒪᒃᑯᑦ ᖄᖏᕐᓂᑯᓕᐅᕈᑎᒃᓴᒥᑦ ᐃᓕᓯᓯᒪᖃᑦᑕᖏᒻᒪᑕ ᑭᓯᐊᓂ ᕿᓃᓐᓇᕋᓱᖕᓂᐊᖅᑐᒍᑦ. ᖃᓄᕐᓕ ᑕᒪᒃᑯᐊ 
ᐅᖅᓱᐊᓗᖕᒧᑦ ᐊᑐᓲᖑᔪᑦ ᐃᒡᓗᖃᖅᑐᓪᓘᓐᓃᑦ ᐅᕝᕙᓘᓐᓃᑦ ᐊᑭᓕᖅᓱᐃᔪᑦ ᑕᒪᒃᑯᓂᖓ ᐃᑭᑦᑕᖅᑐᓂᒃ 
ᐊᖑᓇᓱᒃᐸᒃᑐᓪᓗ ᑕᒪᓐᓇ ᕿᒥᕐᕈᐃᓐᓇᕐᓂᐊᖅᑕᕗᑦ ᖃᓄᖅ ᐊᒃᑐᖅᑕᐅᖏᔾᔫᒥᔪᓐᓇᕋᔭᕐᒪᖔᑕ ᑖᒃᑯᐊ ᓄᓇᕗᑦᒥᐅᑦ 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐅᖃᐅᑎᓯᖓ 1? ᑭᓇᐃᓐᓇ? ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᒐᓛᒍᒪᓪᓗᒍ ᑖᓐᓇ ᒥᓂᔅᑕ ᐅᖅᓱᐊᓗ ᐊᑭᑦᑐᖅᐸᓪᓕᐊᔪᒻᒪᕆᐊᓘᓕᕐᒪᑦ 
ᓲᖃᐃᒻᒪ, ᑕᐃᒪ ᓇᓗᓇᖏᒻᒪᑦ ᐊᕐᕌᒍᑕᒫᑦ ᑕᐃᒃᑯᐊ ᑲᓐᑐᕌᒃᑕᐅᖃᑦᑕᖅᑐᑦ ᑖᔅᓱᒥᖓ pumper-ᒥ ᒥᐊᓂᖅᓯᔨᐅᔪᑦ 
ᐊᒻᒪᓗ ᓴᓇᔨᖁᑎᖃᕆᐊᖃᖃᑦᑕᕆᓪᓗᑎᒃ. ᓄᓇᓕᑦ ᐊᖏᓂᖅᓴᐅᒋᐊᓪᓚᖕᒪᑦ ᑲᓇᓂ ᓴᓇᔨᖁᑎᖏᑦ 
ᐊᒥᓱᓐᖑᕆᐊᖃᖃᑦᑕᕆᓪᓗᑎᐅᖕᒪᑦ ᐊᒻᒪ ᒥᑭᓐᓂᖅᓴᐅᒃᐸᑦ ᐃᒻᒪᖃ ᐊᑕᐅᓯᕐᒥ ᓇᑉᐸᑯᒥᒡᓘᓐᓃᑦ 
ᓴᓇᔭᖅᑕᖃᓕᖅᖢᑎᐅᓲᖑᖕᒪᑕ. 

ᑭᓯᐊᓂ ᑖᓐᓇ ᒥᓂᔅᑕ ᐃᓱᒪᓯᒪᖕᒪᖔᑦ ᑖᓐᓇ ᓄᓇᕗᓕᒫᒧᑦ ᖃᓄᑭᐊᖅ ᐊᔾᔨᒌᓕᖅᑎᕈᑎᒃᓴᒥ ᐊᑭᖓᓄᑦ 
ᐃᑲᔪᖅᑐᐃᓂᖃᕋᔭᕐᒪᖔᑦ. ᓇᓗᓇᖏᒻᒪᓪᓕ ᐅᕙᑦᑎᓐᓂᒃ ᑕᑉᐹᓂ ᐅᑭᐅᖅᑕᖅᑐᑉ ᖁᓕᒃᑲᓐᓂᐊᓃᑦᑐᒧᑦ 
ᓅᐅᓚᐅᕋᑦᑕ ᐊᐅᔭᖅ ᐊᑭᓗᖕᓂᖅᓴᒥ ᐅᖅᓱᖅᑖᓚᐅᖅᓯᒪᒐᑦᑕ ᑕᑉᐹᓐᖓᑦ. ᐊᐅᓚᓇᓱᒃᑐᐊᓗᒃᑎᒍᑦ 
ᐊᒡᔭᕆᐊᑐᔪᐊᓘᖏᓐᓂᖅᓴᐅᒐᓗᐊᖅᑎᓪᓗᒍ ᐅᖅᓱᖅ ᐊᖅᑯᑎᖓᒍᓪᓗᑭᐊᖅ ᐱᔾᔪᑎᖃᖅᖢᓂ ᐊᑭᑐᓂᖅᓴᐅᒐᑦᑕ 
ᐊᖏᔪᑲᓪᓚᖕᒥᑦ ᐊᒡᓛᑦ. ᑕᐃᒪᐃᓐᓇᐃᑦᑑᖕᒪᑦ ᓇᓗᓇᖏᒻᒪᑦ. ᑖᒃᑯᐊ ᓄᓇᓖᒃ ᒪᕐᕉᒃ ᖃᐅᔨᓯᒪᔭᑐᐊᕆᓪᓗᒋᑦ. 
ᐃᒻᒪᖄ ᓄᓇᓖᑦ ᐊᒥᓱᐃᑦ ᓄᓇᕘᑉ ᐃᓗᐊᓂ ᑕᐃᒪᐃᓐᓇᐃᑦᑑᖕᒪᑕ ᐊᑭᖏᑦ ᐊᔾᔨᒌᖏᑦᑐᒻᒪᕆᐊᓘᖅᑰᕐᒪᑕ. ᐃᓚᖏᑦ 
ᑕᒪᒃᑯᐊ ᑲᓐᑐᕌᒃᑐᖑᖃᑦᑕᖅᑐᐃᑦ ᐃᒻᒪᖃ ᑕᐃᓐᓇ ᐅᒃᑑᑎᒋᓚᐅᖅᑕᖓ ᐊᑭᑐᔫᒐᓗᐊᖅᑎᓪᓗᒍ ᑕᕝᕙᒃᓴᑑᒃᐸᑦ ᓲᖅ 
ᐱᓗᒍ ᑭᓯᐊᓂᐅᖕᒪᑦ. ᖃᓄᑭᐊᖅ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓯᒪᖕᒪᖔᑦᓯᐅᒃ ᑖᒃᑯᐊ ᐅᖅᓱᕈᑎᓖᑦ ᒐᕙᒪᒃᑯᑦ 
ᓇᖕᒥᓂᖅ ᑕᒪᒃᑯᓂᖓ ᑲᒪᔪᓐᓇᖅᓯᓇᔭᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒻᒪᖃ ᑕᐃᓐᓇ ᐅᖅᓱᐊᓗᓕᕆᔨᒃᑯᓐᓄᑦ ᒥᓂᔅᑕᒧᑦ 
ᑐᒡᓕᕆᔭᐅᔪᖅ ᑖᓐᓇ ᐊᐱᕆᓚᐅᕐᓂᐊᕋᒃᑯ ᑖᔅᓱᒥᖓ ᑭᐅᔪᓐᓇᖁᓪᓗᒍ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐊᕿᐊᕈᖅ. 
 

ᐊᕿᐊᕈᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑕᒪᒃᑯᐊ ᕿᒥᕐᕈᐊᖃᑦᑕᕋᑦᑎᒍᐃᓛᒃ ᐊᔾᔨᒌᖏᑦᑑᑎᓂᒃ ᑲᓐᑐᕌᒃ-
ᖁᑎᖃᐅᕋᑦᑕ ᑖᒃᑯᓂᖓ ᑎᓕᖃᑦᑕᖅᑕᑦᑎᓐᓂ ᓄᓇᓕᓐᓂ ᐊᒻᒪᓗ ᖃᓄᖅ ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓂ. 
ᑕᒪᒃᑯᐊᕈᔪᐃᑦ ᐊᑭᓕᒫᖏᑦ ᑲᑎᑎᖅᓱᑎᒍᑦ ᓄᓇᕘᓕᒫᒧᑦ ᐱᓕᕆᖃᑦᑕᕋᑦᑎᒍᑦ. ᐃᓚᖏᑦ ᓄᓇᓖᑦ 
ᐊᑭᑐᓂᖅᓴᒃᑰᖅᓯᒪᔭᒻᒪᑕ. ᑕᐃᒪᐃᓕᖓᑎᓪᓗᒋᑦ ᐄ, ᑖᓐᓇ ᖃᓄᖅ ᐋᖅᑭᒋᐊᒃᑲᓐᓂᐊᕐᔪᒍᓐᓇᕐᒪᒃᑭᐊᖅ 
ᖃᐅᔨᒋᐊᖅᐸᓪᓕᐊᖏᓐᓇᖅᓱᑎᒍᑦ ᐊᒻᒪᓗ ᑖᓐᓇ ᐋᖅᑭᒃᓯᒪᒐᑦᑎᒍᑦ. ᑖᓐᓇ ᒐᓯᒥ ᐅᖅᓱᐊᓗᖕᓂ ᓄᓇᕘᓕᒫᒧᑦ 
ᐊᔾᔨᒌᓕᖅᑎᓐᓇᓱᖃᑦᑕᕋᑦᑎᒍᑦ ᑕᐃᒪᐃᓐᓇ ᑖᒃᑯᐊᓕᒫᖅ ᑲᑎᑎᖅᑕᐃᓐᓇᕆᓪᓗᒍᑦ ᓂᐅᕕᖅᑕᕗᑦ ᐊᒻᒪᓗ 
ᐊᔾᔨᒌᖏᑦᑐᐃᑦ ᐊᑮᑦ ᑕᒪᐅᖓᖅᑕᐅᓯᒪᔪᑦ. ᐄ, ᑖᓐᓇ ᑐᑭᓯᖅᑲᐅᒍᒃᑯ ᑕᐃᒪᓐᓇ. ᑕᐃᒫᒃ ᐊᔾᔨᒌᑐᓂᑦ 
ᐊᑭᖃᖅᑎᑦᑎᓇᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ, ᐊᖑᓇᓱᑦᑎᓗᐊᑦ ᓲᕐᓗ ᑕᒪᒃᑯᐊ 
ᑮᓇᐅᔭᓕᐅᓗᐊᓐᖏᓕᖅᑐᓂᒃ ᓄᓇᓕᓐᓂᑦ ᐅᓇᒻᒥᓇᓐᖏᑦᑎᐊᒻᒪᕆᓕᕐᒪᑕ, ᒪᓕᒐᓕᐅᖅᑎ ᓴᓂᑭᓗᐊᕐᒧᑦ ᐃᑉᐸᒃᓵᓂ 
ᐅᖃᓚᐅᕐᒪᑦ. ᐅᖅᓱᐊᑐᐊᓘᖏᓐᓇᓕᕋᓗᐊᕐᒪᒡᒎᖅ ᐃᓛᓐᓂᒃᑯᑦ ᐅᒥᐊᖅᑐᖅᑐᖃᕈᓐᓇᖏᑦᑎᐊᒻᒪᕆᖃᑦᑕᓕᕐᒪᑦ 
ᓄᓇᖓᓐᓂᑦ ᐅᖅᓱᖅᑖᕈᓐᓇᖏᓐᓂᕐᒧᑦ ᐱᔾᔪᑎᓖᑦ. ᐊᒻᒪᓗ ᐊᑭᑦᑐᕆᐊᕈᔾᔭᐅᓚᐅᖅᖢᑎᒃ, ᓲᕐᓗ 
ᐊᑭᑦᑐᕆᐊᖅᓯᒪᓐᖏᑦᑐᒧᑦ ᐅᖅᓱᒧᑦ ᐅᐱᕐᖔᖅ ᔪᓚᐃᖑᑎᓪᓗᒍ, ᐊᑭᑦᑐᕆᐊᕈᔾᔭᐅᕙᒌᓚᐅᖅᖢᑕ ᑖᓐᓇ ᐊᑭᖓ 
ᓱᖁᓯᓐᖏᑎᓪᓗᒍ ᓲᖃᐃᒻᒪ ᖁᐊᖅᓵᖁᔨᓐᖏᓂᕐᒨᒐᓗᐊᖅ ᓄᕕᐱᕆᒥ ᐊᑭᑦᑐᕆᐊᒃᑲᓐᓂᒐᔭᖅᑐᐊᓘᑉᐸᑦ. 
ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑖᓐᓇ ᓲᕐᓗ ᖃᐃᔪᖅ ᐊᑭᐊᓗᐊ ᐅᖅᓲᑉ ᐊᐅᓚᑦᑐᓐᓇᖏᓐᓇᑦᑎᒍᑦ 
ᓇᓗᓇᓐᖏᑲᐅᑎᒋᒻᒪᑦ ᓯᓚᕐᔪᐊᕐᒧᑦ ᐊᐅᓚᑕᐅᑎᓪᓗᒍ. ᑕᐃᒪᓐᓇᐃᓐᓂᐊᓕᖅᑐᖅ ᓇᓗᓇᓐᖏᑦᑑᔭᓕᓚᐅᕐᒪᑦ 
ᐅᐱᕐᖓᔅᑖᖅ, ᓲᕐᓗ ᐸᕐᓇᓕᕇᓚᐅᕋᔅᓯ ᑖᒃᑯᐊ ᒐᕙᒪᒋᔭᕗᑦ ᖃᓄᖅ ᐋᓐᓂᕐᓇᓗᐊᓐᖏᑦᑐᒥᑦ ᐋᖅᑮᔪᓐᓇᕈᒪᓪᓗᑎᒃ.  
 

ᑕᐃᒪᓕᖃᐃ ᑕᐃᒪᓐᓇᐃᑦᑑᑎᓪᓗᒍ ᐃᑲᔫᑎᔅᓴᖔᑎᒍᑦ ᖃᓄᑭᐊᖅ ᐊᑭᓕᖅᓯᒋᐊᕈᑎᒃᓴᐅᓇᔭᖅᑐᓄᑦ ᐊᕐᕌᓂ 
ᔩ.ᐊᔅ.ᑏ.-ᖃᓐᖏᒍᑕᐅᓚᐅᕐᒪᑦ ᑕᒪᒃᑯᓄᖓ ᐊᖑᓇᓱᑦᑎᓄᑦ ᐅᖅᓱᑦᑖᖑᔪᖅ. ᐊᒻᒪᓗ ᔩ.ᐊᔅ.ᑏ.-ᕋᓛᕈᓗᒃ ᑕᐃᓐᓇ 
ᐊᐅᓪᓚᑦᑎᓐᓇᓱᐊᖅᐸᒃᖢᓂᔾᔪᒃ ᑕᐃᒪ ᐅᑎᖅᑎᑦᑎᕕᐅᒐᓛᒍᒪᒧᑦ.  
 

ᐃᓚᖏᑦ $3-ᒥᒃ ᐅᑎᕐᕕᐅᖃᑦᑕᓚᐅᕐᒪᑕ ᐊᔪᕐᓇᕐᒪᑦ ᓲᖃᐃ ᑕᐃᒪᓐᓇ ᐋᖅᑭᒃᓯᒪᒻᒪᑦ. ᓲᕐᓗ ᓱᕙᓕᑭᐊᓪᓚᕆᐅᒻᒪᑦ 
ᑕᒪᓐᓇ, ᐃᕿᐊᒋᔭᐅᔫᔭᓕᓚᐅᖅᖢᓂᓗ ᐃᑲᔪᖅᑎᒃᓴᖃᑦᑎᐊᕋᑎᓪᓗ ᑎᑎᖅᑎᕆᔨᒃᑲᒥᒃ. ᑕᑯᔅᓴᐅᑦᑎᐊᖅᑐᐊᓗᒻᒥᑦ 
ᐱᔪᓐᓇᕐᓂᖅᑕᖃᖅᑑᔭᕋᓗᐊᕐᒪᑦ ᑕᐃᒫᒃ ᐊᑭᑦᑐᕆᐊᕐᓂᕐᒧᑦ ᐱᔪᓐᓇᕐᓂᖃᕋᔅᓯ ᐊᒻᒪᑦᑕᐅᖅ ᐃᑲᔫᑎᒃᓴᐅᓇᔭᖅᑐᖅ 
ᑕᒪᒃᑯᓄᖓ ᑮᓇᐅᔭᓕᐅᕐᓂᓖᑦ ᑭᓪᓕᖃᖅᑎᑕᐅᓲᖑᒻᒪᑕ ᐃᑲᔪᖅᑕᐅᔪᓐᓇᕐᓂᖏᓐᓄᑦ, ᑕᒪᒃᑯᐊᓘᓐᓃᑦ 
ᐋᖅᑭᒃᓱᖅᑕᐅᔾᔪᑎᔅᓴᖏᓐᓂᑦ ᑖᒃᑯᓄᖓ ᒐᕙᒪᒃᑯᓐᓄᑦ ᐅᖅᓱᓕᕆᔨᐅᒐᓗᐊᕐᓗᑎᒃ recommendation-
ᖃᕈᓐᓇᖅᐸᓪᓚᐃᒐᓗᐊᕋᔅᓯ. ᓴᓇᔪᐋᓗᐃᓪᓕ ᒐᕙᒪᒃᑯᓐᓄᑦ ᓱᓕᕆᓐᖏᑦᑐᑦ 
ᑮᓇᐅᔭᓕᐅᕐᔪᐊᕌᓗᖃᖅᑎᑦᑎᓇᖅᑎᓪᓗᒋᑦ ᑕᒪᒃᑯᓄᖓ ᓴᖑᑎᑦᑎᓂᖅ ᐊᔪᕐᓇᖅᑑᔭᓐᖏᒃᑲᓗᐊᕐᒪᑦ. ᑕᒪᓐᓇᖃᐃ 
ᐃᓱᒪᒋᔭᐅᒐᓚᖃᑦᑕᖅᓯᒪᕙ ᒥᓂᑕᔅᑕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒥᓂᔅᑕ ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇᐃᓛᒃ ᐃᑲᔫᑎᒋᓇᓱᒃᓯᒪᔭᕗᑦ. ᑕᐃᓐᓇ 
ᐅᖃᐅᓯᕆᖅᑲᐅᔭᐃᑦ ᑕᒪᒃᑯᐊ ᐊᖑᓇᓱᒃᐸᑦᑐᑦ ᐅᖅᓱᖅᑖᕕᓂᑎᑦ ᓇᓕᖅᑲᖏᑦ ᐱᓯᒪᑐᐊᖅᐸᖏᑦ 
ᐊᐅᓪᓚᖅᑎᑕᐅᑉᐸᑕ ᐅᑎᖅᑎᑦᑎᐊᕐᔪᒍᓐᓇᕋᓗᐊᖅᑐᒍᑦ ᐃᓛᒃ ᐊᒥᓲᓗᐊᓐᖏᑦᑑᒐᓗᐊᑦ, ᑭᓯᐊᓂ 
ᐃᑲᔪᕈᑎᒋᐊᕐᔪᒐᓱᒃᑲᓐᓂᕐᒥᔭᕋᓗᐊᕗᑦ. ᑭᓯᐊᓂ ᑖᓐᓇ ᕿᒥᕐᕈᖏᓐᓇᖅᑐᒍᑦ, ᐊᑭᑦᑐᖅᐸᓪᓕᐊᓂᖓᓂ ᐅᖅᓱᐊᓗᒃ. 

ᔪᓚᐃᒥ ᐊᑭᑦᑐᕆᐊᕈᑕᐅᓚᐅᖅᑐᖅ ᑖᓐᓇᑦᑕᐅᖅ ᕿᒥᕐᕈᒍᑎᒋᓚᐅᕐᒥᒐᑦᑎᒍ ᖃᓄᖅ 
ᐊᑭᑦᑐᑳᓪᓚᓐᖏᖅᐹᓪᓕᕈᓐᓇᕋᔭᕐᒪᖔᑦ ᐅᖅᓱᐊᓗᒃ. ᐊᐱᖅᑯᑎᒋᔭᖓᑕ ᐃᓚᒋᑐᐃᓐᓇᕐᒪᒍ, ᓇᓗᓇᖅᑰᔨᔪᓐᓃᖅᑐᓂ 
ᔪᓚᐃᒥ, 22-ᓴᒥᑦ ᓖᑕᒧᑦ ᐊᑭᑦᑐᕆᐊᓚᐅᕐᖓᑕ, ᐊᑭᑦᑐᕆᐊᕋᔭᓚᐅᓐᖏᒃᑯᑦᑎᒍ ᐃᓱᒪᕗᒍᑦ ᑕᒫᓂ 35-40ᓴᒧᑦ 
ᓖᑕᒧᑦ ᐊᑭᑦᑐᕆᐊᕋᔭᖅᑕᕗᑦ. ᑖᓐᓇ ᓄᑖᖅ ᑎᑭᑕᐅᑐᐊᖅᐸᑦ. ᑕᕝᕘᓇ ᑕᕝᕙ ᐃᑲᔪᕐᓂᖄᕐᔪᓐᓂᑦᑎᓐᓂᑦ 
ᓇᓗᓇᖏᖦᖢᓂ. ᑕᒪᓐᓇ ᕿᒥᕐᕈᐃᓐᓇᕐᓂᐊᖅᑕᕗᓪᓗ, ᐃᓛᒃ ᑭᒃᑯᒃᑭᐊᖅ ᑕᐃᒃᑯᐊ ᒐᕙᒪᓐᖑᕐᓂᐊᖅᑐᑦ 
ᕿᒥᕐᕈᐃᓐᓇᕐᓂᐊᖅᑐᑎᒋᔭᐅᒪᓂᐊᖅᑐᓪᓗ. ᑕᒪᓐᓇᐃᓛᒃ ᐃᓱᒫᓗᓐᓇᕐᒪᑦ, ᐅᖅᓱᐊᓗᒃ ᐊᑭᑦᑐᖅᐸᓪᓕᐊᓂᖓᓂᑦ 
ᐊᓯᐊᒍᑦ ᐃᒻᒪᖃ ᕿᒧᔅᓯᕐᒧᓪᓘᓐᓃᑦ ᐅᑎᖅᐸᓪᓕᐊᓇᓱᒋᐊᖃᕐᓂᐊᖅᑐᒍᑦ. ᐋᒪᐃ, ᐃᓛᒃ ᖃᓄᖅᑑᕐᓂᐊᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᒐᓗᐊᖅ, ᕿᒧᔅᓯᕈᒪᒍᕕᑦ ᐃᓱᒪᖅᓱᕈᒫᖅᐳᑎᑦ. ᓱᒐᓛᖑᔾᔮᔪᓐᓃᕋᕕᑦ 
ᖃᐅᔨᒪᓇᖅᓯᒻᒪᑦ, ᐃᓐᓈᓗᓕᖅᖢᑎᓪᓗ. ᑭᓯᐊᓂ ᐃᓛᒃ ᑕᐃᓐᓇ ᐊᑭᓕᐅᑎᒋᕙᓪᓕᐊᓕᓚᐅᖅᑕᖓ ᑕᒪᒃᑯᐊ ᐃᓄᐃᑦ 
ᓄᓇᕗᒻᒦᑦᑐᑦ 22¢ ᓖᑕᒧᑦ ᓲᖅ ᐊᑭᑦᑐᕆᐊᖅᓯᒪᓐᖏᑦᑐᓄᑦ ᑕᖅᑭᒐᓴᓐᓄᑦ ᐅᑯᓄᖓ 
ᐋᖅᑭᒋᐊᕈᑎᒋᒋᐊᕋᓱᐊᖅᖢᑎᒍ ᐋᓐᓂᓗᐊᖅᑕᐃᓕᖁᔭᐅᓪᓗᑕ ᐊᑭᑦᑐᕆᐊᑳᓪᓚᑦᑐᐊᓘᓐᓂᖅᐸᑦ. ᑕᐃᓐᓇᖃᐃ 22¢ a 
litre ᐃᓚᖏᑦ ᐊᖏᔪᕐᔪᐊᕌᓗᖕᒥ ᐅᖅᓱᖅᑖᖅᓯᒪᓕᕐᒪᑕ ᓇᓗᓇᖏᒻᒪᑦ ᐊᖏᕐᕋᒥᓄᓪᓗ ᓲᕐᓗ ᒐᓴᓖᒧᓪᓗ. 
ᑕᐃᓐᓇᖃᐃ ᕿᑐᕐᖏᐅᖅᐳᖅ ᑮᓇᐅᔭᖅ Interest-ᒥ ᐃᓚᕙᓪᓕᐊᕗᖅ ᑕᐃᒃᑯᖓ ᑮᓇᐅᔭᐃᕈᑕᐅᓛᖅᑐᖅ ᑕᐃᓐᓇ 
ᐋᖅᑭᒋᐊᕈᑎᒃᓴᕆᓂᐊᕐᓗᓂᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐱᑕ ᒪ ᑖᓐᓇ ᑭᐅᓚᐅᕐᓕᐅᖓᐃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪ.. 
 
ᒪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᓖᒃ, ᑭᐅᓇᓱᖕᓂᐊᖅᐸᕋ ᐊᐱᖅᑯᑎᒋᔭᖓ ᑲᑎᒪᔨᐅᖃᑕᐅᔫᑉ ᑭᒡᒍᓯᖓ. ᐋᒡᒐ, 
ᑖᓐᓇ ᐱᔾᔪᑎᒋᓪᓗᒍ ᐅᖅᓱᐊᓗᓕᕆᓂᕐᒧᑦ, ᐅᖅᓱᐊᓗᒃᑖᕈᑕᐅᔪᑦ ᑮᓇᐅᔭᐃᑦ ᐅᑎᖅᑕᖅᑐᐃᑦ ᑕᐃᒃᑯᐊ ᑕᐃᒪᓐᓇ 
ᐱᔾᔪᑎᖃᕐᒪᑕ ᐃᓛᓐᓂᑯᑦ ᐊᕐᕌᒍᒥ ᓲᕐᓗ ᒫᓐᓇᐅᔪᖅ ᑮᓇᐅᔭᓂᒃ ᐊᑐᕐᓂᖅᓴᐅᓪᓗᑕ ᐃᓯᖅᐸᓪᓕᐊᔪᑦ 
ᒥᑭᓐᓂᖅᓴᐅᓪᓗᑎᒃ. ᒫᓐᓇᐅᔪᖅ ᑕᐃᒪ ᑕᐃᒪᐃᓕᖓᕗᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪ ᑮᓇᐅᔭᑲᓪᓛᓘᖕᒪᑦ ᑖᓐᓇ ᓲᕐᓗ ᒪᓕᒐᖅ 
ᑮᓇᐅᔭᖃᐅᑎᒋᓇᓱᐊᕐᓂᐊᖅᑕᓯ ᓇᑉᐸᖓᑕ ᓇᑉᐸᖓᓂᒃ ᐊᖏᓂᖅᓴᕆᐊᓪᓚᒃᑲᓐᓂᐅᓗᓂ ᓇᓪᓕᐅᒃᑯᒫᕆᓚᖓᔭᕗᑦ 
ᑖᑦᓱᒧᖓ ᐅᖅᓱᖅᑖᕈᑎᒃᓴᐅᓚᖓᓗᓂ. ᐊᖏᔪᑲᓪᓛᓘᖕᒪᑦ ᑮᓇᐅᔭᖅ ᓲᕐᓗ ᑖᓐᓇ ᐅᖅᓱᕐᓗ ᓂᐅᕕᐊᓂᒃᑕᐅᓯᒪᒐᓂ 
ᐊᒡᔭᖅᑐᖅᑕᐅᕌᓂᒃᓯᒪᒐᓂᓗ ᒫᓐᓇ. ᐊᒡᔭᖅᑐᖅᑕᐅᕌᓂᑦᑎᐊᖅᐸᑦ ᐊᒻᒪᓗ ᐊᑭᖏᑦ ᓇᓗᓇᐃᔭᑦᑎᐊᖅᐸᑕ 
ᓇᓗᓇᖏᒻᒪᑦ ᐅᑭᐅᖅ ᐅᑭᐊᒃᓵᒃᑲᓐᓂᖅ ᑖᓐᓇ ᓈᓴᐃᔨᓄᑦ ᐋᖅᑭᒃᑕᐅᕌᓂᒃᓯᒪᓕᖅᐸᑦ ᑮᓇᐅᔭᐃᕈᑎᒋᔭᕆᐊᖃᖅᑕᓯ 
ᖃᓄᖅ ᐊᒃᑎᒋᔪᒥᒃ. ᑕᐃᒪᓕ ᑕᐃᒪᓐᓇᐃᓕᐅᓚᐅᖅᑳᖅᑎᓪᓗᓯᖃᐃ ᐊᒻᒪᓗ ᐊᐱᕆᒃᑲᓐᓂᕆᐊᖃᕐᓂᐊᖅᑐᒃᓴᐅᒐᔅᓯ 
ᑖᔅᓱᒧᖓ ᐃᒡᓗᒧᑦ $200,000,000-ᑖᓚᔅ ᐅᖓᑖᓄᐊᑲᓪᓚᒃᑐᐊᓘᒃᐸᑦ ᓂᐅᕕᕈᑕᐅᔪᖅ ᐅᖅᓱᒧᑦ, ᑕᐃᓐᓇ 
ᖃᓄᑭᐊᖅ ᑐᓴᖅᑎᑦᑎᔾᔪᑎᒋᓇᔭᖅᐱᓯᐅᒃ ᓄᓇᕗᒥᐅᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃ, ᐃᓛᒃ ᑕᐃᒃᑯᐊᓕ ᓂᕈᐊᖅᑕᐅᓂᐊᓵᖅᑐᑦ 
ᒐᕙᒪᖑᕐᓂᐊᓵᖅᑐᑦ ᐅᖃᖅᑎᑦᑐᓐᓇᖏᖢᒋᑦ ᑭᓯᐊᓂ ᓇᓗᓇᖏᑐᖅ ᑕᐃᒃᑯᓂᖓ ᑲᒪᒋᔭᐅᔭᕆᐊᖃᕐᓂᐊᕐᒪᑦ ᐅᕙᓪᓕ 
ᑖᓐᓇ ᑕᕝᕙ ᒫᓐᓇ ᐊᑐᖅᑐᓄᑦ ᑲᒪᒐᑦᑕ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. Clause 1 – does the (ᑐᓵᔨᒃᑯᑦ) ᖁᔭᓐᓇᒦᒃ, ᓈᓴᐅᑎᖓ 1. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᐅᖓᑖᓅᑲᓐᓂᓚᐅᖏᓐᓂᑦᑎᓐᓂ (ᑐᓵᔨᒃᑯᑦ) ᑐᙵᓱᒃᑎᑦᑎᔪᒪᔪᖓ ᐊᔪᕆᖅᓱᐃᔨ ᔭᐃᒥᓯ ᐳᐊᑐᒥᒃ 
ᑐᙵᓱᒋᑦ. 
 
>>ᐸᑦᑕᑐᖅᑐᑦ 
 
ᐊᖕᓕᑲᒃᑯᑦ ᐊᔪᕆᖅᓱᐃᔨᖓ ᐊᒻᒪ ᐃᖅᑲᓇᐃᔭᖅᑎᐅᔪᕕᓂᖅ (ᑐᓵᔨᑎᒎᕈᓐᓃᖅᑐᖅ) ᑐᙵᓱᒋᑦ. ᐊᓕᐊᓇᐃᑦ.  
(ᑐᓵᔨᑎᒍᑦ) ᓈᓴᐅᑎᖓ 2. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  ᑖᓐᓇ ᓇᓴᐅᑎᖓ ᐊᓯᔾᔨᕐᒪᑦ $150,000,000-ᓂᒃ $200,000,000-
ᖑᖔᖅᖢᓂ. ᐊᐱᕆᔪᒪᔪᖓ ᒥᓂᔅᑕᒥ ᐃᖅᑲᓇᐃᔭᖅᑎᖏᓐᓂᒡᓗ ᖃᓄᖅ ᓇᓴᐅᑎᒥᒃ ᓴᖅᑭᑦᑎᓐᓂᕐᒪᖔᑕ ᑕᕝᕗᖓ. 
$50,000,000-ᓂᒃ ᐊᑭᓕᕋᔭᕐᒪᒎ ᑖᔅᓱᒪ $50,000,000-ᑲᓐᓂᕐᓂ ᐱᒍᔅᓯ. ᑕᐃᔅᓱᒪᓂᑐᖃᖅ ᓇᓴᐅᑎᑐᐃᓐᓇᕐᓂ 
ᐃᓕᓯᑐᐃᓐᓇᖃᑦᑕᕐᒪᑦ ᑕᐃᒪᐃᓕᐅᖃᑦᑕᖂᕈᓐᓃᕋᓗᐊᕐᒪᑕ ᒫᓐᓇ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ ᑭᐅᖁᖤᖅᐸᕋ 
ᓇᓗᓇᐃᖅᓯᓗᓂ ᖃᓄᖅ ᑖᓐᓇ ᓇᓴᐅᑎ ᓴᖅᑭᑕᐅᓐᓂᕐᒪᖔᑦ $200,000,000.00. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᕕᑦ ᐊᕿᐊᕈᖅ ᑭᐅᓂᐊᖅᑕᖓ ᐅᖅᓱᐊᓗᓕᕆᔨᒃᑯᓐᓂᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᒃᑯᑦ) ᐅᖅᓱᐊᓗᓕᕆᔨᒃᑯᑦ ᐱᓕᕆᐊᖏᑦ ᒥᒃᓴᐅᓴᒃᑕᐅᓯᒪᔪᑦ ᐊᕐᕌᒍᓄᑦ 
ᐊᒡᒋᖅᑐᓄᑦ ᐊᒻᒪ ᑐᙵᕝᕕᒋᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᐊᑐᖅᑕᐅᓂᐊᖅᓱᒋᔭᐅᔪᑦ. ᒥᒃᓴᐅᓴᒃᑕᐅᓯᒪᔪᑦ 
ᑎᑭᑉᐸᓪᓕᐊᔪᑦ ᒪᓕᒃᑕᐅᓪᓗᑎᒃ. ᐱᐅᓂᖅᐹᒥᒃ ᐊᑐᖅᖢᑕ ᒥᒃᓴᐅᓴᒃᓯᒐᓱᓚᐅᖅᑐᒍᑦ ᖃᓄᖅ 
ᐅᓄᖅᓯᒋᐊᖅᑎᒋᕙᓪᓕᐊᓂᐊᕐᒪᑕ ᐊᒻᒪᓗᑦᑕᐅᖅ ᑖᓐᓇ $200,000,000-ᒧᑦ ᑐᒃᓯᕋᕈᑎᒋᔭᐅᔪᖅ ᑕᐃᒃᑯᓂᖓ 
ᑐᓐᖓᕕᖃᓗᐊᖅᑐᑦ ᒥᔅᓴᐅᓴᑦᑕᐅᓚᐅᖅᑐᓂᑦ ᐊᑐᖅᑕᐅᓂᐊᖅᑐᒋᔭᐅᓪᓗᑎᑦ ᓂᐅᕐᕈᑕᐅᓚᐅᖅᑐᑦ ᐊᑐᖅᑕᐅᓪᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐊᖏᖃᑎᒋᔭᕋ ᑭᒡᒍᓯᖓ. ᑐᖏᓕᖓ ᐅᖃᕋᑖᕐᒪᑦ ᒥᔅᓴᐅᓴᓯᖃᑦᑕᒪᒡᒎᖅ 
ᐱᖃᓯᐅᔾᔨᓪᓗᑎᑦ ᐊᑭᒋᔭᖏᓐᓂ ᓂᐅᕕᖅᑕᐅᑎᓪᓗᒍ ᐅᖅᓱᐋᓘᑉ ᐊᒻᒪᓗᑦᑕᐅᖅ ᒥᔅᓴᐅᓴᑦᑕᐅᓯᒪᓪᓗᑎᑦ ᖃᓄᑎᒋ 
ᓂᐅᕐᕈᑎᖃᖅᑎᒋᓂᐊᕐᒪᖔᑕ. ᑖᒃᑯᐊ ᑕᒪᕐᒥ ᒥᔅᓴᐅᓴᔾᔭᐅᒡᒍᑏᑦ ᑕᑯᓪᓗᒋᑦ ᐊᑭᖓ ᓂᐅᕕᖅᑕᐅᓪᓗᖓ ᐊᒻᒪ 
ᓂᐅᕐᕈᑕᐅᔪᑦ ᐊᑭᖏᑦ ᐊᑐᖅᑕᐅᖃᑦᑕᖅᐹᑦ ᑕᐃᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐊᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᐃᕕᑦ ᐊᕿᐊᕉᖅᑲᐃ ᑭᐅᓂᐊᖅᑕᖏᑦ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᕿᒥᕐᕈᓇᖃᓯᐅᑎᖃᑦᑕᖅᑕᕗᑦ ᑖᒃᑯᐊ ᐊᒻᒪᓗᑦᑕᐅᖅ 
ᒥᔅᓴᐅᓴᖃᑦᑕᖅᑐᒍᑦ ᑕᖅᑭᕐᒥ ᖃᔅᓯᓂᑦ ᐊᑐᕐᓂᐊᕐᒪᖔᑦᑕ, ᑕᐃᒪᓐᓇ ᓇᓗᓇᐃᖅᓯᖅᑲᐅᒐᑦᑕ, ᒫᓐᓇ 
ᓂᐅᕕᖅᐸᓪᓕᐊᓕᕋᑦᑕ ᔪᓚᐃᒥ, ᐊᒃᑑᕙ, ᓅᕖᕝᕙᒧᑦ, ᑎᑭᒃᖢᒍ ᓰᑏᕝᕙ, ᓂᐅᕕᖃᑦᑕᖅᑐᒍᑦ ᐅᓄᕐᓂᖅᐹᓂᑦ 
ᐅᖅᓱᐋᓗᓐᓂ ᑖᓐᓇᐅᓕᖅᑎᓪᓗᒍ ᐊᒻᒪᓗ ᓂᐅᕐᕈᑎᒋᔭᐃᓐᓇᕆᓗᒍ ᐊᕐᕌᒍᓕᒫᒧᑦ ᐊᑐᖅᑕᐅᓂᐊᕐᒪᑦ. ᑖᒃᑯᐊ 
ᓂᐅᕐᕈᑕᐅᔪᑦ ᐊᑐᖅᖢᑎᒍᑦ ᑮᓇᐅᔭᐃᓪᓗ ᐃᓯᖅᐸᓪᓕᐊᔪᑦ ᐊᑐᖅᖢᑎᒍ ᑕᐃᒪᓐᓇ ᐱᐅᓂᖅᐹᒥ ᐊᑐᕋᓱᒃᖢᑕ 
ᑐᓴᒐᒃᓴᓂᑦ ᒥᔅᓴᐅᓴᖃᑦᑕᖅᑐᒍᑦ.  
 
ᐊᒻᒪᓗᑦᑕᐅᖅ ᐱᖁᔭᐃᑦ ᑖᒃᑯᐊ ᒪᓕᒃᖢᒋᑦ, ᒪᓕᒐᐃᑦ ᑖᓐᓇ $150,000,000-ᑖᓚ ᒥᔅᓴᐅᑕᒍᑎᒋᓚᐅᕋᑦᑎᒍ. 
ᑐᒃᓯᕋᓕᖅᖢᑕᓗ ᑖᓐᓇ $200,000,000 ᑐᒃᓯᕋᐅᑎᒋᓕᖅᖢᑎᒍ ᑐᓐᖓᕕᒋᓪᓗᒋᑦ ᑖᒃᑯᐊ ᐅᖃᐅᓯᕆᕋᑖᖅᑕᒃᑲ 
ᑕᖅᑭᕆᔭᑦᑎᓐᓂ ᑕᖅᑭᕆᓂᐊᖅᑕᑎᓐᓂᓪᓗ. ᑖᒃᑯᐊ ᐱᒻᒪᕆᐅᓂᖅᓴᐅᒻᒪᑕ ᓂᐅᕕᕐᓂᖅᓴᐅᖃᑦᑕᕋᑦᑕ 
ᓂᐅᕐᕈᑎᖃᓐᖏᓂᖅᓴᐅᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪᓐᓇ ᓇᓗᓇᐃᖅᓯᑎᐊᕐᒪᑦ ᐊᒻᒪ ᑐᑭᓯᑦᑎᐊᕐᓇᒍ 
ᓱᓕ, ᒥᔅᑕ ᐊᕿᐊᕈᖅ ᐅᖃᕋᑖᕐᒪᑦ, ᒥᔅᓴᐅᓴᖅᓯᖃᑦᑕᕐᒪᑕᒎᖅ ᐊᑐᕐᓂᐊᕋᓱᒋᔭᕐᒥᓐᓂᒃ. ᓇᓗᓇᐃᖅᓯᔪᓐᓇᖅᐹ 
ᐱᓕᕆᕕᓯ ᖃᓄᖅ ᒥᔅᓴᐅᓴᔅᓯᓯᒪᒻᒪᖔᑕ ᖃᓄᖅ ᐊᑭᖃᕐᓂᕆᓂᐊᕋᓱᒋᓪᓗᒋᑦ ᒥᔅᓴᐅᓴᑐᐃᓐᓇᑕᐅᓯᒪᒻᒪᑕ 
ᐊᕐᕌᒍᒋᔭᑦᑎᓐᓂ ᖃᓯᑖᓚᐅᓂᐊᖅᑐᒋᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᐃᒻᒪᖃ ᓇᓗᓇᐃᒃᑲᓐᓂᓚᐅᕈᒃ ᐊᐱᖅᑯᑏᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒻᒪᑦ ᒥᔅᓴᐅᓴᔅᓯᖃᑦᑕᕐᒪᑕᒎᖅ ᐊᑐᖅᑕᕕᓂᕐᓂᑦ ᐊᑐᖅᖢᑎᑦ 
ᐊᑭᒋᔭᐅᓚᐅᖅᑐᓂᑦ ᓂᐅᕕᖅᑎᓪᓗᒋᑦ ᐅᖅᓱᐋᓗᓐᓂᑦ ᐊᒻᒪᓗ ᓂᐅᕐᕈᑎᖃᖅᑎᓪᓗᒋᑦ. ᐃᒻᒪᖃ 
ᓇᓗᓇᐃᖅᓯᔪᓐᓇᕐᒪᖔᑕ ᐃᓕᓴᕆᔭᐅᑦᑎᐊᕐᓗᑎᑦ ᑕᐃᒃᑯᐊ ᒥᔅᓴᐅᓴᑦᑕᐅᓯᒪᑐᐃᓐᓇᕐᒪᑕ, ᑭᓱᒥᑦ ᓈᓴᐅᑎᒥᑦ 
ᐊᑐᖃᑦᑕᖅᐸᑦ ᕿᒥᕐᕈᓇᕈᑎᒋᓪᓗᒋᑦ ᐊᕐᕌᒍᒋᔭᑦᑎᓐᓄᑦ ᐅᖅᓴᒃᓴᐃᔾᔪᑎᔅᓴᓄᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᐃᕕᑦ ᐊᕿᐊᕈᖅ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  
 
ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᐹᕐᔪᒃ ᐊᒻᒪᓗ ᒥᓂᔅᑕ ᐸᕋᐅᓐ, ᑕᐃᑲᓂ 
ᒥᔅᓴᐅᓴᐃᑎᓕᖅᑐᒋᑦ $230,000,000-ᒥᑦ, $240,000,000-ᖑᓚᐅᖅᑐᑦ ᑕᒫᓂ, ᓂᐅᕕᕈᑕᐅᓂᐊᕐᓗᑎᑦ 
ᐅᖅᓱᐋᓗᓕᒫᓄᑦ ᐊᔾᔨᒌᓐᖏᑦᑐᓂᑦ ᐅᖅᓱᕐᓗᓐᓄᑦ. ᑖᒃᑯᐊ ᑕᕝᕙ ᒥᔅᓴᐅᓴᑦᑕᐅᓯᒪᔪᑦ ᑐᓐᖓᕕᖃᖅᖢᑎᑦ 
ᑐᒃᓯᕋᐅᑎᓂᑦ ᑖᒃᑯᓂᖓ ᑐᓐᖓᕕᖃᖅᑐᑦ ᑐᒃᓯᕋᐅᑎᕗᑦ $200,000,000-ᓂᒃ ᐊᑭᑦᑐᕆᐊᖁᓪᓗᒍ ᑮᓇᐅᔭᑦ 
ᐅᑎᖅᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. ᓱᓖᓛᒃ ᐃᓕᓴᖅᓯᕗᖓ ᑖᒃᑯᐊ ᒥᔅᓴᐅᓴᑦᑕᐅᓯᒪᑐᐃᓐᓇᕐᒪᑕ 
ᐅᓄᕐᓂᖅᓴᐅᑐᐃᓐᓇᕆᐊᓖᑦ ᐅᓄᓐᖏᓂᖅᓴᐅᑐᐃᓐᓇᕆᐊᖃᖅᖢᑎᓪᓗ. ᑖᒃᑯᐊ $240,000,000-ᓂᒃ 
ᒥᔅᓴᐅᓴᑦᑕᐅᓯᒪᔪᑦ ᐊᕐᕌᓂᓂᑦ ᖃᓄᑎᒋ ᐊᕐᕌᓂᓂ ᐊᖏᓂᖅᓴᐅᑎᒋᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔫᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐊᕐᕌᓂ, ᓂᐅᕕᓚᐅᖅᓯᒪᔪᒍᑦ $138,500,000-ᓂᒃ ᐊᕐᕌᓂ ᐊᑐᓚᐅᖅᑐᒍᑦ 
ᑮᓇᐅᔭᓂᒃ. ᑖᓐᓇ 170,000,133 ᓖᑕᔅ, ᑖᒃᑯᐊ ᐊᕐᕌᓂ $138,000,000-ᖑᓚᐅᖅᓯᒪᔪᑦ, ᑖᒃᑯᐊ ᐊᑭᖃᓚᐅᖅᑐᑦ 
ᓂᐅᕕᖅᑕᕗᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᑦᑎᐊᑐᐃᓐᓇᖁᔭᕋ ᓈᓴᐅᑎᓂᒃ, ᑐᓵᕋᑖᕋᒪ 
ᑮᓇᐅᔭᐅᕙᓗᒃᑐᓂᒃ. ᐊᕐᕌᓂ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ $138,500,000-ᖑᓚᐅᖅᐹᑦ, ᑕᒻᒪᙱᓚᖔ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᕐᔫᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᑕᒪᕐᒥᓕᒫᑦᑎᐊᖅ ᐃᒐᓯᐅᓪᓗ, ᒑᓴᓖᓐ, ᖃᖓᑕᓲᖅᓯᐅᑎᓪᓗ ᑖᒃᑯᐊ 
2007-ᒥ. ᑕᒪᕐᒥᒃ ᑲᑎᖦᖢᒋᑦ ᑮᓇᐅᔭᓂᒃ ᐊᑐᓚᐅᖅᐳᒍᑦ $138,000,000- 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑖ. ᓲᕐᓗ ᑐᙵᕕᒋᓪᓗᒋᑦ ᒥᒃᓴᐅᓯᒃᑕᓯ 
ᐊᑭᓖᓂᖅᓴᐅᓂᐊᖅᑐᒍᑦ $100,000,000-ᓂᒃ ᐅᖓᑖᓄᒃᑲᓐᓂᖅ ᒫᓐᓇ ᐊᕐᕌᒍᒋᔭᑦᑎᓐᓂᒃ ᐅᖅᓱᐊᓗᖕᓄᑦ?  
 
ᑭᓯᐊᓂ ᐃᒻᒪᖄ ᑖᓐᓇ $240,000,000 ᒥᒃᓴᐅᓯᒃᑕᓯ ᐱᖃᓯᐅᔾᔨᓯᒪᕚ ᐃᓘᓐᓇᖏᓐᓃᒃ ᑭᖑᕙᕆᐊᖅᓯᒪᔪᓂᒃ 
ᑕᒪᒃᑯᓂᖓᓗ ᓄᓈᖅᑕᐅᑎᓪᓗᒋᑦ ᐅᖅᓱᐃᓗᐃᑦ ᐊᑭᖏᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᕐᔫᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᐃᒪᐃᑦᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᕌᓂ $10,000,000 ᐊᑭᑐᓂᖅᓴᐅᓚᐅᕐᒪᑦ 
ᐊᕐᕌᒎᓂᓴᕐᓂ. ᖁᓖᖅᓱᖅᖢᒍ ᐅᓄᖅᓯᒋᐊᖅᑐᑦ ᑖᒃᑯᐊ ᒥᒃᓴᐅᓴᒃᑕᐅᓯᒪᔪᐃᑦ ᑕᒻᒪᖅᓯᒪᖏᑉᐸᑦᑕ. ᒐᕙᒪᒃᑯᖅᑲᐃ 
ᐅᕝᕙᓘᓐᓃᑦ ᒥᓂᔅᑕ ᐊᓯᐊᒍᑦ ᐸᕐᓇᐅᑎᖃᖅᐹ? ᐊᒃᓱᐊᓗᒃ ᐊᑭᒃᑐᕆᐊᖅᓯᒪᖕᒪᑦ ᑖᓐᓇ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᐹᕐᔫᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑕᒪᓐᓇᐃᓛᒃ ᐸᕐᓇᐅᑎᒋᒐᑦᑎᒍ ᑕᒪᓐᓇ ᑕᐃᒪᐃᑦᑑᓂᖓᓄᑦ ᔪᓚᐃᒥ 
ᐊᑭᑦᑐᕆᐊᖅᓯᓚᐅᕋᑦᑕ, ᑖᓐᓇ ᐸᕐᓇᒍᑎᒋᒐᑦᑎᒍ. ᐊᒻᒪᓗ ᑖᒃᑯᐊ ᑕᒪᕐᒥᑦᑎᐊᓕᒫᖅ ᐅᖅᓱᐊᓗᐃᑦ 
ᓄᓇᕗᒻᒨᑕᐅᕌᓂᒃᐸᑕ ᖃᐅᔨᒪᑦᑎᐊᕐᓂᐊᕋᑦᑕ ᖃᔅᓯᓂᒃ ᑮᓇᐅᔭᓂᒃ ᐊᑐᕆᐊᖃᓚᐅᕐᒪᖔᑦᑕ ᐊᒻᒪᓗ ᐊᑭᒃᓴᖓᓂᒃ 
ᑕᐃᑰᓇ ᖃᓄᖅᑑᕈᑎᒃᓴᓂᒃ ᓴᖅᑮᓇᔭᖅᐳᒍᑦ ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᓈᓴᐅᑎᓕᒃ 2? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᒪᒥᐊᓇᖅ ᐃᒃᓯᕙᐅᑖᖅ. ᑕᐃᔅᓱᒪᓂ supplementary bill-ᒥᒃ ᐅᖃᐅᓯᖃᖅᑎᓪᓗᑕ ᒥᓂᔅᑕ 
ᐅᖃᓚᐅᖅᓯᒪᖕᒪᑦ ᓇᑉᐸᕈᐃᒐᓚᓕᖅᑐᒎᖅ ᐅᖅᓱᐊᓗᒃᑖᕆᖃᑦᑕᖅᑕᒥᖕᓂᒃ. ᐊᒻᒪᓗ ᐃᑉᐸᒃᓵᓂ ᖃᑦᑕᐅᔭᕐᔪᐊᖅ 
ᑲᑕᒃᐸᓪᓕᐊᓚᐅᕐᒪᑦ $91-ᑐᖅᖢᓂ ᖃᑦᑕᐅᔭᕐᔪᐊᖅ ᐊᑕᐅᓯᖅ, ᐊᑭᖓ ᑲᑕᒃᐸᓪᓕᐊᓚᐅᕐᒪᑦ. ᐊᒻᒪᓗ ᐃᖃᓗᐃᑦ 
ᐊᖏᔪᕐᔪᐊᕌᓗᖕᒥᒃ ᐅᖅᓱᐊᓗᒃᑖᕆᐊᖃᖃᑦᑕᕐᒪᑕ ᑖᓐᓇᖃᐃ ᓱᓕ ᐃᖃᓗᐃᑦ ᐱᔭᐅᙱᒃᑲᓗᐊᖅᐸ 
ᐊᑭᑦᑐᕙᓪᓕᐊᖏᓐᓇᖅᐹ ᓱᓕ ᖃᑦᑕᐅᔭᕐᔪᐊᖅ ᐊᒻᒪᓗ ᖃᓄᐃᓕᖓᓕᖅᐸ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑕᐃᕕᑦ ᑖᓐᓇ ᑭᐅᓂᐊᖅᑕᖓ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ.  
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐃᖃᓗᖕᓄᑦ ᑐᕌᖓᔪᑐᐊᖅ. ᑖᒃᑯᐊ ᒑᓰᑦ ᑕᒪᒃᑯᐊ 
ᓂᐅᕕᖃᑦᑕᖅᑕᕗᑦ ᐃᖃᓗᓐᓅᖓᔪᐃᑦ ᑕᒪᕐᒥᒃ ᑲᑎᔅᓱᑎᒍᑦ ᐅᖅᓱᐊᓗᓪᓗ ᐊᒻᒪᓗ ᐅᓯᔭᐅᔾᔪᑎᖏᑦ ᑖᒃᑯᓄᖓ 
ᓇᒻᒥᓂᖃᖅᑐᓄᑦ ᓂᐅᕕᐊᔅᓴᕆᖃᑦᑕᕋᑦᑎᒍᑦ. ᑖᓐᓇ ᑖᔅᓱᒧᖓ ᑐᕌᖓᓪᓗᑎᒃ ᑕᐃᒪᓐᓇᐃᓕᖓᔪᐃᑦ. ᑖᒃᑯᐊᓪᓗ 
ᐅᐊᕈᑏᑦ crude oil-ᖑᓂᕋᖅᑕᐅᔪᑦ ᖁᕝᕙᓯᒡᔪᐊᓚᐅᖅᖢᑎᒃ ᒫᓐᓇ ᑕᐅᓄᙵᖅᐸᓪᓕᐊᖏᓐᓇᖅᖢᑎᒃ ᑕᒪᒃᑯᐊᓪᓗ 
ᓂᐅᕕᕐᔪᐊᖃᑦᑕᖅᑕᕗᑦ ᐃᒐᓯᐅᑏᑦ ᑕᐃᒪᓐᓇᑦᑕᐅᖅ ᑲᑕᑉᐸᓪᓕᐊᕌᕐᔪᑦᑑᒐᓗᐊᑦ. ᑭᓯᐊᓂ ᐊᕐᕌᓂᓂᑦ 
ᐊᑭᑐᓂᖅᓴᑲᓪᓛᕐᔫᒻᒥᒻᒪᑕ. ᑕᐃᒪᓐᓇ ᖁᕝᕙᓯᓚᐅᖅᓱᓂ ᑕᐅᓄᓐᖓᖅᐸᓪᓕᐊᕌᕐᔪᒃᑲᓗᐊᖅᑐᓂ, ᑭᓯᐊᓂ 
ᑕᐅᓄᓐᖓᖅᐸᓪᓕᐊᓂᖓ ᓱᒃᑲᐃᓐᓂᖅᓴᕐᔪᐊᕌᓗᒃ ᐊᕐᕌᓂᓂᑦ ᐊᑐᕈᑎᒋᓚᐅᖅᑕᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᑦ ᓂᕆᐅᓐᖏᓚᓯ, ᓲᕐᓗ ᐅᓇ ᐋᖅᑭᑉᐸᓪᓕᐊᓇᓱᑦᑐᖅ ᑮᓇᐅᔭᖅ. 
ᓲᕐᓗ ᐅᒃᓂᑳᖅᖢᑎᑦ ᐅᖃᖅᑲᐅᒐᕕᑦ $5,000,000-ᓂᒃ ᓄᐊᑦᑎᐅᒪᔾᔪᑎᖃᓚᐅᕋᑦᑕ, ᒫᓐᓇ $10,000,000-ᓂᒃ 
ᓇᐅᑦᑎᐅᒪᔾᔪᑎᖃᕈᒪᓕᖅᑐᒍᑦ ᖄᖏᐅᑎᓗᐊᖅᑐᕕᓂᐅᑉᐸᑕ ᐊᑭᓕᐅᑎᒋᓛᖅᑕᑦᑎᓐᓂᑦ. ᓂᕆᐅᓗᐊᓐᖏᒻᒪᕆᑉᐱᓰ 
ᑖᓐᓇ ᑐᖓᐅᑦᑎᓇᔭᕐᒪᖔᑦ, ᓲᕐᓗ $200,000,000-? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᓇᓗᓇᕈᓐᓃᒃᑲᓐᓂᑦᑎᐊᒻᒪᕆᒃᑭᕗᖅ 
ᓄᕕᐱᕆᓐᖑᖅᑳᖅᑎᓐᓇᒍ ᑖᓐᓇ ᑕᒪᕐᒥᑦᑎᐊᖅ ᐅᖅᓱᐊᓗᐃᑦ ᓄᓇᕗᒻᒨᐊᕆᐊᖃᖅᑐᑦ ᐊᔾᔭᖅᑕᐅᕌᓂᑉᐸᑕ, ᑕᐃᑯᖓ 
ᑕᐃᒪ ᓇᓗᓇᕈᓐᓃᑦᑎᐊᒻᒪᕆᓐᓂᐊᕐᒪᑦ ᖃᓄᐃᓚᐅᖅᑐᕕᓂᐅᒻᒪᖔᑦᑎᓐᓂᑦ, ᖄᖏᐅᑎᒻᒪᖔᑦᑎᓐᓂᑦ 
ᑐᖓᐅᑦᑎᒻᒪᖔᑦᑎᓐᓂᓪᓘᓐᓃᑦ. ᑭᓯᐊᓂ ᓇᓪᓕᐅᒃᑯᒫᖃᕈᒪᕗᒍᑦ ᓇᓕᐊᓐᓄᑐᐃᓐᓇᖅ ᓇᓗᓇᖅᑐᕈᓘᒻᒪᑦ, 
$10,000,000-ᓐ ᐅᖓᑖᓄᓪᓘᓐᓂᑦ ᐅᕝᕙᓘᓐᓃᑦ $10,000,000-ᓐ ᑐᖔᓄᑦ. ᑕᐃᑲᓂ ᓄᕕᐱᕆᒥ 
ᓇᓗᓇᕈᓐᓃᖅᐸᑦ ᑕᕝᕘᓇᑦᑕᐅᖅ ᓇᓪᓕᐅᒃᑯᒫᖃᕆᐊᖃᕈᑎᒋᒐᑦᑎᒍ ᑖᓐᓇ ᓇᓗᓇᕐᓂᖓ ᐱᔾᔪᑎᒋᓪᓗᒍ, 
ᐅᖅᓱᐊᓘᖏᓛᒃ ᐃᖏᕐᕋᐃᓐᓇᕐᒪᑦ ᐊᑭᕈᓗᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ ᑭᐅᔭᐅᑦᑎᐊᖅᑲᐅᓐᖏᓐᓇᒪ ᐆᒥᖓ ᐊᐱᕆᖅᑲᐅᒐᒪ o&m 
ᖃᐅᑕᒫᖅᓯᐅᑎᓂᒃ ᑮᓇᐅᔭᓂᒃ ᐊᖏᓪᓕᒋᐊᕈᑕᐅᓂᐊᖅᑐᓂᒃ ᐋᖅᑭᔅᓱᐃᔾᔪᑎᖃᓚᐅᕐᒪᑕ  

ᑕᒫᓂ 49-%, 50-%-ᐸᓗᒻᒥᒎᖅ ᓂᐅᕕᐊᓂᒃᓯᒪᓕᖅᑐᑦ ᐅᖅᓱᐊᓗᒻᒥᑦ. ᒫᓐᓇ ᑲᑕᑉᐸᓪᓕᐊᖑᔭᕐᒪᑦ, ᖃᔅᓯᒥᓪᓕ 
ᐅᓪᓗᒥ ᖃᔅᓯ %-ᐸᓗᐊᓂᒃ ᓂᐅᕕᖅᓯᒪᓕᖅᐱᓯ ᓄᓇᓕᓐᓄᑦ ᐅᓯᑲᖅᑕᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑎᐱᕆᒎ ᓄᕐᖑᐊᓂ ᑕᒫᓂ 75-ᓐᖑᕐᓂᐊᖅᑐᑦ ᐱᔭᐅᔪᖅ ᓱᓕ 
25-% ᐊᔾᔭᖅᑐᖅᑕᐅᔭᕆᐊᖃᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. (ᑐᓵᔨᑎᒍᑦ) ᓈᓴᐅᑎᓕᒃ 2. ᐊᖏᖅᐱᓰ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ ᖃᐅᔨᒋᐊᒃᑲᓐᓂᕈᒪᓪᓗᖓ, ᑕᐃᒪ ᑕᐃᓐᓇ ᑐᑭᓯᕋᑖᖅᖢᒋᑦ ᑕᐃᓐᓇ 75-% 
ᐅᖅᓴᖅ ᐊᑐᖅᑕᐅᓂᐊᖅᑐᖅ ᓄᓇᕗᒻᒥ ᓂᐅᕕᖅᑕᐅᓯᒪᓕᖅᑐᖅ. ᑭᓯᐊᓂ ᐅᐱᕐᖔᖓᓂ ᓂᐅᕕᖅᑕᕆᐊᓚᐅᖅᓯᒪᒐᔅᓯ 
ᔫᓂᕈᖅᑎᓪᓗᒍ. ᑕᐃᒃᑯᐊᖃᐃ ᓇᓗᓇᖅᑐᔅᓴᐅᓐᖏᒻᒪᑕ ᓂᐅᕕᖅᑕᐅᔾᔪᑎᕕᓃᑦ ᓯᓚᕐᔪᐊᕐᒥᑦ ᐊᑭᖏᓐᓂᑦ 
ᒪᓕᒃᖢᑏᓚᐅᕐᒪᑕ. ᑖᒃᑯᐊᖃᐃ ᖃᑦᓯᖅᑕᖅᖢᓯ ᓂᐅᕕᕐᓂᑰᕕᓂᓯ ᐊᒻᒪ world oil price ᐊᑭᖓ 
ᒪᓕᒃᖢᒎᔪᔅᓴᐅᒻᒪᑕ. ᑖᒃᑯᓂᖓᖃᐃ ᐅᖃᓕᒫᕈᓐᓇᖅᐱᓯ ᑕᐃᓐᓇ ᓯᕗᓪᓕᖅᐹᒥ ᓂᐅᕕᕋᔅᓯ ᖃᓄᖅ ᐊᑭᖃᖅᑎᒋᓪᓗᒍ 
ᓯᓚᕐᔪᐊᑉ ᐊᑭᖓᓂ ᓂᐅᕕᓚᐅᖅᐱᓯ, ᑐᒡᓕᖓᓂ ᖃᑦᓰᖅᑕᖅᖢᒍ ᓂᐅᕕᖅᑕᖅᓯᒪᓕᖅᐱᓯ, ᑕᐃᒃᑯᐊ ᓂᑭᑦᑖᕐᓗᒋᑦ 
world oil price ᒪᓕᓪᓗᒋᑦ? ᑐᓴᕈᒪᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᕕᑎ ᐊᕿᐊᕉᑉ ᑭᐅᓂᐊᖅᑕᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ ᐅᐱᕐᖔᖅ ᓂᐅᕕᓚᐅᖅᑕᕗᑦ ᒑᓴᓖᑐᐊᖅ. ᐃᒐᓲᑎᐅᒨᖓᓇᓂ 
ᑖᒃᑯᐊᓗ ᒑᓴᓖᑉ ᓂᐅᕕᓲᕗᑦ ᒥᑭᓛᖑᖃᑕᐅᓪᓗᑎᒃ. ᑭᓯᐊᓂ ᑕᕝᕗᖓ ᑲᓇᓐᓇᕐᒧᑦ, ᕿᑭᖅᑖᓗᒻᒧᓪᓗ, ᑭᕙᓪᓕᕐᒧᓪᓗ 
ᑖᒃᑯᐊ ᑐᕌᖓᓪᓗᑎᒃ ᓂᐅᕕᓚᐅᖅᑕᕗᑦ 16,500,000-ᓖᑕᖑᓚᐅᕐᒪᑕ. ᑕᐃᒪ ᖃᐅᔨᒋᐊᖅᓱᑎᒍ ᑕᐃᑲᓂ 
ᐱᓇᓱᐊᕈᓯᐅᓚᐅᖅᑐᒥ ᑕᒫᓂ ᑕᖅᑭᒋᔭᑦᑎᓐᓂᑦ ᓂᐅᕕᕐᓂᕈᑦᑎᒍ $2,300,000-ᒥᒃ ᐊᑭᑐᓂᖅᓴᐅᓇᔭᖅᑐᖅ. ᑖᒃᑯᐊ 
ᓄᓇᕐᔪᐊᑉ ᐊᑭᖁᑎᖏᓐᓂᑦ ᐊᑐᕈᑦᑕ ᑕᐃᒪᓐᓇ $2,300,000-ᒥᒃ ᐊᑐᓐᖏᓂᖅᓴᐅᓯᒪᓕᖅᑐᒍᑦ ᑖᔅᓱᒧᖓᑐᐊᖅ 
ᒑᓴᓖᒧᑦ ᑐᕌᖓᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᑰᓕ. 
 
ᑯᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᑖᓐᓇ ᑐᑭᓯᓇᑦᑎᐊᖅᑐᖅ ᖁᔭᓐᓇᒦᖅᖢᒍ ᑖᓐᓇ ᑭᐅᕋᑖᖅᑐᖅ. ᐊᒻᒪ 
ᐊᐱᕆᔪᒪᔭᒋᑦ ᑕᐃᒃᑯᐊᓕ Diesel ᑕᒪᒃᑯᓄᖓ ᐃᒡᓗᓄᑦ ᐊᑐᖅᑕᐅᖃᑦᑕᖅᑐᑦ ᓂᐅᕕᖅᑕᐅᒋᐊᕐᖓᕐᒪᑦ ᓯᕗᓪᓕᖅᐹᖅ 
ᐅᕝᕙᓘᓐᓃᑦ ᖃᑦᓰᖅᖢᒍᑭᐊᖅ ᓂᐅᕕᖅᓯᒪᓕᖅᐱᓯ. ᑕᐃᒃᑯᐊ ᓂᐅᕕᕋᑦᓯ ᓯᓚᕐᔪᐊᕐᒥ ᐊᑭᖓ ᓱᓇᐅᓚᐅᖅᐸᑦ 
ᓂᐅᕕᕋᑦᓯᐅᒃ? ᑕᒃᑯᐊᖃᐃ ᐅᓂᒃᑳᕈᓐᓇᕆᕕᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐱᑕ ᒫ ᑭᐅᓚᐅᕐᓕᐅᖓᐃ ᐃᒃᓯᕙᐅᑕᖅ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᕿᓂᖅᑐᐊᓘᒐᑦᑕ ᒪᒥᐊᓇᐅᒐᓗᐊᖅ. 

ᒪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑯᐊ ᐊᑭᖏᑦ ᐊᔾᔨᒌᖏᑦᑐᑦ ᐊᕕᒃᑐᖅᓯᒪᔪᓂ. 99¢ ᖃᓪᓗᒻᒧᑦ ᐊᑕᐅᓯᕐᒧᑦ 
$1.14-ᒧᑦ ᑎᑭᖢᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑯᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᖅᓯᑎᒃᑲᓐᓂᓕᕐᓚᒍᐃ. ᓂᐅᕕᖤᕈᖕᓂ ᐅᖅᓱᐊᓗᒃ. ᒫᓐᓇ, ᐃᓛᒃ, 
ᑕᐃᔅᓱᒪᓂᐅᑎᓪᓗᒍ ᐊᑭᒋᓚᐅᖅᑕᖏᑦ ᓄᓇᕐᔪᐊᕐᒥ ᐊᑐᖅᑕᐅᓪᓗᒍ ᓂᐅᕕᖃᑦᑕᕋᔅᓯ.  
 
ᖃᓄᖅ ᓄᓇᕐᔪᐊᑉ ᐊᑭᖏᓐᓂ ᐊᑐᖅᖢᑎᒃ ᓂᐅᕐᕈᑕᐅᓚᐅᖅᐹᑦ ᑕᐃᒃᑯᐊ ᐅᖅᓱᐊᓗᐃᑦ? ᐊᒻᒪᓗ ᑕᐃᒪᐃᓐᓂᖅᐸᑦ 
ᑕᐃᒃᑯᐊ ᑐᓴᐅᒪᔾᔪᑏᑦ ᖃᐃᑕᐅᔪᓐᓇᕐᓂᐊᖅᐹᑦ ᐃᓗᐃᒃᑲᓂᒃ ᓂᐅᕕᕋᔅᓯ ᐅᖅᓱᐊᓗᖕᓂ ᖃᔅᓯ ᑖᓚᑐᓚᐅᖅᓯᒪᕙ 
ᑕᐃᔅᓱᒪᓂ ᓄᓇᕐᔪᐊᕐᒥ ᑐᒡᓕᐊᓂᓘᓐᓃᑦ ᓂᐅᕕᕋᔅᓯ ᐊᒻᒪᓗ ᐱᖓᔪᐊᓐᓂ ᓄᓈᖅᑕᐅᓚᐅᕐᓂᖏᓐᓄᑦ ᑎᑭᓪᓗᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᒥᔅᑕ ᒪ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒪ. 
 
ᒪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓂᒃᑲᐅᓯᕆᑲᐃᓐᓇᕈᒃᑯᖃᐃ ᑕᐃᒃᑯᐊ ᖃᔅᓯᑖᓚᑐᖃᑦᑕᕐᒪᖔᑦ. ᖃᓄᖅ 
ᓂᐅᕕᖃᑦᑕᕐᒪᖔᑦᑎᑯ. ᐊᑭᓖᖃᑦᑕᖅᑐᒍᑦ ᓂᐅᕐᕈᑕᐅᑎᓪᓗᒋᑦ ᐃᓛᒃ ᓄᓇᕐᔪᐊᕐᒥ ᐊᑭᖏᑦ ᒪᓕᒃᖢᒋᑦ.  
 
ᓂᐅᕕᖦᖤᖅᐸᕗᑦ ᒪᓐᑐᕆᐊᒥᖔᖅᐸᑕ, ᐊᒻᒪᓗ ᑕᐃᔅᓱᒪᓂ ᒪᓐᑐᕆᐊᒥ ᐅᒥᐊᕐᔪᐊᕐᒨᖅᑕᐅᖕᒪᑕ ᖃᔅᓯ ᑖᓚᐅᓂᖓ 
ᓄᓇᕐᔪᐊᕐᒥ ᐊᑐᖅᖢᒍ ᐊᑭᓖᖃᑦᑕᖅᑐᒍᑦ. ᐆᒃᑑᑎᒋᑐᐃᓐᓇᕐᓗᒋᑦ ᑕᐃᒃᑯᐊ ᐅᖅᑰᓴᐅᑎᓄᑦ ᐊᑐᖅᑕᐅᖃᑦᑕᖅᑐᑦ 
ᒪᓐᑐᕆᐊᒥ ᐅᓯᓕᖅᑕᐅᖤᖅᐳᑦ 99-ᓴᓐᓯᖑᓚᐅᖅᓯᒪᔪᖅ ᑕᐃᒪᓐᓇᐅᒃᐸᑦ ᑕᐃᒪᓐᓇᑎᒋ ᐊᑭᓖᕋᔭᖅᑐᒍᑦ ᖃᓪᓗᑎᒧᑦ 
ᐊᑕᐅᓯᕐᒧᑦ.  
 
ᐊᒻᒪᓗ ᐊᐅᔭᖅ ᐊᑭᑦᑐᖅᐸᓪᓕᐊᖕᒪᑦ ᐅᖅᓱᐊᓗᐃᑦ ᐊᑭᖏᑦ ᐊᐅᔭᐅᓚᐅᖅᖢᓂ ᐊᑭᑐᓂᖅᐹᖓᓐᓃᖤᖅᐳᖅ, ᒫᓐᓇ 
ᑕᐃᒪ ᐅᓄᖓᖅᐸᓪᓕᐊᓂᐊᓕᕐᒥᔪᖅ. ᕕᕗᐊᕆ, ᒫᑦᓯᒥᐅᖂᖅ ᐊᑭᑭᓐᓂᖅᓴᐅᓕᖅᐸᑕ ᑕᐃᓐᓇᐅᓕᖅᐸᑦ 
ᓂᐅᕕᕋᔭᕐᒥᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᑕᐅᓯᑯᓗᖕᒥ ᐊᐱᖅᑯᑎᖃᕈᒪᔪᖓ, ᑕᐃᒃᑯᐊ ᒥᒃᓴᐅᓴᒃᑕᐅᖃᑦᑕᖅᑐᑦ 
ᐊᑭᖏᑦ. ᐱᓕᕆᕕᓰ ᐅᕝᕙᓘᓐᓃᑦ ᒐᕙᒪᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓘᓐᓃᑦ ᐊᑭᑦᑐᖅᐸᓪᓕᐊᓂᐅᔪᓂᒃ 
ᓇᓕᖅᑯᑕᖅᓯᒪᒌᓚᐅᖅᐹᑦ? ᐊᒻᒪᓗ ᖃᔅᓯᑖᓚᒃᑲᓐᓂᕐᓂ  

ᑮᓇᐅᔭᓕᐅᕈᑎᖃᒃᑲᓐᓂᕐᓂᐊᕐᒪᖔᑕ ᑕᒪᒃᑯᐊ ᖃᐅᔨᓴᖅᑕᐅᓯᒪᕗᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᒥᔅᑕ ᒫ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᓕᕆᓇᓱᖅᑰᕐᒪᓐᓄᓇ ᒪᒥᐊᕝᕕᒋᔪᒪᔭᕋ ᓈᓴᐅᑎᓪᓚᕆᓐᓂ 
ᑐᓂᔪᓐᓇᖏᓐᓇᒃᑯ. ᒐᕙᒪᓕᕆᔨᒃᑯᑦ ᑕᐃᒃᑯᐊ ᐋᖅᑭᓱᖅᐸᒌᓚᐅᖅᓯᒪᔭᕗᑦ ᖃᓄᕐᓗ ᐋᖅᑭᓱᖅᓯᒪᓂᐊᕐᒪᖔᖅ ᐊᕐᕌᒎᑉ  
ᐃᓗᐊᓂ. ᑕᐃᒃᑯᐊ ᐱᔪᒪᒍᕕᒋᑦ ᓈᓴᐅᑏᑦ ᑭᖑᓐᖓᒍᑦ ᐃᓕᓐᓄᐊᖅᑕᐅᔪᓐᓇᓂᐊᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᒃᓴᐃᕈᓛᓯᔪᑎᑦ, ᒥᔅᑕ ᒫ. 
 
>>ᐃᓪᓚᖅᑐᑦ 
 
ᓴᓇᐃᑦᑕᐃᓕᐅᓚᐅᖅᑎᓐᓇᒍᖃᐃ ᐱᔭᕆᐊᖃᕐᓂᐊᐸᒃᑲᐃ. ᑐᑭᓯᑎᑕᐅᔪᒪᖅᑲᐅᒐᓗᐊᕋᒪ ᑕᐃᒃᑯᐊ 
ᓇᓕᖅᑯᑎᖅᑕᐅᓯᒪᔪᑦ $100,000,000-ᓐ ᐅᖓᑖᓄᑦ ᐊᑭᑦᑐᕆᐊᓚᐅᕐᒪᑦ ᑕᒪᑐᒪᓂ ᐊᕐᕌᒍᑦᑎᓐᓂ. ᐊᒻᒪᓗ 
ᑐᑭᓯᑎᑕᐅᔪᒪᖅᑲᐅᔪᖓ ᖃᔅᓯᓂᑦ ᑮᓇᐅᔭᓂᑦ ᑮᓇᐅᔭᖅᑐᑲᓐᓂᓚᐅᕐᒪᖔᑦ ᑕᑯᓐᓇᖅᖢᒋᑦ $1,500,000-ᓂᒃ 
ᐊᕐᕌᓂᓂ ᐊᑭᑐᓂᖅᓴᐅᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᒥᔅᑕ ᒫ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒫ.  
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓈᓴᐅᑏᑦ ᐱᓯᒪᓚᐅᖅᑕᕗᑦ ᒪᐃ-ᔫᓂᒥ ᒪᓕᒃᖢᒋᑦ, 22-ᓴᓐᓯ 
ᐊᑐᖅᖢᒋᑦ ᐅᑎᖅᑎᑦᑎᕙᓪᓕᐊᓕᕋᔭᖅᑕᕗᑦ. ᐊᒻᒪᓗ ᑕᐃᒃᑯᐊ ᒪᐃ-ᔫᓂᒥ ᒥᔅᓴᐅᓴᓚᐅᖅᑕᕗᑦ ᒫᓂᖃᐃ 35-ᓴᓐᓯ 
ᐊᑭᓕᐅᑎᒋᓚᐅᖅᑕᕗᑦ ᐅᑎᖅᑎᓐᓂᐊᕈᑦᑎᒃᑯᑦ.  
 
ᐊᒻᒪᓗ ᐃᑲᔫᑎᖃᓪᓚᕆᓚᐅᖅᑐᑦ ᐊᑦᑎᔅᓯᕙᓪᓕᐊᓕᕐᒪᑕ ᖃᑦᑕᐅᔭᐃᑦ ᐊᑭᖏᑦ. ᖃᐅᔨᓂᐊᖅᑐᒍᑦ ᓄᕕᐱᕆᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 2. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᖑᑦ):  ᓈᓴᐅᑎᓕᒃ 3. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᒃᓴᖅ 40 ᐃᓗᐃᒃᑲᐅᑎᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒪᓕᑦᑐᒍ 62(2) ᐱᖁᔭᒃᓴᖅ 40 ᒫᓐᓇ ᑲᑎᒪᔾᔪᑎᔅᓴᓄᑦ 
ᐃᓕᔭᐅᑦᑕᐅᑎᒋᔪᓐᓇᖅᓯᓕᕐᓂᖓ ᐱᖓᔪᐊᓄᑦ ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 41. ᑕᔅᓱᒪᐅᔅᓱᓕ ᒥᓂᔅᑕᐅᑉ ᐱᓕᕆᐊᕆᓂᐊᕐᒪᒍ. 
ᒥᓂᔅᑕ, ᐊᐱᕆᕙᒋᑦ ᑕᒫᓃᖏᓐᓇᕋᓗᐊᕈᕕᑦ ᖃᓄᐃᔅᓴᓐᖏᓚᑎᑦ ᒫᓐᓇ ᒪᑐᐃᖅᓯᔾᔪᑎᑎᑦ ᐅᖃᐅᓯᕆᓂᐊᕐᓗᒋᑦ? 
ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄᓗᐊᕌᓗᒃ.  
 
ᒪᓕᒐᒃᓴᖅ 41 - ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ ᒪᓕᒐᖅ, 2008-2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒪᑐᐃᖅᓯᒋᐊᕈᑎᖏᓐᓂ 
ᐅᓂᒃᑲᐅᑎᖃᖁᓕᖅᑕᕋ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐃᓚᒋᔭᐅᔪᑦ. ᑖᓐᓇ ᐊᑭᓕᒃᓴᓂᑦ ᐲᔭᐃᓂᐊᕋᑦᑕ, 
ᐲᖅᓯᖁᔨᒐᑦᑕᐃᓛᒃ ᐊᑭᓕᒃᓴᕆᔭᐅᔪᓂᑦ ᑖᒃᑯᐊ ᑎᑎᖅᑲᖁᑎᕗᑦ ᐋᖅᑭᑦᑎᐊᖁᓪᓗᒋᑦ ᓴᓗᒻᒪᑦᑎᐊᖁᓪᓗᒋᑦ.  
ᑖᓐᓇ ᒪᓕᒐᖅ ᒫᓐᓇ ᕿᒥᕐᕈᓂᐊᖅᑕᕗᑦ ᑖᒃᑯᓂᖓ Nunavut Development Corporation-ᑯᑦ ᓱᕐᓗ 
ᑖᒃᑯᓇᓐᖔᖅᓯᒪᓪᓗᓂ ᐊᑭᓕᒃᓴᕆᔭᐅᓚᐅᖅᑐᑦ NDC-ᑯᓐᓄᑦ, $679,000. ᓱᕐᓗ ᐃᒃᐱᓐᓂᐅᑎᔾᔮ̀ᖏᑦᑑᒐᓗᐊᖅ 
ᑭᓯᐊᓂ ᑖᒃᑯᐊ NDCC-ᑯᑦ ᑎᑎᖅᑲᖁᑎᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᑎᑎᖅᑲᑎᖏᑦ 
ᐋᖅᑭᐹᓪᓕᕈᑎᔅᓴᖏᓐᓂ.  
 
ᐃᒪᓐᓇᐃᑦᑑᒻᒪᑦ, ᑖᓐᓇ ᐊᑐᖅᑐᐊᖅᑕᐅᓚᐅᖅᓯᒪᒻᒪᑦ 1991-ᖑᑎᓪᓗᒍ NWT Development Corporation-ᑯᓐᓂ 
ᐊᒻᒪᓗ ᑖᒃᑯᓄᖓ Nunavut-ᐱᕐᖑᒻᒪᑦ ᑖᒃᑯᐊ Nunavut Development Corporation ᓴᖅᑭᓚᐅᖅᓯᒪᒻᒪᑦ. 
ᑖᒃᑯᐊ ᐊᑐᖅᑐᐊᖅᑕᐅᓂᑯᕕᓃᑦ ᐅᖅᑯᕐᒥᐅᒃ ᓴᓇᐅᒐᖅᑎᖏᓐᓄᑦ ᐸᓐᓂᖅᑑᒥ ᐋᖅᑭᓯᒪᓚᐅᖅᓯᒪᒻᒪᑦ ᑕᒪᓐᓇ 
ᐊᑐᖅᑐᐊᖅᑕᐅᓂᑯᕕᓂᖅ ᐊᕐᕌᒍᑕᒫᑦ 10%-ᒥᑦ ᐲᖅᐸᓪᓕᐊᓇᔭᕆᐊᒃᓴᖓᓂᑦ ᐃᒪᐃᓐᓇᐃᓕᖓᑉᐸᑦ.  
 
ᑖᓐᓇᓕ ᐊᓱᐃᓛᒃ ᐊᑐᖅᑐᐊᖅᑕᒥᓄᑦ ᒫᓐᓇ ᐲᖅᑕᐅᑦᑎᐊᒻᒪᕆᓚᐅᕐᓯᒪᒻᒪᑦ 2000-01 ᐊᑐᖅᑎᓪᓗᒍ.  
 
ᑕᐃᒪᓐᓇ ᐱᑕᖃᕈᓐᓃᕋᓗᐊᖅᑎᓪᓗᒍ ᑕᕝᕙᓂ section 83, ᑖᒃᑯᓂᖓ ᑮᓇᐅᔭᑦ ᐊᐅᓚᑕᐅᓂᖓᓄᑦ ᒪᓕᒐᕐᒥ 
ᐅᖃᕐᓯᒪᖕᒪᑦ ᑕᒪᒃᑯᐊ ᐊᑐᖅᑐᐊᖅᑕᕕᓃᑦ ᐲᖅᑕᐅᓂᐊᖅᐸᑕᓘᓐᓃᑦ ᐅᕝᕙᓘᓐᓃᑦ ᐊᑭᓕᒃᓴᕆᔭᐅᔪᑦ 
ᐲᖅᑕᐅᓂᐊᖅᐸᑕ ᑕᒪᒃᑯᓄᖓ ᑎᒥᖁᑎᒋᔭᐅᔪᓄᑦ ᒐᕙᒪᒃᑯᓐᓄᑦ ᒪᓕᒐᕐᒥᒃ ᐱᑕᖃᕆᐊᖃᕐᒪᑦ. ᑕᐃᒪᐃᑦᑑᓂᖓᓄᑦ 
ᑖᓐᓇ ᑕᕝᕙ Bill 41 ᒪᓕᒐᖅ ᑖᒃᑯᓂᖓ ᐲᔭᐃᓇᓱᐊᖅᑐᖅ ᐅᖅᑯᕐᒥᐅᑦ ᐊᑐᖅᑐᐊᕐᓂᑯᕕᓂᒋᓚᐅᕐᓯᒪᔭᖏᓐᓄᑦ 
1991-ᖑᑎᓪᓗᒍ ᐃᒃᓯᕙᐅᑖᖅ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒃᑯᐊ ᐃᖅᑲᓇᐃᔭᖅᑎᖁᑎᑎᑦ ᑕᕝᕙᓃᓐᓂᐊᕐᒪᖔᑕ ᑭᒃᑰᒻᒪᖔᑕ 
ᐅᖃᐅᓯᕆᑲᐃᓐᓇᒃᑭᑦ. 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑖᒃᑯᐊᑦᑕᐃᓐᓇᕗᒍᑦ ᓴᐅᒥᓐᓂ ᐲᑕ ᒫ ᑮᓇᐅᔭᓕᕆᔨᒃᑯᑦ Deputy Minister-ᖓ 
ᐊᒻᒪᓗ ᑕᐃᕕᑦ ᐊᕿᐊᕈᖅ Deputy Minister-ᔪᖅ ᒐᕙᒪᓕᕆᔨᒃᑯᓐᓄᑦ, ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᕆᔭᐅᔪᖅ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ 
ᑲᑎᒪᔨᕋᓛᑦ ᓂᓪᓕᐅᑎᒃᓴᖃᖅᑲ? ᒪᑐᐃᕐᓯᒋᐊᕈᑎᒥ ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᐄ, ᐅᖃᐅᓯᒃᓴᖃᖅᑐᖓ ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᑕᑭᔪᑯᔅᓲᒻᒪᑦ ᐅᖃᐅᓯᔅᓴᒃᑲ 
ᐅᑕᖅᑭᑎᐊᕐᓂᐊᖅᑯᓯ. ᑖᒃᑯᓄᖓ ᐃᒃᓯᕙᐅᑕᐅᑎᓪᓗᖓ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ.  
 
ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖁᑎᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ 
ᓇᐃᓈᕐᓗᒋᑦ ᒪᑐᐃᕐᓯᒋᐊᕈᑎᓂᒃ ᐅᖃᐅᓯᖃᕈᒪᔪᖓ. ᕿᒥᕐᕈᓇᓚᐅᖅᑎᓪᓗᑕ ᐱᖁᔭᒃᓴᖅ 41-ᒥ, ᐊᑭᓕᒃᓴᑐᖃᐃᑦ 
ᐃᓱᒪᒋᔪᓐᓇᐃᕐᕕᐅᓂᖏᓐᓄᑦ ᐱᖁᔭᕐᔪᐊᖅ, 2008-2009.  
 
ᑲᑎᒪᔨᕋᓛᑦ ᑖᔅᓱᒪ ᑐᙵᕕᖏᓐᓂᒃ ᐃᑲᔪᕐᓱᖅᑐᑦ ᐊᒻᒪᓗ ᒥᓂᔅᑕ ᓵᑦᑎᓃᑎᓪᓗᒍ ᒪᓕᒐᓕᐅᖅᑏᑦ ᖁᕕᐊᓱᓚᐅᖅᑐᑦ 
ᑖᒃᑯᐊ ᒐᕙᒪᒃᑯᑦ ᓯᕗᓂᒃᓴᑦᑎᓐᓂ ᐃᓱᒪᖃᕐᖢᑎᒃ ᑖᔅᓱᒥᖓ ᓴᖅᑭᑦᑎᒻᒪᑕ.  
 
ᑕᒪᔾᔭ ᒪᑐᐃᕐᓯᒋᐊᕈᑎᒃᑲ ᐊᒻᒪᓗ ᑲᑎᒪᔨᕋᓛᑦ ᐊᑐᓕᖁᔭᓕᐅᕈᒪᔪᑦ ᑖᓐᓇ ᑲᔪᓯᑎᑕᐅᖁᓪᓗᒍ ᐱᖁᔭᒃᓴᖅ 41 
ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᒻᒪᓗ ᐱᒋᐊᓚᐅᙱᓂᑦᑎᓐᓂ ᐃᖅᑲᐃᑎᑦᑎᒋᐊᕈᒪᔪᖓ ᒪᓕᒐᖅ 
77(1) ᒪᓕᒃᖢᒍ 10 ᒥᓂᔅ ᐊᑐᓂᑦ ᓂᓪᓕᕐᕕᖃᕈᓐᓇᕐᓂᐊᖅᑐᓯ. ᐊᒻᒪᓗ 77(2) ᒪᓕᒃᖢᒍ ᐃᓱᒪᕐᓲᑎᒋᔭᐅᓗᓂ 
ᑖᔅᓱᒪ ᐃᒃᓯᕙᐅᑕᕐᒧᑦ ᒪᓕᒐᓕᐅᖅᑎ ᐊᑕᐅᓯᐊᕐᓇᓂ ᓂᓪᓕᐅᑎᖃᕈᓐᓇᖅᑐᖅ ᑖᔅᓱᒧᖓ. ᑭᓯᐊᓂ ᐃᓘᓐᓇᖏᑦ 
ᓂᓪᓕᕈᒪᔪᑦ ᓂᓪᓕᖅᑐᐃᓐᓇᐅᖅᑲᐅᑎᓪᓗᒋᑦ.  
 
ᑭᓱᑐᐃᓐᓇᕐᓄᖅ ᑐᕌᖓᔪᓂᒃ ᓂᓪᓕᐅᑎᒃᓴᖅᑕᖃᖅᑳ? ᐱᑕᖃᙱᒻᒪᑦ. ᑖᒃᑯᓇᓂ ᐸᐃᑉᐹᖁᑎᔅᓯᓐᓃᑦᑕᕆᐊᓕᒃ. 
ᐱᖁᔭᒃᓴᖅ 41. ᐃᓱᒪᒋᔪᓐᓇᐃᕐᓯᓂᖅ ᐊᑭᓕᒃᓴᑐᖃᕐᓂᒃ ᐱᖁᔭᕐᔪᐊᖅ 2008-2009.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 1. ᐊᖏᖅᐲᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓ ᒪᑉᐱᒐᖅ 2ᒥ. ᒪᑉᐱᒐᖅ 2. ᐅᐃᒍᖓ. ᐅᖅᑯᕐᒥᐅᑦ ᐃᓄᐃᑦ ᓴᓇᙳᐊᖅᑎᖏᑦᑕ 
ᑲᑐᔾᔨᖃᑎᒌᖏᑦ $679,000. ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᒃᓴᖅ 41 ᐃᓗᐃᒃᑲᖓᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒃᖢᒍ 62(2) ᐱᖁᔭᒃᓴᖅ 41 ᐱᖓᔪᐊᓂ ᐅᖃᓕᒫᖅᑕᐅᔪᓐᓇᕐᓯᓂᖓᓂ 
ᑲᑎᒪᔾᔪᑎᒃᓴᓅᖅᑕᐅᖅᑲᐅᑎᓪᓗᒍ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᖁᔭᓐᓇᒦᒃ, ᒥᔅᑕ ᒫ.  
 
ᐊᓯᐊᓄᑦ ᐱᖁᔭᒃᓴᒨᕐᓂᐊᕐᒥᒐᑦᑕ. ᐃᒃᓯᕙᐅᑕᕐᓄᑦ ᐅᑎᕈᒪᒍᕕᑦ ᒥᓂᔅᑕ ᐃᓱᒪᕐᓱᖅᑎᑲᐃᓐᓇᖅᐸᒋᑦ. ᒥᓂᔅᑕ ᑕᐹᕐᔪᒃ. 
ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑐᑭᓯᓐᖏᑲᓪᓚᒃᖢᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑖᓐᓇ ᐱᖁᔭᒃᓴᖅ 43-ᒥᑦ ᐱᓕᕆᓂᐊᕋᑦᑕ. ᒪᑐᐃᖅᓯᔾᔪᑎᓐᓂᒃ 
ᐅᖃᐅᓯᒃᓴᖃᖅᐲᑦ ᒥᓂᔅᑕ? ᒥᓂᔅᑕ ᑕᐹᕐᔪᒃ. 
 
ᒪᓕᒐᒃᓴᖅ 43 - ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008-2009 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓂᐅᕕᐊᒃᓴᕆᔭᐅᔪᑦ ᓂᐅᕐᕈᑕᐅᔪᓐᓇᔾᔮᓐᖏᖅᑰᕐᒪᑕ  
ᓲᕐᓗ ᐲᖅᑕᐅᓂᖏᑦ ᑎᑎᖅᑲᓂᑦ ᐅᕝᕙᓘᓐᓃᑦ ᒪᓕᒐᐅᓂᐊᖅᑐᖅ ᑖᓐᓇ ᑕᒪᒃᑯᓂᖓ ᐲᖅᓯᓂᖅ. ᒪᕐᕉᓕᖓᔫᓐᓂᒃ 
ᓄᓇᕗᑦ ᒐᕙᒪᒃᑯᓐᓂᑦ $20,000-ᓐ ᐅᖓᑖᓅᖅᓯᒪᔪᓂᒃ. ᐅᓇ ᓯᕗᓪᓕᖅ, ᑖᒃᑯᐊ ᓂᐅᕕᐊᔅᓴᖁᑎᒋᓂᐊᕈᓂᒃ 
ᑖᒃᑯᓂᖓ ᓄᓇᕗᑦ development ᑯᐊᐳᕋᐃᓴᒃᑯᓐᓂᑦ ᐊᒻᒪᓗ ᐱᖃᑖ ᐅᖅᓱᐊᓗᒻᒧᑦ ᑐᕌᖓᓪᓗᓂ ᒐᕙᒪᓕᕆᔨᒃᑯᑦ 
ᐱᓇᓱᐊᕐᓂᕆᔭᖏᓐᓂᑦ. ᑖᒃᑯᐊ ᒪᕐᕉᔫᒃ, ᐊᒻᒪᓗ ᒪᕐᕉᒃ ᑖᒃᑯᓄᖓ ᐊᑭᓕᒃᓴᕆᔭᐅᔫᒃ NBCC. 
 
NDC-ᑯᑦ ᑖᓐᓇ ᑎᑎᕋᖅᑕᐅᓂᖓ $210,185 ᐊᕐᕌᒍᓄᑦ ᑎᓴᒪᓄᑦ, ᓲᕐᓗ ᑕᐅᑐᑦᑐᑎᒍ ᒪᑯᓄᖓ 
ᓂᐅᕕᐊᔅᓴᕆᔭᐅᔪᑦ, ᓂᐅᕐᕈᑕᐅᔪᓐᓇᐃᓕᐅᖅᑲᔪᓪᓘᓐᓃᑦ ᐅᕝᕙᓘᓐᓃᑦ ᓱᕋᔅᓯᒪᔪᑦ, ᐃᓛᒃ 
ᓂᐅᕕᖅᑕᐅᓂᐊᓐᖑᐊᕈᓐᓃᖅᑰᔨᒻᒪᑕ ᑖᒃᑯᐊ ᓲᕐᓗ ᑎᑎᖅᑲᓂᒃ ᐲᕆᐊᖃᖅᖤᖅᐳᑦ. ᐊᒻᒪᓗ ᑖᐃᒃᑯᓄᖓ 
ᐅᖅᓱᐊᓗᓕᕆᓂᕐᒧᑦ $3,220,792.12 ᐊᕐᕌᒍᓄᑦ ᑎᓴᒪᓄᑦ ᐅᖅᓱᐊᓗᒃ ᑕᒪᒃᑯᓄᖓ ᐊᑭᑦᑐᖅᐸᓪᓕᐊᓂᖏᓐᓄᑦ 
ᐅᕝᕙᓘᓐᓃᑦ ᒥᒃᓕᕙᓪᓕᐊᓂᖓᓄᑦ ᐱᔾᔪᑎᖃᖅᖢᓂ.  
 
ᐊᒻᒪᓗ ᐊᑕᐅᓯᖅ ᐊᑐᖅᑐᐊᖅᑕᐅᓂᖓ NBCC-ᑯᓐᓂᒃ ᐲᖅᑕᐅᖁᓪᓗᑎᒍᑦ ᑖᓐᓇ ᐊᑭᓕᖅᑕᐅᓂᐊᖅᑰᕈᓐᓃᕐᒪᑦ, 
ᑖᓐᓇ ᓇᒻᒥᓂᖃᖅᑑᓚᐅᖅᑐᖅ, ᓇᐅᓐᖑᒻᒪᑦ ᐃᓅᔪᓐᓃᕐᒪᑦ.  
 
ᐃᓚᖓ 24(3) ᑖᒃᑯᓄᖓ ᑮᓇᐅᔭᒧᑦ ᐊᑐᐊᒐᐃᑦ ᐅᖃᖅᓯᒪᒻᒪᑕ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᑭᓕᒃᓴᓂᒃ 
ᐲᖅᓯᓂᐊᖅᐸᑕ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓚᐃᓐᓇᖓᓂᓪᓘᓐᓃᑦ ᑕᒪᕐᒥᒃ $20,000-ᓐ ᐅᖓᑖᓃᑉᐸᑕ 
ᑖᒃᑯᐊ ᒪᓕᒐᕐᓂᒃ ᑕᕝᕘᓇ ᐋᖅᑭᑦᑕᐅᔭᕆᐊᖃᕐᒪᑕ.  
 
ᑕᒪᔾᔭ ᐅᖃᐅᓯᒃᓴᑐᐊᒃᑲ, ᐊᒻᒪᓗ ᐊᐱᖅᑯᑎᒃᓴᖃᖅᐸᑕ ᑭᐅᓇᓱᕈᓘᔭᕐᓂᐊᕆᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ ᑭᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓂᑦ ᐲᑕ ᒫ, ᑐᖓᓕᕋ ᑮᓇᐅᔭᓕᕆᔨᒃᑯᓐᓄᑦ. 
ᐊᒻᒪᓗ ᑕᓕᖅᐱᓐᓂᑦ ᑕᐃᕕᑎ ᐊᕿᐊᕈᖅ, ᑖᒃᑯᓇᓐᖓᑦ ᒐᕙᒪᓕᕆᔨᒃᑯᓃᓐᖔᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᕆᔭᐅᔪᖅ ᒐᕙᒪᒃᑯᑦ ᐊᐅᓚᓂᖏᓐᓄᑦ, 
ᓵᑕᔅᓴᐅᓂᖏᓐᓄᓪᓗ ᒪᑐᐃᖅᓯᒋᐊᕈᑎᔅᓴᖃᖅᑳ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᒃᓴᖃᖅᑐᖓ ᐊᒻᒪᓗ ᑖᓐᓇ ᑭᖑᓪᓕᖅᐹᖑᖅᑰᕐᒪᑦ ᑕᕝᕙᓂ 
ᒪᓕᒐᓕᐅᕐᕕᒻᒥ ᐃᒃᓯᕙᐅᑕᕆᔭᐅᓪᓗᖓ. ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᐱᕕᖃᕐᓂᕐᓂᑦ 
ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᖑᖃᑎᒋᓯᒪᔭᒃᑲ ᐊᕐᕌᒍᓄᑦ ᑎᓴᒪᓄᑦ ᐃᓚᖓᓄᓪᓗ. ᐊᒻᒪᓗ ᓇᓗᓇᐃᖅᓯᔪᒪᓪᓗᖓ 
ᑕᐃᒃᑯᐊ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᑲᓂ ᐃᒃᓯᕙᐅᑕᐅᑎᓪᓗᖓ. 
 
ᐃᒃᓯᕙᐅᑖᖅ, ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᒃᓴᐅᓂᖏᓐᓄᓪᓗ ᖁᕕᐊᓱᑦᑐᖓ ᒪᑐᐃᖅᓯᒋᐊᕈᑎᒃᓴᓂᒃ ᐅᖃᐅᓯᖃᕈᓐᓇᕋᒪ ᕿᒥᕐᕈᓇᓚᐅᖅᑎᓪᓗᑕ ᐱᖁᔭᒃᓴᖅ 
43-ᒥᑦ, ᐊᑭᓕᒃᓴᑐᖃᐃᑦ ᐲᖅᑕᐅᓂᖏᓐᓄᑦ ᐊᒻᒪᓗ ᐊᑭᓕᔅᓴᑦ ᐱᖁᔭᕐᔪᐊᖏᑦ 2008-2009. 
 
ᒥᓂᔅᑕ ᓵᑦᑎᓐᓃᓚᐅᖅᓯᒪᔪᖅ ᐊᒻᒪᓗ ᐅᖃᐅᔾᔭᐅᓚᐅᖅᖢᑕ ᒐᕙᒪᒃᑯᒡᒎ ᐱᓕᕆᑦᑎᐊᕋᓱᑦᑐᑦ ᓯᕗᓂᒃᓴᒥᑦ ᑕᒪᒃᑯᐊ 
ᐋᖅᑭᒃᓯᒪᑦᑎᐊᕈᓐᓇᕐᓂᐊᕐᒪᑕ ᐊᑭᓕᒃᓴᐃᑦ. ᐊᒻᒪᓗ ᑖᓐᓇ ᑭᖑᓪᓕᖅᐹᖅ ᐃᓱᒪᒃᓴᖅᓯᐅᕈᑎᒋᔭᒃᓴᐅᓚᐅᖅᑐᖅ 
ᒪᓕᒐᓕᐅᕐᕕᒻᒧᑦ ᒫᔾᔨ 2005-ᒥ ᐊᖏᖅᑕᐅᓚᐅᖅᑳᖅᑎᓪᓗᒍ ᑲᒥᓴᓇᒧᑦ. 
 
ᐊᒻᒪᓗ ᐱᖁᔭᒃᓴᖅ 43 ᐃᓚᓕᐅᔾᔨᓯᒪᔪᖅ $3,200,000-ᒥᓕᐊᖏᓐᓃᑦᑐᓂᒃ ᐅᖅᓱᐊᓗᓐᓂᒃ ᐸᐸᑕᐅᓯᒪᔪᓂᒃ 
ᔭᒐᑉᐸᓪᓗᐊᔪᑦ ᐱᕐᔪᓐᓂᒃᑯᑦ ᐊᒻᒪᓗ ᒥᒃᖠᕙᓪᓕᐊᓂᒃᑯᑦ. ᐊᑕᐅᓯᐅᓐᖏᑦᑐᒥᑦ ᒥᓂᔅᑕ ᐊᐱᕆᖃᑦᑕᓚᐅᖅᑕᕗᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᖃᓄᖅ ᑕᒪᒃᑯᐊ ᒐᕙᒪᒃᑯᑦ ᐱᔾᔪᑉᐸᓪᓕᐊᔪᑦ ᐊᒻᒪᓗ ᒥᒃᖠᕙᓪᓕᐊᔪᑦ ᐅᖅᓱᐊᓗᐃᑦ ᖃᓄᖅ 
ᓇᓗᓇᐃᖅᑕᐅᖃᑦᑕᕐᒪᖔᖏᓐᓂᑦ ᐊᒻᒪᓗ ᖃᓄᖅ ᑮᓇᐅᔭᑎᒍᑦ ᔭᒐᐃᔾᔪᑎᒋᔭᐅᕙᓪᓕᐊᖃᑦᑕᕐᒪᖔᑦ.  
 
ᑲᑎᒪᔩᑦ ᐅᖃᐅᔾᔪᖅᑕᐅᓚᐅᖅᓯᒪᔪᑦ ᐅᖅᓱᐊᓘᑉ ᑎᔾᔪᖅᐸᓪᓕᐊᓂᖓ ᒥᒃᖠᕙᓪᓕᐊᓂᖓᓗ ᑕᐃᒫᑐᐃᓐᓇᖅ 
ᐱᐅᓯᖃᕐᒪᑦ ᓇᓂᓕᒫᖅ. ᑲᑎᒪᔨᕋᓛᓪᓗ ᖁᕕᐊᓱᓚᐅᖅᖢᑎᑦ ᒥᓂᔅᑕ ᐊᖏᖅᓯᒪᑦᑎᐊᕐᒪᑦ ᐊᒻᒪᓗ 
ᑐᓴᐅᒪᑎᑦᑎᓂᐊᕐᓂᕋᖅᖢᓂ ᑕᒪᑐᒪ ᒥᒃᓵᓄᑦ, ᐊᒻᒪᓗ ᖃᐃᑦᑎᓂᐊᕐᓂᕋᓚᐅᖅᖢᓂ ᓄᓇᓖᑦ 
ᐊᒡᒍᖅᑐᖅᓯᒪᔪᓂᑦ ᑎᔾᔪᖅᐸᓪᓕᐊᔪᑦ ᐊᒻᒪᓗ ᒥᒃᖠᕙᓪᓕᐊᔪᑦ ᒥᒃᓵᓄᑦ. 
 
ᐃᒃᓯᕙᐅᑖᖅ, ᐊᑕᐅᓯᕐᒥᑦ ᐋᖅᑭᒋᐊᖅᓯᒍᒪᔪᒍᑦ ᑲᑎᒪᔨᕋᓛᖑᓪᓗᑕ ᐱᖁᔭᒃᓴᖅ 43-ᒧᑦ, ᒥᓂᔅᑕᒧᓪᓗ ᑕᐃᓐᓇ 
ᐋᖅᑭᒋᐊᕈᒪᔭᕗᑦ ᐊᖏᖅᑕᐅᓚᐅᖅᖢᓂ. 
 
ᓴᖅᑭᑕᐅᕐᖓᖅᑎᓪᓗᒋᑦ ᐱᖁᔭᒃᓴᖅ 43 ᐃᓚᓕᐅᔾᔨᓯᒪᓚᐅᖅᑐᑦ $105,756.57 ᐊᑐᖅᑐᐊᕈᑎᕕᓂᕐᓂᒃ 
ᐅᓈᓕᒃ ᖃᖓᑕᓲᖅᑎᖏᓐᓄᑦ ᑕᕝᕙᓐᖓᑦ ᓄᓇᕗᒻᒥ ᐱᓕᕆᕕᒻᒧᑦ ᐊᑐᖅᑐᐊᓂᕐᒧᑦ ᑯᐊᐳᕇᓴᒃᑯᓐᓄᑦ. 
ᑲᑎᒪᔨᕋᓛᖑᔪᑦ ᑐᑭᓯᐅᒪᔪᑦ ᑖᓐᓇ ᐊᑐᖅᑐᐊᕐᓂᐅᔪᖅ ᐊᖏᖅᑕᐅᓚᐅᖅᑐᖅ ᒫᔾᔨ 2002. ᐅᓄᕐᓂᖏᓪᓗ 
ᓯᕗᓪᓕᖅᐹᖅ $200,000. ᑕᐃᒪᐃᑦᑑᑎᓪᓗᒍ ᑖᒃᑯᐊ ᑲᑉᐹᓂᓐ ᑲᑕᓚᐅᖅᓯᒪᖕᒪᑕ ᑭᓯᐊᓂ 
ᑕᐃᒪᐃᑦᑑᒐᓗᐊᖅᑎᓪᓗᒍ ᑲᑎᒪᔨᕋᓛᑦ ᑐᑭᓯᑎᑕᐅᓚᐅᖅᑐᖅ ᑖᒃᑯᐊ ᑎᒥᓐᖑᖅᑎᑕᐅᓯᒪᔭᖏᑦ ᐊᑕᐅᓯᕐᒥᑦ 
ᐊᖏᔪᑯᔅᓱᖕᒥᑦ ᑳᓐᑐᕌᑖᖅᑎᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂ.  
 
ᑲᑎᒪᔨᕋᓛᖑᔪᑦ ᐃᓱᒪᓚᐅᖅᑐᑦ ᑖᒃᑯᐊ ᐊᑐᖅᑐᐊᕐᓂᐅᓚᐅᖅᑐᑦ ᖁᔭᓈᖅᑕᐅᔭᕆᐊᖃᖅᑐᒋᔭᐅᓇᑎᒃ ᑭᓯᐊᓂ 
ᐅᑎᖅᑎᑕᐅᓇᓱᒡᒐᓚᐅᕐᓗᓂ ᑭᓯᐊᓂ ᐊᔪᕐᓇᖅᐸᑦ ᐲᖅᑕᐅᓂᐊᕐᓂᕋᖅᑕᐅᓪᓗᓂ. ᒥᓂᔅᑕ 
ᐅᖃᖃᑎᒋᓚᐅᖅᑳᖅᖢᑎᒃᑯᑦ, ᐃᑲᔪᖅᓱᐃᓚᐅᖅᑐᒍᑦ. ᑖᒃᑯᐊ  

ᑮᓇᐅᔭᓕᕆᔨᒃᑯᑦ ᖃᐅᔨᓴᐃᒃᑲᓐᓂᖃᑦᑕᖁᓪᓗᒋᑦ ᐊᒻᒪᓗ ᑐᓐᓂᖅᑯᑎᖃᕐᓂᐊᖅᑎᓪᓗᒋᑦ ᑳᓐᑐᕌᓂᑦ ᒪᑯᓂᖓ 
ᓲᕐᓗ ᐋᓐᓂᐊᕕᓕᐊᕆᐊᖃᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᓐᓂ ᑐᐊᕕᕐᓇᑐᒃᑯᓪᓗ 
ᐊᐅᓪᓚᖅᑎᑕᐅᖃᑦᑕᕐᓂᖏᑦ.  
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᒋᐊᕈᑎᒃᑲ. ᐊᑐᓕᖁᔭᓕᐅᕈᒪᔪᒍᑦ ᐱᖁᔭᒃᓴᖅ 43, 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐊᖏᖅᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇ.ᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᓯᖏᓐᓂ ᒪᑐᐃᖅᓯᒋᐊᕈᑎᓂᑦ ᐅᖃᐅᓯᒃᓴᖅᑕᖃᖅᑲ? 
ᐅᖃᐅᓯᔅᓴᖅᑕᖃᓐᖏᒻᒪᑦ, ᑖᓐᓇ ᐊᑐᓃᖅᑕᕐᓗᒍ ᑲᒪᒋᓂᐊᕋᑦᑎᒃᑯ ᐱᖁᔭᒃᓴᖅ 43. ᐊᑭᓕᒃᓴᑐᖃᐃᑦ ᐊᑭᓕᒃᓴᓪᓗ 
ᐲᖅᑕᐅᓂᖏᑦᑕ ᐱᖁᔭᕐᔪᐊᖅ 2008-2009. ᑎᑎᕋᖅᑕᐅᑲᓐᓂᖅᓯᒪᔪᖅ. ᐅᐃᒍᖓᓄᑦ ᐃᓚᖓ 1. ᐲᖅᑕᐅᓂᖏᑦ 
ᐱᖁᑎᓪᓚᕇᑦ ᐅᖅᓱᐊᓗᐃᑦ ᔭᒐᑕᐅᔪᑦ ᑎᔾᔪᕐᓂᒃᑯᑦ ᒥᒃᖠᕚᓪᓕᕐᓂᒃᑯᓪᓗ. $3,203,797.12. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 1-ᒧᑦ ᐅᑎᕐᓗᑕ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓄᑦ 2. ᐱᖁᑎᓪᓚᕇᑦ ᐲᖅᑕᐅᓂᖏᓂᑦ ᓂᐅᕐᕈᑎᒃᓴᐃᑦ ᓴᓇᓐᖑᐊᒐᑦ 
ᑎᑎᕋᐅᔭᖅᓯᒪᔪᓪᓗ ᓱᒃᑯᑕᐅᓂᖏᓐᓄᑦ ᔭᒐᐅᑎᖏᓐᓄᑦ, ᐊᑭᑭᒡᓕᒋᐊᖅᑕᐅᓂᖏᓄᓪᓗ. ᑲᑎᓕᒫᕐᓗᒋᑦ 
$210,185.00. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᓕᒃ 2 ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓄᑦ 3. ᐅᐃᒍᖓ 3. ᐊᑭᓕᖅᓴᐃᑦ ᐲᖅᑕᐅᓂᖏᑦ ᐊᕙᑕᖅ ᓂᐅᕕᕐᕕᒃ. 
$50,537.71. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3 ᐱᖁᔭᒃᓴᐅᑉ ᐃᓗᐊᓂ ᐊᖏᖅᐱᐅᓯᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᖁᔭᒃᓴᖅ 43 ᐃᓗᐃᒃᑲᖓᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᒪᓕᒃᖢᒍ 62(2), ᐱᖁᔭᒃᓴᖅ 43 ᐱᖓᔪᐊᓐᓄᑦ ᐅᖃᓕᒫᖅᑕᐅᔪᓐᓇᓯᖕᒪᑦ 
ᑲᑎᒪᔾᔪᑎᒃᓴᓅᖅᑕᐅᓗᓂ ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᔭᓐᓇᒦᒃ. ᑕᕝᕗᖓᖅᓯᒪᖅᑲᐅᒐᔅᓯ ᒥᔅᑕ ᐊᕿᐊᕈᖅ ᐊᒻᒪᓗ ᒥᔅᑕ 
ᒫ. ᐅᖃᐅᓯᔅᓴᖃᕈᕕᑦ ᒥᓂᔅᑕ ᓂᓪᓕᖅᑎᑲᐃᓐᓇᕈᓐᓇᕆᕙᒋᑦ. ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᕈᒪᑐᐃᓐᓇᖅᖢᖓ ᑖᒃᑯᓂᖓ ᑲᑎᒪᔨᕋᓛᓂᑦ. ᐊᓯᐊᓂᑦ 
ᐅᖃᐅᓯᒃᓴᖃᓗᐊᓐᖏᖦᖢᖓ. ᐊᓂᒍᖅᑐᐊᓐᓅᖕᒪᑦ ᐊᓕᐊᓇᐃᑦ. ᒐᕙᒪᒍᕐᓂᐊᓵᖅᑐᓄᑦ 
ᐸᕐᓇᒃᓯᒪᑦᑎᐊᕐᓂᐊᖅᑐᐊᓘᓕᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ ᐸᕐᓇᒃᓯᒪᑦᑎᐊᓂᐊᖅᐳᒍᑦ. ᑖᓐᓇ ᐱᓕᕆᐊᕆᓂᐊᓕᕐᒥᒐᑦᑎᒍ ᐱᖁᔭᒃᓴᖅ ᓈᓴᐅᑎᓕᒃ 
20-ᒥᒃ. ᐱᖁᔭᒃᓴᖅ 20. ᒥᔅᑕ ᓇᑦᑎᖅ.  
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᓴᖅ 20-ᖃᐃ ᐱᒋᐊᓚᐅᙱᑎᓪᓗᒍ 
ᐃᓐᓇ ᐃᓕᑕᕆᔪᒪᑉᓗᒍ ᓄᓕᐊᕌᐱᒐ ᑕᕝᕙᓃᒻᒪᑦ ᑐᙵᓱᑦᑎᒃᑕᐅᖁᓪᓗᒍ, ᓂᖏᐅᕆᔭᐅᔪᖅ 9-ᓄᑦ, 
ᐊᓈᓇᒋᔭᐅᓪᓗᓂ 6-ᒧᑦ, ᖁᕕᐊᒋᓪᓚᕆᒃᑕᕋ ᓄᓕᐊᕆᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᕐᕕᒻᒧᑦ.  
 
ᐊᒻᒪ ᑖᓐᓇ ᐊᐱᕆᔪᒪᓕᕆᕙᕋ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨ ᒥᓂᔅᑕᐅᔪᖅ ᐊᑭᓱᒃ 
ᒪᑐᐃᖅᓯᔾᔪᑎᒥᓂᒃ ᐅᖃᓪᓚᖁᓪᓗᒍ. ᒥᓂᔅᑕ ᐊᑭᓱᒃ.  
 
ᒪᓕᒐᒃᓴᖅ 20 - ᐃᕐᓂᓱᔅᓰᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᑎᒪᔨᕋᓛᑦ 
ᓵᖓᓐᓃᑦᑐᓐᓇᕋᒪ ᐅᖃᐅᓯᕆᓂᐊᖅᖢᒍ ᐱᖁᔭᒃᓴᖅ 20, ᐃᕐᓂᓱᒃᓰᔩᑦ ᐱᖁᔭᕐᔪᐊᖅ.  
 
ᓄᓇᕗᒻᒥᐅᒃ ᓇᓖᕌᕐᕕᒃᓴᖃᖅᑎᑦᑎᔪᖅ ᓇᓂ ᐃᕐᓂᖃᑦᑕᕐᓂᐊᕐᒪᖔᖏᑦ ᐊᖏᕐᕋᒥ ᐅᕝᕙᓘᓐᓃᑦ ᓇᒥᑐᐃᓐᓇᖅ. 
ᐃᕐᓂᓱᒃᓰᔩᑦ ᐃᓕᓐᓂᐊᖅᑎᑕᐅᓂᖓᑦ ᐱᕈᖅᐸᓪᓕᐊᑎᓪᓗᒋᑦ ᓇᓖᕌᕐᕕᒃᓴᖃᕈᓐᓇᕐᓂᐊᓕᖅᑐᑦ ᓄᓇᕗᒻᒥᐅᑦ. 
ᐃᕐᓂᓱᒃᓰᔨᒥᒃ ᐊᑐᕈᒪᓂᐊᕐᒪᖔᑦ ᐅᕝᕙᓘᓐᓃᑦ ᐋᓐᓂᐊᕕᖕᒥ ᓘᒃᑖᖃᐅᖅᑐᓂ ᐋᓐᓂᐊᓯᐅᖅᑎᖃᐅᖅᑐᓂᓗ. ᑖᒃᑯᐊ 
ᐃᓗᐊᓂ ᐱᖁᔭᕐᔪᐊᑉ ᐃᓗᐊᓃᑦᑐᑦ ᑭᒡᓕᖃᖅᑎᑦᑎᙱᑦᑐᑦ ᑕᒪᑐᒥᖓ ᓇᓖᕌᕐᕕᒃᓴᖃᖅᑎᑦᑎᓂᕐᒥᒃ.  
 
ᐃᕐᓂᓱᒃᓰᓂᖅ ᓄᑖᖑᙱᑦᑐᖅ ᐃᓄᖕᓄᑦ. ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᔩᑦ ᑕᐃᒪᙵᓕᒫᖅ 
ᐃᑲᔪᕐᓂᖃᓪᓚᕆᖃᑦᑕᓚᐅᖅᓯᒪᔪᑦ ᓄᓇᑦᑎᓐᓄᑦ. ᐃᓕᓐᓂᐊᖅᓯᒪᔪᑦ ᐃᓕᓐᓂᐊᖅᑎᑦᑎᓯᒪᔪᑦ ᐃᑲᔪᖅᓯᒪᔪᑦ 
ᑲᒪᖃᑦᑕᖅᓯᒪᔪᓪᓗ ᐃᕐᓂᓱᒃᑐᓂᒃ ᐊᒻᒪᓗ ᐊᒫᒪᒃᑎᑦᑎᓂᕐᒥᒃ ᐊᒻᒪᓗ ᑲᒪᒋᔭᖃᑦᑎᐊᕐᓂᕐᒥᒃ ᐃᓅᓯᒪᓕᖅᑎᓪᓗᒋᑦ. 
ᐱᕐᔪᐊᖑᔪᑦ ᑖᒃᑯᐊ ᐃᓕᓴᕆᒍᑦᑎᒃᑯᑦ ᐃᑲᔪᕐᓂᖃᓪᓚᕆᒃᑐᓪᓚᕆᐊᓘᓯᒪᖕᒪᑕ ᐃᕐᓂᓱᒃᓰᓂᐅᑉ ᐱᔾᔪᓯᖏᓐᓂᒃ.  
 
ᐃᓕᓴᕆᓯᒪᔭᕗᑦ ᐃᓄᐃᑦ ᐃᕐᓂᓱᒃᓰᖃᑦᑕᕈᓯᖏᑦ ᐱᖅᑯᓯᑐᖃᑦᑎᓐᓄᑦ ᐃᓚᒋᔭᐅᓪᓚᕆᖕᒪᑦ ᓄᓇᕗᒻᒥ ᐊᒻᒪᓗ 
ᖃᐅᔨᒪᑦᑎᐊᖅᓯᒪᓪᓗᑎᒃ ᓯᕗᓂᒃᓴᒧᓪᓗ ᑕᒪᒃᑯᐊ ᐊᑐᖅᑕᐅᖏᓐᓇᕆᐊᖃᖅᖢᑎᒃ.  
 
ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᓪᓗᒥᐅᓕᖅᑐᑦ ᐅᓄᖅᑐᑦ ᓄᓇᕗᒻᒥᐅᑦ ᐊᐅᓪᓚᖃᑦᑕᕆᐊᖃᖅᓯᒪᔪᑦ 
ᐃᕐᓂᔭᖅᑐᖅᖢᑎᒃ ᐊᑯᓂᐊᓗᒡᓗ ᐊᐅᓪᓚᖅᓯᒪᖃᑦᑕᖅᖢᑎᒃ. ᐃᕐᓂᓱᒃᓰᔨᓂᒃ ᐊᔪᙱᓐᓂᖃᑦᑎᐊᖅᑐᓂᒃ 
ᓴᖅᑭᑦᑎᔭᕆᐊᖃᖅᑐᒍᑦ ᒪᑭᒪᑎᑦᑎᑦᑎᐊᖅᑐᒥᒃ ᑲᒪᑦᑎᐊᕐᓂᕐᒥᒃ ᐊᒻᒪᓗ ᐊᕐᓇᐃᑦ ᓄᓇᓕᖕᓂ ᓄᓇᓕᖁᑎᒥᖕᓂ 
ᐊᖏᕐᕋᖅᓯᒪᓗᑎᒃ ᐃᕐᓂᖃᑦᑕᖁᓪᓗᒋᑦ.  
 
ᐃᒃᓯᕙᐅᑖᖅ, ᐅᓇ ᐱᖁᔭᕐᔪᐊᖅ ᐊᖅᑯᑎᒋᓗᒍ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᓂᖅ ᐊᒻᒪᓗ ᖃᐅᔨᒪᓂᖏᑦ 
ᐃᓚᓕᐅᔾᔭᐅᓂᐊᖅᑐᑦ ᐅᓪᓗᒥ ᐊᑐᖅᑕᐅᓕᖅᑐᓄᑦ ᐃᕐᓂᓱᒃᓰᓂᐅᑉ ᐃᓕᓐᓂᐊᕈᑎᒃᓴᓕᐊᕆᓯᒪᔭᖏᓐᓂᒃ ᓄᓇᕗᒻᒥ 
ᐊᒻᒪᓗ ᐱᔨᑦᑎᕈᑎᓂᒃ ᓄᓇᕗᒻᒥᐅᓄᑦ. ᐃᕐᓂᓱᒃᓰᔨᐅᓂᕐᒧᑦ ᐃᓕᓐᓂᐊᕈᑏᑦ ᓴᖅᑭᔮᖅᑎᑕᐅᓂᐊᖅᑐᑦ ᓄᓇᕘᒥ 
ᓯᓚᑦᑐᖅᓴᕐᕕᒡᔪᐊᕐᒥ. ᐱᖅᑯᓯᑐᖃᐃᑦ ᐅᓪᓗᒥᓗ ᐊᑐᖅᑕᐅᓕᖅᑐᑦ ᖃᐅᔨᒪᔭᑦ ᐃᓕᓐᓂᐊᕈᑎᒋᔭᐅᓗᑎᒃ.  
 
ᑖᓐᓇ ᐱᖁᔭᕐᔪᐊᖅ ᓴᖅᑭᔮᖅᑎᑦᑎᕗᖅ ᐊᖏᖅᓯᒪᑦᑎᐊᕐᓂᑦᑎᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᓕᕆᐊᓐᖑᖅᑎᑦᓯᒪᔭᑦᑎᒍᑦ ᐱᔨᑦᑎᕈᑎᓄᓪᓗ ᓄᓇᕗᒻᒧᑦ ᓴᖅᑭᔮᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᓂᓪᓕᐅᑎᒃᓴᖃᕆᕚ? ᐊᑏ, ᒥᔅᑕ ᓯᒪᐃᓚᒃ.  
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ ᕿᒥᕐᕈᓇᒍᓐᓇᖅᓯᒪᔪᑦ ᐱᖁᔭᒃᓴᖅ 20-ᒥᒃ ᐊᒻᒪᓗ ᖁᕕᐊᓱᒃᖢᖓ ᐅᓪᓗᒥ 
ᓂᓪᓕᐅᑎᒋᔪᓐᓇᕋᒃᑯ ᐃᕐᓂᓱᒃᓰᔩᒃ ᐱᖁᔭᕐᔪᐊᖓᑦ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐃᑲᔪᖅᓱᐃᓯᒪᓪᓚᕆᒃᑐᖅ 
ᑖᔅᓱᒪ ᐱᖁᔭᒃᓴᐅᑉ ᑐᑭᖓᓂᒃ. ᐃᕐᓂᓱᒃᓰᔩᑦ ᐱᖁᔭᕐᔪᐊᖓᑦ ᐊᑐᖅᑕᐅᓗᓂ ᑲᒪᒋᔭᐅᑦᑎᐊᕐᓂᐊᖅᑐᖅ ᐱᔨᑦᑎᕈᑏᓪᓗ 
ᓄᓇᓕᖕᓄᑦ ᖃᓂᒡᓕᕚᓪᓕᖅᑎᑕᐅᓂᐊᖅᖢᑎᒃ. ᑕᒪᓐᓇ ᐊᑯᓂᐊᓗᒃ ᑐᒃᓯᕌᕆᔭᐅᓯᒪᓕᕐᒪᑦ ᐃᓚᒌᓄᑦ ᓄᓇᓕᖕᓄᓪᓗ.  
 
ᐃᒃᓯᕙᐅᑖᖅ, ᐊᕐᕌᒍᒐᓴᐅᓕᖅᑐᓄᑦ ᓇᔾᔨᔪᑦ ᐊᐅᓪᓚᖃᑦᑕᕆᐊᖃᖅᓯᒪᓕᖅᑐᑦ ᐊᖏᕐᕋᒥᖕᓂᒃ ᕿᒪᐃᓪᓗᑎᒡᓗ 
ᐃᓚᒥᖕᓂᒃ ᐱᓇᓱᐊᕈᓯᒐᓵᓗᖕᓄᑦ ᐃᕐᓂᓚᐅᙱᓐᓂᕐᒥᓂ. ᑐᑦᑕᕐᕕᖕᒧᑦ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ 
ᐊᐅᓪᓚᖅᑎᑕᐅᖃᑦᑕᕆᐊᓖᑦ ᐃᕐᓂᔭᖅᑐᖅᖢᑎᒃ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᐱᔨᑦᑎᖅᑎᓂᒃ ᐱᑕᖃᙱᓐᓂᖓ 
ᐱᔾᔪᑎᒋᓪᓗᒍ. ᑕᐃᒪᐃᒃᑲᓗᐊᖅᑎᓪᓗᒍ ᒪᑯᐊ ᓇᔾᔨᔪᑦ ᐃᓚᒌᓪᓗ ᐊᒃᓱᕉᓴᒃᑎᑕᐅᖃᑦᑕᖅᑐᑦ 
ᐱᓇᐃᓗᑕᐅᑎᑦᑎᓪᓗᑎᒡᓗ ᖁᕕᐊᓇᖅᑑᓇᔭᓐᖑᐊᕋᓗᐊᖅᖢᓂ ᐃᓚᑖᕐᓂᐊᓕᕋᒥᒃ ᓄᓇᓖᑦ ᐊᒻᒪᓗ ᐱᖅᑯᓯᖏᑦ. 
 
ᐊᑕᐅᓯᐅᖏᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᓴᖅᑭᑦᑎᓯᒪᓕᖅᑐᑦ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ 
ᐃᕐᓂᓱᒃᓰᔨᓂᒃ ᑲᒪᔨᓂᒡᓗ ᐊᒻᒪᓗ ᓴᖅᑭᔮᖅᑎᑦᑎᒃᑲᓐᓂᓕᕐᓗᑎᒃ ᑕᒪᒃᑯᓄᖓ ᑐᕌᖓᔪᓂᒃ ᓄᓇᕗᑦ ᐃᓗᐊᓂ 
ᐱᖁᔭᕐᔪᐊᖅ ᐊᑐᓕᖅᑎᑕᐅᒃᐸᑦ ᐃᕐᓂᓱᒃᓰᔩᑦ ᐱᖁᔭᕐᔪᐊᖓ ᐃᕐᓂᓱᒃᓰᔨᓂᒃ ᒪᓕᒐᖅᑎᒍᑦ ᐃᓕᓴᕆᔭᐅᓯᒪᔪᓂᒃ 
ᐃᓚᓕᐅᔾᔨᑎᑦᑎᓂᐊᖅᑐᑦ ᑐᙵᕕᐊᖃᕐᓗᑎᒃ ᐃᓅᓕᓴᐃᔨᐅᖃᑦᑕᖅᑐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᕿᒥᕐᕈᓇᓚᐅᖅᐳᑦ ᐱᖁᔭᒃᓴᖅ 20ᒥ, ᐊᒻᒪᓗ ᓂᓪᓕᕐᕕᐅᖃᑦᑕᓚᐅᖅᖢᑕ 
ᐊᒃᑐᖅᑕᐅᖃᑦᑕᖅᑐᓂ ᐃᓚᓕᐅᖦᖢᒋᑦ ᓄᓇᕘᒻᒥ ᐃᕐᓂᓱᒃᓰᔩᑦ ᑲᑐᔾᔨᖃᑎᒌᑦ ᓄᓇᕗᑦ ᑐᙵᕕᒃᑯᑦ ᐊᒻᒪᓗ 
ᐃᕐᓂᓱᒃᓰᓂᖅ ᐃᓄᐃᑦ ᐃᕐᓂᓱᒃᓰᔩᑦ ᑲᑐᔾᔨᖃᑎᒌᖏᑦ ᑲᓇᑕᓕᒫᒥ ᖃᓪᓗᓈᖑᖏᑦᑐᑦ ᑎᒥᖁᑎᖏᑦᑎᒎᖅᖢᑎᒃ. 
ᑕᐃᒃᑯᐊ ᓂᓪᓕᐅᑎᒋᔭᐅᔪᑦ ᐱᓯᒪᓕᖅᑕᕗᑦ ᐊᒻᒪᓗ ᓴᖅᑭᑕᐅᓚᐅᖅᖢᑎᒃ ᒪᓕᒐᓕᐅᕐᕕᖕᒧᑦ ᑕᒪᑐᒪᓂ.  

ᕿᒥᕐᕈᓇᓚᐅᖅᖢᑎᒃ ᑲᑎᒪᔨᕋᓛᑦ ᐊᑕᐅᓯᐅᖏᑦᑐᓂᒃ ᐃᓱᒫᓗᑎᖃᓚᐅᖅᑐᑦ ᐱᖁᔭᒃᓴᖅ 20-ᓕᕆᔪᓂᒃ ᐊᒻᒪᓗ 
ᑕᒪᒃᑯᐊ ᑲᒪᒋᔭᐅᔪᒪᓚᐅᖅᖢᑎᒃ ᒪᓕᒐᙳᖅᑎᑕᐅᓪᓚᕆᓚᐅᖏᓐᓂᖓᓂ ᐱᓗᐊᖅᖢᒍ ᐃᒃᓯᕙᐅᑖᖅ.  
 
ᑲᑎᒪᔨᕋᓛᑦ ᐃᓱᒪᖃᓚᐅᖅᓯᒪᔪᑦ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᔩᑦ ᖃᐅᔨᒪᓂᖏᑦ ᐃᓕᐅᖃᖅᑕᐅᔭᕆᐊᓖᑦ 
ᐊᑐᐊᒐᓄᑦ ᐱᐅᓯᕆᔭᐅᖃᑦᑕᖅᑐᓄᑦ ᐱᖁᔭᕐᔪᐊᓄᓪᓗ ᑕᒪᓐᓇ ᐃᕐᓂᓱᒃᓰᓂᖅ ᐱᔾᔪᑎᒋᓪᓗᒍ. 
 
ᐱᒋᐊᓕᓵᖅᑲᐅᑎᓪᓗᑕ ᐃᓱᒪᖃᓚᐅᖅᓯᒪᔪᒍᑦ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᔩᑦ ᑭᓲᖕᒪᖔᖏᑦ 
ᑐᑭᑖᖅᑎᑕᐅᓂᖅᓴᐅᔭᕆᐊᓖᑦ ᓴᖅᑭᑕᐅᓗᑎᒡᓗ ᐱᖁᔭᕐᔪᐊᑉ ᐃᓗᐊᒍᑦ. ᑕᒪᓐᓇ ᑕᑯᓐᓇᖅᖢᑎᒃᑯᑦ ᑲᑎᒪᔨᕋᓛᑦ 
ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᖏᑦ ᑐᑭᓯᓇᓪᓚᕆᓚᐅᖏᑦᑐᑦ ᑭᓱᓂᒃ ᐱᔾᔪᑎᖃᕐᓗᑎᒃ 
ᐃᓗᓪᓕᖅᓱᖅᑕᐅᓂᐊᕐᒪᖔᑦ ᐱᕐᔪᐊᒻᒪᕆᐊᓘᒐᓗᐊᖅᑎᓪᓗᒍ ᐱᖅᑯᓯᑦᑎᓐᓄᑦ ᐊᒻᒪᓗ ᒪᑭᒪᐅᑎᑦᑎᓐᓄᑦ ᓄᓇᕗᒻᒥ. 
 
ᑲᑎᒪᔨᕋᓛᑦ ᑕᐃᒪᐃᓐᓂᖓᓄᑦ ᐋᖅᑭᒋᐊᕈᑎᓂᒃ ᐊᑕᐅᓯᐅᖏᑦᑐᓂᒃ ᐃᑲᔪᖅᓱᐃᓚᐅᖅᑐᑦ ᑕᒪᒃᑯᐊ 
ᐱᖅᑯᓯᑐᖃᖅᑎᒍᑦ ᐃᕐᓂᓱᒃᓰᓂᕐᒧᑦ ᖃᐅᔨᒪᔮᑦ ᐃᓕᐅᖃᖅᑕᐅᓂᐊᕐᒪᑕ ᐃᓕᓐᓂᐊᖅᑎᑕᐅᕙᓪᓕᐊᓕᖅᐸᑕ 
ᓄᓇᕗᒻᒥᐅᑕᐃᑦ ᐃᕐᓂᓱᒃᓰᔩᑦ ᓇᓗᓇᐃᒃᑯᑦᑎᖅᓯᒪᔪᑦ. ᑲᑎᒪᔨᕋᓛᑦ ᐊᑕᐅᓯᐅᖏᑦᑐᓂᒃ ᑐᓴᖅᑎᑕᐅᖃᑦᑕᓚᐅᕐᒥᔪᑦ 
ᓲᕐᓗ ᐊᐱᖅᓱᖅᑕᐅᖃᑦᑕᓚᐅᖅᑐᑦ ᐊᔾᔨᓕᐅᖅᑕᐅᓪᓗᑎᒡᓗ ᐃᓐᓇᐃᑦ ᐱᖅᑯᓯᑐᖃᖅᑎᒍᑦ ᐃᕐᓂᓱᒃᓰᓂᖅ 
ᐱᔾᔪᑎᒋᔭᐅᓪᓗᒍ ᐸᐃᑉᐹᓄᑦ ᑎᑎᕋᖅᑕᐅᓪᓗᑎᒃ ᐊᒻᒪᓗ ᐃᓕᓐᓂᐊᕈᑎᒃᓴᓕᐊᕆᔭᐅᓪᓗᑎᒃ, ᐊᒻᒪᓗ ᑕᒪᓐᓇ 
ᐃᑲᔪᖅᓱᓪᓚᕆᒃᑕᐅᓪᓚᕆᓚᐅᖅᖢᓂ ᑲᑎᒪᔨᕋᓛᓄᑦ. ᑲᑎᒪᔨᕋᓛᑦ ᐃᓕᓴᖅᓯᓚᐅᕐᒥᔪᑦ ᓯᕗᓂᒃᓴᑦᑎᓐᓂ 
ᐱᖁᔭᕐᔪᐊᒃᑲᓐᓂᕐᓂᑦ ᓴᖅᑭᑦᑎᔭᕆᐊᖃᕐᓂᐊᖅᑐᒍᑦ ᑐᑭᓯᓇᖅᓯᓂᐊᕐᒪᑕ ᖃᓄᐃᑦᑐᓪᓚᕆᖕᓂ 
ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᔩᑦ.  
 
ᐊᒻᒪᓗ ᑲᑎᒪᔨᕌᓛᑦ ᐃᓱᒫᓘᑎᖃᓚᐅᕐᒥᔪᑦ ᓄᓇᕘᒻᒥ ᐃᕐᓂᓱᒃᓰᔩᑦ ᓴᐳᒻᒥᐅᓯᖅᑕᐅᓯᒪᓐᖏᓗᐊᕐᓂᖏᑦ 
ᓇᓪᓕᐅᒃᑯᒫᑎᒍᑦ. ᖁᕕᐊᓱᓚᐅᖅᑐᒍᑦ ᑲᑎᒪᔨᕌᓛᑦ ᐊᑐᓕᖁᔭᓕᐊᖏᑦ ᑕᒪᑐᒧᖔᖅᑐᑦ ᐱᔾᔪᑕᐅᓪᓗᑎᒃ 
ᐋᖅᑭᒋᐊᖅᑕᐅᓚᐅᖅᑐᑦ ᐱᖁᔭᒃᓴᖅ ᑐᑭᓯᓇᖅᓯᓂᖅᓴᐅᓂᐊᕐᒪᑦ ᓇᓪᓕᐅᒃᑯᒫᖅᑕᐅᓯᒪᓂᕐᒧᑦ ᖃᓄᐃᑦᑐᓂᒃ 
ᐃᓗᓕᖃᕐᓂᐊᕐᒪᖔᑦ. 
 
ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᓇᓗᓇᐃᖅᓯᕕᐅᒐᒥᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ 
ᑖᒃᑯᐊ ᓇᓗᓇᐃᒃᑯᑦᑎᖅᑕᐅᓯᒪᔪᑦ ᐃᕐᓂᓱᒃᓰᔩᑦ ᐃᖅᑲᓇᐃᔭᖅᑎᑖᕆᔭᐅᓂᐊᕐᓂᖏᑦ ᒐᕙᒪᒃᑯᓐᓄᑦ ᐊᒻᒪᓗ 
ᓇᓪᓕᐅᒃᑯᒫᑦ ᐊᑭᓕᖅᓱᖅᑕᐅᓗᑎᒃ ᒐᕙᒪᒃᑯᓐᓄᑦ ᑕᐃᒫᑐᐃᓐᓇᖅ ᐊᓯᖏᑦᑎᑐᑦ ᐃᓅᓕᓴᐃᔨᑎᑐᑦ. 
 
ᐊᒻᒪᓗ ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᒪᔭᕆᐊᖃᕐᒥᔪᒍᑦ ᐃᕐᓂᓱᒃᓰᔩᑦ ᐱᖁᔭᕐᔪᐊᖓᑦ 
ᓇᓗᓇᐃᒃᑯᓯᖅᑕᐅᒍᓐᓇᕋᔭᖏᑦᑐᑦ ᐃᒻᒥᒃᑰᖅᑐᓄᑦ ᑕᐃᒫᑐᐃᓐᓇᖅ ᓚᐃᓴᑖᖅᑎᑕᐅᖃᑦᑕᕐᒪᑕ ᓘᒃᑖᑦ ᓇᖕᒥᓂᖅ 
ᓇᓪᓕᐅᒃᑯᒫᓂᒃ ᐊᑭᓕᖅᓱᐃᖃᑦᑕᕆᐊᖃᕐᓂᐊᕐᒪᑕ ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᑦᑎᐊᕐᓗᑎᒃ ᐊᑎᓕᐅᖅᑕᐅᓂᐅᑉ 
ᐃᓚᒋᖕᒪᒍ. 
 
ᑭᖑᓪᓕᖅᐹᖅᓯᐅᕈᑎᒋᓪᓗᒍ ᑲᑎᒪᔨᕋᓛᑦ ᐊᔭᐅᖅᑐᐃᔪᑦ ᒐᕙᒪᒃᑯᓐᓂᒃ ᖃᐅᔨᓴᖅᑕᐅᖃᑦᑕᖁᓪᓗᒍ ᖃᓄᖅ 
ᐃᕐᓂᓱᒃᓰᓂᖅ ᐱᐅᓯᖃᕐᒪᖔᑦ ᓄᓇᕗᒻᒥ. ᐄ, ᑕᒪᓐᓇ ᖃᐅᔨᒪᐃᓐᓇᕆᐊᖃᕐᓂᐊᖅᑕᕗᑦ ᓇᔾᔨᔪᑦ ᐃᕐᓂᓱᒃᓰᔨᓂᒃ 
ᐊᑐᖃᑦᑕᕈᒪᓂᐊᕐᓂᖏᑦ ᓘᒃᑖᓂᒃ ᐊᑐᓐᖏᖔᕐᓗᑎᒃ ᐊᒻᒪᓗ ᐊᖏᕐᕋᒥᓂ ᐃᕐᓂᔪᓐᓇᕐᓗᓂ. 

ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᑲᑎᒪᔨᕋᓛᑦ ᖁᔭᓐᓇᒦᕈᒪᔪᑦ ᑕᐃᒃᑯᓂᖓ ᐃᓄᖕᓂᒃ ᐊᒃᓱᕉᓴᒃᖢᑎᒃ ᑖᔅᓱᒥᖓ 
ᐋᖅᑭᒃᓱᐃᓚᐅᖅᑐᓂᒃ ᐱᖁᔭᕐᔪᐊᕐᒥ.  
 
ᐊᒻᒪᓗ ᐱᓗᐊᕐᓗᒍ ᓇᐅᔭ ᐅᐃᓕᐊᒻᔅ ᑕᐃᓐᓇ ᑲᖏᖅᖠᓂᕐᒥᐅᑕᖅ, ᐃᓕᓴᕆᔪᒪᔭᕋ ᐊᒃᓱᐊᓗᒃ ᐃᑲᔪᕐᓂᖃᓚᐅᕐᒪᑦ.  
 
ᐊᒻᒪᓗ ᐃᓕᓴᕆᔪᒪᖕᒥᔭᕗᑦ ᑲᖏᕐᖠᓂᕐᒥ ᐃᕐᓂᓱᒃᓰᕕᒃ ᐊᒻᒪᓗ ᐃᑲᔪᖅᓱᐃᖃᑦᑕᕐᒪᑕ ᓄᓇᕗᒻᒥᐅᓂᒃ, 
ᐃᕐᓂᓱᒃᓰᕕᓕᕆᓂᕐᒥᒃ ᑲᒪᔨᐅᖃᑦᑕᕐᒪᑕ ᐃᑲᔪᖅᑎᐅᓪᓗᑎᒃ ᐊᒻᒪᓗ ᐃᕐᓂᓱᒃᓰᔨᐅᓪᓗᑎᒃ.  
 
ᑕᒪᔾᔭ ᒪᑐᐃᖅᓯᒋᐊᕈᑎᒃᑲ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᐱᖁᔭᒃᓴᒥᒃ ᐋᖅᑭᒋᐊᖅᓯᒪᑎᓪᓗᒍ 
ᑎᑎᕋᖅᑕᐅᒃᑲᓐᓂᖅᑎᓪᓗᒍ ᐊᒻᒪᓗ ᐊᑐᓕᖁᔭᓕᐅᕈᒪᓪᓗᑎᒃ, ᑖᓐᓇ ᑲᔪᓯᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕ ᐊᑭᓱᒃ, ᐃᖅᑲᓇᐃᔭᖅᑎᒥᒃ ᑕᐅᕗᖓ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ: ᐊᖏᖅᐹᑦ ᑖᓐᓇ ᑖᕙᓃᖃᑎᖃᕈᓐᓇᖁᓪᓗᒍ ᐃᖅᑲᓇᐃᔭᖅᑎᒥᓂᒃ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᑲᐃᓐᓇᒃᑭᑦ ᑖᒃᑯᐊ ᐃᓯᕋᓱᒃᑎᓪᓗᒋᑦ.  
 
ᒥᓂᔅᑕ, ᑖᒃᑯᐊ ᖃᐅᔨᒪᔭᐅᓂᐊᕐᒪᑕ ᑕᒫᓃᖃᑏᒃᑭᒃ ᑭᒃᑰᒻᒪᖔᑎᒃ ᐅᖃᐅᓯᕆᑲᐃᓐᓇᒃᑭᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᐸᓈᕐᔪᐊᖅ. ᑖᓐᓇ ᑕᓕᖅᐱᓐᓃᑦᑐᖅ ᒫᓐᑎ ᑲᓗ ᐊᒻᒪᓗ 
ᓴᐅᒥᓐᓃᑦᑐᖅ ᑕᐃᔮᓐ ᕙᒃᓚᓐ ᒪᓕᒐᓕᕆᔨᒃᑯᓃᙶᖅᑐᖅ ᐊᒻᒪᓗ ᑖᓐᓇ ᑐᑭᒧᐊᑦᑎᑦᓯᔨᖓᑦ ᑕᒪᒃᑯᓇᙵᑦ 
ᐱᓕᕆᐊᕆᕙᑦᑕᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖁᔭᑦᑎᓐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᒋᐊᓚᐅᙱᓂᑦᑎᓐᓂᒃ ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ 
ᐅᑯᐊ ᒪᓕᒃᖢᒋᑦ 77(1) 10 ᒥᓂᔅ ᐅᖃᓪᓚᒍᓐᓇᖅᑎᑕᐅᕗᓯ ᐊᒻᒪᓗᒃᑕᐅᖅ ᒪᓕᒡᓗᒋᑦ 77(2) ᒪᓕᒡᓗᒍ 
ᐃᒃᓯᕙᐅᑕᐅᑉ ᐃᓱᒪᖅᓱᕐᓂᕆᔭᖓ. ᒪᓕᒐᓕᐅᖅᑎᐅᖃᑕᐅᔪᖅ ᐊᑕᐅᓯᐊᙱᓪᓗᓂ ᐅᖃᓪᓚᒍᓐᓇᖅᑐᖅ 
ᑲᑎᒪᔾᔪᑕᐅᔪᒥᒃ ᑭᓯᐊᓂ ᐃᓘᓐᓇᑦᑎᐊᖏᑦ ᑲᑎᒪᔨᐅᖃᑕᐅᔪᑦ ᐅᖃᓪᓚᓚᐅᖅᑎᓪᓗᒋᑦ. ᑭᓱᑐᐃᓐᓇᕐᒧᑦ ᑐᕌᖓᔪᓄᑦ 
ᐅᖃᐅᓯᒃᓴᖅᑕᖃᖅᐹ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᔅᓲᔭᓚᐅᕐᒥᒐᑦᑎᒍ ᐱᔾᔪᑎᒋᓪᓗᒍ ᐃᓕᓴᕆᔭᐅᖁᓪᓗᒋᑦ 
ᐃᓄᐃᑦ ᐃᕐᓂᓱᒃᓰᕙᒃᑐᑦ. ᐃᓕᖅᑯᓯᑐᖃᕆᖕᒥᒻᒪᔾᔪᒃ, ᐊᓐᓂᕆᒻᒪᔾᔪᒃ ᐃᓄᐃᑦ, ᑖᓐᓇ ᐃᓕᖅᑯᓯᖅ ᐲᖅᑕᐅᖁᙱᖦᖢᒍ 
ᐊᒡᓛᑦ ᐃᕐᓂᓱᒋᐊᖅᑐᖅᐸᓚᐅᖅᑐᑦ ᑕᐃᒃᑯᐊ ᐃᓚᖏᒡᒎᖅ ᐊᖏᕐᕋᖏᓐᓂ ᓲᕐᓗ ᖁᕕᐊᓱᖃᑎᒌᒡᓗᑎᒃ ᖁᕕᐊᓇᕐᓗᒍ 
ᐃᓚᑎᒡᓗ ᐱᖃᑎᒋᓗᒋᑦ.  

ᑕᒪᓐᓇ ᐃᓕᖅᑯᓯᑐᖃᕐᒥᖕᓂᒃ ᐊᑐᖅᑕᐅᖁᔭᐅᖕᒪᑦ ᐊᓐᓂᕆᔭᐅᔾᔪᑎᒋᖕᒪᒍ ᓲᕐᓗ ᐅᖃᐅᓯᓕᕆᓚᐅᕋᑦᑕ 
ᑕᐃᒪᓐᓇᑐᑦᑕᐅᖅ ᐊᓐᓂᕆᔭᐅᔾᔪᑎᑎᒋᖕᒪᑦ ᐃᓕᓐᓂᐊᖅᑕᐅᖁᔭᐅᓪᓗᓂᓗ ᑖᔅᓱᒥᖓ ᐃᒃᓯᕙᐅᑕᐅᑉ 
ᐅᖃᐅᓯᕆᐱᓪᓚᖅᑲᐅᔭᖓ. ᐱᓕᕆᐊᕆᑯᑖᓚᐅᖅᖢᑎᒍ ᑐᑭᓯᓕᓚᐅᕋᑦᑕ ᐄᓛᒃ ᐅᓇ ᐱᖁᔭᖅᑖᕆᔭᕆᐊᖃᖅᑕᕗᑦ 
ᐊᒻᒪᓗ ᑲᔪᓯᑎᑕᐅᖁᓂᐊᖅᖢᑎᒍ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒫᓐᓇ ᑲᔪᓯᒋᐊᓚᐅᙱᓂᑦᑎᓐᓂ. 30 ᒥᓂᔅᒥᒃ ᓄᖅᑲᖓᓂᐊᖅᐳᒍᑦ. 30 
ᒥᓂᑦᓯ ᓈᑉᐸᑦ ᐅᑎᕐᓂᐊᖅᑯᓯ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:24ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 18:56ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑎᒪᔩᑦ ᐅᑎᕐᒥᒐᔅᓯ. ᐱᒋᐊᕈᓐᓇᖅᓯᒻᒥᒐᑦᑕ. ᑲᑎᒪᔩᑦ ᓇᓕᐊᑐᐃᓐᓇᖅ 
ᐅᖃᐅᓯᔅᓴᑐᐃᓐᓇᕐᒥᑦ ᐱᑕᖃᖅᐹ? ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑎᒃᑯᐊᑐᐃᓐᓇᓵᖅᑐᖓ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᐅᖃᐅᓯᕆᐊᕐᔪᒍᒪᓪᓗᒍ ᐊᒃᓱᕈᕐᓇᖅᑐᕐᔪᐊᕌᓘᓕᓚᐅᕐᒪᑦ, 
ᑕᐃᒃᑯᐊᓗ ᐃᓄᐃᑦ, ᐃᓄᓪᓚᕇᑦ ᐃᕐᓂᓱᒃᓰᔪᓐᓇᕐᓂᕐᒥᒃ ᖃᐅᔨᒪᔪᑦ ᑕᐃᒪᐅᒻᒪᑕ ᓱᓕ ᒫᓐᓇᒧᑦ ᑎᑭᑦᖢᒍ.  
ᑕᒪᑐᒥᖓ ᐃᓚᐅᔭᕆᐊᖃᕐᓂᖓᓂ ᓂᓪᓕᖃᑦᑕᓚᐅᖅᑐᑦ ᐅᕙᑦᑎᓐᓄᑦ ᑲᑎᒪᔨᕋᓛᖑᑎᓪᓗᑕ ᐊᒃᓱᐊᓗᒃ 
ᐊᑦᑐᐃᓂᖃᖃᑦᑕᓚᐅᕐᒪᑕ ᑖᓐᓇ ᓴᓇᔭᐅᓕᖅᑎᓪᓗᒍ. 
 
ᖁᔭᓐᓇᒦᕈᒪᓪᓚᕆᒃᑲᒃᑭᑦ ᐃᒫᒃ ᐆᒻᒪᑎᒻᒥᐅᑕᕆᔭᒥᓐᓂᒃ ᑕᐃᒫᒃ ᐱᓕᕆᖃᑕᐅᖃᑦᑕᖅᓯᒪᔪᑦ ᐃᓄᐃᑦ 
ᖃᐅᔨᒪᔭᑐᖃᖓᓂᑦ, ᐊᑐᖅᑕᑐᖃᖓᓂᓪᓗ ᐅᑭᓕᒍᑎᒍᓐᓇᖅᓯᓚᐅᕐᒪᑕ ᑕᒪᑐᒪᓂ ᑕᒪᓐᓇ ᐋᖅᑭᓱᖅᑕᐅᖃᑦᑕᑎᓪᓗᒍ 
ᐊᒻᒪᓗ ᐃᒫᒃ, ᐱᐅᔪᒻᒪᕆᐊᓘᓪᓗᓂ ᑖᓐᓇ ᒪᓕᒑᓗᒃ ᐱᓐᖏᑦᑑᒐᓗᐊᖅ ᓱᓕ ᓇᓗᓇᓐᖏᒻᒪᑦ ᓇᐅᒃᑯᑦ 
ᐃᓱᐃᔾᔪᑎᖃᓕᕐᓂᐊᕐᒥᔪᖅ. ᑕᒪᒃᑯᐊᓗ ᓇᓪᓕᐅᒃᑯᒫᒃᓴᐃᑦ ᐃᓱᒫᓗᓐᓇᖅᓯᓛᕆᓪᓗᑎᒃ ᖃᓄᖅ ᑕᒪᓐᓇ 
ᐃᑲᔪᖅᑎᒌᑦᑎᐊᕐᓂᕐᒧᑦ ᐃᓕᓐᓂᐊᖅᓯᒪᔪᐊᓗᐃᓪᓗ ᐃᕐᓂᓱᒃᓰᓂᕐᒧᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐊᒻᒪᓗ 
ᖃᐅᔨᒪᓇᓱᐊᕐᓂᒃᑯᑦ ᓴᕆᒪᒋᐅᖅᓴᓂᒃᑯᓪᓗ ᐃᓕᓐᓂᐊᖃᑦᑕᕐᒥᔪᐃᑦ ᐃᕐᓂᓱᒃᓰᓂᖅ ᐱᓪᓗᒍ, ᐱᓕᕆᖃᑕᐅᓯᒪᓪᓗᑎᒃ 
ᐊᔪᓐᖏᒍᑎᑖᖅᑐᑎᓪᓗ ᑖᒃᑯᐊ.  
 
ᐃᒫᒃ ᓴᕆᒪᔪᑦᑎᐊᑯᓘᓪᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᕐᓂᓱᒃᓰᓂᕐᒧᑦ 
ᐊᔪᕐᓇᑦᑎᐊᒻᒪᕆᐱᓪᓚᖃᑦᑕᓕᓚᐅᖅᑎᓪᓗᒋᑦ ᓲᕐᓗ ᓯᕗᓂᑦᑎᓐᓄᑦ ᐊᑕᐅᑦᑎᒃᑰᓕᖅᐸᓪᓕᐊᔫᔭᕈᑎᒃᓴᕆᒻᒪᒍ ᑖᓐᓇ 
ᒪᓕᒐᒃᓴᖅ. ᓲᕐᓗ ᐊᓪᓗᕆᐊᕈᑎᓪᓚᕆᐅᒻᒪᑦ ᑕᒪᓐᓇ ᐱᓪᓗᒍ ᐃᓄᐃᓪᓗ ᐅᐱᒋᔭᐅᖃᑦᑕᕐᓂᖏᑦ ᒪᓕᒐᑎᒍᓪᓘᓐᓃᑦ 
ᐅᓪᓗᒥᐅᓕᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐱᒋᔭᐅᖃᑦᑕᓕᕐᒪᑦ.  
 
ᑕᒪᓐᓇ ᖁᕕᐊᓲᑎᒋᒐᒃᑯ ᓂᓪᓕᐊᕐᔫᑎᒋᔪᒪᖅᑲᐅᔭᕋ. ᓇᓗᓇᓐᖏᑦᑐᖅ ᐱᐅᔪᓪᓚᕆᑯᓘᓐᖏᑦᑑᒐᓗᐊᖅ ᑭᓯᐊᓂ 
ᐋᖅᑭᒋᐊᖅᑕᐅᕕᔅᓴᖏᓐᓄᓪᓗ ᓯᕗᓂᑦᑎᓐᓂ ᐋᖅᑭᒋᐊᕈᑎᒃᓴᓂᒃ ᓴᖅᑭᑦᑎᕝᕕᐅᔪᓐᓇᖃᑦᑕᕐᓂᐊᖅᑐᓂ ᑕᕝᕙᓂ 
ᒐᕙᒪᑦᑎᓐᓂᑦ. ᓇᐅᒃᑯᑦ ᐃᓱᐊᓐᖏᓕᐅᕈᑎᖃᕐᓂᖅᐸᑦ ᓲᕐᓗ ᑐᑦᑕᕐᕕᖃᕐᓂᐊᓕᕋᑦᑕᓕ ᑖᓐᓇ ᖁᕕᐊᓲᑎᒋᓪᓗᒍ. 
ᐱᑕᖃᓐᖏᑦᑎᐊᒻᒪᕆᑦᑎᓪᓗᒍ ᓇᒧᓐᖓᐅᕕᔅᓴᖅᑕᖃᓐᖏᑦᑎᐊᓚᐅᕐᒪᑦ ᐋᖅᑭᒋᐊᒐᒃᓴᖅᑕᖃᕋᓂᓗ. ᑕᒪᓐᓇ 
ᓂᓪᓕᕈᑎᒋᐊᕐᔪᒍᒪᖅᑲᐅᓪᓗᒍ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ ᐃᓚᖏᑦ ᐃᒃᓯᕙᐅᑕᐅᑉ ᓂᓪᓕᐅᑎᒋᖅᑲᐅᔭᖏᑦ 
ᒪᓕᑐᐃᓐᓇᖅᑕᒃᑲ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᖁᕕᐊᓱᒃᑐᒃᓴᐅᕗᑦ 
ᓯᕗᒧᐊᖅᐸᓪᓕᐊᔪᓐᓇᖅᓯᒐᑦᑕ ᑕᒪᑐᒪᓂ.  

ᐊᒻᒪᓗ ᐃᓛᓐᓂᒃᑯᑦ ᓂᓐᖓᓐᓇᒐᓚᒻᒪᕆᖃᑦᑕᓚᐅᖅᑐᖅ ᑲᑎᒪᔨᕋᓛᖑᖃᑕᐅᓪᓗᓂ ᑕᖅᑭᒐᓴᓐᓄᑦ 
ᑐᓴᖅᑎᑕᐅᖃᑦᑕᓚᐅᓐᖏᓇᑦᑕ ᑐᒃᓯᕌᕆᔭᕋᓗᐊᑦᑎᓐᓂᑦ. ᑖᒃᑯᓇᓐᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 
ᖃᐃᑕᐅᑦᑕᑕᐃᓐᓇᓕᕐᒪᑕ ᑕᒪᓐᓇ ᐅᕙᑦᑎᓐᓄᑦ ᐃᑲᔫᑎᒻᒪᕆᐊᓘᓚᐅᖅᓯᒪᔪᖅ. ᐊᖏᖃᑎᒌᒡᓗᑕᓗ 
ᐊᖏᖃᑎᒌᒍᑎᒋᓚᐅᖅᑎᒃᑯᓪᓗ ᑕᐃᑯᐊᔅᓴᐃᓐᓇᐃᑦ ᖁᕕᐊᓱᒃᖢᑕᓗ ᑕᒪᓐᓇ ᐱᖁᔭᒃᓴᖅ ᑕᕝᕗᖓ 
ᑎᑭᐅᑎᔪᓐᓇᕋᑦᑎᒃᑯᑦ ᐊᒻᒪᓗ ᓂᕆᐅᖕᓂᖃᖅᖢᑕ ᑲᔪᓯᑎᑕᐅᓂᐊᕐᓂᖓᓂᒃ ᑲᔪᓯᑎᑕᐅᓛᕐᓂᖓᓂᒡᓗ ᐅᕙᒍᑦ 
ᒪᓕᒐᓕᐅᖅᑎᐅᑎᓪᓗᑕ.  
 
ᐊᒻᒪᓗ ᐃᒃᓯᕙᐅᑕᖅ ᒪᑐᐃᖅᓯᕙᓪᓕᐊᓕᖅᑎᓪᓗᒍ. ᐅᖃᖅᑲᐅᖕᒪᑦ ᐱᕐᔪᐊᖑᓂᖅᐹᖑᔪᖅ ᓇᓗᓇᐃᖅᑕᐅᓚᐅᕐᒪᑦ 
ᑕᐃᒃᑯᓄᖓ ᐃᓄᖕᓄᑦ ᐃᕐᓂᓱᒃᓰᔨᑐᖃᕐᓄᑦ ᐃᓄᐃᑦ ᐱᖅᑯᓯᖏᑦᑎᒍᑦ ᑕᐃᒃᑯᐊᓗ ᐃᓄᐃᑦ ᐱᖅᑯᓯᑐᖃᖏᑦ 
ᑕᕝᕗᖓ ᐃᓕᐅᖃᖅᑕᐅᓗᑎᒃ ᒪᑯᓄᖓ ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓄᑦ ᓇᓗᓇᐃᖅᑕᐅᓯᒪᔪᑦ ᑕᐃᒃᑯᐊ 
ᐃᕐᓂᓱᒃᓰᔩᑦ ᐊᑐᖃᑦᑕᕐᓂᐊᕐᒪᒋᑦ ᐊᑎᓕᐅᖅᑕᐅᖃᑕᐅᓯᒪᒍᑎᒃ ᓄᓇᕗᑦ ᐃᓗᐊᓄᑦ ᑕᓐᓇ ᐱᖁᔭᒃᓴᖅ. 
 
ᐃ, ᖁᕕᐊᓱᒃᑐᖓ ᖃᐅᔨᒪᖕᒪᑕ ᑖᓐᓇ ᑐᙵᕕᒋᔭᐅᓗᓂ ᑲᔪᓯᒋᐊᕈᑎᒋᔭᐅᔪᓐᓇᖅᓯᓂᐊᕐᒪᑦ ᒪᑯᐊᓗ ᐃᓄᐃᑦ 
ᐱᖅᑯᓯᑐᖃᖏᑦᑎᒍᑦ ᐃᕐᓂᓱᒃᓰᔾᔪᑏᑦ ᐅᓪᓗᒥᓗ ᐊᑐᖅᑕᐅᓕᖅᑐᑦ ᑲᑎᑕᐅᓗᑎᒃ 
ᐃᓕᓐᓂᐊᕈᑎᓕᐊᕆᔭᐅᖃᑦᑕᕐᓂᐊᓕᕐᒪᑕ ᑕᐃᒃᑯᓄᖓ ᐃᕐᓂᓱᒃᓰᔨᖑᕈᒪᔪᓄᑦ.   
 
ᐊᒻᒪᓗ ᖁᔭᓐᓇᒦᕈᒪᔭᕋ ᑕᕝᕙᓃᖏᑦᑐᖅ ᓇᐅᔭ ᐅᐃᓕᐊᒻᔅ ᑲᖏᖅᖠᓂᕐᒥ ᑕᐃᓐᓇ ᐃᕐᓂᓱᒃᓰᕕᖕᒥ ᐃᖅᑲᓇᐃᔭᖅᑐᑦ 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑖᒃᑯᐊ ᓇᓴᐅᑎᖏᑦᑎᒍᑦ ᐱᓕᕆᐊᕆᔭᐅᓕᖅᑎᓪᓗᒍ ᑕᐃᑲᓃᑦᑐᓐᓇᓚᐅᕐᒪᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᒃᓴᓂᒃ ᓂᓪᓕᐅᑎᖃᑦᑎᐊᕈᓐᓇᓚᐅᖅᓯᒪᖕᒪᑦ. ᓇᐅᔭ ᑕᑯᔪᒪᓚᐅᕐᒥᔪᖅ ᑖᓐᓇ ᑲᔪᓯᒋᐊᖁᓪᓗᓂᐅᒃ 
ᑕᒪᒃᑯᐊ ᐃᕐᓂᓱᒃᓰᔩᑦ ᓴᒃᑯᖃᕐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᓕᖕᓂ ᓇᒥᓕᒫᖅ ᐊᕐᓇᐃᓪᓗ ᓯᖓᐃᔪᑦ 
ᓇᓖᕋᕐᕕᒃᓴᖃᕐᓂᖅᓴᐅᓂᐊᓕᖅᖢᑎᒃ ᐋᓐᓂᐊᕕᖕᒥ ᐅᕝᕙᓘᓐᓂᑦ ᐃᕐᓂᓱᒃᓰᔨᓄᑦ ᐃᕐᓂᑎᑕᐅᓂᐊᕐᒪᖔᑦ.  
 
ᑕᐃᒪᓐᓇ ᓇᓖᕌᕈᑎᖃᓕᖅᖢᓂ ᓄᓇᓕᖕᓂ ᐊᕐᓇᐃᑦ ᓂᕈᐊᖅᖠᕈᓐᓇᖅᑐᑦ ᐊᖏᕐᕋᖅᓯᒪᐃᓐᓇᕐᓂᐊᕐᒪᖔᕐᒥ 
ᐅᕝᕙᓘᓐᓃᑦ ᐊᐅᓪᓚᕐᓂᐊᕐᒪᖔᕐᒥ ᐋᓐᓂᐊᕕᖕᓄᑦ. ᐊᖏᕐᕋᖅᓯᒪᓗᑎᒃ ᐃᕐᓂᔪᓐᓇᖅᓯᔪᑦ ᐊᖏᕐᕋᒥᖕᓂ ᐊᒻᒪᓗ 
ᓯᕗᓂᒃᓴᕗᑦ ᑕᑯᓐᓇᕐᓗᑎᒃᑯᑦ ᒪᑯᐊ ᑮᓇᐅᔭᖅᑐᕈᑎᐊᓗᐃᑦ ᒥᒃᖠᕚᓪᓕᕐᓂᐊᖅᑐᒃᓴᐅᕗᑦ 
ᑲᖓᑦᑕᐅᓯᖅᑕᐅᔪᐃᓐᓈᓘᔮᕆᐊᖃᔾᔮᕈᓐᓇᐃᕐᒪᑕ.  
 
ᓇᔾᔨᔪᑦ ᐃᓛᒃ ᓯᖓᐃᔪᑦ ᐃᓚᒥᓃᑦᑐᒪᖃᑦᑕᕐᒥᖕᒪᑕ ᐃᕐᓂᓂᐊᕐᓗᑎᒃ ᐊᑖᑖᖓᓪᓗ ᑕᐃᑲᓃᓪᓗ 
ᖁᕕᐊᓇᕐᓂᖅᐹᖑᖕᒪᑦ ᐊᑖᑖᖑᖅᖢᓂ ᕿᑐᕐᖓᖅᑖᖅᖢᓂ. ᐊᒻᒪᓗ ᑕᐃᒪᓐᓇ ᖁᕕᐊᓱᖕᓂᕐᒥ 
ᐊᑐᕐᓂᖅᓴᐅᖃᑦᑕᕈᓐᓇᖅᓯᓂᐊᖅᑐᑦ ᐊᖏᕐᕋᒥᓂ ᐃᕐᓂᖃᑦᑕᓕᖅᐸᑕ ᐊᕐᓇᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᖃᕈᓐᓃᕋᒪ. ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐊᑦᑎᐊ ᐃᓵᖃᐅᒐᒪ ᐊᑎᓕᐅᖅᑕᐅᓇᓱᒍᒋᖃᐅᓪᓗᖓ. ᑖᑦᓱᒪᖓᑦᑕᐅᖅ 
ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᑲᒥᑎᖑᔪᑦ ᐊᒻᒪ ᐱᓕᕆᓪᓚᕆᓚᐅᖅᑐᑦ ᐊᒻᒪ ᒥᓂᔅᑕ ᑖᑦᓱᒥᖓ bill-ᒥ 
ᑲᔪᓯᒋᐊᖅᓯᒪᑎᓪᓗᒋᑦ ᐃᑲᔪᖅᑎᑎᓪᓗ ᑕᐃᒃᑯᐊ ᐃᖅᑲᓇᐃᔭᖃᑦᑕᖅᑐᑦ ᑕᒪᑐᒥᖓ ᓄᓇᑦᑎᓐᓂᑦ ᖃᐅᔨᒪᓪᓗᒋᑦ 
ᑕᐃᒃᑯᐊ ᑲᒪᔨᐅᖃᑦᑕᖅᑐᑦ ᓇᐅᔭ ᐅᐃᓕᐊᒻᑯᓪᓗ ᐊᒻᒪ ᑕᐃᒃᑯᐊ ᓄᓇᓕᖕᓂᖔᖅᑐᐃᑦ ᐃᑲᔪᖃᑦᑕᓚᐅᖅᑐᑦ.  
 
ᐱᓗᐊᖅᑐᒥᒡᓗ ᐃᓕᑕᕆᔪᒪᓪᓗᒍ ᑕᐃᔅᓱᒪ ᑲᑎᒪᔨᐅᖃᑎᑦᑕ ᓇᓄᓕᖕᒥ ᐊᓈᓇᒋᓚᐅᖅᑖ 
ᐃᓚᐅᖃᑦᑕᓪᓚᕆᓚᐅᖅᑐᖅ, ᐅᖃᐅᑎᔭᐅᓚᐅᖅᓯᒪᔪᖓᓘᓐᓃᑦ ᖃᐅᔨᒪᒻᒫᖅᖢᓂ My colleague. ᑖᓐᓇ ᐊᕐᕕᐊᒥ 
ᑕᐃᓐᓇ ᖃᐅᔨᒪᓂᖅᐹᖑᒻᒪᕆᖃᑕᐅᓚᐅᖅᑐᖅ ᑕᒪᑐᒥᖓ ᐃᓅᕙᓪᓕᐊᔪᑯᓘᖃᑦᑕᖅᑐᓂᒃ ᒪᒃᑯᒃᑐᓂᒡᓗ. ᑕᐃᒃᑯᐊ 
ᖁᔭᓐᓇᒦᕈᒪᓪᓗᒋᑦ ᑕᒪᒃᑯᓄᖓ ᑎᑭᐅᑎᒐᑦᑕ ᐅᕙᒍᑦ ᓯᕗᓪᓕᐅᔪᑎᒍᑦ ᐃᓱᒪᓇᖏᒻᒪᕆᓚᐅᖅᓯᒪᓪᓕ ᐋᓐᓂᐊᕐᕕᖕᒥ  

ᐃᓅᔭᖅᑐᓛᕆᐊᒃᓴᖅ. ᑐᐱᕐᒥ ᐃᓅᓂᑰᒐᒪ ᐊᑕᐅᖄ ᖃᐅᔨᒪᑦᑎᐊᖅᖢᖓ ᐊᒻᒪᓗ ᑕᐃᒃᓱᒪ colleague-ᒪ 
ᐊᕐᕕᐊᕐᒥᐅᑕᐅᑉ ᐊᓈᓇᖓ godmother-ᒋᓚᐅᕋᒃᑯ ᐃᓕᓐᓂᐊᖅᓯᒪᓐᖏᒃᑲᓗᐊᖅᖢᓂ ᑕᐃᒃᓱᒪ ᐃᓅᓇᓱᑦᑎᓪᓗᖓ 
ᐱᓕᕆᐊᕆᓚᐅᖅᓯᒪᒻᒫᖓ, ᑕᐃᒃᑯᐊ ᖁᔭᓐᓇᒦᕈᒪᔮᓗᒃᑲ.  
 
ᑕᒪᓐᓇ ᐅᑎᖅᐸᓪᓕᐊᓂᐊᕐᒪᑦ ᑕᐃᒃᑯᐊ ᐃᓄᖁᑎᕗᑦ ᑕᐅᑐᑦᑐᑦ ᑖᒃᓱᒥᖓ ᓴᕆᒪᓱᒻᒪᕆᖃᑕᐅᔪᑦ. ᑖᒃᑯᐊᓗ 
ᐃᓕᓐᓂᐊᖅᑎᑦᑎᔩᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᓕᖅᖢᑎᒃ ᓇᓗᓇᐃᒃᑯᑦᑎᖅᐸᓪᓕᐊᓗᒍᑦ, 
ᓚᐃᓴᖃᕈᓐᓇᖅᓯᕙᓪᓕᐊᓗᑎᒃ. ᑖᓐᓇ ᐱᐅᒋᔭᐅᔪᖅ ᓄᓇᓕᓐᓄᑦ, ᓄᓇᓕᓐᓂᑦ ᐃᓅᓂᑰᒍᑎᒃ ᐅᓪᓗᒥ birth 
certificate-ᑖᕈᓐᓇᕐᓂᐊᕐᒪᑕ ᓄᓇᕗᒻᒦᓐᖔᖅᑐᓂᒃ. 
 
ᑖᓐᓇ ᒥᒃᓯᕋᖅᐸᕋᐃ, ᒥᓂᔅᑕ ᑖᓐᓇ ᑐᑭᓯᔭᐅᑦᑎᐊᖁᔭᕋ ᐅᖃᖅᑕᕋ. ᒫᓐᓇ, ᐃᑉᐸᒃᓵᓂ ᑎᑎᖅᑲᖅᑖᓚᐅᕋᒪ, 
ᐃᒃᓯᕙᐅᑖᖅ, ᐃᓅᕕᒻᒧᑦ certificate-ᑖᕋᓱᓕᖅᑐᖓ ᐅᑭᐅᓄᑦ 16-ᓂᒃ, ᑲᓇᑕᒥ sin number-ᑖᕐᓂᖅ ᐊᔪᖅᑐᖓ, 
ᐃᖅᑲᓇᐃᔭᕐᓂᖅ ᐊᔪᖅᑐᖓ sin number ᖃᓐᖏᓐᓇᒪ. 16-ᓂᒃ ᐅᑭᐅᓂᒃ ᐱᓇᓱᓕᖅᑐᖅ. ᐋᑐᕚᒥᒎᖅ 
ᐃᓅᓚᐅᕋᒥ, ᐃᓄᒃ ᓄᓇᕗᒻᒥᐅᑕ affidavit-ᓕᐅᖅᖢᑎᓪᓗᒎᖅ ᐱᖃᑦᑕᕋᓗᐊᕐᒪᑕ birth certificate-ᑖᓐᖏᑦᑐᖅ 
ᐅᓪᓗᒥ ᓱᓕ ᑎᑭᑦᑐᒍ for 16 years. ᖃᓄᕐᓕ ᑕᐃᒪ, ᓲᕐᓕ ᑕᐃᒪ ᐱᔾᔪᑎᒋᕙᐅᒃ. ᑕᐃᒪᐅᖅᑕᐅᖁᒍᓐᓃᕋᑦᑕ 
ᐃᓄᖁᑎᕗᑦ.  
 
ᑖᓐᓇ ᐱᓪᓗᒍ ᑕᐃᓐᓇ ᒥᓂᔅᑕ ᓇᓗᓇᐃᑐᐃᓐᓇᖅᐸᒋᑦ ᑕᐃᓐᓇ ᐃᓕᓐᓄᑦ ᑎᑎᕋᐅᓯᕆᖅᑲᐅᒐᒃᑯ 
ᑕᑯᓇᐅᖅᑐᔅᓯᐊᕋᔅᓯ. ᑲᒪᒋᔭᐅᑦᑎᐊᖁᓪᓗᒍ ᐃᓄᑦᑕᖃᕆᐊᖃᕈᓐᓃᕐᒪᑦ ᐅᓪᓗᒥ ᑕᐃᒪᑦᑐᖃᓐᖏᑦᑐᒥᑦ. Birth 
certificate-ᖃᓐᖏᒃᑯᓂ ᐃᖅᑲᓇᐃᔮᖅᑖᕐᓂᖅ ᐊᔪᖅᑐᖅ 16-ᖑᓕᕋᓗᐊᕐᓗᓂ. ᐃᓐᑲᒻᑖᒃᓰᔭᕐᓂᕐᒥᑦ ᐊᔪᖅᑐᖅ,  
unemployment insurance-ᖃᕐᓂᖅ ᐊᔪᖅᑐᖅ. ᑲᑉᐱᐊᓇᖅᑰᖅᑐᖅ ᑕᐃᒪᐃᑦᑐᖃᓐᖏᑦᑕᕆᐊᒃᓴᖅ ᑖᒃᑯᐊ 
ᑎᑎᕋᓚᐅᕐᒪᑕ ᐊᑖᑕᖑᒃᑯᖏᑦ, ᑕᐃᒪ ᑕᐃᓐᓇᓗ colleague-ᒐ ᑲᖏᖅᖠᓂᕐᒥᑦ ᑕᐃᒃᑯᓄᖓ 
ᓄᓇᖓᓐᓄᓐᖓᐅᑐᐃᓐᓇᕆᐊᖃᕐᒪᑦ ᑕᐃᓐᓇ ᑐᓂᓂᐊᕐᒥᔭᕋ copy-ᒥᑦ ᑎᑎᖅᑲᒥᒃ, ᑐᓴᐅᒪᑦᑎᐊᕐᓂᐊᕐᒪᑦ.  
 
ᑖᓐᓇᑐᐊᖅ ᓂᓪᓕᕈᒪᖅᑲᐅᔭᕋ, ᑕᒪᒃᑯᐊ ᐱᕚᓪᓕᐅᑎᒋᔭᐅᓪᓚᕆᓐᓇᔭᕐᒪᑕ ᒪᒃᑯᑦᑐᓄᓪᓗ ᐊᒻᒪᓗ ᑖᒃᑯᐊ 
ᐃᓐᓇᖁᑎᕗᑦ ᐃᓕᑕᕆᔭᐅᕙᓪᓕᐊᓕᖅᖢᑎᒃ ᑕᒪᑐᒧᖓ ᐃᕐᓂᓱᒃᓰᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᐊᑎᖁᑎᖃᕈᓐᓃᕋᒪ ᐅᖃᐅᓯᒃᓴᐃᑦ ᒥᒃᓵᓄᑦ. ᑕᐃᒪ 
ᓈᓴᐅᑎᓕᑎᒍᑦ ᓂᑭᑖᕐᓂᐊᓕᕋᑦᑎᒃᑯ, ᕿᒥᕐᕈᓇᕐᓗᑎᒃᑯ ᐱᖁᔭᒃᓴᖅ. ᐱᒋᐊᕈᑎᒋᓗᒍ ᒪᑉᐱᒐᖅ, ᐱᖁᔭᒃᓴᖅ 20 
ᑖᒃᑯᓇᓂ ᐃᔾᔪᔪᖁᑎᔅᓯᓐᓂᑦ ᐃᕐᓂᓱᒃᓰᓂᐅᑉ ᐱᖁᔭᕐᔪᐊᖓ ᑎᑎᕋᖅᑕᐅᒃᑲᓐᓂᖅᓯᒪᔪᖅ. ᓈᓴᐅᑎᓕᒃ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6 ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6.1. ᐊᖏᖅᐱᓰ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  6.1-ᒥᑦ ᓈᓴᐅᑎᓕᒃ ᑖᓐᓇ ᒥᓂᔅᑕ ᐋᖅᑭᒃᓱᐃᓂᐊᖅᐳᖅ 
ᐃᓕᓐᓂᐊᕈᑎᒃᓴᓂᒃ ᑐᓐᖓᕕᖃᖅᑐᓂᒃ ᐃᓄᐃᑦ ᐱᖅᑯᓯᑐᖃᖏᑎᒍᑦ ᐃᕐᓂᓱᖅᓰᔾᔪᓯᕆᔭᐅᖃᑦᑕᓚᐅᖅᓯᒪᔪᖅ. 
ᐃᓕᓐᓂᐊᖅᑎᑕᐅᓂᐊᖅᑎᓪᓗᒋᑦ ᑕᒪᒃᑯᐊ ᐃᕐᓂᓱᒃᓰᔨᓐᖑᕈᒪᔪᖅ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐹᑦ ᑕᒪᒃᑯᐊ 
ᑲᔪᓯᑎᑕᐅᓯᒪᓕᕇᕐᒪᖔᖏᑦ ᐅᕝᕙᓘᓐᓃᑦ ᖃᖓ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᒋᐊᕐᓂᐊᕐᒪᖔᖏᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒫᓐᑎ ᑲᓗ ᑭᐅᒋᐊᕐᓂᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᔅᑕ ᑲᓗ. 
 
ᑲᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒋᐊᕐᓗᒍ ᐃᓚᖓᒍᑦ, ᐃᓚᖓᑦ ᑕᒪᓐᓇ ᑲᔪᓯᓯᒪᓪᓚᕆᓕᖅᑐᖅ. 
ᐃᓄᐃᑦ ᐱᖅᑯᓯᖏᑎᒍᑦ ᐃᕐᓂᓱᒃᓰᔩᑦ ᑲᑎᒪᖃᑎᖃᖃᑦᑕᖅᓯᒪᓕᖅᑐᑦ ᑕᐃᒃᑯᓂᖓ ᐃᓕᓐᓂᐊᕆᐊᖅᓯᒪᔪᓂᒃ 
ᓯᓚᑦᑐᒃᓴᕐᕕᒻᒥ ᐊᒻᒪᓗ ᐅᕙᓂ ᓇᓗᓇᐃᖅᑕᐅᓯᒪᔪᑦ ᐃᓚᖏᑦ ᐃᓕᓐᓂᐊᕈᑎᒃᓴᓄᑦ ᐃᓕᐅᖅᑲᖅᑕᐅᓯᒪᓕᖅᑐᑦ.  
 
ᑭᓯᐊᓂᑦᑕᐅᖅ ᑖᓐᓇ ᐃᓗᓕᖃᐅᕐᓂᖅᓴᐅᒥᒻᒪᑦ, ᐊᓯᖏᓐᓂᑦᑕᐅᖅ ᑲᒪᒋᔭᖃᒃᑲᓐᓂᕆᐊᖃᕐᓂᐊᖅᑐᒍᑦ 
ᑲᑎᒪᔾᔪᑎᒋᖃᑦᑕᖅᓯᒪᓕᕇᕋᑦᑎᒃᑯ. ᐃᓄᐃᑦ ᐱᖅᑯᓯᖏᑎᒍᑦ ᐃᕐᓂᓱᒃᓰᔨᓄᑦ ᑐᕌᖓᔪᖅ. ᓲᕐᓗ 2007-ᒥ ᐃᖃᓗᓐᓂ 
ᑲᑎᒪᓚᐅᖅᓯᒪᒐᑦᑕ ᐃᓄᐃᑦ ᐱᖅᑯᓯᖏᑎᒍᑦ ᐃᕐᓂᓱᒃᓰᓂᐅᑉ ᒥᒃᓵᓄᑦ ᑲᑎᒪᔾᔪᑎᖃᖅᑐᑕ. ᐅᓂᒃᑳᓪᓗ ᐊᒻᒪᓗ 
ᖃᓄᐃᓕᐅᖃᑦᑕᓚᐅᖅᓯᒪᒻᒪᖔᑦ, ᖃᓄᕐᓗ ᐃᕐᓂᓱᒃᓰᖃᑦᑕᓚᐅᕐᒪᖔᖏᑦ.  
 
ᑕᐃᒃᑯᐊ ᐅᓂᒃᑲᐅᓯᕆᔭᐅᖃᑦᑕᓚᐅᖅᑐᑦ ᐊᔾᔨᓕᐊᕆᔭᐅᖃᑦᑕᓚᐅᕐᒪᑕ ᓂᐱᓕᐅᖅᑕᐅᓪᓗᑎᓪᓗ  ᒫᓐᓇ ᐸᐃᑉᐹᓄᑦ 
ᓇᕿᑦᑕᖅᓯᒪᓕᖅᑐᑦ ᖃᓪᓗᓈᑎᑑᓕᖅᑎᑕᐅᓪᓗᑎᓪᓗ ᑕᐃᒃᑯᐊ ᑕᐃᒪ ᐱᓕᕆᐊᕆᔭᐅᕙᓪᓕᐊᔪᑦ 
ᐃᓕᓐᓂᐊᕈᑎᒃᓴᕆᔭᐅᓂᐊᕐᒪᑕ. ᑭᐅᒋᐊᕐᓗᒍ ᖃᓄᖅ ᐊᑯᓂᐅᑎᒋᓂᐊᕐᒪᖔᖓ, ᐊᕐᕌᒎᑉ ᐃᓗᐊᓂ 
ᐊᑐᐃᓐᓇᕈᖅᑎᑕᐅᓯᒪᓂᐊᓕᖅᑐᑦ ᑕᐃᒃᑯᐊ ᓄᐊᖃᑦᑕᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᓗ. ᓈᓴᐅᑎᓕᒃ 6.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 10. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 13. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 14. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 15. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 16. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 17. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 18. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 19. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 20. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 21. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 22. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 23. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 24. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 25. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 26. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 27. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 28. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 29. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 30. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 31. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 32. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 33. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 34. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 35. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 36. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 37. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 38. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 39. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 40. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 41. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 42. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 43. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 44. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 45. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 46. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 47. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 48. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 49. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 50. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 51. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 52. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 53. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 54. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 55. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 56. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 57. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 58. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 59. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 60. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 61. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 62. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᓐᓇ ᐱᖁᔭᒃᓴᖅ 20 ᐃᓗᐃᒃᑲᐅᑎᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐱᓰ ᒪᓕᒃᖢᒍ 62 (2), ᐱᖁᔭᒃᓴᖅ 20 ᐱᖓᔪᐊᓂᑦ 
ᐅᖃᓕᒫᖅᑕᐅᔪᓐᓇᓯᒻᒪᑦ? ᑲᑎᒪᔾᔪᑎᔅᓴᓄᑦ ᐃᓕᓂᐊᕐᓂᖓᓂᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕕᒃᔪᐊᕌᓗᒃ. ᖁᔭᓐᓇᒦᒃ ᒥᔅᑕ ᒥᓂᔅᑕ, ᒥᔅᑕ ᑲᓗ ᐊᒻᒪ ᒥᔅ ᐸᒃᓚᓐ. 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᑭᖑᓪᓕᖅᐹᒥᑦ ᐅᖃᕈᒪᒍᕕᑦ ᐅᖃᑲᐃᓐᓇᕈᓐᓇᖅᐳᑎᑦ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑲᑎᒻᒪᔨᕋᓛᑦ ᖁᔭᓐᓇᒦᕕᒃᔪᐊᐸᒃᑲ ᑖᒃᑯᓇᖓᑦ 
ᐃᖅᑲᓇᐃᔭᖅᑎᑎᓐᓂ ᐃᖅᑲᓇᐃᔭᖃᑎᖃᕈᓐᓇᑦᑎᐊᓚᐅᕐᖓᑕ ᐅᖃᖃᑦᑕᑲᐃᓐᓇᕐᒪᑕᐃᓛᒃ. ᑖᓐᓇ 
ᐱᓕᕆᐊᕆᔭᐹᓗᒋᓚᐅᕐᒪᒍ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᕗᑦᑕᐅᖅ ᑲᒪᖃᑕᐅᓚᐅᖅᑐᑦ ᖁᔭᓐᓇᒦᕕᒃᔪᐊᐸᒃᑲ 
ᐊᒻᒪ ᑖᒃᑯᐊ ᐃᔅᓯᕚᖃᑎᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑯ ᐊᐱᕆᔪᒪᓕᖅᐸᕋ ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
ᒪᑐᐃᖅᓯᔾᔪᑎᔅᓴᒥᑦ ᐅᖃᐅᓯᒃᓴᖃᕐᒪᖔᖅ. ᒥᔅᑕ ᐲᑯ. 
 
ᒪᓕᒐᒃᓴᖅ 21 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ ᖁᕕᐊᓱᑦᑐᕕᒃᔪᐊᕌᓘᔪᖓ ᑲᑎᒪᔨᕋᓛᑦ 
ᓵᖓᓐᓃᒍᓐᓇᕋᒪ ᐅᑯᐊ ᐱᔾᔪᑎᒋᓪᓗᒍ, ᐱᖁᔭᒃᓴᖅ 21 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ. ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ ᐋᖅᑭᓱᖅᓯᒪᓕᕋᑦᑎᒃᑯᑦ ᐋᖅᑭᒋᐊᖅᓯᒪᓪᓗᑎᒃᑯᓪᓗ. ᒪᕐᕈᐃᓂ ᐅᖃᐅᓰᓐᓂ 
ᐊᑐᕐᓗᑎᒃ ᐊᒻᒪᓗ ᑐᓐᖓᕕᖃᕐᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᓗᑎᑦ ᐋᖅᑭᓱᖅᓯᒪᓂᐊᕐᒪᑕ ᐱᖁᔭᒃᓴᖅ 
21-ᒦᑦᑐᑦ ᐊᑐᖅᑕᐅᓚᐅᖅᓯᒪᖏᑦᑐᒥᑦ ᓴᓐᖏᓂᖅᑖᑎᑦᑎᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ ᐊᒻᒪᓗ 
ᐅᓄᖅᑐᓂ ᓄᑖᓂᑦ ᐊᓯᔾᔨᕈᑎᓂᑦ ᐃᓕᐅᖅᑲᐃᓯᒪᓕᖅᖢᑎᒃ. 
 
ᒫᓐᓇ ᐱᐅᔪᓂᑦ ᐱᐅᓂᖅᐹᓂᑦ ᐊᑑᑎᖃᑦᑎᐊᖅᑐᓂᑦ ᐱᕕᖃᖅᑎᑦᑎᔭᕆᐊᖃᓕᖅᑐᒍᑦ ᐃᓕᓴᖅᑎᑎᓐᓄᑦ 
ᐃᓕᑉᐸᓪᓕᐊᓂᐊᖅᑎᓪᓗᒋᑦ ᐊᒻᒪᓗ 100 ᐅᖓᑖᓃᑦᑐᓂᑦ ᓄᓇᓕᓐᓂ ᐊᒻᒪ ᐊᒃᑐᖅᑕᐅᓯᒪᔪᓂᑦ 
ᑐᑭᓯᓇᓱᓐᓂᖃᖃᑦᑕᒪᐅᖅᑐᒍᑦ ᐋᖅᑭᒃᓱᐃᕙᓪᓕᐊᓕᖅᑎᓪᓗᑕ ᐱᖁᔭᒃᓴᖅ 21-ᒥ. 
 
$1,200,000 ᐅᖓᑖᓂ ᑮᓇᐅᔭᓂᒃ ᐊᑐᓚᐅᖅᑐᒍᑦ ᑐᑭᓯᓇᓱᕝᕕᒋᓪᓗᑎᒃᑯᑦ ᐃᓕᓐᓂᐊᕐᕕᓕᒫᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᓄᓇᓖᓪᓗ ᐊᒻᒪᓗ ᑲᑎᒪᔨᕋᓛᖅᑕᖃᕐᖢᑎᒃ, ᐃᒃᓯᕙᐅᑕᖃᖃᑕᐅᓪᓗᓂ ᓄᓇᕗᑦ 
ᑐᓐᖓᕕᒃᑯᑦ, ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, ᐊᕕᑦᑐᖅᓯᒪᔪᓂᑦ 
ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ ᑭᒡᒐᖅᑐᐃᔨᖓ, ᐅᐃᕖᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ, ᑎᒥᒥᒍᑦ ᐊᔪᕈᑎᓖᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ. 
 
ᐊᖏᖅᓯᒪᓪᓗᑕ ᐱᐅᓂᖅᐹᒥᑦ ᓴᖅᑭᑦᑎᔪᒪᓪᓗᑕ ᓄᓇᕗᒻᒥᐅᓕᒫᓄᑦ. 
 
ᑐᓴᐅᒪᔾᔪᑏᑦ ᓄᓇᓕᓐᓂ ᑐᑭᓯᓇᓱᓐᓂᖃᖃᑦᑕᓚᐅᖅᑎᓪᓗᑕ  ᐊᑐᐊᒐᒃᓴᓂᑦ ᓴᖅᑭᑦᑎᕙᓪᓕᐊᓕᓚᐅᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐊᒻᒪᓗ ᓴᖅᑭᐸᓪᓕᐊᔪᑦ. ᑐᑭᓯᓇᑦᑎᐊᓚᐅᖅᑐᑦ ᐊᒻᒪ 
ᓇᒧᖓᓚᐅᖏᒃᖢᑎ, ᓇᒧᓐᖓᐅᕙᓪᓕᐊᓂᐊᕐᒪᖔᑦ ᓄᓇᓖᑦ ᑐᑭᓯᓇᓱᒃᕕᒋᓚᐅᖅᑐᑎᒃᑯᑦ ᐱᖁᔭᒃᓴᖅ 21 ᒥᒃᓵᓄᑦ. 
 
ᐅᕝᕙᐅᕗᑦ ᐊᓯᔾᔨᕐᓂᖏᑦ ᐱᐅᓯᕚᓪᓕᕐᓂᖏᑦ: 
 

• ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᕌᖓᔪᑦ ᐱᔭᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄ, ᐃᖅᑲᓇᐃᔭᖅᑎᓄᑦ, ᐅᓂᒃᑳᓂᑕᕐᓃᑦ ᐊᒻᒪ ᐃᓐᓇᐃᑦ ᑲᑎᒪᔨᕋᓛᖏᑦ 
ᕿᒥᕈᓇᖃᑦᑕᓂᐊᕐᓂᖏᑦ 

 
• ᐃᓄᐃᑦ ᖃᐅᔨᒪᔭᑐᖃᖏᑦ ᓄᑖᑦ ᐃᓕᓐᓂᐊᕈᑎᒃᓴᐃᑦ, ᐃᓐᓇᐃᑦ ᓇᓗᓇᐃᒃᑯᑎᖅᑕᐅᖃᑦᑕᓂᐊᕐᓂᖏᑦ 

ᐃᓚᐅᓂᖏᓪᓗ ᓄᓇᕘᓕᒫᒧᑦ ᑐᕌᖓᔪᖅ ᖃᐅᔨᓴᐅᑏᑦ 

• ᐊᒻᒪᓗ ᒪᕐᕈᐃᓂ ᐅᖃᐅᓰᓐᓂ ᐊᑐᕐᓗᑎᑦ ᐃᓕᓐᓂᐊᕈᑎᒃᓴᓂᑦ ᑕᒪᒃᑯᓂᖓ ᐱᓕᕆᐊᖃᖃᑦᑕᕐᓗᑎᑦ. 
ᓯᕗᓪᓕᖅᐹᑦᑎᐊᒥᓪᓗ ᐅᖃᐅᓯᖅ ᐱᖅᑯᓯᕐᓄᑦ ᑐᕌᖓᔪᑦ ᐅᕕᒐᐅᓂᖅᓴᓄᑦ ᒪᒃᑯᓂᒃᓴᓄ ᐊᑐᖅᑐᒃᓴᐃᑦ. 

 
• ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᑐᐊᒐᓕᕆᓂᖅᓴᐅᓕᕐᓗᑎᑦ ᐃᖅᑲᓇᐃᔭᖅᑎᓕᕆᓗᑎᑦ 

ᐊᒻᒪᓗ ᑎᓕᐅᕆᖃᑦᑕᕐᓗᑎᑦ ᐊᖏᔪᖅᑳᓂᑦ ᐊᒻᒪᓗ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᑦ. 
 

• ᐊᒻᒪᓗ ᐱᖁᔭᒃᓴᐅᑉ ᐃᓗᐊᓂ ᖃᓄᖅ ᐱᔭᒃᓴᓂᑖᖅᑎᑕᐅᓂᐊᕐᒪᖔᖅ ᑲᑎᒪᔨᐅᔪᑦ.  
 

• ᐊᒻᒪᓗ ᐃᓕᓴᖅᑏᑦ ᐱᖁᔭᕐᔪᐊᖅ ᐊᖅᑯᑎᒋᓗᒍ  
 

• ᐅᓄᖏᓂᖅᓴᐅᓂᐊᓕᖅᑐᑦ ᐃᓕᓴᖅᑕᐅᖃᑦᑕᖅᑐᑦ ᐃᓕᓴᐃᔨᒧᑦ ᐊᑕᐅᓯᕐᒧᑦ. ᑲᔪᓯᑦᑎᐊᓂᖅᓴᐅᓂᐊᕐᒪᑕ 
ᐃᓕᓴᖅᑏᑦ  

 
• ᐊᒻᒪᓗ ᐊᕐᕌᒍᑕᒫᑦ ᐅᓂᒃᑳᓄᑦ ᓴᖅᑭᑦᑎᖃᑦᑕᓂᐊᖅᑐᑦ ᐱᒋᐊᓕᓵᖅᑐᓂᑦ 12-ᒧ ᑎᑭᒃᖢᒍ ᐊᒻᒪᓗ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᓂᐊᖅᖢᑎᒃ ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ 
 

• ᐊᒻᒪᓗ ᐃᓅᓯᖃᑦᑎᐊᕐᓂᖅ, ᒪᕿᒪᑦᑎᐊᓂᕐᓗ ᑕᒪᓐᓇ ᓴᖅᑭᔮᓂᖅᓴᐅᓂᐊᓕᖅᑐᖅ ᐊᒻᒪᓗ ᖃᐅᑕᒫᑦ 
ᐃᖃᐃᓕᓴᖅᑎᑕᐅᖃᑦᑕᕆᐊᖃᓂᐊᓕᖅᑐᑦ ᐃᓕᓐᓂᐊᕐᕕᐊᓗᒻᒧᑦ ᑎᑭᓪᓗᒍ 

 
ᐊᓯᔾᔨᔾᔮᖏᑦᑐᖅ ᐱᖁᔭᒃᓴᖅ 21 ᐊᓯᔾᔨᖅᑐᓪᓚᕆᐊᓘᒻᒫᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, 
ᑲᑎᒪᔨᖏᑕ ᓴᓐᖏᓂᖏᑦ ᐱᔪᓐᓇᕐᓂᖏᓪᓗ ᐃᓗᓕᖏᓐᓂ ᑎᑎᕋᖅᓯᒪᓕᖅᑐᑦ ᐱᖁᔭᕐᔪᐊᒥᑦ. ᐃᓕᓴᕐᕕᖕᓂᑦ 
ᐊᖓᔪᖅᑳᓂᒃ ᑲᒪᖃᑦᑕᕐᓗᑎᒃ ᑎᓕᐅᕆᖃᑦᑕᕐᓗᑎᒃᓗ ᐊᖓᔪᖅᑳᒥᒃ, ᒥᓂᔅᑕᐅᑉ ᐱᔪᓐᓇᕐᓂᖓᑕ ᖄᒃᑲᓐᓂᐊᒍᑦ 
ᑕᑯᒋᐊᕐᓗᒍ 114-ᒥ ᑎᑎᕋᖅᓯᒪᔪᖅ ᐋᖅᑭᒋᐊᖅᑕᐅᓯᒪᑎᓪᓗᒋᑦ ᑖᒃᑯᐊ ᑎᑎᕋᖅᑕᐅᓯᒪᓂᖏᑦ ᑕᒪᒃᑯᓄᖓ 
ᑐᕌᖓᔪᑦ. 
 
ᐃᓕᓐᓂᐊᖅᑐᓕᕆᔩᑦ ᐊᐅᓚᑦᑎᓂᐊᖅᐳᑦ ᒥᓂᔅᑕᒧᑦ ᐊᒃᑐᐃᓂᖃᖏᓪᓗᑎᒃ ᐱᖅᔪᐊᖑᓂᖅᐹᓂᒃ ᐊᑐᐊᒐᓂᒃ 
ᐃᓕᓐᓂᐊᕐᓂᓕᕆᓂᕐᒨᖓᔪᑦ ᐃᓕᓴᖅᑐᐃᑦ ᖃᓄᐃᑦᑑᓂᖏᑦ ᐊᑎᓕᐅᖅᑕᐅᖃᑦᑕᕐᓂᖏᑦ ᐅᐸᖃᑦᑕᕐᓂᖏᑦ ᐊᒻᒪᓗ 
ᐅᓪᓗᖅᓯᐅᑏᑦ ᓴᓐᖏᓂᖅᓴᓂᒃ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᐊᖃᓕᕐᒥᔪᑦ ᐊᒻᒪᓗ ᒥᓂᔅᑕᒧᑦ 
ᐅᖃᓪᓚᒍᓐᓇᕐᕕᖃᕐᓗᑎᒃ.  
 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓂᕈᐊᖅᑕᐅᓯᒪᑎᓪᓗᒋᑦ ᓄᓇᓕᖕᓂᑦ ᐃᓱᒪᓕᐅᖅᑎᒋᔭᐅᕗᖅ 
ᖃᓄᐃᑦᑑᓂᐊᕐᒪᖔᑦ ᓄᓇᓖᑦ ᐃᓗᐊᓐᓂ. ᐄ, ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᕗᖅ ᓄᓇᕘᓕᒫᒧᑦ ᑐᕌᖓᔪᓂᒃ. 
ᑲᑎᒪᔩᑦ ᐃᖅᑲᓇᐃᔭᖅᑎᓪᓚᕆᐅᖏᑦᑐᑦ ᐊᒻᒪᓗ ᓵᓐᖓᐃᓐᓇᕈᓐᓇᖏᖢᑎᒃ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᑦ 
ᑲᑎᒪᔨᖏᓐᓄᑦ ᑐᕌᖓᔪᓂᒃ ᐃᖅᑲᓇᐃᔭᖃᑦᑕᕐᓂᐊᖅᑐᑦ ᐃᓕᓐᓂᐊᕐᕕᖕᓂᑦ ᐊᕕᒃᑐᖅᓯᒪᔪᓂᒃᓗ 
ᐃᓱᒪᓕᐅᕈᑕᐅᓚᐅᖅᑐᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᒪᓕᒃᓗᒋᑦ ᓲᕐᓗ, ᒪᓕᒐᓕᐅᖅᑏᑦ 
ᐊᐅᓚᑦᑎᖃᑦᑕᕐᒪᑕ ᓂᕈᐊᖅᑕᐅᓯᒪᖏᑦᑐᓄᑦ ᐊᐅᓚᑕᐅᓪᓗᑎᒃ ᖃᐅᑕᒫᖅᓯᐅᑏᑦ.  
 
ᑕᐃᒫᑐᐃᓐᓇᖅ ᑕᐃᒪ ᐃᓱᒪᓕᐅᕈᓐᓇᕐᕕᖃᖅᑖᖅᑎᑕᐅᕗᑦ ᑖᒃᑯᐊ ᑲᑎᒪᔩᑦ ᐊᒻᒪᓗ 
ᑲᔪᓯᑎᑎᑦᑎᖃᑦᑕᕐᓂᐊᖅᑎᓪᓗᒋᑦ ᐱᖁᔭᒃᓴᖅ 21 ᑕᒃᖠᒋᐊᖅᑎᑦᑎᔪᖅ ᐊᒻᒪᓗ ᐊᔾᔨᒌᒍᓐᓃᖅᖢᑎᒃ 
ᓂᕈᐊᖅᑕᐅᕝᕕᒋᖃᑦᑕᖅᓯᒪᖏᑦ. 

ᐃᑲᔪᖅᓱᕐᓂᐊᕈᑦᑎᒃᑯᑦ ᐊᐅᓚᑦᑎᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᒥᒃᑕ ᐃᓗᐊᓂ, ᓄᓇᓕᖕᓂᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑦ ᐱᖁᔭᖅᔪᐊᖅᑎᒍᑦ ᓴᖅᑭᑕᐅᓯᒪᔪᑦ ᐊᒻᒪᓗ 
ᐃᖅᑲᓇᐃᔭᖃᑎᖃᖃᑦᑕᕐᓂᐊᖅᖢᑎᒃ ᐃᓕᓐᓂᐊᖅᑐᓕᕆᔨᓂᒃ, ᑮᓇᐅᔭᓕᕆᓂᖅ ᐊᒻᒪᓗ ᐸᕐᓇᐃᓂᖅ ᐱᔾᔪᑎᒋᓪᓗᒍ.  
 
. . . ᑕᒪᒃᑯᐊ ᑲᔪᓯᑦᑎᐊᕐᓂᐊᖅᐸᑕ. ᐱᖁᔭᒃᓴᖅ 21 ᑮᓇᐅᔭᖅᑖᖅᑎᑕᐅᓂᐊᖅᑐᑦ ᓄᑖᓂᒃ. $14 ᒥᓕᐊᓐ 
ᐊᕐᕌᒍᑕᒫᑦ ᓴᓂᕐᕙᒃᑕᐅᓯᒪᕗᖅ ᐊᑐᓕᖅᑎᑕᐅᓂᐊᕐᒪᑦ ᓄᑖᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᖅ ᓄᑖᓪᓗ 
ᑐᕌᖅᑎᑕᑲᐅᓂᐊᖅᖢᑎᒃ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᑐᖅᑕᐅᓂᐊᕐᓗᑎᒃ. ᐊᑐᐊᒐᐃᑦ 
ᐊᑐᓕᖅᑎᑕᐅᓂᖏᓐᓄᑦ ᐃᓐᓇᕐᓄᑦ ᐱᖅᑯᔨᑐᖃᓕᕆᓂᕐᒧᑦ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᐊᐅᓚᑦᓯᓂᖅ, 
ᐃᓕᓴᐃᓐᓂᕐᒧᑦ ᑐᕌᖓᔪᑦ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓂᖏᓐᓄᑦ, ᐊᒻᒪᓗ ᑲᑐᔾᔨᖃᑎᒌᑦ ᑮᓇᐅᔭᖃᖅᑎᑕᐅᓗᑎᒃ. 
 
ᓄᓇᒥᖕᓄᑦ ᐱᑐᒃᓯᒪᖕᒪᑕ ᐃᓕᓴᖅᑎᓄᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᕐᕕᖕᓄᑦ ᐊᒻᒪᓗ ᐃᓘᓇᖏᓐᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ ᑲᒪᔪᐃᓐᓇᐅᔪᑦ.  
 
ᐅᒃᐱᕆᔭᖃᖅᑐᖓᓕ, ᑖᓐᓇ ᐱᐅᓂᖅᐹᖑᓂᐊᕋᓱᒋᓪᓗᒍ ᓄᓇᓕᖕᓂᑦ ᑐᓐᖓᕕᓕᖕᓂᑦ ᐋᖅᑭᒃᓯᒍᑦᑕ 
ᐃᓕᓐᓂᐊᕐᓂᓕᕆᓂᕐᒥᒃ.  
 
ᐃᓄᐃᑦ ᐱᖅᑯᓯᖓᑦ ᐊᒃᓱᐊᓗᒃ ᐱᕐᔪᐊᖑᕗᖅ. ᓄᓇᕗᑦ ᒐᕙᒪᒃᑯᖏᑦ ᐱᖅᑯᓯᓕᕆᓂᕐᒧᑦ ᑐᕌᖓᔪᓂᒃ 
ᓵᓐᖓᓂᖅᐹᖑᔪᑦ ᐅᕙᑦᑎᓐᓄᓕᒫᖅ ᑕᒪᓐᓇ ᐊᒃᑐᐃᓂᖃᕐᒪᑦ.  
 

• ᐱᔭᒃᓴᖅᑖᖅᑐᖅᓯᒪᕗᑦ ᐃᓄᐃᑦ ᖃᐅᔨᒪᔭᑐᖃᖓᑦ ᐊᑐᖅᖢᒋᑦ, ᑲᑎᒪᔨᕋᓛᖃᓕᕐᓗᑎᒃᓗ 
ᕿᒥᕐᕈᓇᒃᑎᐅᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ.  

 
• ᖃᐅᔨᓴᐃᔾᔪᓰᓪᓗ ᐃᓕᓐᓂᐊᕈᑎᒃᓴᑦ ᓱᓇᒃᑯᑖᑦ ᖃᐅᔨᓴᐃᔾᔪᑏᑦ.  

 
• ᐃᓐᓇᐃᑦ ᓇᓗᓇᐃᒃᑯᑦᑎᖅᑕᐅᒃᐸᑕ ᐊᑑᑎᖃᕐᓂᖅᐹᒃᑯᑦ ᐃᑲᔪᖃᑦᑕᕐᓂᐊᖅᑐᑦ.  

 
• ᐊᒻᒪᓗ ᑮᓇᐅᔭᖃᖅᑎᑕᐅᓂᖅᓴᐅᓕᕐᓗᑎᒃ, ᓄᑖᑦ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᑦ ᐃᓕᒋᔭᐅᓗᑎᒃ. 

 
• ᐅᓪᓗᖅᓯᐅᑏᑦ ᓄᓇᓕᖕᓄᑦ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᓂᑦ ᑐᓐᖓᕕᕐᓂᐊᖅᑐᑦ.  

 
• ᐃᓅᓯᓕᕆᔭᐅᔪᓐᓇᕐᓗᑎᒃ ᐃᓕᓐᓂᐊᕐᕕᐅᑉ ᐃᓗᐊᓂ, ᑲᒪᒋᔭᖃᕐᓗᑎᒃᓗ 

ᐃᑲᔪᖅᓲᑎᒋᔭᐅᒃᑲᓐᓂᕐᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᕌᖓᔪᓂᒃ.  
 

• ᐊᒻᒪᓗ ᑲᑎᒪᔩᑦ ᓯᕗᒃᑲᖅᑕᖅᑎᒋᔭᐅᓂᐊᖅᐳᑦ ᐊᐅᓚᑕᐅᑎᓪᓗᒋᑦ ᐃᓕᓐᓂᐊᕐᕕᖕᒥ ᐊᒻᒪᓗ 
ᑲᑎᒪᒋᔭᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᓕᕆᔾᔪᓯᖏᑦ. 

 
ᓇᓕᐊᒃ ᐅᖃᐅᓯᖅ ᐊᑐᕐᓗᒍ ᐃᓕᓐᓂᐊᖅᑎᑦᑎᓂᖅ ᐱᖅᔪᐊᕌᓘᖕᒪᑦ, ᑐᕌᒐᕆᓪᓗᑎᒍᓪᓗ, ᐱᖁᔭᒃᓴᖅ 21 
ᐋᖅᑭᒃᓱᐃᓯᒪᕗᖅ ᑕᐃᒪᐃᑦᑐᓂᒃ ᒪᕐᕈᐃᓂᒃ ᐅᖃᐅᓯᓂᒃ ᐊᑐᕐᓗᑎᒃ ᐃᓕᓐᓂᐊᕐᓂᕐᒥᒃ ᓴᖅᑭᔮᖅᑎᑦᑎᓗᑎᒃ ᐃᓚᖓᑦ 
ᐃᓄᐃᑦ ᐅᖃᐅᓯᖓᓐᓅᖓᓗᑎᒃ.  

ᐋᖅᑭᒃᓱᐃᓯᒪᔪᒍᑦ ᐱᕙᓪᓕᐊᔾᔪᓯᐅᓂᐊᖅᑐᓂᒃ ᓴᖅᑭᑦᑎᔪᓐᓇᕐᓂᐊᕋᑦᑕ ᒪᕐᕈᐃᓂᒃ ᐅᖃᐅᓰᖕᓂᒃ ᑐᑭᓯᐊᔪᓂᒃ 
ᐅᖃᕈᓐᓇᖅᑐᓂᒃᓗ ᐊᒻᒪᓗ ᑕᒪᒃᑮᓂᒃ ᐃᓕᓐᓂᐊᕈᑎᒃᓵᖕᓂᒃ ᐃᓛᒃ ᑕᒪᒃᑮᖕᓂᑦ ᐅᖃᐅᓰᖕᓂᒃ 
ᐊᔪᖏᓐᓂᖃᑦᑎᐊᕐᓗᑎᒃ.  
 
ᑐᑭᓯᓇᑦᑎᐊᖅᑎᑦᑐᒪᓚᐅᖅᑕᕗᑦ ᑖᓐᓇ ᖃᓄᖅ ᑐᑭᖃᕐᒪᖔᑦ, ᖃᓪᓗᓈᑎᑑᑐᐃᓐᓇᖅᑐᓂᒃ 
ᐃᓄᒃᑎᑑᑐᐃᓐᓇᖅᑐᓂᒃᓗ ᐊᑐᕈᑦᑕ ᓈᒪᔾᔮᖏᑦᑐᖅ ᐱᖁᔭᒃᓴᖅ 21-ᒧᑦ; ᒪᕐᕈᐃᖕᓂᒃ ᐅᖃᐅᓰᖕᓂᑦ ᐅᖃᕈᓐᓇᖅᑐᓂᒃ 
ᓴᖅᑭᑦᑎᔪᒪᒐᑦᑕ.  
 
ᐃᓕᓴᖅᑏᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᑦᑎᔾᔪᑎᒋᕙᕗᑦ ᐊᒻᒪᓗ ᐱᖁᔭᒃᓴᖅ 21 ᐱᓕᒻᒪᒃᓴᐃᓂᖅᓴᐅᓂᐊᖅᑐᖅ 
ᐃᓕᓴᖅᑎᓂᑦ. ᐃᓕᓴᖅᑏᑦ ᑐᓐᖓᓱᖕᓂᖅᓴᐅᓕᕋᔭᖅᑐᑦ ᐃᓄᐃᑦ ᐱᖅᑯᓯᓕᕆᓂᕐᒥᑦ ᐃᓕᓐᓂᐊᖅᑐᑎᑕᐅᒍᑎᒃ 
ᒪᕐᕈᐃᖕᓂᒡᓗ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓐᓂᐊᖅᑎᑕᐅᒍᑎᒃ ᓲᕐᓗ 21 ᐊᑐᕐᓗᒍ ᐊᑐᐊᒐᖅ ᐊᒻᒪ ᐃᓚᓕᐅᔾᔨᓂᖅ, 
ᐃᓕᓴᖅᑏᑦ ᐅᓄᖏᓂᖅᓴᐅᓕᕐᓗᑎᒡᓗ ᐃᓪᓗᕈᓯᕐᒥ ᐊᑕᐅᓯᕐᒥᑦ ᐱᐅᓂᖅᐹᖑᓂᐊᖅᑐᑦ ᑲᓇᑕᒥ. 
 
ᐃᒃᓯᕙᐅᑖᖅ, ᖃᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐃᖅᑲᓇᐃᔭᖃᑎᒋᓚᐅᖅᑕᕗᑦ 
ᐋᖅᑭᒃᓱᐃᑦᑎᐊᑲᓐᓂᓚᐅᖅᖢᑎᒡᓗ ᐱᖁᔭᒃᓴᕐᒥᑦ, ᐊᐅᓚᑦᑎᒍᓐᓇᕐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᓖᑦ ᐊᒻᒪᓗ 
ᐅᓄᖅᑐᓂᑦ ᐃᓕᐅᖅᑲᐃᒃᑲᓐᓂᓚᐅᖅᑐᑦ. 
 
ᐃᒃᓯᕙᐅᑖᖅ, ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᑦ ᐊᒻᒪᓗ ᐃᑲᔪᖅᑎᒋᓚᐅᖅᑕᕗᑦ ᐅᓪᓗᒥ ᑕᕝᕙ ᓴᖅᑭᑉᐳᖅ 
ᒪᓕᒐᒃᓴᖅ.  
 
ᐃᒃᓯᕙᐅᑖᖅ, ᓇᓗᖅᑯᑎᖏᑦᑎᐊᖅᑐᒍᑦ ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ ᐊᓯᔾᔨᕆᐊᖃᕐᓂᖓ. ᐱᖁᔭᒃᓴᖅ 21 
ᐊᖅᑯᑕᐅᓗᓂ ᑕᕝᕙ ᐊᓪᓗᕆᐊᕈᑕᐅᕗᖅ ᐊᑐᓕᖅᑎᑦᑎᓂᐊᕋᑦᑕ ᓱᓕᔪᓂᑦ ᐱᕙᓪᓕᐊᔾᔪᓯᓂᒡᓗ ᐊᓯᔾᔨᕈᑎᓂᑦ 
ᐃᓕᓴᖅᑎᖁᑎᕗᑦ ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑯ. ᑕᐅᓄᓐᖓᖃᑎᖃᕈᒪᕖᑦ? ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᐊᖏᖅᐱᑖ ᑖᒃᑯᐊ ᑕᐅᓇᓃᖃᑎᒋᓂᐊᖅᑕᖏᑦ ᐃᓯᖁᔭᐅᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ ᐃᑲᔪᑲᐃᓐᓇᒃᑭᑦ ᑖᒃᑯᐊ ᐃᓯᕋᓱᒃᑎᓪᓗᒋᑦ ᐃᑲᔪᖅᑎᖏᑦ. ᖁᔭᓐᓇᒦᒃ. 
 
(ᑐᓵᔨᒃᑯᑦ) ᒥᓂᔅᑕ ᐲᑯ, ᑕᒫᓃᖃᑎᒋᔭᑎᑦ ᑭᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐅᒥᓐᓂ ᑳᑎ ᐅᑉᐱᒃ, ᑐᖏᓕᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᑕᓕᖅᐱᓐᓂ ᐊᑐᐊᒐᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᖅ ᐳᕌᑦ ᓴᐃᒻᐳᔅ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᕆᔭᐅᖃᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᒪᑐᐃᖅᓯᔾᔪᑎᒃᓴᖃᖅᐹ, ᐊᑏ ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᕋᓛᖏᑦ ᕿᒥᕐᕈᓇᒃᓯᒪᓕᖅᑐᑦ ᐱᖁᔭᒃᓴᖅ 21-ᒥᑦ ᐊᒻᒪᓗ 
ᓂᓪᓕᐅᑎᒍᓐᓇᖅᓯᓂᐊᖅᑕᑲ ᐱᔾᔪᑎᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ. 
 
ᐃᒃᓯᕙᐅᑖᖅ, ᐊᖏᖃᑎᒌᒃᑐᐃᓐᓇᐅᓚᐅᖅᑐᑦ ᐊᒃᑐᖅᑕᐅᔪᑦ ᑎᒥᓐᖑᑦᑎᑕᐅᓯᒪᔪᓪᓗ ᐃᓄᐃᑦ ᐃᓕᓐᓂᐊᕐᓂᓕᕆᓂᖅ 
ᓄᓇᕗᑦ ᐃᓗᐊᓂ ᐊᒃᓱᐊᓗᒃ ᐊᑐᕐᓂᖃᕐᖓᑦ. ᑲᑎᒪᔨᕋᓛᖑᖃᑕᐅᔪᑦ ᐃᓕᑕᖅᓯᓯᒪᓪᓗᑎᒃ ᐱᒻᒪᕆᐅᓂᖓᓄᑦ 
ᒪᓕᒐᒃᓴᐅᑉ ᑕᒪᓐᓇ ᐱᔾᔪᑎᒋᓪᓗᒍ ᖁᔭᓕᑦᓯᐊᖅᐳᒍᓪᓗ ᑕᐃᒫᑎᒋ ᐅᖃᓕᒪᕕᐅᔪᓐᓇᓚᐅᕋᑦᑕ ᑐᓂᓯᓪᓗᑎᒡᓗ 
ᐅᖃᐅᓯᒃᓴᒥᓐᓂᒃ ᐊᑯᓂᑲᓪᓚᒃ ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒍ ᐱᖁᔭᒃᓴᖅ 21.    
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑭᖑᓪᓕᖅᐹᖅᓯᐅᑎᒃᑯᑦ ᑎᑎᕋᖅᓯᒪᔪᓂᒃ ᐅᓂᒃᑳᕐᕕᐅᓚᐅᕐᖓᑕ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓄᑦ ᓯᑉᑎᒻᒪ 10, 2008-ᖑᑎᓪᓗᒍ. ᕿᒥᕐᕈᓪᓗᒋᑦ ᐃᓱᒫᓗᒌᓐᓇᕐᑕᖏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 
ᒫᓐᓇᕐᓂᓴᐅᓂᖅᐹᓂ ᐅᖃᐅᓯᕆᓯᒪᔭᑎᒍᑦ ᑎᑎᖅᑲᒃᑯᑦ, ᑲᑎᒪᔨᕋᓛᑦ ᓇᓗᖅᑯᑎᓐᖏᓚᑦ ᑕᐃᒃᑯᐊ ᐃᓱᒫᓗᒋᔭᖏᑦ 
ᑲᒪᒋᔭᐅᒌᖅᓯᒪᓕᕐᖓᑕ ᐋᖅᑭᒋᐊᕈᑎᒃᑯᑦ ᐱᖁᔭᒃᓴᒥᒃ.    
 
ᐃᒃᓯᕙᐅᑖᖅ, ᕿᒥᕐᕈᓂᖏᓐᓂ ᐋᔩᕐᓂᖏᓐᓂᓪᓗ ᐅᖃᐅᓯᒃᓴᓂᒃ, ᑲᑎᒪᔨᕋᓛᑦ ᐅᔾᔨᕈᓱᓚᐅᕐᖓᑕ ᐊᔾᔨᒌᖏᑦᑐᓂᒃ 
ᑕᑯᓐᓇᖅᑕᐅᓂᖃᖅᑐᓂᒃ ᖃᓄᐃᑦᑐᓂᒃ ᐱᖃᓯᐅᔾᔨᓯᒪᔪᒃᓴᐅᒻᒪᖔᑦᑕ ᓄᑖᒥ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᒃᓴᒥ. ᑲᑎᒪᔨᕋᓛᑦ ᑐᑭᓯᓯᒪᒐᓗᐊᕐᑐᑎᒃ ᓱᓕᓂᖏᓐᓂᒃ ᐃᓱᒫᓗᒋᔭᖏᑦᑕ ᐃᓱᒪᒃᓴᖅᓯᐅᕈᑕᐅᖁᔭᖏᑦᑕ, 
ᑲᑎᒪᔨᕋᓛᑦ ᖃᐅᔨᓕᓚᐅᖅᐳᑦ ᐃᓘᓐᓈᓗᑎᑦ ᐃᓱᒫᓗᒃᑐᑦ ᐱᖃᑕᐅᔪᓕᒫᑦ ᓈᒻᒪᒃᓴᓕᖅᑐᐃᓐᓇᐅᔾᔮᖏᒋᐊᖏᑦ 
ᖃᓄᐃᓕᖓᓂᑦᑎᓐᓂᒃ.     
 
ᓇᓗᓇᐃᕈᒪᒋᓪᓗᒍ ᐃᓚᖓᑦ ᐋᖅᑭᒋᐊᕈᑕᐅᔪᖅ ᐊᖏᖃᑎᒌᒍᑎᐅᓚᐅᖅᑐᖅ ᑲᑎᒪᔨᕋᓛᓄᑦ  
ᐃᓕᓐᓂᐊᕐᓂᓕᕆᔨᒃᑯᓪᓗ ᒥᓂᔅᑕᖓᓄᑦ ᐱᖃᓯᐅᔾᔨᓂᖅ ᕿᒥᕐᕈᑦᓴᐃᓐᓇᕆᐊᖃᕐᓂᕐᒥᑦ ᐃᓗᓕᖏᓐᓂᒃ 
ᐊᐅᓚᓂᖓᓂᓪᓗ ᐱᖁᔭᐅᑉ ᐊᕐᕌᒍᑦ ᐱᖓᓱᑦ ᓈᓯᒪᓕᖅᐸᑕ ᓯᕗᓂᐊᒍᓪᓘᓐᓃᑦ. ᑕᐃᒪᐃᒻᒪᑦ, 
ᐱᕕᖃᐃᓐᓇᕐᓂᐊᕐᑐᒍᑦ ᕿᒥᕐᕈᑲᓐᓂᕐᓂᕐᒥᑦ ᐅᖃᐅᓯᐅᖃᑦᑕᖅᑐᓂᒃ ᐊᒥᓱᓂᒃ ᐊᒻᒪ ᖃᐅᔨᓴᕐᓗᒍ ᒪᓕᒐᖅ ᓄᑖᖅ 
ᖃᓄᑎᒋ ᐊᑑᑎᖃᖅᓯᒪᓕᕐᒪᖔᑦ.    
 
ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᕋᓛᖏᑦ ᑲᑎᒪᖃᑎᖃᓚᐅᖅᑐᑦ 
ᖃᑦᓯᐊᖅᑎᒻᒪᕆᒃᑐᑎᒃ ᒥᓂᔅᑕᒥᒃ ᑖᒃᑯᓂᖓ ᐱᓕᕆᔪᒥᒃ ᐅᖃᖃᑎᒋᔪᓐᓇᖅᓯᓪᓗᑎᒍ ᒪᓕᒐᒃᓴᐅᑉ ᒥᒃᓵᓄᑦ ᐊᒻᒪ 
ᖁᔭᓕᑦᓯᐊᖅᑐᒍᑦ ᑲᑎᒪᔨᕋᓛᓂᒃ ᐱᓕᕆᖃᑎᖃᓐᖑᐊᑕᖅᓯᓐᓇᕐᖓᑦ ᐋᖅᑭᒋᐊᖅᑕᐅᓂᖓᓂ ᐱᖁᔭᒃᓴᐅᑉ.   
 
ᑲᑎᒪᔨᕋᓛᑦ ᖁᕕᐊᓚᐅᖅᐳᑦ ᒥᓂᔅᑕ ᐊᖏᕈᓐᓇᓐᖑᐊᑕᖅᓯᓐᓇᓚᐅᕐᖓᑦ ᐊᓯᔾᔩᓂᕐᒥᑦ ᖃᑦᓯᑲᓪᓚᓐᓂᒃ 
ᐊᑐᓕᖁᔨᔾᔪᑎᓂᒃ ᐱᖁᔭᒃᓴᓄᑦ ᐊᒻᒪ ᑲᑎᒪᔨᕋᓛᑦ ᐊᖏᖃᑎᒋᔭᐃᓐᓇᐸᓗᒋᓪᓗᓂᒋᑦ ᒥᓂᔅᑕᐅᑉ 
ᐋᖅᑭᒋᐊᖅᑕᐅᖁᓚᐅᖅᑕᖏᑦ ᓴᖅᑭᖅᑕᖏᑦ. ᐃᓛᒃ ᑲᑎᒪᔨᕋᓛᑦ ᖁᕕᐊᓱᓚᐅᕐᒥᔪᑦ ᐊᑐᓕᖅᑎᖁᔭᖅᐳᑦ 
ᐊᖏᖅᑕᐅᔪᓐᓇᓚᐅᕐᒪᑕ ᒥᓂᔅᑕᒧᑦ ᐊᒻᒪᓗ ᓵᔅᓯᓐᓅᖅᑕᐅᓪᓗᑎᒃ. 
 
ᑲᑎᒪᔾᔪᑎᒋᔭᐅᖃᑦᑕᖅᑎᓪᓗᒋᑦ ᑲᑎᒪᔨᕋᓛᑦ ᐊᑕᐅᓯᕐᒥᒃ ᑲᑎᒪᔾᔪᑎᖃᖃᑦᑕᓚᐅᖅᑐᑦ ᐅᑯᐊ ᐱᓗᐊᓐᖑᐊᖅᖢᑎᒃ: 
 

• ᓄᓇᓕᖕᓂᑦ ᐊᐅᓚᑕᐅᓂᕆᖃᑦᑕᖅᑕᖏᑦ ᐃᓕᓴᖅᑐᖁᑎᓕᖕᓄᑦ ᓄᓇᓕᖕᓂᓪᓗ ᐊᖅᑯᑎᒋᓗᒋᑦ 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ; 

 
• ᐃᓕᖅᑲᐃᓂᖅ ᐃᓄᐃᑦ ᐱᖅᑯᓯᑐᖃᖏᓐᓂᑦ ᖃᐅᔨᒪᔭᑐᖃᖏᓐᓂᒃᓗ ᐊᐅᓚᑕᐅᔾᔪᑎᒋᔭᐅᓂᐊᖅᑎᓪᓗᒋᑦ 

ᐃᓕᓐᓂᐊᕐᓂᓕᕆᓂᐅᑉ ᐃᓗᐊᒍᑦ ᐊᒻᒪᓗ ᐃᓕᓐᓂᐊᕈᑎᒃᓴᓕᐊᕆᔭᐅᓗᑎᒃ; 
 

• ᐃᓄᐃᑦ ᐅᖃᐅᓯᖏᑦᑕ ᒥᒃᓴᓅᖓᔪᑦ ᓴᖅᑭᔮᕆᐊᖃᖅᑎᑕᐅᔪᑦ; 
 

• ᑐᑭᓯᓇᖅᓯᑎᑕᐅᓗᑎᒃ ᖃᓄᐃᓕᐅᖃᑦᑕᕐᓂᐊᕐᒪᖔᑦ ᐃᓕᓴᖅᑏ, ᐃᖅᑲᓇᐃᔭᖅᑏ, ᓄᓇᓕᖕᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᖃᓄᐃᑦᑐᓂᒃ ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᖔᑦ ᑐᓴᐅᒪᖃᑎᒌᖕᓂᕐᓗ; 

• ᐃᑲᔪᖅᓱᖅᑕᐅᔭᕆᐊᓖᑦ ᑕᒪᒃᑯᐊ ᐊᔾᔨᐅᖏᑦᑐᑎᒍᑦ ᑭᓐᖒᒪᔭᓖᑦ; 
 

• ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᖃᓄᕐᓗ ᐃᓚᐅᓂᐊᕐᒪᖔᑦ ᓯᕗᒧᑦ 
ᐸᕐᓇᐅᓯᐅᖅᑎᓪᓗᒋᑦ ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ, ᐊᒻᒪᓗ 

 
• ᐊᒃᑐᖅᑕᐅᓂᓖᑦ ᓲᕐᓗ ᓄᓇᕗᑦ ᑐᓐᖓᕕᒃᑯᑦ ᐃᓚᐅᖃᑦᑕᕐᓗᑎᒃ ᐋᖅᑭᒃᓱᐃᓂᐊᖅᑎᓪᓗᑕ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᓕᕆᑎᓪᓗᑕ.  
 
ᑲᑎᒪᔨᕋᓛᑦ ᐃᓱᒪᖃᖅᑐᑦ ᐅᓄᖅᑐᑦ ᑕᒪᒃᑯᐊ ᐃᓱᒪᓘᑎᒋᓚᐅᖅᑕᕗᑦ ᐋᖅᑭᒋᐊᖅᑕᐅᓯᒪᓕᖅᑐᑦ ᐱᖁᔭᒃᓴᖅᑎᒍᑦ.    
 
ᓄᑖᖅ ᓴᓇᐅᒐᐃᑦ ᓄᓇᕗᒻᒥ ᐃᓕᓐᓂᐊᕐᓂᓕᕆᓐᓂᕐᒧᑦ ᐱᖁᔭᕐᔪᐊᖅ ᑕᕝᕙᐅᓕᖅᐳᖅ ᐊᕐᕌᒍᒐᓴᖕᓄᑦ 
ᐱᓕᕆᐊᕆᔭᐅᓚᐅᖅᑎᓪᓗᒍ ᓂᓪᓕᐅᑎᒋᔭᐅᖃᑦᑕᖅᑎᓪᓗᒍ ᑲᑎᒪᔾᔪᑕᐅᖃᑦᑕᖅᑎᓪᓗᒋᓪᓗ. ᐊᒻᒪᓗ ᓄᑖᖅ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐊᔾᔨᒋᖏᑦᑎᐊᖅᑕᖓ ᑕᐃᔅᓱᒪᓐᖓᑦ ᑎᒍᓚᐅᖅᓯᒪᔭᑦᑎᓐᓂᑦ 1999ᒥᑦ. 
 
ᐅᓇ ᑭᖑᓪᓕᖅᐹᖅᓯᐅᑦ ᑕᕝᕙ ᑲᑐᔾᔭᐅᓪᓗᓂ ᓴᖅᑭᑕᐅᕗᖅ ᒐᕙᒪᐃᑦ ᐱᓕᕆᕝᕕᖏᓐᓄᑦ ᑲᑎᒪᔨᓄᑦ 
ᑲᑎᒪᔨᐅᖃᑦᑕᒪᐅᖅᓯᒪᔪᓄᑦ ᓯᕗᓪᓕᕐᒥ ᑐᒡᓕᐊᓂᓗ ᒪᓕᒐᓕᐅᖅᑎᓂᑦ ᓄᓇᕘᒥ, ᐊᒃᑐᖅᑕᐅᓂᓖᑦ ᑐᓐᖓᕕᒃᑯᑦ 
ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, ᐅᐃᕕᑦ ᑲᑐᔾᔨᖃᑎᒌᖏᑦ, 
ᐅᐃᕕᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ, ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ 
ᑲᑐᔾᔨᖃᑎᒌᖏᑦ, ᓄᕘᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕘᒻᒥᐅᑦ 
ᐃᓱᒪᒋᔭᒥᖕᓂᒃ ᓂᓪᓕᐅᑎᖃᖃᑦᑕᕈᓐᓇᖃᑦᑕᓚᐅᖅᑐᑦ ᐃᓄᓕᒫᖅᑎᑦᑎᑎᓪᓗᑕ ᐊᒻᒪᓗ ᑎᑎᖅᑲᑎᒍᑦ. 
 
ᑕᒪᔾᔭᐅᕗᑦ ᒪᑐᓯᒋᐊᕈᑎᒃᑲ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐃᑲᔪᖅᓱᐃᔪᑦ 
ᐱᖁᔭᒃᓴᖅ 21 ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ, ᑎᑎᕋᖅᑕᐅᒃᑲᓐᓂᖅᓯᒪᓕᖅᑎᓪᓗᒍ ᐊᒻᒪᓗ ᐊᑐᓕᖁᔭᓕᐅᕈᒪᓪᓗᑕ 
ᑲᔪᓯᑎᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐱᒋᐊᓚᐅᖏᓐᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ: ᒪᓕᒃᖢᒍ 
77(1) 10-ᒥᓂᑦᔅ-ᖃᖅᑎᑕᐅᓂᐊᖅᑐᓯ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᓂᓪᓕᐅᑎᖃᕈᒪᒍᔅᓯ ᐊᒻᒪᓗ 77(2) 
ᐃᓱᒪᖅᓲᑎᒋᔭᐅᓗᓂ ᑲᑎᒪᔩᑦ ᐃᒃᓯᕙᐅᑕᖓᓄᑦ ᐊᑕᐅᓯᐊᕐᓇᑎᒃ ᓂᓪᓕᐅᑎᖃᖃᑦᑕᕈᓐᓇᕐᓂᐊᖅᑐᑦ ᑭᓯᐊᓂ 
ᐃᓘᓐᓇᖏᑦ ᓂᓪᓕᕈᒪᔪᑦ ᓂᓪᓕᖅᑐᐃᓐᓇᐅᓯᒪᓕᖅᑎᓪᓗᒋᑦ. ᑭᓱᑐᐃᓐᓇᕐᓂᒃ ᑐᕌᖓᔪᓂᒃ ᓂᓪᓕᐅᑎᖃᖅᑐᖃᕈᒪᕚ? 
ᒥᔅᑕ ᐊᕐᕚᕐᓗ.  
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᐱᔭᕆᑐᔪᖅᔪᐊᕌᓘᓚᐅᕐᒪᑦ ᐅᖃᐅᓯᐅᕙᒋᖅᑑᒐᓗᐊᖅ ᖃᓄᖅ 
ᐱᔭᕆᑐᑎᒋᓚᐅᕐᒪᖔᑦ. ᐅᒃᑑᑎᒋᑐᐃᓐᓇᕐᓗᖓ ᐅᕙᓐᓂᒃ, ᒥᓂᔅᑕᖑᑎᓪᓗᖓ, ᓴᖅᑭᑕᐅᓇᓱᓕᓚᐅᖅᓯᒪᕗᖅ. It died 
on order paper. ᐊᒻᒪ ᑭᖑᓂᖓᒍᑦ ᒪᓕᒐᓕᐅᖅᑎᐅᓐᖏᓕᖅᑎᓪᓗᖓ ᑎᓕᔭᐅᓚᐅᖅᓯᒪᖕᒥᒐᒪ ᓄᓇᓖᒡᒎᖅ 
ᓄᓇᓕᓕᒫᑦᑎᐊᒡᒎᖅ ᑐᓴᕐᕕᒋᓇᓱᓚᐅᕐᓚᒃᑲ Public Hearing-ᖃᖃᑦᑕᕐᓗᖓ. ᑕᐃᒪᐃᓕᐅᖤᓚᐅᕐᒥᒐᒪ ᓄᓇᓕᖕᓂᑦ 
ᐊᒥᓱᓂᒃ ᐅᐸᒍᑎᓚᐅᖅᐳᖓ, ᖁᕕᐊᓱᓚᐅᖅᐳᖓᓗ ᑕᐅᕙᒃᑯᐊ ᕿᑎᕐᒥᐅᑦ ᐱᓗᐊᖅᑐᒥᒃ, ᐅᖃᐅᓯᖏᑦ 
ᐅᓗᕆᐊᓇᖅᑐᑦ ᐊᓯᐅᔨᕙᓪᓕᐊᑐᐃᓐᓇᓕᖅᑐᑦ. ᖁᕕᐊᓱᓚᐅᕐᒪᑕ, ᑕᒪᓐᓇ ᐃᓄᐃᑦ ᐅᖃᐅᓯᖓᑦ 
ᐅᑎᖅᑎᑕᐅᕙᓪᓕᐊᓇᓱᖕᓂᐊᕐᒪᑦ DEA-ᑯᑦ ᐊᐅᓚᑦᑎᓂᖅᓴᐅᓂᐊᖅᐸᑕ.  
 
ᐊᒻᒪ ᑭᖑᓂᖓᒍᑦ ᓂᕈᐊᖅᑕᐅᒃᑲᓐᓂᕋᒪ ᑖᒃᑯᓄᖓᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 
ᐃᓕᔭᐅᓚᐅᕐᒥᒐᒪ ᑖᒃᑯᓕᖓᑐᐊᑦᑎᐊᕐᒥᑦᑎᐊᖅ ᐱᖓᓱᐃᓕᖓᔪᓂᒃ ᐃᓂᓂᒃ ᐊᑐᖅᓯᒪᓪᓗᖓ ᑖᓐᓇ 
ᓴᖅᑭᑦᑐᐊᓗᑕᐃᓐᓇᐅᓕᕐᒪᑦ Bill 21. ᐆᒥᖓᑐᐊᑦᑎᐊᖅ ᑐᕌᖓᓕᖅᐳᖅ. ᐃᓛᒃ ᒥᓂᔅᑕᐅᑉ ᐅᖃᖅᑲᐅᔭᕋᓗᐊᖓ 
ᓱᕈᓰᑦ ᓯᕗᓂᒃᓴᖓ ᖃᓄᖅ ᐋᖅᑭᒃᓱᕐᓂᐊᖅᐱᑎᒍᑦ, ᖃᓄᖅ ᓯᕗᓂᒃᓴᖃᑦᑎᐊᖅᑎᑦᑐᓐᓇᕐᓂᐊᖅᐱᑎᒍᑦ 
ᐃᓕᓐᓂᐊᕐᕕᒃᑯᑦ. ᐅᖃᖃᑦᑕᓚᐅᖅᑐᑦ, ᐊᖓᔪᖅᑳᖏᑦ ᑭᓯᐊᓂ ᐃᓚᐅᒃᐸᑕ ᐃᓕᓐᓂᐊᕐᕕᖕᒥ DEA-ᑯᑦ ᑭᓯᐊᓂ 
ᐃᓚᐅᒃᐸᑕ, ᐃᓄᐃᑦ ᖃᐅᔨᒪᔭᑐᖃᖏᑦ ᑭᓯᐊᓂ ᐃᓚᐅᒃᐸᑕ, ᑕᒪᒃᑯᐊ ᐃᓄᐃᑦ ᑐᓐᖓᕕᒻᒪᕆᖏᑦ ᐃᒪᐅᒃᐸᑕ ᑕᐃᒪ 
ᓯᕗᓂᒃᓴᓕᐅᑦᑎᐊᕐᓂᐊᖅᐳᒍᑦ  

ᓱᕈᓯᕐᓂᑦ. ᐃᒪᐃᑦᑑᒪᒡᓗ ᓱᕈᓯᖅ ᖁᕕᐊᓱᒃᑳᖓᒥ ᑖᔅᓱᒥᖓ ᖁᕕᐊᒋᔭᒥᓂᒃ ᐊᑐᕈᒪᓲᖑᖕᒪᑦ, ᐱᓐᖑᐊᕈᓂᓘᓐᓃᑦ 
ᐊᖑᓇᓱᒋᐊᖃᑕᐅᒍᓂᓘᓐᓃᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᐅᑉ ᐃᓗᐊᓂ, ᐃᓕᓐᓂᐊᕐᕕᐅᑉ ᐃᓗᐊᓂ ᖁᕕᐊᓱᒃᑯᓂ, 
ᐃᓕᓐᓂᐊᕐᕕᒻᒥ ᐋᓪᓚᔪᐊᖏᒃᑯᓂ ᐊᖏᔪᖅᑳᖏᓪᓗ ᐃᓕᓐᓂᐊᕕᒻᒥ ᐋᓪᓚᔪᐊᖏᑉᐸᑕ ᑕᐃᒪ ᓯᕗᓂᒃᓴᖓ 
ᐋᖅᑭᓱᑦᑎᐊᐸᓪᓕᐊᓂᐊᖅᐳᖅ. 
 
ᐄ, ᓈᒻᒪᒋᖃᑦᑕᓚᐅᖏᑕᕗᑦ ᖃᓄᐊᓗᓪᓗ ᐋᖅᑭᑎᐊᕐᓂᐊᕐᒪᖔᑦ ᓇᓗᓇᖅᑐᒻᒪᕆᐊᓗᓪᓗᓂ ᓲᖃᐃᒻᒪ ᐅᓇ 
ᐅᖓᓯᑦᑐᒧᑦ ᑕᐅᑐᒋᐊᖃᒪᐅᕐᒪᑦ ᐊᒻᒪᓗ ᕿᒪᑦᑕᑎᓐᓂᑦᑕᐅᖅ ᑕᐅᑐᒋᐊᖃᓚᐅᕐᒥᒻᒪᑦ, ᖃᓄᐃᑦᑑᓪᓗᒍᓕ ᐅᕙᒍᑦ 
ᐃᓕᓐᓂᐊᕆᐊᖅᐸᓚᐅᖅᐱᑕ. ᓲᕐᓗ ᐅᖃᓚᐅᕋᒪ ᐃᑉᐸᒃᓴᖅ ᒫᓐᓇ ᓴᐃᒪᑦᑎᐊᓂᖅᓴᐅᓗᖓ ᐅᖃᕐᓂᐊᓕᖅᐳᖓ.  
 
ᐃᓄᑦᑎᑐᑦ ᓂᓪᓕᕌᖓᑦᑕ ᐃᒃᑯᓄᖓ ᐆᑦᑐᕋᐅᑕᐅᔪᓄᑦ ᐊᒡᒐᑦᑎᒍᑦ ᐊᓇᐅᔭᐅᕙᓚᐅᖅᓯᒪᒐᑦᑕ, ᐅᕙᖓ ᐃᓄᑦᑎᑐᑦ 
ᓴᓂᑦᑎᐊᑎᓐᓄᓘᓐᓃᑦ ᓂᓪᓕᕈᑦᑕ. ᑕᓐᓇ ᖃᓪᓗᓇᐅᔭᕈᓐᓇᐱᓯᓐᓇᖅᐳᒍᑦ ᐃᓕᓐᓂᐊᕋᓱᓕᑕᐃᓐᓇᕋᑦᑕ, 
ᐃᓄᑦᑎᑐᓪᓗ ᓂᓪᓕᕆᐊᖃᖏᒃᑐᑕ. ᓲᖃᐃᒻᒪ ᑐᕌᒐᖃᓚᐅᕐᒪᑕ, ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ 
ᐊᓯᐅᖁᔭᐅᓪᓗᑎᑦ. ᑐᓴᓚᐅᕆᕗᒍᑦ ᐅᓪᓗᒥᒃᑲᓐᓂᑦ ᒥᔅᑕ ᑰᓕ ᐅᖃᓪᓚᑦᑎᓪᓗᒍ, ᐃᒃᑯᐊ ᕿᒻᒦᑦ ᑐᖁᕋᖅᑕᐅᔪᕕᓃᑦ 
ᐃᓄᐃᑦ ᐅᓂᒃᑳᖃᑦᑕᕐᒪᑕ ᑕᐃᒪᓐᓇ ᖃᓄᐃᒻᒪᑦ ᐃᓄᐃᑦ ᐅᖃᐅᓯᖓ ᐃᓕᖅᑯᓯᖓᓗ ᐊᓯᐅᖁᓪᓗᒍ. 
 
ᖁᕕᐊᓱᑉᐳᖓ ᐱᖁᔭᒃᓴᖅ 21 ᐋᖅᑭᒃᓱᑲᓐᓂᖃᑦᑕᓂᐊᕐᒪᑕ ᐊᕐᕋᒍᑦ ᐱᖓᓱᑦ ᐊᓂᒍᕌᖓᑕ ᑐᖔᓂᓘᓐᓃᑦ. ᑭᓯᐊᓂ 
ᖁᕕᐊᓱᑉᐳᖓ ᐱᒋᐊᕈᑎᖃᓂᐊᓕᕋᑦᑕ ᐃᓅᑉ ᐅᖃᐅᓯᖓ ᐃᓕᖅᑯᓯᖓᓗ ᐱᐅᓂᖅᓴᐅᖁᓕᖅᑐᒍ ᐃᓄᑦᑐᑦ 
ᑐᕌᖓᓂᖅᓴᐅᖁᓕᖅᑐᒍ ᑕᕝᕘᓇ ᐃᓕᓐᓂᐊᕈᑎᒃᓴᑎᒍᑦ ᐱᖁᔭᒃᓴᖅ 21. 
 
ᐊᑯᓂᓗᐊᕌᓗᒃ, ᐃᒃᓯᕙᐅᑖᖅ, ᐅᖃᓪᓚᖃᑦᑕᓚᐅᕋᒪ ᑲᑎᒪᔨᕋᓛᒦᖦᖢᑕ, ᐊᐱᖅᓱᖃᑦᑕᒪᐅᕋᒪᓗ. ᐅᖃᐅᓯᕋ ᒫᓐᓇ 
ᓇᐃᑎᓚᐅᑲᖕᓂᐊᕋᒃᑯ, ᑭᓯᐊᓂ ᖁᕕᐊᓱᒻᒪᕆᑦᑐᖓ ᑲᑎᒪᔨᕋᓛᖑᖃᑎᒃᑲ ᐃᓄᓕᒫᓪᓗ ᓄᓇᕗᒻᒥ, ᐃᓕᓴᐃᔩᓪᓗ, 
DEA-ᑯᓪᓗ ᑐᓂᓯᑦᑎᐊᖃᑦᑕᓚᐅᕐᖓᑕ ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᖕᓂᒃ ᑖᒃᑯᐊ ᖁᔭᒋᒻᒪᕆᑦᑕᒃᑲ ᐊᒻᒪᓗᑦᑕᐅᖅ 21 
ᐃᑲᔪᖅᑐᓂᐊᖅᖢᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐅᓪᓗᒥ ᑕᕝᕗᖓ ᑎᑭᐅᑎᒻᒪᕆᒻᒪᑦ ᑖᓐᓇ ᐊᒃᓱᕐᓇᓚᐅᕐᓂᖓᓄᑦ. ᑭᓯᐊᓂᓗ 
ᐋᖅᑭᓪᓗᓂᐅᓪᓗᓂ ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᑎᑦᑎᔨᕗᓪᓗ, ᑕᒪᒃᑯᐊ ᐃᖅᑲᓇᐃᔭᖅᑎᓕᒫᑦᑎᐊ DEA-ᑯᓪᓗ, 
ᒪᓕᒐᖃᑦᑎᐊᕆᐊᖃᖅᑐᑎᐅᒻᒪᑕ ᐊᒻᒪᓗ ᑲᑎᒪᔨᖃᕐᐸᓂᐊᕐᒪᑦ ᑕᐃᒪᓐᖓᓗᑦᑖᖅ ᓯᕗᒧᑦ 
ᐄᖅᑭᒋᐊᕐᕕᖃᐃᓐᓇᓂᐊᕐᒪᑕ ᑖᓐᓇ. ᖃᐅᔨᒪᓪᓗᒋᓪᓗ ᑖᒃᑯᐊ ᑲᑎᒪᔨᕋᓛᖑᔪᑦ 
ᐊᒃᓱᕈᖅᑐᓪᓚᕆᐊᓘᖃᑦᑕᓚᐅᖅᑐᑎᑦ.  
 
ᐊᒻᒪ ᐊᒥᓱᐃᕐᖢᖓ, ᐱᖓᓱᐃᖅᑕᖂᖅᑐᖓ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒪ ᒥᒃᓵᓄᑦ ᑲᖏᕐᖠᓂᕐᒥᑦ 
ᑲᑎᖃᑎᒋᖃᑦᑕᖅᓯᒪᓪᓗᒋᑦ ᐊᔭᐅᒻᒪᕆᐊᓗᑦᑐᒋᑦ ᑭᓯᐊᓂ ᐃᓚᖓᓂ ᑲᑎᖃᑎᒋᖃᑦᑕᓚᐅᖅᑐᒋᑦ. ᐅᓇ 
ᐱᔾᔪᑎᒋᓪᓗᒍ, ᓄᓇᓕᒻᒥᐅᑦ ᑐᓴᐅᒪᑎᑕᐅᖏᓗᐊᒐᓚᓚᐅᕐᒪᑕ DEA-ᑯᑦ ᑐᓴᕋᓗᐊᖅᑐᑎᑦ ᓄᓇᓕᒻᒨᖃᑦᑕᒪᐅᖏᒻᒪᑕ, 
ᑕᐃᒃᑯᐊ community-ᒨᒃᑲᓐᓂᖃᑦᑕᖁᔭᐅᓗᑎᑦ ᐅᖃᐅᑎᔭᐅᖃᑦᑕᕆᐊᖃᓂᐊᕐᒥᔪᑦ ᓈᓚᐅᑎᓪᓗ ᑕᒪᒃᑯᐊ 
ᑐᓵᔭᐅᔪᒪᒃᑲᒻᒪᕆᓪᓗᑎᐅᒻᒪᑕ, ᑕᒪᒃᑯᐊ ᐱᔾᔪᑎᒻᒪᕆᐊᓗᐃᑦ ᐃᓅᖃᑎᒌᓐᓄᑦ ᑐᓴᖅᑕᐅᖃᑦᑕᕆᐊᖃᓂᐊᖅᑐᑦ. 
 
ᑕᐃᒪᓕ ᑖᓐᓇ ᐱᓪᓗᒍ ᑖᓐᓇ ᑕᐃᒃᑯᐊ ᑎᑎᖅᑲᖅᑖᕆᖃᑦᑕᖅᑐᑦ ᐊᒥᓱᑦ ᑕᑯᖃᑦᑕᖅᑕᕈᓗᐊᒃᑲ ᑭᓯᐊᓂ ᐱᖁᔭᒃᓴᖅ, 
ᑐᓴᓚᐅᖅᑐᖓ ᑕᐃᒃᑯᐊ  ᑎᑎᕋᖅᑐᑦ ᒥᓂᔅᑕᒧᑦ ᑖᒃᑯᐊᒎᖅ ᐋᖅᑭᒋᐊᖅᓯᒪᓕᕐᒪᑕ ᐃᑲᔪᖅᑐᒻᒪᔾᔪᒃ ᐅᓪᓗᒥ 
ᐅᖃᕈᓐᓇᖅᑐᖓ. ᐊᒻᒪ ᑕᐃᒃᑯᐊ ᐅᖃᐅᓯᐅᖅᑲᐅᓪᓗᑎᑦ standing committee-ᑯᓐᓄᑦ ᑕᐃᒃᑯᐊ 
ᐋᖅᑭᒋᐊᖅᑕᐅᓯᒪᔪᑦ ᑕᒪᓐᓇ ᐱᓪᓗᒍ ᑖᒃᑯᐊ ᖁᔭᓐᓇᒦᖅᑐᒋᑦ ᓴᕆᒪᕆᓪᓗᒋᓪᓗ ᐊᒃᓱᐊᓗᖏᓛᒃ ᐊᒃᓱᕈᒪᐅᖅᑐᑦ. 
ᖃᐅᔨᒪᒐᒃᑭᑦ ᒥᓂᔅᑕ ᑖᓐᓇ ᑭᐅᖃᑦᑕᖅᓯᒪᓪᓗᓂ ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᓂᐊᖅᑕᕋ ᓂᕈᐊᓂᐊᖅᑕᕋᓗ, 
ᑭᖑᕙᕆᐊᕋᓗᐊᖅᐸᑦ ᒫᓐᓇ ᐃᓱᐊᕈᓐᓃᐸᓪᓕᐊᓂᐊᕐᒪᑦ ᑮᓇᐅᔭᖃᕆᐊᖃᕐᖢᑎᓪᓗ. ᑕᒪᑐᒪ ᐃᓄᐃᑦ ᐃᓕᖅᑯᓯᖓᓗ 
ᐃᓕᓐᓂᐊᕐᓂᕐᒧᑦ.  
 
ᐊᒻᒪ ᑕᐃᓐᓇ ᒪᓕᒐᖅ ᐃᑉᐸᒃᓴᖅ ᐱᐊᓂᓚᐅᖅᑕᕗᑦ ᐱᖁᔭᒃᓴᖅ 7 ᐱᓪᓗᒍ ᐱᔮᕆᑦᑎᐊᒻᒪᕆᖅᑰᕐᒪᑦ 
ᐅᑉᐱᓇᕐᓂᖅᓴᐅᔮᓕᖅᑐᓂ ᐃᓅᑉ ᐅᖃᐅᓯᖓ ᐃᓚᐅᓪᓚᑦᑖᕈᓐᓇᕐᓂᐊᖅᑐᖅ. ᑖᓐᓇ ᐱᔾᔪᑎᖏᓪᓗᒍ ᐅᓪᓗᒥ 
ᐃᑲᔪᖅᑐᕐᓂᐊᖅᑕᕋ ᑖᓐᓇ ᐱᖁᔭᒃᓴᖅ 21. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᒧᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᒥᓂᔅᑕ ᐅᖃᐅᑎᔪᒪᔭᕋ ᐃᑲᔪᖅᑐᐃᓂᐊᕋᒪᑦᑕᐅᖅ 
ᑖᒃᓱᒥᖓ ᐱᖁᔭᒃᓴᒥᑦ, ᐃᓗᐊᖅᓯᕚᓪᓕᕐᓂᐊᕐᒪᑦ. 
 
ᐃᒃᓯᕙᐅᑖᖅ, ᐅᖃᖅᑲᐅᒻᒪᑦ ᒪᑐᐃᕆᐊᕈᑎᖏᓐᓂᑦ ᐃᒃᓯᕙᐅᑕᖅ ᒪᑐᐃᖅᓯᔾᔪᑎᖏᑎᒍ ᐃᖅᑲᓇᐃᔭᖅᑕᐅᓚᐅᕐᒪᑦ 
ᑖᓐᓇ ᐱᖁᔭᒃᓴᖅ ᐊᑯᓂᑲᓪᓛᓗᒃ ᒪᕐᕉᓐᓄᒃ ᓂᕈᐊᖅᓯᑕᐅᓯᒪᔫᓐᓄᒃ ᑲᑎᒪᔨᐅᔪᓄᑦ ᒪᓕᒐᓕᐅᖅᑎᓄᑦ 
ᐱᓕᕆᔭᐅᓯᒪᓕᕐᒪᑦ. ᑖᓐᓇ ᐊᒃᓱᐊᓗᒃ ᑐᓴᕆᐊᕈᑕᐅᓯᒪᓇᓱᑦᑐᖅ ᓄᓇᓕᓐᓂᑦ ᑕᐃᒃᑯᓇᓐᖓᑦ ᐱᖁᔭᒃᓴᓕᒫᓂᑦ 
ᓄᓇᕗᓕᒫᒥ, ᑭᓯᐊᓂ ᓇᐃᒃᑲᓗᐊᖅᑐᓂ. 
 
ᐃᓚᖓᑦ ᑖᓐᓇ ᐅᖃᐅᓯᕆᔪᒪᔭᕋ, ᓯᕗᓪᓕᖅᐹᒥ ᓂᕈᐊᖅᑕᐅᓯᒪᑎᓪᓗᒋᑦ ᒪᓕᒐᓕᐅᖅᑏᑦ ᐆᑦᑐᕋᐅᑎᒥᒃ 
ᓴᖅᑭᑦᑐᖃᓚᐅᖅᓯᒪᒻᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᐅᔪᒥᑦ ᓇᓗᓇᐃᖅᑕᐅᓪᓗᑎᓪᓗ ᐃᓱᒫᓘᑎᐅᔪᑦ 
ᐅᓄᑲᓪᓚᑦᑐ, ᐊᖓᔪᖅᑳᕆᔭᐅᔪᓪᓗ ᐱᔪᓐᓇᐅᑎᒋᔭᖏᑦ ᑕᐃᒃᑯᐊ ᐃᓕᓐᓂᐊᖅᑏᓪᓗ ᐊᖅᓵᖅᓯᓚᐅᖅᓯᒪᒻᒪᑕ ᓲᕐᓗ 
ᐱᓕᕆᔪᓐᓇᕐᓂᐊᖅᑕᖏᓐᓂᑦ ᐊᐅᓚᓂᐊᖅᑕᖏᓐᓂᑦ ᓄᓇᓖᑦ. 
 
ᐃᓗᓕᖃᐅᕈᓘᔭᓚᐅᖅᓯᒪᒻᒪᑦ ᑕᐃᒪᓐᓇ, ᑖᓐᓇ ᐱᖁᔭᒃᓴᖅ ᓴᖅᑭᑐᐅᒐᒥ ᐃᓱᒫᓘᑎᒋᔭᐅᖃᑦᑕᓚᐅᖅᑐᑦ ᓯᕗᓪᓕᖅᐹᒥ 
ᓴᖅᑭᑕᐅᓚᐅᖅᓯᒪᔪᑦ ᑕᐃᒃᑯᐊ ᐱᖃᓯᐅᑎᓯᒪᓕᖅᖢᑎᒃ, ᑭᐅᔭᐅᑦᑎᐊᕐᓗᑎᓪᓗ ᐃᓱᒫᓘᑎᒋᔭᐅᓚᐅᖅᑐᑦ ᑕᕝᕙᓂ 
ᐱᖁᔭᒃᓴᒥ. ᐊᒻᒪ ᐅᓄᑲᓪᓚᑦᑐᑦ ᓱᓕ ᐃᓱᒫᓘᑕᐅᔪᑦ ᓱᓕ ᐱᔾᔪᑎᔅᓴᖃᐅᖅᑐᖅᓱᓕᐅᒐᓗᐊᖅ ᑭᓯᐊᓂ ᓯᕗᓪᓕᖅᐹᒥ 
ᐆᑦᑐᕋᐅᑎᓕᐊᖑᑎᓪᓗᒍ ᑎᑎᕋᖅᑕᐅᓪᓗᓂ ᐱᖁᔭᒃᓴᖅ, 63-ᖑᓚᐅᕐᒪᑕ ᐋᖅᑭᒋᐊᖅᑕᐅᔪᑦ ᐱᖁᔭᒃᓴᒧᑦ 
ᑭᐅᔭᐅᖁᓪᓗᒋᑦ ᐃᓱᒫᓘᑎᒋᔭᐅᖃᑦᑕᖅᑐᑦ ᑲᑎᒪᔨᕋᓛᓄᑦ ᐊᑦᑐᖅᑕᐅᓯᒪᔪᓄᓪᓗ ᐊᒻᒪᓗᑦᑕᐅᖅ ᐊᒃᓱᐊᓗᒃ 
ᑕᖅᑲᒃᑯᓄᖓ ᑐᓴᕋᓱᐊᕐᓂᖃᕈᓐᓇᕋᓗᐊᖅᑎᓪᓗᖑ ᑐᑭᖃᓐᖏᑦᑐᖅ, ᐃᒪᓐᓇ ᐱᐅᔪᑯᓘᓂᐊᓕᕐᒪᑦ 
ᐱᐅᒋᔭᐅᔪᐃᓐᓇᐅᓕᕐᓂᐊᕐᒪᓪᓗ. ᑲᑎᒪᔨᕋᓛᑦ ᕿᒥᕐᕈᓇᓚᐅᖅᖢᑎᒃ ᑕᐃᒪᓐᓇ ᐋᖅᑭᒋᐊᖅᑎᑦᑎᔪᓐᓇᕐᒪᑕ 
ᑕᖅᑲᒃᑯᓇᓐᖓᑦ ᑐᓴᖅᑕᒥᓐᓂᒃ ᑕᒪᓐᓇᓗ ᐊᑑᑎᖃᓪᓚᕆᑦᑐᓂ ᐱᓕᕆᔾᔪᓯᕆᓪᓗᑎᒍ ᑕᐃᒪᓐᓇ. ᐅᑉᐱᕈᓱᑦᑐᒍᑦ 
ᐱᐅᓯᒋᐊᖅᓯᒪᓪᓚᕆᒻᒪᑦ ᑖᓐᓇ ᐱᖁᔭᒃᓴᖅ ᑕᐃᒪᓐᓇ ᐋᖅᑭᒋᐊᕈᑎᖏᑎᒍ, ᐊᓯᔾᔨᕆᐊᕈᑎᒍᑦ ᑕᐃᒪᐃᓕᑎᑕᐅᓪᓗᓂ. 
 
ᐊᒻᒪᓗᑦᑕᐅᖅ ᒫᓐᓇ ᐱᕕᔅᓴᖃᕐᓂᓐᓂᑦ ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᓄᑦ ᐱᓕᕆᖃᑦᑕᓚᐅᕐᒪᑕ ᐅᓄᖅᑐᐃᖅᖢᑎᒃ 
ᑲᑎᒪᖃᑦᑕᓚᐅᕐᒪᑕ ᒐᕙᒪᒃᑯᓪᓗ ᑐᓴᕋᓱᐊᕐᓂᖃᕐᔪᐊᓚᐅᕐᒪᑕ. ᑕᐃᒪ ᓯᕗᓪᓕᖅᐹᖑᖅᑰᓕᕐᒪᑦ ᑕᕝᕙᓂ ᑖᓐᓇ 
ᐱᖁᔭᒃᓴᖅ. ᐊᒻᒪᓗᑦᑕᐅᖅ ᐱᖁᔭᒃᓴᖅ 7 ᑕᐃᒃᑯᐊ ᐃᓄᓐᓄᑦ ᑐᓴᕋᓱᐊᕈᑕᐅᓚᐅᕐᒪᑕ ᐃᓄᓕᒫᖅᑎᑦᑎᖃᑦᑕᖅᑐᑎᒃ, 
ᑲᑎᒪᑎᑦᑎᖃᑦᑕᖅᑐᑎᑦ ᐱᖁᔭᒃᓴᐅᑉ ᒥᒃᓵᓄᑦ ᐊᑦᑐᖅᑕᐅᓯᒪᔪᓂᒃ ᑲᑎᒪᖃᑎᖃᖅᑐᑎᒃ ᐊᒻᒪᓗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐃᓚᐅᑦᑎᐊᖅᑐᑎᒃ. ᑕᐃᒪᓐᓇ ᐱᒻᒪᕆᐅᓚᐅᕐᒥᔪᖅᑕᐅᖅ ᐃᖏᕐᕋᓂᐅᔪᖅ ᑕᒪᓐᓇ 
ᐊᑐᖅᑕᐅᓚᐅᖅᑐᖅ ᓴᓇᑎᓪᓗᒋᑦ ᑐᑭᓯᕚᓪᓕᕐᔪᑎᒃᓴᐅᓂᐊᖅᑐᓂᒃ ᑕᖅᑲᒃᑯᓄᖓ. ᐊᔾᔨᒌᓚᐅᓐᖏᒥᒻᒪᑕ ᐃᓱᒪᒋᔭᐅᔪᑦ 
ᑐᑭᓯᒪᖃᑎᒌᑦᑎᐊᖅᑐᑎᒃ ᐃᓪᓗᑦᑐᑦ ᓇᑭᓐᖔᕐᒪᖔᕐᒥᒃ.  
 
ᐅᓄᖅᑐᑲᓪᓚᕈᓗᐃᑦ ᑕᐃᒃᑯᐊ ᐱᔾᔪᑏᑦ ᓴᖅᑭᑕᐅᖃᑦᑕᓚᐅᖅᑐᑦ 63-ᖑᔪᑦ ᐋᖅᑭᒋᐊᖅᑕᐅᓚᐅᕐᒪᑕ ᑖᒃᑯᐊ 
ᑭᐅᔾᔪᑕᐅᓪᓗᑎᒃ ᐃᓱᒫᓘᑎᐅᔪᓄᑦ. ᒫᓐᓇᐅᓂᖓᓂ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᓘᓐᓇᖏᑦ ᐃᒃᓯᕙᐅᑕᐅᖃᑕᐅᔪᖅ 
ᑕᐃᒪᓐᓇ ᖁᔭᓐᓇᒦᕋᑖᕐᒪᑦ ᐊᒻᒪᓗᑦᑕᐅᖅ ᒥᓂᔅᑕ ᑐᓴᕋᓱᐊᖃᑦᑕᓚᐅᕐᒪᑦ ᐊᑦᑐᖅᑕᐅᓯᒪᔪᓂᒃ. ᐊᒻᒪᓗᑦᑕᐅᖅ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑕᒫᓃᒻᒪᑕ ᖁᔭᓐᓇᒦᕈᒪᒋᓪᓗᒋᑦᑕᐅᖅ ᐊᒻᒪᓗᑦᑕᐅᖅ 
ᐃᓕᓴᐃᔨᒃᑯᑦ ᑲᑐᔾᔨᖃᑎᒌᖏᑦ ᑕᒫᓃᒥᒻᒪᑕ ᖁᔭᓐᓇᒦᑦᖤᖅᐸᒃᑲᑦᑕᐅᖅ ᐊᒻᒪᓗᑦᑕᐅᖅ ᐃᓕᓐᓂᐊᕐᕕᒻᒥᑦ 
ᐃᖅᑲᓇᐃᔭᖅᑏᑦ ᑕᒫᓃᒻᒪᑕ. ᓄᓇᕗᒻᒥ ᐃᓕᓐᓂᐊᕐᑯᒻᒥ ᒥᒃᓂᖅᐹᒥ ᒥᔅᑕ ᑎᐅᕆ ᔭᖕ ᑕᒫᓃᒻᒪᑦ ᑭᒡᒐᖅᑐᐃᓪᓗᓂ 
ᐃᓕᓐᓂᐊᕐᑯᒻᒥᑦ. ᑐᓴᕋᓱᐊᕐᕕᐅᖃᑦᑕᖅᑐᑦ ᑕᒪᒃᑯᐊ ᓂᓪᓕᐅᑎᒋᖃᑦᑕᖅᑕᖏᑦ ᑕᕝᕙᓂ ᐱᓕᕆᐊᖃᖅᑎᓪᓗᒋᑦ 
ᐃᓘᓐᓇᑦᑎᐊᖏᓪᓗ ᑕᒫᓃᓐᖏᑦᑐᑦ ᓗᐊᕆ ᐃᓪᓚᐅᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓃᓐᖔᖅᓯᒪᔪᑦ. ᐊᒃᓱᐊᓗᒃ ᐃᑲᔫᑎᔪᓂᒃ ᑐᓴᕐᒋᖃᑦᑕᕋᑦᑎᒍ. ᐃᓱᒪᒋᔭᖏᓐᓂᑦ ᐅᖃᐅᓯᖃᖅᑎᓪᓗᒋᑦ 
ᐃᓱᒫᓘᑎᖏᓐᓂᒃᓗ ᐱᖁᔭᒃᓴᐅᑉ ᒥᒃᓵᓄᑦ.  

ᐅᖃᕈᓐᓇᕐᒥᔪᖓᑦᑕᐅᖅ ᐅᐱᒋᕙᕋ, ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᒪᑐᐃᖓᑦᑎᐊᖃᑦᑕᒪᐅᕐᒪᑕ ᐊᒻᒪᓗ 
ᑐᓐᖓᓇᖃᑦᑕᓚᐅᕐᒪᑕ ᐅᐱᒍᓱᑦᑎᐊᖅᖢᑎᒃᓗ ᐊᔾᔨᒌᖏᑦᑐᓂᒃ ᐃᓱᒪᒋᔭᐅᔪᓂᒃ ᐊᒻᒪ 
ᑲᑎᒪᖃᑎᖃᕈᒪᑦᑎᐊᖃᑦᑕᓚᐅᕐᒪᑕ ᐅᖃᐅᓯᕆᔭᐅᑎᓪᓗᒋᑦ ᑕᒪᒃᑯᐊ ᑐᓵᑦᑎᐊᖅᖢᑎᒃ. 63-ᖏᖅᓱᖅᖢᑕ 
ᐊᖏᖃᑎᒌᐅᖏᓐᓇᑦᑕ ᓲᕐᓗ ᐋᖅᑭᒋᐊᕈᑎᖃᖅᖢᑕ ᑖᒃᑯᐊ ᐊᖏᑦᑎᐊᓚᐅᕐᒪᑕ. ᑕᒪᓐᓇ ᐱᐅᑦᑎᐊᖅᑐᖅ 
ᓇᓗᓇᐃᖅᓯᖕᒪᑦ ᐃᑲᔪᕈᒪᓂᖏᓐᓂᑦ ᒐᕙᒪᒃᑯᓐᓂᑦ ᐃᓕᓐᓂᐊᖅᑐᑯᓕᕆᔨᒃᑯᑦ.  
 
ᒥᔅᑕ ᐊᕐᕚᕐᓗᒃ ᐅᖃᖅᑲᐅᖕᒪᓂᓛᒃ ᐱᖁᔭᒃᓴᖅ ᑖᓐᓇ ᐅᕙᑦᑎᓐᓄᑦ ᑐᕌᖓᖏᒻᒪᑦ ᓯᕗᓂᒃᓴᑦᑎᓐᓄᑦ 
ᕿᑐᕐᖓᑦᑎᓐᓄᑦ ᑐᕌᖓᖕᒪᑦ. ᑕᐃᒪᓐᓇ ᐃᓚᐅᔪᓕᒫᑦᑎᐊᑦ ᐱᓕᕆᕝᕕᖕᒥᓗ ᐃᖅᑲᓇᐃᔭᖅᑎᐅᔪᑦ ᓴᓇᔨᐅᔪᑦ 
ᑕᐃᒃᑯᐊ ᕿᒥᕐᕈᓇᐃᖃᑦᑕᓚᐅᖅᖢᑎᒃ ᑕᖅᑲᒃᑯᓇᓐᖓᓪᓗ ᑐᓴᕋᓱᐊᖅᖢᑎᒃ ᑲᑎᒪᔨᕋᓛᓂᓪᓗ ᐊᒃᑐᖅᑕᐅᓯᒪᔪᓂᓪᓗ. 
ᓴᓇᔪᒪᓪᓗᑕ ᐱᐅᓂᖅᐹᒥᒃ ᓴᓇᕐᕈᑎᒃᓴᐅᓂᐊᖅᑐᒥᒃ ᐃᑲᔪᖅᓯᔾᔪᑎᐅᓂᐊᖅᑐᓂᒃ ᒪᒃᑯᒃᑐᓂᒃ ᓱᕈᓯᕐᓂᒃᓗ ᑕᐃᒪᓐᓇ 
ᐊᑐᕈᓐᓇᕐᓂᐊᖅᑕᖓᓐᓂᑦ ᐃᓕᓐᓂᐊᕈᑎᒃᓴᖏᓐᓂᑦ ᓯᕗᓂᒃᓴᒥ ᑐᓂᖁᓪᓗᒋᑦ ᓯᕗᒧᐊᑦᑎᐊᖁᓪᓗᒋᓪᓗ 
ᐃᓕᓐᓂᐊᖅᑐᓕᕆᓂᐅᑉ ᐃᓗᐊᒍᑦ.  
 
ᓇᐃᓴᐅᑏᑦ ᑕᑯᒍᔅᓯᐅᒃ, ᒫᓐᓇ ᐃᓕᓐᓂᐊᕐᓂᓕᕆᓂᖅ ᐃᖏᕐᕋᓂᖓ ᐋᖅᑭᒃᓱᖅᑕᐅᓯᒪᖕᒪᑦ ᒫᓐᓇ ᐱᖁᔭᑦᑕ ᐊᑖᒍᑦ. 
75-ᐳᓴᓐᑎ ᑕᐃᒪᓐᓇ ᐅᓄᕐᓂᖃᐸᓗᒃᑐᑦ ᓄᖅᑲᑲᑦᑕᕐᒪᑕ. ᖃᓪᓗᓈᑦ ᓄᓇᖓᓐᓂᓕ 25-ᐳᓴᓐᑎᖑᖕᒪᑕ. ᑕᐃᒃᑯᐊ 
ᐃᓕᓐᓂᐊᕐᓂᕐᒥᖕᓂᒃ ᓄᖅᑲᖃᑦᑕᖅᑐᑦ ᐳᖅᑐᓂᖏᓐᓄᑦ. . .  
 
ᐊᑑᑎᖃᑦᑎᐊᖅᑐᑦ ᑕᒪᒃᑯᐊ ᐃᓕᓴᐃᔨᐅᔪᑦ ᐋᖅᑭᒃᓯᒪᑦᑎᐊᖅᑑᒐᓗᐊᖅ ᑭᓯᐊᓂ ᐃᖏᕐᕋᓂᖓ ᑖᓐᓇ 
ᐋᖅᑭᒃᓯᒪᑦᑎᐊᖏᒻᒪᑦ ᐋᖅᑭᒃᓱᖅᑕᐅᒋᐊᖃᓚᐅᕐᒪᑦ  ᑭᓐᖒᒪᔭᐅᔪᓪᓗ ᑕᒪᒃᑯᐊᖑᖕᒪᑕ ᐃᒪᓐᓇ 
ᐃᖅᑲᓇᐃᔭᖅᑎᖃᑦᑎᐊᕌᓗᒃᑲᓗᐊᕐᓗᑎᒃ ᐱᖁᔭᖃᑦᑎᐊᕆᐊᖃᕐᒪᑕ. ᑖᓐᓇ ᐃᖏᕐᕋᓂᐅᔪᖅ ᐊᑐᕐᓗᒍ ᑕᐃᒪᓐᓇ 
ᓴᓇᔪᓐᓇᕐᓂᐊᕐᒪᑕ ᐱᖁᔭᒃᓴᒥᒃ ᓴᖅᑭᑦᑎᒐᒥ ᑕᐃᒪᓐᓇ ᐊᔾᔨᐅᖏᑦᑐᓂᒃ ᑭᓐᖒᒪᔭᐅᔪᓂᒃ ᓄᓇᕘᒻᒥ 
ᐱᖃᓯᐅᑎᓯᒪᓪᓗᑎᒃ ᑕᕝᕙᓂ. 
 
ᖃᓄᖅ ᒐᕙᒪᒃᑯᑦ, ᒪᓕᒐᓕᐅᖅᑏᓪᓗ ᑲᑎᒪᔨᖏᑦ ᑕᑯᔪᒪᒐᔭᕐᒪᖔᑕ ᐃᓕᓐᓂᐊᖅᑐᓕᕆᓂᖅ ᐱᔨᑦᓯᕈᑕᐅᑎᓪᓗᒍ 
ᓄᓇᕗᑦ ᐃᓗᐊᓂ ᐊᒻᒪ ᓂᕆᐅᒍᒪᒐᓗᐊᖅᐳᖓ ᓯᕗᓂᒃᓴᑦᑎᓐᓂᑦ ᑕᑯᓛᕈᒪᓪᓗᖓ ᑖᔅᓱᒥᖓ ᐱᖁᔭᒃᓴᖅ 
ᐊᑐᓕᖅᑎᑕᐅᒃᐸᑦ 75-ᐳᓴᖏᑦ ᑕᐃᒃᑯᐊ ᐃᓕᓐᓂᐊᕐᓂᕐᒥᓂᒃ ᓄᖅᑲᖃᑦᑕᖅᑐᑦ. ᑲᓇᑕᓕᒫᑦ ᓇᐃᓴᐅᑎᖁᑎᖏᓐᓂᑦ 
ᓄᖅᑲᖅᐸᒃᑐᓂᒃ ᐃᓕᓐᓂᐊᕐᓂᕐᒥᖕᓄᑦ ᓇᓕᒧᒃᓲᑎᖁᓕᖅᖢᒍ ᖁᕝᕙᓯᖕᓂᖅᓴᐅᖏᓪᓗᓂ. ᑕᑯᔪᒪᔪᐃᓐᓇᐅᒍᓗᐊᕋᑦᑕ 
ᑕᐃᒪᐃᑦᑐᒥᒃ ᓂᕆᐅᒃᑲᓗᐊᖅᐳᖓ ᑖᓐᓇ ᐱᖁᔭᒃᓴᖅ ᐃᑲᔪᖅᑐᐃᓂᐊᕐᒪᑦ ᑕᐃᒪᓐᓇ ᑕᐅᕗᖓ ᑐᕌᖅᑎᓪᓗᑕ. 
 
ᖃᐅᔨᒪᔪᖓᑦᑕᐅᖅ, ᒥᔅᑕ ᐲᑯ ᓇᓗᓇᐃᖅᓯᖅᑲᐅᖕᒪᑦ ᐃᓛᒃ ᓚᐅᕐᒪᑦ ᐃᑉᐸᒃᓴᖅ ᐃᑲᕐᕋᒐᓴᖕᓄᑦ ᐅᓄᖅᑐᓄᑦ ᑖᓐᓇ 
ᐱᓕᕆᔭᐅᓯᒪᖕᒪᑦ ᐃᖅᑲᓇᐃᔭᖅᑎᖏᓪᓗ ᑳᑎ, ᐳᕌᑦ ᐊᑯᓂᐊᓗᒃ ᐃᖅᑲᓇᐃᔮᖃᖅᓯᒪᖕᒪᑕ ᐱᑕᑦᑕᐅᖅ ᐊᕙᓃᑦᑐᖅ 
ᑖᒃᑯᐊ ᑎᑎᕋᖅᓯᒪᖕᒪᑕ ᐱᖁᔭᒃᓴᓂᒃ. ᐃᒻᒪᖄ ᐱᓇᓱᐊᕈᓯᓕᒫᖅ ᓯᓂᒍᒪᓂᐊᖅᑐᒃᓴᐅᔪᑦ ᑖᓐᓇ ᐱᔭᕇᖅᑕᐅᑐᐊᖅᐸᑦ 
ᐱᒃᑲᖅᑎᓐᖏᓚᒃᑲ. ᐃᓘᓐᓇᑦᑎᐊᖏᓐᓂᒃᑕᐅᖅ ᑕᐃᒪᓐᓇᐃᓕᐅᖃᑦᓚᐅᖅᑐᑦ ᐱᓕᕆᖅᔪᐊᖅᓯᒪᔪᑦ ᖁᔭᒋᑦᑎᐊᖅᐸᒃᑲ. 
ᑖᓐᓇ ᐱᖁᔭᒃᓴᖅ ᐱᓐᖑᖅᑎᑕᐅᒃᐸᑦ, ᒥᓂᔅᑕ ᓱᓕᔪᒃᑯᑦ ᐅᖃᕈᓐᓇᖅᓯᒐᔭᕐᒪᑦ ᓯᕗᒃᑲᖅᑕᖅᑎᐅᓂᖓᓄᑦ 
ᑕᐃᔭᐅᒋᐊᖃᕋᔭᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᓄᓇᕘᒥ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᒪᑐᐃᖅᓯᒋᐊᕈᑎᒃᑲ ᑕᕝᕙ ᐃᓱᓕᑉᐳᖅ, ᐅᐱᒋᓪᓗᒍᓗ ᒥᓂᔅᑕ ᐃᖅᑲᓇᐃᔭᖅᑎᖏᑦ ᐊᒃᑐᖅᑕᐅᓯᒪᔪᓪᓗ 
ᓴᓇᑎᓪᓗᒋᑦ ᑖᔅᓱᒥᖓ ᐱᖁᔭᒃᓴᒥᒃ  

ᐅᐱᒋᑦᑎᐊᖅᑕᒃᑲ ᑖᒃᑯᐊ ᓴᑦᑎᓐᓃᑦᑐᑦ, ᓄᓇᕗᒻᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ, ᐅᖃᐅᓯᒃᓴᐃᑦ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᕋᔭᓐᖑᐊᖅᑲᐅᓐᖏᒃᑲᓗᐊᕐᒥᔪᖓᑦᑕᐅᖅ ᑭᓯᐊᓂ 
ᖁᔭᓐᓇᒦᕈᒪᓪᓗᖓ ᑖᓐᓇ ᐅᐱᒋᓪᓗᒍ ᓂᓪᓕᑲᐃᓐᓇᕈᒪᓕᖅᑲᐅᔪᖓ ᐱᕕᖃᑦᑕᐅᑎᒋᔾᔮᔪᔅᓴᐅᓐᖏᓐᓇᑦᑕ ᒫᓂ. 
 
ᐃᒃᓯᕙᐅᑕᐅᖃᑕᐅᑎᓪᓗᖓ ᑖᒃᑯᓂᖓ ᒪᓕᒐᔅᓴᓂᒃ ᕿᒥᕐᕈᑎᓪᓗᑕ ᑖᒃᑯᐊ ᐱᓇᓱᐊᕈᓯᖅᑕᒫᑦ ᖃᐅᕙᓚᐅᕐᖓᑕ 
ᐊᓯᔾᔨᕈᑎᓂᒃ ᐊᐃᔅᓯᖅᑐᑎᒃ. ᐅᖃᐅᔾᔪᒻᒪᕆᔪᒐᒃᑭᑦ ᑕᕝᕙᑐᐊᑦᑎᐊᖑᓕᕐᓕ, ᑕᑯᒃᑲᓐᓂᕈᒪᒍᓐᓃᕆᔅᓯ. ᑭᓯᐊᓂ 
ᐊᔅᓱᕈᕕᔾᔪᐊᖅᑐᓯ ᐋᖅᑭᔅᓯᕙᓚᐅᕋᔅᓯ ᐊᑐᐃᓐᓇᕈᐃᓪᓗᓯ ᖁᔭᓐᓇᒦᕕᔾᔪᐊᖅᑲᓯ ᑕᒪᐅᖓ 
ᑎᑭᐅᑎᓐᖑᐊᑕᖅᓯᓇᕐᒥᒐᑦᑕ.  
 
ᐊᒻᒪᓗ ᖁᔭᓐᓇᒦᖅᓯᓐᓈᖅᑐᓯ ᑲᒪᔨᒃᑯᓪᓗ ᐃᓕᓴᖅᓯᑦᑎᐊᕐᖓᑕ. ᐃᒫᒃ ᑭᓪᓕᓕᐅᖅᓯᒪᓚᐅᕋᑦᑕ, ᑖᒃᑯᐊ ᓱᕈᓯᑯᓗᐃᑦ 
ᐃᓕᓐᐊᓂᐊᖅᑎᑕᕗᑦ ᓱᕗᓂᔅᓴᖃᑦᑎᐊᖁᒐᑦᑎᒍ, ᐃᓕᓐᓂᐊᕋᔅᓴᖏᑦ ᒥᑭᓪᓕᑎᕆᐊᒃᑲᓐᓂᕈᒪᓐᖏᑦᑎᐊᕋᑦᑎᒍ ᐃᒫᒃ 
ᓯᕗᓂᔅᓴᖓ ᑕᑯᒥᓇᖁᑦᑎᐊᕋᑦᑎᒍ, ᐃᓱᒪᖅᓱᖁᑦᑎᐊᕋᑦᑎᒍ, ᓇᓕᐊᑐᐃᓐᓇᖅ ᖃᓪᓗᓈᓄᑦ ᐃᓕᓐᓂᐊᕐᕕᕐᔪᐊᕐᒧᑦ 
ᑐᕌᕈᒪᓐᓂᖅᑲᑦ ᑖᓐᓇ ᒪᑐᐃᖓᑏᓐᓇᕆᐊᖃᕋᑦᑎᒍ. ᑖᓐᓇ ᑕᕝᕙ ᒪᓕᒐᒃᓴᖅ ᑕᐃᒫᒃ ᑲᔪᓯᔪᓐᓇᕐᓂᐊᕐᖓᑦ 
ᖁᕕᐊᓱᕕᔾᔪᐊᖅᑯᖓ. ᒥᑭᓂᖅᓴᒥᑦ ᐱᑎᑦᑎᒋᐊᖃᓐᖏᓇᑦᑕ ᑭᒡᒐᑐᖅᑕᑲᓗᑦᑎᓐᓄᑦ ᓱᕈᓯᖏᓐᓄᑦ. ᑖᓐᓇ ᑕᕝᕙ 
ᑭᓪᓕᒋᓪᓚᕆᓚᐅᕋᑦᑎᒍ.  
 
ᑕᐃᒃᑯᐊ ᑎᓕᓯᓇᓱᑉᐸᓚᐅᖅᑑᒐᓗᐊᑦ ᓱᒃᑲᓕᓂᖅᓴᐅᖁᔨᓪᓗᑎᒃ ᐃᓄᓐᓂᒃ ᓂᐱᖃᕐᓂᖅᓴᓂᒃ ᑕᑯᔪᒪᒐᓗᐊᖅᑐᒍᑦ 
ᐊᑕᖏᑦᑎᐊᖅᑐᑕ, ᑭᓯᐊᓂ ᐅᓪᓗᒥ ᑕᒫᓃᓐᖏᓇᑦᑕ, ᑕᐃᑯᖓᔅᓴᐃᓐᓇᖅ ᐅᐸᒐᓱᑦᑐᒍᑦ. ᐃᑲᔪᖃᑎᒋᔪᒪᕙᒃᑲᓕ 
ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᑦ ᐃᓕᓴᐃᔨᔅᓴᓂᒃ ᕿᓂᖅᑎᓪᓗᑕ ᐃᑲᔪᓚᐅᕆᔅᓯ, ᖃᓄᖅ ᐃᑲᔪᖃᑎᒌᓪᓗᑕ ᐃᓄᓐᓂᒃ 
ᐃᓕᓴᐃᔨᔅᓴᓂᒃ ᐊᑐᐃᓐᓇᕈᐃᒃᑲᓐᓂᓵᓚᐅᖅᑕ. ᑖᓐᓇ ᐅᐸᒐᓱᑦᑕᕗᑦ ᑐᖔᒍᑦ ᐅᐸᒍᓐᓇᕈᑦᑎᒍ 
ᖁᕕᐊᓇᕕᔾᔪᐊᓂᐊᕐᖓᑦ ᓄᓇᕗᒻᒥᐅᑕᓕᒫᑦᑎᐊᓄᑦ, ᐃᓅᓐᖏᑦᑑᒐᓗᐊᓄᑦ. ᐃᓅᓐᖏᑦᑑᒐᓗᐊᑦ ᐃᓄᐃᑦ 
ᐃᓕᖅᑯᓯᖓᓐᓂᑦ ᐃᓕᓐᓂᐊᒃᑲᓐᓂᕐᓂᐊᕐᖓᑕ. ᑕᐃᒪ ᑖᒃᑯᐊ ᑎᓕᒋᐊᒃᑲᓂᖅᑲᒃᑲ ᐃᓄᓐᓂᒃ ᑭᒡᒐᑐᖅᑐᑦ 
ᑲᑐᔾᔨᖃᑎᒌᑦ, ᑕᐃᒫᒃ ᑕᑯᔪᒪᑦᑎᐊᖅᑐᒍᑦ ᐊᖏᖃᖅᒌᔅᓯᒪᑦᑎᐊᖅᑐᒍᑦ ᑭᓯᐊᓂ ᐅᓪᓗᒥ ᑖᓐᓇ 
ᑎᑭᑦᑕᐅᑎᒋᔪᓐᓇᖏᓐᓇᑦᑎᒍ. ᓅᑉᐸᓪᓕᐊᔪᒍᑦ ᑕᐅᕗᖓ ᐊᒻᒪᓗ ᑕᕝᕙᓂ ᓄᓇᓕᓐᓃᓕᑦᑎᐊᖅᓯᒪᔪᖅ ᒪᓕᒐᕐᓂᒃ 
ᐅᐸᓛᖅᑕᕗᑦ, ᑐᖔᒎᕈᒪᒐᓗᐊᖅᑐᒍᑦ ᑐᖔᒎᕈᒪᐃᓐᓇᕋᑦᑕ.  
 
ᑖᒃᑯᐊ ᑲᑎᒪᔨᒃᑯᑦ ᖁᔭᓐᓇᒦᖅᑲᒃᑲ ᑕᑯᔪᓐᓇᕋᔅᓯ ᑕᒪᑐᒥᖓ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᕗᓂᓛᒃ 
ᖁᔭᓐᓇᒦᕕᔾᔪᐊᖅᑐᒋᑦ ᐊᒻᒪᓗ ᑖᓐᓇ ᒥᓂᔅᑕᕈᓗᒃ, ᐄ, ᐊᓂᒍᐃᔭᐅᕗᑎᑦ. ᐃᒫᒃ ᐱᓇᓱᐊᕈᓯᖅᑕᒫᑦ 
ᑕᑯᓐᖑᑲᐃᓐᓇᓚᐅᕋᒃᑭᑦ ᒪᒥᐊᓇᐅᒐᓗᐊᖅ ᑭᓯᐊᓂ ᐃᖅᑲᓇᐃᔭᖃᑎᒌᒐᓱᑦᑐᑕ ᑕᐃᒪᐃᑲᐃᓐᓇᓲᖑᒐᑦᑕ. 
ᖁᔭᓐᓇᒦᒻᒪᕆᐊᓗᒃ. ᑕᕝᕙᑐᐊᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᑎᒍᑦ) ᑭᓱᑐᐃᓐᓇᕐᒧᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑦᑐᒪᔪᖓ ᐊᒃᓱᐊᓗᒃ ᐳᐃᒍᕐᓂᕋᒪ ᖁᔭᓐᓇᒦᕆᐊᒃᓴᖅ ᐱᖓᓱᓂᒃ 
ᑕᐃᒃᑯᓂᖓ ᐃᑲᔪᖅᑐᐃᓪᓚᕆᓚᐅᖅᑐᓂᒃ ᑖᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᑲᑎᒪᔨᕋᓛᑦ ᐃᖅᑲᓇᐃᔭᖅᑎᖏᑦ, 
ᖃᐅᔨᓴᖅᑏᑦ ᓴᕚᓐ ᒫᔅ, ᑕᑉᐹᓃᑦᑐᒃᓴᐅᒻᒪᑦ, ᖁᓐᖏᐊᖅᑐᒃᓴᐅᒻᒪᑦ ᐊᒻᒪᓗᑦᑕᐅᖅ ᓈᓐᓯ, ᒥᔅᑕ ᑰᓗ, ᒥᔅ ᑰᐳᓗ 
ᒪᓕᒐᕐᓂᐊᖅᑎᕗᑦ.  
 
ᑖᒃᑯᓂᖓ ᐱᓕᕆᐊᖃᖅᑎᓪᓗᑕ ᐋᖅᑭᒋᐊᕈᑎᐊᓗᐃᑦ ᑎᑎᕋᖅᑕᐅᒋᐊᓖᑦ ᐊᖑᒻᒪᑎᔭᐅᖏᓐᓇᑦᑎᐊᖃᑦᑕᓚᐅᖅᑐᑦ 
ᐱᔭᕐᓂᖏᑦᑐᕈᓘᒐᓗᐊᖅᑎᓪᓗᒋᑦ. ᐱᓕᕆᑦᑎᐊᖅᓯᒪᒻᒪᑕ ᐊᒃᓱᕉᓴᒃᓯᒪᓪᓗᑎᒃ ᖁᔭᓐᓇᒦᕐᔪᐊᖅᑕᒃᑲ ᐃᓘᓐᓇᖏᑦ 
ᐃᑲᔪᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐊᑎᖁᑎᖃᕈᓐᓃᕋᒪ ᑭᓱᑐᐃᓐᓇᕐᓄᑦ ᐅᖁᐅᓯᖃᕈᒪᔪᓄᑦ. 
ᓈᓴᐅᑎᖏᑦᑎᒍᑦ ᕿᒥᕐᕈᓇᓐᓂᐊᓕᖅᑕᕗᑦ ᐱᖁᔭᒃᓴᖅ. ᐱᒋᐊᕐᕕᒋᓗᒍ ᒪᑉᐱᒐᖓᓂ 1, ᐱᖁᔭᒃᓴᖅ 21. 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒃᓴᖅ. ᑎᑎᕋᒃᑲᓐᓂᖅᓯᒪᔪᖅ. ᒪᑉᐱᒐᖅ 2-ᒧᐊᕐᓗᓯ, ᓈᓴᐅᑎᖓ 1. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑐᖓ ᑖᒃᓱᒥᖓ, ᑎᑎᕋᖅᑕᐅᒃᑲᓐᓂᖅᓯᒪᓕᖅᑎᓪᓗᒍ 
ᑖᒃᑯᐊ ᑐᓐᖓᕕᒋᔭᐅᔪᑦ ᐱᔾᔪᑎᒋᓪᓗᒋᑦ.  
 
ᐱᔭᕐᓂᖏᒻᒪᑦ ᐊᐱᕆᔭᕆᐊᒃᓴᖅ ᑖᒃᓱᒥᖓ ᓇᓂᑐᐃᓐᓇᖅ ᐱᖁᔭᒃᓴᓕᐅᖅᑎᓪᓗᒋᑦ ᐱᔾᔪᑎᒋᓪᓗᒍ ᑖᓐᓇ 
ᑭᐅᔭᐅᓚᐅᕐᒪᑦ ᐊᔾᔨᒌᓐᖏᕈᓘᔭᖅᑐᐊᓗᒃᑯᑦ ᑕᖅᑲᒨᓇ ᐱᖁᔭᒃᓴᑎᒍᑦ. ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ 
ᒪᑐᐃᕆᐊᕈᑎᖏᓐᓂ ᐅᖃᐅᓯᖃᖅᑎᓪᓗᒍ, ᓄᓇᓖᓐᓂᕐᒥᐅᑕᐃᑦ ᐱᕙᓪᓕᐊᑎᑦᑎᔪᓐᓇᓂᖅᓴᐅᖁᓪᓗᒋᑦ 
ᑲᒪᒋᔭᒃᓴᖏᓐᓂᓪᓗ ᓄᓇᓕᓐᓄᑦ ᑐᓂᓯᓂᖅᓴᐅᖁᓪᓗᒋᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᖃᐅᔨᒪᒐᑦᑕ ᑕᒪᓐᓇ ᐊᐃᕙᐅᑎᒋᔭᐅᕈᓘᔭᖃᑦᑕᓚᐅᕐᒪᑦ ᑖᓐᓇ ᐱᓕᕆᐊᕆᑎᓪᓗᑎᒍᑦ.  
 
ᑭᓯᐊᓂ ᐊᐱᖅᓱᖏᓪᓗᖓ ᑕᖅᑲᒪᓂ ᐱᖁᔭᒃᓴᓕᒫᓂᑦ ᐃᓗᐊᓂ ᐊᐱᕆᔪᒪᓪᓗᒍ ᒫᓐᓇ ᐱᕕᒃᓴᖃᕐᓂᕐᓂᑦ ᒥᓂᔅᑕ 
ᓇᓗᓇᐃᖅᓯᖁᑦᑕᕋᓗᐊᖅᐸᕋ ᓇᐅᒃᑯᑦ ᑕᒪᒃᑯᐊ ᐱᔾᔪᑎᐅᔪᑦ ᑮᓴᐅᔭᓯᒻᒪᖔᑕ ᑕᕝᕙᓂ ᐱᖁᔭᒃᓴᒥᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒫᓘᑎᒋᔭᐅᔪᑦ ᓴᖅᑭᑕᐅᓚᐅᖅᑐᑦ 
ᑐᓐᖓᕕᒃᑯᓐᓂᑦ ᑎᖅᖅᑲᓂᑦ ᑐᓴᒐᒃᓴᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᓄᑦ ᑭᓯᐊᓂ ᑕᑯᔪᓐᓇᖅᑰᒪᐅᖏᒻᒪᑕ ᐱᖁᔭᒃᓴᒥᑦ 
71-ᖑᓚᐅᕐᒪᑕ ᐋᖅᑭᒋᐊᖅᑕᐅᔪᑦ ᑖᒃᑯᓄᖓ ᐱᖁᔭᒃᓴᓄᑦ. 
 
ᑕᕝᕙᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᖃᑦᑕᕐᓂᕆᔭᖏᑦ ᑲᑎᒪᔨᖏᑕ, ᑲᑎᒪᔨᐅᖃᑕᐅᔪᖅ 
ᐅᖃᕋᑖᕐᒪᑦ ᑖᓐᓇ ᒪᓕᒐᓕᐅᖅᑎ ᐃᓗᐊᓃᒻᒪᑕ ᐱᖁᔭᒃᓴᐅᑉ ᐃᓗᐊᓂ. ᐱᖁᔭᒃᓴᖅ ᑕᑯᒍᕕᐅᒃ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᓴᓐᖏᓂᖅᑖᓂᖅᓴᐅᔪᑦ ᑕᐃᔅᓱᒪᖓᓂᑦ 7, 11, 13, 16, 17, 18, 20, 21, 32, ᐊᒻᒪ 34 
ᑕᐅᕗᖓᓕᒫᖅ ᑕᐅᒪᓐᓇ ᐅᖃᕈᓐᓇᖅᑐᖓ.  
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑕᖏᑦ ᑕᐃᒃᑯᐊ ᐊᓯᔾᔨᖅᑕᐅᔪᑦ ᐅᓄᖅᓯᒋᐊᖅᖢᑎᑦ ᐱᖁᔨᕗᖔᕈᑎᑦᑎᒍᑦ.  
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᒻᒪᓗᑦᑕᐅᖅ ᒥᓂᔅᑕᐅᑉ ᑎᓕᓯᔾᔪᑎᖏᑦ ᐲᔭᖅᑕᐅᖤᖅᐳᑦ ᐱᖁᔭᔅᓴᓂᒃ. ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓕᐊᕆᔭᖏᑦᑕ ᑖᔅᓱᒪ ᒥᓂᔅᑕᐅᑉ ᑭᓯᐊᓂ ᓵᓚᒋᔪᓐᓇᖅᑕᖏᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᓂᑦ ᓱᕋᑦᑎᓕᕐᓂᖅᐸᑕ ᐅᕝᕙᓘᓐᓃᑦ ᐊᖅᓵᓯᖅᑕᐅᓂᖅᐸᑕ ᓴᓐᖏᓂᖏᓐᓂ. 
 
ᓯᕗᓪᓕᖅᐹᑦᑎᐊᒥᑦ ᑕᕝᕙᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑐᔾᔨᖃᑎᒌᖏᓐᓄᓪᓗ 
ᐃᑲᔪᖅᑐᖅᑕᐅᓯᒪᓪᓗᓂ ᑐᓐᖓᕕᒃᑯᓐᓗ ᐊᐱᖅᑯᑎᒋᔭᐅᓯᒪᓪᓗᓂ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒃᑯᐊ 
ᐊᐅᓚᑦᑎᖃᑦᑕᕐᓂᐊᓕᖅᑐᑦ. ᐃᒪᓐᓇ ᑐᑭᖃᖅᑐᖅ, ᓴᓐᖏᓂᖅᑖᖅᑐᑦ ᑲᑎᒪᔨᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕘᓇ 
ᐱᖁᔭᕐᔪᐊᑎᒍᑦ ᑎᑎᕋᖅᑕᐅᓯᒪᓪᓗᑎᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᓕᒃ 2. ᐊᖏᖅᐱᓯᐅ? 
 

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5172

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 4. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5. ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7. ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 8. ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 9. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 10. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 11. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 12. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 13. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 14. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 15. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 16. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 17. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 18. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 19. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 20. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 21. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 22. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 23. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 24. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 25. ᐊᖏᖅᐱᓯᐅ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 26. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 27. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 28. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 29. ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 30. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 31. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 32. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 33. ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 34. ᐊᖏᖅᐱᓯᐅ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 35. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 36. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 37. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 38. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 39. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 40. ᐊᖏᖅᐱᓯᐅ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 41. ᐊᖏᖅᐱᓯᐅ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒫᓘᑎᓂᑦ ᓴᖅᑭᑦᑎᕝᕕᒋᓚᐅᖅᓯᒪᒐᒃᑯ ᓯᕗᓕᖅᐹᒥᒃ 
ᖃᐅᔨᒪᔪᖓ ᒥᓂᔅᑕ ᖃᐅᔨᒪᖕᒪᑦ ᐱᔾᔪᑎᖃᐅᓚᐅᕐᒪᑕ ᐅᓄᑲᒡᓚᒃᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ. 
ᑖᓐᓇᖃᐃ ᐅᓂᒃᑳᒐᓛᑲᐃᓐᓇᕈᓐᓇᖅᐸ ᖃᓄᖅ ᑖᒃᑯᐊ ᑭᐅᔭᐅᓐᓂᕐᒪᖔᑕ ᐋᖅᑭᒋᐊᕈᑎᒋᔭᐅᓚᐅᖅᑐᑦ ᑖᔅᓱᒧᖓ 
ᐱᖁᔭᒃᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓴᐅᑖ 41 ᕿᒥᕐᕈᓇᒃᑲᑦᑕ ᐃᓗᐃᑦᑑᓈᕐᓗᒋᑦ 
ᐃᓕᓐᓂᐊᖅᑎᑦᑎᖃᑦᑕᕐᓂᖅ ᑭᓱᓕᒫᓂᒃ ᐱᖃᓯᐅᔾᔨᓯᒪᓂᖅ. ᑕᕝᕙᓂ ᓇᓗᓇᐃᖅᓯᔪᒪᔪᖓ, ᒫᓐᓇᕋᑖᖑᓚᐅᖅᑐᖅ 
ᑲᓇᑕᒥ ᐃᓕᓐᓂᐊᖅᑐᓕᕆᓂᕐᒧᑦ ᐸᐃᑉᐹᖅ ᑎᑎᕋᖅᑕᐅᖃᑦᑕᖅᑐᖅ ᑲᑎᒪᔨᕋᓛᓄᑦ ᐅᖃᐅᓯᕆᔭᐅᓚᐅᖅᑐᖅ, 
ᓇᓗᓇᐃᖅᓯᔪᖅ ᓄᓇᕗᒡᒎᖅ ᐱᐅᓂᖅᐹᖑᖕᒪᑦ ᑲᓇᑕᓕᒫᒥ ᓯᕗᒃᑲᑦᑕᖅᑎᐅᓪᓗᑎᒡᓗ ᐱᖃᓯᐅᔾᔨᓕᒫᕐᓗᑎᑦ 
ᐃᓗᐃᒃᑲᐅᓗᒋᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ.  
 
ᑖᓐᓇ ᑲᓇᑕᒥ ᑐᓐᖓᕕᒡᔪᐊᒥ ᒪᓕᒐᖏᓐᓂᒃ ᒪᓕᑦᑎᐊᖅᑐᑦ, ᐃᓄᐃᑦ ᖃᐅᔨᒪᔭᑐᖃᖏᓪᓗ ᐱᖃᓯᐅᔾᔭᐅᓯᒪᓪᓗᑎᒃ 
ᑕᕝᕙᓂ. ᐃᓕᓐᓂᐊᖅᑕᐅᖃᑦᑕᖅᑐᑦ ᐃᓘᓐᓇᖏᑦ ᐱᖃᓯᐅᔾᔭᐅᓯᒪᑎᓪᓗᒋᑦ ᐃᓕᓐᓂᐊᖅᑏᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᐃᑲᔪᖅᑐᖅᑕᐅᔪᓐᓇᖅᑐᓪᓗ ᐱᔭᕆᐊᖃᕈᑎᒃ ᐃᓕᓐᓂᐊᕈᑎᒃᓴᖏᑎᒍᑦ. ᑕᕝᕘᓇ ᐋᖅᑭᒋᐊᕈᑎᖏᒍᑦ 
ᓇᓗᓇᐃᖅᓯᓚᐅᖅᑐᒍᑦ ᖃᓄᐃᑦᑐᓂᒃ ᐋᖅᑭᒋᐊᕈᑎᓂᒃ ᐃᓕᓐᓂᐊᕈᑎᖏᑦ ᐃᓕᓐᓂᐊᖅᑎᐅᑉ 
ᐊᑐᖅᑕᐅᔭᕆᐊᖃᕐᒪᖔᑕ, ᑖᓐᓇᓗ ᑐᓴᕈᒥᓇᖅᑑᓪᓗᓂ ᐱᖁᔭᒃᓴᒥ ᑕᕝᕙᓂ.  
 
ᐊᒻᒪᓗᑦᑕᐅᖅ ᑖᓐᓇ ᑎᑎᕋᖅᑕᐅᓯᒪᔪᖅ ᑕᐃᒃᑯᐊ, ᐱᐅᓂᖅᐹᖑᖕᒪᒎᖅ ᐃᓕᓴᐃᔾᔪᑎᐅᖃᑦᑕᖅᑐᑦ ᐅᑎᕐᕕᐅᒐᒥᒃ 
ᑕᐃᒃᑯᐊ ᑲᓇᑕᓕᒫᒥᒎᖅ ᒪᓕᒐᖏᓐᓂᒃ ᐃᓕᓴᕆᔭᐅᓯᒪᔪᓂᒃ  

ᑕᐃᒪᓐᓇ ᐱᖃᓯᐅᔾᔨᓯᒪᖕᒪᑦ ᐃᓄᐃᑦ ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. ᐊᒻᒪᑦᑕᐅᖅ ᐃᓚᖓ ᑕᐃᓐᓇ 
ᓴᖅᑭᑕᐅᓚᐅᕐᒥᔪᖅ ᐱᔾᔪᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐱᓕᕆᔾᔪᑎᖃᑦᑎᐊᖁᓪᓗᒋᑦ 
ᐊᑲᐅᓐᖏᓕᐅᕈᑎᖃᖁᓇᒋᑦ ᐃᓗᐃᑦᑑᓈᕐᓗᒍ ᐃᓘᓐᓇᖏᓐᓂᒃ ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ. . . ᖃᓄᖅ 
ᑭᐅᔭᐅᓐᓂᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐃᒪᓐᓇᓕ ᐱᓯᒪᒐᑦᑕ ᐱᖁᔭᒃᓴᒥᒃ, ᐃᒃᓯᕙᐅᑖᖅ, ᑖᒃᑯᐊ 
ᐅᔾᔨᖅᓱᖅᑎᖃᕐᓗᑎᒃ ᑕᐃᒃᑯᐊ ᕿᒥᕐᕈᓇᒃᑕᐅᓪᓗᑎᒃ ᐃᓕᓐᓂᐊᕐᕕᖕᓂ ᐊᑐᓂ ᐃᓕᓐᓂᐊᖅᑎᑦ ᐊᑐᓂ ᐱᓕᕆᐊᖑᔪᑦ 
ᒪᓕᒃᑕᐅᓗᑎᒃ.  
 
ᑕᕝᕙᓂ ᐱᖁᔭᒃᓴᒥ ᓇᓗᓇᐃᖅᓯᓯᒪᖕᒪᑕ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐅᐊᑦᓯᓂᐊᕐᒪᑕ ᑕᒪᒃᑯᓂᖓ 
ᓲᕐᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓂᒡᓗ ᐃᓕᓐᓂᐊᖅᑎᑦᑎᓂᖅ. ᑕᐃᒪᓕ ᓲᕐᓗ ᐊᐃᕙᔪᖃᓕᕐᓂᖅᐸᑦ, 
ᐊᖏᖃᑎᒌᒍᓐᓇᐃᓪᓕᔪᖃᕐᓂᖅᐸᑦ ᐊᖏᖃᑎᒌᒐᓱᐊᖅᑎᑕᐅᑎᓪᓗᒋᑦ, ᐊᖓᔪᖅᑳᕆᔭᐅᔪᕐᓗ ᐃᓕᓴᐃᔨᓗ ᓲᕐᓗ 
ᐆᒃᑑᑎᒋᓗᒋᑦ, ᐃᓕᓐᓂᐊᖅᑏᓪᓗ ᐱᒻᒪᕆᐅᓂᖅᐹᖅ ᑖᓐᓇ. ᑕᐃᒪᓐᓇ ᐋᖅᑭᒃᓯᓯᒪᖕᒪᑕ ᖃᓄᖅ ᑕᐃᒃᑯᐊ 
ᐱᓕᕆᔭᐅᒐᔭᕐᒪᖔᑕ ᕿᒥᕐᕈᓇᒃᑕᐅᔾᔪᑎᒋᓂᐊᖅᑕᖏᑦ.  
 
ᑕᐃᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᐃᔾᔪᑎᓂᒃ ᐱᑕᖃᖅᑐᖅ ᑕᕝᕙᓂ ᓯᕗᓪᓕᖅᐹᑦᑎᐊᒥ ᐱᖁᔭᒃᓴᒥ, ᐊᑭᖃᓐᖏᑦᑐᖅ, 
ᐊᑭᖓᓄᑦ ᐱᔾᔪᑎᐅᔪᒧᑦ ᐱᑕᖃᓐᖏᑦᑐᖅ ᑭᓇᒃᑯᑦ ᐃᑲᔪᖅᑐᖅᑕᐅᓂᐊᕐᒪᖔᑕ ᑭᓐᖒᒪᔭᖏᑦ ᐃᓕᓐᓂᐊᖅᑎᐅᑉ 
ᐊᑐᖅᑕᐅᖔᕐᓂᐊᕐᒪᑕ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᑖᒃᑯᐊ ᑲᒪᒋᔭᐅᖕᒪᑕ ᑐᓂᔭᐅᓯᒪᔪᑦ 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖅᑯᑎᒋᓗᒍ, ᐃᓕᓴᐃᔨᒃᑯᓪᓗ ᐊᖓᔪᖅᑳᖏᑦ 
ᖃᐅᔨᔪᓐᓇᕋᔭᖅᑐᑦ ᖃᓄᖅ ᐃᓗᓕᖃᕆᐊᖃᕐᒪᖔᑕ ᐃᓗᐃᑦᑑᓈᕐᓗᒍ ᐃᓕᓐᓂᐊᖅᑎᑦᑎᔾᔪᑎᐅᔪᖅ 
ᐃᓕᓴᐃᔾᔪᑎᒃᓴᐃᓪᓗ ᖃᓄᐃᑦᑐᓂᒃ ᐊᑐᖅᑕᐅᔭᕆᐊᖃᕐᒪᖔᑕ ᓴᖅᑭᑕᐅᒐᔭᖅᐸ ᐃᓕᓐᓂᐊᖅᑐᓕᕆᔨᒃᑯᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓕᒫᑦ 
ᐊᑭᓕᖅᓱᖅᑕᐅᖃᑦᑕᕐᒪᑕ ᐊᒻᒪᓗ ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ ᐃᓘᓐᓇᖏᑦ ᑖᒃᑯᑎᒎᓈᕋᔭᖅᑐᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᑦ ᑲᑎᒪᔨ ᖏᓐᓄᑦ ᑲᒪᒋᔭᐅᒍᓐᓇᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᖅᑯᑎᒋᔭᐅᓗᑎᒃ. ᐊᒻᒪᓗ ᒪᑯᐊ 
ᓱᓇᒃᑯᑖᑦ ᐊᑐᖅᑕᐅᔭᕆᐊᖃᖅᑐᓪᓗ ᐱᑕᖃᕆᐊᖃᕐᒥᑉᐸᑕ ᐃᓕᓐᓂᐊᖅᑐᓕᕆᔨᒃᑯᑎᒎᖅᑎᑕᐅᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᖓᑦ 41. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 42. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 43. ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᓇᖅᓯᑎᐊᒃᑲᓐᓂᑐᐃᓐᓇᕐᓗᒍ 41ᒥ ᓈᓴᐅᑎᓕᒃ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᕐᒧᑦ 42 ᑭᑭᑕᐅᔪᖅ, ᑭᒃᑯᓐᓄᑦ ᑲᒪᒋᔭᐅᖃᑦᑕᕐᓂᐊᕐᒪᑕ ᐊᒻᒪᓗ 43 ᖃᓄᖅ ᑕᒪᒃᑯᐊ 42 
ᖃᓄᖅ ᑲᔪᓯᑎᑕᐅᖃᑦᑕᕐᓂᐊᕐᒪᖔᑦ ᑐᑭᓯᓇᖅᓯᑎᒋᐊᒃᑲᓐᓂᖁᒐᓗᐊᖅᑕᒃᑲ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᐊᖓᔪᖄᖅ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᓱᓕᔪᖅ. 41 ᑕᑯᒍᑦᑎᒃᑯᑦ ᐅᖃᐅᓯᓕᒃ ᑭᓱᑦ 
ᐃᓚᓕᐅᔾᔭᐅᖃᑦᑕᕐᓂᐊᕐᒪᖔᖏᑦ ᐃᓗᐃᒃᑲᐅᑎᑕᐅᖃᑦᑕᕐᓂᐊᕐᒪᖔᖏᓪᓗ. 42 ᑭᑭᑕᐅᓯᒪᔪᖅ 
ᑲᒪᒋᔭᐅᔾᔪᓯᕆᖃᑦᑕᖅᑕᖏᑦ ᒥᔅᑕ ᑐᑐ ᐊᐱᖅᑯᑎᒋᖅᑲᐅᔭᖓ ᐊᒻᒪᓗ ᑭᐅᒋᐊᕐᓗᒍ ᐄ ᓱᓕᔪᖅ ᑕᐃᒫᑦᑎᐊᖅ 
ᐋᖅᑭᒃᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᑕᐃᒪ, 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 43. ᓇᓴᐅᑎᓕᒃ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 44. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 45. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 46. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 47. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 48. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 49. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 50. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 51. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 52. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 53. ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓘᓐᓇᖏᑦ ᑖᒃᑯᑎᒎᓇᖅ 53-ᒧᑦ ᑎᑭᖢᒍ ᓈᓴᐅᑎᓖᑦ, 
ᓇᓗᓇᐃᖅᓯᖅᑲᐅᒐᕕᑦ ᐃᓚᖏᓐᓂᑦ ᓈᓴᐅᑎᓂᒃ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓅᖓᔪᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᓪᓗ ᐊᐅᓚᑦᑎᖃᑦᑕᕐᓂᐊᕐᒪᑕ ᓄᓇᒥᒃᑕ ᐃᓗᐊᓂ. ᑖᓐᓇ ᑲᔪᓯᑎᑕᐅᓐᓂᖅᐸᑦ, 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓅᖅᓯᓂᐊᖅᐱᓰ ᓇᓪᓕᐊᒃ ᐅᑯᑎᒎᓈᖅᑐᑦ ᓈᓴᐅᑏᑦ ᑖᒃᑯᓄᖓ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᑐᕌᒐᖃᕐᒪᖔᑦ ᑭᓱᒥᒃ ᓇᓗᔾᔮᖏᒻᒪᑕ ᖃᓄᐃᓕᐅᖃᑦᑕᕆᐊᖃᕐᒪᖔ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᑐᐃᖅᓯᒋᐊᕈᑎᑐᐃᓐᓇᖅ, ᐅᓇ ᐱᖁᔭᒃᓴᖅ 
70ᖏᓐᓂᑦ ᐊᓯᔾᔨᖅᑕᐅᓯᒪᖕᒪᑦ 100ᓗ ᐅᖓᑖᓂ ᒪᒃᐱᒐᖃᐅᖅᖢᓂ. ᑲᑎᒪᔨᕋᓛᑦ ᖃᓄᖅᑑᕈᑎᒃᓴᑦᑎᐊᕚᓗᖕᒥ 
ᓴᖅᑭᑦᑎᓚᐅᖅᓯᒪᖕᒪᑕ.  
 
ᑕᐃᒪ ᑐᑭᒧᐊᕈᑎᒃᓴᓂᒃ ᐱᖁᔭᒃᓴᐅᓪᓗ ᐃᓗᐊᓃᑦᑐᑦ ᐅᒃᑑᑏᒋᓗᒍ ᐃᓚᓕᐅᔾᔭᐅᖃᑦᑕᕐᓂᐊᖅᑐᖅ ᐃᓕᓐᓂᐊᕐᕕᐅᓪ 
ᐃᓗᐊᓂ ᑖᒃᑯᐊ 100 ᒪᒃᐱᒐᐃᑦ ᒪᓕᒐᕐᓂᐊᖅᑎᑎᑐᑦ ᑎᑎᕋᖅᓯᒪᔪᑦ ᑲᒪᒋᔭᐅᔾᔪᓯᖏᓐᓂᑦ ᐱᑕᖃᓕᕋᔭᕐᒪᑦ 
ᑕᐃᒪᐃᑦᑕᕆᐅᑦᑎᐊᖅᖢᑕᓗ ᐱᖁᔭᒃᓴᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᓕᒃ 53. ᐊᖏᖅᐱᓯᐅ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓈᓴᐅᑎᓕᒃ 54. ᐊᖏᖅᐱᓯᐅ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐆᒥᖓ ᐊᖅᓱᕈᒪᓪᓗᖓ. ᑖᓐᓇ section 54 ᐱᒻᒪᕆᐊᓘᑎᒃᑲᒃᑯ. ᑕᐃᒃᑯᐊ 
ᐊᒥᓱᐊᓗᐃᑦ problem-ᖃᐃᓐᓇᕐᒪᑕ ᐃᓕᓐᓂᐊᕆᐊᖃᑦᑕᖏᑦᑐᑦ ᐊᒥᓱᓪᓚᕆᐅᓂᖓᓄᑦ, graduate-
ᐸᓪᓕᐊᖃᑦᑕᖏᑦᑐᓪᓚᕆᐅᒻᒪᑕ. ᑖᓐᓇ ᑐᓴᒃᑲᓐᓂᕈᒪᒐᓗᐊᖅᑕᕋ ᑕᒡᕙᓂ ᐅᖃᖅᓯᒪᔪᖅ ᐅᖃᓕᒫᖅᖢᒍ 
ᑕᑯᕙᓪᓕᐊᔭᕌᖓᒃᑯ ᐊᒻᒪᓗ ᑕᐅᕗᖓ 55ᒧᑦ ᑎᑭᕋᑕᖅᖢᒍᐃᓛᒃ ᑭᓯᐊᓂ ᑕᒡᕙᓂ ᑕᑯᓇᔭᖅᑐᕇᒐᓗᐊᕋᒪ 
ᐃᓛᓐᓂᒃᑯᑦ ᐃᓕᓐᓂᐊᖅᑐᑦ bullying-ᑕᐅᓂᑯᒧᑦ ᐃᓕᓐᓂᐊᖅᑐᑦ ᑕᐃᒃᑯᐊ ᒥᑭᓗᐊᖅᑐᓪᓘᓐᓃᑦ 
ᓴᐱᓕᒐᓚᖃᑦᑕᓲᑯᓘᖕᒪᑕ.  
 
ᑕᒪᑐᒪᖃᐃ ᒥᒃᓵᓄᑦ ᐅᕙᓂ ᑖᓐᓇ 54(2) ᐅᖃᓕᒫᖅᖢᒍ, ᑕᒪᒃᑯᐊ ᐃᓕᓐᓂᐊᖅᑐᑦ ᓲᕐᓗ 
ᑐᓐᖓᓱᒃᑎᑦᑎᑦᑎᐊᕆᐊᓖᑦ ᐊᒻᒪᓗ ᐃᓕᓐᓂᐊᕐᕖᑦ ᐊᕙᑖ ᑕᒪᓐᓇ ᐊᑦᑕᕐᓇᖅᑐᒦᑦᑕᐃᓕᑦᑎᐊᕐᓗᓂ ᓲᕐᓗ 
ᐅᖃᖅᑰᕐᒪᑦ ᑖᓐᓇ bullying-ᑐᖃᒐᓚᒋᐊᖃᖏᓚᖅ ᑭᓯᐊᓂ ᑕᐃᒃᑯᐊ ᑕᐃᒪᓐᓇᐃᓕᐅᖅᐸᑕ, 
ᖃᓄᐃᓕᔭᐅᒃᑲᓐᓂᖅᐸᓪᓕ ᑕᒡᕘᓇ ᑕᑯᖏᓐᓇᒪ ᑖᓐᓇ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ ᑕᐃᓐᓇ ᐃᓕᖅᑯᓯᕆᔭᓯ 
ᓈᒪᒃᐹ ᑕᒪᒃᑯᐊ bullying-ᖃᑦᑕᖅᑐᓪᓗ ᐃᓛᕐ ᓱᓚᐅᔅᓴᓐᖏᓗᐊᖃᑦᑕᖅᑐᑦ ᒥᑭᓂᖅᓴᓂᒃ ᐃᓕᓐᓂᐊᖅᑐᓂᒃ 
ᐅᕝᕙᓘᓐᓃᑦ ᐃᓕᖅᑯᓯᕐᓗᒐᓚᑦᑐᓂᒃ. ᑖᓐᓇ ᒥᓂᔅᑕ ᑐᓴᕐᕕᒋᔪᒪᑦᑕᕋᓗᐊᖅᐸᕋ ᖃᓄᒃᑲᓐᓂᖅ ᐃᓕᓐᓂᐊᕐᕕᐅᑉ 
ᐃᓗᐊᓂ ᐃᓕᓐᓂᐊᑦᑎᐊᖃᑦᑕᕆᐊᓖᓚᒐᓗᐊᖅᑐᓂ ᑭᓯᐊᓂ ᑕᐃᒪᐃᓐᓂᖅᐸᑕ ᖃᓄᐃᓕᔭᐅᖃᑦᑕᖅᐸᓪᓕ? 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᕝᕘᓇ ᒪᑐᐃᖓᓂᖅᓴᐅᓕᖅᑐᖅ 
ᐱᐅᓂᖅᓴᐅᓕᖅᑐᓂᓗ ᐃᖅᑲᓇᐃᔮᕆᔭᕐᔪᐊᒻᒪᕆᐊᓗᒋᓚᐅᖅᓯᒪᒐᑦᑎᒃᑯ ᑖᓐᓇ ᓄᓇᓕᓐᓂ ᑐᑭᓯᓐᓇᓱᓐᓂᖃᖅᑎᓪᓗᑕ 
ᑖᓐᓇ ᓴᖅᑭᑕᐅᓚᐅᖅᓯᒪᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓕ ᑐᓐᖓᕕᖃᕐᓂᖅᓴᐅᓕᖅᑐᑎᒃ. 
 
ᑕᐃᒪᐃᓕᒐᓗᐊᖅᑎᓪᓗᑕ ᐅᖃᖅᓯᒪᒻᒥᔪᒍᑦ ᐃᑲᔪᖅᑎᒋᔭᐅᔭᕆᐊᓖᑦ ᑐᓐᖓᓇᕐᓂᐊᕐᓂᐊᒪᑕ ᐃᓕᓐᓂᐊᕐᕕᐅᑉ ᐃᓗᐊ 
ᐊᑦᑕᓇᕐᔭᐃᖅᓯᒪᑦᑎᐊᕐᓗᓂᓗ ᐊᒻᒪᓗ ᑕᐃᒪ ᑖᔅᓱᒪ ᕿᓄᒃᑲᐃᓂᐅᑉ ᒥᒃᓵᓄᑦ ᓂᓪᓕᐅᑎᒋᖅᑲᐅᔭᖓᓄᑦ 
ᐊᑕᓂᖃᖅᐳᖅ. 
 
ᐃᓕᓐᓂᐊᕐᕕᒃ ᑖᓐᓇ ᐃᓪᓕᕈᓯᑐᓐᓇᐅᓐᖏᒻᒪᑦ, ᐱᓐᖑᐊᕐᕕᑐᐃᓐᓇᐅᓐᖏᒻᒪᓪᓗ ᒫᓐᓇ ᑕᑯᕙᓪᓕᐊᓕᖅᑐᒍᑦ ᒪᑯᓂᖓ 
ᐃᓕᓴᖅᑎᑯᓗᓐᓂᒃ ᖃᕋᓴᐅᔭᒃᑯᑦ ᕿᓄᒃᑲᖅᑕᐅᖃᑦᑕᖅᑐᓂᒃ ᐱᑐᔅᓯᒪᐅᑦᑎᑎᒍᓪᓗ, ᐃᓕᐅᖅᑲᖅᑕᐅᓯᒪᔪᓄᑦ bebo-
ᑯᓪᓗ ᖃᕋᓴᐅᔭᒃᑰᖅᑎᑕᐅᓯᒪᔪᓂᒃ. ᑲᑉᐱᐊᓇᔪᒻᒪᑦ ᓲᕐᓗ ᑕᑯᖃᑦᑕᕋᑦᑕ ᒪᑯᐊ ᐅᓇᑕᖅᑕᐅᔪᑦ ᐋᓐᓂᑎᖅᑕᐅᔪᓪᓗ 
ᕿᓄᒃᑲᖅᑕᐅᔪᑦ.  
 
ᒫᓐᓇ ᐊᒃᓱᕉᑎᓯᒪᔭᕗᑦ ᖃᓄᖅᑑᕈᑎᒃᓴᓂᓪᓗ ᐃᓕᐅᖅᑲᐃᓯᒪᓪᓗᑕ, ᐋᖅᑭᒃᓱᐃᓯᒪᓪᓗᑕᓗ ᖃᓄᖅ 
ᐃᓅᖃᑎᖃᕆᐊᖃᕐᒪᖔᑦᑕ. ᐄ, ᑕᒪᒃᑯᐊ ᐱᕚᓪᓕᐅᑎᓪᓚᕆᐊᓘᓯᒪᔪᑦ ᐃᓕᓐᓂᐊᕐᕕᑦᑕ ᐃᓗᐊᓂ. ᐱᐅᓐᖏᑦᑐᒥᒃ 
ᑕᑯᓯᒪᖃᑦᑕᓕᖅᑐᒍᑦ ᒪᑯᑎᒎᓇ ᖃᕋᓴᐅᔭᖅᑎᒍᑦ ᕿᓄᒃᑲᐅᑎᒋᔭᐅᖃᑦᑕᖅᑐᓂᑦ. 
 
ᑖᓐᓇ ᐊᐱᕆᔪᒪᔭᕋ ᑳᑎ ᑐᖏᓕᕋ, ᐃᓚᒋᐊᖅᓯᔪᒪᒻᒪᖔᖅ ᐅᖃᐅᓯᕆᖅᑲᐅᔭᕐᓄᑦ. ᖃᓄᖅᑑᕈᑎᒋᖃᑦᑕᕐᒪᖔᑦᑎᒃᑯᓗ 
ᑖᔅᓱᒪ ᐊᐱᖅᑯᑎᒋᖅᑲᐅᔭᖓᑕ ᕿᓄᒃᑲᐃᓂᐅᑉ ᒥᒃᓵᓄᑦ ᐱᔾᔪᑎᓕᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅ ᐅᑉᐱᒃ. 
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓚᒋᐊᒃᑲᓐᓂᕐᓗ. ᑖᓐᓇ ᐱᖁᔭᒃᓴᕐᖏᓛᒃ ᓇᓗᓇᐃᕆᓯᒪᕗᖅ 
ᐱᔪᓐᓇᐅᑎᓂᒃ ᑖᒃᑯᐊ ᑲᑎᒪᔨᕋᓛᑦ ᓄᓇᓕᓐᓃᑦᑐᑦ ᐊᑐᐊᒐᒃᓴᓂᒃ ᓴᖅᑭᑦᑎᕆᖃᑦᑕᕐᓂᐊᕐᓗᑎᒃ 
ᐃᓕᓐᓂᐊᕆᐊᖃᑦᑕᑦᑎᐊᕐᓂᕐᒧᑦ ᐊᒻᒪᓗ ᑕᐃᓐᓇ ᐊᐃᑉᐸᖓ ᐃᓅᖃᑎᒌᑦᑎᐊᕐᓂᕐᒧᑦ ᑕᐃᓐᓇ ᐊᑐᐊᒐᒃᓴᖓᑦ 
ᓴᖅᑭᑎᑦᑎᖃᑦᑕᕆᐊᖃᕐᓂᐊᖅᑐᖅ ᐃᓕᓐᓂᐊᖅᑎᒥᓂᒃ ᐊᑐᖅᑕᐅᓂᐊᕐᓗᑎᒃ. ᑖᒃᑯᐊ ᓇᓗᓇᐃᕋᔭᖅᑐᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕐᕕᐅᑉ ᐃᓕᐊᓂ ᖃᓄᐃᓕᐅᕆᐊᖃᑦᑕᕐᓂᐊᕐᒪᖔᑕ ᐊᒻᒪᓗ ᒪᑯᐊ 
ᒪᓕᑦᑕᐅᔭᕆᐊᖃᖅᑐᒋᔭᐅᔪᑦ ᐃᓕᓐᓂᐊᕐᕕᐅᑉ ᐃᓗᐊᓂ ᐊᒻᒪᓘᓐᓃᑦ ᑭᓱᑦ ᐃᓗᐊᓐᖏᓕᐅᕈᑕᐅᓇᓱᒋᔭᐅᒐᔭᕐᒪᖔᑕ. 
ᐊᒻᒪ ᖃᓄᖅ ᑲᒪᒋᔭᐅᔭᕆᐊᖃᕋᔭᕐᒪᖔ ᐃᓕᓐᓂᐊᖅᑏᑦ ᐱᓂᕐᓗᑦᑐᒋᔭᐅᒍᑎᓪᓘᓐᓃᑦ ᐅᕝᕙᓘᓐᓃᑦ  
ᐱᑦᑎᐊᓐᖏᑦᑐᒥᓂᐅᓱᒋᔭᐅᑐᐊᕈᑎᒃ, ᑕᕝᕘᓇ ᑖᓐᓇ ᐊᑐᐊᒐᒃᓴᖅ ᓴᖅᑭᑕᐅᔪᓐᓇᖅᑐᖅ ᐊᑐᖅᑕᐅᓗᓂᓗ 
ᐃᓕᓐᓂᐊᕐᕕᖓᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. (ᑐᓵᔨᑎᒍᑦ) ᓈᓴᐅᑎᓕᒃ 54. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 55. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 55-ᖑᔪᖅ, ᑖᓐᓇ ᐱᐅᒋᓪᓗᒍ ᓯᕗᓪᓕᖅᐹᖅ 1, (1)(a). ᑖᓐᓇ ᐱᔾᔪᑎᒋᓪᓗᒍ 
ᑖᒃᑯᐊ ᐊᖏᔪᖅᑳᖑᔪᑦ ᐱᓕᕆᒃᑲᓐᓂᕆᐊᖃᕐᒪᑕ. ᐃᓐᓇᕐᒥᒃ ᐅᑭᐅᖑᔪᖅ ᑐᓴᓚᐅᖅᓯᒪᒐᒪ ᑲᖏᖅᖠᓂᕐᒥ 
ᐅᖃᐅᔾᔨᔪᒻᒪᕆᐊᓘᓚᐅᖅᓯᒪᔪᖅ ᐃᒪᓐᓇ, ᐃᓕᓐᓂᐊᖅᑐᓕᕆᔩᑦ ᒥᒃᓵᓄᑦ. ᐃᓕᓐᓂᐊᖅᑎᑦᑎᔩᒡᒎᖅ 
ᐋᖅᑮᒋᐊᒃᑲᓐᓂᖃᑦᑕᖅᑰᕈᓐᓃᕐᒪᑕ ᐃᓕᓐᓂᐊᕆᐊᖃᖅᑐᓂᒃ, ᑲᑉᐱᐊᓱᓕᖃᑦᑕᖅᑰᕐᒪᑕᒎᖅ ᐊᖏᔪᖅᑳᕆᔭᐅᔪᓂᒃ 
ᑖᓐᓇ ᐃᓐᓇᖅ ᑕᐃᒪᐃᓕᓚᐅᖅᓯᒪᒻᒪᑦ, ᑖᓐᓇ ᐱᔾᔪᑎᒋᓪᓗᒍ ᑖᓐᓇ (1)(a) 55-1 ᐱᔾᔪᑎᒋᓪᓗᒍ. ᐃᓛᒃ ᑖᒃᑯᐊ 
ᐊᖏᔪᖅᑳᖑᔪᑦ ᓲᕐᓗ ᐃᓕᓐᓂᐊᕐᕕᒻᒥ ᑲᒥᑦᑎᐊᕆᐊᖃᖅᐳᖅ ᐃᓱᒪᓕᐅᖃᑕᐅᓂᕐᒥᑦ ᐊᒻᒪᓗ ᑖᓐᓇ ᐃᓕᓐᓂᐊᕐᓂᖓ 
ᖃᓄᐃᓐᖏᑦᑎᐊᖃᑦᑕᕐᒪᑦ, ᑕᒻᒪᖅᑐᒦᓐᖏᑦᑎᐊᕐᓗᓂ ᐃᓛᒃ ᑕᐅᖅᓯᒪᑦᑎᐊᕐᓗᓂ ᐃᓕᓐᓂᐊᕐᕕᐅᑉ ᒥᒃᓵᓂ. 
ᑖᒃᓱᒧᖑᖃᐃ ᑐᓴᕆᐊᒃᑲᓐᓂᕈᓐᓇᖅᐳᒍᑦ ᖃᓄᖅ ᑕᐃᒃᑯᐊ ᐊᖏᔪᖅᑳᖑᔪᑦ Parents-ᖑᔪᑦ ᑕᒪᑐᒥᖓ 
ᑐᓴᐅᒪᑎᑕᐅᑦᑎᐊᓂᐊᕐᒪᖔᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᕕᔾᔪᐊᖅᑕᕗᑦ ᐃᓕᓴᖅᑐᖁᑎᓖᑦ 
ᐃᓚᐅᖃᑦᑕᓂᐊᕐᒪᑕ ᐊᒻᒪᓗ ᒥᔅᑕ ᑐᑐ ᓂᓪᓕᐊᓪᓗᓂ ᐱᖁᔭᕐᔪᐊᑉ ᒥᔅᓵᓄᑦ ᐅᖃᐅᓯᖃᓚᐅᕐᒪᑦ 
ᓄᖅᑲᐸᓪᓕᐊᖃᑦᑕᖅᑐᑦ ᑕᒪᐅᓇᑐᐃᓐᓇᖅ. 
 
ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᓪᓗᖓ, ᑐᓴᓐᖑᖅᑕᐅᔪᔅᓴᐅᔫᒐᓗᐊᑦ ᑎᓴᒪᓄᑦ ᐊᕐᕌᒍᓄᑦ ᑕᑯᓯᒪᓕᕋᒪ 
ᐃᑲᔪᖅᓱᐃᔨᒋᔭᕆᐊᖃᖅᑎᓂᑦᑎᓐᓂ ᐃᓕᓴᖅᑐᖁᑎᓖᑦ. ᕿᑐᕐᖓᖃᖅᖢᓂ ᒪᑯᓂᖓ ᐃᓅᓯᒃᑯᑦ 
ᐊᑲᐅᓐᖏᓕᐅᕈᑎᖃᖅᑎᓪᓗᑕ ᐊᖏᕐᕋᑎᓐᓂ ᒪᑯᐊᓗ ᓇᑎᕐᒥ ᓯᓂᑦᑐᑦ ᐃᓪᓗᕈᓯᖃᓐᖏᑐᓪᓗ ᐃᓂᒃᖠᐅᓗᐊᖅᑐᓪᓗ 
ᑕᒪᒃᑯᐊ ᐊᑲᐅᓐᖏᓕᐅᕈᑕᐅᕙᑦᑐᑦ ᑕᒪᒃᑯᐊᖑᑎᓪᓗᒍ ᐅᓪᓛᒃᑯᑦ ᒪᑭᑦᑐᓐᓇᕋᔭᕋᓗᐊᕐᒫᑦ ᑖᓐᓇ ᓱᕈᓯᖅ 
ᐃᓕᓐᓂᐊᕆᐊᕐᓗᓂᓗ?  
 
ᑕᓪᓕᒪᑦ ᐊᕐᕌᒎᓕᖅᑐᓂᑦ ᐅᓪᓛᕈᕐᒥᑕᖅᑎᑦᑎᖃᑦᑕᖅᑐᒍᑦ ᑳᒃᖢᑎᑦ ᐃᓕᓐᓂᐊᖃᑦᑕᕐᒪᑕ. ᑕᐃᒪ 
ᓯᕗᒃᑲᑕᖅᑎᒋᔭᐅᓪᓗᑕ ᑕᒪᒃᑯᓂᖓ ᐅᖃᐅᓯᖃᕈᓐᓇᕆᐊᖃᖅᑐᒍ ᑕᖅᑲᒃᑯᓄᖓ ᒪᑐᐃᖓᑦᑎᐊᕐᓗᑕ 
ᓂᓪᓕᐅᑎᒋᖃᑦᑕᕐᓗᑎᒃᑯ ᑕᒪᒃᑯᐊ.  

ᐄ, ᒥᔅᑕ ᑰᓕ ᑕᒪᒃᑯᓂᖓ ᓂᓪᓕᐅᑎᖃᕈᓘᔭᖃᑦᑕᕐᒪᑦ ᖁᔭᒋᔭᕗᑦ. ᐅᕙᓂ ᐃᓕᓴᖅᑐᖁᑎᓖᑦ ᐃᓚᐅᓂᐊᕐᓂᖏᑦᑕ 
ᐃᓗᐊᒍᑦ ᐃᓕᓴᖅᑐᖁᑎᓕᒃ ᓇᐅᒃᑯᑦ ᐃᓚᐅᖃᑦᑕᕆᐊᖃᕐᒪᖔᑦ ᐃᓕᓐᓂᐊᖅᑎᑕᐅᑎᓪᓗᒍ ᕿᑐᕐᖓᖓ.  
ᐊᒻᒪᓗ ᐊᓯᖔᖓᓂᑦ ᓄᓇᕗᒻᒥ ᓴᖅᑭᔮᓪᓚᕆᑦᑐᖅ ᐃᓕᓴᖅᑐᖁᑎᓕᒃ. ᓱᕐᓗ ᒪᒃᐱᒐᖅ 34-ᒥᑦ ᑕᑯᒍᓂ, ᕿᑐᕐᖓᓕᒃ 
ᐃᓕᓐᓂᐊᖅᑐᒥᑦ ᐃᓐᓇᐅᖏᑉᐸᑦ 16, 17, 18, 19-ᓘᓐᓃᑦ ᐊᕐᕌᒍᖃᖅᖢᑎᑦ. ᐃᑲᔪᖅᑕᐅᔭᕆᐊᖃᕐᒥᔪᑦ ᕿᑐᕐᖓᓖᑦ 
ᐃᓕᓐᓂᐊᕆᐊᖃᕋᓗᐊᕐᒥᒻᒪᑕ.  
 
ᑕᐃᒪᐃᑦᑑᒻᒪᑦ ᖃᓄᖅᑑᕈᑎᒋᔭᕆᐊᖃᖅᑕᕗᑦ ᕿᑐᕐᖓᓕᑦ ᐃᑲᔪᖅᑕᐅᓗᑎᑦ ᐃᓕᓐᓂᐊᑲᓐᓂᕈᓐᓇᕐᒪᖔᑦ. ᑕᕝᕙ 
ᐅᕙᓂ ᓇᓗᓇᐃᔭᐃᓯᒪᕗᖅ, ᐃᓕᓴᖅᑏᑦ ᐃᓕᓴᖅᑐᖁᑎᓖᑦ ᐃᓚᐅᖃᑦᑕᕐᓗᑎᑦ ᑕᑯᓐᓇᕆᐊᖅᑐᕆᐊᖃᑦᑕᕐᓗᑎᑦ 
ᐃᓕᓐᓂᐊᖅᑎᑕᐅᑎᓪᓗᒋ ᐊᒻᒪᓗ ᕿᑐᕐᖓᓕᓕᒫᑦ ᐃᓚᐅᓗᑎᑦ.  
 
ᐃᓘᓐᓈᓗᒋᓐᖏᑕᖐᑦ, ᐃᒻᒪᖃ ᐃᓚᐃᓐᓇᖏᑦ ᐃᓚᐅᔪᓐᓇᖅᑐᑦ ᓇᐅᒃᑯᑐᐃᓐᓇᖅ ᐃᓅᓯᖓᑕ ᕿᑐᕐᖓᑕ 
ᐃᓅᓯᖓᑕ ᐃᓗᐊᓂ. ᐅᕙᓂ ᐅᖃᕈᒪᔪᖓ ᑐᓐᖓᓱᑦᑎᑕᐅᖃᑦᑕᓂᐊᖅᐳᖅ ᐃᓕᓐᓂᐊᕐᕕᓕᐊᕈᒪᔭᕌᖓᑕ ᑖᓐᓇ 
ᐊᒃᓱᐋᓗᒃ ᐱᕐᔪᐊᖑᒻᒪᑦ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ ᓂᓪᓕᐅᑎᖃᕈᓐᓇᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᒥᓂᔅᑕ ᖁᔭᓐᓇᒦᖅᖢᒍᓗ ᑖᓐᓇ. ᑭᓯᐊᓂ 
ᑕᐃᒃᑯᐊ ᐃᓕᓐᓂᐊᖁᔭᐅᑦᑎᐊᖅᖢᑎᑦ ᐃᓕᓐᓂᐊᕕᒻᒦᒋᐊᖃᖅᖢᑎᑦ ᑕᐃᒪᓐᓇᐅᖁᔭᐅᖃᑦᑕᖅᑑᒐᓗ 
ᐊᖏᔪᖅᑳᓗᖑᔪᓗᒃᑖᑦ. ᑭᓯᐊᓂ, ᑕᐃᒫᓪᓚᕆᓐᖏᒻᒪᑦ ᐃᓕᓐᓂᐊᕈᒪᓐᖏᒃᑳᖓᑕ ᓯᓂᒍᒪᒑᖓᑕ, ᐃᓛᓐᓂ 
ᓯᓂᑎᑕᐅᑯᑖᓗᐊᖃᑦᑕᖅᖢᑎᑦ. ᖃᓄᕐᓕᑭᐊᖅ ᐊᔭᐅᕆᐊᕐᓂᐊᖅᐱᓯᐅᒃ ᐊᖏᔪᖅᑳᖑᔪᑦ Parents-ᖑᔪᑦ? ᓱᓇᒥᑦ 
ᐊᑐᕐᓂᐊᖅᐱᓰ ᑖᓐᓇ ᒪᓕᒐᖅ ᒪᓕᖏᑉᐸ ᐃᓕᓐᓂᐊᕆᐊᖁᔨᑦᑎᐊᕐᓂᖅ Attendance, encourage-ᒋᐊᖃᕐᒪᑕᒎᖅ 
ᑖᒃᑯᐊ ᑕᕝᕙᓂ Section 2 ᐅᖃᓕᒫᖅᖢᒍ 55(2)-ᖓᓂ. ᑕᐃᒪᐃᓕᐅᓐᖏᑉᐸᑕ ᑕᐃᒪ ᖃᓄᖅ? Volunteer-
ᑐᐃᓐᓇᖅᑐᓄᑯᐊ ᑕᐃᒫᒃ ᑐᑭᓯᕙᕋ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᑰᓕᐅᓇ 
ᐊᑲᐅᓐᖏᓕᐅᕈᑎᓪᓚᕆᐋᓗᑎᓐᓂ ᓂᓪᓕᐅᑎᖃᕐᒪᑦ ᐃᓕᓐᓂᐊᕕᑦᑕ ᒥᒃᓵᓄᑦ. ᐃᓕᓐᓂᐊᕕᑦᑎᒎᖅᑎᓪᓗᒍ 
ᐱᒋᐊᓕᓵᕐᓂᖏᓐᓂ 12-ᒧᑦ ᑎᑭᒃᖢᒍ ᓈᓴᖅᓯᒪᔪᑦ ᑕᑯᓪᓗᑎᒃᑯᑦ 80-ᐳᓴᓐᑎ ᐃᓕᓐᓂᐊᕆᐊᖃᑦᑕᕈᑦᑎ 
ᐱᔭᕇᖅᓯᕙᓪᓕᐊᔪᑦ, ᑲᔪᓯᑦᑎᐊᖅᑐᑦ. ᑖᓐᓇ ᑕᕝᕗᖓᓪᓗᐊᖅ ᓈᒻᒪᖅᑯᑕᖓ.  
 
ᒍᕋᐃᑦ 8, 9-ᒦᓕᖅᑎᓪᓗᒋᑦ ᒍᕋᐃᑦ 6-ᒥᑦ ᑭᖑᕙᖅᐸᓪᓕᐊᓕᓲᖑᑉᐸᑕ ᓇᒡᒐᔭᒃᑯᑦ ᐅᓄᓴᒃᑯᑦ ᐅᐸᓐᖏᒃᖢᑎᑦ, 
ᐱᖓᔪᐊᓂ ᐅᓛᑐᐃᓐᓇᖅ ᑕᐅᑯᓐᖓᖅᖢᑎᑦ. ᒥᔅᑕ ᑰᓕ ᐅᖃᖅᑲᐅᒻᒪᑦ, ᐅᓄᖅᑐᑦ ᐅᓪᓛᒃᑯᑦ ᒪᑭᑦᑐᓐᓇᖃᑦᑕᖏᒻᒪᑕ 
ᐊᖏᕐᕋᖅᓯᒪᓐᖏᒻᒪᑕ ᐊᖏᔪᖅᑳᖏᑦ ᐃᖅᑲᓇᐃᔭᖅᑐᓘᓐᓃᑦ ᐅᕝᕙᓘᓐᓃᑦ ᓇᐅᒃᑯᑦ ᐊᑲᐅᓐᖏᓕᐅᕈᑎᓖᑦ.  
 
ᐅᓄᖅᑐᐃᖅᓱᖅᖢᑎᒃ ᐅᖃᐅᓯᕆᖃᑦᑕᕋᑦᑎᒃᑯᑦ, ᑕᒪᒃᑯᐊ ᓱᓕᔪᑦ, ᖁᕕᐊᓲᑎᒋᔭᐅᑎᓪᓗᒋᑦ ᐱᔭᕇᖅᑐᑦ, ᓲᕐᓗ  
ᑲᖏᖅᖢᒑᐱᖕᒥ ᓄᓇᕗᒻᒥᓘᓐᓃᑦ ᐅᐸᖃᑦᑕᖅᑕᒃᑲ, ᑕᐃᒃᑯᐊ ᐃᓕᓴᖅᑐᐃᑦ  

ᑲᖏᖅᖢᒑᐱᖕᒦᒃᑲᓗᐊᖅᐸᑕ, ᐅᖅᓱᖅᑑᕐᒥᓘᓐᓃᑦ, ᐃᖃᓗᖕᓂᓘᓐᓃᑦ, ᐅᖃᒡᓚᓕᕋᒥᒃ, "ᖁᔭᓐᓇᒦᒃ, ᐊᓈᓈᒃ 
ᐊᑖᑕᒐᓗ ᐅᓪᓛᒃᑯᑦ ᑐᐹᖅᓴᐃᖃᑦᑕᓚᐅᕋᑦᓯ."  
 
ᖃᓪᓗᓈᑦ ᓄᓇᖏᓐᓂᓪᓕ ᑕᐃᒪᐃᓕᓂᐅᓴᓐᖏᑦᑐᑦ. ᑭᓯᐊᓂᓕ ᒫᓂ ᐊᔾᔨᒌᓐᖏᒻᒪᒍ ᐅᐱᕐᖔᒃᑯᑦ ᓲᕐᓗ 
ᖃᐅᒪᐃᓐᓇᖃᑦᑕᓕᖅᑎᓪᓗᒍ, ᐱᓱᑲᑕᕈᓘᔭᖃᑦᑕᕐᒪᑕ ᐅᓐᓄᐊᓕᒫᑦᑎᐊᖅ ᐃᖅᑯᒪᐃᓐᓇᖅᖢᑎᒃ. ᐊᔾᔨᒋᓐᖏᒻᒪᒍᓕ 
ᒫᓂ ᑕᒪᒃᑯᐊᖑᒻᒪᑕ. ᑕᐃᒪᐃᑦᑑᒻᒪᑦ ᐱᖁᔭᕐᔪᐊᖅ ᐃᓗᓕᖏᑦᑎᒍᑦ, ᑰᓕᐅᑉ ᓴᖅᑭᓵᕐᒥᔭᖓ, ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᕐᓗᑎᒃᑯᑦ ᑐᓐᖓᕕᒋᓗᒋᑦ, ᓄᓇᓕᖕᓂᓗ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ ᐅᐸᖃᑦᑕᖅᑐᓂᒃ 
ᑕᒪᒃᑯᓂᖓ ᕿᒥᕐᕈᓇᖃᑦᑕᕈᓐᓇᕐᓂᐊᕐᒪᑕ ᓄᓇᖏᓐᓂᑦ ᐊᔾᔨᒌᓐᖏᑦᑑᒻᒪᑕ ᓱᓕᔪᓂᒃ ᓴᖅᑭᔮᓪᓚᕆᑦᑐᓂᒃ ᐊᑐᕐᓗᑎᒃ 
ᐋᖅᑭᒋᐊᖅᓯᔪᓐᓇᖅᑐᑦ.  
 
ᐃᓅᓯᓕᕆᔨᑕᖃᐅᕐᓂᐊᓕᕐᒥᔪᖅ ᐃᓕᓐᓂᐊᕐᕕᓕᒫᓂ. ᑕᐃᒪᐃᑦᑑᓚᐅᖅᓯᒪᓐᖏᒃᑲᓗᐊᕐᒪᑦ. ᐃᓕᓴᐃᔩᑦ ᐊᖓᔪᖅᑳᑦ 
ᐃᓕᓴᖅᑐᖁᑎᓄᑦ ᐃᓕᓐᓄᑦ ᐅᖄᓚᖃᑦᑕᕆᐊᖃᓐᖏᑦᑐᑦ "ᕿᑐᕐᖓᐃᓪᓕ ᐅᐸᓚᐅᓐᖏᑦᑐᖅ" 
ᐃᒪᐃᓕᐅᖅᑎᐅᓐᖏᒻᒪᑕ, ᑕᐃᒃᑯᐊ ᓱᕈᓰᑦ ᐅᖃᓪᓚᖃᑎᒋᓗᑎᒃᑯᑦ ᐃᓕᓐᓂᐊᕐᕕᖕᒧᑦ ᐅᐸᐃᓐᓇᖃᑦᑕᕐᓂᐊᕐᒪᑕ 
ᖃᓄᖅᑑᕈᑎᒋᓗᑎᒃᑯᑦ ᐊᑲᐅᓐᖏᓕᐅᕈᑖ, ᐊᖏᕐᕋᒥᑕ ᐃᓗᐊᓂ ᐃᓕᓐᓂᐊᕐᕕᐅᓪᓘᓐᓃᑦ ᐃᓗᐊᓂ.  
 
ᑕᕝᕙᓂ ᐄ, ᓱᓕᔪᖅ, ᑖᔅᓱᒪ ᑕᒑᖅ ᐅᖃᖅᑲᐅᔭᖓ, ᐃᓕᓴᖅᑐᖁᑎᓖᑦ ᐃᓚᐅᑎᑕᐅᓇᓱᒃᑐᑦ ᐊᑐᓕᖅᑎᑕᐅᓪᓗᑎᒡᓗ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐊᒐᖅᑎᒍᑦ. ᑕᒪᓐᓇᖃᐃ ᑐᑭᓯᓇᖅᓯᑎᑦᑎᒃᑲᓐᓂᖅᐳᖅ ᐊᐱᖅᑯᑎᒋᔭᐅᖅᑲᐅᔪᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᖅᖢᒍᓗ ᑐᑭᓯᓪᓗᒍᓗ ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ. . . ᐊᒻᒪᓗ ᐅᖃᓕᒫᖅᖢᒍ 2(e) 
ᐃᓗᐊᒍᑦ ᐃᓅᖃᑎᒌᑦᑎᐊᕐᓂᕐᒥᒃ ᐊᑐᐊᒐᖃᕐᓂᐊᕐᓗᑎᒃ ᑖᒃᑯᐊ ᑲᑎᒪᔩᑦ. . . 
 
ᐃᒪᐃᓕᔪᒪᔪᖓ ᐃᓗᐊᓃᑦᑐᖃᓐᖏᑉᐸᑦ ᐱᖁᔭᕐᔪᐊᖅ ᓇᓗᓇᐃᖅᓯᒪᑦᑎᐊᖅᑐᒥᒃ ᑭᓱᓂᒃ ᐱᒋᐊᕈᑎᑕᖃᕐᓂᐊᕐᒪᖔᑦ 
ᒪᓕᓐᖏᑎᓪᓗᒋᑦ ᑕᐃᒃᑯᐊ ᐃᓕᓴᖅᑐᖁᑎᓖᑦ ᑕᐃᒃᑯᐊ ᕿᑐᕐᖓᖏᑦ ᐃᓕᓐᓂᐊᕆᐊᖃᑦᑕᕐᓂᐊᕐᒪᑕ, 
ᖃᓄᖅᑑᕈᑎᒃᓴᒥᒃ ᐋᖅᑭᒋᐊᕈᒻᒥᒃ ᓱᒋᐊᕈᑎᒥᒃ ᐱᑕᖃᓐᖏᑉᐸᑦ ᐃᓂᖅᑎᐅᒻᒥᒃ ᐱᑕᖃᓐᖏᑉᐸᑦ 
ᐃᓕᓴᖅᑐᖁᑎᓕᖕᓄᑦ. ᖃᓄᖅᑕᐃᒪ ᑖᓐᓇ ᐊᑐᓕᖅᑎᑕᐅᑦᑎᐊᓪᓚᕆᒐᔭᖅᐸ, ᒪᓕᒐᓂᒃ ᒪᓕᒋᐊᑐᕋᔭᓐᖏᑦᑑᑦ 
ᓱᒋᐊᕈᑎᓂᒃ ᐱᑕᖃᓐᖏᑉᐸᑦ ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᓐᓇᒥᒃ ᐱᖁᔭᕐᔪᐊᖅᑎᒍᑦ.  
 
ᒥᓂᔅᑕᖃᐃ ᐆᒃᑑᑎᓕᐅᕈᓐᓇᖅᐳᖅ ᖃᓄᖅ ᑕᐃᒃᑯᐊ ᑲᒪᒋᔭᐅᖃᑦᑕᕐᓂᐊᕐᒪᖔᖏᑦ ᐃᓕᓴᖅᑐᖁᑎᓖᑦ? 
ᐅᐸᒃᑎᑦᑎᖃᑦᑕᓐᖏᑦᑐᑦ ᐅᕝᕙᓘᓐᓃᑦ ᐊᔭᐅᖅᑐᐃᖃᑦᑕᓐᖏᑦᑐᑦ ᕿᑐᕐᖓᒥᓐᓂᒃ ᐃᓕᓐᓂᐊᕆᐊᖁᓪᓗᒋᑦ 
ᑐᑭᓯᑦᑎᐊᕐᓂᐊᕋᑦᑕ ᐃᓕᓐᓂᐊᕆᐊᕆᐊᖃᕐᓂᖅ ᐅᑯᑎᒎᓇ ᖃᓄᓪᓚᕆᒃ ᑐᑭᖃᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ ᐱᖁᔭᕐᔪᐊᓂᑦ 
ᓄᑖᓂᑦ ᐊᑭᓖᑎᑦᑎᖃᑦᑕᓚᐅᕋᑦᑕ.  

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᐸᖃᑦᑕᓐᖏᑉᐸᑦ, ᐊᓈᓇᒃᑯᖏᑦ $1,000 ᐅᕝᕙᓘᓐᓃᑦ $1,500-ᓂᑦ ᐊᑭᓖᑎᑕᐅᖃᑦᑕᓛᖅᑐᑦ. 
ᕿᒥᕐᕈᓇᑦᑎᐊᓕᕋᑦᑎᒃᑯᑦ, ᑕᐃᓐᓇ ᐊᑐᓚᐅᖅᓯᒪᓐᖏᑦᑐᖅ ᐊᑭᓖᑎᑦᑎᖃᑦᑕᕆᐊᖃᕐᓂᖅ ᐃᓕᓴᖅᑐᖁᑎᓕᖕᓂᑦ 
ᐊᔭᐅᖅᑐᐃᖃᑦᑕᓐᖏᑦᑐᓂᒃ ᐅᐸᒃᑎᑦᑎᖃᑦᑕᓐᖏᑦᑐᓂᒡᓗ.  
 
ᑖᓐᓇ ᖃᓄᖅᑑᕈᑎᒋᔭᐅᓕᕐᒪᑦ ᐃᓕᓴᖅᑐᐃᑦ ᓲᕐᓗ 14, 15, 16-ᓂᑦ ᐊᕐᕌᒍᓕᖕᓂᒃ ᐃᓕᓐᓂᐊᖅᑐᖁᑎᖃᕈᕕᑦ, 
ᑐᐹᖅᓴᖅᑕᐅᒍᓂ ᐃᓕᓐᓂᐊᕆᐊᖁᔭᐅᓪᓗᓂᓗ ᐅᓄᖅᑐᑦ ᐃᓕᕋᓱᖃᑦᑕᕐᒪᑕ ᕿᑐᕐᖓᒥᓐᓂᑦ.  
 
ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ 14, 15, 16-ᓂᑦ ᐊᕐᕌᒍᓖᑦ ᐃᓕᕋᒋᔭᐅᖃᑦᑕᕐᒪᑕ ᐊᖓᔪᖅᑳᖏᓐᓄᑦ. ᖃᓄᖅᑕᐃᒪ 
ᑲᒪᒋᔭᐅᒐᔭᖅᐸᑦ? ᖃᓄᖅ ᐊᑭᓖᑎᐊᓗᒡᓗᒌᑦ ᑖᓐᓇ ᓂᓐᖓᐅᒪᔪᐊᓗᒃ ᒪᑭᑎᓐᓇᓱᒃᑲᓗᐊᕐᓗᒍ 
ᐃᓕᓐᓂᐊᕆᐊᖁᓗᒍᓗ? ᑖᓐᓇ ᐊᔪᕐᓴᖅᑐᐊᓘᓚᐅᕐᒪᑦ ᐱᔭᕆᐊᑐᖕᒪᑦ. ᐲᓚᐅᖅᑕᕗᑦ ᐊᑭᓖᑎᑦᑎᖃᑦᑕᕆᐊᖃᕐᓂᖅ. 
ᑖᓐᓇ ᐃᓕᓴᖅᑐᖁᑎᓕᒃ ᖃᓄᖅ ᐃᑲᔪᕋᔭᖅᐱᑎᒍ?  
 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᓗᑎᒃᑯᑦ ᐊᔾᔨᐅᓐᖏᑦᑑᓪᓚᕆᐊᓘᓐᖏᒻᒪᑦ, ᖃᓄᖅᑕᐃᒪ ᐃᓅᓯᓕᕆᔨ 
ᑕᐃᑲᓃᓐᓂᐊᖅᐸᑦ ᐊᒻᒪᓗ ᑲᑎᒪᔨᓂᑦ ᖃᐅᔨᒪᖕᒪᑕ ᑕᐃᒃᑯᓂᖓ ᐃᓄᖕᓂᒃ. ᖃᓄᖅ ᑕᐃᒪ ᐃᑲᔪᖅᑎᒋᔭᐅᓂᐊᖅᐸ 
ᑕᐃᑯᖓ ᐅᐸᑦᑎᑦᑎᖃᑦᑕᖏᑦᑐᓂᒃ? ᑕᑯᓯᒪᓚᐅᖅᑕᕗᑦ ᐱᖓᓱᓂᒃ ᒪᕐᕉᓐᓂᓪᓘᓐᓂᒃ ᓄᓇᓖᓐᓂᒃ.  
 
ᐃᓄᓕᒫᖅᑎᑦᑎᖃᑦᑕᖅᑎᓪᓗᑕ ᑲᑎᒪᔨᕋᓛᓪᓗ ᐃᖅᑲᓇᐃᔭᖃᑎᒋᓪᓗᑎᒃᑯ ᐊᑭᓖᑎᑦᑎᓚᐅᖅᓯᒪᓐᖏᓇᑦᑕ, ᓱᒻᒪᑦ 
ᑕᐃᒫᒃ ᐅᕙᓃᑎᑦᑕᕆᐊᖃᖅᐱᑎᒍᑦ ᐊᑐᔾᔮᓐᖏᑎᓪᓗᒍ? ᒪᑐᐃᖓᓂᖅᓴᐅᔪᓂᒃ ᐊᑐᐊᒐᕐᓂᒃ ᐊᑐᕈᒪᔪᒍᑦ, 
ᑖᒃᑯᓄᖓᑐᐊᑯᓘᓐᖏᑦᑐᖅ ᐃᑲᔪᖅᑎᑖᖁᔭᕗᑦ. ᑕᐃᒪᓐᓇ ᐅᑯᑎᒎᓇᓗ ᑎᑎᕋᖅᓯᒪᓪᓗᓂ, ᑖᓐᓇᖃᐃ 
ᑐᑭᓯᓇᖅᑎᒃᑯᓐᓂᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓈᓴᐅᑎᓕᒃ 55. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 56. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑐᑭᓯᒋᐊᒃᑲᓐᓂᕈᒪᔪᖓ, ᐃᒪᓐᓇᓕ ᑐᑭᑖᖅᑎᒃᑲᒃᑯ, ᑖᓐᓇ 
ᕿᑐᕐᖓᓕᒃ ᐃᓕᓐᓂᐊᕐᕕᒻᒧᐊᕈᓐᓇᕐᓗᓂ ᐃᓪᓕᕈᓯᕐᒥᓗ ᓈᓚᒍᓐᓇᕐᓗᓂ ᐃᓕᓐᓂᐊᖅᑎᑕᐅᑎᓪᓗᒍ ᕿᑐᕐᖓᖓ. 
ᐆᑦᑑᑎᓕᐅᕈᓐᓇᖅᐲᑦ ᐃᓕᓴᕐᕕᒻᒥᑦ ᐊᖏᔪᖅᑳᕆᔭᐅᔪᖅ. ᓲᕐᓗ ᑐᒃᓯᕋᖅᑐᖃᕋᓗᐊᖅᑎᓪᓗᒍ ᐃᑯᖓ 
ᑕᐅᑐᒋᐊᖅᑐᑲᐃᓐᓇᕈᒪᔪᖓ ᐋᒃᑳᖅᑕᐅᕈᓗᓐᓂᖅᐸᑦ. ᖃᓄᐃᒻᒪᑦᑕᐅᑭᐊᕐᖓᐃ ᑕᐃᒪᐃᓕᔪᒥᒃ ᐋᒃᑳᖅᑕᐅᔪᓐᓇᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ ᑭᐅᒋᐊᕐᓗᒍ, 
ᑐᑭᓯᓇᖅᓯᑎᒋᐊᒃᑲᓂᕐᓗᒍᓗ. ᓲᕐᓗ, ᐃᓕᓴᐃᔨᐅᒍᒪ  

ᓇᒡᒐᔾᔭᒥᑦ ᐅᓪᓗᑐᐃᓐᓇᕐᒧᓪᓗ ᑕᐃᒪ ᖃᓄᖅ ᐃᓕᑉᐹᓪᓕᖅᓯᒪᓕᕐᒪᖔᑦ ᑐᑭᓯᔭᐅᓇᓱᑦᑎᓪᓗᒍ ᐃᓕᓴᖅᑐᖁᑎᓕᒃ 
ᑕᐃᑲᓐᖓᕈᒪᓗᓂᓗ ᖁᓐᖏᐊᕐᓂᐊᕋᒥ, ᐃᓕᓴᕐᕕᒻᒥ ᐊᖓᔪᖅᑳᖅ.  
 
ᓲᕐᓗ ᐃᓕᓐᓂᐊᕐᕕᒻᒧᐊᕐᓂᕈᓂ ᐊᐱᕆᓗᓂ, ᐃᕐᓂᕋᐃᓐᓇ ᐸᓂᒐᓘᓐᓃᑦ ᐃᑲᓂ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕕᒻᒥ 
ᐃᓕᓐᐊᓂᕐᒪᑦ, ᐃᑲᕐᕋᐅᑉ ᓇᑉᐸᖓᓄᑦ ᑕᑯᓐᓇᕆᐊᖅᑐᕈᒪᒍᒪ ᐊᖏᖅᑕᐅᔪᓐᓇᖅᑐᑦ.  
 
ᑭᓯᐊᓂ ᑐᑭᓯᒪᔭᕆᐊᓖᑦ ᖃᓄᑎᒋ ᐃᓕᓚᐅᕐᒪᖔᑦ, ᖃᐅᔨᓴᖅᑕᐅᓕᓐᖏᒃᑲᓗᐊᕐᒪᖔᖅ. ᐃᓛᒃ ᑕᐃᑯᖓ 
ᐃᓯᑐᐃᓐᓇᖁᓇᔭᓐᖏᒻᒥᒐᑦᑎᒍᑦ, ᐃᖅᑲᓇᐃᔭᕐᕕᐅᒻᒪᑦ. ᐃᓕᕋᓱᓕᖅᑎᑕᐅᖁᓐᖏᑦᑐᑎᒃᑯᓗ ᑕᐃᓐᓇ ᐃᓕᓴᖅᑎ 
ᑕᑯᓐᓇᖅᑕᐅᑎᓪᓗᒍ ᐱᐅᔪᒧᑦ ᑕᒪᓐᓇ ᓵᓐᖓᓂᖅᓴᐅᔭᕆᐊᖃᕐᒪᑦ.  
 
ᑐᓐᖓᓱᑦᑎᑕᐅᑦᑎᐊᓲᑦ ᐃᓕᓴᖅᑐᖁᑎᓖᑦ ᑕᑯᔭᖅᑐᕈᒪᑉᐸᑕ, ᐃᓛᒃ ᑕᐅᑐᒋᐊᖅᑐᕈᒪᑉᐸᑕ ᕿᑐᕐᖓᖏᑦ 
ᐃᓕᓐᓂᐊᖅᑎᓪᓗᒋᑦ.  
 
ᑕᐃᒪᐃᓕᖓᑎᓪᓗᒍ, ᐊᖅᑯᑎᒋᔭᐅᖃᑦᑕᕐᓂᐊᖅᑐᖅ ᐊᐱᕆᔭᐅᖅᑳᖃᑦᑕᕐᓂᐊᖅᑐᕐᓗ ᐃᓕᓴᖅᑏᑦ ᐊᖓᔪᖅᑳᖓᑦ 
ᑕᐃᓐᓇ ᖁᔅᓴᓱᖁᓐᖏᒻᒥᖑᑦᑎᒃᑯ ᐃᓕᓴᐃᔪᖅ. ᑕᐃᒪᐃᑦᑑᒻᒪᑦ ᑕᐃᓐᓇ ᐃᓕᓴᕐᕕᒻᒥ ᐊᖓᔪᖅᑳᖅ 
ᐊᖅᑯᑎᒋᔭᐅᓚᐅᖅᑳᕐᓗᓂᐅᔭᕆᐊᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᐄ, ᐱᐅᔪᓴᖅᑐᖅ ᑕᐃᒪᓐᓇ ᓇᓗᓇᐃᖅᑕᐅᑎᓪᓗᒍ. ᑖᓐᓇ (2) ᐃᓕᓴᖅᑎ 
ᑕᑯᓐᓇᕆᐊᕈᒪᓗᓂᒍᓐᓇᕐᓗᓂ ᐃᓕᓴᖅᑎᓪᓗᒍ ᕿᑐᕐᖓᖓ. ᓱᒻᒪᑦᑕᐅᑭᐊᕐᖓᐃ ᐃᓕᓴᕐᕕᐅᑉ ᐊᖓᔪᖅᑳᖓ 
ᑕᑯᓐᓇᕆᐊᖅᑎᑦᑎᔪᒪᒐᔭᖅᐹ ᐃᓕᓴᖅᑐᖁᑎᓕᒻᒥᒃ ᕿᑐᕐᖓᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᒪᓐᓇ ᑐᑭᓕᒃ: ᕿᑐᕐᖓᓕᒃ 
ᑕᑯᓐᓇᕆᐊᖅᑐᕈᓐᓇᖅᐳᖅ ᕿᑐᕐᖓᒥᓂᒃ ᓲᕐᓗ ᐅᖃᓪᓚᖃᑎᒌᑐᐃᓐᓇᕐᓗᓂ ᕿᑐᕐᖓᐃᑦ ᐊᒃᓱᐊᓗᒃ 
ᐱᑦᑎᐊᓲᖑᒐᓗᐊᖅ ᑭᓯᐊᓂ  

ᐸᕝᕕᓴᐃᓕᓲᖑᒻᒪᑦ. ᐃᒻᒪᖃ ᑕᑯᓐᓇᕆᐊᕈᓂ ᖃᓄᐃᖓᖃᑦᑕᕐᒪᖔᖅ ᑐᑭᓯᒃᑲᓐᓂᕈᓐᓇᖅᑐᒍᑦ 
ᑐᑭᓯᒍᒪᓂᖅᓴᕆᔭᓐᓂᒃ. ᑕᐃᒪᓐᓇ ᐱᔾᔪᑎᖃᖅᖢᓂ ᑕᕝᕗᖓ ᐃᓕᔭᐅᖃᓯᐅᔾᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᖅᖢᒍᓗ ᒥᓂᔅᑕ, ᓲᓗ ᐃᓕᓐᓂᐊᖅᑐᖁᑎᖃᕈᕕᑦ 
ᐊᖓᔪᖅᑳᑏᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᑕᐃᑯᓐᖓᖅᐸᑦ, ᑖᓐᓇ ᐃᓕᓴᖅᑎ ᐱᑦᑎᐊᖑᐊᑐᐃᓐᓇᓕᕋᔭᖏᒻᒪᑦ, 
ᖃᓄᕐᓕᑕᐃᒪ ᑕᒪᓐᓇ ᐊᓂᒎᔾᔭᐅᒍᓐᓇᖅᑲ ᑕᑯᓐᓇᕈᓐᓇᕐᓂᐊᕐᒪᑦ ᕿᑐᕐᖓᓕᒃ ᐃᓕᓴᖅᑐᖁᑎᓕᖏᓛᒃ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᒪᕐᕈᐃ ᐃᓛᒃ ᑕᕐᕋᖅᑑᑕᐅᖅᑯᐃᔨᔪᒥᒃ ᑕᑯᒃᓴᖏᓪᓗᑎᒃ ᑕᑯᓐᓇᕈᓐᓇᕐᓂᐊᖅ-
ᐋᒃᑲᓕᐊᓯᑦ. ᐃᒪᐃᓕᖓᔪᒍᑦ ᐅᑯᑎᒎᓇᖅ. ᕿᑐᕐᖓᓕᒃ ᑕᑯᓐᓇᕆᐊᕈᒪᒃᐸᑦ ᑐᓐᖓᓱᒃᑎᑕᐅᒐᔭᖅᑐᖅ 
ᓇᓗᓇᐃᖅᓯᖅᑲᐅᓪᓗᑕᓗ ᖃᓄᖅ ᐱᐅᓯᖃᕐᓂᐊᕐᒪᖔᑦ.  
 
ᐃᓕᓴᖅᑎ ᐊᖓᔪᖅᑳᒥᓂᒃ ᐅᖃᓪᓚᖃᑎᒋᓚᐅᕐᓗᓂ ᐄ ᐅᓇ ᐃᑯᓐᖓᕈᓐᓇᖅᑐᖅ ᑕᐃᒪ ᐃᓕᓴᖅᑐᖁᑎᓕᒃ 
ᑕᕝᕙᓃᑉᐸᑦ ᐱᑦᑎᐊᖑᐊᖅᑑᔪᓐᓇᖅᑑᖅ ᐃᓛᒃ ᐸᒡᕕᓴᐃᔪᐊᓘᖃᑦᑕᕐᓂᕈᓂ.  ᐃᒡᓗᖔᖓᒎᓐᓇᕐᒥᔪᖅ ᐃᓚᖏᑦ 
ᐊᓇᓇᖓ ᐊᑖᑖᖓᓘᓐᓃᑦ ᑕᕝᕙᓃᒻᒪᑦ ᐃᓱᒪᖅᓱᓕᖅᐳᖓᓕ ᑖᓐᓇ ᐊᖓᔪᖅᑳᕆᒐᒃᑯ ᐊᑖᑕᒐ ᐊᓈᓇᒐᓘᓐᓃᑦ.  
 
ᒪᕐᕈᐃᓕᖓᒍᓐᓇᕐᒪᑦ ᐱᑦᑎᐊᓐᖑᐊᕈᓐᓇᖅᑐᖅ ᐅᕝᕙᓘᓐᓃᑦ ᐃᓱᒪᖅᓱᓕᑐᐃᓐᓇᕆᐊᓕᒃ. ᑖᓐᓇ ᑕᐃᑲᓃᑎᓪᓗᒍ 
ᑐᑭᓯᒃᑲᓐᓂᕋᔭᖅᑐᖅ ᐃᓕᓴᖅᑎ, ᖃᓅᖕᒪᖔᑦ.  
 
ᑕᐃᒪ ᐃᓕᓴᖅᑏᑦ ᐊᖓᔪᖅᑳᖓᑦ ᐃᓕᓴᐃᔨ ᕿᑐᕐᖓᓕᒃᓗ ᑲᑎᑦᑐᓐᓇᖅᑐᑦ ᑭᖑᓂᑦᑎᐊᖓᒍᑦ ᐃᓐᓇ 
ᐃᒪᐃᓕᐅᖃᑦᑕᖅᑐᖅ ᐆᒥᖓ ᐱᔾᔪᑎᖃᖅᖢᓂ ᑐᑭᓯᓂᐊᕐᒪᑦ ᑕᒪᕐᒥᒃ ᑕᐃᑲᓃᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᒥᓂᔅᑕᓗ ᑭᐅᖕᒪᑦ. ᐃᓕᓴᕐᕕᖕᒥ ᐊᖓᔪᖅᑳᖅ ᖃᐃᖁᔨᓐᓂᖅᐸᑦ 
ᕿᑐᕐᖓᓕᖕᒥᒃ, ᐅᐸᒍᒪᖏᓪᓗᓂᓗ ᑖᓐᓇ ᕿᑐᕐᖓᓕᒃ, ᖃᓄᖅ ᑕᐃᒪ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓕᓴᕐᕕᑦᑎᓐᓂᑦ ᐃᓄᐃᑦ ᐱᖅᑯᓯᖏᓐᓂᑦ 
ᑐᓐᖓᕕᖃᕐᓂᖅᓴᐅᔪᖅ ᖃᖑᐅᔨᒪᒐᑦᑕ ᐱᖅᑯᓯᑦᑎᒍ ᓄᓇᕗᒻᒥ, ᑎᓕᐅᕆᔪᐊᓗᑐᐃᓐᓇᐅᖃᑦᑕᖏᓐᓇᑦᑕ ᖃᓄᖅ 
ᐃᓱᒪᐅᓯᖃᐅᕋᑦᑕ ᐊᔾᔨᒌᖏᑦᑐᓂᒃ. ᖃᐃᖅᑯᔭᐅᔫᒐᓗᐊᖅ ᐱᔪᓚᖏᑉᐸᑦ ᐃᓱᒪᖅᓱᖅᐳᖅ.  
 
ᑭᓯᐊᓂᑦᑕᐅᖅ ᒪᕐᕈᐃᓕᖓᖕᒪᑎᒃ ᐊᑐᕈᓐᓇᖅᑕᕗᑦ ᐃᓕᓴᖅᑐᖁᑎᓕᖕᒧᑦ ᖃᐃᖁᔭᐅᓐᓂᕈᓂ ᑕᑯᓐᓇᕈᓐᓇᕐᓂᐊᕐᒪᑦ. 
ᐊᒻᒪᓘᓐᓃᑦ ᐊᖅᑯᑎᒋᔪᓐᓇᕐᒥᔭᕗᑦ ᐃᓅᓯᓕᕆᔨ, ᑖᓐᓇ ᐊᑯᓐᓂᖅᓱᖅᑎᒋᔭᐅᖕᒪᑦ ᐃᓄᖕᓄᑦ ᐊᒻᒪ ᐃᓕᓐᓂᐊᕐᕕᖕᓄᑦ 
ᐊᒻᒪᓘᓐᓃᑦ ᒪᓗᖕᓇᖅᐸᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᔩᑦ ᑲᑎᒪᔨᖏᑦ ᐊᖅᑯᑎᒋᐅᖔᕈᓐᓇᖅᑐᑦ.  
 
ᐊᑑᑎᓕᓪᓚᕆᐊᓗᒍᓐᓇᖅᑐᖅ ᑕᐃᑯᖓ ᑕᑯᓐᓇᕆᐊᕈᓐᓇᖅᐸᑕ, ᐃᓕᓴᐃᔨ ᐊᖅᑯᑎᖃᕈᓐᓇᖅᑐᖅ ᓄᓇᓕᖕᓂᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ ᐃᑲᔪᒃᑲᓐᓂᕈᒪᒧᑦ. ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑐᓐᖓᕕᖃᖅᖢᓂ, ᑖᓐᓇ 
ᐃᓛᒃ ᑎᓕᐅᕆᔨᐊᓗᑐᐃᓐᓇᐅᖏᓐᓇᑦᑕ ᒪᕐᕈᐃᓕᖓᔫᒃ ᑖᒃᑯᐊ ᐊᖅᑯᑎᒋᔭᐅᔪᓐᓇᖅᑐᑦ ᑕᒪᒃᑯᐊ 
ᓴᓇᕐᕈᑎᒋᔭᐅᔪᓐᓇᖅᑐᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, ᐃᓅᓯᓕᕆᔨᓗ. ᖁᔭᓐᓇᒦᒃ. ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓈᐃᓴᐅᑎᖓ 56. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᐃᓴᐅᑎᖓ 57. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᐃᓴᐅᑎᖓ 58. ᐊᖏᖅᐱᓯᐅᒃ? ᒥᔅᑕ ᑰᓕ. 
 
ᑰᓕ: ᑖᔅᓱᒪ ᒥᒃᓵᓄᑦ, ᒥᓂᔅᑕ ᐊᐱᕆᔪᒪᓪᓗᒍ ᐃᓅᖃᑎᒋᑦᓯᐊᕐᓂᖅ policy. ᑖᓐᓇ ᑐᑭᓯᑦᑎᐊᖅᑕᕋᓗᐊᕋ 58(1) 
ᑖᒃᑯᐊ ᐃᓕᓐᓂᐊᖅᑐᓕᕆᔨᕋᓛᑦ ᑲᒪᔪᑦ ᓱᕐᓗ policy-ᖃᕐᓂᐊᖅᐳᑦ ᐃᓕᓐᓂᐊᖅᑐᓄᑦ. ᑖᓐᓇ ᑐᑭᓯᔪᒪᓪᓗᒍ ᑖᓐᓇ 
policy-ᖃᖅᐸᑕ ᓱᕐᓗ ᑖᓐᓇ ᓱᕐᓗ ᐅᖃᖅᓯᒪᑐᐃᓐᓇᓂᐊᖅᐹ ᑖᓐᓇ Policy ᐃᓕᓐᓂᐊᖅᑕᐅᓂᐊᖅᐹ Curriculum-
ᒥᑦ ᐃᓚᒋᔭᐅᓂᐊᖅᐹ ᐅᕝᕙᓘᕝᕙ Policy-ᖃᕐᓗᑎᑦ ᐅᑯᐊ ᐃᓅᖃᑎᒌᑦᑎᐊᖃᑦᑕᕆᐋᓕᐅᒐᓗᐊᑦ 
ᓂᕆᐅᒋᑐᐃᓐᓇᓂᐊᖅᐱᑎᒍ ᐅᕝᕙᓘᕝᕙ ᐃᓕᓐᓂᐊᕐᕕᐅᑉ ᐃᓗᐊᓂ implement-ᑕᐅᖃᑦᑕᕐᓂᐊᕆᕚ? (ᑐᓵᔨᑎᒍᑦ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᓄᑖᖑᒻᒥᒻᒪᑦ ᐱᖁᔭᒃᓴᓂᑦ 
ᑕᕝᕙᓂ. ᐅᖃᐅᓯᖃᖅᑐᒍᑦ ᖃᓄᖅ ᑖᒃᑯᐊ ᐃᓕᓐᓂᐊᖅᑏᑦ ᐱᐅᓯᖃᕆᐊᖃᕐᒪᖔᑕ ᐃᓕᓐᓂᐊᕕᒻᒥ ᓯᓚᑖᓂᓗ. ᒥᔅᑕ 
ᑰᓕ ᐅᖃᖅᑲᐅᒻᒪᑦ ᑕᐃᒃᑯᐊ ᐃᓚᖏᑦ ᓲᖑᓴᖃᑦᑕᖅᑐᑦ ᐃᓕᓐᓂᐊᖅᑏᑦ ᑖᓐᓇ ᑕᕝᕙ ᐅᖃᐅᓯᕆᖅᑲᐅᔭᕗᑦ. 
 
ᐃᖏᕐᕋᓂᖅᑕᖃᕐᒪᑦ ᐃᓕᓐᓂᐊᕕᒻᒥ ᐊᑐᖅᑕᐅᖃᑦᑕᖅᑐᓂᑦ ᓄᓇᕗᓕᒫᒥ. ᑖᒃᑯᐊ  

ᐅᖃᐅᓯᕆᖃᑦᑕᖅᓯᒪᒐᑦᑎᒍ ᐊᔾᔨᒌᓐᖏᕈᓘᔭᖅᑐᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐱᕕᔅᓴᖃᕐᒪᑦ ᐱᖁᔭᖅᑎᒍᑦ 
ᑖᒃᑯᐊ ᐊᖏᓪᓕᒋᐊᖅᑕᐅᓗᑎᑦ ᕿᒥᕐᕈᓇᕐᓗᒋᑦ ᐊᑐᐊᒐᓕᐅᕈᓐᓇᓂᐊᕐᒪᑕ ᓄᓇᓕᓐᓂ. ᓱᕐᓗ ᐃᖃᓗᓐᓂ 
ᑲᖏᖅᖠᓂᕐᒥᓘᓐᓃᑦ ᐊᑐᐊᒐᖅ ᐊᔾᔨᒋᑦᑎᐊᕋᔭᓐᖏᑕᖓ ᑎᑭᕋᕐᔪᐊᕐᒥᐅᒃ, ᐊᐅᓱᐃᑦᑐᕐᒥᐅᓪᓗ, ᖃᐅᓱᐃᑦᑐᕐᒥᐅᓪᓗ. 
 
ᐃᓱᒪᖅᓱᕈᑎᒋᔭᐅᓂᐊᕐᒪᑦ ᐱᖁᔭᖅ ᐃᓗᐊᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᐊᑐᐊᒐᓕᐅᕈᓐᓇᓂᐊᕐᒪᑕ ᒪᓕᓪᓗᒋᑦ ᐱᖁᔭᐃᑦ. ᓱᕐᓗ ᐅᖃᕐᒪᑕ ᐱᖃᓐᓇᕇᓪᓗᑎᑦ 
ᐅᐱᒍᓱᒌᖃᑦᑕᐅᑎᔭᕆᐊᖃᕐᒪᑎᑦ ᐃᓕᓐᓂᐊᖃᑎᒌᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᓕᐅᕈᓐᓇᕋᔭᕐᒪᑕ 
ᐊᑐᐊᒐᒃᓴᓂᑦ ᐅᐱᒍᓱᖃᑎᒌᓐᓂᖅ ᐃᒪᓐᓇ ᑐᑭᓕᒃ ᐃᓕᓐᓂᐊᕕᒻᒥ ᓯᓚᑖᓂ, ᐅᖃᐅᓯᕆᖅᑲᐅᒻᒥᔭᕗᑦ ᑕᐃᒃᑯᐊ 
ᐊᐃᑉᐸᖏᑦ ᑕᐃᒃᑯᐊᑦᑕᐅᖅ ᐱᖃᓯᐅᔾᔭᐅᓪᓗᑎᑦ. 
 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᔾᔪᑎᑖᖅᑎᑕᐅᓂᐊᖅᑐᑦ ᓴᓇᕐᕈᑎᑖᖅᑎᑕᐅᓗᑎᓪᓗ 
ᐃᑲᔪᖅᑐᐃᓂᖅᓴᐅᓂᐊᕐᒪᑕ ᐊᑐᐊᒐᕐᒥᑦ ᑕᐃᒪᐃᑦᑐᒥᑦ ᐃᓕᓐᓂᐊᕕᒻᒥ ᕿᒥᕐᕈᓇᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᖓ 58. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᖓ 59. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᖓ 60. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᖓ 61. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓈᓴᐅᑎᖓ 62. ᐊᖏᖅᐱᓯᐅᒃ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᓕᒫᖅᖢᒍ ᐃᓱᒪᕋᑖᕋᒪ ᑭᓪᓕᖃᖅᑎᑕᐅᕚᑦ 
ᖃᓯᐊᖅᑎᓪᓗᒍ ᐃᓕᓐᓂᐊᖅᑎ ᓄᖅᑲᖔᖅᑎᑕᐅᒃᑲᐃᓐᓇᕈᓐᓇᕐᒪᖔᖅ ᐃᓕᓴᐃᔨᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᕐᒥ ᑕᕝᕙᓂ ᓇᓗᓇᐃᖅᓯᒪᔪ ᐊᑐᐊᒐᐃᑎᒍᑦ 
ᒪᓕᒐᓕᐅᕈᓐᓇᖅᑐᑦ ᑭᓱᑦ ᐊᑐᐃᓐᓇᐅᒻᒪᖔᑕ ᓄᖅᑲᑎᑦᑎᑲᐃᓐᓇᓂᕐᒧᑦ ᐃᓕᓐᓂᐊᖅᑐᓂᓗ. ᑖᓐᓇ ᓄᑖᖑᒻᒥᒻᒪᑦ 
ᐱᖃᓯᐅᑎᓇᓱᑦᑕᕗᑦ ᓄᓇᓕᓐᓂ ᑐᓴᓚᐅᖅᑕᕗᑦ ᑕᐃᒃᑯᐊ ᐃᓕᓐᓂᐊᕕᒻᒦᖏᓐᓇᖃᑦᑕᖁᓪᓗᒋᑦ 
ᓄᖅᑲᖅᑎᑕᐅᓯᑲᐃᓐᓇᖅᓯᒪᔪᑦ.  

ᓄᖅᑲᖅᑎᑕᐅᑲᐃᓐᓇᕈᓐᓇᖅᑐᑦ ᐃᓕᓐᓂᐊᖅᑏᑦ ᑕᓪᓕᒪᓄᑦ ᐅᓪᓗᓄᑦ ᐊᓯᔾᔨᖅᑕᐅᔪᓐᓇᖅᑐᑦ ᑕᐃᒃᑯᐊ 
ᐊᑐᐊᒐᖅᑎᒍᑦ. ᐃᓕᓴᐃᔨᒃᑯᑦ ᐊᖏᔪᖅᑳᖓ ᑕᐃᓐᓇ ᑕᐃᒪᐃᓕᐅᕈᓐᓇᐸᓪᓚᐃᔪᖅ 3,4,5-ᖏᖅᓱᕐᓗᒍᓘᓐᓃᑦ 
ᒪᓕᓪᓗᒍ ᖃᓄᖅ ᐱᕐᔪᐊᖑᑎᒋᒻᒪᖔᖅ ᓄᖅᑲᖔᖅᑎᑕᐅᑲᐃᓐᓇᖅᕈᑎᒋᔭᖓ ᐃᓕᓐᓂᐊᖅᑎᐅᑉ. 
ᐃᖅᑲᓇᐅᔭᖃᑎᒋᔭᐅᓗᑎᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᑎᔨᖏᑦ ᐊᑐᐊᒐᓕᐅᖃᑦᑕᕈᓐᓇᖅᑐᑦ 
ᐃᑲᔪᖅᓱᐃᔾᔪᑕᐅᓂᐊᖅᑐᓂᑦ ᐃᓂᖅᑎᕆᔾᔪᑕᐅᖃᑦᑕᓂᐊᖅᑐᓂᑦ ᐃᓕᓐᓂᐊᕕᒻᒥ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᓇᓗᓇᐃᖅᓯᑲᓐᓂᕈᓐᓇᕐᒪᖔᖅ 
ᐃᓕᓐᓂᐊᖅᑏᑦ ᐸᕝᕕᓴᐃᕈᓘᔭᖅᑐᐋᓘᖃᑦᑕᕐᒪᑕ ᐃᓕᓐᓂᐊᖅᑎᐅᖃᑎᒥᓂᒃ, ᒪᕐᕈᐊᖅᑎ ᐱᖓᓱᐊᖅᑎᓘᓐᓃᑦ 
ᓄᖅᑲᖔᖅᑎᑕᐅᑲᐃᓐᓇᕐᓗᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᓕᕐᓗᓂ 
ᓄᖅᑲᖅᑎᑕᐅᑦᑎᐊᒻᒪᕆᓪᓗᓂᓘᓐᓃᑦ ᐃᓕᓐᓂᐊᖅᑐᓂᑦ. ᓇᓗᓇᐃᖅᓯᔪᓐᓇᖅᐲᑦ ᑭᓇᒃᑯᑦ ᖃᔅᓯᐊᖅᑎ 
ᐃᓕᓐᓂᐊᖅᑎᓂᑦ ᓄᖅᑲᖔᖅᑎᑦᑎᑲᐃᓐᓇᕈᓐᓇᕋᔭᖅᐸᑦ ᖁᕝᕙᓯᓐᓂᖅᓴᒧᑦ ᐱᒋᐊᖅᑕᐅᓚᐅᓐᖏᓐᓂᖏᓐᓂ ᓱᕐᓗ 
ᓄᖅᑲᖅᑎᑕᐅᑦᑎᐊᒻᒪᕆᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᓂᑕᐅᓗᓂ ᐃᓕᓐᓂᐊᕕᒻᒥᓪᓗ? ᑖᓐᓇ 
ᒥᓂᔅᑕᐅᑉ ᓇᓗᓇᐃᕈᓐᓇᖅᐸᐅᒃ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᕐᒥ ᓄᑖᓂ, ᑖᒃᑯᐊ 
ᐃᓱᒪᖅᓱᓂᖅᓴᐅᓂᐊᕐᒪᑕ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᐅᓚᑦᑎᓂᖅᓴᐅᓕᕐᓗᑎᑦ 
ᓄᖅᑲᑎᑦᑎᖃᑦᑕᕈᓐᓇᖅᑐᑦ ᐃᓕᓴᐃᔨᒃᑯᑦ ᐊᖏᔪᖅᑳᖓ ᐅᓪᓗᓄᑦ ᑕᓪᓕᒪᓄᑦ ᐅᓄᕐᓂᖅᐹᖑᓗᒍ. ᑖᓐᓇ ᒪᓕᒐᖅ 
ᒪᓕᒃᑯᑦᑎᒍᑦ, 63 ᐊᒻᒪ 64 ᐅᖃᐅᓯᖃᕐᒪᑕ ᐊᔾᔨᒌᓐᖏᑦᑐᓂᒃ ᓄᖅᑲᖔᖅᑎᑕᐅᖃᑦᑕᕐᓂᕆᔭᖏᑦ ᐃᓕᓐᓂᐊᕐᕕᐅᑉ 
ᐃᓗᐊᓂ ᓯᓚᑖᓂᓗ.  
 
ᑖᒃᑯᐊ ᓇᐃᓴᐅᑎᖃᖅᑐᑦ ᐃᓕᓴᐃᔨᒃᑯᑦ ᐊᖓᔪᖅᑳᖓ ᑕᓪᓕᒪᓄᑦ ᐅᓪᓗᓂᑦ ᓄᖅᑲᖅᑎᑦᑎᑲᐃᓐᓇᕈᓐᓇᖅᑐᖅ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᑦ ᐋᖅᑭᒃᓯᔪᓐᓇᖅᑐᑦ ᐅᓪᓗᓂᓪᓘᓃᑦ ᖁᓕᓄᑦ ᐅᓄᕐᓂᖅᓴᓂᒡᓘᓐᓃᑦ. ᑖᒃᑯᐊ 
ᐱᕕᒃᓴᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᖓᑐᐃᓐᓇᑦᑎᐊᖅ ᐊᑯᓂᐅᓂᖅᓴᖅ 
ᓄᖅᑲᖔᖅᑎᑦᑎᑲᐃᓐᓇᕈᒪᒍᑎᒃ ᐃᓕᓐᓂᐊᖅᑎᐅᔪᒥᒃ. 
 
ᑭᓯᐊᓂᓕ ᑕᕝᕙᓂ ᐊᕗᖓᕆᐊᒃᑲᓐᓂᕈᕕᑦ ᐱᖁᔭᒃᓴᒥ, ᓂᕈᐊᖅᑐᐊᓘᓯᒪᔪᑦ ᑕᐃᒃᑯᐊ, ᓂᕈᐊᖅᑕᐅᓯᒪᔪᑦ 
ᑐᓴᕋᓱᐊᖅᑎᓪᓗᒋᑦ ᓂᕈᐊᖅᑎᒋᔭᖏᓐᓂᑦ, ᐊᖓᔪᖅᑳᕆᔭᐅᔪᑦ ᐱᐅᒃᓴᓚᐅᓐᖏᒻᒪᑕ 
ᐊᖏᕐᕋᖅᑎᑦᑎᑐᐃᓐᓇᖃᑦᑕᖁᔨᓚᐅᓐᖏᒻᒪᑕ ᐃᓕᓐᓂᐊᕐᕕᖕᒥ ᓄᖅᑲᖅᑎᑕᐅᑲᐃᓐᓇᖅᑐᑦ. ᓲᕐᓗ 
ᕿᑲᑐᐃᓐᓇᑲᐃᓐᓇᖃᑦᑕᕐᒪᑕ, ᐊᓈᓇᒃᑯᖏᑦ, ᐊᑖᑕᒃᑯᖏᑦ, ᕿᑲᕐᖢᑎᒃ ᑕᓚᕖᓴᑐᐃᓐᓇᖅᖢᑎᒃ 
ᐃᓕᓐᓂᐊᓐᖏᖦᖢᑎᒃ.  
 
ᐊᑑᑎᖃᕐᓂᖅᓴᐅᒐᔭᓐᖏᓛᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᖃᖅᑎᑕᐅᑉᐸᑕ ᑕᐃᒪᓐᓇ 
ᐃᓕᓐᓂᐊᕐᕕᐅᑉ ᐃᓗᐊᓂ ᐅᐸᒍᑏᓐᓇᐅᔭᖃᑦᑕᕐᓗᓂ ᐅᓪᓗᓄᑦ ᑕᓪᓕᒪᓄᑦ ᐃᓕᓐᓂᐊᖅᑎᑕᐅᓐᖏᑲᐃᓐᓇᖅᐸᑦ.  
ᓲᕐᓗ ᐊᕿᖃᑕᐅᔪᓐᓇᐃᓪᓕᑎᑕᐅᓗᓂ ᐱᓐᖑᐊᖃᑕᐅᔪᓐᓃᕐᓗᓂ ᐃᒡᓗᕈᓯᕐᒧᑦ 9-ᒥᒃ 3-ᒧᑦ ᓲᕐᓗ 
ᐃᓕᓐᓂᐊᖅᑎᑕᐅᓗᓂ ᐊᒻᒪᓗ ᐊᖏᕐᕋᒥ ᐱᓕᕆᔭᕆᐊᖃᖅᑕᖏᑦ ᐱᓕᕆᓗᒋᑦ. ᑭᓱᑐᐃᓐᓇᑦᑎᐊᓂᑦ 
ᐃᓚᐅᔪᓐᓃᕐᓗᓂ ᐃᓕᓐᓂᐊᖅᑐᓂᒃ ᓇᐅᑎᖅᓱᐊᕆᔭᐅᓗᓂ ᐊᒻᒪ ᐃᓕᓐᓂᐊᕆᐊᖃᖅᑕᖏᓐᓂᒃ 
ᐱᓕᕆᑎᑕᐅᖃᑦᑕᕐᓗᓂ.  
 
ᑕᐃᒪᓐᓇᐃᑦᑐᓂᒃ ᓄᖅᑲᖅᑎᑦᑎᒃᑲᐃᓐᓇᕈᓐᓇᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓂ, ᐃᒡᓗᕈᓯᐅᑉ 
ᐃᓗᐊᓃᓐᖏᑲᐃᓐᓇᖅᑎᑕᐅᓗᓂ. ᑖᓐᓇ ᐃᓕᓐᓂᐊᖅᑎᐅᔪᖅ ᐊᓂᑎᑕᐅᑦᑎᐊᒻᒪᕆᓐᓂᖅᐸᑦ ᐃᓕᓐᓂᐊᕐᕕᖕᒥ, 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᑐᐊᒐᕐᓂᒃ ᕿᒥᕐᕈᓇᒍᓐᓇᖅᑐᑦ  

ᐃᖅᑲᓇᐃᔭᖃᑎᖃᕐᓗᑎᒃ ᐃᓕᓴᐃᔨᒃᑯᑦ ᐊᖓᔪᖅᑳᖓᓐᓂᒃ ᐃᓕᓴᐃᔨᖓᓐᓂᒡᓗ ᐃᓕᓐᓂᐊᖅᑎᐅᑉ. ᐱᖁᔭᓂᑦ 
ᓯᕗᓪᓕᖅᐹᒥᒃ ᐃᓕᓐᓂᐊᕐᕕᖕᒥ ᐃᓕᓴᐃᔨᓂᑦ ᐃᑲᔪᕈᑎᓂᒃ ᐱᑕᖃᓕᕐᒪᑦ, ᐃᓚᖏᓪᓘᓐᓃᑦ ᐊᖓᔪᖅᑳᕆᔭᐅᔪᑦ 
ᐃᑲᔪᓗᐊᖅᐸᓐᖏᒻᒪᑕ. ᐃᓕᓐᓂᐊᖅᑐᓕᕆᔨᒃᑯᑎᒍᑦ, ᐊᖅᑯᑎᖃᕐᓗᑎᒃ ᑲᑎᒪᔨᖏᑎᒍᑦ, ᑕᐃᒪᓐᓇ 
ᐃᑲᔪᕈᑎᑕᖃᕐᓂᐊᓕᖅᑐᖅ.  
 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᐃᒃᑯᐊ ᓇᐅᑎᖅᓱᐊᕆᔭᐅᖃᑦᑕᕐᓗᑎᒃ ᐃᓕᓐᓂᐊᖃᑦᑕᖅᑐᑦ. 
ᐊᖏᕐᕋᑐᐃᓐᓇᖅᑎᑦᑎᖃᑦᑕᕈᓐᓃᕐᓗᑎᒃ. ᐃᓕᓐᓂᐊᕐᕕᖕᒥ ᐃᓅᓯᓕᕆᔨᖃᕐᓂᐊᓕᖅᖢᑎᒃ ᓄᓇᓕᖕᓂᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᐊ ᑲᒪᒋᔭᐅᑦᑎᐊᖅᑎᑦᑎᖃᑦᑕᕐᓗᑎᒃ ᐃᓕᓐᓂᐊᖅᑎᐅᔪᒥᒃ 
ᑕᐃᒪᐃᓕᐅᖅᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᑐᑭᓯᔪᖓᐅᒍᓗᐊᖅ ᐅᖃᐅᓯᕆᔭᕐᓂᒃ.  
 
ᑭᓯᐊᓂ ᐃᓕᓴᐃᔨᒃᑯᓐᓄᑦ ᐊᖓᔪᖅᑳᕆᔭᐅᓐᓂᕈᒪ ᐊᒻᒪ ᐃᓕᓐᓂᐊᖅᑎ ᓯᕗᓪᓕᖅᐹᒥᒃ ᓄᖅᑲᖔᖅᑎᑕᐅᓗᓂ 
ᐅᓪᓗᓄᑦ ᑕᓪᓕᒪᓄᑦ. ᐃᓕᓐᓂᐊᕐᕕᐅᑉ ᐃᓗᐊᓂ ᐅᐸᒍᑎᑦᑕᖅᑎᑕᐅᓗᓂ ᓄᖅᑲᖔᖅᑎᑕᐅᓗᓂ ᐃᒡᓗᕈᓯᖓᓐᓂᑦ, 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ ᐃᑲᔪᖅᑐᖅᑕᐅᑉᐸᑦ ᑕᐃᒪᐃᖁᔨᑉᐸᑕᓗ, ᑕᒪᓐᓇ ᐱᐅᔪᖅ. ᑭᓯᐊᓂ 
ᑕᖅᑭᖅ ᐊᓂᒍᖅᐸᑦ, ᑖᓐᓇ ᐃᓕᓐᓂᐊᖅᑎ ᑕᐃᒪᐃᑕᐅᒃᑲᓐᓂᕆᐊᖃᓕᖅᐸᑦ 
ᓄᖅᑲᖅᑎᑕᐅᑲᐃᓐᓇᕆᐊᖃᐃᓐᓇᓕᖅᐸᑦ, ᐃᓕᓴᐃᖓᑕ ᐊᖓᔪᖅᑳᖓᑦ ᐊᐅᓪᓗᓄᑦ ᑕᓪᓕᒪᓄᑦ 
ᓄᖅᑲᖔᖅᑎᑦᑎᔪᓐᓇᕐᓗᓂ. ᖃᔅᓯᐊᖅᑎ ᑖᓐᓇ ᑕᐃᒪᐃᓕᐅᕈᓐᓇᖅᐸ ᐃᓕᓴᐃᔨᒃᑯᑦ ᐊᖓᔪᖅᑳᖓᑦ ᓲᕐᓗ 
ᐅᖃᕈᓐᓇᖅᓯᒐᔭᖅᐸᑦ ᑖᓐᓇ ᑕᐃᒪᐃᓕᐅᒃᑲᓐᓂᕆᐊᖃᕈᓐᓃᖅᑐᖅ. ᐅᓪᓗᓄᑦ ᐱᖓᓱᐊᖅᑎᕐᓗᓂ 
ᓄᖅᑲᖔᖅᑎᑕᐅᑉᐸᑦ ᑕᓪᓕᒪᓄᑦ ᐅᓪᓗᓄᑦ ᓄᖅᑲᖔᖅᑎᑕᐅᓪᓗᓂ, ᖁᓕᓄᓪᓘᓐᓃᑦ, ᖃᓄᖅ ᑭᒡᓕᖃᖅᑎᑕᐅᕙ 
ᑕᒪᓐᓇ ᐊᐅᓚᔾᔭᒋᐊᖅᑎᑦᑎᔾᔪᑎᐅᓂᐊᖅᑐᖅ ᐃᓕᓐᓂᐊᖅᑎᐅᑉ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᖅ ᐃᓗᐊᓂ ᐅᖃᖅᓯᒪᔪᖃᕐᒪᑦ 
ᖃᓄᐃᑦᑐᓂᒃ ᐱᓕᕆᖃᑎᒌᖃᑦᑕᕆᐊᖃᕐᒪᖔᑕ, ᖃᓄᐃᑦᑐᓂᒡᓗ ᑭᐅᔭᐅᔭᕆᐊᖃᕐᒪᖔᑦ ᐃᓕᓐᓂᐊᖅᑎ 
ᓄᖅᑲᖅᑎᑕᐅᑲᐃᓐᓇᖅᑎᓪᓗᒍ, ᐃᓕᓴᐃᔨᒃᑯᑦ ᐊᖓᔪᖅᑳᖓᑦ ᐃᓕᓴᐃᔨᒋᔭᖓᓗ ᑖᒃᑯᐊ ᑐᓴᖅᑎᑦᑎᓗᑎᒃ 
ᐊᖓᔪᖅᑳᕆᔭᐅᔪᓂᒃ ᑲᑎᒪᔨᖏᓐᓂᒡᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕐᓗᑎᒃ. 
 
ᐃᓕᓴᐃᔨᒃᑯᑦ ᐊᖓᔪᖅᑳᖓᑦ ᐃᑉᐱᒍᓱᒃᐸᑦ ᕿᒥᕐᕈᓇᓚᐅᕐᓗᓂ ᐊᒃᓱᐊᓗᒃ ᐱᕐᔪᐊᖑᑎᒋᑉᐸᑦ ᑖᓐᓇ ᐃᓕᓐᓂᐊᖅᑎ 
ᑕᐃᒪᓐᓇᐃᓕᐅᖏᓐᓇᖃᑦᑕᕐᓂᐊᖅᐸᑦ ᐆᒃᑑᑎᒋᓗᒋᑦ, ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᑯᓂᐅᓂᖅᓴᖅ ᓄᖅᑲᖔᖅᑎᑕᐅᔾᔪᑎᒃᓴᖓᓂᒃ ᕿᒥᕐᕈᓇᒐᔭᖅᑐᑦ ᐊᒻᒪᓗᑦᑕᐅᖅ ᐊᓯᖏᓐᓂᒃ ᐱᓕᕆᔾᔪᑎᑖᕆᐊᓖᑦ. 
ᐃᓕᓐᓂᐊᕐᕕᖕᒥ ᐃᓅᓯᓕᕆᔨᒥᒃ ᐅᖃᐅᓯᖃᖅᑲᐅᒐᒪ ᐊᒻᒪᑦᑕᐅᖅ ᐃᓚᖏᑦ ᐱᔾᔪᑎᖃᖅᖢᑎᒃ ᑕᐃᒪᐃᓲᖑᒻᒪᑕ ᓱᕈᓰᑦ 
ᐃᓕᓐᓂᐊᖅᑐᑦ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᒻᒪᖃ ᐊᑐᓕᖁᔭᓕᐅᕆᐊᓖᑦ ᐃᑲᔪᖅᑐᖅᑕᐅᖁᓪᓗᒍ ᓱᕈᓯᖅ 
ᑖᓐᓇ.  
 
ᐃᓚᖏᑦ ᓱᕈᓰᑦ ᐃᓕᓐᓂᐊᖅᑏᑦ ᐅᓇᑕᑲᑕᓲᖑᖕᒪᑕ ᐋᓐᓂᖅᓯᕆᕙᒃᖢᑎᒡᓗ, ᐆᒃᑑᑎᒋᓗᒍ, ᓲᕐᓗ ᐸᓖᓯᒃᑯᑦ 
ᖃᐃᖁᔭᐅᓐᓂᖅᐸᑕ, ᐊᒻᒪ ᑲᒪᒋᔪᓐᓃᕋᔭᖅᑕᕗᑦ ᓯᖁᒥᑦᑎᓐᓂᖅᐸᑦ ᐱᖁᔭᕐᔪᐊᒥᑦ. ᑕᐃᒪᓕ ᑖᒃᑯᐊ ᓇᖕᒥᓂᖅ 
ᖃᐅᔨᓴᖅᑕᐅᔭᕆᐊᖃᕋᔭᕐᒪᑦ.  

ᑖᓐᓇ ᐱᖁᔭᖅ ᒪᓕᒃᖢᒍ ᐅᖃᖅᓯᒪᒻᒪᑕ ᐊᐅᓚᔾᔭᐃᒋᐊᖃᖅᑐᑦ ᐅᐸᓗᖓᐃᓚᐅᕐᓗᑎᒃ ᐊᖓᔪᖅᑳᕆᔭᐅᔪᓂᒃ ᐊᒻᒪ 
ᐃᓕᓴᐃᔩᑦ ᐃᖅᑲᓇᐃᔭᖅᑎᖏᑦ ᐱᖃᑎᒋᔭᐅᓗᑎᒃ ᐃᓕᓐᓂᐊᕐᕕᓐᓂᒃ. ᐃᑲᔪᖅᑕᐅᔪᓐᓇᕐᓂᐊᕐᒪᑦ ᑖᓐᓇ 
ᐃᓕᓐᓂᐊᖅᑎ ᐅᑎᖅᑎᑕᐅᓇᓱᑦᑎᓪᓗᒍ ᐃᓪᓕᕈᓯᖓᓄᑦ ᐃᓕᓐᓂᐊᕐᕕᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᐱᔭᕇᖅᐲᑦ? ᓈᓴᐅᑎᖓ 62. ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 63. ᐊᖏᖅᐹᑦ 
  
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑖ 64. ᐊᖏᖅᐹᑦ? ᒥᔅᑐ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐊᐱᖅᑯᑎ. ᑕᕝᕙᓂ ᐱᔾᔪᑎᖃᓚᐅᕐᒥᒻᒪᑦ ᓴᖅᑭᑕᐅᓪᓗᑎᒃ 
ᐊᑐᖅᑕᐅᓯᒪᔪᓂᒃ ᑖᒃᓱᒪ ᒥᒃᓵᓄᑦ. ᒥᓂᔅᑕᖃᐃ ᑖᓐᓇ ᐅᓂᒃᑳᕈᓐᓇᕐᒪᖔᖅ ᖃᓄᖅ ᑖᒃᑯᐊ ᐱᔾᔪᑎᐅᔪᑦ ᖃᓄᖅ 
ᐋᖅᑭᑦᑕᐅᓐᓂᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕋᓱᐊᕐᓂᖃᖅᑎᓪᓗᑕ ᐆᑦᑑᑎᒋᓗᒍ 
ᓄᓇᓕᓐᓂᓗ ᐃᓕᓐᓂᐊᕐᕕᓐᓂᑦ ᓄᖅᑲᖔᖅᑎᑦᑎᖃᑦᑕᕐᓂᖅ ᐊᑦᑕᕐᓇᖁᓐᖏᑦᖢᒋᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 
ᐊᑦᑕᕐᓇᖅᑐᒦᖁᓐᖏᑦᖢᒋᓂᓛᒃ.  
 
ᓱᓖᓛᒃ ᐊᑐᓂ, ᑕᐃᒃᑯᐊ ᐱᖁᔭᕐᒥᑦ ᓇᓗᓇᐃᖅᑕᐅᓯᒪᔪᖅ ᐱᓕᕆᐊᖑᔪᖅ ᐊᑐᓃᖅᑕᐅᖃᑦᑕᕐᓂᐊᓕᕐᒪᑕ. 
ᐆᑦᑑᑎᒋᓗᒍ, ᐃᓕᓐᓂᐊᖅᑎ ᐋᓐᓂᖅᑎᕆᓐᓂᖅᐸᑦ ᐅᓇᑕᕐᓂᖅᐸᓪᓘᓐᓃᑦ 99-ᖏᖅᖢᖅᑐᓂ ᐃᓕᓴᐃᔩᑦ 
ᐃᓕᓐᐊᓂᕐᕕᒻᒥᓗ ᐃᓗᐊᓂ, ᐄ, ᓄᓇᓕᓐᓂᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᖃᐅᔨᒪᐃᓐᓇᖃᑦᑕᕐᒪᑕ 
ᐃᓕᓐᓂᐊᖅᑎᒥᒃ. ᐊᑦᑕᕐᓇᖅᑐᒦᖁᒐᔭᓐᖏᓇᑦᑎᒍ ᐃᓕᓐᓂᐊᖅᑎ ᐃᓕᓴᐃᔩᓪᓗ.  
 
ᑖᓐᓇ ᒪᓕᑦᑐᒍ ᐃᓕᓐᓂᐊᕐᕕᒻᒥᑦ ᓄᖅᑲᖔᖅᑎᑦᑎᑲᐃᓐᓇᕐᓂᖅ ᐊᓂᑎᑦᑎᓐᖏᑦᑐᑎᒃ ᐊᑲᐃᓕᖅᓱᖅᑕᐅᑦᑎᐊᖅᑐᖅ. 
ᓇᓗᓇᐃᑦᑎᐊᕐᓗᒍ ᑲᑐᔾᔨᖃᑎᒌᑦ ᐃᓕᓴᐃᔨᒃᑯᓐᓄᑦ ᓄᓇᕗᒻᒥ ᐃᑉᐱᒍᓱᑦᑐᑦ ᑖᒃᓱᒥᖓ ᕿᒥᕐᕈᓇᒃᑎᓪᓗᑕ 
ᐱᖁᔭᒃᓴᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐊᔾᔨᑲᓴᖓᓂᑦ ᐃᓱᒫᓘᑎᖄᕐᔪᒃᑲᒪ ᑖᒃᓱᒪ ᒥᒃᓵᓄᑦ. ᐃᓅᖃᑎᒌᑦᑎᐊᕐᓂᕐᒧᑦ ᐊᑐᐊᒐᖅ ᑖᓐᓇ 
ᐃᓗᓕᖓ ᓯᐊᒻᒪᖅᓯᒪᓗᐊᕐᒪᑦ, ᓇᓗᓇᐃᖅᓯᓯᒪᓐᖏᒻᒪᑦ ᐃᓱᒪᖅᓱᕈᑎᒋᔭᐅᓂᐊᕐᒪᑦ ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᖃᓄᖅ ᐃᓅᖃᑎᒌᑦᑎᐊᕐᓂᖅ ᐊᑐᐊᒐᖅ ᖃᓄᖅ ᑐᑭᖃᓪᓚᕆᒻᒪᖔᑦ. 
ᐊᑐᐊᒐᐅᔪᒃᓴᐅᒐᔭᓐᖏᑦᑐᖅ ᓄᓇᓕᓐᓂ, ᑖᓐᓇ ᑕᕝᕙ ᐊᑦᑕᕆᔭᕋ.  

ᖃᐅᔨᒪᔪᒃᓴᐅᔪᑎᑦ ᐊᑐᖅᓯᒪᔭᒃᓴᕆᔭᖓ ᐃᓕᓐᓂᐊᕐᕕᒻᒥ ᐊᓂᑕᐅᑲᐃᓐᓇᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 
ᐱᓕᕆᔾᔪᑎᑕᖃᓐᖏᑎᓪᓗᒍ ᐃᓕᓐᓂᐊᖅᑎᓄᑦ ᑕᕝᕗᖓ ᓄᖅᑲᖔᖅᑎᑕᐅᑲᐃᓐᓇᖅᑐᓄᑦ 
ᐃᓕᓐᓂᐊᕐᕕᒻᒦᖏᓐᓇᕆᐊᖃᕐᒪᖔᑦ ᑖᓐᓇ ᓄᖅᑲᖔᖅᑎᑕᐅᔪᖅ ᐃᓪᓕᕈᓯᖓᓂᑦ ᐃᓕᓐᓂᐊᕐᕕᒻᒥ. 
ᑐᑭᒧᐊᒍᑎᒃᓴᖃᑦᑎᐊᓐᖏᑎᓪᓗᒍ, ᐃᓕᓐᐊᓂᖅᑏᑦ ᐊᑦᑕᓇᖅᑐᒦᑐᐃᓐᓇᕆᐊᖃᕐᒪᑕ.  
 
ᓂᕆᐅᒍᒪᓐᓇᐅᒐᓗᐊᖅ, ᑕᑯᔪᒪᓐᓇᐅᒐᓗᐊᖅ ᐆᑦᑑᑎᓂᒃ ᖃᓄᖅ ᐃᓅᖃᑎᒌᑦᑎᐊᕐᓂᖅ ᐊᑐᐊᒐᖅ ᑐᑭᖃᕐᒪᖔᖅ.  
ᐆᑦᑑᑎᖃᕈᒪᒐᒪ, ᐃᓚᖏᑦ ᐃᓄᐃᑦ ᑎᒥᐅᔪᑦ ᑕᐃᒃᑯᐊ ᐊᐅᔭᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᒪᒃᑯᑦᑐᓂᒃ 
ᐊᕐᓇᓄᓪᓗ ᐊᖑᑎᓄᓪᓗ.  
 
ᐸᓂᒋᔭᐅᔪᖅ, ᑭᓇᒧᒃᑭᐊᖅ ᐸᓂᖓ. ᑭᐊᑭᐊᕉᖅ ᐸᓂᖓ ᑖᓐᓇ ᐃᓕᓐᓂᐊᖅᑎᑕᐅᓪᓗᓂ, ᓂᕕᐊᖅᓯᐊᖅ 
ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᐃᓕᓐᓂᐊᖅᑎᑕᐅᓪᓗᓂ ᐃᑲᔪᖅᑐᖅᑕᐅᓪᓗᓂ ᓄᓇᓕᕋᓛᖑᓪᓗᓂ. ᑕᐃᒪᓐᓇ 
ᐃᓐᓇᑐᖃᐃᑦ ᐱᕈᖅᓴᓂᖓᓂ ᐃᓕᓐᓂᐊᖅᑎᑕᐅᓪᓗᑎᒃ, ᐱᕈᖅᓴᐃᔾᔪᓯᖓᓂᑦ ᐃᓅᒐᓱᐊᕐᓂᕐᒥᒃ ᖃᓄᕈᓘᔭᖅ. 
ᐃᓚᒌᓐᓂᕐᒥᓪᓗ ᐃᓕᓐᓂᐊᖅᑎᑕᐅᓪᓗᑎᒃ ᑖᓐᓇ ᐱᐅᒋᔭᐅᔪᕐᔪᐊᖑᕙᓪᓕᐊᓕᕐᒪᑦ ᐃᓕᓐᓂᐊᕈᑕᐅᖃᑦᑕᖅᑐᖅ ᐊᒻᒪ 
ᐊᑭᑦᑐᕋᐅᑎᒋᔭᐅᖃᑦᑕᖅᑐᓂ ᑭᓇᒃᑯᑦ ᐃᓕᓐᓂᐊᕆᐊᕐᓂᐊᕐᒪᖔᑕ ᑕᐃᑦᑐᖅ. ᑕᒪᒃᑯᐊ ᓂᕕᐊᖅᓵᑦ ᓄᑲᑉᐱᐊᓗ  
ᐃᓕᓐᓂᐊᖅᑎᑕᐅᖃᑦᑕᕐᒥᖕᒪᑕ. ᔭᓐ ᖃᐅᓐᓇᖅ ᓇᐅᔮᕐᒥᐅᑕᖅ ᖃᐅᔨᒪᒐᒃᑯ ᐃᓕᓐᓂᐊᖅᑎᑦᑎᖃᑦᑕᖅᑐᒻᒪᕆᐊᓘᖕᒪᑕ 
ᐃᓚᐅᑦᑎᐊᖅᖢᑎᒃᓗ ᐃᓕᓐᓂᐊᖅᑏᑦ ᑕᒪᒃᑯᐊ ᐊᑲᐅᓐᖏᓕᐅᕈᑎᖃᖅᑐᑦ ᑕᐃᒃᑯᖓ ᕿᒪᒃᑕᐅᑐᐃᓐᓇᖏᓪᓗᑎᒃ 
ᓇᓗᓇᐃᖅᑕᐅᓯᒪᖏᑦᑐᒧᑦ ᐊᑐᐊᒐᕐᒧᑦ.  
 
ᑕᐃᒪᓐᓇ ᐱᖁᔭᐅᓐᓇᐅᒍᓗᐊᖅ ᐊᑲᐅᓐᖏᓕᐅᕈᖃᑐᐃᓐᓇᕆᐊᖃᕐᒪᑦ. ᑖᓐᓇ ᐃᓕᓐᓂᐊᖅᑎᐅᔪᖅ ᐱᔾᔪᑎᒋᓪᓗᒍ, 
ᒥᓂᔅᑕ ᓇᓗᓇᐃᖅᓯᔪᓐᓇᖅᐸ, ᐅᕙᑦᑎᓐᓄᑦ, ᑕᐃᒪᓐᓇᐃᑦᑐᒐᓚᐃᑦ ᑕᒪᒃᑯᐊ ᐊᑐᐊᒐᖅᑎᒍᑦ ᐋᖅᑭᒃᓱᖅᑕᐅᓂᐊᖅᐹᑦ 
ᐃᓕᓐᓂᐊᖅᑎᒧᑦ ᑐᑭᒧᐊᒃᑎᑦᓯᔾᔪᑕᐅᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ  (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓱᓖᓛᒃ, ᑖᓐᓇ ᐅᔾᔨᕈᓱᑦᑎᐊᖅᑐᖅ ᑲᑎᒪᔨᐅᔪᖅ, 
ᑖᒃᑯᐊ ᐊᑐᐊᒐᐃᑦ ᓇᓗᓇᐃᖅᓯᓇᓱᕐᒃᑐᑦ ᑐᓐᖓᓇᑦᑑᑎᑦᑎᔪᒪᒐᑦᑕ ᐃᓕᓐᓂᐊᕐᕕᖕᒥ. ᐊᑐᓂᑦ ᓄᓇᓕᖕᓂᑦ 
ᐊᔾᔨᒌᔭᐃᖅᑐᒃᓴᐅᖏᑦᑑᒐᓗᐊᑦ, ᐃᓕᓐᓂᐊᕐᕕᖏᑦ ᐊᔾᔨᒌᖏᑦᑑᖕᒪᑕ.  
 
ᐱᖁᔭᒃᓴᓂᑦ ᓯᕗᓪᓕᖅᐹᑦᑎᐊᒥ ᑕᕝᕙᓂ ᐃᓕᓐᓂᐊᕐᖕᓂᑦ ᑲᑎᒪᔨᖏᓐᓂᒃᓗ ᐃᓕᓐᓂᐊᖅᑐᓕᕆᔨᒃᑯᑦ 
ᕿᒥᕐᕈᓇᒍᓐᓇᕐᓂᐊᕐᒪᑕ ᖃᓄᖅ ᐃᓕᓐᓂᐊᕐᕕᖓ ᖃᓄᐃᑦᑑᖁᔭᐅᖕᒪᖔᑦ. ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᓲᕐᓗ ᓇᐅᔮᕐᓃᓐᓂᖅᐸᑕ, ᐃᓛᒃ ᕿᒥᕐᕈᐊᕐᓗᑎᒃ ᓲᕐᓗ ᐃᓕᓐᓂᐊᕐᕕᑦᑎᑦᑎᕝᕕᖓᑦ ᐃᑲᔪᖅᑎᖃᕐᓗᓂ ᐃᓐᓇᕐᒥᒃ.  
 
ᐊᑐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᒪᓕᒋᐊᖃᖅᑕᖓ ᐃᓕᖅᑯᓯᑎᒍᑦ ᐊᖏᖅᑕᐅᓯᒪᒐᔭᕐᒪᖔᑦ 
ᐃᓚᖏᓐᓂᑦ ᒥᑭᓐᓂᖅᓴᓂᑦ ᓄᓇᓕᖕᓂᑦ ᐊᔾᔨᒌᒃᑲᔭᖏᒻᒪᑕ ᐃᓕᖅᑯᓯᖃᑎᒌᖏᒻᒪᑕ ᐃᖃᓗᖕᓂᑦ ᓲᕐᓗ ᐃᖃᓗᖕᓂᑦ, 
ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᒥᓗ ᐊᔾᔨᒌᖏᒻᒪᑕ ᐃᓕᖅᑯᓯᖏᑦ. 

ᐃᒻᒪᖄ ᑐᖏᓕᕋ ᐃᓚᒋᐊᖅᓯᔪᒪᓂᐊᖅᑐᖅ, ᒪᑖᒻ ᐅᒃᐱᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓇᒦᒃ, ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᐅᖃᐅᓯᕆᔭᐅᕋᑖᑦᑎᐊᖅᑐᑦ ᐊᑐᖅᑕᐅᔪᓐᓇᑦᑎᐊᕋᔭᖅᑐᑦ ᑖᒃᑯᓄᖓ 
ᑲᑎᒪᔨᕋᓛᑦ ᐃᓛᒃ ᑲᑎᒪᔨᐅᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂᑦ ᓇᓗᓇᐃᖅᑕᐅᑐᐊᖅᐸᑕ 
ᐊᑐᖅᑕᐅᔪᓐᓇᑦᑎᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᔭᖅ: ᓇᑯᕐᒦᒃ ᒥᔅ ᐅᒃᐱᒃ, ᒥᔅᑕ ᑰᓕ. 
 
ᑰᓕ: ᐄ, ᑖᓐᓇ ᐱᐅᒋᔭᒻᒪᕆᐊᓗᒐ ᑕᐃᒪᓐᓇ ᐅᖃᖅᑎᓪᓗᒍ. ᑕᐃᒃᑯᐊ ᑕᑯᖃᑦᑕᖅᓯᒪᓪᓗᒋᑦ ᐊᒻᒪᓗ 
ᑐᓂᔭᐅᓯᒪᓪᓗᖓ ᒪᒃᑯᒃᑐᒥᒃ ᐊᖑᒻᒥᒃ ᐊᒃᖢᓈᓕᐅᕆᐅᕐᓂᕋᒥ ᐅᒃᔪᖕᒥᒃ ᑕᐃᓐᓇ ᑕᐃᒪ ᐱᒋᔭᕋ 
ᑐᓂᔾᔪᑎᒋᔭᐅᓚᐅᖅᑐᖅ ᐅᐱᒍᓱᒃᖢᓂ ᐅᕙᓐᓂᒃ ᓴᓇᔭᕆᐅᖅᑕᕕᓂᓂ ᑐᑭᓯᒪᔭᖓ. ᐊᒻᒪ ᑕᐃᒃᑯᐊ ᐊᕐᓇᑯᓗᐃᑦ 
ᓂᕕᐊᖅᓵᑯᓗᐃᑦ ᐅᓐᓂᖅᓯᐅᖅᑐᒥᒃ ᑐᓵᓚᐅᖅᓯᒪᔪᖓ ᐸᓂᒋᔭᐅᔪᑎᑦ two weeks ᓄᓇᒦᖃᑎᒋᔭᐅᓪᓗᓂ ᐊᕐᓇᒧᑦ 
ᐊᒃᓱᒻᒪᕆᐊᓗᒃ ᐃᒪᓐᓇ open up friendly-ᐅᓂᖅᓴᐅᓕᖅᖢᓂᓗ ᐊᒻᒪ ᐱᔨᑦᑎᕋᕈᓐᓇᖅᓯᕚᓪᓕᑦᑎᐊᖅᖢᓂ 
ᐃᓐᓇᕐᒥᒃ ᑕᒪᓐᓇ ᐱᐅᔪᒻᒪᕆᐊᓘᖅᑰᕐᒪᑦ.  
 
ᑖᓐᓇ ᑳᑎᐅᑉ ᐊᒻᒪ ᒥᓂᔅᑕ ᖁᔭᓐᓇᒦᖅᖢᒋᑦ ᑕᐃᒃᑯᐊ ᐃᒻᒪᖄ ᖃᐅᔨᒋᐊᖅᑕᐅᒻᒪᕆᖃᑦᑕᕐᓗᑎᒃ. I know 
ᑮᓇᐅᔭᑭᒃᓴᖅᖢᑎᒃᓗ ᐱᖃᑦᑕᕐᒪᑕ ᑲᑐᔾᔨᖃᑎᒌᓂᑦ ᑕᐅᕙᓂ ᐱᔪᑦ. ᐊᒻᒪᓗ ᕿᑭᖅᑖᓗᖕᒥ ᒫᓂ ᐱᑕᖃᕐᒥᔪᖅ 
ᖃᐅᔨᒪᔪᖓ ᐊᒥᓱᓂᒃ. ᑕᐃᒪᓐᓇᐃᑎᓪᓗᒋᑦ ᐱᕚᓪᓕᕐᓂᐊᖅᑰᖅᑐᑦ ᖁᔭᓐᓇᒦᓕᖅᖢᒋᑦ ᑖᒃᑯᐊ ᑕᒪᑐᒧᖓ ᑕᐃᒪᓐᓇ 
ᐃᓱᒪᓐᓂᕐᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐅᖃᐅᓯᑐᐃᓐᓇᐅᖅᑰᕐᒪᑦ. (ᑐᓵᔨᑎᒍᑦ) ᓇᐃᓴᐅᑎᖓ 64. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓇᐃᓴᐅᑎᖓ 65. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓇᐃᓴᐅᑎᖓ 66. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓇᐃᓴᐅᑎᖓ 67. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᓇᐃᓴᐅᑎᖓ 68. ᒥᔅᑕ ᐊᕐᕚᕐᓗᒃ  
 
ᐊᕐᕚᕐᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. Clause 67, ᐅᓇ counsellor ᓲᕐᓗ ᖃᓄᑭᐊᖅ ᐋᖅᑭᒃᓱᐃᔨ 
ᖃᓄᐃᓕᐅᖅᑎᑭᐊᖅ, ᖃᓄᑭᐊᖅ ᑖᓐᓇ ᐃᓄᒃᑎᑐᑦ ᑕᐃᔭᐅᓲᖑᒐᓗᐊᕐᒪᖔᑦ ᖃᐅᔨᒪᑦᑎᐊᖏᖢᖓ, ᐃᓄᓕᕆᔨ 
ᐃᓕᓐᓂᐊᖅᑐᓂᒃ ᑖᒃᑯᐊᑦᑕᐅᖅ ᐃᓱᒪᓇᕋᓗᐊᖅᐳᖅ DEA-ᑯᓐᓄᑦ. ᓲᕐᓗ ᓂᕈᐊᖅᑕᐅᕙᒃᓗᑎᒃ ᑖᒃᑯᐊ DEA-ᑯᑦ 
ᖃᐅᔨᒪᓂᖅᐹᖑᓲᖑᖅᑰᕐᒪᑕ ᑭᓇ ᐃᓄᓕᕆᔨᑦᑎᐊᕙᐅᓂᖅᐹᖑᓇᔭᕐᒪᖔᑦ ᐃᓕᓐᓂᐊᕐᕕᖕᒥ ᐃᒃᐱᒍᓱᑦᑎᐊᖅᑐᖅ 
ᐃᓕᓐᓂᐊᖅᑐᓂᒃ ᐊᒻᒪᓗ  

ᓯᕗᒧᐊᒃᑎᑦᓯᐊᖁᔨᔪᒪᓇᔭᖅᑐᖅ. ᑖᓐᓇᖃᐃ ᒥᓂᔅᑕ ᐅᖃᐅᑎᔪᓐᓇᖅᐹᖓ ᑖᓐᓇᑦᑕᐅᖅ ᑎᑎᕋᕐᓯᒪᒋᕚ ᑕᕝᕙᓂ 
ᒪᓕᒐᕐᒥ, ᑖᓐᓇ DEA-ᑯᓐᓂ ᓂᕈᐊᖅᑕᐅᕙᖕᓂᐊᖅᑐᖅ, ᑖᒃᑯᑎᑐᓇᖅ principles-ᑎᑐᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖏᕐᕋᓂᖅᑕᖃᕐᒪᑦ ᐊᑐᖅᑕᐅᖃᑦᑕᓂᐊᖅᑐᒥᒃ 
ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᐃᓅᓯᓕᕆᔨᐅᓂᐊᖅᑐᓂᒃ ᐃᓕᓐᓂᐊᖅᑎᐅᔪᓄᑦ ᓄᓇᕗᑦ ᒐᕙᒪᒃᑯᖏᓐ. ᑐᖏᓕᕋ 
ᐃᓚᒋᐊᕐᓯᖁᓂᐊᖅᐸᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᐅᑉᐱᒃ.  
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓗᓇᐃᖅᓯᒪᓗᒍ ᑕᕝᕙᓂ ᐃᓕᓐᓂᐊᕐᕕᓕᒫᑦᑎᓐᓂᒃ school 
community counsellor-ᓂᕋᖃᑦᑕᖅᑕᕗᑦ ᑕᐃᒃᑯᐊ ᓯᕗᓪᓕᖅᐹᑦᑎᐅᑎᓗᑎᒃᑯ ᑕᕝᕗᖓ ᐃᓕᓐᓂᐊᖅᑎᑦ 
ᑕᖁᒥᓇᐅᒐᓗᐊᖅ. ᑭᓯᐊᓂ, ᓇᓗᓇᙱᑦᑐᖅ ᑖᒃᑯᐊ ᓄᓇᓕᓐᓃᙶᖅᑐᑎᒃ ᓄᓇᓕᓐᓃᙶᖓᓲᖑᒻᒪᑕ ᓄᓇᓖᑦ 
ᓄᓇᓕᕐᒥᐅᑕᓂᒃ ᖃᐅᔨᒪᔭᖃᖅᑐᑎᒃ ᐊᒻᒪᓗ ᑕᕝᕙᙵᑦ ᐃᓛᖏᓛᒃ ᓄᓇᓕᒻᒦᙶᒐᔪᒻᒪᑕ ᐃᓚᖏᓪᓗ 
ᐃᓐᓇᐅᓲᖑᓪᓗᑎᒃ ᑕᕝᕘᓇ ᑕᐃᒃᑯᐊ ᐃᖅᑲᓇᐃᔭᖅᑎᑦ ᐃᓕᓐᓂᐊᕕᑦᑎᓐᓂ ᓯᕗᓪᓕᖅᐹᖑᒐᔭᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ counsellor-ᖑᔪᖅ ᓲᕐᓗ ᒪᑯᐊ ᐃᖅᑲᓇᐃᔭᖅᑏᑦ ᐃᓚᖏᑦ 
ᓇᕐᕈᓇᖅᓯᒐᓗᐊᖅᖢᑎᒃ ᐊᓂᑕᕐᓂᖏᑦᑐᐊᓗᒻᒪᕆᐅᒻᒪᑕ. ᓲᖃᐃᒻᒪ ᒪᓕᒐᖏᑦᑕᐅᖅ ᐊᑐᑦᑎᐊᕆᐊᖃᕐᒥᒻᒪᑕ 
ᒐᕙᒪᒃᑯᑦ. ᑖᒃᑯᐊ counsellor-ᖑᔪᑦ ᐊᔪᙱᑐᐊᓘᙱᑦᑕᕌᖓᑕ ᐃᑲᔪᖅᑐᕐᓗᐊᖏᑦᑕᕌᖓᑕ ᑕᒪᒃᑯᓂᖓ 
ᐃᓕᓐᓂᐊᖅᑐᓂᒃ, ᐲᖅᑕᐅᔪᓐᓇᖅᐹᑦ DEA-ᑯᓐᓄᑦ ᐊᓯᐊᓂᒡᓗ ᐱᔪᖃᕐᓗᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᖅᑎᓪᓗᑕ ᐃᖅᑲᓇᐃᔭᖅᑎᓂᒃ 
ᐅᐱᒍᓱᑦᑎᐊᕆᐊᖃᕋᑦᑕ ᐃᖅᑲᓇᐃᔮᖏᓐᓂᒃ. ᐄ, ᐊᖏᖃᑎᒌᒍᑎᓃᒃᑭᓪᓗᑎᒡᓗ ᑕᐃᒪᓐᓇ 
ᐊᕕᑦᑎᑐᐃᓐᓇᕈᓐᓇᖏᓐᓇᑦᑕ ᐃᖅᑲᓇᐃᔭᖅᑎᓂᒃ ᐃᒪᓐᓇᐃᑦᑕᕆᐊᖃᕐᒪᑦ ᓇᓗᓇᐃᖅᑕᐅᓯᒪᖕᒥᔪᖅ ᑕᕝᕙᓂ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᑕ ᐊᖏᖃᑎᒌᒍᑎᖏᑕ ᐃᓗᐊᒍᑦ. ᑕᐃᒪᓐᓇ 
ᑎᑎᕋᐅᓯᐊᑦᑎᐊᖃᑦᑕᕐᓗᑎᒃ ᐃᓂᖅᑎᖅᑕᐅᔾᔪᑎᖏᔭᖏᓐᓂᒃ ᐊᒻᒪ ᖃᓄᖅ ᓄᐊᑦᑎᕕᒻᒧᑦ ᐃᓕᔭᐅᓗᑎᒃ 
ᓄᖅᑲᖅᑎᑕᐅᒐᔭᖅᑐᑦ ᐃᖅᑲᓇᐃᔭᑦᑎᐊᖏᓐᓂᖓᓄᒃ.  
 
ᖁᔭᒋᑦᑎᐊᖅᐸᕋ ᑖᓐᓇ ᒪᓕᒐᓕᐅᖅᑎ ᓴᖅᑭᑦᑎᒻᒪᑦ ᐊᑐᐊᒐᐅᑉ ᐃᓗᐊᓂ ᐅᖃᐅᓯᕆᖅᑲᐅᔭᕗᑦ ᐅᐊᑦᑎᐊᖅ, 
ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᑖᕈᓐᓇᕐᒥᔪᑦ ᐊᓯᖏᓐᓄᑦ. ᓲᕐᓗ ᐆᑦᑑᑎᒋᓗᒋᑦ 
ᐃᓐᓇᑐᖃᖅ ᑖᓐᓇ ᐃᓅᓯᓕᕆᔨᐅᑉᐸᑦ ᒍᕋᐃᑦ 11, 12-ᖃᙱᓪᓗᓂ ᐃᓕᓐᓂᐊᕐᓯᒪᙱᓪᓗᓂ, ᑭᓯᐊᓂᓕ 
ᐃᓅᓯᓕᕆᓂᕐᒧᑦ ᐃᓅᓯᓕᒫᕐᒧᑦ ᐊᔪᙱᓪᓗᓂ ᖃᐅᔨᒪᑦᑎᐊᕐᓗᓂ ᐅᖃᓪᓚᒍᓐᓇᑦᑎᐊᕐᓗᓂᓗ ᐃᓄᒃᑎᑐᑦ. 
ᑖᒃᑯᐊᑦᑕᐅᖅ ᐱᖃᓯᐅᔾᔭᐅᔭᕆᐊᖃᕐᒪᑕ ᐃᓱᒪᒋᖃᓯᐅᔾᔭᐅᓗᑎᒃ.  
 
ᐃᒻᒪᖄᖃᐃ ᐊᐱᖅᑯᑎᒋᔭᖓ ᑭᐅᕙᕋ. ᐊᒻᒪᓗᑦᑕᐅᖅ ᐱᖁᔭᕐᒥᒃ ᑕᕝᕙᓂ ᐃᓗᐊᓂ ᐱᓕᒻᒪᒃᓴᖅᑎᑕᐅᖃᑦᑕᕐᓂᐊᕐᒪᑕ 
ᐃᓅᓯᓕᕆᔨᖏᑦ ᐃᓕᓐᓂᐊᖅᑎᐅᔪᓄᑦ. ᑖᒃᑯᐊ ᐊᖏᖃᑎᒌᒍᑎᓃᑦᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓃᑦᑐᑦ 
ᑮᓇᐅᔭᖃᖅᑎᑕᐅᒋᓪᓗᑎᒡᓗ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑎᑕᐅᒃᑲᓐᓂᖃᑦᑕᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᓈᓴᐅᑎᖓ 67ᖓᓃᒃᑲᑦᑕ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 68. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 69. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 70. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 71. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 72. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 73. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 74. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 75. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 76. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 77. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 78. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 79. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 80. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 81. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 82. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 83. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 84. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 85. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 86. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 87. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 88. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 89. ᒥᔅᑕ ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐃᓕᓴᐃᔩᑦ. 
ᓈᓴᐅᑖ (1)ᒦᑦᑐᖅ ᖃᐅᔨᒪᔪᖓ ᐃᓱᒫᓘᑎᖃᖅᑐᖃᖃᑦᑕᓚᐅᕐᒪᑦ ᐱᔾᔪᑎᒋᓪᓗᒍ ᑐᑭᖓ ᐃᓕᓴᐃᔨᐅᑉ.  
 
ᒥᓂᔅᑕᖃᐃ ᐃᖅᑲᓇᐃᔭᖅᑎᖏᓪᓘᓐᓃᑦ ᓇᓗᓇᐃᕐᓯᔪᓐᓇᕐᒪᖔᑕ ᖃᓄᖅ ᑖᓐᓇ ᐋᖅᑭᑦᑕᐅᓐᓂᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕐᓱᒻᒪᑦ ᑖᓐᓇ 
ᑲᑎᒪᐅᑎᒋᕈᓘᔭᖃᑦᑕᓚᐅᕋᑦᑎᒍ ᐅᖃᐅᓯᕆᓪᓗᑎᒍ ᐅᓄᖅᑐᐃᕐᖢᐊᓗᒃᖢᑕ ᐃᓕᓴᐃᔩᑦ ᑐᑭᖓ.  
 
ᑖᒃᑯᐊ ᑲᓇᑕᓕᒫᒥ ᐃᓕᓴᐃᔩᑦ ᑐᑭᖓ ᒪᓕᒃᑕᐅᓪᓗᓂ ᑐᑭᓕᐅᖅᑕᐅᓚᐅᖅᑐᖅ. ᑖᒃᑯᐊ ᓱᕐᕋᒃᑕᐅᖏᒃᖢᑎᒃ 
ᐃᓕᓴᐃᔨᐅᑉ ᐱᓕᕆᐊᔅᓴᕆᔭᖏᑦ. ᐱᖁᔭᕐᔪᐊᑉ ᐃᓗᐊᓂ, ᐱᖁᔭᒃᓴᐅᑉ ᐃᓗᐊᓂ ᖃᐅᔨᒪᓂᐊᕋᑦᑕ ᑖᔅᓱᒧᖓ 
ᓈᓴᐅᑎᖓᓂᒃ. ᑕᕝᕙ ᑖᒃᑯᐊ ᐊᖏᖃᑎᒌᒍᑎᒋᓯᒪᔭᕗᑦ ᐃᓕᓴᐃᔩᑦ ᑐᑭᖏᑦ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᐅᔪᑦ 
ᐃᓕᓴᕆᔭᐅᔾᔪᑎᖃᕐᓗᑎᒃ ᐸᐃᑉᐹᖃᕐᓗᑎᒃ ᐃᓕᓴᐃᔨᐅᓂᕐᒧᑦ. ᑕᕝᕙ ᑕᐃᒃᑯᐊ ᐅᖃᐅᓯᖅᑕᐃᑦ ᐊᑐᓚᐅᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᑐᓴᕋᒪ ᐅᖃᐅᓯᕐᒥᒃ ᐅᖃᐅᓯᖅᑕᕐᒥᒃ ᐊᑐᖅᑎᓪᓗᒍ 
ᐃᓚᖏᑦᑕᐅᖅ ᑕᐃᒃᑯᐊ ᐃᓱᒫᓘᑏᑦ ᓴᖅᑭᑕᐅᓚᐅᕐᒪᑦ ᐃᖅᑲᓇᐃᔭᖅᑏᑦ ᓴᓇᔨᒋᔭᐅᔪᑦ ᓲᕐᓗ 
ᐃᓕᓴᕆᔭᐅᔾᔪᑎᖃᕐᓗᑎᒃ ᐸᐃᑉᐹᖃᕐᓗᑎᒃ ᐃᓕᓐᓂᐊᕈᑎᒃᓴᓕᐅᖅᑎᐅᓗᑎᒃ ᐃᓪᓗᕈᓯᕐᒧᐊᕋᒥᒃ ᐃᓕᓐᓂᐊᕐᕕᐅᑉ 
ᐃᓗᐊᓄᑦ. ᑐᑭᖓ ᐋᖅᑭᒃᑕᐅᓯᒪᓕᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᓂᒃ ᓴᖅᑭᑦᑐᖃᓚᐅᖅᑐᖅ 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᐃᓚᖏᑦ ᑕᐃᒃᑯᐊ ᐃᓕᓴᐃᔨᓄᑦ ᑐᑭᖓᓂᒃ ᐃᓛ ᐃᓕᓴᐃᔨᐅᓂᕋᖅᑕᐅᒐᔭᖅᑐᖅ 
ᐃᓕᓴᐃᔨᐅᑲᐃᓐᓇᖅᐸᒡᓗᑎᒃ ᐃᓕᓴᐃᔩᑦ ᐊᒥᒐᓗᐊᓕᕌᖓᑕ ᑕᐃᒪᓐᓇ ᐱᓚᐅᙱᓐᓇᑦᑕ.  
 
ᑲᓇᑕᓕᒫᒥ ᑐᑭᓕᐊᕆᔭᐅᓯᒪᔪᖅ, ᑲᓇᑕᒦᓛᒃ ᒪᓕᓚᐅᖅᑕᕗᑦ ᐆᒃᑑᑎᒋᓪᓗᒍ ᐱᖃᓯᐅᔾᔨᓯᒪᙱᑦᑐᖅ ᐃᓅᓯᓕᕆᔨᓂᒃ 
ᐊᒻᒪᓗᒃᑕᐅᖅ ᐃᑲᔪᖅᑎᖏᓐᓂᒃ ᐊᒻᒪᓗ ᐃᓕᓴᐃᔨᓄᑦ ᑭᖑᕝᕕᖅᑎᐅᖃᑦᑕᖅᑐᓂᒃ ᐃᓇᖐᔨᓂᒃ. ᑖᒃᑯᐊ 
ᐱᖃᓯᐅᔾᔨᓯᒪᙱᑦᑐᓂᒃ ᑕᐃᒃᑯᓂᖓ ᐃᓕᓐᓂᐊᒐᒃᓴᓂᒃ ᓴᓇᖃᑦᑕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᑐᑭᓯᑦᑎᐊᖅᑰᖏᒻᒪᑕ ᐊᐱᖅᑯᑎᒐ. ᑕᐃᒃᑯᐊ 
ᐃᓕᓐᓂᐊᒐᕈᑎᒃᓴᓂᒃ ᓴᓇᖃᑦᑕᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒃᑯᐊ ᐃᓕᓐᓂᐊᕈᑎᒃᓴᓂᒃ ᓴᓇᖃᑦᑕᕐᒪᑕ 
ᐊᒻᒪᓗᒃᑕᐅᖅ ᐊᓯᖏᓐᓂᒃ ᐱᓕᕆᐊᖃᖃᑦᑕᕐᖢᑎᒃ. ᐃᓕᓴᕆᔭᐅᔾᔪᑎᖃᕐᖢᑎᒃ ᐸᐃᑉᐹᖃᕐᖢᑎᒃ ᐃᓕᓴᐃᔨᐅᓂᕐᒧᑦ. 
ᑖᒃᑯᐊ ᑲᓇᑕᒥ ᒪᓕᒐᖏᓐᓂ ᑐᑭᖏᓐᓂᒃ ᑕᐃᒪᓐᓇ ᐊᑖᓃᖃᑕᐅᒋᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐆᒃᑑᑎᑦᑎᐊᕙᒃ ᐅᓇ. ᐊᑐᖅᑕᐅᔭᕆᐊᖃᖅᐸᑦ 
ᐃᓕᓴᐃᔨ ᐹᐃᑉᐹᖃᕆᐊᖃᖅᐸᑦ ᓲᕐᓗ ᑳᑎ ᐃᓕᓴᐃᔨᒧᑦ ᐸᐃᑉᐹᖃᕐᒪᑦ ᑭᓯᐊᓂ ᑐᖏᓕᕆᔭᐅᒻᒪᑦ ᒥᓂᔅᑕ 
ᕗᕋᒃᑕᐅᖅ ᐃᓕᓴᐃᔨᓪᓚᕆᐅᒻᒪᑦ ᑭᓯᐊᓂ ᐃᓕᓴᐃᔪᓐᓇᖏᒻᒪᑦ ᐊᖏᔪᖅᑳᖑᖃᑕᐅᒻᒪᑦ ᐃᓕᓐᓂᐊᖅᑐᓕᕆᓂᕐᒧᑦ. 
ᑲᓇᑕᓕᒫᒥ ᑕᐃᒃᑯᐊ ᒪᓕᒐᖏᑦ ᐊᔾᔨᒌᓕᖅᑎᑕᐅᓯᒪᔪᑦ ᑐᑭᖏᓐᓄᑦ. ᑕᐃᒪᓐᓇ ᐃᓕᓴᕆᔭᐅᔾᔪᑎᖃᕐᓗᑎᒃ ᐃᓕᓴᐃᔩᑦ 
ᐸᐃᑉᐹᖃᕐᓗᑎᒃ ᐃᓕᓴᐃᔨᐅᔪᓐᓇᕐᓂᕋᖅᑕᐅᔪᓐᓇᖅᑐᖅ ᑖᓐᓇ ᐊᑐᐊᒐᖅ ᒪᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑕᐃᒪ. (ᑐᓵᔨᑎᒍᑦ) ᓈᓴᐅᑎᓕᒃ 89ᒦᓕᖅᑐᒍᑦ. ᐊᖏᖅᐱᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 90. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 91. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 91.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 92. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 93. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 94. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 95. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 96. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 97. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 98. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 99. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 100. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 101. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 102. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 103. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐅᓂᒃᑳᕈᓐᓇᕐᒪᖔᑦ 
ᓇᓗᓇᐃᒃᑯᑦᑎᖅᓯᖃᑦᑕᕐᒪᖔᑦ ᖃᓄᖅ ᓄᓇᕗᑦ ᐃᓗᐊᓂ ᐃᖅᑲᓇᐃᔭᖅᑎᑖᕋᓱᖕᓂᐊᖅᑎᓪᓗᒋᑦ ᐃᓕᓴᐃᔨᓂᒃ 
ᓄᓇᕗᑦ ᓯᓚᑖᓂᕐᒥᐅᒥᑦ ᑕᒫᓂ ᐃᓕᓴᐃᔪᒪᔪᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓴᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᓪᓗᖓ ᑕᒪᓐᓇ 
ᐊᑲᐅᓐᖏᓕᐅᕈᑕᐅᖃᑦᑕᓚᐅᖅᓯᒪᖕᒪᑦ ᑮᓇᐅᔾᔭᒃᓵᖏᑕ ᐅᓄᕐᓂᖏᑦ ᑕᐅᕙᓂ ᕿᑎᕐᒥᐅᓂᑦ. ᐱᖁᔭᕐᔪᐊᖅᑎᒍᑦ 
ᓇᓗᓇᐃᒃᑯᑦᑎᖅᑕᐅᖃᑦᑕᕐᓂᖏᓪᓗ ᕿᒥᕐᕈᓇᒃᖢᑎᒃᑯᑦ.  
 
ᐃᖅᑲᓇᐃᔭᖅᑎᑖᕐᓂᖅᐸᑕ ᐊᐅᓪᐴᑕᒥᐅᑕᒥᑦ ᐃᖃᓗᒃᑑᑦᑎᐊᒥ ᐃᖅᑲᓇᐃᔭᕐᓂᐊᖅᑐᒥᒃ 
ᓇᓗᓇᐃᒃᑯᑕᖃᕆᐊᖃᕋᔭᖅᑐᖅ ᐱᒋᐊᓕᓵᖅᑲᐅᑎᓪᓗᒋᑦ ᐊᐱᖅᓱᖅᑕᐅᖅᑳᓲᑦ ᖃᓄᐃᑦᑐᓂᒃ 
ᓇᓗᓇᐃᒃᑯᑕᖃᐅᕐᒪᖔᑦ ᐊᒻᒪᓗ ᑎᑎᖅᑲᖁᑎᖏᓐᓂᑦ. ᒪᑯᐊ ᐱᓕᒻᒪᒃᓯᒪᓂᖏᑦ ᑕᐃᒃᑯᐊ 
ᐱᓯᒪᓪᓚᕆᒃᑲᓗᐊᕐᒃᒪᖔᖏᑦ ᐊᒻᒪᓗ ᓇᓗᓇᐃᒃᑯᑕᖏᑦ ᓱᓕᔫᒐᓗᐊᕐᒪᖔᖏᑦ.  
ᑕᒪᒃᑯᐊᓕᑦ ᐊᑎᓕᐅᕐᕕᖕᒨᖅᑕᐅᖤᖅᐳᑦ ᐊᒻᒪᓗ ᑐᑭᓯᒋᐊᕐᒃᑲᓐᓂᐅᑎᓂᒃ ᐱᒃᑲᓐᓂᕆᐊᖃᕈᑎᒃ ᕿᓂᓲᑦ 
ᑮᓇᐅᔭᒃᓵᕆᓂᐊᖅᑕᖏᑦᑕ ᖃᑦᓯᐅᓂᐊᕐᓂᖏᑦ ᓇᓗᓇᐃᖅᑕᐅᓂᐊᕐᒪᑕ.  

ᑕᐃᒪᓐᓇ ᐱᐅᓯᖃᕋᔭᖅᑐᑦ. ᖁᔭᓐᓇᒦ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᑕᒪᓐᓇ ᐱᕙᓪᓕᐊᔾᔪᓯᖅ 
ᐋᖅᑭᒋᐊᖅᑕᐅᔪᓐᓇᖏᒻᒫᑦ. ᐊᓐᑎᐊᕆᐅᒥ ᓇᓗᓇᐃᒃᑯᑦᑎᑦᖅᑕᐅᓯᒪᓐᓂᕈᕕᑦ ᐊᒻᒪᓗ ᓄᓇᕗᒻᒧᑦ 
ᐃᖅᑲᓇᐃᔭᕆᐊᕈᕕᑦ. ᓱᒻᒪᓪᓕᑭᐊᖅ ᐊᑐᖅᑕᐅᒍᓐᓇᓐᖏᓚᖅ ᐊᐅᓪᐴᑕᒥ ᓇᓗᓇᐃᒃᑯᑦᑎᖅᑕᐅᕈᓰᑦ ᑕᒫᓂ 
ᐃᖅᑲᓇᐃᔭᕐᓂᐊᖅᑎᓪᓗᒋᖅ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ ᖃᐅᔨᒪᔪᒃᓴᐅᕗᖅ ᑖᓐᓇ ᒪᓕᒐᓕᐅᖅᑎ, 
ᓯᕗᓕᖅᑎ ᐅᑲᓕᖅ ᑲᑎᒪᔭᖅᑐᓚᐅᖅᓯᒪᖕᒪᑦ ᓯᕗᓕᖅᑎᐅᖃᑎᒥᓂᒃ ᓄᒃᑕᕐᓂᖅ ᒐᕙᒪᖃᕐᕕᖕᓄᑦ ᐊᔾᔨᒌᖏᑦᑐᓄᑦ 
ᑲᑎᒪᔾᔪᑎᒋᔭᐅᓪᓗᓂ. ᐃᒃᑯᐊ ᓴᓇᔨᓪᓚᕇᑦ ᓇᓗᓇᐃᑯᑦᑕᖅᑕᐅᖃᑦᑕᕐᒪᑕ ᐊᐅᐸᖅᑐᓕᖅᓯᒪᔪᒥᒃ ᑕᒪᒃᑯᐊᕈᓘᔭᐃᑦ 
ᓇᓗᓇᐃᒃᑯᑕᐃᑦ ᐊᕕᒃᑐᖅᓯᒪᔪᓂᑦ ᒐᕙᒪᖃᕐᑯᖕᒥᐅᓂᑦ ᐅᑭᐅᖅᑕᖅᑐᒥᓗ ᒐᕙᒪᖃᕐᕕᖕᓄᑦ ᐱᑕᖃᐅᕐᒪᑕ.  
 
ᐊᒻᒪᓗ ᓇᖕᒥᓂᖅ ᓄᓇᕗᑦ ᐃᓗᐊᓂ ᐊᑐᖅᑐᒃᓴᓂᑦ ᐱᖃᕈᓐᓇᕐᒥᒐᑦᑕ ᐊᒻᒪᓗ ᐅᑯᑎᒎᓇᖅ ᓇᓗᓇᐃᔭᖅᓯᒪᓪᓗᑎᒃ 
ᖃᓄᖅ ᐱᐅᓯᖃᕐᒪᖔᑦ. ᐊᓐᑎᐊᕆᐅᒥ ᓇᓗᓇᐃᒃᑯᑦᑎᖅᑕᐅᓐᓂᖅᐸᑦ ᓄᓇᕗᒻᒥᓗ ᐃᖅᑲᓇᐃᔭᕈᒪᓐᓂᕈᓂ, 
ᖃᐅᔨᑦᑎᐊᕆᐊᕈᓐᓇᐊᖃᖅᑐᒍᑦ ᑕᐃᒃᑯᐊ ᓇᓗᓇᐃᒃᑯᑕᕆᓂᕋᖅᑕᖏᑦ ᐱᑕᖃᓪᓚᕆᖕᒪᖔᖏᓐᓂᑦ 
ᖃᐅᔨᓴᖅᑕᐅᓲᖑᖕᒪᑕ ᑕᐃᒃᑯᓂᖓ ᐱᖃᐅᓪᓚᕆᖕᒪᑦ.  
 
ᐃᓚᖏᓪᓗᐃᒃᑯᐊ ᓲᕐᓗ ᒪᐅᓐᖓᕈᓐᓇᕐᒪᑕ ᐃᓱᒪᓕᕆᔨᐅᓂᕋᖅᑐᑦ ᓱᓇᐅᕝᕙ ᓴᒡᓗᓪᓗᑎᒃ. ᑕᐃᒪᐃᑦᑐᓂᒃ 
ᐱᑕᖃᖃᑦᑕᖅᓯᒪᖕᒪᑦ ᑕᒪᐅᖓ ᐃᖅᑲᓇᐃᔭᕆᐊᖅᓯᒪᔪᓂᒃ. ᑕᐃᒪᐃᑦᑑᒃᐸᑦ ᐱᐅᔫᖅ ᐅᑯᑎᒎᓇᖅ ᑎᑎᕋᖅᓯᒪᒃᐸᑕ 
ᓱᓕᔪᓂᒃ ᐱᖃᑦᑕᕐᓂᐊᕋᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ(ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᒥᓂᔅᑕ ᐅᓂᒃᑳᑲᐃᓐᓴᕐᒪᑦ,. ᐄ ᓇᓗᓇᐃᒃᑯᑕᖅᑖᖅᑎᑕᐅᓂᖅ 
ᑕᐃᒪᓐᓇ ᐱᐅᓯᖃᖅᐳᖅ ᐱᐅᔪᒃᓴᐅᔪᖅ. ᐃᓛᓐᓂᒃᑯᑦ ᐊᑎᓪᓚᕆᒋᓐᖏᑕᒥᓂᒃ ᐊᑐᖅᑐᓂᒃ ᒪᐅᓐᖓᖅᑐᖃᓚᐅᓲᖑᖕᒪᑦ 
ᐊᒻᒪᓗ ᓇᓗᓇᐃᒃᑯᑕᖃᖏᖢᑎᒃ ᐱᖃᕐᓂᕋᖅᑐᓂᒃ ᑕᑯᖃᑦᑕᖅᓯᒪᒐᑦᑕ ᓗᒃᑖᖑᓂᕋᖅᑐᓂᒃᓗ. ᓗᒃᑖᒧᑦ 
ᓇᓗᓇᐃᒃᑯᑕᒥ ᓂᐅᕕᕈᓐᓇᕋᕕᑦ $100-ᑐᐃᓐᓇᕐᒧᑦ.  
 
ᐃᖃᓗᒃᑑᑦᑎᐊᕐᒥ ᐅᖃᓪᓚᖃᑎᖃᓚᐅᖅᓯᒪᒐᒪ ᐊᒃᓱᐊᓗᒎᖅ ᐱᔭᕆᐊᑐᖕᒪᑦ ᓇᓗ;ᓇᐃᒃᑯᑕᐃᑦ ᑕᒪᒃᑯᐊ 
ᑲᒪᒋᔭᐅᑎᓪᓗᒋᑦ ᓄᓇᕗᑦ ᐃᓗᐊᓂ ᒐᕙᒪᖃᕐᕖᑦ ᑕᑯᓐᓇᕈᑦᑎᒃᑯᑦ.  

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᓱᖕᒪᑦ ᐃᓕᓴᐃᔩᑦ ᓇᓗᓇᐃᒃᑯᑦᑎᖅᑕᐅᓯᒪᑎᓪᓗᒋᑦ 
ᓇᓗᓇᐃᒃᑯᑦᑎᖅᑕᐅᓯᒪᓪᓚᕆᒻᒪᖔᑦ ᑐᑭᓯᔭᐅᓇᓱᒃᑎᓪᓗᒋᑦ ᐱᔭᕆᐊᑐᓛᖑᒻᒪᖔᑦ ᑲᓇᑕᓕᒫᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒃᓴᖏᑦ ᑕᒪᒃᑯᐊ 
ᓂᓪᓕᐅᑎᒋᔪᓐᓇᓐᖏᑕᕋᓗᐊᒃᑲ, ᑭᓯᐊᓂ ᑕᐃᒪᐃᓕᔪᖅᑕᖃᖅᑎᓪᓗᒍ.  
 
ᐃᓕᓴᐃᔨᐅᓐᓂᕈᕕᑦ 30-ᓄᑦ ᐊᕐᕌᒍᓄᑦ ᐋᓐᑎᐅᕆᐆᒥ ᒪᐅᓐᖓᕋᓱᓕᕈᕕᓪᓗ ᐊᒻᒪᓗ ᓇᓗᓇᐃᒃᑯᑕᑎᑦ 
ᑐᑭᓯᓇᓱᒃᑕᐅᑎᓪᓗᒋᑦ ᑕᒪᒃᑯᐊ ᐊᑐᓚᐅᓐᖏᒃᑯᕕᑦ, ᐄ, ᐱᔭᕆᐊᑐᔫᒍᓐᓇᖅᑐᖅ. ᐊᑯᓂᐊᓗᒡᓗ 
ᐃᓕᓴᐃᔨᐅᓯᒪᒐᓗᐊᖅᑎᓪᓗᑎᑦ ᑕᐃᒪᐃᓕᐅᖅᑕᐅᓗᑎᑦ.  
 
100-200 ᐅᖓᑖᓃᑦᑐᓂᒃ ᐃᓕᓴᐃᔨᓂᒃ ᐃᖅᑲᓇᐃᔭᖅᑎᑖᕈᓐᓇᖅᑐᒍᑦ. ᐄ, ᒫᓂ 10-ᐳᓴᓐᑎᑦ 12-ᐳᓴᓐᑏᑦ 
ᐱᔭᕆᐊᑐᔪᒃᑰᓲᑦ ᖃᐅᔨᓴᖅᑕᐅᓕᖅᑎᓪᓗᒋᑦ. ᑕᒪᒃᑯᐊ ᑐᓴᐅᒪᔾᔪᑏᑦ ᖃᐃᑕᐅᔪᑦ ᑕᒻᒪᖅᓯᒪᑐᐃᓐᓇᕆᐊᖃᕐᒪᑕ 
ᑭᖑᕙᕐᓗᑎᒡᓘᓐᓃᑦ ᑐᓂᖅᑯᑕᐅᔪᓐᓇᕐᒪᑕ.  
 
ᖃᐅᔨᒪᔪᖓ, ᐆᑦᑑᑎᒋᓗᒍ, ᑕᐃᑲᓂ ᓂᕈᐊᖅᑕᐅᕝᕕᖓᓂᑦ ᐊᑎᓕᐅᕐᕕᒃ ᐃᒃᑯᐊ ᐃᖅᑲᓇᐃᔭᖅᑎᖏᑦ 
ᐊᓯᔾᔨᖅᐸᓪᓚᐃᓚᐅᖅᓯᒪᖕᒪᑕ ᑕᐃᒪᐃᓐᓂᖓᓄᓪᓗ ᑕᐃᒃᑯᐊ ᖃᐅᔨᓴᖅᑕᐅᔭᕆᐊᓖᑦ ᑭᖑᕙᕈᑎᒋᓗᐊᓚᐅᖅᑕᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ. ᑖᓐᓇ ᒥᓂᔅᑕ ᐃᒻᒪᖃ ᐅᓂᒃᑳᕈᓐᓇᖅᐳᖅ 
ᓇᓗᓇᐃᖅᓯᔪᓐᓇᖅᐸᓗ ᐅᕙᑦᑎᓐᓄᑦ ᕿᓂᓕᕌᖓᔅᓯ ᐃᖅᑲᓇᐃᔭᖅᑎᒃᓴᓂᒃ, ᐊᕐᕌᒍ ᐃᓗᐊᓂ, 
ᐅᓂᒃᑲᐅᔾᔭᐅᑦᑎᐊᖃᑦᑕᕋᓗᐊᖅᐹᑦ ᑕᐃᒃᑯᐊ ᐃᓕᓴᐃᔨᓐᖑᕈᒪᔪᑦ ᒫᓂ? ᓇᓗᓇᐃᒃᑯᑕᖏᑦ ᖃᐅᔨᓴᖅᑕᐅᓂᐊᕐᓂᖏᑦ 
ᑭᒃᑯᓐᓂᒡᓗ ᐃᑲᔪᖅᑎᖃᕈᓐᓇᕐᒪᖔᖏᑦ ᑕᒪᒃᑯᐊ ᑐᓐᓂᖅᑯᑎᒋᔭᕆᐊᖃᖅᑕᓕᒫᖏᑦ ᐊᑐᐃᓐᓇᕈᖅᑎᓐᓂᐊᕐᒪᒋᑦ 
ᑭᐅᔨᑕᖃᕐᓗᓂᓗ, ᖃᕆᓴᐅᔭᒃᑯᓪᓗ ᒪᑯᐊ ᑲᒪᔨᐅᒍᓐᓇᖅᑐᑦ ᑕᐃᒪᐃᑦᑐᓕᕆᔨᑕᖃᖅᐸᑦ 
ᐋᖅᑭᑦᑎᐊᖅᓯᒪᓂᖅᓴᐅᓇᓱᒋᒐᔭᕋᒃᑯ ᑕᖅᑭᖅ ᐊᑕᐅᓯᕐᒧᑦ ᒪᕐᕉᓐᓄᓪᓘᓐᓃᑦ ᑲᒪᒋᔭᐅᓇᓱᓲᖑᖕᒪᑕ?  
 
ᑕᒪᒃᑯᐊ ᖃᐅᔨᔭᐅᕌᓂᒃᑳᖓᑕ ᑎᓯᐱᕆᒥ ᔮᓄᐊᕆᒥᓘᓐᓃᑦ ᑕᒫᓂᓕᖅᑎᓪᓗᒍ ᑮᓇᐅᔾᔭᒃᓵᖏᑦ 
ᐋᖅᑭᒋᐊᖅᑕᐅᓕᑕᐃᓐᓇᓲᖑᖕᒪᑕ ᑕᒪᓐᓇ ᐃᓕᓐᓂᐊᖅᑎᑦᑎᓂᖅ ᐊᐅᒎᓯᒥ ᐱᒋᐊᓚᐅᕋᓗᐊᖅᑎᓪᓗᓂ. ᒥᓂᔅᑕᖃᐃ 
ᐃᓱᒫᓗᓐᓇᓗᐊᕈᓐᓃᖅᑎᑦᑎᔪᓐᓇᖅᐳᖃᐃ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒌᑦᑎᐊᖅᐸᕗᑦ ᑖᓐᓇ ᒪᓕᒐᓕᐅᖅᑎ. 
ᕿᓂᖅᑎᓪᓗᑕ ᐃᖅᑲᓇᐃᔭᖅᑎᒃᓴᓂᒃ ᐃᓕᓴᐃᔨᓂᒡᓗ ᓄᓇᒥᖕᓃᓕᖅᑎᓪᓗᒋᑦ ᑮᓇᐅᔾᔭᒃᓵᖏᑦ 
ᐋᖅᑭᑦᑕᐅᒃᑲᓐᓂᓕᑕᐃᓐᓇᓲᖑᖕᒪᑕ. ᑕᒪᓐᓇ ᐅᖃᐅᓯᕆᖃᑦᑕᖅᓯᒪᔭᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂ 
ᕿᒥᕐᕈᓇᒃᓯᒪᓪᓗᑎᒃᑯᓪᓗ ᖃᓄᕐᓗ  

ᓱᒃᑲᓂᖅᓴᒃᑯᑦ ᐋᖅᑭᖃᑦᑕᕈᓐᓇᕐᓂᐊᕐᒪᖔᑦᑎᒃᑯᑦ ᓇᓗᓇᐃᒃᑯᑦᑕᖅᓯᐅᖃᑦᑕᕐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. (ᑐᓵᔨᑎᒎᕈᓐᓃᖅᑐᖅ) ᑕᐃᒫ? (ᑐᓵᔨᑎᒍᑦ) ᓈᓴᐅᑎᓕᒃ 103-
ᒦᓕᖅᑐᒍᑦ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 104. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 105. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 106. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 107. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 108. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 109. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 110. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 111. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 112. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 113. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 114. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 114.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 115. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 116. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 117. ᐊᖏᖅᐱᓯᐅᒃ? ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᔭᕋ ᐃᓕᓴᕐᕕᐅᑉ ᐊᖓᔪᖅᑳᖓᑦ ᑐᖏᓕᖏᓪᓗ 
ᐃᖅᑲᓇᐃᔭᖅᑕᐅᒍᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑕᐅᓯᐊᕐᓗᒍ ᐃᓕᓐᓂᐊᕐᓂᐅᑉ ᐃᓗᐊᓂ, ᐊᖓᔪᖅᑳᖅ 
ᑐᖏᓕᐊᓗ ᐊᓂᑕᐅᔪᓐᓇᕐᒪᑕ ᖃᐅᔨᓴᖅᑕᐅᖅᑳᓚᐅᕐᓗᑎᒃ. ᑭᓇ ᖃᐅᔨᓴᐃᔨᒋᔭᐅᒐᔭᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᕐᔪᐊᖅ ᐃᓗᐊᒍᑦ ᐅᖃᐅᓯᕆᓯᒪᓪᓗᑎᒃᑯᓪᓗ 
ᖃᑦᑕᕐᓯᒪᓪᓗᑎᒃᑯᓪᓗ ᑖᓐᓇ ᓴᙱᓂᖅᑖᖅᑎᑦᑎᓇᓱᒃᑲᑦᑕ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ.  
 
ᑕᒡᕘᓇ ᖃᐅᔨᓴᖅᑕᐅᓲᖑᒻᒪᑦ ᒋᐊᖃᓲᖑᒻᒪᑦ ᐊᖏᔪᖅᑳᕆᔭᐅᔪᐃᑦ ᐃᓕᓴᕐᕕᒻᒥ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗ ᐊᕕᒃᑐᕐᓯᒪᔪᓂ ᐊᖏᔪᖅᑳᕆᔭᐅᔪᖅ. ᐊᖏᔪᖅᑳᖅ, ᐅᖃᓪᓚᖃᑎᖃᕐᓂᐊᖅᐳᖅ 
ᐊᖏᔪᖅᑳᒥᓄᑦ ᐊᕕᒃᑐᕐᓯᒪᔪᓂᒃ 30 ᐅᓪᓗᑦ ᑐᖔᓂ ᐃᓕᓐᓂᐊᕐᓇᐅᑉ ᐅᓪᓗᕐᓯᐅᑎᖏᒃᑕ ᐃᓗᐊᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᕐᓯᑎᒋᐊᒃᑲᓐᓂᖁᓪᓗᒍ ᐊᕕᒃᑐᕐᓯᒪᔪᓂᒃ ᐊᖏᔪᖅᑳᕐᒥᒃ 
ᑕᐃᓯᖓᕕᑦ. ᖃᓄᖅ ᕿᑎᕐᒥᐅᑦ ᐆᒃᑑᑎᒋᓗᒍ ᕿᑎᕐᒥᐅᓂᑦ ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓂᒃ ᐱᓕᕆᒡᕖᒃ, 
ᑕᐃᔅᓱᒪᒥᖓ ᑕᐃᓯᕖᑦ? ᖁᔭᓐᓇᒥᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ.  

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᐄ, ᐃᒃᓯᕙᐅᑖᖅ. ᑕᐃᓐᓇᐅᓇᔭᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 117. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 118. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 119. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 120. ᐊᖏᖅᐱᓯᐅᒃ? ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓕᕆᓚᐅᙱᓂᑦᑎᓐᓂ ᓄᖅᑲᖓᓚᐅᑲᒍᒪᔪᖓ ᒪᓕᒐᓕᐅᖅᑏᑦ 
ᓂᑯᕕᓚᐅᑲᒍᓐᓇᕐᓂᐊᕐᒪᑕ ᐃᖅᑲᓇᐃᔭᖅᑏᓪᓗ. ᓇᖏᕐᓯᑲᐃᓐᓇᕆᐊᖃᖅᑰᓕᕋᓗᐊᕋᑦᑕ. ᕿᓚᒥᕈᓘᒐᓗᐊᖅ. 
ᐊᑯᓂᐊᓗᒃ ᐃᒃᓯᕚᓕᕋᑦᑕ ᐃᑲᕐᕋᑦ ᐊᐳᑲᓴᒻᒪᕆᓕᕐᒪᑦ ᐃᓱᕐᕆᔮᕐᓂᕐᓴᐅᓂᐊᖅᑰᖅᑐᒍᑦ ᓄᖅᑲᖓᓚᐅᑲᒃᑯᑦᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐄ, ᑕᐃᒫᑦᑎᐊ, ᕿᓚᒥᕈᓗᒃ ᓄᖅᑲᖓᓚᐅᑲᓐᓂᐊᖅᐳᒍᑦ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 21:17ᒥ ᐊᒻᒪ ᐱᒋᐊᒃᑲᓐᓂᖅᑐᑎᒃ 21:31ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᑦᑕ. ᑕᕝᕙᓃᓕᖅᑐᒍᑦ page 60. (ᑐᓵᔨᑎᒍᑦ) ᓈᓴᐅᑎᓕᒃ 120. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 121. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 122. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 122.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 123. ᐊᖏᖅᐱᓯᐅᒃ? 
 

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5204

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 124. ᐊᖏᖅᐱᓯᐅᒃ? ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 123 ᐃᓕᓴᖅᑏᑦ ᐃᓕᓴᐃᔩᓪᓗ, ᐃᓕᓴᖅᑏᑦ 
ᖃᔅᓯᐅᖃᑦᑕᕐᓂᐊᕐᒪᖔᖏᑦ ᐃᓕᓴᐃᔨ ᐊᑕᐅᓯᐅᑎᓪᓗᒍ, ᒥᓂᔅᑕᐅᖅᑲᐃ ᑖᓐᓇ ᖃᓄᖅ ᐋᖅᑭᓚᐅᕐᒪᖔᑦ 
ᑐᑭᓯᑎᑕᐅᔪᒪᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑲᔪᓯᒃᐸᑦ ᓄᓇᕗᒻᒥᐅᑕᐃᑦ 
ᐅᓄᙱᓛᓂᒃ ᒐᕙᒪᖃᕐᕕᖕᓂ ᑲᓇᑕᐅᑉ ᐃᓗᐊᓂ ᐱᖁᔭᕐᔪᐊᖅᑎᒍᑦ ᓇᓗᓇᐃᕐᓯᓯᒪᓂᐊᖅᑐᑦ ᐃᓕᓴᖅᑏᑦ 
ᖃᔅᓯᐅᑎᓪᓗᒋᑦ ᐃᓕᓴᐃᔨᖃᖃᑦᑕᕐᓂᐊᕐᒪᖔᑦ. ᐅᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐱᐅᓂᖅᐹᓂᒃ 
ᓴᖅᑭᑦᑎᓯᒪᓇᓱᓐᓂᐊᖅᑐᒍᑦ. ᓯᕗᒃᑲᑦᑕᖅᑎᐅᔪᒪᓪᓗᑕᓗ ᖃᔅᓯᓂᒃ ᐃᓕᓴᖅᑎᓂᒃ ᐱᖃᖃᑦᑕᕐᓂᐊᕐᒪᖓᑦ ᐃᓕᓴᐃᔨ 
ᐊᑕᐅᓯᐅᑎᒡᓗᒍ. ᑖᓐᓇ ᐊᒃᓱᐊᓗᒃ ᐱᕐᔪᐊᖑᓂᐊᖅᑐᖅ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓘᑎᒋᔭᐅᖃᑦᑕᓚᐅᕐᓯᒪᖕᒪᓄᓇ ᐃᓕᓴᖅᑏᑦ 
ᖃᔅᓯᐅᖃᑦᑕᕆᐊᖃᕐᒪᖔᑦ ᐃᓕᓴᐃᔨ ᐊᑕᐅᓯᐅᑎᓪᓗᒍ. ᑖᓐᓇᖃᐃ ᓇᐅᒃᑯᑦ ᐊᔾᔨᐅᖏᓐᓂᖃᕐᒪᖔᑦ 
ᓇᓗᓇᐃᑲᐃᓐᓇᕐᓕᐅᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐃᓱᒫᓘᑎᒋᔭᐅᖃᑦᑕᓚᐅᕐᒪᑦ ᑐᑭᖓ 
ᐃᒪᐃᓕᖓᔪᖅ. ᐃᒪᐃᓕᖓᒻᒪᑦ ᐃᖅᑲᓇᐃᔭᖅᑎᓕᒫᑦ ᑲᑐᔾᔨᖃᑎᒌᓃᑦᑐᑦ ᓇᓗᓇᐃᒃᑯᑕᖃᖅᑐᐃᓐᓇᐅᔭᕆᐊᓖᑦ 
ᐃᓚᓕᐅᔾᔨᓯᒪᙱᑦᑐᑦ ᐅᑯᑎᒎᓇᖅ, ᐃᓅᓯᓕᕆᔩᑦ, ᓄᖅᑲᖓᔪᑦ, ᑭᖑᕐᕕᖅᑏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᓕᒃ 124. ᐊᖏᖅᐱᓯᐅᒃ?   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 124.1 ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 125. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 126. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 127. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 128. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 129. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 130. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 131. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 132. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 133. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 134. ᐊᖏᖅᐱᓯᐅᒃ? ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓕᓴᐃᔩᑦ ᐃᓕᓴᖅᑏᑦ ᐃᓚᐅᖃᑦᑕᕐᓂᐊᕐᓂᖏᑦ 
ᑲᑎᒪᔨᓂᒃ ᑖᓐᓇ ᐊᑲᐅᙱᓕᐅᕈᑎᒋᔭᐅᓚᐅᕐᒥᖕᒪᑦ. ᒥᓂᔅᑕ ᐊᐱᕆᔪᒪᔭᕋ ᐋᖅᑭᒋᐊᖅᑕᐅᓚᐅᕐᒪᖔᑦ ᑖᓐᓇ 
ᐃᓱᒫᓘᑎᒋᔭᐅᖃᑦᑕᓚᐅᖅᑐᖅ ᐊᒻᒪᓗ ᓂᐱᓕᐅᖅᑕᐅᒻᒪᑦ ᓇᓗᓇᐃᕐᓯᑲᐃᓐᓇᕐᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᓯᕗᒃᑲᖅᑕᖅᑎᓪᓚᕆᐅᓚᐅᖅᑐᑦ 
ᑖᒃᑯᐊ ᒥᒃᓵᓄᑦ ᐃᓕᓴᖅᑏᑦ ᐃᓚᐅᖃᑦᑕᕐᓂᐊᕐᓂᖏᑦ ᐱᔾᔪᑕᐅᑎᓪᓗᒋᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᑦ 
ᑲᑎᒪᔨᖏᓐᓄᑦ. ᐅᑯᐊ ᐋᖅᑭᒋᐊᖅᑕᐅᓚᐅᖅᑐᑦ ᐃᓕᓴᖅᑏᑦ ᑭᒡᒐᖅᑐᐃᔨᖓᑦ, ᓲᕐᓗ ᑕᐃᒃᑯᐊ ᐃᓕᓴᖅᑏᑦ 
ᑎᒃᑯᐊᖅᓯᖃᑦᑕᕐᓂᐊᖅᑐᑦ ᓂᕈᐊᖅᑕᒥᖕᓂᑦ  

ᐃᒃᓯᕚᖃᑕᐅᓂᐊᖅᑐᒥᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ, ᑕᐃᒪᓐᓇ ᑐᑭᓕᒃ.  
 
ᐋᖅᑭᒋᐊᖅᑕᐅᓚᐅᖅᑐᖅ ᑕᐃᓐᓇ ᐱᖁᔭᐅᔪᒪᔪᖅ ᐃᓕᖃᓯᐅᔾᔭᐅᓯᒪᓕᖅᖢᓂᓗ ᑕᕝᕙᓂ ᐱᖁᔭᕐᔪᐊᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᒋᓪᓗᒍ ᓈᓴᐅᑎᓕᒃ 131 ᓇᓗᓇᐃᖅᓯᓯᒪᖕᒪᑦ 
ᐃᓚᒋᔭᐅᖃᑕᐅᔪᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᑭᓯᐊᓂ ᐅᒃᑯᑎᒎᓇ ᐃᓕᓴᖅᑎ 
ᐃᓚᒋᔭᐅᖃᑕᐅᓐᖏᑦᑐᖅ ᑖᒃᑯᓄᖓ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᓱᓕᕗᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᓈᓴᐅᑎᓕᒃ 134 ᐅᖃᖅᓯᒪᒋᓪᓗᓂ ᐃᓕᓴᖅᑎ ᓂᕈᐊᖅᑕᐅᓯᒪᔪᖅ ᐃᓕᓐᓂᐊᖃᑎᒥᓐᓄᑦ ᑕᐃᑯᖓ 
ᐅᐸᑐᐃᓐᓇᖃᑦᑕᕐᓂᐊᖅᑐᖅ. ᓱᒻᒪᓪᓕᑭᐊᖅ ᑲᑎᒪᔭᖅᑐᑐᐃᓐᓇᖃᑦᑕᕐᓂᐊᖅᐸ ᑎᒃᑯᐊᖅᑕᐅᖃᑕᐅᓯᒪᓐᖏᑎᓪᓗᒍ? 
ᑭᓱᒥᒃ ᐱᔾᔪᑎᖃᖅᖢᑎᒃ, ᑕᐃᒪᓐᓇ ᐱᔾᔪᑎᖃᖅᖢᓯ ᑕᐃᒪᐃᓕᖓᕚ, ᐃᓚᒋᔭᐅᖃᑕᐅᓪᓚᕆᓐᖏᒻᒪᑦ ᑖᒃᑯᓄᖓ 
ᑲᑎᒪᔨᓄᑦ ᐅᐸᖃᑦᑕᕐᓗᓂᓗ ᑲᑎᒪᓕᕌᖓᑕ ᑖᒃᑯᐊ ᑲᑎᒪᔩᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓇᒃᑎᓪᓗᑎᒃᑯᑦ 
ᐃᓚᓕᐅᔾᔨᓂᖅᓴᐅᔪᒪᓚᐅᖅᑐᒍᑦ ᐃᓕᓴᖅᑎᓂᒃ ᐃᓚᐅᖃᑦᑕᕐᓗᑎᒡᓗ ᐃᓕᓐᓂᐊᕐᓂᓕᕆᓂᐅᑉ ᐃᓗᐊᒍᑦ.  
ᐅᖃᐅᓯᖃᖃᑦᑕᓚᐅᖅᑐᒍᑦ ᖃᓄᖅ ᑖᓐᓇ ᐱᖁᔭᕐᔪᐊᖅ ᓱᕈᓯᕐᓄᑦ ᑐᕌᖓᖕᒪᑦ ᐃᓕᓴᖅᑎᓄᑦ.  
 
ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑐᑯᓗᐃᑦ ᑎᒃᑯᐊᖅᓯᖃᑦᑕᕈᓐᓇᖅᑐᑦ ᑭᒡᒐᖅᑐᐃᔨᒋᓂᐊᖅᑕᒥᓐᓂᑦ 
ᐃᒃᓯᕚᖃᑕᐅᖃᑦᑕᕐᓂᐊᖅᑐᓂᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ. ᑕᐃᓐᓇ ᓂᕈᐊᖅᑕᐅᓲᖑᕗᖅ 
ᐃᓕᓐᓂᐊᖅᑐᖃᑎᖏᓐᓄᑦ ᐊᒻᒪᓗ ᐱᔪᓐᓇᕐᓂᐊᖅᖢᓂ ᑕᐃᒃᑯᑎᒎᓇ, ᑲᑎᒪᖃᑕᐅᔪᓐᓇᖅᖢᓂ 
ᐅᖃᓪᓚᖃᑕᐅᔪᓐᓇᖅᖢᓂ ᑭᓱᓕᒫᓂᑦ ᐱᔪᓐᓇᐅᑎᖃᕆᓪᓗᓂ. 
 
ᑕᐃᒪᓐᓇ ᐱᐅᓂᖅᓴᐅᖅᑰᖅᑐᖅ, ᐱᐅᓐᖏᓐᓂᖅᓴᐅᓇᔭᕐᒪᑦ ᐊᖓᔪᖅᑳᖅ, “ᐃᕝᕕᑦ ᐃᑯᖓᐅᖃᑦᑕᕐᓂᐊᖅᑐᑎᑦ,” 
ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑎᒃᑯᐊᖅᓯᖃᑦᑕᓐᖏᖔᕐᓗᑎᒃ. ᐱᐅᓂᖅᓴᐅᖕᒪᑦ 
ᐃᓕᓐᓂᐊᖃᑎᒥᓐᓄᑦ ᑎᑯᐊᖅᑕᐅᖃᑦᑕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᖓᑦ 134. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 135. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 136. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 127. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 138. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᓕᒃ ᖄᒃᑲᓐᓂᐊᒍᑦ ᐱᔭᒃᓴᖅᑖᖅᑎᑕᐅᓯᒪᓂᖏᑦ 
ᐱᓕᕆᐊᖅᑖᖅᑎᑕᐅᓯᒪᓂᖏᓪᓗ ᑲᑎᒪᔩᑦ ᐊᒻᒪᓗ ᐃᓚᕈᓯᐊ 1-ᒥ ᐅᖃᖅᓯᒪᖕᒪᑦ ᑖᓐᓇ ᑲᒥᓯᓇ ᐊᐅᓚᑦᓯᔩᑦ 
ᑲᑎᒪᔨᖏᓐᓂᑦ ᒪᓕᒐᓕᐅᕈᓐᓇᖅᑐᖅ ᖄᒃᑲᓐᓂᐊᒍᑦ ᐱᔭᒃᓴᖅᑖᖅᑎᑕᐅᖃᑦᑕᕐᓂᐊᕐᒪᑕ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᑦ.  
 
ᐃᒪᐃᑦᑐᒥᒃ ᐊᐱᖅᑯᑎᖃᕈᒪᔪᖓ: ᐃᓚᐅᓂᖃᕈᓐᓇᖅᐹᑦ ᒪᓕᒐᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ 
ᒪᓕᒐᓕᐅᖃᑦᑕᕐᓂᐊᖅᐸᑦ ᒐᕙᒪᒃᑯᑦ ᐃᓚᐅᑎᑕᐅᓐᖏᓪᓗᑎᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᑦ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᒫᑦ ᐱᖁᔭᕐᔪᐊᖅ ᐃᓗᐊᒎᖅᑐᑦ 
ᓴᓇᔭᐅᓂᐊᓕᕌᖓᑕ, ᒥᓂᔅᑕᐃᑦ ᑲᑎᒪᔨᖏᑦ ᑐᑭᓯᓇᓱᖕᓂᖃᖅᑳᕆᐊᖃᓲᑦ ᑎᒥᓐᖑᖅᑎᑕᐅᓯᒪᔪᓂᑦ.  
 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᐃᒃᓯᕙᐅᑕᖓᑦ ᑕᕝᕙᓃᖃᑕᐅᖕᒪᑦ ᔩᑎᑕ ᒥᖅᑯᓵᖅ. ᑕᐃᒪ ᑐᓐᖓᓱᑦᑎᑉᐸᕋ 
ᔩᑎᑕ. 
 
ᑭᐅᒋᐊᕐᓗᒍ ᓇᐃᓈᕐᓗᒍ, ᒪᓕᒐᐃᑦ ᐱᖁᔭᕐᔪᐊᑦ ᐊᑖᒎᖅᑐᑦ ᓴᓇᔭᐅᓂᐊᖅᑎᓪᓗᒋᑦ ᑐᑭᓯᓇᓱᖅᑳᕆᐊᖃᕐᓂᐊᖅᑐᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓈᓴᐅᑎᓕᒃ 138. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 138.1. ᐊᖏᖅᐱᓯᐅᒃ?.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 139. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓯᐅᒃ 140?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 141. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 142. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ 143. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 144. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 145. ᐊᖏᖅᐱᓯᐅᒃ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 146. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 147. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 148. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 149. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᒪᑐᐃᕐᓯᕙᓪᓕᐊᓕᖅᑎᓪᓗᒍ ᐅᖃᐅᓯᖏᑦᑎᒍᑦ 
ᓴᓇᕐᕈᑎᑖᖅᑎᑦᑎᓂᕋᖅᑲᐅᒻᒪᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ, ᐊᖏᖃᑎᒌᒍᑎᒋᔭᐅᓚᐅᙱᒻᒪᖅᑲᐃ ᑖᓐᓇ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ.  

ᑐᑭᒧᐊᒃᑎᓯᒪᔪᑦ ᐅᖃᓪᓚᖃᑎᒌᓐᓂᐅᑉ ᐃᓗᐊᒍᑦ ᒪᑐᐃᕐᓯᒋᐊᕈᑎᒥᒍᑦ ᑕᐃᒪᓐᓇ ᐅᖃᖅᐸᓪᓚᐃᖅᑲᐅᒻᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᑐᐃᓐᓇᖅ. ᐃᒪᐃᓕᓇᓱᒃᑐᒍᑦ 
ᐅᑯᑎᒎᓇᖅ ᑐᑭᖃᑦᑎᐊᓂᐊᕐᒪᑦ ᐃᓄᐃᓪᓗ ᐱᖅᑯᓯᖏᓐᓂᒃ ᑐᙵᕕᖃᕐᓂᐊᕐᒪᑦ. ᐊᖏᖃᑎᒌᓐᓂᕐᒥᒃ 
ᑐᙵᕕᖃᕐᓂᐊᕐᒪᑕ ᑐᑭᓯᐅᒪᖃᑎᒌᒡᓗᑎᒡᓗ ᓄᓇᓕᓐᓂᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ.  
 
ᐊᒻᒪᓗ ᓂᐱᓕᐅᖅᑕᐅᓯᒪᒐᑦᑕ ᐅᖃᒃᑲᓐᓂᖁᒪᒻᒥᔪᖓ. ᔩᑕ ᒫᓃᓐᓇᓱᒋᖅᑲᐅᒐᓗᐊᕋᒃᑯ ᒫᓃᙱᒻᒪᑦ. ᐋᓚᔅ 
ᑐᙵᓱᖁᔭᕋ ᑕᕝᕙᓃᖃᑕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᔾᔨᐅᖏᑦᑐᕐᓯᐅᕋᑦᑕ ᐅᑯᐊ ᑐᑭᒧᐊᒃᑎᑕᐅᓯᒪᔪᑎᒍᑦ 
ᐅᖃᓪᓚᖃᑎᒌᓐᓂᖅ, ᖃᓄᖅ ᑖᓐᓇ ᐊᐅᓚᐅᓯᖃᕐᓂᐊᕐᒪᖔᑦ ᖃᖓᓗ ᐊᑐᓕᖅᑎᑕᐅᓂᐊᕐᒪᖔᑦ ᖃᓄᕐᓗ 
ᐊᐅᓚᓂᐊᕐᒪᖔᖓᖃᐃ ᓇᓗᓇᐃᖅᑕᐅᔪᓐᓇᖅᐸ ᑖᔅᓱᒧᖓ ᒥᓂᔅᑕᒧᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕐᕖᑦ ᐊᖏᔪᖅᑳᓪᓗ 
ᑐᑭᒧᐊᒃᑎᑕᐅᓯᒪᔪᒃᑯᑦ ᐅᖃᓪᓚᖃᑎᒌᒍᒪᓂᕐᒥᒃ ᐱᔪᒪᓚᐅᕐᓯᒪᒻᒪᑕ. ᒥᓂᔅᑕ ᐃᓱᒪᓕᐅᓚᐅᖅᑎᓪᓗᒍ 
ᑎᓕᐅᕈᑎᓕᐅᓚᐅᖅᑎᓪᓗᒍ.  
 
ᓲᕐᓗ ᐆᒃᑑᑎᒋᓗᒍ ᐃᓱᒪᖃᑎᒌᙱᓐᓂᖅᐸᑕ ᐊᒻᒪᓘᓐᓃᑦ ᑎᓕᐅᕈᑦ ᑐᓐᓂᖅᑯᑕᐅᓚᐅᖅᑐᖅ ᐱᐅᙱᑦᑑᑉᐸᑦ 
ᐱᐅᙱᑦᑑᓂᐊᖅᐸᓪᓗ ᐃᓕᓐᓂᐊᕐᕕᒻᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ ᑕᑯᓐᓇᙳᐊᖅᑕᖓᒍᑦ 
ᐅᓇ ᐊᖅᑯᑎᒋᓗᒍ ᐊᖏᖃᑎᒌᓐᓂᕐᒥᒃ ᑐᙵᕕᑖᕋᓱᒐᔭᖅᐳᑦ ᐃᓱᒫᓘᑎᒋᔭᐅᓐᓂᖅᐸᑕ ᑕᐃᒃᑯᐊ ᐱᖁᔭᐅᔪᑦ 
ᑖᒃᑯᓐᓄᖓ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ.  
 
ᑭᐅᒋᐊᕐᓗᒍ ᑕᐃᒪᐃᓕᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 149. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 150. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 151. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 152. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 153. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 154. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 155. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 156. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 157ᒥ ᓈᓴᐅᑎᓕᒃ ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 158. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 159. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 159.1. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 160. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 161. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 162. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 163. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 164. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 165. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 166. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 167. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 168. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 169. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 170. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 171. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 172. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 173. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 173.1 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 174. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 175. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 176. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 177. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 178. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 179. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 180. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 181. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 182. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑎᓕᒃ 183. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓈᓴᐅᑎᓕᒃ 183 ᐱᔾᔪᑎᖃᖅᐳᖅ ᐊᐅᓚᔾᔪᑏᑦ 
ᐊᑐᕈᒫᕐᓂᐊᖅᑐᖁᑎᖏᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. ᐃᓚᓕᐅᓪᓗᒋᑦ ᐃᓚᕈᓯᐊ 1(a)  

ᐃᓕᓐᓂᐊᕈᑎᒃᓴᐃᑦ ᐃᓚᓕᐅᔾᔨᕚ ᐊᑐᖅᑕᐅᔭᕆᐊᓖᑦ ᖄᒃᑲᓐᓂᐊᒍᑦ, ᓲᕐᓗ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᖃᐅᔨᓴᐃᓚᐅᖅᑎᓪᓗᒋᑦ ᑭᓱᓂᒃ ᑭᓐᖒᒪᔭᖃᕐᒪᖔᖏᑦ ᐅᑯᓇᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ 
ᐅᖃᐅᓯᓕᒃᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐋᖅᑭᒋᐊᖅᑕᐅᑎᓪᓗᒍ ᐱᖁᔨᕗᖔᖅᑎᒍᑦ 
ᑖᒃᑯᓄᖓ ᑲᑎᒪᔨᕋᓛᓄᑦ ᐊᑐᕈᒫᕐᓂᐊᖅᑐᒨᖃᑕᐅᓚᐅᖏᑦᑐᑦ. ᐊᐅᓚᔾᔪᑏᑦ ᑮᓇᐅᔭᖅᑐᕈᑎᒃᓴᓂᒃ 
ᑕᐃᑲᓃᖃᑕᐅᓲᖑᖕᒪᑕ ᐃᓗᐃᒃᑲᓂ ᐃᓕᓐᓂᐊᕈᑎᒃᓴᓄᑦ ᐊᑐᕋᔭᖅᑐᓂᒃ. ᐃᒻᒪᖄ ᑕᒪᓐᓇ ᐃᑲᔪᕐᓂᖃᖅᐳᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᐃᓐᓇ ᐅᖃᐅᓯᕆᑎᓪᓗᑎᒃᑯᑦ ᑲᑎᒪᔨᕋᓛᓂᑦ, ᐃᓛᒃ 
ᐅᐊᑦᑎᐊᒃᑲᓐᓂᖅ, ᒥᓂᔅᑕ ᐅᖃᖅᑲᐅᖕᒪᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐃᓕᓴᕐᕕᖕᒥ ᐊᖓᔪᖅᑳᑦ.  
ᑭᓐᖒᒪᔭᐅᔪᓂᒃ ᑕᒪᒃᑯᓂᖓ ᓇᓗᓇᐃᔭᐃᓇᔭᕐᒪᑕ ᒪᑯᐊᓗ ᓴᓇᕐᕈᑏᑦ ᐊᐅᓚᑦᑎᔾᔪᑕᐅᓂᐊᖅᑐᑦ ᑭᓐᖒᒪᔭᖏᓐᓄᑦ 
ᐃᓚᓕᐅᔾᔭᐅᓯᒪᓇᔭᓐᖏᓛᑦ ᑕᐃᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐅᕝᕙᓘᓐᓃᑦ ᑕᐃᒃᑯᐊ ᑮᓇᐅᔭᑦ 
ᐊᑐᕆᐊᖃᖅᑕᖏᑦ ᐃᓕᓐᓂᐊᖅᑐᓕᕆᔨᒃᑯᓐᓂᓐᖔᕐᓗᑎᒃ ᑕᐃᒃᑯᓄᓐᖓᖅᑕᐅᓇᔭᖅᐸᑦ? ᖁᔭᓐᓇᒦᒃ ᐃᒃᓯᕙᐅᑕᖅ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᓄᖅᑐᕈᓘᔭᐅᔪᓐᓇᖅᑐᑦ 
ᑖᒃᑯᑎᒍᓈᕈᓐᓇᖅᑐᑦ ᖃᓄᕐᓗ ᑕᐃᓐᓇ ᐃᓗᐃᒃᑲᓂᒃ ᐃᓕᓐᓂᐊᕈᑎᒃᓴᓂᒃ ᐊᑐᖅᑕᐅᔪᒃᓴᑦ ᐊᑐᖅᑕᐅᒐᔭᖅᐸᑦ.  
ᓲᕐᓗ ᑎᒥᒥᒍᑦ ᐊᔪᕈᑎᓖᑦ ᐅᖃᐅᑎᒋᒍᑦᑎᒃᑯᑦ, ᑕᐅᑐᖏᑦᑐᖅᑕᖃᕐᓂᖅᐸᑦ ᐃᓕᓴᐃᔨᖃᕆᐊᖃᕐᓗᓂᓗ ᒪᑯᓂᖓᓗ 
ᖃᑦᑎᒐᓛᒃᑐᑯᓗᖕᓂᒃ ᐅᖃᓕᒪᐅᑎᓂᒃ ᑕᐃᒪᐃᑦᑐᓂᒃ ᐊᑐᕆᐊᖃᖅᐸᑦ. ᐅᖓᑕᐅᑎᓗᒍ ᑖᓐᓇ ᐱᓕᕆᐊᕆᔭᐅᒐᔭᕐᒪᑦ 
ᑮᓇᐅᔭᖁᑎᖃᖅᑎᑕᐅᒐᔭᖅᖢᓂᓗ ᐊᓯᐊᒍᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᕋᑖᕐᒪᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᒃᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᒐᔭᕐᒪᑕ ᐱᓕᕆᕝᕕᖕᒧᑦ? ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᓱᓕᔪᖅ ᑕᒪᓐᓇ ᐃᒃᓯᕙᐅᑕᐃᑦ ᑕᐃᒃᑯᐊ ᐊᑐᖃᑦᑕᖅᑕᖏᑦ ᒫᓐᓇ 
ᑮᓇᐅᔭᖅᑐᕈᑎᒋᓗᒍ ᐅᒃᑑᑎᒋᓗᒋᑦ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒥᐊᒃᑯᖃᓪᓚᕆᖕᓂᖅᐸᑕ 
ᐅᓄᖅᑐᓂᒃ 2000 ᑖᓚᓂᒃ ᓂᐅᕕᕋᓱᒃᑲᓗᐊᖅᑎᓪᓗᒍ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐃᓗᐃᑦᑑᓈᖅᓯᒪᔪᒃᑯᑦ.  
 
ᑕᐃᒪ ᐊᖏᔪᐊᓘᑉᐸᑦ ᐊᑭᑐᔫᑉᐸᖏᑦ, ᐆᑦᑑᑎᒋᓗᒍ, ᓱᕈᓰᑦ ᑕᐅᒃᑯᐊ ᑕᐅᑐᓐᖏᑦᑑᓐᓂᖅᐸᑕ ᐅᕝᕙᓘᓐᓃᑦ 
ᐱᑐᐃᓐᓇᐅᓐᖏᑦᑐᒃᑯᑦ ᑭᓐᖒᐅᒪᒃᖠᓂᖅᐸᑕ ᐃᓕᑦᑎᕇᑦᑑᓗᑎᓪᓘᓐᓃᑦ  

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5214

ᐃᑲᔪᖅᑕᐅᔭᕆᐊᖃᖅᐸᑕ ᐃᓕᓐᓂᐊᕐᕕᐅᑉ ᑕᐃᒃᑯᐊ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ 
ᐱᓕᕆᐊᒃᓴᖏᑕ ᐅᖓᑖᓃᒻᒪᑕ ᐱᕝᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᑖᔅᓱᒥᖓ ᐱᓕᕆᐊᖃᕋᔭᖅᑐᑦ. ᐅᐊᑦᑎᐊᖅ 
ᐅᖃᐅᓯᕆᖅᑲᐅᔭᑦᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒻᒪᑦ. ᖃᐅᔨᒪᑦᑎᐊᓐᖏᒃᑲᓗᐊᖅᑐᖓ 
ᓇᓃᓚᐅᕐᒪᖔᑦ ᑕᕝᕙᓂ ᓈᓴᐅᑎᖓᓂ. ᐅᑉᐱᕈᓱᑦᑐᖓ ᓇᓗᓇᐃᖅᓯᒪᔪᖃᓕᕐᒥᒻᒪᑦ ᐃᓕᓐᓂᐊᕐᕕᒻᒥᑦ 
ᐃᖅᑲᓇᐃᔭᖅᑏᑦ ᐅᕝᕙᓗᑭᐊᖅ ᐅᓄᖅᑐᐊᓘᒻᒪᑕ ᓈᓴᐅᑎᖏᑦ ᐱᖁᔭᒃᓴᐅᑉ ᑕᐃᒃᓱᒪ. ᐃᓕᓐᓂᐊᖅᑎ ᐊᑕᐅᓯᖅ 
ᐃᑲᔪᖅᑕᐅᔭᕆᐊᖃᖅᐸᑦ ᐃᓕᓴᐃᔩᑦ ᐃᑲᔪᖅᑎᖓᓐᓄᑦ ᑖᒃᑯᐊ ᐱᔾᔪᓯᖃᕐᓂᖅᐸᑕ.  
 
ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᐃᔩᓪᓗ ᐊᖓᔪᖅᑳᖓᑦ ᖃᐅᔨᑉᐸᑕ ᑖᓐᓇ ᐃᓕᓐᓂᐊᖅᑎᐅᔪᖅ 
ᐱᑐᐃᓐᓇᐅᓐᖏᑦᑐᒃᑯᑦ ᐃᑲᔪᖅᑕᐅᔭᕆᐊᖃᖅᐸᑕ, ᑖᒃᑯᐊ ᐱᖓᓱᓂᒃ ᐃᑲᔪᖅᑐᐃᔨᖃᕆᐊᖃᖅᐸᑕ 
ᑮᓇᐅᔭᑭᔅᓴᕐᓗᑎᓪᓗ ᑖᓐᓇ ᐱᓕᕆᕝᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᒐᔭᖅᐹᑦ ᑕᐃᒃᑯᓂᖓ 
ᐱᓇᓱᑦᑎᓪᓗᒋᑦ ᐊᑐᖅᑕᐅᔭᕆᐊᖃᖅᑐᓂᒃ, ᐃᑲᔪᖅᑎᐅᓂᐊᖅᑐᓂᒃ ᐱᓕᕆᐊᒃᓴᖏᓐᓂᑦ ᐱᓕᕆᔪᓐᓇᖁᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᑖᒃᑯᐊ ᑕᐃᒪᓐᓇ ᐱᑐᐃᓐᓇᕆᐊᓖᑦ, 
ᐱᓐᖏᑕᐃᓐᓇᕆᐊᓖᑦ ᓴᓄᖅᑭᕐᓗᑎᒃ.  
 
ᐆᑦᑑᑎᒋᓗᒍ, ᐃᓕᓐᓂᐊᖅᑏᑦ ᐃᓅᓯᕐᓗᓪᓗᓂ ᐃᓱᒪᒃᑯᑦ ᑎᒥᒃᑯᓪᓘᓐᓃᑦ ᑕᐃᒃᑯᐊ ᐃᓚᒋᔭᐅᑎᓐᓇᓱᖃᑦᑕᕋᑦᑎᒍ 
ᐃᓕᓐᓂᐊᕐᕕᐅᑉ ᐃᓗᐊᓂ. ᐊᒻᒪ ᖄᒃᑲᓐᓂᐊᒍᑦ ᐱᓕᕆᔾᔪᑎᑕᖃᕆᐊᖃᖅᐸᑦ ᑖᓐᓇ ᑲᒪᒋᔭᐅᔾᔪᑎᖓ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖅᐸᑕᓘᓐᓃᑦ. ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᑦᑎᐊᓐᖏᑉᐸᑕ, 
ᑕᐃᒪᓐᓇ ᑮᓇᐅᔭᖃᖅᑎᑦᑎᔪᓐᓇᖏᑉᐸᑕ, ᐊᑭᓖᔪᓐᓇᖏᑉᐸᑕᓗ ᑖᓐᓇ ᐅᑎᕋᔭᖅᑐᖅ ᐱᓕᕆᕝᕕᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇᐃᑦᑐᓂᒃ ᐃᑲᔪᖅᑕᐅᔾᔪᑎᑖᕋᔭᕐᒪᑦ.  
 
ᐊᒻᒪ ᒪᓕᒃᑲᔭᖅᑐᖅ ᐃᓕᓐᓂᐊᖅᑎᐅᑉ ᐊᑐᓂ ᖃᓄᐃᓐᓂᕆᔭᖓ ᐊᑐᓂᓗ ᐱᓂᐊᕐᓂᖃᕐᕕᐅᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓈᓴᐅᑎᖓ 183. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 184. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 185. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 186. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 187. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 188. ᐊᖏᖅᐱᓯᐅᒃ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᒡᒎᖅ ᑲᑎᒪᔨᖏᒡᒎᖅ auditing-
ᑕᐅᖃᑦᑕᕐᓂᐊᕐᒪᑕ ᑕᐃᒫᒃ ᑮᓇᐅᔭᖃᖅᑎᑕᐅᖃᑦᑕᖅᐹᑦ ᐃᓚᖓᑦ 9 Financial Administration Act ᐃᓗᐊᓂ 
ᑮᓇᐅᔭᖅᑖᖅᑎᑕᐅᖃᑦᑕᖅᐹᑦ? ᐊᑭᑐᔪᕐᔪᐊᕌᓘᖃᑦᑕᕐᒪᑕ auditing-ᑕᐅᑎᓪᓗᒋᑦ. ᑖᒃᓱᒧᖓ ᓲᕐᓗ, budget 
ᐃᓗᐊᓃᖃᑕᐅᓇᔭᓕᖅᐹ auditing-ᑕᐅᔾᔪᑎᔅᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑕᐅᔪᖅ ᓱᓕᔪᖅ ᑖᒃᑯᐊ ᑮᓇᐅᔭᓂᒃ 
ᑕᒻᒪᖅᓯᒪᔪᖅᓯᐅᕐᓂᖅ ᖃᐅᔨᓴᕐᓂᖅ ᓈᓴᐃᓂᖅ ᐱᓕᕆᕕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᓕᕋᔭᖅᑕᖓ, 
ᑕᐃᒪᓐᓇ ᒪᓕᓪᓗᒍ ᓇᓗᓇᐃᖅᑕᐅᓯᒪᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ.  ᓈᓴᐅᑎᖓ 188. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 189. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 189-ᒥ ᓈᓴᐅᑎᖓᓂ ᑮᓇᐅᔭᖃᖅᑎᑕᐅᔾᔪᑎᒋᖃᑦᑕᖅᑕᖏᑦ 
ᐋᖅᑭᒃᓯᒪᔪᖃᕐᒪᑦ ᐱᓕᕆᕝᕕᐅᑉ ᐊᑐᖃᑦᑕᖅᑕᖓ ᑮᓇᐅᔭᖃᖅᑎᑦᑎᔾᔪᑎᒋᓪᓗᓂᐅᒃ ᒪᓕᑦᑐᑎᒃ ᖃᑦᑎᓂᒃ 
ᐃᓕᓴᐃᔨᖃᕐᒪᖔᑕ ᐃᓕᓐᓂᐊᕐᕕᐅᑉ ᐃᓗᐊᓂ ᑐᓂᔭᐅᖃᑦᑕᕐᒪᑕ ᑮᓇᐅᔭᓂᒃ ᑕᐃᒪᓐᓇ ᐃᓄᒋᐊᓐᓂᖏᓪᓕ 
ᐃᓕᓐᓂᐊᖅᑏᑦ ᒪᓕᑦᑕᐅᖃᑦᑕᖅᑐᑎᒃ.  
 
ᐃᓚᖏᓪᓗ ᐃᓱᒫᓘᑎᒋᔭᐅᔪᑦ ᓴᖅᑭᑕᐅᖃᑦᑕᖅᓯᒪᒻᒪᑦ ᑕᕝᕘᓇ ᓯᕗᓪᓕᖅᐹᒥ ᑲᑎᒪᔩᑦ ᓂᕈᐊᖅᑕᐅᓯᒪᑎᓪᓗᒋᑦ 
ᑕᐃᔅᓱᒪᓂ ᐃᓕᓴᐃᔩᑦ ᐊᖓᔪᖅᑳᖏᑦ ᐱᖃᓯᐅᔾᔭᐅᓯᒪᒻᒪᑕ ᑕᕝᕙᓂ ᑮᓇᐅᔭᑎᒍᑦ ᑐᓂᐅᖅᑲᖅᑕᐅᔾᔪᑎᔅᓴᐃᑦ 
ᐋᖅᑭᓱᖅᓯᒪᓂᖏᑎᒍᑦ ᐃᓕᓴᐃᖃᑦᑕᖏᑦᑑᒐᓗᐊᑦ ᑕᐃᒃᑯᐊ ᐸᐃᑉᐹᓕᕆᔨᐅᓗᐊᖃᑦᑕᓂᖅᓴᐅᒻᒪᑕ. 
ᐃᓱᒪᑐᐃᓐᓇᖅᑲᐅᔪᖓ ᑖᓐᓇ ᐃᓕᓴᐃᔨᒃᑯᑦ ᐊᖏᔪᖅᑳᖓᑦ ᐲᖃᓯᐅᔾᔭᐅᓯᒪᕚᑦ ᐃᓕᓴᐃᔩᑦ ᐅᓄᕐᓂᖏᓐᓂᒃ 
ᑮᓇᐅᔭᖅᑖᕈᑕᐅᖃᑦᑕᖅᑐᑦ ᐃᓗᐊᓂ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑲᔪᓰᓐᓇᖅᑐᒃᑯᑦ 
ᐱᒡᔪᑎᒋᔭᐅᖏᓐᓇᖃᑦᑕᕐᓯᒪᒻᒪᑦ ᐱᓕᕆᕕᑦᑕ ᐃᓗᐊᓂ. ᐊᕐᕌᒎᓐᓄᒃ ᒪᕐᕉᓐᓄᒃ ᒫᓐᓇ ᕿᒥᕐᕈᓇᒃᑲᑦᑎᒍ ᖃᓄᖅ 
ᐊᑭᖃᖅᑎᒋᓂᐊᕐᒪᖔᑦ. ᐃᓕᓴᐃᔩᑦ ᐊᖏᔪᖅᑳᖏᑦ ᐲᔭᖅᑕᐅᑉᐸᑕ ᑮᓇᐅᔭᖅᑖᕐᓂᕆᔭᐅᖃᑦᑕᖅᑎᓪᓗᒋᑦ, ᐃᓕᓴᐃᔩᑦ 
ᐅᓄᕐᓂᖏᑦ ᒪᓕᒃᖢᒋᑦ ᐃᓕᓐᓂᐊᕐᕖᓪᓗ ᐊᖏᓂᖓ.  
 
ᐆᒃᑑᑎᒋᓗᒍ ᑕᕝᕙᓂ ᐊᖏᔪᖅᑳᖓᑦ ᐃᓕᓴᐃᔩᑦ ᓲᕐᓗ ᐊᐅᓱᐃᑦᑐᒥ ᖃᐅᓱᐃᑦᑐᒥᓘᓐᓃᑦ ᓇᓄᕐᒥᓘᓐᓃᑦ 
ᓂᐊᖁᙴᒥ ᐃᓕᓐᓂᐊᕐᕕᒻᒥ ᑕᐃᒃᑯᐊ ᐲᖅᑕᐅᒐᔭᖅᐸᑦ ᑮᓇᐅᔭᖅᑖᕐᔪᑎᒋᒐᔭᖅᑕᖓᓂ ᐃᓕᓴᐃᔩᑦ ᐊᖏᔪᖅᑳᖓ  

ᐊᖏᔪᖅᑳᖏᑦ? ᐊᒻᒪᓗᒃᑕᐅᖅ ᐊᖏᔫᑕᐅᓂᕐᓴᓂᒃ ᓄᓇᓕᖕᓂᑦ ᓲᕐᓗ ᐃᖃᓗᒃᑑᑦᑎᐊᕐᒥ ᐆᒃᑑᑎᒋᓗᒍ ᓄᓇᓕᓐᓂᓗ 
ᐊᖏᔫᑕᐅᓂᕐᓴᓂᑦ. ᑖᓐᓇ ᐃᓕᓴᐃᔨᒃᑯᑦ ᐊᖏᔪᖅᑳᖓᑦ ᐸᐃᑉᐹᓕᕆᔨᐅᒻᒪᑦ ᐃᓕᓴᐃᔨᐅᓪᓚᕆᙱᖢᓂ.  
 
ᑖᒃᑯᐊ ᖃᓄᖅ ᐊᑭᖏᖅ ᐃᑲᔪᕈᑎᖃᕈᓐᓇᕐᒪᖔᑕ ᕿᒥᕐᕈᓇᒃᑕᕗᑦ ᖃᓄᕐᓗ ᐱᖃᓯᐅᔾᔨᔪᓐᓇᕐᒪᖔᑕ ᑕᒡᕙᓂ 
ᐱᖁᔭᒃᓴᒥ. ᑖᒃᑯᐊ ᐃᖁᔭᒃᓴᐃᑦ ᐃᓕᓴᐃᔩᓪᓗ ᐊᒻᒪᓗ ᐃᓕᓐᓂᐊᖅᑏᑦ ᐅᓄᕐᓂᕆᔭᕆᐊᖃᖅᑕᖏᓐᓂᒃ 
ᐋᖅᑭᒃᓯᓯᒪᖕᒪᑕ. ᑖᒃᑯᐊ ᐋᖅᑭᓱᖅᑕᐅᑦᑎᐊᑲᓐᓂᕆᐊᓖᑦ ᑖᓐᓇ ᐱᖁᔭᒃᓴᖅ ᐊᓂᒍᖅᑎᑕᐅᑉᐸᑦ. ᐱᓕᕆᕝᕕᖓᑦ 
ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓇᕐᓂᐊᖅᑐᖅ ᐱᒡᕕᒃᓴᐅᔪᓂᒃ ᐋᖅᑭᒃᓱᐃᑎᓪᓗᒋᑦ ᐃᓕᓐᓂᐊᕐ 
ᕖᑦ ᑮᓇᐅᔭᖅᑖᕈᑎᒋᖃᑦᑕᖅᑕᖏᑕ ᐋᖅᑭᒃᓯᒪᓂᕆᓂᐊᖅᑕᖓᓂᒃ ᖃᔅᓯ ᑖᓚᐅᓂᐊᕐᒪᖓᓗ ᓇᓗᓇᐃᖅᑕᐅᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᓴᐅᑖ 189. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓈᓴᐅᑖ 190. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᔪᖓ ᑕᒪᓐᓇ ᐃᓛ ᑖᓐᓇ ᐃᓚᖓ 15 ᑖᓐᓇ 
ᐃᓱᒫᓗᑎᖃᕐᕕᐅᓚᐅᕐᒪᑦ ᑕᐃᒪᙵᑦ ᑖᓐᓇ ᐱᓕᕆᐊᕆᓕᕋᑦᑎᒍ. ᒥᓂᔅᑕᖃᐃ ᓇᓗᓇᐃᕐᓯᔪᓐᓇᖅᐹ ᐅᓂᒃᑳᕐᓗᓂ 
ᖃᓄᖅ ᑕᒪᒃᑯᐊ ᐱᔾᔪᑎᐅᔪᑦ ᐃᓚᖓ 15ᒧᑦ ᑭᐅᔭᐅᓐᓂᐊᕐᒪᖔᑕ ᐃᓱᒫᓘᑏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᕿᒥᕐᕈᓇᕐᖢᑎᒍ ᐱᔾᔪᑎᐅᔪᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔩᒃ ᑲᑐᔾᔨᖃᑎᒌᖏᑦ ᐱᖁᔨᕗᖔᕈᑎᒃᓴᒥ ᑕᕝᕙᓂ ᑲᑎᒪᔨᕋᓛᓂ ᕿᒥᕐᕈᓇᒃᑕᐅᓪᓗᓂ 
ᐃᓘᓐᓇᖓ 15 ᐲᖅᑕᐅᓪᓗᑎᒃ. ᑖᓐᓇ ᐱᖁᔨᕗᖔᕈᑎᒃᓴᐅᔪᖅ ᑭᖑᕝᕕᖅᑕᐅᓪᓗᓂ ᓄᑖᒥ 190ᒥᒃ 192ᒧᑦ ᑎᑭᖢᒍ 
ᐱᖃᓯᐅᔾᔨᓯᒪᔪᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑐᔾᔨᑎᒌᒋᔭᖏᑦ ᑮᓇᐅᔭᖅᑎᑕᐅᓂᕆᒐᔭᖅᑕᖓ ᐊᒻᒪᓗᑦᑕᐅᖅ 
ᐅᓂᒃᑳᖃᑦᑕᕐᓗᑎᒃ ᑮᓇᐅᔭᓂᒃ ᐊᑐᕐᓂᕆᔭᖏᑦ.  
 
ᐅᓄᖅᑐᓪᓗ ᐊᑦᑐᖅᑕᐅᓯᒪᔪᑦ ᐃᑉᐱᒍᓱᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓲᕐᓗ ᐊᔾᔨᑲᓴᒋᓪᓗᓂᒋᑦ 
ᕼᐊᒪᓚᒃᑯᑦ ᑲᑐᔾᔨᖃᑎᒌᖏᑕ. ᑕᐃᒪᓐᓇ ᐃᖅᑲᓇᐃᔭᖃᑦᑕᕐᒪᑕ ᑭᒡᒐᖅᑐᐃᓪᓗᑎᒃ ᓄᓇᓖᑦ ᕼᐊᒪᓚᖏᓐᓄᑦ. 
ᐊᒻᒪᓗᑦᑕᐅᖅ ᓇᒻᒥᓂᖅ ᐊᔭᐅᖅᑐᐃᔨᖃᕐᖢᑎᒃ ᐃᓕᓐᓂᐊᖅᑎᑦᑎᖃᑦᑕᕐᖢᑎᒡᓗ ᐃᓕᓐᓂᐊᖅᑎᖏᓐᓂᒃ.  
 
ᑖᓐᓇᑦᑕᐅᖅ ᐆᒃᑑᑎᒋᓗᒍ ᑕᐃᒪᓐᓇᑦᑕᐅᖅ ᐊᔭᐅᖅᑎᒋᔭᐅᓗᑎᒃ ᐱᓕᕆᖃᑕᐅᓂᐊᕐᒥᔪᑦ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ. ᐃᓕᓐᓂᐊᖅᑎᑦᑎᖃᑦᑕᕐᓗᑎᒡᓗ ᐃᓕᓐᓂᐊᖅᑐᓕᕆᔩᒃ 
ᐃᖅᑲᓇᐃᔭᖅᑎᖏᓐᓂᒃ ᑲᑎᒪᔨᖏᑕ ᐊᒻᒪᓗᒃᑕᐅᖅ ᑲᑎᒪᔨᑦ ᐊᒻᒪᓗᑦᑕᐅᖅ ᒥᓂᔅᑕ ᐱᓕᕆᕕᒡᓗ ᑖᒃᑯᐊ 
ᐱᓕᕆᐊᒃᓴᖏᑦ ᑕᕝᕙᓂ ᒪᓕᒐᕋᓛᓂ ᓇᓗᓇᐃᖅᑕᐅᔪᖅ ᐱᖁᔭᒃᓴᐅᖅ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᖏᑦ ᐱᔾᔪᑎᐅᔪᑦ ᓴᖅᑭᑕᐅᖃᑦᑕᓚᐅᕐᒪᑕ ᒐᕙᒪᒃᑯᑦ 
ᓯᓚᑖᓂ ᑮᓇᐅᔭᖃᖅᑎᐅᓂᖏᑦ. ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᑎᒪᔨᖏᑦ. ᖃᓄᑭᐊᖅ ᑖᒃᑯᐊ 
ᐱᓕᕆᕝᕕᐅᔪᖅ ᑭᐅᓯᓯᒪᓕᕐᒪᖔᑕ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᑖᓐᓇ ᓄᑖᒃᑎᐊᖑᒻᒪᑦ ᐱᖁᔭᔅᓴᒥ. ᑖᓐᓇ 
ᓴᖅᑭᓚᐅᕐᓯᒪᙱᑐᕐᓘᓐᓃᑦ ᓄᓇᕗᑦ ᐃᓗᐊᓂ. ᓄᓇᓕᓐᓂ ᐃᓕᓐᐊᓂᖅᑐᓕᕆᔨᒃᑯᑦ ᑲᑎᒪᔨᖏᑕ ᑲᑐᔾᔨᖃᑎᒌᖏᑦ 
ᐃᓕᓴᕆᔭᐅᓯᒪᓂᐊᖅᑐᑦ ᑎᒥᐅᓗᑎᒃ ᐃᒻᒥᒃᑰᕐᓗᑎᒃ ᑕᐃᒪᓐᓇ.  
 
ᑮᓇᐅᔭᖅᑖᕈᓐᓇᕐᓂᐊᕐᒪᑕ ᒐᕙᒪᒃᑯᑦ ᓯᓚᑖᓂ, ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖅᑖᖅᑎᐅᖃᑦᑕᕐᓗᑎᒃ ᐃᓕᓐᓂᐊᕐᕕᒻᒥ 
ᐃᑲᔪᕈᑎᒋᔭᐅᓂᐊᖅᑐᓂᒃ. ᑕᐃᒪᓐᓇ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᐱᓕᕆᔭᐅᓂᐊᖅᑐᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓈᓴᐅᑎᖓ 190. ᒥᔅᑕ ᑰᓕ.  
 
ᑰᓕ: ᐃᒃᓯᕙᐅᑖᖅ. ᐆᒥᖓ ᐊᐱᕆᔪᒪᖅᑲᐅᔪᖓ ᑖᒃᑯᐊ ᖁᔭᓐᓇᒦᕐᓯᒪᔭᕗᑦ DEA coalition-ᑯᑦ ᐃᖅᑲᓇᐃᔭᖅᑎᖏᑦ 
ᑕᐃᒃᑯᐊ ᐃᒃᓯᕙᐅᑕᖓᓪᓗ, ᑕᒫᓂᑦᑐᑦ ᑕᐃᒃᑯᐊ. ᐃᖅᑲᓇᐃᔭᖅᑎᖏᑦ ᐊᒃᓱᐊᓗᒃ ᑐᓴᐅᒪᑎᑦᑎᑦᑎᐊᖃᑦᑕᓚᐅᕐᒪᑦ. 
ᑭᓯᐊᓂ ᐅᓇ ᒥᓂᔅᑕ ᐊᐱᕆᔪᒪᓪᓗᒍ ᑖᒃᑯᐊ membership-ᖏᑦ ᖃᓄᐃᑦᑑᒻᒪᖔᑕ coalition ᐊᒻᒪ region-
ᓗᒃᑖᑦ ᑕᒪᒃᑯᐊ ᐊᕕᒃᑐᖅᓯᒪᔪᑦ ᓄᓇᑦ ᑕᐃᑲᓂ ᐃᓂᖃᖅᑐᐃᓐᓇᐅᒪᖔᑕ. ᒥᓂᔅᑕᖃᐃ ᐃᑲᔪᖅᑎᖏᓪᓗ ᑖᑦᓱᒥᖓ 
ᑭᐅᔪᓐᓇᖅᐸᑦ? (ᑐᓵᔨᑎᒍᑦ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᕐᕌᒍ ᐅᖓᑎᐊᕐᔪᐊᓂ ᐊᐅᓚᓂᖃᖅᓯᒪᓕᕐᒪᑕ. ᐊᒻᒪ ᐊᖏᖃᑎᒋᔭᕋ ᑲᑎᒪᔨᐅᔪᖅ, ᒫᓐᓇᐅᔪᖅ ᑖᓐᓇ 
ᑐᓴᕈᒥᓇᖅᑐᒻᒪᕆᐊᓘᓕᕐᒪᑦ ᑖᓐᓇ ᐱᖁᔭᒃᓴᖅ, ᒪᓕᒐᕋᓛᖃᐅᖅᖢᑎᒡᓗ ᓇᖕᒥᓂᖅ, ᓂᕈᐊᖃᑦᑕᖅᖢᑎᒡᓗ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓃᖔᖅᑐᓂᒃ ᓄᓇᓕᓕᒫᓂᑦ ᐃᓚᐅᑎᑦᑎᖃᑦᑕᖅᑐᑦ, ᓂᕈᐊᖃᑦᑕᖅᖢᑎᒡᓗ 
ᑲᑎᒪᔨᐅᓂᐊᖅᑐᓂᒃ.  
 
ᒥᑦᑎᒪᑕᓕᖕᒥᐅᑕᐅᓗᓂᓗ ᑕᐃᓐᓇ ᔩᑎᑕ ᒥᖅᑯᓵᖅ ᐃᒃᓯᕙᐅᑕᐅᖃᑕᐅᔪᖅ ᑲᑎᒪᔨᖃᕐᒥᔪᖅ 
ᓄᓇᕗᓕᒫᒦᓐᖔᖅᑐᓂᒃ. ᑖᒃᑯᐊ ᐋᖅᑭᒃᓱᖅᑕᐅᖃᑦᑕᖅᑐᑦ ᒫᓐᓇ ᒪᓕᒐᕋᓛᖏᑦ ᓇᖕᒥᓂᖅ ᐊᑐᖅᑕᐅᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪᐃᓐᓇᓱᒋᖅᑲᐅᒐᒃᑯ ᒪᓕᒃᖢᒋᑦ ᒪᓕᒐᕋᓛᖏᑦ. ᑭᓯᐊᓂ 
ᓇᓗᓇᐃᖅᑕᐅᓚᐅᖅᓯᒪᓐᖏᒻᒪᑦ ᖃᓄᖅ ᑖᒃᑯᐊ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᖅᑕᐅᓂᐊᕐᒪᖔᑕ. 
ᐊᒡᒍᕐᑐᖅᓯᒪᓂᕐᒦᖔᖅᑐᑦ ᑕᐃᒃᑯᐊ ᐊᑐᖅᑕᐅᔭᕆᐊᖃᓚᐅᕋᓗᐊᕐᒪᑕ ᐊᑐᖅᑕᐅᑦᑎᐊᕋᓱᒋᔪᓐᓃᕋᒃᑯ. ᐃᓱᒪᒋᔭᕋ 
ᒪᓕᒃᖢᒍ, ᑭᓯᐊᓂᓕ ᑖᒃᑯᐊ ᒥᓂᔅᑕ ᖃᐅᔨᑦᑎᐊᕆᐊᖃᖅᑑᒐᓗᐊᖅ ᐊᒡᒍᕐᑐᖅᓯᒪᓂᕐᒦᖔᖅᑐᑦ ᐊᑕᖏᑦᑎᐊᕐᓗᑎᒃ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ.  
 
ᐅᓄᑲᓪᓚᒃᑐᓂᒃ ᐱᔾᔪᑎᖃᖅᖢᑎᒃ ᑭᒡᒐᖅᑐᖅᑕᐅᑦᑎᐊᖃᑦᑕᖅᓯᒪᓐᖏᒻᒪᑕ ᐊᒡᒍᕐᑐᖅᓯᒪᓂᖏᑦ ᓄᓇᕗᒥ, 
ᑕᐃᒪᐃᑦᑕᕆᐊᖃᓐᖏᑦᑑᒐᓗᐊᖅ ᐃᓚᒋᔭᐅᓪᓚᕆᖕᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᐃᖏᕐᕋᑎᑦᑎᓂᕐᒥᒃ. ᑕᐃᒪᓐᓇ 
ᑕᑯᔪᒪᓂᖅᓴᐅᒐᔭᖅᑐᒍᑦ ᐃᓚᐅᓂᖅᓴᐅᓪᓗᑎᒃ ᑕᐃᒃᑯᐊ ᑎᓕᐅᕐᓗᒋᓪᓗ ᑕᐃᒃᑯᐊ ᑭᒡᒐᖅᑐᕐᓂᖅᓴᐅᖁᓗᒋᑦ 
ᐊᒡᒍᕐᑐᖅᓯᒪᓂᕐᒦᖔᖅᑐᑦ ᐊᒻᒪᓗ ᓄᓇᓕᖕᓂᑦ  

ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᑦ. ᑕᐃᒪᐃᑦᑐᒃᓴᐅᓕᖅᑐᑦ ᑕᖅᑭᑦ ᐱᖓᓱᑦ ᓯᑕᒪᓪᓘᓐᓃᑦ ᑕᐃᒪᐃᓚᐅᓐᖏᒻᒪᑕ 
ᐊᓂᒍᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᐃᑦ ᑎᒍᑦᑎᐊᖅᑕᕗᑦ. 
ᖃᐅᔨᒪᔪᖓᑦᑕᐅᖅ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ ᓄᑖᖑᒻᒪᑕ, ᐊᐅᓚᓯᒪᖕᒪᑕ ᑕᖅᑭᓄᑦ 12-
ᓄᑦ ᑐᓴᖅᑎᑦᑎᖃᑦᑕᖅᓯᒪᓗᑎᒡᓗ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ. ᑕᐃᒪ ᐃᓱᒪᔪᖓ 
ᑮᓇᐅᔭᖅᑖᓚᐅᕐᓗᑎᒃ, ᐊᐅᓚᓂᖃᖅᐸᓪᓕᐊᓕᕐᓗᑎᒃ ᐃᖅᑲᓇᐃᔭᖅᑎᑖᕋᓱᒃᖢᑎᒡᓗ, ᑭᒡᒐᖅᑐᐃᔨᓂᒃ 
ᑕᑯᓂᐊᖅᑐᒃᓴᐅᔪᓯ ᑕᐃᒪᓐᓇ ᐋᖅᑭᒃᓯᒪᓂᖃᖅᑐᓂᒃ ᐊᒡᒍᕐᑐᖅᓯᒪᓂᖏᓐᓂᒃ ᐱᖓᓱᓂᒃ ᓄᓇᕗᒥᓐᖔᖅᑐᑦ 
ᐃᓚᐅᔪᐃᓐᓇᐅᓂᐊᖅᑐᑦ. ᑖᓐᓇ ᐅᖃᐅᓯᕆᔭᖓ ᑎᒍᑦᑎᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᖓᑦ 190. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 191. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 192. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 193. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 194. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 195. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 196. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 197. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 198. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 199. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 200. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 200.1. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᑎᑎᕋᖅᑕᐅᓯᒪᓂᐊᕐᒪᑦ, ᑖᓐᓇ ᐱᔾᔪᑎᖓ 
ᓴᖅᑭᑕᐅᓚᐅᖅᓯᒪᖕᒪᑦ ᐅᓄᑲᓪᓚᒃᑐᓄᑦ ᐊᑐᖅᑕᐅᓯᒪᔪᓄᑦ ᑕᕝᕘᓇ, ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᑦ 
ᑕᐃᒃᑯᐊ ᐱᔾᔪᑏᑦ ᐃᓱᒫᓘᑏᓪᓗ ᖃᓄᖅ ᑭᐅᔭᐅᓐᓂᕐᒪᖔᑕ ᖃᓄᕐᓗ ᐋᖅᑭᒃᑕᐅᕐᓂᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓐᖓᕕᒃᑯᑦ ᑖᔅᓱᒥᓐᖓ ᐱᔾᔪᑎᖃᓚᐅᕐᒪᑕ 
ᐃᓱᒫᓘᑎᖃᖅᖢᑎᒃ ᐊᑭᓖᖃᑦᑕᕐᓂᐊᖅᓱᕆᓪᓗᑎᒃ ᐃᓕᓐᓂᐊᕈᑎᒃᓴᓂᒃ ᐅᖃᓕᒫᒐᓄᓪᓗ.  
 
ᐊᒻᒪᓗ ᑲᑎᒪᔨᕋᓛᑦ ᐱᖁᔨᕗᖔᕈᒻᒥᒃ ᓴᖅᑭᑦᑎᓚᐅᕐᒪᑦ ᑖᓐᓇ ᐊᓯᔾᔨᖅᑕᐅᖁᓪᓗᒍ ᑕᐃᒪᓐᓇᐃᑦᑐᓐᓃᖁᓪᓗᒍ 
ᐊᑭᓖᑎᑦᑎᖃᑦᑕᔾᔮᖏᑦᑐᑦ ᑲᑎᒪᔨᕋᓛᓂᒃ. ᐊᓯᔾᔨᖅᑕᐅᓚᐅᕐᒥᖕᒪᑦ ᑖᓐᓇ ᓴᖅᑭᑕᐅᓪᓗᓂᓗ. 
ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ, ᑐᓐᖓᕕᒃᑯᓐᓂᓪᓗ ᐃᓱᒫᓘᑎᒋᔭᐅᓚᐅᖅᖢᓂ. ᑲᑎᒪᔨᕋᓛᒃᑯᓐᓂᑦ ᐊᖅᑯᑎᖃᖅᖢᓂ 
ᐋᖅᑭᒃᑕᐅᓚᐅᖅᑐᖅ.  
 
ᐃᓕᓐᓂᐊᖅᑏᑦ ᐊᑭᓖᔭᕆᐊᖃᖏᑦᑐᑦ ᐃᓕᓐᓂᐊᕈᑎᒃᓴᒥᖕᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᓇᐅᓴᐅᑎᖓ 200.1 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐅᓴᐅᑎᖓ 201. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 202. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 202.1 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 203. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 203.1 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖓ 94. ᓇᐃᓴᐅᑎᖓ 204. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): 205 ᐅᐃᒍᖓᓄᐊᕐᓗᓯ ᑕᕝᕗᖓ ᓇᐃᓴᐅᑎᖓ ᒪᒃᐱᒐᖓ 95 ᓯᓚᑦᑐᓴᕐᕕᖕᒥ ᐊᒻᒪ 
ᐃᓕᓴᕆᔭᐅᔾᔪᑎᓂᒃ ᐸᐃᐹᖅᑖᕐᕕᐅᖃᑦᑕᖅᑐᓂᒃ, ᓯᓚᑦᑐᓴᕐᕕᒃᔪᐊᖅ ᐱᖁᔭᖅᔪᐊᖓ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑎᖓ 205. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑖ 206. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᐃᓴᐅᑖ 207. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪ ᑭᖑᓪᓕᖅᐹᑦᑎᐊᖅ 208. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ(ᑐᓵᔨᒃᑯᑦ): ᐱᔭᕇᕐᒪᑕ ᑖᓐᓇ. ᑲᑎᒪᔨᕋᓛᑦ ᐊᖏᖅᐹᑦ ᐱᖁᔭᒃᓴᖅ ᐃᓗᐃᑦᑑᓈᕐᓗᒍ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ regulation-ᓕᐅᖃᑦᑕᓛᕐᒪᑕ. ᑕᐃᒪ ᐅᖃᐅᓯᕇᓐᓇᐅᔭᖅᐸᓚᐅᖅᑕᕋ. 
ᑕᐃᔅᓱᒪᓂ NWT Education Act 1995 ᓯᕗᓂᐊᒍᖅᑰᖅᑐᖅ ᑕᐃᒃᑯᐊ ᐊᐅᓪᓚᕈᔾᔨᕙᓚᐅᖅᑐᑦ ᐃᓕᓐᓂᐊᖅᑐᓂᒃ, 
ᐸᖅᑭᔭᐃᓯᒪᖏ-ᓇᓪᓕᐅᒃᑯᒫᖃᖏᑦᑎᐊᖅᖢᑎᒃ ᐱᕙᓚᐅᖅᓯᒪᓐᓂᕐᒪᑕ. ᒥᑦᑎᑕᒪᓕᖕᒥ ᐅᒃᑲᕈᔾᔭᐅᖕᒪᑕ. Helicopter-
ᒃᑯᒃ ᐊᐃᔭᐅᔭᕆᐊᖃᓕᕋᒥᒃ ᑕᐃᒃᑯᐊ ᐱᖁᑎᓕᒫᖏᑦ ᓯᑭᑑᖏᓪᓗ ᑭᓱᓕᒫᑦᑎᐊᖏᑦ ᐃᒃᓯᖕᓇᖅᑕᐅᓚᐅᕐᒪᑕ 
ᐊᑭᓕᖅᑕᐅᓚᐅᖅᓯᒪᓇᑎᒃᓗ ᒫᓐᓇᒧᑦ ᑎᑭᖢᒍ.  
 
ᑕᐃᒪ ᐅᖃᕈᒪᔪᖓ, ᑖᒃᑯᐊ regulations ᐋᖅᑭᒃᓱᖅᑕᐅᓕᖅᐸᑕ DEA-ᑯᓪᓗ ᐱᖃᑎᒋᖃᑦᑕᓕᕈᔅᓯᐅᒃ, ᑕᒪᒃᑯᐊ 
ᐊᐅᓪᓚᕈᔾᔨᕙᒃᑐᑦ ᐱᖁᑎᒥᖕᓂᑦ ᐊᑐᖅᖢᑎᒃ ᐊᑐᐱᒃᓯᓐᓇᖅᖢᑎᒃ ᓲᖃᐃᒻᒪ ᐃᓕᓐᓂᐊᕖᑦ ᐱᖃᖏᒻᒪᑕ ᑕᒪᒃᑯᓂᖓ, 
ᐃᕿᐊᓱᒐᑎᒃᓗ ᐊᐅᓪᓚᕈᔾᔨᕙᒃᑐᐃᑦ, ᓇᐅᑦᑎᐅᒪᒃᑯᑖᓂᒃ ᓱᕋᐅᔾᔨᓐᓂᖅᐸᑕᓘᓐᓃᑦ ᐃᓕᓐᓂᐊᕐᕕᖕᒧᑦ 
ᐊᑐᖅᑕᐅᑎᓪᓗᒋᑦ, ᐃᓕᓐᓂᐊᖅᑐᓕᕆᓂᒃᑯᑦ  ᑕᒪᒃᑯᓂᖓ insurance-ᓂᒃ ᓴᖅᑭᔮᑎᑦᑎᕚᒌᖃᑦᑕᖁᓪᓗᒋᑦ ᐊᒻᒪᓗ 
ᑳᓐᑐᕌᒥᒃ ᐊᑎᓕᐅᕐᓗᑎᒃ ᐃᒪᓐᓇᐅᑎᒋᔪᒥᒃ insurance-ᒥᒃ ᓇᐅᓪᓕᐅᒃᑯᒫᖅᑎᑦᑎᓂᐊᖅᑐᒍᑦ 
ᐊᐅᓪᓚᕈᔾᔨᓂᐊᑐᐊᕈᕕᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑲᑎᒪᔨᐅᖃᑕᐅᔪᖅ. ᒥᓂᔅᑕ ᐲᑯ. 

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᔨ ᓴᖅᑭᑦᑎᖕᒪᑦ ᐱᐅᔪᒥᒃ. 
ᐃᓕᓐᓂᐊᕐᕕᓕᒫᑦᑎᐊᑦ ᐃᓕᓐᓂᐊᕐᕕᖕᒥ ᐱᓕᕆᔭᐅᔪᑦ ᓇᓪᓕᐅᒃᑯᒫᖃᖅᑎᑕᐅᔪᑦ ᑕᐃᒃᑯᐊ ᐱᓕᕆᐊᕆᔭᐅᓪᓗᑎᒃ 
ᐋᖅᑭᒃᓱᖅᑕᐅᓯᒪᓪᓗᑎᒃ ᐃᓕᓐᓂᐊᕐᕕᖕᓂᓗ ᑕᒪᒃᑯᐊ ᑕᐃᒪᐃᓕᐅᖅᑎᑕᐅᔪᑦ ᓇᓪᓕᐅᒃᑯᒫᖅᑎᑕᐅᔪᑦ.  
 
ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖓ ᓄᓇᒧᑦ ᐊᐅᓪᓚᐅᔾᔨᓂᖅ, ᐅᒥᐊᒃᑯᓪᓘᓐᓃᑦ, ᐊᐅᓚᐅᑎᒃᑯᓪᓘᓐᓃᑦ. 
ᑕᐃᒃᑯᐊ ᐊᐅᓪᓚᐅᔾᔨᔩᑦ ᓇᓪᓕᐅᒃᑯᒫᖃᕆᐊᓖᑦ ᐊᐅᓪᓚᐅᔾᔨᔨᐅᓂᒃᑯᑦ ᐱᓕᕆᔾᔪᑎᓂᒃ ᒐᕙᒪᒃᑯᑎᒍᑦ 
ᐋᖅᑭᒃᓯᓚᐅᕋᑦᑕ ᑕᐃᒃᑯᐊ ᓇᓪᓕᐅᒃᑯᒫᖅᑖᕈᓐᓇᐅᖁᓪᓗᒋᑦ ᐊᐅᓪᓚᐅᔾᔨᔨᐅᖃᑦᑕᖅᑐᑦ ᑐᓴᕈᒥᓇᖅᑑᓪᓗᓂᓗ 
ᐊᒻᒪᓗᑦᑕᐅᖅ ᐱᓕᕆᖃᑎᒋᔭᐅᓪᓗᑎᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ, ᒥᔅᑕ ᐹᓇᐸᔅ, ᑕᐃᑰᓇ 
ᒥᓂᔅᑕᐅᕝᕕᖓᒍᑦ ᓇᓪᓕᐅᒃᑯᒫᖃᖅᑎᑕᐅᒋᓪᓗᑎᒃ.  
 
ᐱᓗᐊᖅᑐᒥᒃ ᐃᓕᓐᓂᐊᖅᑏᑦ ᐊᐅᓪᓚᖃᑕᐅᔭᕌᖓᒥ ᑕᐃᒪᓐᓇᐃᓕᐅᖅᑎᓪᓗᒋᑦ ᓇᓪᓕᐅᒃᑯᒫᖃᖅᑎᑕᐅᖃᑦᑕᖅᑐᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐅᑎᕐᓂᐊᖅᐳᓯ ᐱᒋᐊᕐᓂᖓᓄᑦ ᑖᔅᓱᒥᖓ ᐱᒋᐊᕐᓂᖓᓄᑦ, 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ ᐱᖁᔭᒃᓴᖅ 21 ᐃᓗᐃᑦᑑᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᖅ 62(2) ᐱᖁᔭᒃᓴᖅ ᑖᓐᓇ 21 ᐃᕐᖐᓐᓇᖅ ᑲᑎᒪᔾᔪᑎᒃᓴᓄᑦ 
ᐃᓕᔭᐅᔪᓐᓇᖅᓯᕗᖅ ᐱᖓᔪᖓᓐᓂᑦ ᐅᖃᓕᒫᖅᑕᐅᓂᐊᕐᒪᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᒃᓱᐊᓗᒃ.  
 
>>ᐸᑦᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐃᒻᕗᔅ ᐊᒻᒪ ᒥᔅ ᐅᑉᐱᒃ. ᒥᓂᔅᑕ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐅᖃᕈᒪᔪᖓ 
ᓇᓗᓇᐃᕐᓯᑲᐃᓐᓇᕐᓗᖓ ᖃᓄᖅ ᐱᒻᒪᕆᐅᑎᒋᒻᒪᖔᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ. ᐃᓕᓴᐃᔩᑦ 
ᑕᒫᓃᒻᒪᑕ ᐅᓄᖅᑐᐊᓗᐃᑦ, ᐃᓕᓴᐃᔨᓄᑦ ᐊᖏᔪᖅᑳᑦ ᑕᒫᓃᑦᑐᑦ ᐃᖃᓗᓐᓂᙶᕐᓯᒪᔪᑦ ᑕᒫᓂ 10ᒦᙶᓕᖅᑎᓪᓗᒍ 
ᑕᒫᓃᖃᑕᐅᖏᓐᓇᖅᑐᑦ ᐃᑲᕐᕌᓐᓄᒃ ᒪᕐᕉᓐᓄᒃ ᔫᒥᒦᙶᖅᑐᑦ ᐊᖅᓴᕐᓂᒃᑯᓐᓂᓗ ᐃᓕᓐᓂᐊᕐᕕᐊᓗᒻᒥᓗ 
ᓂᐊᖁᙴᒥᓪᓗ ᐃᓕᓐᓂᐊᕐᕕᒃ ᑕᒫᓃᑦᑐᓕᒫᑦ ᑭᒡᒐᖅᑐᖅᑕᐅᒻᒪᑕ ᑕᑯᓯᒪᔭᑦᑎᓐᓂᒃ ᓄᓇᕗᒥ.  
 
ᑎᑎᕋᐅᓯᐊᖃᑦᑕᓚᐅᕋᑦᑕ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓂᒃ ᐊᐱᕐᓱᖅᑕᐅᓪᓗᑕ ᓯᕗᒧᐊᒃᑕᐅᖁᓪᓗ ᒪᒥᐊᓇᖅ 
ᒥᓂᔅᑕᒋᔭᐅᓪᓗᖓ ᐃᓘᓐᓇᑦᑎᐊᖏᑦ ᐱᔪᓐᓇᓚᐅᙱᓇᒃᑭᑦ QIA, ᑐᙵᕕᒃᑯᓪᓗ ᑭᓯᐊᓂ ᐅᑎᕐᕕᐅᑲᓐᓂᕈᓐᓇᖅᑐᑦ 
ᕿᒥᕐᕈᓇᒡᓗᑎᒡᓗ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᐱᖁᔭᓂᒃ ᕿᒥᕐᕈᓇᑦᑎᓪᓗᑎᒃ,  

ᐅᕙᑦᑎᓐᓃᖔᑐᐃᓐᓇᖏᓪᓗᑎᒃ, ᕿᒥᕐᕈᓇᒡᓗᑎᒡᓗ ᖃᓄᐃᓕᐅᕈᓐᓇᕐᓂᐊᕐᒪᖔᑕ ᐱᖁᔭᔅᓴᒃ ᐊᑐᕐᓗᒍ. ᐊᒃᓱᐊᓗᒃ 
ᐅᐱᓐᓇᕐᓂᐊᓕᖅᑐᖅ ᑖᒃᑯᐊ.  
 
ᒥᔅᑕ ᐊᕐᕚᕐᓗᒃ ᐅᖃᖅᑲᐅᒻᒪᑦ ᐃᖅᑭᓖᑦ ᐅᖃᐅᓯᑐᖃᖏᓐᓂᒃ ᐊᑐᖅᐸᓚᐅᕋᑦᑕ. ᓇᒻᒥᓂᕐᓕ ᐱᖁᔭᖃᕐᓂᐊᓕᕋᑦᑕ 
ᐊᕐᕌᒍᑦ ᐱᖓᓱᑦ ᐊᓂᒍᖅᐸᑕ ᕿᒥᕐᕈᓇᑦᑕᐅᑲᓐᓂᕈᓐᓇᕐᓂᐊᕐᒪᑦ ᐱᖁᔭᔅᓴᒃ ᐱᐅᓯᒋᐊᖅᑕᐅᓗᓂ.  
 
ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᒃᑲ ᑲᑎᒪᔩᑦ ᐊᒻᒪ ᑳᑎ ᐊᒻᒪ ᒥᔅᑕ ᑕᐃᒻᕗᔅ ᐊᒃᓱᐊᓗᒃ ᐃᑲᕐᕋᓂᒃ ᐃᖅᑲᓇᐃᔭᕐᓯᒪᒻᒪᑦ 
ᒥᔅᑕ ᑐᑐ ᐅᖃᖅᑲᐅᒻᒥᒻᒪᑦ ᐃᒃᓯᕙᐅᑖᖅ, ᑕᓕᖅᐱᓐᓃᖔᖅᑐᖅ ᑕᐃᑲᓂ ᐃᓱᐊᓃᖏᓐᓈᖅᑐᖅ ᐊᕐᕚᕐᓗᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐲᑕ ᒌᑭ ᑖᓐᓇ ᐃᓕᓴᕆᔭᐅᔪᒪᓲᖑᙱᑦᑑᒐᓗᐊᖅ ᖁᔭᓐᓇᒦᒃ, ᐊᒻᒪ ᑖᓐ ᕋᐱᓚ ᒫᒃ 
ᓯᐸᑲᐅᔅᑭ ᑖᓐᓇᑦᑕᐅᖅ ᖁᔭᓐᓇᒦᕐᖢᒍ. ᑭᖑᓪᓕᖅᐹᖑᙱᑦᑑᒐᓗᐊᖅ ᖁᔭᓐᓇᒦᕐᓗᒍ ᑕᒫᓃᑦᑐᖅ ᐲᑕ ᒫ, ᑐᖏᓕᖓ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦᑕ, $14 ᒥᓕᐊᓐᑖᓚᒎᖅ ᑕᐃᑲᓃᓐᓂᐊᓕᕐᒪᑕ. . .  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
. . . ᐃᓕᓐᓂᐊᕐᕕᒻᒧᑦ ᐃᓕᓴᐃᔾᔪᑎᓄᓪᓗ ᐊᑐᖅᑕᐅᓂᐊᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ. ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᑐᐃᓐᓇᕐᓂᖅ ᒪᑐᔪᒪᓪᓗᒍ ᑭᖑᓪᓕᖅᐹᕐᒥ ᓅᑦᑎᒋᐊᖅᐳᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ ᑖᓐᓇᓗ 
ᐱᖁᔨᕗᖔᕈᑎ ᑲᑎᒪᐅᑕᐅᔪᓐᓇᕋᓂ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ ᐃᓵᒡᓕ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 
ᑲᔪᓯᕗᖅ. ᒫᓐᓇ ᓂᑯᕕᓐᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ. ᑲᑎᒪᔾᔪᑎᔅᓴᑎᓐᓄᑦ 19. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. 
ᐃᔅᓯᕙᐅᑕᐅᕋᑖᖅᑐᖅ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ.  
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ ᑲᑎᒪᔾᔪᑎᖃᕋᑖᕐᒪᑕ ᐱᖁᔭᒃᓴᖅ 20, 21, 40, 41 
ᐊᒻᒪᓗ 43. ᐊᒻᒪ ᐅᖃᖅᑏ, ᖁᕕᐊᓱᒃᑐᖓ ᐅᓂᒃᑳᕆᐊᔅᓴᖅ ᐱᖁᔭᒃᓴᖅ 20, 21, 40, 41, 43-ᓗ ᐃᕐᖑᐃᓐᓇᖅ 
ᐊᑐᐃᓐᓇᐅᓕᕐᒪᑕ ᐱᖓᔪᖓᓐᓂᑦ ᐅᖃᓕᒫᖅᑕᐅᔪᓐᓇᖅᓯᓪᓗᑎᒃ. ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 
ᐅᓂᒃᑳᓕᐊᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᖁᔨᕗᖔᖅᑕᖃᕐᖓᑦ, ᓇᑎᕐᒥᒃ. ᐊᐃᑉᐲᔪᖃᒪᖔᑦ. ᖁᔭᓐᓇᒦᒃ, ᒥᓂᔅᑕ 
ᑕᐹᕐᔪᒃ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᔅᓴᕗᑦ 20. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, 
ᒥᓂᔅᑕ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 07 - ᐃᓄᐃᑦ ᐅᖃᐅᓯᖓ ᓴᐳᑎᔭᐅᓯᒪᓂᖓᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᓂ ᑖᔅᓱᒧᖓ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐃᖃᓗᐃᑦ ᐱᖓᓐᓇᖓᓄᑦ, ᑖᓐᓇ ᒪᓕᒐᒃᓴᖅ 7 ᐃᓄᐃᑦ ᐅᖃᐅᓯᖓᑕ 
ᓴᐳᒻᒥᔾᔭᐅᔾᔪᑎᒃᓴᖓ ᑖᓐᓇ ᐱᖓᔪᐊᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐱᖁᔨᕗᖔᕈᑦ ᓈᒻᒪᒻᒪᑦ ᓂᕈᐊᕈᒪᔪᖃᓕᖅᑐᓂᓗ. ᒪᒥᐊᓇᖅ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᒃᓱᐊᓗᒃ ᑕᐅᕗᖓᓕᒫᕌᓗᒃ ᐃᖅᑲᐅᒪᔭᐅᕙᓐᓂᐊᕐᒪᑦ 
ᖃᐅᔨᒪᔭᐅᕙᓐᓂᐊᕐᒪᑦ, ᐱᖁᔭᒃᓴᖅ 7 ᐱᔾᔪᑎᒋᓪᓗᒍ ᐊᐱᕆᔪᒪᒐᓗᐊᕋᒪ ᓇᖏᖅᓯᖃᑦᑕᕐᓗᑕ ᓂᕈᐊᕈᒪᓪᓗᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐅᑕᖅᑭᑲᐃᓐᓇᒐᓛᒋᔅᓯ ᒪᓕᒐᓕᐅᖅᑏᑦ.  
 
ᒪᓕᒐᓕᐅᖅᑏᑦ ᒫᓐᓇ ᐊᐱᕆᔪᖃᕐᖓᑦ ᓇᓗᓇᐃᖃᑦᑕᕐᓗᑕ ᓇᖏᖅᓯᖃᑦᑕᕐᓗᓯ ᓂᕈᐊᕈᒪᔪᖃᖅᑐᓂ. (ᑐᓵᔨᑎᒍᑦ) 
ᐃᖏᕐᕋᓂᐅᓂᐊᖅᑐᖅ ᐃᒪᓐᓇ ᒪᓕᓐᓂᐊᖅᑕᕗᑦ ᒫᓐᓇ ᓈᒻᒪᔅᓴᖅᑐᑦ ᓂᑯᕕᓪᓗᑎᒃ, ᑐᒡᓕᐊ ᐊᑭᕋᖅᑐᖅᑐᑦ 
ᓂᑯᕕᓪᓗᑎᒃ ᐊᒻᒪᓗ ᑕᐃᔭᕌᖓᒃᑯ ᐊᑏᑦ ᐃᖏᖃᑦᑕᕐᓂᐊᖅᐳᑦ. ᓈᒻᒪᓴᖅᑐᑦ ᓂᑯᕕᓪᓕ, ᐊᑏᑦ ᑕᐃᔭᕌᖓᒃᑯ 
ᐃᖏᖃᑦᑕᕐᓂᐊᖅᐳᑦ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᐅᑲᓕᖅ. 
 
ᒥᔅ ᐸᕋᐅᓐ. 
 
ᒥᔅᑕ ᓇᑦᑎᖅ. 
 
ᒥᔅᑕ ᐊᑭᓱᒃ.  
 
ᒥᔅᑕ ᐋᕆᐊᒃ. 
 
ᒥᔅᑕ ᒪᑉᓴᓚᒃ. 
 
ᒥᔅᑕ ᐲᑕᓴᓐ. 
 
ᒥᔅᑕ ᑲᑦᑐᒃ. 
 

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5224

ᒥᔅᑕ ᑐᑐ. 
 
ᒥᔅᑕ ᓯᒪᐃᓚᒃ.  
 
ᒥᔅᑕ ᑰᓕ.  
 
ᒥᔅᑕ ᐊᕐᕚᕐᓗᒃ. 
 
ᒥᔅᑕ ᐹᓇᐸᔅ.  
 
ᒥᔅᑕ ᐲᑯ. 
 
ᐊᒻᒪ ᓂᕈᐊᕋᑖᖅᑐᑦ ᒪᓕᓪᓗᒋᑦ ᐃᓘᓐᓇᑦᑎᐊᖏᑦ ᐃᑲᔪᖅᑐᐃᕋᑖᕐᒪᑕ. ᐱᖁᔨᕗᖔᕈᑎ ᑲᔪᓯᔪᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᑲᑎᒪᔾᔪᑎᔅᓴᕗᑦ 20. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒍᑦ) ᐱᖓᔪᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᒪᓕᒐᒃᓴᖅ 20 - ᐃᕐᓂᓱᔅᓰᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑲᑎᒪᔨᐅᖃᑕᐅᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᐱᖁᔭᒃᓴᖅ 20 ᐃᕐᓂᓱᖅᓰᔩᑦ ᐱᖁᔭᕐᔪᐊᒃᓴᖓ 
ᐱᖓᔪᖓᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 20 ᐱᖓᔪᐊᓂ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 20 (ᑐᓵᔨᑎᒍᑦ) ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐲᑯ. 
 
ᒪᓕᒐᒃᓴᖅ 21 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᐅᖃᑕᐅᔪᒧᑦ ᖁᑦᑎᑦᑐᒧᑦ ᐱᖁᔭᒃᓴᖅ 21, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᖅ ᐅᖃᓕᒫᖅᑕᐅᖁᓪᓗᒍ 
ᐱᖓᔪᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ?  
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ ᐱᖁᔭᔅᓴᖅ 21 ᐱᖓᔪᐊᓂᑦ ᐅᖃᓕᒫᖅᑕᐅᓯᒪᓕᖅᑯᖅ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᑲᑎᒪᔾᔪᑎᔅᓴᕗᑦ 20. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᑦ ᐊᑎᖅᑕᖃᑦᑕᖅᑐᑦ ᒪᓕᒐᖓᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓅᑦᓯᒋᐊᖅᐳᖓ, ᐊᒻᒪ ᑐᓪᓕᖅᑕᐅᑉᓗᓂ ᑖᒃᓱᒧᖓ 
ᑲᑎᒪᔨᒧᑦ ᓇᓄᓕᒃ, ᑖᓐᓇ ᓈᓴᐅᑎᓕᒃ 40-ᒥᒃ ᐱᖁᔭᖅ, Revolving Funds-ᖑᑉᓗᓂ ᐱᖁᔭᖅ, 
ᐅᖃᓕᒫᖅᑕᐅᖁᓕᖅᖢᒍ ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᐱᖁᔨᕗᖔᕈᑎ ᓈᒻᒪᖕᒪᑦ. ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ 
ᐃᓵᒡᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 40 ᐱᖓᔪᖓᓐᓂᒃ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ 
ᐊᓂᒍᖅᑕᐅᔪᓐᓇᓕᖅᑐᖅ.  
 
ᑲᑎᒪᔾᔪᑎᒃᓴᖅ 20. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 41 – ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ ᒪᓕᒐᖅ, 2008-2009 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ 
ᖁᑦᑎᒃᑐᒧᑦ, ᑖᓐᓇ ᒪᓕᒐᖅ 41, ᑖᒃᑯᐊ ᐊᑭᓕᒃᓴᐃᑦ ᐲᖅᑕᐅᓂᖏᑦ, 2008-2009, ᐱᖓᔪᐊᓐᓄᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᖅᑰᓕᖅᑐᓂᓗ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᑦᑕᐅᖅ ᐱᖁᔭᔅᓴᖅ 41 ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᓕᖅᑯᖅ. 
 
ᑲᑎᒪᔾᔪᑎᔅᓴᕗᑦ 20. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᔅᑕ ᓯᕗᓕᖅᑎ. 
 
ᒪᓕᒐᒃᓴᖅ 42 - ᒪᓕᒐᓕᕆᓂᕐᒧᑦ ᒪᓕᒐᐅᔪᓂᑦ ᐋᖅᑭᒋᐊᕈᑕᐅᔪᑦ ᒪᓕᒐᖅ, 2008 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 42, ᑭᓱᑐᐃᓐᓇᕐᓂᑦ ᐱᖁᔭᕐᓂᑦ ᐋᖅᑭᒋᐊᕈᑎᐅᓂᐊᖅᑐᖅ, 
2008, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᓗ ᐱᖁᔭᔅᓴᖅ 42 ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᓕᖅᑯᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᔅᓴᕗᑦ 20. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ 
ᐃᓕᖅᑯᓯᓕᕆᓂᕐᒧᓪᓗ, ᒥᓂᔅᑕ ᑕᐹᖅᔪᒃ.  
 
ᒪᓕᒐᒃᓴᖅ 43 - ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008-2009 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐱᒋᐊᖅᑎᑦᑎᕗᖓ, ᐊᒻᒪᓗ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᐃᑦ 
ᑲᓇᖕᓇᖓᓄᑦ, ᑖᓐᓇ ᒪᓕᒐᒃᓴᖅ 43, ᑕᒪᒃᑯᐊ ᓂᐅᕕᐊᒃᓴᕆᔭᐅᔫᒐᓗᐊᑦ ᓂᐅᕐᕈᑕᐅᔪᓐᓇᕐᓂᐊᖅᑰᔨᓐᖏᑦᑐᑦ 
ᐲᖅᑕᐅᖁᓪᓗᒋᑦ ᑎᑎᖅᑲᖏᑦ ᐊᒻᒪᓗ ᐊᑭᓕᒃᓴᐃᑦ, 2008-2009, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑐᓂᓗ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᔅᓴᖅ 43 ᐱᖓᔪᐊᓐᓂᒃ ᐅᖃᓕᒫᖅᑕᐅᓯᒪᓕᖅᑯᖅ. 
 

ᑲᑎᒪᔾᔪᑎᔅᓴᕗᑦ 20. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒫᓐᓇ ᑲᔪᓯᒃᑲᓐᓂᓚᐅᓐᖏᓂᑦᑎᓐᓂ, ᒥᔅᑕ 
ᑎᑎᕋᖅᑎ, ᖃᐅᔨᒋᐊᕈᓐᓇᕈᕕᑦ ᑖᓐᓇ ᑲᒥᓯᓇ ᐃᓯᕈᓐᓇᓯᒻᒪᖔᑦ ᐱᖁᔭᓐᖑᖅᑎᑦᑎᓂᐊᕐᖓᑦ ᐱᖁᔭᔅᓴᓂᑦ. ᒥᔅᑕ 
ᑯᐊᒃ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 07 - ᐃᓄᐃᑦ ᐅᖃᐅᓯᖓ ᓴᐳᑎᔭᐅᓯᒪᓂᖓᓄᑦ ᒪᓕᒐᖅ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 20 - ᐃᕐᓂᓱᔅᓰᓂᕐᒧᑦ ᐊᑐᖅᑕᐅᔭᕆᐊᖃᖅᑐᓄᑦ ᒪᓕᒐᖅ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 21 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 36 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 4, 2007-2008 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 37 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 4, 2007-2008 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 38 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 2, 2008-2009 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 39 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᓕᒃ 2, 2008-2009 - 
ᐊᖏᖅᑕᐅᓂᖓ 

 

ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᑦ ᐊᑎᖅᑕᖃᑦᑕᖅᑐᑦ ᒪᓕᒐᖓᑦ - ᐊᖏᖅᑕᐅᓂᖓ 
 

ᒪᓕᒐᒃᓴᖅ 41 - ᐊᑭᓕᒃᓴᕆᔭᐅᔪᑦ ᐲᖅᓯᑦᑎᓂᕐᒧᑦ ᒪᓕᒐᖅ, 2008-2009 - ᐊᖏᖅᑕᐅᓂᖓ 
 

ᒪᓕᒐᒃᓴᖅ 42 - ᒪᓕᒐᓕᕆᓂᕐᒧᑦ ᒪᓕᒐᐅᔪᓂᑦ ᐋᖅᑭᒋᐊᕈᑕᐅᔪᑦ ᒪᓕᒐᖅ, 2008 - ᐊᖏᖅᑕᐅᓂᖓ 
 

ᒪᓕᒐᒃᓴᖅ 43 - ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008-2009 - 
ᐊᖏᖅᑕᐅᓂᖓ 

 

ᑲᒥᓯᓇ ᐋᓐ ᒥᑭᔾᔪᒃ Hᐋᓐᓴᓐ: ᑕᒪᓐᓇ ᑲᒥᓴᓇᐅᓂᕋ ᐊᑐᕐᓗᒍ ᑕᒫᓂ ᓄᓇᕗᒻᒥ, ᐅᑯᐊ ᑕᒡᒐ ᐊᖏᖅᑕᒃᑲ:  
 

• ᐱᖁᔭᒃᓴᖅ 7, ᐃᓄᑦᑎᑐᑦ ᐅᖃᐅᓯᕐᒥᒃ ᓴᐳᒻᒥᔭᐅᒍᑎ ᒪᓕᒐᖅ 
 

• ᐱᖁᔭᒃᓴᖅ 20, ᐃᕐᓂᓱᒃᓰᓂᕐᒧᑦ ᐃᕐᓂᓱᒃᓰᔨᓄᑦ ᒪᓕᒐᖅ 
 

• ᐱᖁᔭᒃᓴᖅ 21, ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
 

• ᐱᖁᔭᒃᓴᖅ 36, ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᑭᑐᔫᑏᑦ ᒪᓕᒐᖅ ᓇᒻᒪ 4 ᐅᑭᐅᒥᑦ 2007-08  

• ᐱᖁᔭᒃᓴᖅ 37, ᑮᓇᐅᔭᑦ ᐊᐅᓚᒍᑎᔅᓴᐃᑦ ᐊᖏᖅᑕᐅᓯᒪᔪᑦ ᒪᓕᒐᖅ ᓇᒻᒪᖃᖅᑐᖅ 4. 2007-08 
 

• ᐱᖁᔭᒃᓴᖅ 38, ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᑭᑐᔫᑎᓄᑦ ᒪᓕᒐᖅ, ᓇᒻᒪᖓ 2. 2008-09 
 

• ᐱᖁᔭᒃᓴᖅ 39, ᑮᓇᐅᔭᑦ ᐊᖏᖅᑕᐅᓯᒪᔪᑦ ᐊᐅᓚᒍᑎᒃᓴᑦ ᐃᖏᕐᕋᒍᑎᒃᓴᑦ ᒪᓕᒐᖅ ᓇᒻᒪ 2. 2008-09 
 
ᑖᓐᓇ ᖃᓪᓗᓇᐅᔭᓚᖓᔭᕋ ᐃᓄᑦᑎᑐᑦ ᓱᓕ ᖃᐅᔨᓚᐅᓐᖏᓇᒃᑭᑦ ᖃᓄᖅ ᐊᑭᖃᕆᐊᖓ. 
 

• ᐱᖁᔭᒃᓴᖅ 40, ᐱᖁᔭᕐᔪᐊᖅ ᐋᖅᑭᒋᐊᕈᑎᐅᓂᐊᖅᑐᖅ ᐅᑎᖅᑕᕆᐊᓖᑦ ᐱᖁᔭᖓ  
 
(ᑐᓵᔨᑎᒎᕈᓐᓃᖅᑐᖅ)  
 

• ᐱᖁᔭᒃᓴᖅ 41, ᐊᑭᓕᒃᓴᑐᖃᕐᓂᖅ ᐃᓱᒪᒋᔭᐅᔪᓐᓇᐃᕐᕕᒋᔭᐅᔪᓐᓇᖅᑐᑦ ᒪᓕᒐᖓ. 2008-09 
 

• ᐱᖁᔭᒃᓴᖅ 42, ᓱᓇᑐᐃᓐᓇᕐᓄᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐋᖅᑭᒋᐊᕈᑎᖏᑕ ᒪᓕᒐᖅ ᐅᑭᐅᓱᒧᑦ 
2008; ᐊᒻᒪᓗ 

 
• ᐱᖁᔭᒃᓴᖅ 43, ᖁᔭᓈᖅᑕᐅᔪᑦ ᐊᑭᓕᒃᓴᑐᖃᐃᑦ ᒪᓕᒐᖓᑦ. 2008-09. 

 
ᑕᒫᓃᒋᐊᑦᒃᓴᖅ ᐅᐱᒻᒪᕆᑉᐳᖓ ᑖᓐᓇ ᑭᖑᓪᓕᖅᐹᖑᓕᖅᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒦᓐᓂᓯ, ᐃᓘᓐᓇᑕᐃᓛᒃ. 
 
ᐊᒻᒪᓗ ᐅᑯᐊ ᐅᖃᐅᓯᕆᔪᒪᓪᓗᒋᑦ, ᐊᑐᖅᑕᐅᖃᑦᑕᓚᐅᖅᑐᑦ ᑕᐃᔅᓱᒪᓂ ᒪᓕᒐᓕᐅᖅᑎᐅᖃᑦᑕᑎᓪᓗᓯ. ᑕᐃᒪ 
ᑕᕝᕙᓂ ᐃᒃᓯᕚᖃᑦᑕᖅᓯᒪᔪᓯ 382-ᕌᖅᓯᒪᓪᓗᓯ ᑕᐃᑲᓐᖓᑦ ᐱᒋᐊᓚᐅᖅᑎᓪᓗᒍ ᐊᐃᐳᕈ 1, 1999, ᐊᒻᒪᓗᑦᑕᐅᖅ 
ᑖᒃᑯᐊ ᒪᓕᒐᓕᐊᒥᓂᓯ ᐃᒪᐃᑦᑑᔪᑦ, 193 ᒪᓕᒐᐅᔪᑦ ᑕᐃᑲᓐᖓᓂᑦ ᐱᒋᐊᓚᐅᖅᑎᓪᓗᒋᑦ ᓄᓇᕗᑦ. 
 
ᐊᒻᒪᓗᑦᑕᐅᖅ ᐃᓘᓐᓇᑦᑎᐊᕌᐱᓯ ᖁᔭᓐᓇᒦᖅᐸᔅᓯ ᑕᒪᓐᓇ ᐃᓅᓯᓯ ᓄᓇᕗᒻᒥᐅᓄᑦ ᑐᓂᓯᒪᑲᐃᓐᓇᓚᐅᕋᔅᓯᐅᒃ 
ᒪᓕᒐᓕᐅᖅᑎᐅᓪᓗᓯ ᓇᑭᓕᒫᖅ ᑕᒫᓂ ᓄᓇᕗᒻᒥ. ᐊᒻᒪᓗᑦᑕᐅᖅ ᑕᐃᒃᑯᐊ ᓂᕈᐊᖅᑕᐅᒃᑲᓐᓂᕋᓱᐊᕐᓂᐊᖅᑐᑦ ᑕᐃᒪ 
ᐃᓘᓐᓇᑦᓯᐊᕌᐱᔅᓯᓐᓂ ᖁᔭᓐᓇᒦᒋᐊᓪᓚᑲᓐᓂᖅᑐᖓᓗ ᐊᒻᒪᓗᑦᑕᐅᖅ ᐃᖏᕐᕋᑎᐊᕐᓂᐊᖅᑯᓯ ᖃᓄᑐᐃᓐᓇᖅ 
ᐱᓕᕆᓂᐊᖅᑎᓪᓗᓯ ᐃᓅᓯᕆᓂᐊᖅᑕᓯᓐᓂᑦ. 
 
ᑕᐃᔅᓱᒪᓃᓛᒃ ᐅᖃᓕᒪᔪᒐᑦᑕ ᒫᔅᓯᐅᑎᓪᓗᒍ ᑕᐃᑲᓂ ᐅᑭᐅᕆᓚᐅᖅᑕᑎᓐᓂ ᑖᓐᓇ ᑐᓴᕆᐊᓚᐅᖅᓯᒪᒐᑦᑎᒍ 
ᓂᕈᐊᖅᑐᖃᓛᕆᐊᖓ ᓂᕈᐊᕈᑎᑦᓴᐅᔪᑦ ᐅᖃᖅᑕᐅᓛᕆᐊᖏᑦ ᓯᑉᑕᒻᕙ 22ᖑᑎᓪᓗᒍ, 2008. ᑕᐃᒪᓕ, 
ᐊᒻᒪᓗᑦᑕᐅᖅ ᑐᓴᔪᒋᓪᓗᑕ ᑐᓴᖅᑎᑕᐅᔪᒋᓪᓗᑕ ᓂᕈᐊᕐᓇᓪᓚᕆᐅᓛᕐᒪᑦ ᑕᒫᓂ ᓄᓇᕗᒻᒥ ᐊᒃᑑᕙ 27, 2008. 
ᐊᒻᒪᓗᑦᑕᐅᖅ ᐅᓪᓗᕆᔭᖓ ᑕᐃᒪ ᑕᐃᔭᐅᓛᕆᕗᖅ ᒐᕙᒪᒃᑯᓐᓄᑦ ᑎᑎᕋᕐᓯᒪᑦᓯᐊᑎᓪᓗᒍ, ᑎᑎᕋᕐᓯᒪᑦᓯᐊᑎᓪᓗᒍ 
ᓅᕕᒻᕙ 3, 2008ᖑᓕᖅᑎᓪᓗᒍ.  
 
ᑕᒪᓐᓇᑦᑕᐅᖅ ᑲᒪᒥᓯᓇᐅᓂᕋ ᐊᑐᕐᓗᒍ, ᑖᓐᓇ ᑲᑎᒪᓂᐅᔪᖅ ᓯᑕᒪᒋᔭᐅᓕᖅᑐᖅ ᐊᒻᒪᓗᑦᑕᐅᖅ 
ᐊᐃᑉᐸᕆᔭᐅᓕᖅᑐᓂ ᒪᓕᒐᓕᐅᕐᕕᒻᒥ ᒪᑐᕙᕋ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᒥᓯᓇᕗᑦ ᖁᔭᓐᓇᒦᑦᑎᐊᖅᑲᕋ. ᐅᓪᓗᑯᑖᓪᓚᕆᐅᒻᒪᑦ ᐊᓂᓚᐅᙱᓂᑦᑎᓐᓂ 
ᓇᓗᓇᐃᕐᓯᕕᒋᑲᐃᓐᓇᕈᒪᓪᓗᓯ ᐅᕙᓐᓃᖔᖅᑐᒥᑦ. ᐊᒻᒪᑦᑕᐅᖅ ᑕᐃᒃᑯᐊ ᖃᑦᑎᑲᓪᓚᐃᒃᑭᐊᖅ 
ᓇᓗᓇᐃᕐᓯᓯᒪᓕᕇᖅᑑᖓᓗᐊᑦ ᖃᓄᐃᓕᖓᓂᐊᕐᒪᖔᑕ. ᐆᒥᖓ ᐅᕙᖓ ᐆᒻᒪᑎᖓᓃᙶᖅᑐᒥᑦᑕᐅᖅ.  

 



ᕿᑎᖅᑰ, ᓯᑎᐱᕆ 18, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᓇᓗᓇᐃᕐᓯᓂᖃᕈᒪᔪᖓ ᓯᕗᓪᓕᖅᐹᑦᑎᐊᒥ ᓯᕗᓪᓕᖅᐸᐅᑎᑦᑎᐊᕐᓗᒍ ᒎᑎ ᖁᔭᓐᓇᒦᖅᑕᕋ, ᑖᒃᑯᐊ 9.5 years 
ᐱᔨᑦᑎᓚᐅᕋᒃᑯ. ᑖᔅᓱᒪ ᐊᔅᓱᐊᓗᒃ ᑕᓯᐅᑦᑎᐊᕐᓯᒪᒻᒪᖓ ᐊᑲᐅᑎᖃᑦᑕᖅᑐᓂᖓ ᐱᒡᒐᓇᖅᑐᒃᑯᑦ, 
ᖃᓄᐃᙱᑎᐊᖅᑎᐸᑦᑐᓂᖓᓗ. ᐊᒻᒪᑦᑕᐅᖅ ᖁᕕᐊᓇᖅᑐᒃᑯᑦ ᓇᔪᑦᑎᐊᖏᓐᓇᕐᖓᖓ. ᑕᐃᒪ ᐊᐱᕆᒐᔭᕈᔅᓯ ᖃᓄᖅ 
ᑕᒪᓐᓇ ᖃᐅᔨᒪᒻᒪᖔᒃᑯ. ᑖᒃᑯᐊ ᐃᓛ ᑐᔅᓯᐊᕈᑎᒋᓚᐅᕐᓯᒪᔭᒃᑲ ᐱᒋᐊᕋᑦᑕ 1999, ᑖᓐᓇ ᐱᔭᕇᑦᑎᐊᕈᒪᓪᓗᒍ 
ᐃᖅᑲᓇᐃᔭᕐᓂᕋ ᖃᓄᖅ ᑕᑭᓂᐊᕋᓗᐊᕈᓂ, ᖁᓚᙱᑦᑑᓇᓱᑦᑐᖓ ᐱᓕᕆᐊᕆᓚᐅᖅᑕᕋ ᑕᒪᓐᓇ.  
 
ᑕᐃᒪ ᐃᓚ ᓇᓗᙱᑦᑎᐊᓕᕋᒪ ᖃᓄᐃᓕᖓᓂᐊᕐᒪᖔᕐᒪ ᓂᕈᐊᕐᓂᖅᑕᖃᓕᖅᑲᑦ ᐱᖓᔪᐊᓐᓂ, ᓂᕈᐊᕕᔾᔪᐊᒥ. 
ᐊᑯᓂ ᐃᓱᒪᓕᐅᕈᑎᒋᓯᒪᒐᒃᑯ, ᐊᒻᒪ ᓂᕈᐊᕐᓯᒪᓕᖅᑐᖓ ᐋᖅᑭᔅᓯᒪᓕᖅᑐᖓ. ᑕᕝᕙᓂ ᑭᖑᓪᓕᐅᓂᐊᖅᑐᒥ 
ᓂᕈᐊᕐᓂᕐᔪᐊᒥ ᓄᓇᕘᒧᑦ ᒪᓕᒐᓕᐅᖅᑎᔅᓴᓂᑦ ᐱᖃᑕᐅᔾᔮᖏᓐᓇᒪ. ᑖᓐᓇ ᖁᕕᐊᒋᓪᓚᕆᔅᓯᒪᔭᕋ 
ᐃᓚᒋᔭᐅᔭᕆᐊᔅᓴᖅ ᐃᓕᔅᓯᓐᓄᑦ, ᓯᕗᓪᓕᐅᓚᐅᖅᑐᓄᓪᓗ ᒪᓕᒐᓕᐅᖅᑎᓄᑦ. ᑭᓯᐊᓂ ᑖᓐᓇ ᐆᒻᒪᑎᓐᓃᙶᕐᓗᒍ 
ᒫᓐᓇ ᐃᓕᔅᓯᓐᓄᑦ ᓴᖅᑭᕈᓐᓇᕋᒃᑯ ᓄᓇᕗᒻᒥᐅᓄᓪᓗ ᐅᐱᒋᓪᓗᒍ ᐃᓕᔅᓯᓐᓄᑦ ᓇᓗᓇᐃᖅᑕᕋ.  
 
ᐊᒥᓱᐊᖅᑎᖅᑐᖓ ᐅᖃᕐᓯᒪᓚᐅᖅᑐᖓ ᐃᓛ ᖁᕕᐊᓪᓚᕆᑦᑐᖓ ᐅᖃᕈᓐᓇᕆᕗᖓ ᓄᓕᐊᓐᓄᑦ, 
ᖁᔭᓐᓇᒦᑦᑎᐊᖅᑕᕋ ᐃᓚᒃᑲᓗ ᕿᑐᕐᖓᑯᓗᒃᑲᓗ ᐸᓂᒐ ᓕᓐ, ᔭᓇ ᐊᒻᒪ ᐃᕐᓂᑲᓪᓚᒐ ᔫᓯᐱ. ᑖᒃᑯᐊ 
ᖁᔭᓐᓇᒦᓪᓚᕆᑦᑕᒃᑲ ᑐᑭᓯᓯᒪᓇᓱᓐᓂᖏᑦ ᐅᑕᖅᑭᔪᓐᓇᕐᓂᖏᑦ ᓇᓪᓕᒍᓱᓐᓂᖏᓪᓗ ᐃᑉᐱᒌᓐᓇᕐᓯᒪᔭᒃᑲ.  
 
ᑖᓐᓇ ᐱᔭᕇᕐᓂᖃᕋᒪ ᐅᓪᓗᒥ ᐅᒡᒍᐊᕈᑎᔅᓴᖃᙱᑎᐊᖅᑐᖓ ᖁᕕᐊᓱᑦᑎᐊᖅᑐᖓ ᑐᙵᕕᖃᑦᑎᐊᖅᑐᖓᓗ 
ᐱᔭᕇᕐᓂᖃᖅᑐᒋᔪᖓ ᑖᒃᑯᐊ ᒪᕐᕉᒃ ᒪᓕᒐᓕᐅᖅᑎᐅᓇᖅᑑᒃ ᐊᓂᒍᖅᑖᒃᑲ. ᖁᔭᓐᓇᒦᕈᒪᒻᒥᔭᕋᑦᑕᐅᖅ ᒥᔅᑕ 
ᓯᕗᓕᖅᑎ ᑖᒃᑯᐊᓗ ᐃᓛ ᐃᓕᔅᓯᓗ ᑕᒪᕐᒥᑦᑎᐊᖅ ᑲᑎᒪᔨᐅᖃᑎᒃᑲ, ᑲᑎᒪᔨᐅᖃᑎᒃᑲ, ᑲᑎᒪᔨᐅᖃᑎᒋᓚᐅᖅᑕᒃᑲᓗ. 
ᐊᔅᓱᕐᔪᐊᕌᓗᒃ ᐃᓕᔅᓯᓐᓂᒃ ᐃᑲᔪᖅᑕᐅᓯᒪᒐᒪ ᐃᓚᒃᑲᓗ. ᑖᒃᑯᓇᙵᑦᑕᐅᖅ ᑐᙵᓱᑦᑎᑕᐅᖏᓐᓇᕐᓯᒪᓪᓚᕆᒃᑲᒪ 
ᐅᕙᖓ ᑭᒡᒐᑐᖅᑕᖏᓐᓂᒃ ᐸᓐᓂᖅᑑᒥ. ᐊᒻᒪᑦᑕᐅᖅ ᑲᑎᒪᔨᐅᖃᑎᒃᑲ ᑕᕝᕙᓂ ᓄᓇᕘᒥ, ᑲᓇᑕᒥ ᓇᒥᑐᐃᓐᓇᖅ 
ᐊᒻᒪᓗ ᓄᓇᕗᒻᒥᐅᒐᓵᓗᐃᑦ ᑕᐃᒫᔅᓴᐃᓐᓇᖅ ᑐᙵᓇᖃᑦᑕᕐᖓᑕ. ᐊᔾᔨᒌᒥᑦ ᖁᔭᓐᓇᒦᖅᑲᔅᓯ, ᐃᑲᔪᖅᑐᐃᓂᕐᓯ 
ᐊᕗᖓᕐᔪᐊᕌᓗᒃ ᑎᑭᐅᑎᑎᑦᑎᔪᓐᓇᖅᑐᖅ ᖃᐅᔨᖃᑕᐅᓯᒪᕗᖓ.  
 
ᑖᒃᑯᐊ ᑕᐃᖃᓯᐅᑎᔪᒪᒻᒥᔭᒃᑲ ᐃᖃᓗᒻᒥᐅᑦ ᐊᑕᖏᑦᑎᐊᕐᓗᒋᑦ, ᑐᙵᓇᕐᓂᖏᑦ ᐃᑲᔪᖅᑐᐃᓂᖏᑦ ᐃᑉᐱᒋᓯᒪᔭᕗᑦ 
ᐊᖏᕐᕋᕐᓯᒪᑎᑕᐅᖏᓐᓇᕋᑦᑕ ᐊᖏᕐᕋᕗᑦ ᕿᒪᔅᓯᒪᒐᓗᐊᕋᑦᑎᒍ ᑖᒃᑯᐊ ᐊᕐᕌᒍᑦ ᐃᓛᑎᒍᑦ 9ᖑᓗᐊᖅᑐᑦ. ᑕᐃᒪᓕ 
ᐸᓐᓂᖅᑑᒧᑦ ᐅᑎᕐᓂᐊᓕᕋᒪ, ᖁᕕᐊᑉᐳᖓ ᐅᑎᕐᓂᐊᕋᒪ ᐅᐃᒋᔭᐅᓗᖓ, ᐊᑖᑕᒋᔭᐅᓗᖓ, ᓄᑲᕆᔭᐅᓗᖓ, 
ᐊᖏᔪᒋᔭᐅᓗᖓ, ᐊᒃᑲᒋᔭᐅᓗᖓ ᐊᒻᒪᓗ ᐃᑦᑐᕆᔭᐅᓗᖓ.  
 
ᑖᒃᑯᐊᓗ ᐅᑎᕐᕕᒋᓂᐊᖅᑲᒃᑲ ᐱᖃᓐᓇᕆᑦᑎᐊᓂᐊᕐᓗᒋᑦ ᑭᒡᒐᖅᑐᓚᐅᖅᑕᒃᑲ. ᑭᒃᑯᓕᒫᓪᓚᕇᑦ ᑕᐃᒫᔅᓴᐃᓐᓇᖅ 
ᐊᔾᔨᒌᒥᑦ ᐆᒻᒪᑎᓐᓂᑦ ᖁᔭᓐᓇᒦᖅᑲᔅᓯ. ᑖᒃᑯᐊ 9.5 ᐊᕐᕌᒍᐃᑦ ᓴᓂᓐᓂ ᐱᓱᖃᑎᒋᓚᐅᕋᑦᑎᙵ ᐊᒻᒪᑦᑕᐅᖅ 
ᓯᕗᓂᑦᑎᓐᓂ ᑕᐃᒫᔅᓴᐃᓐᓇᖅ ᐃᓕᔅᓯᓐᓄᑦ ᑐᙵᓇᕈᒪᕗᖓ ᓇᐅᒃᑯᑐᓪᓗ ᐱᔨᑦᑎᕈᓐᓇᕐᓂᕈᒪ ᐃᕿᐊᓱᓛᙱᓚᖓ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 22:36ᒧᐊᖅᑎᓪᓗᒍ 



 

 

 


